
Matiyu
Matiyu belen mere igin Yesu niy yitiy kayyin

Yesuyen megen nin asem yago
(Luk 3:23-38)

1 Gabe Yesu Kristuyen asem wey Abraham hitte mat way way Israel marte doyay al
kuruny Dewit hitte, irde yen hitte mat way wanbe Yesu forok yiriy goyen asande katinbe
gahade:

2 Be, Abraham urminbe Aisak. Aisak urminbe Yekop.

Munan Yekop urmin wepbe Yuda, itin wepyabe kuliy yagoya.

3 Yuda urmin waranbe Peresya kulin Seraya. Irde ire itinya gote milinbe Tamar.

Peres urminbe Hesron. Hesron urminbe Ram.

4 Be, Ram urminbe Aminadap. Irkeb Aminadap urmigbe Nason. Nason urmipbe

Salmon.
5 Salmon urminbe Boas. Boas milinbe Rahap. Bere gobe Yuda mar bere mon.

Boas urminbe Obet. Obet milinbe Rut. Bere gayen wor Yuda mar bere mor. Munar)
Obet urmipbe Yesi.

® Yesi urmingbe Yuda marte doyay al kuruny Dewit.

Dewit urminbe Solomon. Solomon milinbe Batseba. Bere gayen wor Yuda mar bere
moy. Dewit beley uy Uria mayke kamkeb tirip.

7 Solomon urminbe Rehoboam. Rehoboam urminbe Abia. Abia urminbe Asa.

8 Asa urmipbe Yehosafat. Yehosafat urminbe Yehoram. Yehoram urminbe Usia.

9 Usia urmigbe Yotam. Yotam urminbe Ahas. Ahas urminbe Hesekia.

10 Hesekia urminbe Manase. Manase urminbe Emon. Emon urminbe Yosaia.

rkeb Yosaia urminbe Yehoiakinya kuliy yagoya.

Yehoiakinya kulin wenya hinhanyabe Babilon nanare nin fulena mar belen warn gasa
yirde bul yirde meten marmiy yirniy yey Babilon yukamip.

12 Be, Babilon yukamin go mulgan hey nanamde kwamiy. Irdeb Yehoiakinbe urmin
Sealtiel minyay hirin. Sealtiel urminbe Serubabel.

13 Serubabel urminbe Abiut. Abiut urminbe Eliakim. Eliakim urmigbe Aso.

14 Be, Aso urmipbe Sadok. Sadok urminbe Akim. Akim urmigbe Eliut.

15 Eliut urmipbe Eleasa. Eleasa urmigbe Matan. Matan urminbe Yekop.

16 Irkeb Yekop urminbe Yosep. Yosepbe Maria uy. Maria binde matbe Yesu Kristu®

gogo forok yiriy.

17 Ningeb Abraham hitte mat war war Dewit hitte hirin goyen asi basapmin yagobe
tumnay 14. Irde Dewit hitte mat wan wapbe Babilon nin mar beley gasa yirde Babilon
yukaminde goyenter wor asi basaymiy yagobe 14 po. Irdeb gor mat way way Yesu Kristu
kawan hirinde gor wor 14 po.

Maria belen Yesu kawan kiryin
(Luk 2:1-7)

18 Be, Yesu Kristu kawar hirin gobe gahade: milin Mariabe Yosep niy tubul tey untek
yey merem tiyamiy gega, Mariabe Yosep goya tumpay ma heyya biy yay hiriy. Irkeb
Yosep belep kenen bebak tiyyin. Goyenpoga diriy gobe Holi Spirityen tarende Maria
binde forok yirin goyen ma nurdeb kukuwampen nuryin. 1° Gega Maria goyen tetek
al Yosep gobe al huwak ulinde merem morn geb, goyen kenepbe kawan po takira tike
al budam nurkeb Maria go memya hen hen ge iginp ma nurdeb bada hen daha mat
kura balmiy tubul timewoy yen nurde hinhin. 20 Goyenbe goke dufay hen hikeyab Al

1:16: Kristu gobe Hiburu mere matbe Mesaia. Gote minbe alya bereya Al Kuruy hitte Yumulgay tey ten Al

Kurupyen miyon beley mitere forok yenbe inyiy. “Dewit asem Yosep, gebe Maria tey
tep niy al beley daha wet kura giney giney niy kafura hey bada ma hawayiy. Diriy binde
hi gobe Holi Spirityen tarende forok yiyun. 21 Ningeb binde hi gobe diriy al dirin kawapy
kiryen. Yen belen gab alya bereyamiy mata buluy ten han bana mat yumulgay tiyyen.
Ningeb denembe ‘Yesu'T inayin,” inyin.

22Be, mata kuruy gabe Doyarn Al Kuruy beler mere basan almiy) momorn irke basar hern
tagalyin goyen gogo forok yirin. 23 Mere tiyyiy gobe gahade: “Bere fonen kura alya ma
kup hitiy beley biy heybe diriy al diriy kura kaway kiryen. Irkeb ‘Immanuel’ innayin,”
inyin. Immanuel gote mipgbe ‘Al Kurunybe nepya hite’.

24 Be, Yosep go mite tiyyinde mat huwardeb Al Kurugyen miyon beley sanin po mere
iryin gwahade po Maria goyen ten yaminde kurin. 25 Goyenbe yenya ma ferde hinaryum.
Kuy kunbe Maria gobe diriy al dirin kawan kiryin. Irkeb Yosep belen “Yesu” inyin.

2

Nana yenen bebak ten ten mar Yesu kinnin yen wayamin

1Be, Yesube Herot Yudia nanare niy doyay al kuruy hinhinya Yudia nana bana goy nip
taun dirypen kura Betlehem gor kaway hirin. Be, diriy go kawarn hiriy kamereb nana way
way belen nin mar kura Yerusalem taunde wayamirn. Mel gobe dinambe yenepbe kame
da mata kura forok yiyyen goyen bebak tey hapyen mar. 2 Be, mel go wanbe gusuparn
hamiy. “Yudia napare niy doyay al kuruy hiyyen al gayamun ga forok yiyun gobe
dare hi? Nana wan wap belen mat dinambemin kenenbe doloy irnin yen gago wayhet,”
yamir).

3 Be, Herot go mere goyen nurdeb, “Diriy gore kame kuruy hey asogo nirde gasuyne
tiyyen,” yepbe kafura hiriy. Yerusalem taunde hinhan mar wor budam wor po mere go
nurdeb diriny goke tey kanduk buluy kura forok yiyyen yen kafura hamin. 4Irkeb Herot
belen Al Kuruy doloy ird ird mata doyan marte karkuwanyabe Moseyen saba tagal tagal
marya hoy yirdeb, “Mesaiabe damde kaway hiyyen?” yinen gusupay yiryin. > Irkeb wol
hepbe, “Yudia nanare niy taun Betlehem gor kaway hiyyey. Al Kurupyen mere basay al
kura belenybe gahade kayyin:
¢ ‘Be, den Betlehem nin mar,

dey hitte al kura forok yen nere alya bereya Israel mar gote doyay al kuruy hiyyen.
Irkeb dentiny diryen goyen kuruy hiyyen.
Ningeb depbe Yudia napa bana gon niy al denem yan mar gote folek,’ yitin hi. Maika 5:2
Ningeb Mesaiabe Betlehem forok yiyyen),” inamir.

7Irkeb Herot belen dirin gobe daha nana kawan hiriy goyen bebak tiye yenbe nana way
wan belen niy al karwo dinambe yener bebak tey ten mar goyen balminde hoy yirdeb,
“Daha nana wor po dinambe goyen forok yiyun?” yinkeb gwaha nana kintin ineyy momor
iramiy. 8 Irkeb Herot belen usi yirdeb, “Betlehem kunan. Kunbe dirin goke kepkela po
napkennayin. Kenenbe ararn po way momon nirnayin. Irkeb ne wor kunbe doloy iren,”
yinyin.

9 Be, mel gobe Herot belen gwaha yinkeb Betlehem kunin yen kwamip. Irkeb dinambe
nana way way beley kenamin goyen nana kota mehen hey kugbe diriy hinhin ya turte
gor bada hiriy. 10 Dinambe gore gwaha tike kenenbe mel go amanen nuramiy. 1! Irdeb
ya bana hurkuy dirinya miligya goyen yenenbe dokolhon yuguluy tey dirin goyen doloy
iramiy. Irdeb det kura diriy go unnin yey yawayamin goyen hol yirdeb unamin. Gol
horaya det kura toropa yara kake hamiy ten hiyen gwahade goyabe guram hamnyey igin
Wor po yawayamiy goyen unamiy. 12Be, Al Kurunyen miyor belen mitere, “Mulgan hen
Herot hitte ma kunayin),” yiney hayhay yiryiy. Irkeb belen hoyan mat nanam kwamin.

Yosep belen Yesuya milin Mariaya yade Isip kurin

T 121 Depe gote migbe “Dumulgay tey ten Al”.

13 Mel go kukeb Al Kurunyen miyon belen mitere Yosep hitte forok yenbe, “Herot belen
dirin gayen maymeke kami yen nankeney tiya. Nigpgeb huwarde dirinya milinya gayen
yade busaharde Isip napare kuy goy hinayin. Irdeb ne po doyay nirde hinayiy. Mulgay
henan dinmeke gab mulgan henayin,” inyin. 14 Be, Yosep go biy bak yeke huwardeb
wawuy goyen po ire milinya go yadeb busaharde Isip napare kwamip. 15-18 Irkeb Herot
gobe doyan hemanbe nana war war beley niy mar gobe usi niran yen nurdeb bin ar wor
po yirin. Irkeb Betlehemya tiyun muknen bigyan bana goy niy al dirin dirgen damam
irawa mat bam belen gobe tumnar gasa yirke kamnay yen fulena marmin hulyay yiryin.
Gobe nana war wan belen nin mar belen hankapya wor po nanamde dinambe kenaminde
gor mat gagasiya damaya kapyan henbe gogo, “Dirigbe damam irawa mat bam belenbe
gasa yirnayin,” yinyiy. Go tiyyin gobe bikken Al Kurunyen mere basar al Yeremaia belen
yiriy goyen forok yirin. Mereminbe gahade:

“Al belen al kura Rama taunde biy misiy katen eser) obam ter epte ma ten hike nuramin.
Esep gobe Resel beley dirpen wey kamde pasi hamin goke esey hinhin.
Ningeb al kura belen yolna irke bada hetek mon),” yitiy hi. Yeremaia 31:15

Be, Yosepya dirinminminya go kuy Isip hike hikeb Herot go kamyin. Irke gab mulgarn
hamin. Go tiyamin gobe Doyar Al Kuruy belen, “Urnebe Isip nana tubul ter way warn nin
hoy irmiy,”* yirin goyen mere basan almin Hosea mere irke basay her tagalyin goyen
gogo forok yirin.

Yosepya diripminminyabe Israel nanare mulgan hamin

19 Be, kame Herot go kamkeb Doyay Al Kuruyyen miyorn belen Yosep Isip hinhinya
goyen mitere forok yenbe, 20 “Yosep, diriy ga mayniy yen hinhan marbe kamarn. Ningeb
huwarde ire milinya yade Israel napare mulgay henayin,” inyip. 2! Irkeb huwarde ire
milipya goyen yade mulgany hey Israel kwamip. 22 Goyenbe al kura beley, “Akelaus
belen naninde gasuy tey Yuda nanare nin doyan al kuruny HerotT hiyun,” yeke nurdeb
kafura hey gor kutek ma iryin. Irkeb sopte po mitere Al Kuruyyen miyon belen, “Galili
nayare kunayin,” inkeb Galili kwamin. 23 Kupgbe taun kura Nasaret iney hagyende gor
keperamin. Gobe bikkeny Al Kuruy beley, “Nasaret niy al inen hinayiy,” yirin goyen mere
basay marmin mere yirkeb basay hey tagalamin gwahade goyen po forok yirip.

3

Yon Baptais belen mere tagalde hinhin
(Mak 1:1-8; Luk 3:1-18; Yon 1:19-28)
1Be, dama budam kukeb al kura Yon Baptais iney hinhan goyen Yudia nanare sawsawa
po kuruy nana bana goy wapbe saba tagal tagal miny uryin. 2 Saba ten hinhin gobe
gahade: “Al Kuruy belen alya bereyamin doyay yirtek nalube bikkey binde hihi. Ningeb
yey yufuk bana hitek yen nurde hay kenem mata buluntin yubul tey yen ge bitip
mulgan henayip,” yinen hinhin. 3 Meter goyen ten hinhin al Yon Baptais goke bikken Al

Kurunyen mere basar al Aisaia beley gaha yiriy:

“Sawsawa po kurun nana bana goy al kura forok yenbe alya bereya beley Doyany Al
Kurupyen mere nurde gama ird ird niy dufay gitik ten ten ge gahade kuware
tagalde hiyen:

‘Doyan Al Kurunyyen belen kernan.
Belenminy sope irde huwa irnay,” yey hiyen,” yey kayyip. Aisaia 40:3
4 Be, al gote ulinhorbe dapna kamel wuynen beler irtin goyen hor irdeb dapna sikken
gore po kapmin irde uliphor goyen mal temdere giti irde hiyen. Irdeb bingeminbe
gusuya yalangu fimigya po nene hiyen. 5Irkeb Yudia nana bana gony niy taun kuruny

Yerusalemya nayna bana gon niy taun hoyay hoyapyabe Yodan fe sina bana goy nip

*
2:15-18: Hosea1l:l 1 2:22: Herot gobe Israel doyay irde hinhan doyay mar karkuwar gote dene.

marya kurur goyen Yon hitte kugbe ¢ mata bulunmin ge Al Kurun pohogay irkeb Yon
beley Yodan fe bana baptais yirde hinhin.

7 Be, Yuda marte tikula sapin po gama irde hanyen Farisi marya Sadusi marya budam
Yon belen al baptais yirde hinhinde gor wake yenenbe, “Depbe mata buluy po tey han
gega, mali baptais tinin yey wayhan? Den gab dufaytin buluy wor po kunere diryen wen
yara. Goyenbe mali baptais tetek gab Al Kurupgyen bearar ma kentek yen nurde han?
Ganuy beley gwaha dinun? Epte ma wor po busaharnayin geb! 8 Ningeb Al Kurupgyen
bearar bana ma hitek yey nurde hay kenem mata buluntin yubul ten yen ge bitin mulgan
hay gote iginen Al Kuruy dilinde mata igin huwak goyen po ten hinayin. 9 Irde dindikey
ge yen, ‘Nenbe Abraham dirnen wern,” ma yen hinayin. Al Kurunbe igin hora gayen yade
Abrahamyen dirgen wern yiryen geb, mata bulugtiy ma yubul tinayigbe meretiy gobe
min migmorn wor po hiyyen. 10 Be, saporbe bikkey he minde kerd kerd niy ep irtig hi
yara Al Kuruy belen mata buluntin gote murungem duntek binde wor po hi. Ningeb he
kura iginey ma hen hiyen gobe ilde kak alare temeynayiy go gwahade goyen po, den
gayen mata buluntin yubul ma tinayinbe Al Kurun beler dakira ter kak alare dimiyyer.

11 “Nebe mata buluntin yubul tey Al Kurun niy bitin mulgan hekeb fe ulin po baptais
dirde hime. Goyenbe harhokner al kura wayyen. Al gote tarepbe kurun wor po. Yenbe
al turnuy yan wor po geb, ne gahade gare epte ma yen ge tey meten kurun titek hime.
Kahan basapmin ten kuy kun gobe meten kurun mon gega, goyen wor epte moy yern
nurde hime. Yen belen gab Holi Spiritya kakya belen baptais diryern). 12Irde yenbe al kura
wit iginer) yawaren yen kutummin tukuy iginenya sikkenya pota yirde iginenbe goyen
yerd yerd ya bana yerde sikkenbe yade kumga tiyyen go gwahade goyen diryen). Ningeb
al kame wayyen goreb meremiry ma gama irde hinayin marbe kak huginen hitekde gor

yimiyyey,” yinyin.

Yon Baptais belen Yesu baptais iryin
(Mak 1:9-11; Luk 3:21-22)

13 Goyarebe Yesu gob Yon beley baptais niri yeybe Galili napare mat Yodan fete kurin.
14 Wake kenepnbe Yon belen pet tenbe, “Ge beley gab ne baptais nirtek gega, daniny bul
mat, ‘Yey beley baptais niri,” yey ne hitte wayha?” inyin. 15 Irkeb Yesu beley wol hepbe,
“Mekerke hapkabe ne nurhem gwahade nira. Gogab Al Kurupgyen dufay huwak wor po
goyen tumpay deyya beley kawan forok iryen. Gwaha tiyey gab igiy yen nurde hime,”
inyin. Irkeb Yon beley fe alare tukuy baptais iryip.

16 Be, Yesu go baptais tepbe fe tubul tey sipare wayyiy. Wakeb goyare goyen po naykin
hol yirin. Hol yekeb Holi Spiritbe Yesu hitte nu foy ten kattinen ten yen hende keperke
yipgey kinyip. 17 Irkeb al melak kura nankinde mat, “Al gabe urne bubulkuyne wor po.
Yey ge amayey wor po nurde hime,” yirip.

4

Ungura belen Yesu tunan uryin
(Mak 1:12-13; Luk 4:1-13)

1 Be, baptais tirin go kamereb Ungura Satan belen tunan uri yenbe Holi Spirit belen
bul irde sawsawa po kurun nana bana gon tukurin. 2 Be, napkahalya wawunya 40 gayen
binge kutnare hinhin. Ningeb go kamereb binge buluy wor po iryiy. 3 Irkeb tungan urtek
al beley wapbe, “Ge gayen Al Kuruy Urmiy kenepbe hora ga yinke beret henan,” inyin.
4 Gwaha inkeb Yesu belen) wol hepbe, “Al Kurugyen asande, ‘Albe Al Kuruy belen mere
titip kuruy goyen nurde saniy hey hapyen. Munan binge hende po ma hagyen,” gwahade
katiy hi,” inyin.

5 Go kamereb Ungura belen Yesu go Yerusalem Al Kurupyen taun inen hagyende gor
tukungbe Al Kurunyen ya balem kuruy goyen hende hoyan wor pore kura gor tukuke
huwaryip. ¢Irkeb sopte po inyiy. “Al Kurupyen asandebe gahade katiy hi:

‘Al Kuruy belen ge nin ten miyonmiy hulyan yirke wan haninde ganarkeb solok yawayiy
goyen
hora ugkuren belen muy kura kahange umulaw ma uryen,’ yitin hi. ~ Tikiny 91:11-12
Ningeb ge gayen fudinde Al Kuruy Urmin kenepbe solok yawa,” inyiy. 7 Irkeb wol hepbe,
“Goyen goke wor, ‘Al Kuruyge tunay ma urayiy. Yepbe Doyay Al Kuruy geb,’” yey asande
katiy hi,” inyin.

8 Be, kura goya po tunan ure yenbe Yesu goyen dugu kurunde kura gor tukupbe megen
niy doyan mar karkuwar beley nana doyay yirde hay goya tarenmin turnyun yanya kurury
goyen tumnay ikala iryin. °1lkala irdeb, “Dokolhonge yuguluy ten dolon nirke gab det
kuruy yenha gayen yubul tey gunern),” inyiy. 10 Gwaha inkeb wol henbe, “Satan, hoyan
kwa! Asandebe, ‘Al Kuruy po ga Doyar Al Kurunge geb yende yufukde po hepbe yen po
doloy irde hayin,” yitin hi gobe ma nurde ha?” inyin. 11 Gwaha inkeb Uggura go tubul
tey kurin. Irkeb Al Kurunyyen miyon belen warn Yesu faray uramiy.

Yesu belen Galili nanare metenmin min uryin
(Mak 1:14-15; Luk 4:14-15)

12 Be, kamebe Yesu go Yon Baptais ten fere tey koyare keramin mere momor goyen
nurdeb mulgay hey Galili nanare kurin. 13 Kur Nasaret tiyunde hinhin, Mun kura hityern
tepbe Kapeneam taunde kurkun gor hinhin. Kapeneam taun gobe Galili fe ala kuruny
goyen sinare Sebulunya Naptaliyat megende hinhin. 14 Be, Yesu go Kapeneam kurkurin
gobe Al Kurun belen mere basan almin Aisaia momon irke basay hen tagalyin goyen
fudinde wor po forok yirin. Merebe gahade:

15 “Sebulun megenya Naptali megenyabe Galili makande kurkuny kurkuy beley kurunde

ar.
Yepbe Yodan fe sina kurhan har. Megen gabe Galili nana bana har.
Gonbe Yuda mar mor al miy hoyan manay goy han.
16 Go mar gobe Al Kuruy ma nurde uney mata buluy bana po hen kidoma bana hityer
ten hanyen goyen hulsi kuruy kura kennayin.
Al kidoma bana her kamtin yara hangyen gobe
hulsi goyen forok yeke gote uren bana hinayin,” yitiy hi. Aisaia 9:1-2
17 Be, Yesu go Kapeneam henyabe saba tagal tagal metegymiy miy uryiy. Sabamipgbe
gahade: “Al Kuruy beley alya bereyamin doyay yirtek nalube binde hihi. Niggeb yen
yufuk bana hitek yen nurde han kenem mata buluytiy yubul tey yen ge bitiy mulgay
henayin,” yey hinhin.

Komatmin kura hoy yiryin
(Mak 1:16-20; Luk 5:1-11)

18 Be, Galili makarn ferenyan goyen kuy henyabe Saimon denem kurabe Pitaya kulin
Andruya makande kaman temeyde hike yinyin. Ire itinya gobe makay dappa yad yad
mar. 19 Kuy yenenbe yinyiy. “Wayyi. Wany gama niryi. Irkeb al yade Al Kuruy hitte
yukuy yukun mar diren,” yinyin. 20 Gwaha yinkeb goyare po kamanmiy yago yubul ten
Yesu gama iraryum.

21 Muy kura kutnen tepbe ire itinya hoyay Yemsya Yonyabe naniy Sebediya hakware
hey kamanmiy sope yirde hike 22 yenepbe hoy yiryin. Irkeb ire itinya gore wor nanirn
Sebedi goyen hakware gor po tubul tegbe Yesu gama iraryum.

Garbam mar sope yiryin
(Luk 6:17-19)

23 Be, Yesu go Galili nana bana goyen kugbe Yuda marte gabu yayar saba tey Al Kuruy
belen alya bereyamiy doyay yird yird mere igin goke tagaldeb alya bereya garbammin
kurayen kurayen manay goyen guram yirke igiy hen hinhan. 24Irkeb yen mata tiyyin
goyen Siria nayare niy mar wor nurtiy ala tiyamiy. Irdeb garbam kurayen kurayen goyen
yukuteke sope yiri yey Yesu hitte yawayamin. Alya bereya uliy misiy kuruy minyan,
upgguram yay, bu tonen mipyarn), tonay kukuwa minyayyabe ulin kamtinya goyen yad

wayamin. Irkeb tumnan guram yirde sope yiryin. 25 Be, Galili nana, Dekapolis™ nana,
Yudia nana, Yodan fe sina bana goy niy marya Yerusalem taun kuruyde gor niy marya
budam wap Yesu gama iramip.

5

Aman hen hinayin
(Luk 6:20-23)

1 Be, Yesu belen al buda kurun go yenenbe dondonende hurkuny kipiryiy. Komatmin
yago wor yen hinhinde gor hurkamin. 2 Irkeb sabamin miy uryin. Sabamingbe gahade:
3“Be, al kura nindikepbe epte moy yen Al Kuruy nin po nurde hinayin mar gobe Al Kuruy

belen alya bereyamin doyar yirde hi bana goy hinayin.
Ningeb goke amanen nurde hinayin.

4 “Al Kura mata bulugminy ge kanduknen wor po nurde han marbe Al Kuruy beley bin
yurum yiryer.

Ningeb goke amanen nurde hinayin.

5“Al kura ney harhet harhet ma ten hay marbe kame Al Kuruy beley megen kurun gayen
yunke yende hiyyen.

Ningeb goke amanen nurde hinayin.

6 “Al kura Al Kuruy dilinde mata huwak tey ten niy feya bingeya nin kamtigern tey harn
marbe Al Kuruy beler mata huwak goyen yunen hiyen.

Ningeb goke amanen nurde hinayin.
7 “Al kura al hoyan nin bunigen nurde yunen hany mar gobe Al Kuruy wor buninen nurde
yunen hiyen.
Ningeb goke amanen nurde hinayin.
8 “Al kura binde dufay buluny ma kerde hay marbe Al Kuruy kenen hinayin.
Ningeb goke amanen nurde hinayin.

9 “Al kura fulepaya kandukya yisikamde awalikde hery hey mata forok irde han marbe Al

Kuruy beley diripne wey yinyen.
Nipgeb goke amanen nurde hinayir.

10 “A] kura Al Kuruy dilinde mata huwak ten hike al hoyay belen buluy buluy yirke
kanduk kurayen kurayen yenen han marbe Al Kurun beler alya bereyamin doyan
yirde hi bana goy hinayin.

Ningeb goke amanen nurde hinayir.

11 “Be, ne gama nirde hike al beley goke igin ma nurde sukal dirde buluy buluy dirde
mere buluy kurayen kurayen ultinde irde hinayin. Goyenbe goke ma nurde aman her
hinayin. 12Kanduk ten hinayin gote murunygembe Al Kuruy belen kuruny dunyey. Ningeb
goke amapern nurde hinayin. Mata gobe tiner moy. Bikkey Al Kurugyen mere basay mar
yirde hinhan gwahade goyen po, dey wor gwaha dirde hinayin,” yinyin.

Hulsiya fawya
(Mak 9:50; Luk 14:34-35)

13 Irdeb sopte po yinyin. “Denbe al hany kuruy gate faw yara. Fawbe meten minyar.
Goyenbe daha wet kura ter bulun hiyyepbe daha mat sopte igiy irtek? Epte moy. Ningeb
faw buluy hitin gobe wok irtek. Irkeb al belen ufurka tey kun hinayiy.

14 “Irde denbe al megen hay kuruy gate hulsi yara. Taun kuruy kura dondonde hi
gobe epte ma banare hiyen. 15 Gwahade goyen po al kura epte ma hulsi usuny urde ten
koron po aw uryer. Gwahade yarab ten hende bingun irkeb al ya biy bana hinayin goyen
tumparn hulsire hinayin. 1 Gwahade goyen po depbe hulsi yara hen Al Kuruy dilinde
mata wukken goyen al yikala yirde hinayin. Gogab matatin igin goyen yenenbe Al Kurur
sapin mingyay goyen isoka irde hinayin.

Al Kurunyen mere sanin ire yen wamirin

*
4:25: Dekapolis gote mipbe “10 taun hay.”

17 “Be, mongo ne gayen nenenbe dufaytindeb, ‘Yen belenbe Moseyen sabaya Al
Kurupyen mere basay marte sabaya goyen walde pasi hewe yen wayyip,” yey ma
nurnayin. Nebe saba goyen wale yey ma wamiriy. Gwaha titnenbe mere gote min wor po
goyen tey kawan irmeke nurnay yey wamiriy. 18 Fudinde wor po diney hime. Megenya
napkinya hiriryen goya goyen sabamir gote mere bilmin katiy goyen unkuren muy kura
bana ma kuyen. Hen henbe sabamin gote iginer tumnar forok yenayin. 1 Ningeb al kura
sabamin kura gama irtek metenen mon wor po goyen pel irde go ma gama irdeb al hoyay
wor go goya gama irde ma inyey al gobe Al Kuruy beler alya bereyamin doyay yird yird
bana goy denem mon hiyyey. Munay al kura sabamiy gama irde al hoyarn saba yiryen
al gobe Al Kuruy beley alya bereyamin doyay yird yird bana gory denem kuruy wor po
hiyyern. 20 Fudinde wor po diney hime. Dey mata huwak tey hinayiy goyen Farisi marya
Moseyen saba maryat mata huwak goyen fole ma irnayigbe fudinde wor po epte ma Al
Kurun beley alya bereyamin doyay yirde hi bana gon hurkunayin.

Kanduk sope ird ird mata

21 “Be, bikkenbe Moseyen sabareb taytin yagobe, ‘Al ma gasa yirke kamnayin. Munay
al kura gwaha tiyyenbe merere huwarde murungem buluy tiyyen,” yintiy goyen denbe
nurde hayyen gogo. 22 Goyenpoga nebe go hende gaha diney tihim: al kura kadom iney
tiyyen al gobe merere huwaryer. Gwahade goyen po, al kura kadom, ‘Dufaygem moy,’
inyen wor merem yay hey Yuda marte doyan mar dilinde huwaryen. Irde al kura beley
kadom kura, ‘Gebe kukuwa,” inyepbe kak alare kuyen.

23 “Ningeb Al Kuruy galak ire yen altare gor det yukun hepyab kadge kura belen bulun
nurd guntin goyen bege bak yekeb 24 detge go alta dilin mar gor po yubul tey kun kadge
goya kanduk go sope irde awalik hen gab mulgay hey Al Kurun galak irayip.

25 “Be, al kura merem yan girde merere gukuy hikeyab aran po kanduktirin go
belen kuy henya sope iriryey. Moygo kuny merere huwarkeb mere nurd nurd al belen
gade kimyap titmin haninde giryen. Irkeb kimyan titmiy belen gade fere girde koyare
gernayiy geb. 26 Fudinde wor po diney hime. Kat sinare kwen yenpbe hora gwahade
kerayiy gintin goyen tumnarn po kerde pasi irde gab sinare kwayin geb,” yinyin.

Al berem yanbe huwak po hinayin

271rde sopte yinyiy. “Be, mere kurabe gahade yen hike nurde hagyen: ‘Al berem yagbe
bere hoyay ma duwan yirde hinayiy. Irde bere wor al hoyan ma duwan yirde hinayin,’
yitip. 28 Goyenpoga nebe go hende gaha diney tihim: al kura bere kura kenen gwaha
irmewon yen bin huwaryern gobe bikken bere hoyanya duwan tey tey mata buluy goyen
binde tiyyen. 29-30 Mongo ulge kurhan kura belen mata buluy tike ulge tumnar kak alare
kwak geb, buluy tiyyen go po tey sina irayiy. Delge yase beley mata buluy tikeb goyen
marde temeyayin. Hange yase beler mata buluy tikeb go wor walde temeyayin.

Bere takira ten ten mata
(Matiyu 19:9; Mak 10:11-12; Luk 16:18)
31“Be, denbe ‘Al kura berem takira tiye yenbe takira tey tey asan kay haninde kerdebe
takira tiyyen,” gwaha yen hike nurde hagyen. 32 Goyenpoga nebe go hende gaha diney
tihim: al kura berem go al hoyay ma duwan irde hikeya epte ma takira tiyyen. Takira tike
bere go kun al hoyay tiyyenbe bere goya uny gergen goya Al Kuruy dilinde leplep mata
ten har yen yinyen. Goyenbe Al Kuruy belen uy bikkek gore yirke tahar yen un bikkek
go minge iryey.” yinyin.
Bina ten ten mata
33 Be, Yesu go sopte gaha yinyin: “Bikken Moseyen sabarebe taytin yago, ‘Bina tey
hepya usi ma tey hinayin. Al Kuruy hitte bina tepbe bina tiyayin goyen po gama
irayiy,” yintip goyen dey wor nurde hanyen gogo. 3435 Goyenpoga nebe go hende
gaha diney tihim: napkinbe Al Kurupgyen maroro gasuy. Irde megenbe yende kahay
kerd kerd gasuy. Irde Yerusalembe Doyan Al Kuruy gote taun. Ningeb bina tiniy yen



Matiyu 5:36 10 Matiyu 6:5

goya det goyen goya depe ma yurnayin. 3¢ Tonantin yuwalyen ugkuren kura goyen
tarentinde epte ma umypam hoyay irnayin. Niggeb bina tenya tonantin ma deye urnayiy.
37 Huginey mere fudinde po yey hinayiy. Ningeb mere kura fudinde kenem, ‘Fudinde,’
yenayiy. Munar fudinde morn kenepbe ‘Fudinde mon,” po yenayin. Go hende mere kura
sopte tinayinbe mere gobe Al Buluy hitte mat wayyen.

Wol hen hen mata
(Luk 6:29-30)

38 “Be, mere kurabe gahade yen hike nurde hanyen: ‘Al kura beley delge upul tikeb
ge belen wor wol hey diliy upul tiyayin. Irde misinge yufele tikeb ge belen wor wol
heny misin yufele tiyayip, yitiy. 3° Goyenpoga nebe go hende gaha diney tihim: al kura
buluy dirke goya matamin go wol ma hawayin. Al kura warn ulunge yase beley sen gurke
goya wol ma hen kurhan wor tigiri tey unayin. 40 Irde al kura ulighorge goke po ten
merere gerey tikeb buninen irde mene dibage manarn unayin. 4! Irde al kura parsay
girde, ‘Kandukne tey 1 kilomita kwa,’ ginkeb faran ure yen nurde kandukmir tey tebay 1
kilomita kwayin. 42Irdeb al kura det kuray amu hen gusunan girkeb mali po ten unayin.
Munay al kura war detge kura belnen tewe ginkeya ga basina ma irayir.

Asogo
(Luk 6:27-28,32-36)

43 “Be, mere kurabe gahade yen hike nurde hagyen gogo: ‘Kadtin yago nin amanern
nurd yunern hinayiy. Irde asogotinbe buluy buluy yirde hinayin,” yitin. 4445 Goyenpoga
nebe go hende gaha diney tihim: Al Kurupbe al iginya bulupya tumnande napaya
kigarigya yunern hiyen. Ningeb asogotin ge amanen nurde yunen hinayin. Irde buluy
buluy dirde hinayin mar gobe Al Kuruy beley faran yuri yey Al Kuruy gusupary irde
hinayin. Gogabe depbe Al Kuruy tarenmin kurun wor po gote dirnen wen igin hinayin.
46 Be, al kura den ge amanen nurde dunern hinayin mar goke po amayen nurnayigbe Al
Kurun belen gote murungem dunyey yey nurde hay? Moy. Teks yad yad marbe mata
buluny mar yinen hanyen goyen wor kadom ge amaney nurde igiy igin yirde hagyen.
47 Yuda mar moy al miy hoyay wor kadom mere gird tey igiy igiy yirde hanyen. Ningeb
kadtin yago po mere yirde igiy igiy yirde hinayinbe matatinbe mel gote folek yen nurde
hay? Moy. 48 Nantiy Al Kuruy taren migyan gobe huwak wor po geb, den dirnen wern
wor gwahade go po huwak hinayin,” yinyin.

6

Al faran yurd yurd mata

1 Be, Yesu belen sopte gaha yinyin: “Be, Al Kuruy dilinde mata igiy tey hiniy yegbe
kepkela dufay hen ga mata ten hinayiy. Al denke po ga mata tey hinin ma yen hinayir.
Gwaha tinayinbe Adotiy Al Kuruy sapin minyay gore matatiy gote muruggem ma
dunyen. 2 Usi marbe al beley deney turuy dirnay yepbe al buniney faran yurniy yen
gabu yayar, kurabe belenyan huwarde bigul fu irde ga mata ten hapyen. Goyenbe den
goya gwaha ma tey hinayiy. Fudinde wor po dinen hime. Matamiy gote murungembe
al beley turuy yirde hinayiy goya go po tenayin. Kamebe hubu wor po geb. 3 Ningeb al
buniney kura faray yurniy yenbe balmiy po mata tey hinayin. Hantiy yase beley mata
igin kura tike goya hantiy tapa belen go ma nuryen. 4 Gwahade goyen po al bunipern
faran yurnin yenbe al ma denern hikeya faray yurde hinayin. Irkeb Nantin Al Kuruy tarer
minyay gore al faran yurd yurd mata banare tey hinayin gote murungem dunyen.

Al Kurun mere ird ird mata
(Luk 11:2-4)

5 “Be, usi marbe Al Kuruy mere irnin yenbe al deney turuy dirnan yen gabu yayan,
kurabe belen kogorhoyyarn al budam kurn way ten hanyende gor huwarde Al Kuruy mere
irde hapgyen. Goyenbe dey goya gwaha ma tey hinayiy. Fudinde diney hime. Matamiy
gote murungembe al beley turuy yirde hinayiy goyare gog po tenayin. Kamebe hubu

wor po. ©Ningeb Al Kuruy mere irniy yenbe yatin bana hurkuy yame tapbe Nantiy Al
Kuruy banare hi goyen mere irde hinayin. Gogab Nantiy beley banare hey balmin mata
ten hinayiy goyen denenbe gote muruggem dunyen.

7 “Yuda mar moy al miyp hoyay belen upguramiy doloy yirde henya mereniniy
nurnayiy yey mere sobamde po yey teban ten hanyen. Goyenbe depbe Al Kuruy mere
irniy yey goya gwaha ma tey hinayin. 8 Adotin Al Kurupbe den beley gusupan ma irkeya
bikken det goke nurde hay yen nurde hi. Ningeb mel go ter) hay gwaha ma tey hinayin.
9Ningeb Al Kurun mere irniy yenbe gaha yen hinayiy:

Adoniniy, gebe kuruny wor po.
Hugipey turuy girde hitek.
10 Gere alya bereya doyan yird yird mata goyen kawan forok irayir.
Irdeb dufayger meten tey gote iginey ge hayende gor igin wor po forok yirde hayen
gwahade goyen po,
megen gayen wor forok yirde hayin.
1 1rdeb hankayen bingebe gwaha mat nene ep nenayin yenbe gwahade po duney hayin.
12 Trdeb al hoyay belen buluy dirke mata bulunmiy halde yunen hityen gwahade goyen
po,
mata bulunniniy halde duney hayip.
13 Irdeb dubul tike tunan buluny bana ma kattek.
Irde Al Buluy haninde mat dumulgan tiyayiy.
14 Nipgeb al kura buluy dirkeb mata bulupmin goyen halde yunnayin. Gogab Adotiy
tarenymiy kuruy gore wor mata buluptiy halde dunyey. 1> Munay al kura buluy dirkeb
halde ma yunnayin gobe Adotin tarenmin kuruy gore wor mata buluntin go ma halde
dunyen.

Binge kutna ird ird mata

16 “Be, usi marbe binge kutpa irde hepyabe kimiy algup neke tupi sam tikeb al belen
yenen mel gabe gwaha ten hay yen dennay yey nurde mata ten hagyen. Goyenbe dey
goya gwaha ma ten hinayin. Matamin gote murungembe al beley turuy yirde hinayin
goya po tenayin. Kamebe hubu wor po. 17 Ningeb binge kutna irde henyabe fe gemde
tonantiy par tey kutnare hite yara ma teny kuy hinayin. 18 Gogab binge kutnare hinayin
goyen al beley gwaha ten hay yen ma denen hinayin. Goyenbe Adotin banare hi gobe
nurde hiyen. Ningeb mata balminde ten hinayiy goyen gote murungem dunyern.

Megen nin samun
(Luk 12:33-34)

19 “Be, megen niy samunbe sisige belen walnayin, kurab kawe mar beley kawe
dirnayiy. Irde kurabe tiktuk irde bulun henayin. Ningeb dindiken ge nurde samur yade
buda ma yirde hinayin. 20 Gwahade yarabe samuntin goyen yade al faray yurde hinayir.
Irkeb Al Kurup belen gote murungem igin wor po goyen kame duner yenbe gasunminde
yerde hiyen. Gobe det kura belen epte ma buluy yirnayin. 21 Dufaytin kurugbe samupytiy
hiyende gor po hiyen geb, gago momor dirde hime.

22 “Be, diltinbe ultinde hulsi yara. Nipggeb diltiy igin hinayipbe hulsire hay yara Al
Kurunyen samuy banare hi goyen kenen kepkela bebak tey hinayin geb, hey hentiy igin
wor po hiyyern. 23 Munar diltin bulugbe samunmiy epte ma kenen bebak ten megen niy
samuy nhin po nurde hinayin geb, hen hentiny gobe kidoma belen po aw duryern. Ningeb
Al Kurupyen samuy banare hi goyen kener bebak titek yarabe bebak ma tinayinbe hen
hentinbe buluy wor po hiyyen. 24 Albe epte ma wawuy ugkurende po doyay al irawa nip
metey tey yunyey. Epte moy wor po. Gwaha titneybe doyay al kurabe harhok unyey.
Munap kurabe amanen nurd uney kenkela awalik irde hiyen. Ningeb gwahade goyen po,
epte ma Al Kurunya horaya tumpande metey tey yunnayipn.

Hen henge nin ug po ma dufay hawayin
(Luk 12:22-31)

25 “Ningeb fudinde dinen hime. Megen gar heyya daha mat bingeya feya netek, irde
ulninindebe da yade umna tey hitek yepbe hen hentiy ge uguy po ma dufay hey hinayiy.
Bingebe igiy gega, gore po epte ma hey hentiy igiy iryey. Ultiy umna manay gwahade
po ultiy igiy ma iryey. 26 Be, nu niy nurnan. Yepbe binge ma harde hapyen. Irde sak
yeke yade binge yadi yerd yerd yare ma yerde hapyen. Goyenbe Al Kuruy beley paka
yirde hiyen. Al Kuruy sapin migyan belen nu wor gogo kenkela po doyar yirde hiyen.
Munay denbe nu gote folek wor po geb, dahadem Al Kuruy beler dener wasak tike binge
kamnayin? Epte mon geb. 27 Dey gayen kura megen gar hen hen niyp uguy po dufay
henayinbe igiy nalutiy goyen muy kura singir irde ulyande hinayin? Epte moy.

28 “Irde danin geb ultin umna nin uguy po dufay hey hapyen? Yamuy fuwalabe
yenenmiy igin mun wor po goke nurnay. Yenbe ulin umna nin metey ma ten ulighor
kura ma gada yirde hapyen. 29 Goyenbe fudinde wor po dinen hime. Bikken Israelyen
doyan al kuruy Solomonbe uliy umna kusamuy wor po yerde hinhin. Goyenpoga uliy
umpamir igiy wor po gore yamuy fuwala goyen epte ma fole yirtek hinhan. 30 Yamuy
fugala gobe nalu sobamde ma hayyen. Hapka hinayiy, gisebe al belen walde kakde
yemeyde hapyen. Be, gwahade goyen po, yamuy fugala gobe det kuruy kura gogo moy
gega, Al Kuruy belen doyay yirde umpa yirde hiyen geb, degbe danin ulninin umna ma
gitik ten dunyen yen goke uguy po dufay hen han? Denbe Al Kuruy nin hekken wor po
ma nurde hay. 31 Ningeb da binge netek, da fe netek, irde da yade ulniniy umpa titek yern
goke dufay ugun po ma hen hinayin. 32 Megen niy mar ne niy ma nurde har gore gab
det budam kuruy gwahade goyen yad yad niny uguy po dufay hen goke kandukyen nurde
hagyen. Goyenbe Adotin Al Kuruy sanin minyay gobe det goke nurde han yern bikkern
deney hiyen. 33 Ningeb depbe Al Kurun beley doyan dird dirdya mata huwak ten tepya
niy wa nurde hinayin. Irke gab Al Kurur belen den det kuran nurde hinayin kurun goyen
wor dunen hiyen. 34 Ningeb sopte fay urkeb daha titek yen goke dufay ugun po ma hen
hinayin. Fay urke gab gwaha kura tiye yey nurnayin. Hankayen kandukbe hagkayen po,
munay) giseyenbe giseyen po geb,” yinyir.

7

Kadtinde mata goke bulun mat ma yawayin
(Luk 6:37-38,41-42)

1-2 Be, Yesu go sopte gaha yinyin: “Al kura kadom mata tike kenenbe, ‘Nebe igin,
munay yenbe buluy tey hi,” yiyyenbe al go wor Al Kuruy beley gwaha po iryey. Al
kadtin kurate mata daha mat kennayipbe Al Kuruy wor gwaha mat dinyey. Ningeb al
kadtin belen mata kura tike goya dey belen, ‘Nenbe huwak,” yen nurde, ‘Al gobe danin
buluy tiya? ma yen hinayin. Mopgo Al Kuruy beley dey wor gwaha po diryen geb.
3 Depbe kadtinde mata buluny muknen muy wor po mukuy yara goyen yener goke yern
hay. Goyenbe dindikeyde mata bulugbe he parwek karkuwan yara diltiy pet tey hap
goyen go ma po nurde hay. 4 He parwek gore huginen diltiy pet titin hay goyen ma
yenepya dahade ningeb, ‘Kadne, mukuy delger hi go tey sina ire?” innayin? 5 Duliy usi
mar wor wor, mehendeb dindikende diltinde niy he parwek go wa yade sina yirnayip.
Irde gab diltiy kepkela nankenenbe kadtiy dilinde mukuy goyen igiy yad sina yirnayin.

6 “Be, depbe det kura Al Kuruy untek goyen yade kulu ma yunen hanyen. Irde selwey
yara det damum hende hoyay goyen yade bu binde ma yemeyde hapyen. Gwaha yirkeb
samuy igin kura gogo yen ma nurde mali yufurka tinayin. Ningeb gwahade goyen po, al
kura Al Kurunyen merebe titminen min minmon yen nurde hay mar gobe Al Kurunyen
det mali mali ma yunen hinayin. Moygo mel gore tigiri tey buya kuluya belen disey sak
dirtiney dirnayiy geb,” yinyin.

Al Kurun gusunan ird ird nin bada ma henayin
(Luk 11:9-13)

7-8 Irdeb sopte po gaha yinyin: “Be, al kura beley det kuray nurde Al Kuruy gusuyay
irkeb unyen. Irde det kuran napkenen kurut yekeb ikala iryey. Irde yen beley alya
bereyamin doyan yirde hi bana goy hurkuy hurkuy yame goyen mayde tebay irkeb yame
hol ird unyen. Ningeb den wor det kura niy nurde Al Kuruy gusupay irtinde po hikeb
dunyen. Det goke nankenen kurut yitinde po hikeb dikala diryey. Irde yen belen alya
bereyamin doyay yirde hi bana gon hurkun hurkun yame mayde tebay irkeb yame hol
ird dunyen.

9 “Be, den gayen al ganunbe dirinmin beley binge nin yekeb hora ten unyen? 10 Irde
makarn dapna nin yekeb kunere ter unyen? 11 Den mata bulun mar wor dirintin yago
belen det kurarn yekeb det igin po yunniny yen nurde hangyen. Ningeb Adotin Al Kuruy
sapin mipgyan gobe den megen niy mar gote folek geb, gusunay irkeb det igin wor po
goyen dunyen geb.

12 “Gwahade ningeb mata tey hinayiy kuruy gobe al hoyarn belen nen gwaha gwaha
dirde hiwoy yen nurde hay gwahade goyen po, den wor gwahade po yirde hinayin.
Moseya Al Kurungyen mere basan marya beler saba tey hinhan gote miy wor pobe gago
geb.

Yame dirpen bana hurkunayin
(Luk 13:24)

13-14 “Be, kak alare kuy kuy yamebe kuruy, irde gor kuy kuy belepbe metepgen mon.
Ningeb al budam yame goyen bana hurkuy hay. Munay Al Kurupya hugin hey hey
gasuyde gor kun kun yamebe dirney mun wor po. Irde belen manan metenen. Ningeb al
yunkuren yupkuren bele muy po gab yame goyen kener bebak ten han. Ningeb degbe
yame dirnen bana gore hurkunayin.

Heya he gote iginenya

15 “Be, Al Kurupgyen mere basay mar falkuk niy kepkela hen hinay ko. Go mar gobe
dappa fulenam mon sipsip yara hey wanayin. Mereminbe igin yara gega, bin bana
dufayminbe buluy wor po geb, kulu duwi beley al isitiy yara hen hentiy buluy wor po
irnayin. 16 Gwahade mar gobe mataminde po gabe fudinde Al Kurunyen mere basan mar
ma usi mar wet goyen yener bebak ten hinayin. Al beley wain iginenbe kan hoyan hende
ma yade hapyen. Fik he iginen wor he mali hende ma yade hanyen. 17 Gwahade goyen
po, he igigbe iginen igin po forok yirde hiyen. Munay he bulunbe iginen buluy po forok
yirde hiyen. 18 Ningeb he igipbe iginey buluy ma forok yiryen. Munay he bulugbe iginen
igin ma po forok yiryen. 1°Ningeb he kura iginen igin ma forok yiryen gobe ilde kak alare
temeynayin. 20 Ningeb gwahade goyen po, matamin belen gab mel gobe gwahade mar
yen yenen bebak tinayin.

21 “Be, alya bereya megen henya, ‘Doyan Al Kuruy, Doyan Al Kuruy,” ninen har gega,
al yupkuren belen po Al Kurunyen alya bereya henayiy. Adone Al Kuruy saniy migyar
gote dufay goyen kepkela nurde go po gama irde han mar po gab Al Kurunyen alya
bereya henayin. 22 Nalu funande goyenterbe al budam belen, ‘Doyay Al Kurun, Doyan Al
Kuruy, nenbe sapinger merege basay hen tagalde hinhet. Irde tarenger ungura yakira
ten mata tiney kurayen kurayen yirde hinhet. Ningeb nenbe gere alya bereya,’ ninnayir.
23 Goyenbe ne belen kawan po, ‘Mata buluy mar, nebe go ma wor po nurd duney hime.
Hoyan kunap!’ yiner.

Al irawayen ya ird ird mata
(Luk 6:47-49)

24 “Be, gwahade ningeb al kura merene nurde gama iryen al gobe ya ire yenbe tola
metemin dukuy po talde hora po daluy unyey go gwahade goyen. 25Kigariy kuruy katey
figilu tegey yay kuyen. Irde meye sayin yare gor kuyey gega, tolambe sapiy po yimiytiy
geb, epte ma tobo tike katyen. 26 Goyenbe al kura merene nurde ga gama ma iryey al gobe
al kukuwa kura mulowo hende ya iryen go gwahade goyen. 27Ningeb kigariy kuruy katey

figilu tenen yan kuyen, irde mene sayin yare gor kukeb tolambe mulowo hende yimiytir
geb, ya gobe katen buluy wor po hiyyen,” yinyiy.

28-29 Be, Yesu go sabamir pasi irkeb gor hinhan mar gore meremin go tonyern yan wor
po nuramin. Irdeb hurkupkat tenbe, “Ey, sabamin gabe Moseyen saba marte saba yara
moy be!” yamin.

8

Al busuka minyan sope iryin
(Mak 1:40-45; Luk 5:12-16)

1 Be, sabamin go pasi irdeb dugure gor mat kater kun hikeb al budam gama irde kuny
hinhan. 2Irkeb busuka minyan al kura gore wan kimin mar dokolhoy yuguluy tepbe,
“Doyarn Al Kuruy, dufayger wilaknen nurdeb sope nirke igin hewen,” inyiy. 3 Irkeb al
go ulinde haniy kerdeb, “Igin guram giren. Ningeb igin hawa!” inyin. Irkeb goyare po
busuka go tubul tike igiy hirin. 4Irkeb, “Igin haha gake al kura momon irak yo. Gwaha
titnepbe Al Kurun doloy ird ird mata doyan mar hitte kuy sikkenge yikala yirke kenenbe
fudinde igin haha ginnayin. Irke gab Mose belen bikken yiriy mata goyen gama irde
dappa kura mel go yunnayiy. Irkeb ge niy tey Al Kuruy niy dapna go kumga tinayiy.
Irkeb al tumpay fudinde iginy hihi yen gennayin,” inyin.

Fulena marte doyan alyen dufaymin taren
(Luk 7:1-10)

5> Be, gwaha tenbe Yesu go Kapeneam taunde kuriy. Irkeb Roma gabmanyen fulena
marte doyay al* kura gore faran nuri yey wayyin. 6 Irdeb, “Doyan Al Kurun, meten alne
kura ulin kamke ulin misiy kuruy wor po katen yare ferde hi,” inyin. 7 Irkeb Yesu beley,
“Kun sope iren),” inyip. 8Irkeb al gore wol hepbe, “Doyan Al Kurun, ge belen ne al gahade
gate yare kutek mon. Ningeb dulin mere po tikeb meten alne igiy hiyyen. 2 Ne wor
doyan alner yufukde hey yende mere po gama irde himyen. Irde ne wor fulena mar kura
doyay yirde hime geb, al goyen kura, ‘Kwa,” inmekeb kuyen. Munay kurabe, ‘Waya,’
inmekeb wayyern). Irde meter alne manay, ‘Det ga ira,” inmekeb gwaha po tiyyen,” inyiy.
10Trkeb Yesu beler al gote mere go nurde tulfut yiriy. Irdeb gama irde kuy hinhan mar
goyen fulgay kapbe, “Fudinde wor po dinhem. Israel bana ga ne niy dufaymiy sapin
irtin al kura gahade ma keney himyen. Hubu wor po. ! Ga nurnay ko. Kame kame
Al Kurun beley alya bereyamin doyan yirde hi bana gory dula mata kuruy forok yiyyer.
Goyenterbe Yuda mar mon al miy hoyan belen megen kurun ga hike kwa gayen kurhan
mat mat wanbe Yuda marte asem yago Abraham, Aisakya Yekopya irde gasunmipyar
gasugminyay keperde dulay ten hinayin. 12 Goyenbe Yuda marbe Al Kurun beler) basina
yirtiy gega, ne niy dufaymiy sapin ma irnayiy mar gobe yakira tike sinare kidoma bana
goy hinayin. Irde esepbe misiy yisen hinayiy,” yinyin. 13 Irdeb fulena marte doyar al
goyen, “Iginge kwa. Ne niy dufayge saniy irde ha geb, gwahade forok yewor yen nurha
gwahade po forok yiyyen,” inyiy. Irkeb meten almipbe Yesu beley mere tiyyin nalu
goyenter po igin hiriy.

Yesu belen al budam sope yiryin
(Mak 1:29-34; Luk 4:38-41)
14 Be, Yesu go Pitayen yare kupgbe Pita tenak aygan minyan ferde hike kinyin. 1> Irde
kun haninde tanarkeb aygan go tubul tiyyin. Irkeb bere gore huwarde binge kan yunyin.
16 Be, kuy hako ga kidoma her hikeb ungura ketal yurtin mar budam yawayamin. Irkeb
Yesu belen ungura go merere po yakira tiyyin. Irde al garbam migyan manay tumnande
sope yirke igiy hamin. 17 Gwaha tey hinhin goke bikker) Al Kurunyen mere basar al Aisaia
belen asande mere kura gahade kayyin:
“Al gobe nende mata bulunya garbamnininya pasi yiryen,” yitin hi. Aisaia 53:4

*
8:5: Fulena marte doyan al gabe fulena mar 100 doyay yirde hiyen.

Ningeb mere gote iginepbe mata gogo forok yirde hinhin.

Yesu gama irninbe det kura yubul tinayin
(Luk 9:57-62)

18 Be, Yesu gob al budam warn gabu irke yenenbe komatmiy yago goyen, “Fe ala kuruy
ga sipa iroy mat kunin,” yinyin. 1° Irkeb Moseyen saba tagal tagal al kura gore wanbe,
“Tisa, nebe ge kun hen taha kuruny gobe gama po girde kuy hern),” inyin. 20Irkeb wol her,
“Kulu duwibe ferd ferd gasun minyan. Nu wor hagam yan. Goyenpoga ne Al UrminT
gabe gor kura ferde usay hetek gasupnem mon),” inyiy. 2! Irkeb komatmin hoyan kura
goreb, “Doyay Al Kuruy, nebe gama giren gega, kuy adone wa ter) mete tey gab wan
gama giren,” inyin. 22 Irkeb Yesu belen, “Wan gama niral Al kamtin gobe tubul tike al
ne nin ma nurde Al Kuruy dilinde kamtin yara han mar gore gab ten mete tinayin geb,”
inyin.

Yesu belen mene kurun masi irke tik yirin
(Mak 4:35-41; Luk 8:22-25)

23 Be, gwaha tepbe hakwa kura go hende hurkuriy. Irkeb komatmin yago wor go hende
hurkunbe yenya kwamin. 24Irke gwahade forok yewer tiya yen ma nurkeya bemel po
mene kuruy huwaryin. Irkeb duba karkuway karkuwar fumde wan hakwa mayde binde
hurkun ala hey hinhin. Goya goyenbe Yesube firtinde hinhin. 25 Irkeb komatmin beler
kun isan hepbe, “Doyan Al Kurur, fe nene kamniy tihit geb, farany dura!” inamiy. 26 Irkeb
huwarde, “Danin geb ne niy hekkey ma nurde kafura hey hay?” yinyiy. Irdeb mepeya
makapya buluy wor po hiriy goyen masi yirke kamaryum. 27 Irkeb mel go hurkupkat
tepbe, “Da albe gago? Meneya makapya wor yende mere nurhar!” yen kadom gusupay
gird tiyamipy.

Gadara marte nanare kurin
(Mak 5:1-20; Luk 8:26-39)

28 Be, mene kamke mel go kuy kunbe Galili fe ala sipa kurhan Gadara marte nanare
forok yamin. Irkeb al irawa kura ungura ketal yurtin bembayan hen kun haryen gore
Yesu hitte wayaryum. Al irawa gobe misiner yan wor po geb, albe yen haryenyan gor
kutek mon. 29Be, irem gore Yesu hitte wapbe, “Al Kuruy Urmirn), daha direry wayha? Nalu
hako hikeya buluy dire yen wayha?” inen kwep iraryum. 30 Be, goya goyenbe bu buda
kuruny kura sorte yarham po hen dulay ten hinhan. 3! Uggura gore Yesu goyen esen
mere irdeb, “Dakira tiye yey nurdeb dad derke kur bu buda iro ketal yurtek,” inaryum.
32Irkeb, “Kunan!” yinkeb ungura buda go al irawa goyen yubul ter kuy bu buda kurun go
ketal yurkeb kun hamulare mat fe alare katen fe nene kamamir. 33 Irkeb bu doyan yirde
hinhan mar gobe busaharde taunde kunbe al irawa unguram yanya bu budaya hitte mata
forok yiriy kurun goyen goke al momoy yiramin. 34 Irkeb al taunde niy gobe tumpan
Yesu kinniy yen gir yey wayamin. Irde wan kenepbe, “Nananininde gar ma hayin. Dubul
ten kwayin,” iney esen mere iramin.

9

Al ulin kamtin sope iryin

(Mak 2:1-12; Luk 5:17-26)
1Be, gwaha irkeb Yesu go hakwa hende hurkunbe mulgan hey meten tey hiyen taunde
Kapeneam kurin. 2Irkeb al ulin kamtin kura goyen sapir hende tawayamirn. Irkeb Yesu
belen mel gote dufaymin yer ge taren irtin go yenenbe al goyen, “Dirin, kanduknen
ma nurayiry. Mata bulunge halhem geb,” inyin. 3 Gwaha yekeb Moseyen saba mar kura
belen go nurdeb, “Ey, Al Kurun belen po ga alyen mata buluy halde yunen hiyen gega,
al gare gwaha tihim yen hi geb, al gabe Al Kuruy sukal irde hi,” yen dufay hamiy. 4Irkeb
dufaymin yenen bebak tenbe, “Daniy geb bitinde dufay bulun kerde han? > Daminbe

T 820 al Urmin gote minbe alya bereya Al Kuruy hitte Yumulgan tey tey Al. Daniel 7:13 gorbe denem Al Urmin
goyen hi.

meteney yen nurde hay? ‘Mata bulunge halde gunhem,” yihim goyen ma ‘Huwarde
kwa,” yewen goyen? ¢ Dufaytindebe al garbam sope ird ird gobe meteney yen nurde
hay. Nipgeb nebe dey belen meteneny nurde hay goyen irey tihim. Irmeke gab megen
garbe ne Al Urmiy gabe alyen mata buluy halde halde sayin minyan yen neney bebak
tinayin,” yinyiy. Irdeb al uliy kamtin goyen, “Huwarde gasunge ten yager kwa,” inyin.
7 Irkeb al go huwarde yaminde kurin. 8 Irkeb al buda gor gabu iramiy goyen mata go
kenenbe hurkupkat tiyamin. Irdeb Al Kuruy beley al guram yird yird taren al yuntin
goke Al Kuruy turuy iramiy.

Yesu belen Matiyu hoy iryin
(Mak 2:13-17; Luk 5:27-32)

9 Be, gwaha ten Yesu go gor mat hoyaynde kuy henyabe al kura denem Matiyu goyen
teks yad yad gasunde hike kinyip. Irdeb, “Way gama nira,” inyin. Irkeb al gore huwarde
Yesu gama iryin.

10 Be, Yesuya komatminya Matiyuyen yare hey binge nene hikeb teks yad yad marya™
al kura Moseyen saba kepkela ma gama irde hike, “mata buluy mar” yinen hayyen mar
goya way yenya hey dulay tey hinhan. 11 Irkeb Farisi mar belen go yenepbe Yesuyen
Komatmiy gusuyarn yirdeb, “Danin geb tisatinbe teks yad yad marya ‘mata buluny mar’
yinen hityen mar goya binge nene han?” yinamin). 12 Irkeb mere go nurdeb Yesu belen,
“Al ulinde igin po hiyepbe guram al nin ma nuryen. Al garbam minyarn beley gab guram
al niyp nuryen. 13 Nebe nen al huwak yen nurde hay mar goyen hoy yire yeny ma wamirin.
Goyenpoga nenbe mata buluy mar yen nurde hay mar goyen hoy yire yen wamirin. Goke
tegbe Al Kuruy belen, ‘Nebe al belen galak nird nird nin ma nurde hime. Kadom buninen
gird gird mata goke amayen nurde hime, yitin goyen kuy miy gwahade yen kenkela
dufay hey nurnay ko,” yinyip.

Binge kutna mata nin Yesu gusunar iramin
(Mak 2:18-22; Luk 5:33-39)

14 Be, gwaha yinenbe gor hinhin. Irkeb Yon Baptaisyen komatmin belen wanbe,
“Nenya Farisi maryabe binge kutna irde hityen gega, dahade geb komatge wenbe gwaha
ma ten hay?” inen gusunay iramin. 15 Irkeb Yesu belen wol henbe, “Albe tikin mere min
alya tumpan henyabe danin esey hinayin? Epte mon. Goyenbe tikin mere min al goyen
asogom belen way ten kuke gab yen ge nurde binge kutna irde hinayin,” yinyin. 16 Irde
yenbe saba gergen tagalde hi goyen goke maya mere mat gaha yinyin: “Al kura amil
gergen walde tey ulighor bikkek erek yitin goyen ma pet tey gada iryey. Gwaha irkeb
amil parwek gergen gore ulinhor bikkekde niy kan goyen yuluy tegbe erek yitin yamer
gobe sopte buluy wor po iryen. 17 Gwahade goyen po, al wain fimin gergen yade dappa
sikkey po wain fimin hey hey irtiy bikkek bana gon ma unnayiy. Gwaha irnayigbe wain
fiminy gergen goreb dappa sikken bikkek go kumga tikeb erek niyyen. Irkeb wain fimin
wok yiyyen. Dappa sikken go manay gog po buluy hiyyen. Albe gwaha ma ten hapyen.
Wain fimin gergenbe wain fimiy hey hey dapya sikken gergen bana po unen hapyen.
Irkeb det irawakde buluy ma hiriryen,” yinyin.

Bere dirnen kamtinya bere kura danduku minyanya goyen sope yiryin
(Mak 5:21-43; Luk 8:40-56)

18 Be, Yesu go saba yirde hikeyab gor niny doyay al kura wan Yesu diliyy mar dokolhoy
yuguluy tepbe, “Wernebe gayamur ga kama. Goyenbe kun hange ulinde kerkeb sopte
huwaryen),” inyin. 1°Irkeb Yesu go huwarde al goya kwaryum. Komatmin yago wor gama
irde kwamin.

20-21 Be, hako kun hikeyab bere kura dama 12 gayen danduku manan hiyen gore
dufayminde po, “Kuy menere niy ulighormin po sisay uregbe igin hewen,” yen nurdeb

* 9:10: Teks yad yad marbe Israel mar niy ma metey tey hinhan. Roma gabman niy ten teks yade hinhan. Irde teks
hora kurabe yingen ge yade hinhan geb, mel goke Israel mar beley igin ma nurde yunen hinhan.

kame beley mat wapbe Yesuyen mepe diba ulighor goyen muruyde sisay uryiy. 22 Be,
bere gore gwaha tikeb Yesu beley fulgay kay kinyiy. Irdeb, “Werne, kandukpey ma
nurayiy. Dufayge ne niy sapiy irha gore sope girke igiy haha geb,” inyin. Irkeb goya
goyen po igin hirip.

23 Be, Yesu go kupbe doyan al way tupi tey kwaryum al gote yare forok yepbe ya
binde hurkuriy. Hurkupbe dolonde nin buleluy fuk yird yird marya esen marya gabu
irde hinhan go yinyin. 24 1rdeb, “Bere gabe ma kama. Duliy ferde hi. Ningeb kat sipare
kunan!” yinyin. Irkeb mel goreb hinmay fayken iramin. 25 Be, al buda go yakira tike
megen kun pasi hamin. Irkeb Yesu po hurkun bere go haniyde tanarkeb kamyinde mat
huwaryin. 26 Irkeb gote mere momoyminbe al nana bana go hinhan gobe nurde tukutin
ala tiyamin.

Dilin titminya mohon kattinya guram yiryin

27 Be, Yesu mel go yubul tey kuy hikeb diliy titmiy al irawa beley kuware, “Dewit
Urmiy, buniyey dirde faray dura be,” iney gama iraryum. 28 Goyenbe Yesube nurd nurd
yare hurkurin. Irkeb al irawa goyen manan gama irde kukeb, “Der gayen epte sope
diryen yen ne nin dufaytiriy sapin irde har?” yinen gusunay yiryin. Irkeb, “Gwahabe,
Doyan Al Kuruy,” inaryum. 29 Gwaha yekeb Yesu belen dilinyay sisay yurdeb, “Ne nin
dufaytiriy tarey irhar geb, nurhar gwahade po forok yiyyen,” yinyiy. 39 Irkeb dilin wuk
yeke napkenaryum. Irkeb, “Sope dirhem gake al kura ma po momoy yiriryen,” yinen
sapin po utay yiryin. 31 Gega irem go sinare kunbe Yesu belen sope yiryin goyen tagalde
tukukeb al nana bana goy nin gobe nurde pasi hamin.

32Be, Yesuya komatminya goyen sinare hen kuy hikeb ungura ketal urke mohon kattin
al kura goyen Yesu hitte tawayamin. 33 Irkeb Yesu belen uggura go takira tikeb al mohon
kattin goyen mere tiyyin. Irkeb al buda kuruy gobe hurkupkat tenbe, “Israel nana bana
gan mata gahade kura ma kenen hityen!” yamin). 34 Goyenbe Farisi marbe, “Ungurayen
kurupmiy gote tarende ungura yakira ten hi,” yamir.

Al Kurunyen meten marbe budam mon

35 Be, Yesu go taunyanya tiyunyanya kuruny goyen kugbe Yuda marte gabu yayan mere
igin Al Kuruy beley alya bereyamin doyan yird yird goke saba yirde hinhin. Irde al
garbam min kurayen kurayen goyen sope yirde hike igiy hey hinhan. 36 Gwaha ten kun
hepyyab al buda go yinyin. Irdeb al buda gobe sipsip kura yewek minmon hen buniper
buninen tey yingen gwaha mat kura saniny hetek mor yara yenenbe buninen wor po nurd
yunyin. 37 Irde komatmiy yago siraw mere mat, “Bingebe sak yen ep han gega, binge
goyen yad yad meten) marbe budam morn. 38 Ningeb binge meten gote Doyay Al Kuruny
gusunarn irkeb meten mar budam yad yerke metenminde gor kuy binge yade hinayin,”
yinyip.

10

Yesuyen mere basan mar 12
(Mak 3:13-19; Luk 6:12-16)

1 Be, Yesu belen komatmin 12 goyen yinke kun gabu irkeb garbammin kurayen
kurayen sope yird yirdya ungura yakira ten tey tarengya yunyin. 2 Yesuyen mere basan
mar 12 gote denembe gago: mehendebe Saimon degem kurabe Pita. Irde kulin Andruya,
Sebedi urmin warany Yemsya kulin Yonya. 3 Filipya Batolomiyuya Tomasya teks yad yad
al Matiyuya. Irde Tadiusya Alfius urmiy Yemsya. 4Irde Saimon Selotyabe™ Yesu asogom
hanipde kiryip al Yudas Iskariotya.

Mere basan marmin meten yunyin
(Mak 6:7-13; Luk 9:1-6)

10:4: Yesu hinhin goyenterbe Roma gabman asogo irde hagyen mar kura hinhan. Go mar gobe Selot yinen hinhan.

5 Yesube go mar 12 goyen yad yerke kuniy tiyamin. Kunip tikeb saba gahade yiryin:
“Al miy hoyay Yuda mar moy hitte ma kunayip. Irde Samaria marte taun kura bana ma
po kunayiy. ¢Israel marbe Al Kurupyen sipsip gega, mereminy ma nurde duwi hamin geb,
yen hitte kunayin. 7 Kuny hepyabe, ‘Al Kuruy belen alya bereyamin doyan yird yird nalu
gobe binde hihi,’ yinen tagalde hinayin. & Irde garbam mar sope yirde, al kamtiy yisan
hen, al busuka minyanbe sope yirde, al unguram yanbe ungura go yakira ten kuy hinayin.
Taren) gobe duliy tahan geb, gwahade goyen po den wor murungem mor duliy al faray
yurde hinayip. %10 Irkeb metey ten hinayiy goke al beley faray durde hinayiy. Nipgeb
kuniny yepbe hora upkuren muy kura ma po tey kunayin. Irde kalwa ma yawarnayin.
Ulighorbe ultinde han gog ep geb, hoyay ma yawarnayin. Kahanbasayya genunya wor
hoyan ma yawarnayiy. ! Taunyanya tiyugyanya kunbe al kura gargar dirtek al goke
napkenen yenepbe yenya hinayin. Yenya hen kuy kun metentin pasi irhet yen nurdeb
yubul tey hoyande wor kunayin. 12 Be, al gote yare kupbe ya min mar goyen, ‘Al Kuruy
beley bitiy yisikamke ga hinayin,” yinnayin. 13 Irke mel go dey ge igin nurke yenenbe bin
kamke hen hen mata goyen gor po tubul tike hiyen. Munay igin ma denke yenenbe bin
kamke her hen mata gobe den hitte mulgan hiyyern. 14 Al kura gargar ma dirde meretin
ma nurkeb mel gore Al Kurunyen mere pel irhet yen bebak tinay yepbe kahantinde niy
tupi go busan hen gab ya wet ma taun wet kura goyen tubul tey kunayiy. 15> Fudinde wor
po dinen hime. Taun goyenter niyy marbe kame Al Kuruy beley al iginya bulunya pota
yiryen nalureb mata bulupmin gote murungem buluy wor po tenayiy. Bikkey Sodomya
Gomoraya taunde nin mar belen mata buluy ten hinhan gote muruggem tamin gote
folek wor po tenayin geb,” yinyip.

Kanduk kurayen kurayen forok yenayin
(Mak 13:9-13; Luk 21:12-17)

16 Be, Yesu go sopte gaha yinyin: “Den kunayin bana gonbe buluy dirtek marbe budam
hay. Ningeb sipsip yad yermeke kulu duwi kahal bana kutnen tiniy tahan. Niggeb den
meten tey kun henyabe kunere belen kenkela dufay hen ga mata tey hapyen go gwahade
goyen po ten hinayin.T Kalyingibe buluny gog kura tiya yen ma nurde hityen. Ningeb den
wor matatin gwahade po ten kun hinayin. 17 Irdeb al nin nurde ga metern tey hinayin.
Mel gore merem yan dirke merere huwarnayin. Irde kurabe gabu yayay dukur dusulak
tinayiy. 18 Ne nig buluy nurde han mar belen dukun megen niy doyan mar kurayen
kurayen dilinde merere derde hinayin. Irkeb ne nin gusunay dirkeb mel goya Yuda
mar moy al miy hoyapya goyen momop yirnayiy. 19-20 Ningeb wan dade merere dukuy
gusupay dirkeb daha yinin tihit yer barbar ma yenayin. Goyenter daha mat mere tey tey
dufay dunen dunen albe derj mon. Goyarebe Holi Spirit beleyy dufay dunke mere tinayirn
geb, goke kandukyen ma nurde hinayin.

21 “Be, goyenterbe ire itinya igiy ma hen kura belen al hay heke wan gasa yirke
kamde hinayin. Irde naniy belen wor dirneny wey gwahade po yirnayin. Irde dirip
belen huwarde naninya milinyat mere ma nurde asogo yirde gasa yirke kamnayin. 22 Al
tumnay ne nin igiy ma nurde hary mar beley asogo dirde hinayin. Goyenbe gwaha dirde
hike goke kafura ma hen saniy po hen hinayin. Kun kuy funandebe Al Kuruny beler
dawaryen. 23 Niggeb ne niy ter buluy buluy dirkeb busaharde hoyande kun hinayin.
Fudinde wor po dinen hime. Depbe Israel naya bana nin taun kuruy gayen meten ten
kun pasi ma irkeya ne Al Urminy gayen mulgan hewer.

24-25“Be, diripbe saba almin gote dufay epte ma fole iryer. Dufayminbe kur saba almirn
gote dufayya tunande hepbe gor po bada hiyyen. Be, meten al wor doyay alminde meten
goyen fole mairyen. Meteyminbe kuy doyar almin beley metern tey hi gwahade po tenbe
gor po bada hiyyen. Gwahade goyen po, depbe nere yufukner han. Ningeb al beley
ne buluy nirde uygurayen kurunymin Belsebul ninen hay kenem depbe daha dirnayin?

T 1016 Yesu belen kunere nip yirin gobe buluy mat ma yirin. Kunerebe kepkela dufay hen ga mata tey hapgyen
goke nurde yiriy.

Buluy wor po dirnayin. Al mali degtiy ga moy yey nurde dunepybe mere buluy mat wor
po dirde hinayin.

26 “Goyenpoga gwaha dirnayiy mar goke ma kafura henayin. Dufayya mataya kura
epte ma po banare hinayin. Banare hitin kuruy gobe kame kawan po forok yeke al
tumpan nurnayin. 27 Ningeb kamebe den momor dirde himyen gayen kawan po tagalde
hinayin. Balminde mere dirde himyen goyen wor kawan tagalde hinayin. 28 Al mudunke
kamnayin mar goke kafura ma hey hinayin. Yenbe ultiy go po buluy irnayiy. Munay go
kamere tontinbe epte ma daha wet kura irnayin. Gwahade yarabe ultipya tontipya kak
alare yemeytek albe unkuren go po gab kafura irde hinayin.

29 “Figfunbe nu muknern wor po gwahade kura yen yentek morn gega, Al Kurupgbe biy
sir ma yirde hiyen. Niggeb nu goyen kura daha wet kura tiyyey gob Al Kurupbe nurde
hike ga tiyyen. 30 Tonantiy yuwalyen epte ma kapyan hetek goyen wor Al Kuruybe
gwahade hay yen kepkela nurde hi. 3! Ningeb denbe Al Kuruy dilindeb finfuy buda
damum gote folek wor po yen denen hi geb, hen hentin ge kafura ma hen hinayin,”
yinyip.

Yesu nin tagalde hinayin
(Luk 12:8-9,51-53; 14:26-27; Mak 9:41)

32 Be, Yesu go sopte gaha yinyin: “Al kura al hoyay dilin mar dufaymiy ne niy sapip
irde hiyen goyen tagalyenbe ne wor Nanne sayin minyay gote diliy mar, ‘Al gabe nere,’
iney. 33 Munay al kura ne niy yey al hoyay dilin mar, ‘Nebe ma nurde unhem,’ yinyen al
gobe ne wor kame Nanne sayiy migyay gote dilin mar, ‘Al gobe ma nurde unhem,’ iney.

34 Be, ga nurnay ko. Nebe fulepa mata isikamde kamde nin ma megen gar katmirin.
Ne wamirin gake tepbe fulenare hinayin. 3> Nebe megen han mar beler mata gaha ten
hinayiy yey wamiriy. Mata gobe gahade:

‘Urmiy beley naniy asogo iryen.

Wiriy beley miliy asogo iryen.

Bere beley huwarde uyde miliy asogo iryen.

36 Gwahade goyen po al asogo wor po yirtek marbe yingen min bana gore po asogo
yirnayin.’ Maika 7:6

37 “Irde al kura milinya nanigya niy uguy po nurde ne ma gama niryey al gobe epte
ma komatne hiyyen. Irde al kura urminya wirigya nin uguy po nurde ne ma gama niryer)
al goyen wor epte ma komatne hiyyey. 38 Irde ne niy tey kanduk yeney kamde kamde
niy bada henayin marbe epte ma komatne henayin. 3 Irde al kura megen hey henmirn
ge ugun po dufay hen hiyepbe Al Kurupya epte ma hiriryen. Goyenpoga ne nin ter al
kura hen henmiy ge ma nurde gama nirde hiyen al gobe Al Kurunya hen her gobe yende
hiyyen.

40 “Be, den meten ten kuy hikeya igin dirde gargar dirde hinayin gobe ne gayen nirde
hay yen nuren. Gwaha niryern gobe ne po moy. Nanne nad nerke wamiriy al goyen
manay) igiy igiy iryey. 4 Irde al kura, ‘Al gabe Al Kurunyen mere basay al,” yey kenep
igiy irde gargar iryen al gobe mere basay alyen muruggem tiyyen. Irde al kura, ‘Al gabe al
huwak,” yey keney igiy irde gargar iryey al gobe Al Kuruy beley al huwakyen murungem
unyen. 42Irde al denem morn gar han gayen kura komatne yen kenen bebak ten fe kura
unke melak bida iryepbe gote murupgembe soy ma hiyyen,” yinyin.

11

Yesu belen Yon Baptais nin yirin
(Luk 7:18-35)
1 Be, komatmiy 12 goyen saba yirde yirdeb yubul tike kwamin. Irkeb Yesube gor mat
Galili nana bana gon niy taun hoyanyan wor Al Kurugyen saba yirde meremin tagale yern
kurin.

2 Gwaha ten kuy hikeb Yon Baptais koyare hinhinde gor po henbe Yesu Kristuyen
mere momoy goyen nuryin. Irdeb komatmiy kura hulyay yiryin. 3 Irkeb kunbe, “Ge
gayenbe Yon beley al kura kame wayyen yeke nurde hityen al goyenbe ge gago ma al
hoyan niy doyan hen hitek?” inen gusunay iramiy. 4Irkeb, “Mulgan hen kunbe dindiker
mere nurde hagya mata tey hime neney haygya kuruy goyen Yon momon irnayip. > Al
diliy titminbe napkeneyn hay. Kahay titminbe taren hey harde kuy hay. Al busuka
minyanbe uliy igin hey hay. Irde kirminy titminbe mere nurde hay. Al kamtin manapy
sopte huwarde kuy hay. Irde Al Kuruy beley megen niy alya bereya faray yurd yurd
mere igin gobe al buniyney wor nurde hay gayen kuny momoy irnayin. ¢Irdeb, ‘Al kura ne
niy tey Al Kuruy nin dufaymin tarey irtin goyen go ma katyenbe Al Kurun belen guram
irde sapip iryen,’ yihi innayin,” yinyin.

7 Gwaha yinkeb Yonyen komatmin go mulgayn hey kwamiy. Kukeb Yesu beley Yon niy

momorn yire yenbe gaha yinyin: “Denbe sawsawa po kuruy nana bana gonbe da kinnirn
yeny kwan? Duliy yamun kura mene beley tama yurtin goyen yinnin yey kwan? 8 Goyen
mon kenem da wor po kinniy yen kwan? Al kura umpa igiy titiy kura kinniy yen kway?
Moy. Al horam yan umnya igin ten det igiy igiy niy po nurde hay marbe megen niy doyar
mar karkuwanyen yayay po han. 2 Goyenbe da kuy kinnin yen kwan? Al Kurunyen mere
basay al? Gwaha, fudinde. Gega yepbe Al Kurunyyen mere basay mar hoyan goyen yara
mory. Yenbe gote folek. 10 Al goyen goke tenbe Al Kurunyen asande gahade katiy hi:
‘Mere basar alne ter) kermeke yen wa mehen hen kuyen.
Mehen her kupbe belenge sope irde gunyen,’ yitiy hi. Malakai 3:1
11 Be, yitin gwahade po metey tiyuy al gobe al hoyan mon. Yon Baptais beley tiyun.
Ningeb fudinde wor po, bere belen kaway yirtin hay kuruny gayen Yonyen meten goyen
fole irtek epte mon hinhan. Yen belen metern tiyun gobe meter hoyan kurun gote folek
wor po tiyun. Goyenbe yenbe ne gayen nepkela ma hey hi. Ningeb al kura denem moy
gega nepkela hen bebak tepbe Al Kuruy belen yende alya bereya doyay yirde hi bana goy
hiyen al gobe Al Kuruy dilindeb Yon folek yen kinyer.

12-13 “Be, Moseyen sabaya Al Kurunyen mere basay marte sabaya asande katiy gobe
Al Kuruy belen yende alya bereya doyar yird yird goyen tagalke way war Yon Baptais
wor tagaluny. Nipgeb Yon hitte mat war way gayen nalu hitere gabe Al Kuruy belen alya
bereyamin doyay yird yird mata kawan forok yen hike yenenbe al budam bana gon kunin
yey nurde kurut wor po yen han. Goyenbe tarenminde ten hikeb Al Kuruy beley alya
bereyamin doyay yird yird goyen buluy irde hay. 14 Yonbe bikker Elaia belen meten ten
hinhin gwahade metern tiyun. Ningeb al kura kame Elaia wayyen yen Moseyen sabaya
Al Kurupyen mere basay mar beley tagaltiy goyen fudinde yen nurde hay kenepbe Yon
Baptais gobe al gogo yen nurnayin. 15 Al kirmiy mipyangbe mere gayen kepkela nurnany
ko.

16 “Be, gayenter niy marbe al matam dahade hay yewen? Be, go mar gobe diriy kura

gabu gasupde hey kari tey henya yingen uliy kadom mohoyde tey hapgyen go gwahade.
Dirin gobe kari ten henya kadom ginern tegbe, 17 ‘Ney beley buleluy fuk irde tikiy hen
dunhet gega, gege ma tahar. Irde esinayiy daw yey al hakwa ambo irde irdere niy tikip
hey dunhet gega ma esahay,” yinen kwep kwep yirde hanyen go gwahade.
18 Nipgeb dirin ten hanyen gwahade goyen po, mel gobe mere fudinde nurtek ma yirde
hi. Ningeb Yon Baptais belen beretya wainya ma neke kenepbe, ‘Al gobe unguram yan,’
inen hinhan. 19 Munany ne Al Urminy gabe bingeya wainya nemeke nenepbe, ‘Al gabe
dulare niy al wor po. Irde yenbe teks yad yad marya Moseyen saba kenkela ma gama
irde hike “mata buluy mar” yinen hityen mar gote kadom,” niner hanyen. Goyenpoga al
kura dufay wukken minyanbe matamin belen gab kawan forok irde hiyer geb,” yinyin.

Bin mulgan ma hen han mar
(Luk 10:13-15)
20 Be, Yesu go gwaha yinenbe Al Kurunyen tarende mata tinen kurayen kurayen budam
ten hike ga bebak ma tenbe mata buluymin yubul ma tey Al Kuruy hitte bin mulgan ma

hamin mar goyen goke igin ma nurde gaha yirin: 21 “Be, dey Yuda mar Korasin taundeya
Betsaida taundeya hay marbe ne beley mata tiney kurayen kurayen tey himeke nenen
bebak titek yara gega, gwaha ma tey asogo nirde han. Ningeb dey Yuda marte mata
gwahade goke Al Kuruy belen biy ar yeke gote murungem bulun wor po dunyern geb,
goke buninen nurd duney hime. Ne beler) Yuda mar moy al miy hoyan hanyen taunde
Tairya Saidonya gor kun mata tinen forok yirmirin manhan mel gob aran po bebak
ten mata bulugmiy ge kandukyen wor po nurde amil erekkek hor yirde tupi sam ten
mata bulugmiy go yubul ten Al Kuruy nin bin mulgan hewon. 22 Fudinde wor po diner
hime. Tairya Saidonya taunde niy marte mata buluy gote muruggembe kuruy yarham.
Goyenbe dey Yuda mar merene gama ma irde hagyen gote murungembe yende folek,
buluy wor po tenayin geb. 23 Irde dey Kapeneam taunde nin mar, denbe dindiken ge
yen, ‘Nenbe denninin yan,’” yey turuy turuy tey Al Kurun niy bitin ma mulgay hen han?
Al Kuruy belen kak ala bana demeyke kurkunayin geb. Mata tiney kurayen kurayen
den hitte forok yen hike yenen han gayen Sodom taunde forok yer hinhan manhan gor
niy mar beley mata goyen yenepbe mata bulunmin yubul tey Al Kuruy niy bin mulgarn
hewor. Irkeb buluy ma irkeb gaha napa gayenbe taun gobe hiwon. 24 Fudinde dinern
hime, kame Al Kurun beley al iginya bulugya pota yiryen nalureb Sodom niy marbe mata
buluy ten hinhan gote murungem buluy tenayiy. Goyenbe derj Kapeneam taunde nin
marbe Sodom nin mar belen kanduk tenayin gote folek wor po tenayin geb,” yinyin.

Kanduk minyan marbe Yesu hitte wanayin
(Luk 10:21-22)

25 Be, goya goyenbe Al Kuruy mere irde, “Adone, gebe nagkinya megenya gote Doyay
Al Kurun. Gebe al yingen dufaymin wukkek yen nurde hay marya megen nin alyen saba
karkuway yawartin marya hittebe metey tey hime kurun gate min goyen bana kerde
hayen. Goyenbe dirin belen nanin miliy hitte tawun hitiy yara al kura yingende sapinde
epte moy yen nurde Al Kurun belen gab faran duri yer) hay mar hitte yikala yiran goke
amanen wor po nurde turuy girde hime. 26 Fudinde, buninengebe kuruny geb, mata
gwahade forok iran,” yirin.

271rdeb, “Adone belepbe det kurun gayen doyan yird yird meter gobe ne nunyin. Nebe
yende Urminy wor po geb, yen po gab kepkela nurde nunen hi. Al hoyapbe gwahade ma
nurd nuney hay. Irde Nannebe neya al kura ne belen basina yirde hime marya po ga nurd
unen hite. Al hoyanbe gwahade mor. 28Ningeb den kanduk kurayen kurayen yener goke
bitiy misiy nurde hay marbe ne hitte wanay. Irkeb faran durmeke bitiy yurum heke
hinayin. 22 Nebe delne kamtin, irde dufayne manay kipirtin. Ningeb war sabane nurde
gama nirnayin. Irkeb faray durmeke bitiy yurum hekeb hinayin. 30 Sabane nurde gama
irnayiny dinen hime gobe metenen morn. Ne beley kanduk dunen hime gobe hipirker geb,
ne hitte wanap,” yinyin.

12

Yesube Sabat nalu gote min al
(Mak 2:23-28; Luk 6:1-5)

1 Be, Yesu go Sabat nalu goyenter komatmiy yagoya wit metey kahalyan kuy hinhan.
Kuy hepyabe komatminy yago goyen binge yirkeb wit bilmiy kura yade iginen nene
hinhan. 2Irkeb Farisi mar beley yenepbe, “Mel ga yena! Mel gabe Sabat nalure mata
gwaha ma tey hinayip yey bisam irtiy goyen tey hay!” inamip. 3 Irkeb Yesu beley wol
hepbe, “Depbe Al Kurupyen asande Dewitya kadom yagoya binge kamde mata tiyamir
gote baraymiy goyen ma wor po kapyan hey nurde hanyen? 4 Dewitbe Al Kuruyyen ya
balem bana hurkunbe beret Al Kuruy untin himam, Al Kuruy doloy ird ird mata doyan
marte kudipen goyen kadomya yad namin. Dewitbe Mose beleyy gwaha ma tey hinayip
yitiy goyen wor gogo tiyyin gega, goke kanduk kura ma kinyiy. 5Irde Al Kuruy doloy ird
ird mata doyan marbe Sabat nalure Al Kurugyen ya balem bana hen meten ten henbe

Moseyen saba buluy irde hinhan. Goyenbe gote kanduk kura ma kenen hinhan goyen Al
Kurupyen asande katinbe ma kapyan hen haygyen? ¢ Fudinde dinhem. Mel gobe Sabat
nalure Al Kurunyen ya balem bana meten ten hikeb mata buluy tahan ma yinen hanyen.
Munan nebe ya gote folek geb, komatne yago neya tumparn hen Sabat nalure mata tahar
gabe mata buluny mon geb. 7-8Ne Al Urmin gabe Sabat nalu gote Doyay Al Kurun. Ningeb
Al Kurupyen mere asande, ‘Nebe al beley galak nird nird nin ma nurde hime. Kadom
buninern gird gird goke gab amanen nurde hime,’ yitiy goyen den beley mere gote min
nurde hay manhan ulinde merem mor mar gayen buluy buluy ma yirde hiwoy,” yinyin.

Sabat nalure al hanin simsimam kura sope iryin
(Mak 3:1-6; Luk 6:6-11)

9 Be, gwaha yinenbe gor mat kuy Yuda marte gabu yare kurin. 1° Bana gonbe al kura
hanin simsima hitiy goyen gor hinhin. Irke Farisi mar gore da misinde kura ulinde
merem yay irnin yenbe Yesu gusunar iramiy. “Sabat nalurebe al kura garbam mipnyar
goyen sope irtek gobe Moseyen sabarebe igiy yitin ma dahade?” inamin. 11 Gwaha inkeb,
“Den gayen sipsiptiy kura Sabat nalure mete titmin bana kurkuyenbe igin kenen wasak
tinayin? Moy, kugbe tey isay hey sipare kernayin geb. 12 Al Kuruy dilindeb sipsipbe det
dirpen, munay albe det kuruny wor po. Ningeb Sabat nalurebe mata igiy igiy po ga tep
hitek,” yinyiy. 13Irde al go, “Hange gip ira,” inyiy. Irke haniy giy irkeb haniy kurhan
igin hiyen go gwahade igiy wor po hirip. 4 Goyenbe Farisi mar gobe sinare kuy yingen
ulin daha mat Yesu mayteke kami yen mere sege iramip.

Yesube Al Kurun belen basina irtin
15 Be, Farisi mar belen mata tiniy ten hinhan goyen bebak tenbe gasuny go tubul ten
hoyande kurin. Kukeb al budam po gama irde kwamin. Irkeb garbam minyagbe tumpar
sope yirke igin hamin. 16 Gwaha yirde al buda go guram dirhem gake al hoyay ma momory
yirnayiy yen hayhay yiryip. 17 Mata kuruy tiyyin gobe Al Kuruy beley mere basay almin

Aisaia mere irke asande kayyin gote iginey kawan forok yiriy. Merebe gahade:

18 “A] gabe nere metey al, basina irmiriy goyen.

Yepbe bubulkunne wor po yen nurde unen hime.
Irde yen ge amayen wor po nurde hime.

Holi Spirit ten kermeke ketal uryen.

Irkeb ne beley al iginya bulupya pota yirde gote muruygem yuner yunen goyen megen

al hike kwa kuruy gayen momop yirde tukuyen.

19 Yenbe al kuraya kadom mohonde ten kwep kwep ma tiyyen.

Irde belenyyan mere kuware ma tey hike nurnayin.

20 Al kura bisike kokan go gwahade, bulun hiniy tey hinayin goyen buluy ma yiryen.
Irde al kura buluy hey hulsi aymuk irtiy yara hinayiy goyen wor buluy ma yiryen.
Matamin gobe bada ma hiyyen.

Gwahade po ten tenbe alya bereyamin tumnay yumulgay tey pasi iryen.
211rke al miy hoyan Yuda mar mor gore yen ge hekken nurde faray yurd yurd niny doyar
irde hinayin,” yitin hi. Aisaia 42:1-4

Yesuya Belsebulya
(Mak 3:20-30; Luk 11:14-23; 12:10)

22 Be, gwaha yen hikeyabe al kura upgura ketal urtiy goyen tey wayamin. Al gobe diliy
titmiy irde mohoy manay kattip. Be, al gobe Yesu beley sope irkeb nankenen mere tey
tiyyin. 23 Irkeb gabu iramiy mar beley mata go keney hurkupkat wor po tepbe, “Mesaia
Dewit Urmin kame wayyey yen hanyen gobe al gago wet?” yamin. 24 Goyenbe Farisi mar
belen mere go nurdeb, “Moy, ungurayen kurunmin Belsebulyen tarende uggura gogo
yakira tey hi,” yamip. 25 Irkeb Yesu gobe al dufay hey hinhan goyen yeney bebak tepbe
gaha yinyin: “Tiyuy kurup kura bana al beley yingen uliy kadom asogo gird tey bur
yenayiny gobe saniy ma hey buluy henayiy. Irde al miy dirnen kura wor gwahade po,

yingey ulin kadom asogo gird tey bur yenayinbe tumnay sapin ma hey hinayiy. Taunde
niy al wor gwahade po, awalikde ma hinayinbe epte ma saniny hey hinayip. 26 Ningeb
gwahade goyen po Satan beley yen yufukde han ungura buda goyen haram yirde yakira
tiyyenbe dahadem sayin henayin? Hubu geb. 27 Goyenbe der beler) Belsebulyen tarende
ungura yakira tey hi ninen hay. Munay dey gama dirde hay mar wor uygura yakira
ten hagyen goyenbe ganunyen sapinde mata go tey hay yen nurde han? Belsebulyen
tarende ma Al Kurupyen tarende? Mel gobe ungura yakira ten tey saninbe Al Kuruy
hitte mat wan hi yen nurde hay geb, den belen ne ninen han gobe usi wor po irde harn
yey nurd dunnayin. 28 Ningeb nebe Al Kuruyyen saninde unggura yakira ten himyen geb,
Al Kuruy belen doyan dird dird gobe bikker dey hitte gago forok yihi.

29 “Be, daha matbe al kura gore kun al hoyan taren minyan gote yare hurkuy
samunminya detminya yade kuyen? Gwaha tiye yepbe al gore kuy sayin minyay al go
wa tey fere ten gab epte yaminde niy detya samuyminya goyen yawaryen.

30 “Be, al kura ne niy ma her hay marbe asogone. Irde al kura Al Kurun hitte al yukuy
yukun niy faray ma nurde han marbe al bur yirde meter go buluy irde hay yen nuren.
31 Ningeb al kura mata bulupya sukal mereyamin ge tey Al Kuruny pohogay irkeb igin
halde unyen. Goyenpoga al kura Holi Spirit sukal iryen gobe Al Kuruy beley epte ma wor
po halde pasi ird unyen. 32 Al kura ne Al Urmin gayen asogo nirde mere bulun tiyyenbe
pohogay nirke igiy halde pasi irde unen. Goyenbe al kura Holi Spirit belen metey tey
hi yey nurd nurd ga asogo irde mere buluy tiyyen gobe epte ma wor po mata buluymir
goyen halde unyen. Megen gar henya, ma kame Al Kurunyen nalure gor wor epte ma
halde unyen.

33 “Hebe iginen belen gab dikala dirke he igin ma he bulur yen hanyen. Ningeb iginey
igin forok yewor) yen nurdeb he go sope irde haran henayin. He goyen sope irde hararn
ma henayinbe iginey buluy bulunen forok yenayin. 34 Depbe kunere duwi yara buluny wor
po geb. Meretinya matatinyabe buluy ala po. Ningeb den gwahade beley mere kura igin
ma po tinayin. Hubu wor po. Bitiy bana dufay buluy belery makin hitin gore mohontinde
mat kat kuy hiyen. 35 Ningeb al iginbe binde dufay igin hinayin goyen yade kawan yirde
hiyen. Munap al bulupbe binde dufay buluny hinayin goyen kawan yirde hiyen. 3¢ Goke
tepbe fudinde wor po diney hime, Al Kuruy beley al iginya bulunya pota yiryey nalure
gorbe melaktiny soy heke ne nin mere buluy mat yitiy kuruy goke merere huwarde danin
gwaha yamin goyen Al Kuruy momor irnayin. 37 Ningeb mohontinde mat mere kat
kuyen gore gab nalu goyenter mere tey hanyen gote muruggem igiy dunyen ma buluy
dunyen goyen nurnayin,” yinyin.

Al Kurunyen saninde det kura irke kinnin inamin
(Mak 8:11-12; Luk 11:29-32)

38 Be, Farisi mar kuraya Moseyen saba marya beley, “Tisa, Al Kurupgyen sapinde mata
tipey kura irke kinniy yey nurde hite,” inamiy. 39 Irkeb Yesu beley wol hepbe, “Dufay
buluy kerde mata manayn buluy tey hay mar goreb mata tinen Al Kuruy beley po ga
irtek goke po gusunany hen hagyen. Goyenbe bikken Al Kurunyyen mere basay al Yona
belen mata tey mere tiyyin goyen po ga nurnayiy. Mata tinen hoyan kura ma kennayir.
40 Yonabe makay dapya kurun binde wawun karwo goy hinhin gwahade po, ne Al Urmir
gayen wor megen binde nagkahalya wawupya karwo hey. 41 Irde Niniwe taunde niy mar
gobe Yona belen kuny Al Kurunyen mere basan hen tagalkeb mata bulunymiy yubul ten Al
Kuruy niy biy mulgay hamin. Goyenbe alya bereya gayenter gayenbe ne saba tey hime
gabe Yonayen saba gote folek gega, go ma nurde hay. Ningeb Al Kuruy beley al igipya
bulunya pota yiryen nalurebe Niniwe niy mar beleyy huwardeb merene ma nurde hany
mar gayen minge yirnayin. 42 Bikken Solomon beley Israel nana doyay irde hinhinyabe
naya gisaw niy doyan bere kuruy kura Siba beley Solomonyen dufaymin wukken goyen
nure yen wayyin. Goyenbe alya bereya gayenter nin gayenbe ne Solomonyen dufay folek
gare saba yirde hime gega ma nurde han. Ningeb kame Al Kuruy beley al iginya bulupya

pota yiryen nalureb doyan bere Siba belen huwardeb merene ma nurde han mar gayen
merem yayp yiryen.

43 “Be, upggura kura al ulinde takira tike kat kuyen gobe mali napa al ma hitek bana
goy kun usay hen hey gasuy niy nagkenen kun hiyen. Goyenbe gasuy kura ma kinyer.
441rdeb, ‘Bikken hinhem gasunde gor mulgan hewen,” yiyyen. Irdeb mulgan hen wanbe
gasuy bikkek gobe Al Kurunyen mere binde ma kiryiy geb, halde haray hey sope irtiy
yara kinyen. 45 Irdeb kupbe sopte unygura 7 yende saniy folek goyen yupi tey tumnay
wanbe al goyen ketal urnayin. Gwaha tikeb al gobe hankapya hinhin gwahade mor,
buluy wor po hiyyen,” yinyin.

Yesuyen kulinya hayminya
(Mak 3:31-35; Luk 8:19-21)

46 Be, Yesu go hako po al buda kuruy goyen mere yirde hikeb milinya kulinya belen
mere irniy yen way sinare hey doyay irde hinhan. 47 Irkeb al kura belen go yenenbe
kun Yesu goyen, “Momkeya kolge wenya ginniy yen war sinare ga han,” inyin. 48 Irkeb
wol henbe, “Ganunbe mamne? Ganunbe kolne yago?” inyin. 49-50 Irdeb komatmin yago
yenern hepyabe, “Al kura Nanne Al Kuruy sapin migyarn gote mere nurde go po gama irde
han marbe kolne, hayneya mamne yagoya. Ningeb mamneya kolne wenyabe gago han,”
inyip.

13

Yasur tey ten gote maya mere
(Mak 4:1-9; Luk 8:4-8)

1 Be, go naya fay goyenter po Yesube hiyen ya go tubul ten kuy fe ala kuruy sinare
kura gor kipiryiy. 2Irkeb sopte al buda karim ma way gabu iramiy. Irkeb bada heny
hakwa kura hinhin hende gor hurkuy kipiryiyn. Keperde hikeb al buda kuruy gob fe
sipare huwarde hinhan. 3 Hakware gor hepyabe saba budam maya mere mat al buda
go saba yiryin. Maya meremiy kurabe gahade: “Yasuy al kura det muykey tur ire yen
kuriy. 4 Metende kuy tur irde tukuriy. Irkeb kurabe belenyyan katamin. Irke nu beley
wayp yenenbe namip. > Kurabe hora herey megey halgayipyay katamiyp. Megey tolok
moy) geb, aray po kawany hamiy. ¢ Goyenbe nana forok yen temeykeb filginiy sapin moy
geb, gwilgwal irde kamamiy. 7 Det muykey kurabe yamuy hirwaney yay hinhan bana
goy katey kawan hamin. Goyenbe yamuy duwi gore hurkuy awrum yurke nonbo hamiy.
8 Munay det muyken kurabe megen igin wor poyan kater kaway hamiy. Irde muykep
upkurende matbe 100 iginey gwahade hamiy. Muykey kurabe 60, munay kurabe 30
gwahade ala iginen hen tukamiy. ® Al kirmin minyanbe mere gayen kepkela nurnay ko,”
yirip.

Danin maya merere saba yird hinhin?
(Mak 4:10-12; Luk 8:9-10)

10 Trkeb komatmiy yago goyen kupbe, “Daniy geb maya mere mat alya bereya saba
yirde ha?” iney gusupay iramiy. 11 Irkeb, “Al Kuruy beley alya bereyamiy doyay yird
yird gote minbe banare hi geb, al hoyay belen epte ma bebak titek. Goyen depbe Al
Kurupyen tarende min goyen igiy bebak tinayin. 12Ningeb kenkela wor po merene palya
irde nurde hinayiy. Al kura binde mat fudinde wor po Al Kurunyen mere nurde hikeb Al
Kuruy belen meremiy igin goyen uney tebay irde hiyen. Munay al kura gwahade moy
gobe Al Kurunyen mere binde muy kura hiyen goyen wor tey sina iryey. 13 Al gwahade
gobe det yennayiny gega, epte ma det gote miny nurnayin. Irde merebe nurnayin gega,
epte ma mere gote miy bebak tinayin. Ningeb gwahade po ten hinayiy yepbe gago maya
mere mat saba yirde himyen.

14 Al gwaha ten hany gokeb Al Kurupgyen mere basar al Aisaia beley Al Kurupyen mere
nurde asande kayyin gobe gago forok yen hi. Merebe gahade:
‘Denbe merene nurde hinayip, irde keney hinayiy gega, bebak ma po tey hinayip.

15 Fudinde wor po, mel gate binbe saniy wor po.
Kirmipbe migisuy yurtiy, irde dilinbe mala titiy.

Morn manhan kirminde nurde, dilinde yenenbe binde matbe bebak wor po ten ne hitte

mulgay hen wake sope yirmewon,’ yitiy hi. Aisaia 6:9-10
16-17 Ningeb fudinde wor po diney hime. Bikken Al Kurunyen mere basan marya al
huwak bikker) hinhan gobe daha wor den belen mata kurun yenen har gayen yentewor)
yey nurde hinhan. Goyenbe go ma yenenya kamamin. Mere den nurde hay gayen wor
nurtewon yen nurde hinhan. Goyenbe ma nuramiy. Munar depbe nalu iginde forok yar
geb, diltinde det igin yenen, kirmintinde mere igin igin nurde hany gago. Ningeb goke
amanen nurde hinayin.

18 “Gwahade geb yasun alyen maya mere gote miyy momon diren tihim geb, kepkela
nurde bebak tinay ko. 19 Muykey belepyay katamin gote minbe da? Gobe al kura Al
Kuruy beley yende alya bereya doyay yird yird saba gote miny nurde bebak ma tiyyey.
Irke ungura belen wan saba go ten sina irde biy sam irke mere goke ma nuryen go
gwahade. 20 Megen halgayinya hora arat heren det muyken katamin gote minbe gahade:
al kura Al Kurupyen saba tigegya nurdeb aray po igiy igiy yey gama iryen. 2 Goyenbe
mere go kenkela ma binde kurkuy kipiryen geb, ulyande ma Al Kurugyen mere goyen
gama iryey. Al Kurunyen saba nurde gama irde hiyen gega, al beler buluy buluy irke
gote kanduk kenepbe bada hen aray po Al Kurupyen saba go tubul tiyyen. 22 Yamun
duwi forok yitiy bana det muykern katamin gote minbe gahade: al kura Al Kurunyen saba
nurde gama irde hiyen. Irde megen niy mata ten tenya megen niy samur yad yad dufay
belen tuluy tikeb Al Kurupyen saba goyen iginen minmon hiyyen. 23 Goyenpoga megen
iginyay wor po kataminy gote migbe gahade: al kura Al Kurugyen saba nurde bebak tey
gama irde hiyen gob gote iginenbe budam wor po forok yenayin. Muyken kurabe iginen
100 forok yiryen. Kurabe 60, munan kurabe 30 forok yiryen go gwahade. Muyken buda
gob iginey kurayen kurayen forok yenayin,” yinyin.

Yamun bulunyen maya mere

24 Be, Yesu go gwaha yinen saba yire yegbe maya mere hoyay gahade yinyin: “Al
Kuruy belen yende alya bereya doyay yird yird gobe gahade: al kura wit muyken goyen
metenminde yukuy tur yiryin. 25 Goyenbe wawunbe al tumnar firtinde hikeb al gote
asogom belen kun yamun duwi muyken goyen wit muyken tur irtinyan goyen tur yirde
yukunbe kuriy. 26 Kame wit go kaway hey kuy iginen hiniy ten hikeb yamun duwi
goyen manar forok yen tukamin. 27 Irkeb meter gote miy alyen meter mar beley wanbe,
‘Doyay al, gebe wit muyken haran gega, yamun duwi gob daha mat forok yan?” inamiy.
28 Irkeb, ‘Asogone kura belen mata ga tiyun geb,” yinyin. Irkeb meten marmin beley,
‘Nipgeb kuny wasinin?’ iney gusunay iramin. 2° Irkeb, ‘Goymin. Mongo wasehet yen wit
manay tumnan wasinak ge. 30 Yubul tike tumpande karkuwan henayin. Sak nalure gab
wasitek. Goyare gab metery) marne yamur duwi wa walde kumga tey tey niy yad fere tey
yernayin. Munay witbe yade yukuy yadi yerd yerd ya kuruyde gor yernayin,” yinyip,”
gwahade Yesu beley mel go momorn yiryiy.

Mastet bilminya yisyat maya mere
(Mak 4:30-32; Luk 13:18-21)

31 Be, Yesu go maya mere hoyan wor yinyin. “Al Kuruy belen alya bereyamin doyay
yird yird gobe mastet he bilmiy dirneyy muy wor po go gwahade. Al kura beley mastet
bilmiy goyen tepbe metepyminde haryin. 32 Det hoyan muykenbe karkuway, munay
mastet he muykenbe dirnen mun wor po gega, kawar hey kurun henbe metende gor det
haryiy goyen fole yiryen. Irkeb nu beley way haniy herey hagam yirde gor hinayin,”
yinyip. 33 Irdeb sopte po siraw mere hoyay yinyiy. “Al Kuruy beley yende alya bereya
doyay yird yird gobe Bere kura yis tey palawa kurupya tigiri tey tubul tikeb palawa go
ditdi nene kuruy hiyyen go gwahade goyen,” yinyin.

Maya mere mat po saba yirde hinhin
(Mak 4:33-34)
34Yesu beley al buda mere gwahade yirde hinhin gobe maya mere mat po yirde hinhin.

Mere kepkelak mat ma yirde hinhin. Maya mere mat po yirde hinhin. 35 Nipgeb Yesu
belen maya mere mat saba tagalde hinhin gobe Al Kuruy beley mere basay almin mere
irke asande kayyip gote iginepbe gogo forok yiriy. Merebe gahade:
“Sabanebe maya mere mat po tiyen.
Irde det banare hitiy al kura bebak titek moy goyen tagalen),” yitin hi. Tikin 78:2

Yamun bulunyen siraw mere gote min

36 Be, Yesu gobe al buda kuruy go yubul tey ya hiyende gor mulgay hiriy. Irkeb
komatmirn yago kunbe, “Yamurn duwi niy) maya mere mat tagalha gote min goyen momon
dira,” inamin. 37 Irkeb gaha yinyin: “Wit muykey igiy kuy haryiy al gobe ne Al Urmiy
gayen. 38 Meten gobe megen kuruy gayen gake yihim. Munay wit muyken gobe Al
Kurupyen dirgen wey. Yamuy duwi gobe Al Bulugyen diryey wey. 39 Irde yamuy duwi
muyken tur iryiy al gobe unggura. Sak nalu gobe nalu funay, irde binge gabu ird ird mar
gobe Al Kurupyen miyorn. 40 Yamuy buluy wasey kak alare yemeyke humga kunayiy go
gwahade goyen po, nalu funandebe al hitte mata gwahade forok yiyyen. 41 Ne Al Urmin
gare miyonne yad yermeke kun nere alya bereya hary bana gon mata bulun tey hanyen
marya mata buluy tinay yinen al biy yade hayyen marya go yukuy gabu yirnayin. 42Irde
mel go yade kak ala buluy wor po bana gony yemeynayip. Irkeb gon po hen esen misin
yisen hinayin. 43 Goyabe Al Kuruy dilinde alya bereya huwak hagyen gobe Al Kuruy belen
doyan yirde hiyende gor nana temeyke wuk yitiy yara wukkek igin wor po hinayiy. Al
kirmin mipyapbe mere gayen keykela nurnan ko,” yinyin.

Samurnyen maya mere

44 Be, maya mere hoyay wor yinyin. “Al Kurun belen yende alya bereya doyar yirde hi
gobe gahade: samuy kura damum hende hoyay wor po megen binde bana kirtiy hinhin.
Kurareb al kura samur gwahade gay hi yen ma nurdeya meger goyen talde taldeb kinyirn.
Kenepbe sopte aw uryip. Irdeb amarn wor po hen kun detmin kuruy goyen al yunke damu
tikeb gote murungem tukunbe megen goyen damu tiyyin go gwahade. 45 Al Kurun beley
alya bereyamin doyay yirde hi gote maya mere kurabe gahade: al kura belen selwer yara
kura damum hende wor po goyen goke nankenen kuy hinhin. 46 Kuy kuy igin muy wor
po kura kenenpbe mulgan hen yende samun kurun goyen al yunke damu tikeb murungem
ten tukuy det kusamuny wor po go damu tiyyin go gwahade,” yinyin.

Kaman kurunyen maya mere

47 Be, Yesu belen sopte po gaha yinyin: “Al Kuruy beley yende alya bereya doyar yirde
hi gobe gahade: makan dapya yawarnin yen kamarn kuruy temeyamin. Irdeb dapya mirn
kurayen kurayen yawaramiy. 4¢ Dapna makiy hihi yen nurdeb tuluy ten tukuy sinare irde
dappa igigbe tiriyan yeramin. Munan bulugbe yemeyamin go gwahade. 4°Nalu funande
wor pore gorbe al hitte mata gwahade go forok yiyyen. Al Kurunyen miyon belen war al
huwakya al mata buluy tey hitin marya goyen pota yirnayin. 50Irde mata buluy mar gobe
yade kak ala kuruy bana goy yemeyke esen misin yisey hinayin,” yinyip. 5 Irdeb, “Maya
mere kurun dirhem gote min kenkela nurhay we?” yinke, “Gwaha,” inamiy. 52 Irkeb,
“Bebak tihit yahan geb, denbe Moseyen saba al kura saba bikkek po mor sabane gergen
manay nurde tumpar yanarde han al go gwahade deney hime. Nipgeb depbe al kura
yamin bana mat samuy bikkekya gergenya yade sinare katyer go gwahade goyen po saba
bikkekya gergepya tumnan nurde hay,” yinyinp.

Nasaret taunde kurin
(Mak 6:1-6; Luk 4:16-30)
53 Be, maya mere buda goyen momon yirdeb gasuy go tubul tey kurip. 54 Kugbe taun
gor hey kuruy hirinde gor forok yepbe gor nin Yuda marte gabu yare kuy al saba yirke

hurkunkat tenbe, “Ey, al gabe damde kun Al Kurunyen dufay wukkenya mata tigen
kurayen kurayen ird ird tarepgya gayen yawaruy!” yamiy. 55 Irdeb, “Al gabe kapenta
urmiy mon? Yenbe Maria urmiy. Kuliy yagobe Yems, Yosep, Saimonyabe Yudasya moy?
56 Haymin yagob gar ma tumpan hityen? Gega al gabe damde kun dufayya tarepya
yawaruy?” yamiy. 57 Irdeb buluy nurd unamiy. Goyenbe Yesu belen, “Al Kurunyen
mere basay marbe taunminde niy marya taynenya belen palap ma yirde meremin ma
nurde hanyen,” yinyin. 58 Irdeb yen ge hekken ma nurde hinhan geb, gorbe mata tigen
budam ma forok yiryin.

14

Herot belen Yon Baptais mayke kamyin
(Mak 6:14-29; Luk 9:7-9)

1 Be, Yesu beley mata kuruy tey kun hinhin goyen Galili nana gote doyarn al kuruny
Herot belen mere momoymin nuryin. 2Irdeb metey marmiy go, “Yon Baptais maymeke
kamun al go goyen sopte huwarun geb, mata tiney ird ird sanin migyan meten ten kuy
hi gogo,” yinyip.

3-4 Be, Yon mayke kamyin gote barapyminbe gahade: Yon dilin gergen hinhinyabe
Herot belen kuliy Filip berem Herodias gorar iryin. Irkeb Yon belen kawan po, “Mata gob
buluy wor po tiyay geb,” inkeb Herot beley goke igin ma nuryin. Irdeb fulena marmin
yinke Yon fere tey tukuy koyare keramin. >Irde maymeke kamwon yen nurde hinhin
gega, al belen Yon gob Al Kurunyen mere basan al yey nurd uner hinhan geb, Yon mayde
mayde niy kafura hen hinhin. ¢ Be, Herot gobe miliy belen kawar kiryin nalu go forok
yekeb Herotya kadom wenya gabu irde dulan tey hinhan. Irde tikiy hekeb Herodias wiriy
beley gor gabu iramin mar goke gege tiyyip. Irkeb Herot gobe amar wor po hiriy. 7Irdeb,
“Det kuray nurde gusupan nirkeb igiy gunen,” iney diliy mar bipa tiyyin. 8 Irkeb miliy
beley gwaha inayiy inyiy gwahade po Herot inyin. “Hapka ga po Yon Baptais tonay
koronde kerde taway nuna,” inyin. ° Irkeb doyay al go kandukyen nuryiy gega, bere go
hitte bina tiyyin goya al buda gor hinhan mar gore daha wet kura ninnak yen nurdeb
bina tiyyip go po gama irde bere gore yiriy goyen po irde unyin. 1°Irde fulepa marmin
hulyay yirke koyare kunbe Yon bipin walamiy. 11 Irdeb Yon tonan gobe koronde kerde
tawarn bere go unkeb yen beley tukunbe miliy unyiy. 12Be, Yon komatmiy beley mere go

nurdeb way hakwam goyen tukuy mete tiyamiy. Gwaha tey kugbe Yon kamyin goyen
Yesu momoy) iramit).

Yesu belen al 5,000 binge paka yiryin
(Mak 6:30-44; Luk 9:10-17; Yon 6:1-14)

13 Be, Yon kamyin mere momorn goyen nurdeb Yesube komatminya hakwa tey nana
almem monde dupkuren balmin hiniy yen kwamin. Irkeb nana bana go nin taunyar
niy marbe Yesube goy kwa yen nurdeb makay feren gama irde kwamin. 4 Be, Yesu go
kun kuy fe sina kurhan forok yepbe al buda kuruy goyen yenepbe bunipern yinyiy. Irde
garbam minyan marbe guram yirke igiy hamin.

15 Be, wawuy hewen tey hikeb komatmin yago beler Yesu goyen, “Nana bana gab tiyun
binde minmon. Irde hen ga mon kidoma hewen tiya geb, al buda kurun ga yinke tiyunyan
kupy yipgey binge kura damu ten nenay,” inamiy. 16 Irkeb Yesu beley, “Moy, daniy
kunayin? Dep belen det kura yunke nenay,” yinyin. 17 Irkeb, “Gwaha dinha goyenbe
nenbe beret siptesonoygya makay dapya yadi iraw po hay,” inamin. 18 Irkeb, “Yawap
nunnay,” yinyig. 19 Irdeb al buda kuruy go, “Yamuyyan kepernay,” yinke keperde
tukamiy. Irkeb beret siptesoyonya makan dapna yadi irawaya goyen yade kotay kay
napkinde napkenen Al Kurunyen saninde guram yirde yubala ten al yunnay yinenbe
komatmiy yago yunyiy. 20 Al buda kuruy gob binge go nen nen ep po namin. Irkeb
komatmin beley binge dikyen buda iraminy gobe tiri 12 gwahade makiy yirtek hamiy.
21Be, binge namin mar al parguwak po kapyay hamigbe 5,000 hirip.

Yesu fe yuwalnen hende huwarde kurin
(Mak 6:45-52; Yon 6:15-21)

22 Be, gwaha tenbe komatmin yago, “Aranen hakwa hende hurkuy fe ala sina kurhan
kunan,” yinke hakwa hende hurkunbe yen wa mehen hen fe ala sina kurhan kwamin.
Irkeb Yesube gor hey al buda kuruy goyen, “Tiyuntinyay tiyuntinyan kunay,” yinyip.
23 Al buda go gwaha yinenbe Al Kurunya mere tiyye yenbe dugu dabayinde kura gor
hurkurin. Kuy yen ugkuren gon hikeb kidoma hirin. 24 Munay komatmiy yagobe megen
tubul tey fe ala kurupde hamin. Goyenbe mene huwarke fe goyen makan duba yara
karkuwan karkuwan huwaramiy. Irkeb hakwa gobe mur kura ma sor iryin. 2°Be, nana
minge hen hikeb Yesu go fe yuwalnen hende huwarde komatmiry yago hitte kurin. 26 Mel
gore fe hende huwarde warn hike kener kafura wor po henbe, “Gabe ungura!” yen ulin
barbar yeke daha tiniy tinin tiyamin. 27 Goyenbe aran po Yesu belen, “Kafura ma yo.
Ne wan hime geb. Taren henayin,” yinyin. 28 Irkeb Pita belen, “Doyan Al Kurun, gabe
fudinde ge kenenbe ninke fe hende huwarde ge hitte kwen),” inyiy. 29 Irkeb, “Iginge
waya,” inyin. Gwaha inkeb Pita go hakwa hende mat solok yer fe hende harde Yesu hitte
kurip. 30 Goyenbe kur henyabe mene kenern kafura hepbe hako ga dolok yen kenenbe,
“Doyan Al Kuruy, faran nura!” yen kekew tiyyin. 31 Irkeb goyare po Yesu belen haniy
temeyde tanardeb isay hirin. Irdeb, “Daniy dufay budam hern ne niy hekken ma nurde
ha?” inyin. 32 Gwaha tenbe hakwa hende hurkaryum. Irkeb mene kamyin. 33 Irke gab
hakwa binde hinhan mar gore kenen bebak tenbe doloy irde, “Fudinde wor po gebe Al
Kuruy Urmin,” inamiy.

Genesaret nin garbam mar sope yiryin
(Mak 6:53-56)

34 Be, gwaha ten kuy kunbe Genesaret nana belen gon forok yamir). 35 Irkeb al gor nin
belen Yesu kenen bebak tenbe mere kerke napa goyen bana nin mar yinke garbam mar
tumnay Yesu hitte yawayamin. 3¢ Irdeb, “Garbam mar gayen yubul tike mene diba ulger
nin gote muruy po sisany urdeb igin henan,” inen esen mere iramiy. Ningeb al garbam
minyanbe Yesu go sisan urde tumnande igiy hamin.

15

Yesu belen asem yagot mata walde yunyin
(Mak 7:1-13)

1 Be, nana goyen bana metey ten kun hikeyabe Yerusalem taun kurunde mat Farisi
mar kuraya Moseyen saba mar kuraya goyen Yesu hitte wanbe, 2 “Danin geb komatge
yagobe asininiy yagot mata ma gama irde hay? Yenbe dula tininbe mali po binge nene
hay. Hanin ma haldeya gwaha ten han,” inamin. 3 Irkeb wol hepbe, “Munar depbe danin
geb asetin yagot mata nin po tenbe Al Kurunyen merebe pel irde buluy irde hanpyen?
4 Al Kurun belepbe, ‘Nantinya mamtinyabe palap yirde hinayin,’ yitiy hi ningeb, ‘Al kura
naninya milinya mere buluy yiryen gobe mayke kamyer),’ yitiy hi. 5 Goyenbe depbe saba
goyen tigiri tenbe, ‘Al kura naninya milinya det kura faray yurtek goyen ma yunenbe,
“Igiy faray durmewor gega, Al Kuruy uney yey basipa irmiy geb, go ma faray duren),”
yinyen gobe mata buluy mon,’ yen al saba yirde hanyen. ¢Ningeb al gwaha mat saba yirke
Al Kurunyen mere ma gama irde naninya miligya palap ma yirde dulin hapyen. Depbe
gwahade goyen po asetiny yagot mata niy tepbe Al Kurugyen mere buluy irde hapyen.
7 Usi mar wor wor, Al Kurunyen mere basay al Aisaia belen asande kayyin gobe fudinde
wor po den gake kayyin. 8 Merebe gahade:

‘Mel gabe mohonde po turuy nirde hay.
Gega bindebe ne nin ma nurde han.
Hoyande wor po han.
9 Mel gabe megen niy marte saba po gama irde al saba yirde han.
Mel gabe biy hende hende po doloy nirde hay,’ yitiy hi geb,” yinyiy.  Aisaia 29:13

10 Be, Yesu gob mel Farisi marya Moseyen saba marya goyen gwaha yinenbe al buda
kuruy gor hinhan go yinke yen binde wayamin. Irkeb, “Mere ga nurde bebak tinay ko.
1 Det kura al mohonyde mat binde kurkuyen gore Al Kuruy dilinde al go buluy ma iryen.
Goyenbe det kura mohonde mat kat kuyen gore po gab Al Kuruy dilinde al go buluy
iryen,” yinyin. 12 Gwaha yinkeb komatmiy yago beley wanbe, “Farisi marbe mere taha
goke igin ma nurde hay goyen yenern bebak taha?” inamin. 13 Irkeb wol henbe, “He kura
Nanne Al Kuruy tarenmiy kuruy gore ma haryin gobe filginin manay tumpan wasiyey.
14 Nipgeb dilin titmin buda gobe yenen wasak tinan. Mel gobe saba fudinde goyen ma
bebak tepbe al mata bulunde yukuy hay. Al kura diliy titmin beley kadom yingen yara
goyen beley ikala irde tukun hime yiyyen gobe tumpande kuny mete titminde katiryen,”
yinyig. 15Irkeb Pita belen, “Maya mere gote miyy momoy dira,” inyin. ¢ Irkeb, “Den
manay dufaytin mun kura ma wuk yen hay? 17 Det kura al mohonde mat binde kurkuyer
gobe kamebe kat kuyen gobe ma nurde hay? 18 Goyenbe det mere kura al mohoyde mat
forok yen hanyen gobe binde mat way hagyen geb, gore gab Al Kururn dilinde al go buluy
yirde hagyen. 19 Dufay bulun, al gasa yirke kamde kamde mata, al kura berem yan gore
bere hoyanya duwan tey ter mata, alya bereya fonende leplep mata, kawe mata, merere
huwarde usi mat mere ter ten) matayabe mere bulun mat tey tey mata kuruny gobe al
binde mat pul yen hanyen. 20 Det gwahade gore gab Al Kuruy dilinde al buluy yirde
hapyen. Haniy hal hal mata kepkela ma gama irde dula tinayin gore al buluy ma yiryern),”
yiner saba yiryi.

Kenan marte bere gote dufay sanin
(Mak 7:24-30)
21Be, Yesu go naya hinhin goyen tubul ten Saidon taunya Tair taunyat naya bana goy
komatmin yagoya kwamin. 22Irkeb taun iraw goyen bindere tiyun kura hinhinde gor mat
Kenan mar bere kura gore Yesu hitte wapbe, “Doyan Al Kurun, Dewit Urmin, bunigern
nirde faray nura. Wernebe uggura beley way heryey irtiy hi geb, buluy buluy wor po
irde han,” iney esey uryip. 23 Goyenbe Yesube meremiy goyen muy kura haywan ma
hiriy. Irkeb komatmiy yago belen, “Esey durde gama dirtinde po hi geb, takira tike kwi,”
inamin. 24Irkeb wol hepbe, “Nebe Israel mar Al Kurupyen sipsip meremiy ma nurde duwi
hitiy goke po wamirin geb,” yiriy. 25 Irkeb bere gore wan palap irde dokolhoy yuguluy
tepbe, “Doyan Al Kuruy, faray nura,” inyip. 26 Irkeb wol heybe, “Dirinde bingebe epte
ma goray yirde yad kulumiy yago yunke nenayip,” inyin. 27 Gwaha inkeb bere gore wol
hepbe, “Doyan Al Kurun, mere gobe fudinde ninha gega, dirinde binge diknen katnayin
gob kulu wor nene hagyen. Ningeb faray nurayin,” inyip. 28 Irkeb Yesu belen, “Bere, ne
niy hekken wor po nurha geb, gusunay nirha gote iginen forok yiyyen geb,” inyin. Be,
wirin gobe goyare go po igiy hiriy.

Al garbam kurayen kurayen sope yiryin

29 Be, Yesu go nana goyen tubul ten) mulgay hen Galili fe ala kurun feren kuy kugbe
dugu dabayinde kura gor hurkurin. 30 Irkeb al budam wor po yey hitte wayamin.
Way henyabe al kahay nonbo hitin, diliy titmin, uliy albo yirtin, mohoy kattinyabe
garbam hoyan migyan marya goyen sope yirke igin henan yen nurde yaway kahan
minde yeramiy. Irkeb sope yiryin. 31 Al gabu iramin mar belen mohor kattin mere tike
yenamin. Ulin albok hitin goyen igin hen, kahay buluy hitin goyen huwarde kun way
ten, diliy titmin nagkenen tike yenepgbe hurkupkat tegbe Israel marte Al Kuruy go turuny
irde kasor iramin.

Al 4,000 binge yunke namin
(Mak 8:1-10)
32Be, Yesu belen komatmin go yinke wakeb, “Al buda kuruy gabe tumnande hiteke kuy
kup yerepkek hihi. Goyenbe det go kura netek minmon hahay. Binge ma nene tiyupmin
kunayipbe beleyyan kamnayiy geb, buniney yenen hime,” yinyip. 33 Irkeb komatmin



Matiyu 15:34 30 Matiyu 16:16

belen wol hepbe, “Tiyun binde minmon nana gahade gab binge damde niy yade al buda
kurun gahade gayen yunteke nenayin?” inamip. 34Irkeb, “Beretbe dahade han?” yinkeb,
“Beretbe 7ya makay dapya mukyey yadi kura goya po hay,” inamin.

35 Be, al buda gabu iramiy go megen keprnay yinke keperde tukamin. 3¢ Irkeb
beretya dapyaya go yadeb Al Kuruy igin nurde unepbe beretya dappaya go yubala tenbe
komatmin yago al yukuy yunnay yen yunyiy. Irkeb gwaha po tiyamin. 37 Al buda kuruny
gobe binge go nene ep wor po namir. Irkeb Yesuyen komat belen binge dikyern al belen
ep nene yubul tiyamin goyen yade tiri 7 gwahade makiy yirtek iramin. 38 Bereya diripya
ma kapyan hern al parguwak po kapyan haminbe 4,000 hiriy. 39 Binge yunke neke gabe,
“Tiyuntipyay tiyuntinyan kunayin,” yinyip. Irdeb komatminya hakwa hende hurkugbe
naya kura Magadan taun binde belen gon kwamin.

16
Mata tinen kura ira inen gusunan iramirn
(Mak 8:11-13; Luk 12:54-56)
1Be, Yesu go goy hikeb Farisi marya Sadusi marya beler) Yesu hitte wanbe tupan urnin

yen, “Mata tiney Al Kuruy beley irtek goyen kura irke kinnin,” inamin. 2 Irkeb Yesu
belen, “Denbe wawunbana hen nana buk yekeb, ‘Kadila hewen tiya,” yey hagyen. 3 Irde
wampotbe, ‘Nana buluy hihi geb, kigarin katey tiya,” yey hanyen. Denbe napkin kenen
gab kadila hewen tiya ma kigarin katen tiya goyen kepkela nurde hanyen. Goyenbe
gayenter niy mar goke tepbe Al Kuruny belen mata forok yirde hi goyen danin geb yenen
bebak ma ten han? 4 Dey gayenter nin marbe mata bulun ten Al Kuruy harhoktin unen
hay geb, mata tinen kurayen kurayen goke po nankener han. Goyenbe kura kinnir yekeb
Yona hitte mata forok yirin® go gwahade goyen po kame dikala diren,” yinenbe mel
goyen yubul tey hoyayde kurin.

Farisi marya Sadusi maryat saba bulun
(Mak 8:14-21)

5 Be, fe ala kuruy go warde sipa kurhan kwaminya goyenbe komatmin go biy sir
yekeb beret kura ma yade ga kwamin. ¢ Be, Yesu belen Farisi marya Sadusi marya goke
komatmin goyen, “Kenkela hen hinay ko. Mongo mel gote yis belen buluy diryen geb,”
yinyiy. 7 Gwaha yinkeb komatmiy belen, “Beret kura ma yad wayhet geb, gogo dina,”
yey yingen ulin kadom mere gird tiyamin. 8 Komatminy go mere kusa irde hike yenenbe,
“Danip dindiken uliy beretniniy minmorn yen han? Deybe ne niy ma hekken nurde hay?
9 Mun kura ma po bebak ten han? Beret siptesonon al 5,000 namin gote diknepbe tiri
dahade makin yirtek hamin? 10 Goyen mon kenem beret 7 goyen al 4,000 nan gote dikyen
yade tiri dahade makiy yirtek han? 11 Farisi marya Sadusi maryat sababe yis beler palawa
bana hilyay kutin yara al hoyan kurun gote dufay buluy yirde hi goke dinen hime. Beret
nin ma yen hime gayen danin geb bebak ma ten han? Ningeb sopte dinen hime, Farisi
marya Sadusi maryat yis belen buluy diryenkek geb, kenkela hey hinayip,” yinyin. 12Be,
gwaha yinke gab, “Yis beret bana irde hanpyen goke ma dinen hi. Farisi marya Sadusi
maryat sababe yis yara goke hayhay dirde hi,” yen nuramin.

Yesu, gebe Mesaia
(Mak 8:27-30; Luk 9:18-21)

13 Be, Yesu go komatminya nana bana go tubul ten kuy Sisaria Filipai taun binde
binde hey henbe gusunay yiryin. “Ne Al Urminy gayen gake al hoyan beley ganuy yen
han?” yinyip. 14 Irkeb wol henbe, “Al kura beley gebe Yon Baptais yen hay. Munan kura
marbe Elaia ginen hay. Kurabe Yeremaia ma Al Kuruyyen mere basan mar hoyan kura
goyen giney hay,” inamiy. 15 Irkeb, “Munan den gayenbe nebe ganuy yen nurd nuney
han?” yinyiy. 1¢Irkeb Saimon Pita belen, “Gebe Mesaia, Al Kuruy gwahader hitiy al

16:4:  Yonabe wawuy karwo makay dappa kuruy miliy gote big bana henbe sopte sipare katyin. Gobe Yesu
kamyinde mat yerenkek heke sopte huwaryip gote tunagen.

gote Urmiy,” inyiy. 17 Gwaha inkeb, “Mere gobe Nanne Al Kuruy sayin minyan al gore
ginke gab gago yaha. Al kura belenj ma mere goyen momoy gira. Ningeb Al Kuruy belen
guram girde saniy giryey. 18 Gebe ne niy dufayge hora yara tarey irha geb, Pita ginen
hime. Ningeb hora go hendebe nere alya bereya yeren. 1°Irde Al Kurupyen alya bereya
doyay yird yird sanin goyen ge gunen. Ningeb ge belen igiy yawayinbe Al Kuruy wor
igip yiyyen. Irde ge belen buluy yawayingbe Al Kurun wor buluy yiyyen),” inyin. 20 Gwaha
inenbe tumnande komatmin goyen, “Al hoyan kura hitte ne niy yen), ‘Yenbe Mesaia,” ma
yinnayin,” yinen utay yiryin.

Kamde kamdemin ge kawan tagalyin
(Mak 8:31-9:1; Luk 9:22-27)

21 Be, goyenter mat komatmiy yago goyen kawan po, “Nebe Yerusalem kwen.
Kumekeb Yuda marte doyay mar parguwakya Al Kuruy dolon ird ird mata doyan
marte karkuwanyabe Moseyen saba marya beley buluy bulun nirde mununke kamer.
Goyenpoga kamen goyen yerepkek hekeb huwaren,” yinyin. 22 Irkeb Pita beler mere go
nurdeb yen muy po tapat irdeb inen tegbe, “Doyay Al Kurun, gwaha ma tiyayin. Mata
gobe ge hitte ma po forok yiyyen geb,” inyin. 23 Irkeb fulgay kay Pita kenenbe, “Satan,
hoyan kwa! Gebe belenne pet ten ha geb. Dufay gobe Al Kurugyen mon), alyen dufay po
geb,” inyin.

24-25 Gwaha tenbe komatmiy yago goyen gaha yinyin: “Al kura gama nirde kanduk
yenern) yingen ge kafura hen harhok nunyen al gobe kame tonenbe kanduk kinyern.
Munay al kura ne gama nirde kamde kamde niy ma kafura her) kanduk kuruy tey uliy
misiy katep hiyen al gobe tonenbe igin hiyen. Ningeb al kura ne gama nire yenbe megen
niy dufayya mataya harhok yunyen. Irdeb kanduk yenern hiyen gega, yingen ge ma nurde
gama po nirde hiyen. 26 Al kura megen niy samuy budam yade depem yay hiyyen gega,
al gobe Al Kuruy dilindeb kamtiy yara hiyyen gobe daha tiyyen? Gobe igiy moy, buluy
wor po. Nipgeb megen niy samuy kura tey gore Al Kurupyen bearar bana hiyey al gob
epte ma damu tey tumulgay titek. 27 Ne Al Urmiy gab kamebe Nanne Al Kurupyen sapip
turyuy yay goyen manay katen. Goya goyenbe miyonyminya kattek. Irdeb alya bereyat
matamin dahade dahade goyen gote murunygembe gwahade po yunen. 28 Goyenpoga
den gar hany gayen kurabe ma kamdeya ne Al Urminy gare Al Kurunyen tarende alya
bereyamin doyay yirde hen goyen kennayin. Mere gabe fudinde wor po dinen hime,”
yinyip.

17

Yesu ulin hoyan hirin
(Mak 9:2-13; Luk 9:28-36)

1Be, nana fay 6 kamereb Yesu beley Pita, Yemsyabe kuliy Yonya po yade dugu kurunde
kura gor hurkamin. 2 Gor hepbe Yesu go mel gote dilin mar po uliy hoyay hirin.
Dinsokdebe napa timiytiy yara hiriy. Uliy umpa kerde hinhin go wor faykek wor po
hiriy. 3 Gwaha tikeyab dilin mar po Moseya Elaiaya forok yen Yesuya mere tey hinhan.
41Irkeb Pita belen Yesu goyen, “Doyar Al Kururn, gar gabe nen hitek gasuy igin muny wor
po. Ningeb ge belen ok yekeb den al karwo hitek hey hen gasuy kura yiren. Kurabe ge
niy, kurabe Mose nin, munay kurabe Elaia nip,” inyin.

5 Mere gwaha ten hikeyabe kigaripkin faykek wor po kura gore wan aw yuryin. Irkeb
al melak kura gagap bana goreb, “Al gabe Urne. Yenbe bubulkunne wor po, yen ge bener
mat amaner wor po nurde hime. Ningeb yende mere po nurde gama irde hinayiy,” yiriy.

6 Be, Yesuyen komatmiy beley mere go nurdeb kafura wor po hen biy tadam mat
megen katamin. 7 Gega Yesu belen way yanardeb, “Kafura hey ma, huwarnay!” yinyip.
8 Gwaha yinke napkenenbe Yesu upkuren po hike kenamin. Al hoyapbe hubu.

9 Be, dugure gor mat kater henyabe Yesu beley mel go saba yirde, “Hapka det kenhay
gayen gake al hoyay kura momon ma yirnayiy. Ne Al Urmiy gayen kamende mat sopte

huwarmeke gab igiy tagalnayin,” yinyin. 10 Irkeb mel gore, “Danin geb Moseyen saba
mar beley Elaia wa wake gab Mesaiabe kame wayyen yen hanyen?” yen gusuparn iramiy.
]rkeb, “Elaia wa mehern her det sope irke gab Mesaia wayyen yen hanyen gobe fudinde.
12Ningeb Elaiabe bikken wayun. Goyenpoga alya bereyabe kenen bebak ma tiyay. Irde
yingende dufay po gama irde buluy buluy irde mayke kamun. Mel goreb yey iray
gwahade goyen po ne Al Urmiy gayen wor gwahade po nirnayip,” yinyin. 13 Irke gab,
“Yon Baptais niy dinen hi,” yen bebak tiyamin.

Dirin unguram yar sope iryin

(Mak 9:14-29; Luk 9:37-43a)

14 Be, mel go dugure mat kater al gabu kurun iraminde gor forok yekeb al kura gore
Yesu hitte wan dilin mar dokolhon yuguluy tenbe, 15 “Doyan Al Kurur, urne buniyer irde
faray ura. Bu toneny minyan geb, ulin misiy kuruy katen hiyen. Kurareb kak alare kater
hiyen. Kurareb fe alare katen hiyen. 16 Komatge yago hitte tawayhem gega, sope ma
irhan,” inyin. 17 Irkeb, “Den gayenter nin marbe dahade ningeb Al Kuruy nin dufaytiy
muy kura sanin ma irde han? Tonantin saniy wor po, saba dirmay dirmayen. Gayak ga
ma denya hityen gega, hako po hay. Diriy go tawanan,” yinyiy. 18 Irdeb diriy go ten
wakeb ungura diriy bana hinhin go iney tey takira tike kat kuriy. Irkeb goyare po igiy
hiriy.

19Be, go kamereb yen yunkuren po her gab komatmin belen, “Danin geb nenbe ungura
go ma takira tihit?” inamin. 20-21Irkeb, “Den ungura takira ma tahan gobe Al Kuruy
nin hekken nurde han gobe kuruny mon. Ningeb fudinde wor po dinhem. Al Kuruy nin
dufaytin hek irde han goyen mastet he bilmiy dirpen mun gwahadebe megen gar det
kura irnayinbe metenen ma diryey. Ningeb dugu gayen ‘Gar mat singir ten iror kwa!’
inkeb gwahade po tiyyen,” yinyiy.*

22 Be, Yesuya komatminya gabu hepbe tumpan Galili napa bana kwamin. Irdeb Yesu
belen, “Ne Al Urmin gabe mununtek al haninde nernayiy. 23 Irke mununkeb kamern
gega, yerepkek hekeb Al Kurun beley sopte nisay heke huwaren),” yinyin. Gwaha yinkeb
komatminbe kanduknen wor po nuramir.

Al Kurunyen ya balem gote teks

24 Be, gwaha tey kupy kupbe Kapeneam taunde forok yamin. Irkeb Al Kurupyen ya
balem niny ten teks yad yad mar beley Pita hitte wanbe, “Tisage gayen Al Kurugyen ya
balem niy tey teks kura yerde hiyen?” inamip. 2> Irkeb, “Gwaha,” yinyip.

Be, gwaha yinenbe Yesu hinhin ya go binde hurkukeb goyare po Yesu belern), “Saimon,
megen niy doyan mar karkuwar yuntek teks kurayen kurayen gobe ganury mar belen gab
yerde hapgyen? Urmin yago beley yerde hayyen ma al hoyay beley yerde hapyen? Gebe
dahade nurde ha?” iney gusunay iryin. 26 Irkeb Pita beley wol heybe, “Al hoyay beley
yerde haygyen,” inyin. Irkeb, “Gwaha, doyay mar karkuway gote dirnen wepbe nanip
yagoy teks ma yerde hayyen geb. 27 Goyenpoga teks ma yertekeb dufaymin buluy henak
geb fete kuy funal temeyayin. Irde dapya mehende wor po tawayin gobe mohop takila
tep teks yertek hora kura kenayin. Hora go tukunbe neya geyat teks kerayiy,” inyip.

18

Ganunbe denem kurun wor po hiyyen?
(Mak 9:33-37; Luk 9:46-48)
1Be, goya goyenbe komatmin hoyan belen Yesu hitte wagbe, “Ganunbe Al Kuruy belen
alya bereyaminy doyay yirde hire gor nin denyem yay wor po hiyyen?” yen gusupay
iramiy. 2Irkeb diriy dirpey kura inke komatmiy yago hinhande gor way huwaryiy.
3Irkeb Yesu belen, “Fudinde wor po diney hime. Diriy gahade gayenbe yingen al deyem
yay hey hen nin ma nurde hagyen. Gwahade goyen po al kura yingen al denem yay hep

* 17:20-21: Asay hoyandebe gahade hi: 21 Goyenbe ungura gwahade goke dindiken binge kutna irde Al Kuruy
gusunay irde takira tike gabe kat kuyer.



Matiyu 18:4 33 Matiyu 18:20

hey niy ma nurde hany marbe Al Kurun belen yende alya bereya doyay yirde hi bana gon
igin hurkunayin. 4Nipgeb al kura diriy gahade ga hinayin marbe Al Kuruy dilinde denyem
yan wor po yey yinyen. 5 Irde al kura deyem moy diriy gahade gayen ne nin tey gargar
iryenbe ne gayen niryen.

6 “Goyenbe al kura diriy sanin minmor gahade gayen ne niy dufaymiy taren irtiy
goyen al kura beley mata buluy tike keney gama irde buluy tiyyenbe mata buluy min
uryen al gobe murungem buluy wor po tiyyen. Ningeb al hoyan gama ma irkeya mata
buluny miy uryen al gobe hora kurun kura ten bininde fen ten makan alare temeyke
kamyern. Gogab gote muruygem buluy wor po goyen ma tiyyer.

7 “Mata buluy titek dufaybe al binyan huginen forok yen tunan yurke katen hanyen.
Ningeb megen niy mar dufay buluy go tey hany gobe Al Kurupyen bearar bana hany geb
goke buniney nurde hime. Dufay buluy gobe huginey al binyay forok yen hiyen gega,
al kura dufay go gama irde mata tinayiy mar gobe Al Kurupyen bearar bana hinayir
geb goke buninen nurde yunen hime. 8 Ningeb hange kura beley girke mata bulunde
katayinbe hange go walde temeyayin. Mongo hange upkuren gore girkeb ulge tumnan
kak huginen hitinde gor kutek goke tepbe hange gore bulunde gukutek go po walde
temeyayin. Irdeb igin hange kurhan titmin manan gasuy iginde kwayin. Irde kahange
wor gwaha girkeb go wor gwahade po irayin. Irdeb iginde kwayip. 9 Irde delge kurhan
belen girke mata bulunde katayinbe delge go marde temeyayin. Mongo delge ugkuren
gore girkeb ulge tumpan kak alare kutek goke tengbe delge gore bulunpde gukutek go po
marde temeykeb iginy delge kurhan titmiy manay gasuy iginde kwayin,” yinyip.

Sipsip duwi hitin gote maya mere
(Luk 15:3-7)

10-11 Trde sopte po gaha yinyin: “Be, al kura deyem mon diriy gahade gayenbe Al
Kurunyen miyor beley doyarn yirde hay. Irde miyon gobe Al Kuruy sanin migyan gote
dilin mar huginen hanyen. Ningeb al gahade goyen denem moy yen ingogaha ma yirde
hinayin.*

12 Be, ga nurnay! Al kura sipsipmiy 100 hinayin. Irke unkuren kura kadom yubul ten
hoyande kuyen. Irkeb gonmirn yen tubul tiyyen? Moy! Sipsipmin 99 go yukuy doydonde
kura gor yubul tenbe kun nankinyern. 13 Fudinde wor po dinen hime. Upkuren muy goke
napgkenen kun kuy kenern tenbe aman wor po hiyyen. Munarn 99 goke gwahade wor po
ma nuryen. 4 Gwahade goyen po, Nantin Al Kuruy sanin minyay al gobe al kura dirip
gahade gayen upkurey kura Al Kuruy tubul ten kanduk bana kun kun gokeb igin ma
nurde hi,” yinyin.

Kadge kura buluy girkeb daha tiyayin?

15 Irde sopte po, “Be, kadge kura buluy buluy girkeb kun yen po hikeya gabe mata
bulunmin goke momoy irayin. Irke mere go nuryenbe al gob sopte kadge Al Kuruny
urmiy gigey yara hiyyen. 16 Goyenbe merege ma nurke kenem al hoyay upkuren ma
iraw gwahade yade ga kwayin. Gogab al irawa ma karwo gore merege goyen tumpar
fudinde yenayin. 17 Al hoyay yukayiy gote mere wor ma nurke kenenbe mata bulunmir
goyen Al Kurupyen dirnen wen hoyan goyen momor yirayin. Yende mere wor ma po
nurkeb al gobe Al Kurunyen diriy moy, mata buluy al yey keney hinayin.

18 Fudinde wor po diney hime. Al Kurunyen alya bereya doyar yird yird saniy goyen
den duney. Ningeb den belen igin yenayigbe Al Kuruny wor igin yiyyey. Irde den belen
buluy yenayinbe Al Kuruny wor buluy yiyyen.

19 Sopte dinen hime. Der al iraw kura megen gar henya det kuray nurde dufaytiriy
upkurey po irde Nanne Al Kuruy taren migyan al goyen gusunan iriryenbe yen belen
epte irde dunyen). 20 Gwahade ningeb al irawa ma karwo gwahade kura, ‘Negbe Yesuyen
alya bereya,” yey wan gabu irnayigbe ne manan way yeyya hitek,” yinyin.

18:10-11: Asay hoyandebe gahade hi: 11 Ne Al Urmin gabe alya bereya Al Kurugyen dirnen wen gega, mere ma
nurde duwi hityen tiyan goyen yumulgay tiye yen wamiriy.

Meten al buninen minmonyen maya mere

21Be, gwaha yinkeb Pita beley wagbe, “Doyar Al Kurun, kadne kura beley buluy nirkeb
wawuy dahadere mata bulunmiy go halde unen? Wawuy 7 ma dahade?” yey gusupan
iryip. 22 Irkeb, “Wawuy 7 po moy. Buluy girde hikeb hugipen halde po uney hayin,”
inenbe 23 mata goke maya mere mat gaha yirin: “Ningeb Al Kurun beley yende alya
bereya doyar yirde hi bana gon niy matabe gahade: doyar al kura beley meten marmin
horaminy yawaramiy go wol henay yinyin. 24Irkeb al kura doyan almin hitte hora kuruy
wor po tiriy al goyen doyay almin hitte tawayamiy. 25 Gega al gobe hora kuruy go epte
ma wol hetek hiriy geb, doyan almin gore, ‘Al gote beremya dirinmin wenya detminya
goyen tumparn yukun al hoyay yunke damu tinay. Irkeb hora gobe ne tewen),’ yirin.
26 Irkeb meten al go dilin mar gor po dokolhon yugulun tenbe, ‘Bemel nirde ma. Horage
kuruny gobe wol hen gunen geb,” inen) esen mere iryin. 27 Irkeb bunigen kenenbe, ‘Hora
go wol hen hen ge ma nurayin,” iney tubul tike kuriy. 28 Goyenbe kun meter al kadom
hora dirpen muy kura unke ma wol hitin al goyen kinyiy. Irde hapekde tegbe, ‘Aragern
horane wol hawa!” inyin. 29 Irkeb kadom go kimin mar dokolhon yuguluy tegbe, ‘Bemel
nirde ma yo. Horage wol hen guney geb,’ inyin. 30 Goyenbe al go buningen ma irde kadom
go tagal unenbe, ‘Horane wol heke gab ten sipa irnayiy,” yinke tukun koyare keramin.

31“Be, metey mar kadom belen mata go kenegbe biy ar yamin. Irdeb kun doyay almiy
go mata kuruy al gore tiyyin goyen momor) iramiy. 32Irkeb doyarn al belery meter almin
go hoy irke wakeb, ‘Geb meten al bulun. Horane epte ma wol hetek geb, esen mere
nirkeb buniyern girde goymin ginmin. 33 Ne beley buninen girde kandukge kuruy go pasi
irde gunmin gwahade goyen po, ge belen wor danin geb kadge gwaha ma iray?” inyiy.
34Doyan al go biny ar wor po yekeb, ‘Al go koyare kernan!” yinyin. Irdeb, ‘Horane tumpar
wol heke gab tubul tike kuyen,” yinyin. 35 Nanne Al Kuruy saniy mingyan gore dery wor
mata gwahade goyen po diryen. Ningeb kadtin yago buluy dirnayin goyen bitinde mat
wor po halde yunen hinayin. Mali hende hendem ma tinayin,” yinyip.

19

Al belen bere yakira ten ten mata
(Mak 10:1-12)

1 Be, Yesu go mere gwahade mat al saba yirdeb Galili nana tubul tey Yodan fe gama
irde Yudia napare kurnj 2Kup hikeb al budam gama irde kuy hinhan. Irke al garbam
mujyaljbe sope ylrke igip hey hinhan. 3 Gwaha tey hikeyabe Farisi mar kura beley tupay
urnin yern waljbe “Al kura min goke kuram mor berem takira tiyyen gobe Moseyen
sabarebe igiy yitin we?” inamin). 4Irkeb wol henbe, “Hapkapya wor po tikula kerdyabe Al
Kuruy beley al irde, bere irde iryin goyen Al Kurupyen asande katiy hi gobe ma kapyar
hey hangyen? 5 Al Kuruy belen gwaha yiryin geb, goke tegbe albe naninya milingya yubul
ten kuny beremya gabu hiriryen. Irke al belen yenenmiy iraw goyen Al Kuruy dilindebe
upkurey po yinyen. ¢ Ningeb irem gobe hoyan hoyan ma hiriryen. Ugkuren po hiriryer.
Gwahade geb Al Kuruy belen alya bereya yade gabu yiryen gobe al belen epte ma bur
yirnayin,” yinyip. 7 Irkeb mel goreb, “Gwahade kenem daniy geb Mose beley igiy bere
takira tey tey asay kay uneybe takira tiyayiy yirip hi?” yen gusunay iramin. & Irkeb wol
hepbe, “Denbe tonantiy saniy wor po, mere ma nurtek goke tenbe Mose beler) gwaha
dinyin. Goyenbe hankapya wor po minde matbe gwahade morn. ° Ningeb al kura berem
al hoyapya ma duwan tey hikeya takira ten bere hoyarn tiyyenbe Al Kuruy dilinde mata
buluy tiya yey kinyen,” yinyiy.

10 Irkeb komatmin beley, “Be, gwahade kenem bere ma tey dulin hen hey gobe igin,”
yamiy. 11 Gwaha yekeb, “Al berem mor duliy hitek yahay gobe al tumnay gwahade hitek
moy. Al yupkurey igin gwahade po hinayiy yen yirtin mar gore po gab gwahade hinayiy.
12 Al kurabe bere niyp ma wor po nurde hapgyen. Goyen mar gobe kurab gwahade po
kawap hitin. Munap kurabe al beley po miy migyan gwahade yirtiy. Munay kura marbe

Al Kurun beley yende alya bereya doyar yirde hi gote meten po tey hinin yen bere ma
yade hapyen. Ningeb al gwaha titek mar po gab igin gwaha tey hinayin,” yinyin.

Dirin muknenya Yesuya
(Mak 10:13-16; Luk 18:15-17)

13 Be, dirin muknen go Yesu belen haniny yerde Al Kuruy gusunay irke guram yirde
sapin yiri yey naninya miligya beley yawayamiy. Irkeb komatmiy yago belen yinen tey
utan yiramiy. 14 Goyenbe Yesu belenbe, “Utan yirde ma. Diriy muknen go yubul tike ne
hitte yawanar). Al kura Al Kurunyen al hewe yenbe dirin belen naningya milinya hitte kur
kun nin kama ma hen hapgyen go gwahade hiyyen gab Al Kuruy belen yende alya bereya
doyan yird yird gobe yende hiyyen,” yinyin. 15 Gwaha yinenbe dirin muknen go guram
yirde yubul teybe hoyande kurin.

Al samunmin budam
(Mak 10:17-31; Luk 18:18-30)

16 Be, gon hikeb al kura gore Yesu hitte wapbe, “Tisa, da mata igiy ten gab Al Kurunya
huginen hiren?” inen gusunay iryiy. 17 Irkeb, “Daniny geb det igin niy gusunay nirde
ha? Al Kuruy unkuren po ga al igin geb. Yenya huginen hen hey nig nurde ha kenem
Moseyen saba goyen gama irde hayin,” inyiy. 18 Irkeb al gore, “Saba damin damin nin
yey ha?” inyip. Irkeb, “Al ma gasa yirke kamnayin, al berem yapbe bere hoyay duwan
ma irde hiyen, kawe ma tiyayin, merere huwarde usi mat ma mere tiyayig. 19 Irde
momkeya nanakeya palap yirde meremin nurde hayin. Irde gigen ge amaygen nurde
hayen gwahade goyen po kadge hoyan nin wor amayen nurde hayiy,” inyin. 20 Irkeb
al gore, “Go ninha gobe tumnande nurde gama irde himyen. Da mata wor po son hen
himyen geb, goyen tiyayin yen ninen ha?” yen gusupan iryin. 21 Irkeb, “Al Kuruy dilinde
al huwak wor po hewe yenbe kuy samunge kurun goyen al yunke damu tikeb hora go
yade yukun al det niyp amu hen hay mar goyen yunayin. Irkeb Al Kuruy belen nere
hihi yen genke gab way gama nirayip,” inyin. 22 Irkeb al foyen gobe samunya detminya
budam wor po geb, Yesuyen mere nurdeb binde kanduknen wor po nurdeya kuriy.

23 Gwaha tikeb komatmiy yago goyen, “Fudinde wor po dinen hime. Al samunmirn
budam wor pobe Al Kuruy belen yende alya bereya doyan yirde hi bana gon hurkuy
hurkun gobe metenen wor po geb. 24 Dapya kurun kamelbe det haran hen hen kutum
yamey dirgen muy wor po goyen bana epte ma hurkuyey. Gwahade goyen po, al
samuymin budam wor Al Kuruy beley alya bereyamin doyary yirde hi bana goy epte ma
hurkunayin. Ningeb det irawa goyen tumnande metepen. Goyenbe daminbe metenern
wor po yen nurde han? Al samuymin budam gobe metenen wor po geb,” yinyin. 25 Irkeb
komatmin yago belen mere go kukuwamnen wor po nurdeb, “Ningeb ganuy mar po
gab Al Kuruy beley yawaryen?” inamiy. 26 Irkeb mel go yenenbe, “Mata gobe alyen
tarendebe epte mon. Goyenpoga Al Kurupyen tarendebe det kura metenen minmon,”
yinyip.

271rkeb Pita belen), “Be, nenbe detninin tumyarn yubul tey gama girtin. Ningeb kamebe
da yawartek?” inyiy. 28 Irkeb gaha yinyin: “Fudinde wor po diney hime. Nalu funande
Al Kuruy belen megenya napkinya gergey yiryen nalure goyenter ne Al Urmin gabe
sapinne turyuy yaygya maroro gasunner keperde alya bereyane doyay yiren. Irde dey
12 gama nirde hay mar gayen manay maroro gasuytinyan keperde nere alya bereya
tumnay, al miy 12 Israel yiney hinayiy goyen doyay yirnayip. 29 Irde al kura nere
alya bereya nin tey yamin, haymin, babam, itin, kulin, naniy, miliy, dirigmigyminyabe
metenmipya yubul tinayipbe gote murunygembe budam wor po yawarnayin. Irde Al
Kurupya hugipen hen hen goyen manay yende hiyyen. 3° Goyenpoga al kura yingen
ge yen), ‘Nebe gwaha gwaha timin geb, gote murungem kuruy al hoyande gote folek wor
po tewen,’ yiyyen al gobe dirnen muy tiyyen. Munay al kura nebe hako hime yen nurde
hiyen al gobe murungem kuruy wor po al hoyande gote folek tiyyen. Nipgeb al mehende
hiyen al gobe kame hiyen. Munay kame hiyen al gobe mehende hiyen,” yinyin.

20

Wain meter marte siraw mere

1Be, meremirn goke tenbe siraw mere matbe gaha yinyin: “Al Kuruy belen alya bereya
doyay yird yird mata kurabe gahade: al denem yan kura wain metepner al yawarmeke
way metey tinay yenbe wampot muy po kuriy. 2 Kunbe, ‘Hapka nankahal meten
tinayinbe denari* upkuren unkuren dunen, yinyin. Irkeb igiy yen nurdeb metende
kwamin. 3 Be, kup 9 kilok napa gwahade hekeb wain meten mirn al go gabu irde hanyen
gasupde gor kuy al hoyany dulin metey minmon hinhan goyen yinyin. 4 Irdeb, ‘Den
wor kuy metenner metey tinay. Irkeb hora gwahade igin duner yen nurde hime goyen
dunen,’ yinyin. 5Irkeb kwamin. Al go sopte po nana bagkahalya 3 kilok wawunbanaya
wor kun meten mar yad yerke metenminde kuy metery tiyamin. ©Be, 5 kilok wawunbana
wor po kupgbe al hoyan kura meten minmor duliy hike yinyin. Irdeb, ‘Daniy duliy meten
minmon wor po hike nana hubu hewen tiya?’ yinyin. 7 Irkeb, ‘Mon, al kura belery meter
kura ma dunkeb gago dulin hite,” inamin. Irkeb, ‘Den manan kuy wain metegner meten
tinap,” yinyin.

8 “Be, yumtuk urkeb meten min al goreb metenmiy doyay ird ird al goyen gaha inyin.
‘Metey tahay mar goyen hoy yirde murumgem yunayiy. Funay wor po warn metey
tahan mar go wa damu yirayin. Irde kun kuy funanbe wampot murn yen wa wayhan mar
goyen damu yirayin,’ inyin.  Funay wor po wayamin mar gobe denari ugkuren upkuren
yawaramin. 10 Ningeb go yenenbe wampot mat meter tiyamiy mar gobe hora hende
wor po tiniy tihit yey nuramiy. Gega yen manay denari yupkurepey po yawaramiy.
11 Horamin go yadeb meten miy al goke igin ma po nurde biy ar yamin. 12 Irde, ‘Al
gayamuy ga way metepge tahapbe ney hora tihit gahade po tahayn. Nepbe wampot
mat naya misiy ma yen metey kuruy wor po tihit,” inamin. 13 Gega metey miy al gore
huwarde kuramin kura goyen, ‘Kadne, al hoyay po igiy yirde, degbe buluy ma dirhem.
Depbe igin denari upkurey goke metey titek ma yahay? 14 Dufaynerbe al kamere meten
tep nunhapya depyabe muruggem tupande duney yey nurhem. Ningeb horatiy yade
kunap. 15 Horabe nigen geb daha wet kura ire yenybe gwahade po irey. Gega daniy geb
al bunipey yirde faray yurhem goke igiyy ma nurhan?’ yinyin. 6 Al Kuruy beley yende
alya bereya doyay yird yird matabe gwahade geb, al kame hiyen al gobe mehende hiyey.
Munay mehende hiyey al gobe kame hiyey,” yinyip.

Yesu belen kamde kamdemin ge sopte tagalyin
(Mak 10:32-34; Luk 18:31-34)

17 Be, Yesu go Yerusalem kun hepyabe komatmin 12 goyen po yapat yiryin. 18 Irdeb,
“Nenbe Yerusalem kun hite gago. Irde ne Al Urmiy gayen al kura beley tagal nunkeb Al
Kuruy doloy ird ird mata doyarn marte karkuwanya Moseyen saba marya belen nade fere
nirnayip. 1 Yey beley mayke kami yepbe al miy hoyay Yuda mar mop hitte nad nerke
kwen. Irkeb yen belenybe giwgiw nirde nusulak teybe kuruse hende mununke kamer.
Gega kamende mat kun yerenkek hekeb sopte huwaren,” yinyin.

Sebedi beremde gusunan
(Mak 10:35-45)

20 Be, Sebedi berembe urmin waray yade Yesu hitte wayamin. Wapgbe dokolhoy
yugulun tegbe gwaha nirwor yen Yesu gusunay iryin. 211rkeb, “Daniy wor po nurde ha?”
inyin. Irkeb bere gore, “Iginy yen kenepybe ge beley alya bereya doyar yirde hayinde gorbe
urne warar) gayen ketalger hen tumnande al doyay yirde hinayip,” yirin. 22 Irkeb Yesu
belen, “Miy gwahade niy gusunay hihit yen nurdeya ma gusunay hahan geb. Kanduk
kuruy tewern ten hime gayen epte tenayin?” yinyiy. Irkeb, “Epte tetek,” inamin. 23 Irkeb
Yesu belen, “Fudinde kandukbe tiriryen gega, neya hey al doyay yird yird nin gusunarn

* 20:2: Denari: Al belen wampot mat meten tenbe wawuynbana nana sul yeke bada hepbe gote hora tiyyenbe denari
upkuren tiyyen.

nirhay gobe ne beley igin ma buluy ma diney. Ne ketalner kurhan kurhan hey degem
yan hen hey gobe Nanne beley hakot al basina yirtin hay gore yawarnayin,” yinyin.

24 Be, komatmin hoyan 10 gore mere go nurdeb ire itinya goke biy ar yamiy. 25 Irkeb
Yesu belen tumpan hoy yirdeb gaha yinyin: “Megen niy doyan mar karkuwanbe al kafura
yirkeb yen yufukde po hanyen. Irde yende metery marmin manar deyniniy yay hihit yey
nurdeya al kanduk yunen hanyen. 26 Gega denbe gwahade morn. Al kura dey kahal bana
gayen al kuruny hewe yen nuryen gobe yingen ge ma nurde dende metey al po hiyyer.
27 Ningeb den bana al kura doyan al hewe yepbe yingen ge ma nuryey. Irde den ge po
dufay hen dende meten al po hiyyen. 26 Gwahade ningeb, ne Al Urmin gayen wor al beler
igiy igip nirnan yen ma katmirin. Ne belen) po al igiy yire yen katmiriy. Irdeb alya bereya
budam gote mata bulunmiy gote murungem yingen yawartek goyen ne belen yawaren
goke ten darine wok irde kamer) yen katmiriy,” yinyin.

Al irawa dilin titmin nankenaryum
(Mak 10:46-52; Luk 18:35-43)

29 Be, Yesuya komatminya goya Yeriko taun tubul teny kuy hikeyabe al buda kuruy
gama irde kuy hinhan. 30 Goya goyenbe al irawa diliy titmiy kura beley sinare keperde
hinaryum. Irde Yesu gago wan kun hi yinke nurdeb, “Doyan Al Kuruy, Dewit Urmiy,
buniney nurd duney faray dura be!” yen hokde po gwaha inaryum. 31Irkeb al buda gore
nurde yiney teybe, “Balmin hiri!” yinamiy gega, ug po, “Doyay Al Kuruy, Dewit Urmiy,
buniney nurd duney faray dura be!” inaryum. 32Irkeb Yesu go tek yen huwarde hoy
yirdeb, “Daha dirwon yey nurde har?” yinyin. 33 “Doyay Al Kuruy, nagkenyewoy yen
nurde har.” inaryum. 34 Be, Yesu gob buninen wor po yenenbe dilinyay sisay yurkeb
goyare po napgkener gama irde yen kuy hinhin beley goy kwaryum.

21

Yesu Al Kurunyen ya balem bana hurkurin
(Mak 11:1-11; Luk 19:28-40; Yon 12:12-19)

1Be, Yesuya komatminya go Yerusalem binde binde hamiy. Tiyuy kura denem Betfage
gobe Olip dugu dabayiy beley hinhin. Be, Yesube gor forok yepbe komatmiy irawa
kura hulyay yirdeb, 2 “Kuri. Kup tiyuy iroyenter forok yenybe doyki al diriy fonyen kura
gor milipya yen titiy yenepbe yugu tey yade wayiryen. 3 Al kura beley goke daha wet
kura dinkeb, ‘Doyan Al Kuruy belen goke yihi,” inkeb yubul ter) dunkeb yade wayiryen,”
yinyip. 4 Yesu go tiyyiny gobe bikken Al Kurunyen mere basay hey hey al beley yirip
goyen fudinde forok yen yen ge tiyyiy. Merebe gahade:
5 “Yerusalem™ nin mar goyen gaha yinnan.

‘Doyan Al Kuruntiy dep hitte way hi.
Al gobe yingen ge turuy turuy ma tey hi.
Ningeb al gobe doyki hende way hi.
Donki gobe fonen,” yinnayin,” yitiy hi. Aisaia 62:11; Sekaraia 9:9

¢ Be, Yesu komatmiy go kupbe yinyin gwahade po tiyaryum. 7 Doyki foyenya milinya
go yawakeb komatmin belen ulighormin yugu ten go hende ugamkeb hurkuy kipiryin.
8 Al budam Doyan Al Kuruyniniy waya yen ulighormin yugu tey beley yan ugamamiy.
Kurabe patila haniy yufuy tiyamin goyen belepyan sar irde tukamin. © Al kurabe mehey
hekeb kurabe kame hamiy. Irdeb tumpar ala turuy iramin.
“Dewit Urmiy turuy irniy ko.”
“Doyan Al Kurunpyen denemde way hi gobe Al Kuruy belen guram irde sayin iryen!” Tikin

118:25-26

“Al Kuruy turuy irnin ko.”

* .
21:5: Depem hoyanbe Saion.

10 Be, Yesu go kun Yerusalem forok yekeb taunde gor niy mar gob tumnay hurkunkat
wor po teybe, “Al gab ganuy?” yamin. 1 Irkeb al buda goreb, “Al gabe Yesu Al Kurunyen
mere basay al. Yepbe Galili nana bana goy niy tiyuy Nasaret niy al,” yinamin.

Yesu belen Al Kurunyen ya balem haran hirin
(Mak 11:15-19; Luk 19:45-48; Yon 2:13-22)

12 Be, Yesu go Al Kurupyen ya balem koya beley po milgu irtin bana gon gabu gasuny
kurunde hurkunbe al buda gor det damu ten hinhan go kwep kwep yirde yakira tiyyirn.
Irde hora kapyan hen hey mar belen hora yirtin gasunya damure niy kalyingi yawarn
yerdeb keperde hanyen gasunya goyen yade yabolon ten yunyin.t 13irdeb, “Al Kurugyen
mere asande katinbe gahade: ‘Ya gabe ne mere nird nird gasun. Gar war gabu irde mere
nird nird ya hiyyen,” gwahade yitin hi. Goyenbe den belepbe ten ‘kawe marte gasun’ irde
hay,” yinyip.

14 Be, Yesu go ya balem bana gon po hikeya al diliy titmingya kahay simsimamya
goyen yey hitte wake sope yiryiy. 15 Irkeb dirinbe bana goy, “Dewit Urmiy turuy irnin
ko!” yen hewhow tey hinhan. Irkeb Al Kuruy doloy ird ird mata doyay mar pris buda
gote karkuwanminya Moseyen saba maryabe Yesu belen mata tiner forok yiryin goyen
kenamin, irde diriny belen Yesu goyen Dewit Urmin yen turuy iramin goyen nurdeb bin
ar wor po yamin. 16Irdeb way Yesu gusuparn iramin. “Gebe dirin mere ten han gayen
nurde ha?” inkeb wol hepbe, “Gwaha, nurde hime. Depbe diriy beley mata tey hay goke
AlKurupyen asandeb, ‘Diriy kahanyap hitigya dirin mamure niyya beley turug nird nird
niy gitik yirtiy,’ yitiy gobe kapyan ma hey hagyen?” yinyin. 17 Gwaha yinenbe yubul tey
Betani taunde kuy go wawun gobe gor hinhin.

Yesu belen fik he karan uryin
(Mak 11:12-14,20-24)

18 Be, fay urkeb wampot mur) Yesu go mulgan her Yerusalem kun hepyabe belen binge
iryin. 19 Irkeb fik he yuwalnen digula urtiy goyen belen sinare hike kenepbe iginern
minyan daw yey kuy kinyiy. Kuy minde mat kinyipbe iginen migmon, yuwalpey beley
po aw urtiy. Gwahade kenenbe Yesu belen he goyen, “Tebar iginen ma hawayip,” inern
karan uryin. Irkeb goyare po gwilgwal iryiy.

20 Be, Yesuyen komatmin go fik he goyen goyare po kamtin heke kenenbe diliy fot
yamin. Irdeb, “Dahade geb he gob bemel po gwilgwal ira?” yamin. 21 Irkeb Yesu beley
wol henbe, “Fudinde wor po diney hime. Al Kuruy nin hekken nurde dufay irawam ma
irnayinbe ne beley fik he irhem gwahade igin tinayin. Irdeb dugu wor, ‘Kuy makar alare
kurka,” inkeb gwaha po tiyyen. 22 Al Kuruy nin hekken nurde det kuran gusupar irkeb
tumpay dunyen),” yinyin.

Yesu tarenmin ge gusunan iramin
(Mak 11:27-33; Luk 20:1-8)

23 Be, Yesu go Al Kurunyen ya balem koya belen po milgu irtiy bana sawsawa al gabu
irde hapyende gor hurkuy al saba yirde hinhin. Irkeb pris buda gote karkuwanminya
Yuda marte doyan mar parguwakya beley Yesu hitte wanbe, “Mata tey ha kurun gayenbe
da tarende ten ha? Ganury beler igin gwaha tey hayiy ginun?” inamin. 24 Irkeb, “Ne wor
gusunay kura direy tihim gayen wol henayiy. Irke gab nebe goyen saninde tey hime
yer momoy) diren),” yinenbe gaha yinyiy. 25 “Yon Baptais belen al baptais yirde hinhin
gobe Al Kurupyen tarende ma alyen tarende? Momon nirnan,” yinyin. Irkeb mel goyen
yingen ulin mere sege irdeb, “Daha intek? Al Kurunyen saninde intek gob, ‘Munay danirn
sabaminbe fudinde yen gama ma irde hinhan?’ dinyey. 26 Munar alyen saninde yetek
gob al buda kuruy gabe Yon Baptaisbe Al Kurunpyen mere basay al yen nurde han geb,

T 21:12. Hora kapyan hen hen marbe Roma gabmanyen horaya Yuda marte hora goyen al beley yen yunke Al
Kurunyen ya balemde niy hora tey wolmigen al go yunke gab Al Kuruy galak irniy yen ya bana gon yerde hanyen.

biy ar yeke mudunnayin,” yamin. 27 Irdeb mel goreb, “Go ma nurde hite,” inamiy. Irkeb
Yesu belenbe, “Ne wor al gore ok ninke tey hime ma diney,” yinyiy.

Al kurat urmin waran gote maya mere

28 Irdeb Yesu belenbe, “Ga dinen tihim gayen dahade nurnayin goyen tagalke nurer.
Be, al kura urmiy irawam yay hinhin. Kurarebe urmiy kurun hitte kugbe gaha inyin.
‘Eke, hapkabe kuy wain metende metey tiyayiy,” inyin. 2° Irkeb urmiy kuruy goreb,
‘Badne,” inyin. Goyenbe kamebe dufaymin mulgan hekeb kuy metey tiyyin. 30 Be, al
gob urmiy dirgey hitte wor kupbe urmin kuruy inyiy gwahade po inyip. Irkeb urmin
dirnen goreb, ‘Be, doyan al, gwaha tiyen geb,” inyin. Goyenbe kuy meten ma tiyyiy.
31-32Nipgeb diriy daminbe naninde mere nurde gama iryin?” yinyin. Irkeb mel gore wol
hepbe, “Urmin kuruny gore,” inamiy. Irkeb Yesu belen wol hegbe, “Denbe Yon Baptais
belen wan Al Kuruy dilinde huwak her hern nin yekeb meremiy ma nurar). Irde matamin
goyen yenay gega, meremin fudinde yen ma nurdeb Al Kuruy nin bitin mulgan ma hiyun.
Goyenbe teks yad yad marya bere belen ninyabe fudinde yey nurarn. Ningeb fudinde wor
po dinhem. Teks yad yad marya bere belen ninyabe dey fole dirde yen wa Al Kurur beler
alya bereyamin doyay yirde hi bana gon hurkunayin,” yinyip.

Wain meten doyan irde hinhan mar gote maya mere
(Mak 12:1-12; Luk 20:9-19)

33 Irdeb Yesu gobe tebay gaha yinyin: “Maya mere hoyay ga nurnay. Al kura wain
meten harde koya kerde milgu irdeb wain fimiy gilyan hen hey nin mete talde det gitik
yiryin. Irdeb ya kawan kura al gor hery wain meten go doyar ird ird niy iryin. Irdeb metern
gobe meten mar hoyarn haninde kerdeb nana gisaw kurin. 34Be, wain iginey yad yad nalu
hekeb min al gore meten marmin karwo hulyarn yirkeb wain iginen kura yawarnin yen
kwamin. 35 Goyenbe mel goreb gasa yiramin. Unkuren maydeb kurabe mayke kamyin.
Irdeb funanbe horare mayamir). 36 Be, al gob tebany po meten marmir kura budam hulyar
yirke kwamin. Kukeb mehende yiramin gwahade po yiramin. 37 Irkeb funay wor pobe,
‘Urne hulyay ire. Gogab palap irde meremiy nurnayin geb,” yenbe urmin ten kerke kurin.
38 Gega wain meter) doyar irde hinhan mar gobe kadom momon gird tenbe, ‘Metern) gate
min al gote urminbe gago geb, mayteke kami. Gogab meter gayen naniy minmor hekeb
nende hiyyen,” yamin. 39 Irdeb meten min alyen urmiy go tey tukun meten sinare mayke
kamyip. 40 Gwaha tikeb meten min al gore wanbe daha yiryen yen nurde han?” yinyin.
411rkeb Al Kuruy doloy ird ird mata doyay marya Yuda marte doyan mar parguwakya
belen wol hepbe, “Mata buluy tinayiy mar go gasa yirke kamnayin. Irde meteymiy go
tey al hoyay haninde kiryen. Irkeb mel gore gab wain iginen yad yad nalurebe yen
untekbe uney hinayin,” inamin. 42Irkeb Yesu beley wol hepbe, “Depbe Al Kurupyen
mere gahade katinbe ma kenen hanpyen? Merebe gahade:

‘“Ya yird yird mar beler) igin moy yen nurde pel iramin hora goyen al hoyan beley tey go
hende ya sanin wor po iryin.
Go iryip gobe Doyay Al Kuruy beley iryip.
Ningeb Al Kuruy beley iryin gob dilninindebe igin wor po yen keney hite,’ yitip hi.
Tikin 118:22-23

43 “Ninggeb fudinde wor po diney hime. Denbe Al Kuruy beley alya bereyamiy doyarn
yirde hi bana goy hitek gega, dakira tegbe Al Kuruy dilinde mata iginy ten hinayin mar
goyen po gab yunyen. 44Ningeb Al Kurunyen asande hora niy yitin gobe ne gago. Ningeb
al kura hora go hende takten mayyepbe mugol niyyen. Irde hora gore katen hika tiyyern
al gobe umetek tiyyen. Ningeb al kura nenen bebak ma tinayiy mar hittebe kame mata
gwahade forok yiyyen,” yinyin.

45 Be, pris buda gote karkuwanminya Farisi marya go Yesuyen maya mere go nurdeb,
“Ney ga po diney hi,” yey nuramin. 46Irdeb daha mat kura tey fere titewoy yey nuramin.
Irdeb Yesube al buda gore yenbe Al Kurunyen mere basar al yen nurde hinhan geb, al
buda goke kafura hamiy.

Bere ten tende nin dula mata gote maya mere
(Luk 14:15-24)

1Be, Yesu go teban po maya mere mat al gaha yinyin: 2“Al Kurun beler alya bereyamin
doyan yird yird goyen kurabe gahade: doyay al kuruy kura urmin bere tewe yekeb dula
mata kuruy gitik tiyyiy. 3 Irdeb metey marmin hulyar yirdeb, ‘Kuy dula mata gake al hoy
yirminy mar goyen yinke wanay),’ yinyin. Goyenbe kuy yinkeb bada hamin. 4Irkeb meten
marmiy hoyan wor sopte hulyay yirdeb gaha yinyin. ‘Kupbe, “Doyan al kurupniniy
belen bulmakaw firfurnen gasa yirde det tumnan gitik tey ep ira. Irdeb wanayin yen
den ge keya hihi geb wake kunip,” yinnayiy,’ yinyin.

5 “Be, meten marmiy gore kuy al hoy yiryin mar goyen yenenbe doyay almiy
belen yinyin gwahade po yinamin. Goyenpoga yende mere go ma nuramiy. Irdeb
dufayminde dufayminde kwamin. Al kurabe binge metenminde kurin. Munan kurabe
hora metenminde kurin. ¢ Al kura marbe doyar al kurunde metery mar buda goyen yade
buluy buluy yirde gasa yirke kamamiy. 7 Gwaha tikeb doyay al kuruy go biy ar yekeb
fulena marmin yad yerke kwamip. Kupbe al buda metey marmin gasa yiramiy goyen
gasa yirke kamkeb tiyunmiy go manay kumga tiyamin.

8 “Gwaha tepbe doyan al kuruy go metey marmin yeyya hinhan go hoy yiryin. Irdeb
gaha yinyin. ‘Dawetbe tumpan gitik ten ep irtiy gega, al watek mar wor pobe wan way
nin bada hahay. °Ningeb kun belenyarn alya bereya kura yenenbe mali po yinkeb dula
mata tiyey tihimde gar wanayin,” yinyin. 10 Gwaha yinkeb meter marmin gobe taun
bana goy nin belen hanin haniy gama yirdeb kuy al bulupya iginya goyen yenenbe mali
po yinke wayamin. Be, al go way keperaminbe yabe makiy wor po hirin.

11 “Irkeb doyan al kurun belen al gabu iramin go yene yery wapbe al kura dula matare
niy umya ma titin goyen kinyin. 12Kenenbe, ‘Dula matare nin umna ma taha gega, daha
mat bana ganywayha?’ inkeb al gob mere ma po tiyyin. 13Irkeb doyarn al kurun goreb, ‘Ten
kahayya haninya fere ter sinare kidoma bana temeynay. Gorbe eser misir isery bana gon
hiyen,” yen metey marmin hulyan yiryin. 14 Be, maya mere ga nurhay gwahade goyen
po, Al Kuruy belegbe al budam hoy yirde hi gega, yunkuren yugkuren po gab nigen yern
basipa yirtiy hay,” yinyin.

Farisi mar belen teks kerd kerd nin Yesu gusunan iramin
(Mak 12:13-17; Luk 20:20-26)

15 Be, Farisi mar go meremin nurde bin ar yekeb sinare katenbe Yesu go son hekeb
merere kertek yen yingen ulin mere sege iramiy. 16 Irdeb yingende komatmiy yad yerke
Yesu hitte kwamin. Herot gama irde hanyen mar manar yenya tumnan kwamin. Kugbe
Yesu goyen, “Tisa, gebe mata fudinde po ga tey hayen. Irdeb Al Kurupyen merebe
fudinde mat po saba ten hayen. Gebe al denem yapya denem monya goyen mereya
matayabe tunande po yirde hayen. 17 Ningeb gebe dahade nurde ha? Ney Moseyen saba
gama irde hite mar gayen Roma gabmanyen doyan al kuruy Sisar nin teks kertek gobe
igin ma dahade? Igin momon dirayin?” inamin.

18 Goyenpoga Yesu gob dufaymin buluy gob bikkey yenen bebak tenbe, “Usi mar wor
wor, daniy tunay nirde han? 19 Teks yerde hapyen hora go nikala nirke kene,” yinyiy.
Irkeb denari unkuren tawayamiy. 201Irkeb al toney hora hende gor kenepbe, “Gabe ganur
tonepya denemya?” yinyin. 21 Irkeb mel gore wol henbe, “Sisaryen,” inamin). Irkeb wol
hepbe, “Gwahade ningeb, det kura niy Sisar belen dinyen gobe Sisar unnayin. Munar Al
Kuruy beley det kura niy dinyen gobe Al Kuruy unnayiy,” yinyin.

22 Be, Yesu belen mere tiyyin go nurdeb dinon kok yekeb tubul tey kwamir.

Sadusi mar belen al kamtin huward huward nin Yesu gusunan iramin
(Mak 12:18-27; Luk 20:27-40)
23 Be, nana fay goyare goyen po Sadusi mar beley Yesu hitte wayamiy. Go mar gobe al
kamtinde mat epte ma huwarnayiy yey hanyen. Be, mel go Yesu hitte wapbe gusupay

iramiy. 24 “Tisa, Moseyen sabarebe, ‘Al kura dirin miymon heyya berem tubul tep
kamkeb kulip kura hiyyey gore itinde beretap go tenbe itiy niy diriy forok irde unyen,’
gwahade yitip hi. 25Be, al kura kulip 6 migyan goyen nenya hityen. Al gobe bere tirin
gega dirin minmony heyya kamyiy. Irkeb kuliy belen beretap go tirin. 26 Goyenbe yen
wor gwahade po diriy minmoy heyya kamyin. Irkeb yen kamekken gore wor beretap go
tamiy goyen diriy kura ma forok irdeya kamamin. 27 Irke funagbe bere go wor kamyiy.
28 Be, al goya kulin wepya gote berembe unkuren gogo po hinhin geb, kame al kamtin
huward huward nalurebe bere gobe ganunde berem wor po hiyyen?” inamir.

29 Gwaha inkeb Yesu belen wol henbe, “Denbe Al Kurunyen tarenya meremya asande
katin goyen kenen wuk ma yen hapyen. Gwahade geb soy hen go ma keney hay. 30 Al
kamtin huwarnayin nalureb al beley bere yade bere beley al ma kunayin. Yenbe Al
Kurupyen miyoy yara po henayiy. 31 Al kamtin huward huward matabe Al Kuruy beley
asapminde, 32 ‘Nebe Abraham, Aisakyabe Yekopyat Al Kuruy,” yiriy goyen gobe kapyapy
ma hen hagyen? Mel gobe kamtiny gega, tonenbe yenya hany geb, gogo yirin. Ningeb Al
Kurunbe al dilin gergen hay gote Al Kurun, al kamtin gote mon),” yinyiy. 33 Be, al buda
gobe meremin nurdeb dinoy kok wor po yamir.

Moseyen saba gote min wor pobe da?
(Mak 12:28-34; Luk 10:25-28)

34Be, Yesu beley Sadusi marte gusunay go kepkela po wol hekeb gwaha mat kura mere
titek moy hamir. Irkeb Farisi mar belen go nurdeb war Yesu hinhinde gor gabu iramir.
35 Irdeb upkurenmin kura Moseyen saba kepkela nurde hitiy al gore wanbe tupan ure
yey gaha inyin: 36 “Tisa, saba kuruy gabe nurde hite. Goyenbe daminbe saba kurun gote
folek wor po?” inyin.

37 Gwaha inkeb Yesu belen wol henbe, “Bubulkunge, tonge, dufaygeya tarengeya
tumnay Doyan Al Kurunge, Al Kuruy hitte po huginen kun hiyen. 38 Gabe Moseyen saba
kurun gote folek wor po. 39 Gote kurhanbe gigen ge amanen nurde hayen gwahade goyen
po kadge hoyan nin wor amanen nurde hayiy. 4° Moseyen sabaya Al Kurupyen mere
basan marya beley saba kayamin kuruy gote migbe irawa gago po,” inyin.

Yesu belen Farisi mar go Mesaia nin gusunan yiryin
(Mak 12:35-37; Luk 20:41-44)

41 Be, Farisi mar go gabu irde hikeb Yesu belenbe gusupan yiryin. 42 “Den gayen
Mesaiabe ganuyde urmiy yen nurde han?” Gwaha yinkeb Farisi mar gore wol hepbe,
“Yepbe Dewit urmiy,” inamin. 43Irkeb Yesu belepbe, “Dewit urmiy yen hay gega, dahade
ningeb Holi Spirit belen Dewit ketal urkeb urmin goyen, ‘Gebe Kurunne,” inyin? Dewit
belen Mesaia nin gaha yirin:

44 ‘Al Kuruy beley Doyay Al Kurunne gaha inyin:

“Wap ketalner hey al denem yay wor po hawayip.

Irkeb asogo girde han mar goyen bul yirde yawameke gasa yirde yufurka tiyayin,” inyin,’
yitip hi. Tikin 110:1

45 Ningeb kapyay hen hanyen gwahade po, Dewit belen Mesaia goyen ‘Doyar Al
Kurunne’ inyin. Ningeb dahade geb Mesaia gobe Dewityen urminy hiyyen? Gobe epte
moy geb!” yinyin. 46 Be, gwaha yinkeb al kura belen mun kura wol ma hiriy. Irde
goyenter matbe al kura way Yesu tunay urde merem yay irniy yen gusupar irde hinhan
gobe bada po hamin.

23

Yesu belen Farisi marya Moseyen saba maryat sikken tagalyin
(Mak 12:38-39; Luk 11:43,46; 20:45-46)
1 Be, Yesu gob komatmipya al buda kurupya goyen saba yirde heyyabe gaha yinyin:
Z“Moseyen saba gote miy tagal tagal metenbe Moseyen saba marya Farisi marya beler
ten hapgyen. 3 Nipgeb mel gore saba dirkeb kepkela gama irde hinayin. Goyenpoga

yingenbe saba tey hanyen goyen ma gama irde hay geb, matamin po gab gama ma yirde
hinayin. * Mel gobe mata gama irtek metepen wor po goyen budam forok yirdeb gama
yirnayiy yen tagalde hagyen. Irkeb albe kandukyen wor po nurde hayyen. Goyenpoga
bindebe muy kura gama irtek ma yirde hiyen. > Mata ten hanyen kurun gobe al belen
dennay yen mata ter) hangyen. Al Kuruy doloy ird irdde niy bisi pelyen wor po kura
Moseyen mere go hende katin goyen tonande yerde hagyen. Irde Al Kuruy dolon ird
irdde nin ulin umpa muruy belen niy sinsanen goyen ulyay wor po yirdeb hor yirde
hapgyen. ¢ Yenbe dula mata karkuwanya gabu yayan kuy henbe al denem yande gasupyarn
po kepertek nurde hayyen. 7Irdeb gabu gasugyan kugbe al beley yener palap yirde ‘Tisa’
yiney yiney niy amayen nurde hanyen.

8 “Goyenbe Doyar Al Kurupgtinbe unkuren po, irde degbe tumnay yende dirnen wey
ningeb, denbe daniy ‘tisa’ ma dinhan yen ma nurde hinayiy. ° Nantigbe Al Kuruy sayin
minyay yen ugkurey gog po geb al kura ‘Ado’ ma inen hinayin. 10 Tisatinbe Mesaia yer
upkurey po geb, denbe daniy ma ‘Tisa’ diney han yen ma nurde hinayin. 11-12Ningeb al
kura yingey turuy turuy irde hiyen al gobe Al Kuruy belen yenbe denem mor iryen. Irde
al kura yingen nebe dennem mon yen hiyen al gobe Al Kuruy belegbe depem yan iryen.
Ningeb den bana gayen al kura doyan al hewe yiyyen al gobe dende metey al hiyyen,”
yinyip.

Farisi marya Moseyen saba marte mata bulun goke yirin
(Mak 12:40; Luk 11:39-42,44,52; 20:47)

13-14 [rdeb al buda gor gabu irde hinhan goyen gaha yinyin: “Be, dey Moseyen saba
marya Farisi maryabe usi mar wor po. Denbe Al Kurunyen bearar bana hay goke bunipern
wor po nurd
dunen hime. Den belegbe Al Kuruny beley alya bereyamin doyarn yirde hire gor kun
kun belenmin pet ten han. Dindikepbe bana gon ma hurkuy han. Irde al hoyan goyen
bana goy hurkuniy yen kurut yen hay mar wor belenmin pet tey hay.” 15 Den Moseyen
saba marya Farisi maryabe usi mar wor po. Depbe Al Kurunyen bearar bana hay goke
buninen wor po nurd dunen hime. Depbe, ‘Al yawarteke mataninin gama irnay,” yenbe
al upkuren muy kura goke wor kahaytinde kurab hakwa hende kuy nana kuruny gayen
pasi hey hagyen. Irkeb al gore matatin gama irkeb Al Kurugyen saba buluy irde hanyen.
Irkeb al gote mata bulupminbe dende folek wor po kak alare kutek po yirde hanyen.

16 “Denbe al diliny titminy belen al kadom beley ikala irde tukuyen go gwahade goyen
ten han. Ningeb denbe Al Kurunyen bearar bana hay goke buninen wor po nurd dunen
hime. Depbe al saba gahade yirde hagyen: ‘Al kura Al Kurupyen ya balem depye urde bina
tiyyen goyen ma gama iryer goke kandukyen ma nuryen. Goyenpoga al kura ya bana gol
hora hiyen goyen dene urde bina tiyyen gobe gama po iryen,” gwaha yey hanyen. 17 Dulin
kukuwa! Diltiny titmin buda! Dabe det kurun? Gol hora ma ya goyen? Gol hora yen
ulinbe det himam morn. Goyenbe ya goyen bana hi goke tenbe himam hiyyen. Ningeb
ya gobe det kurun. 18 Sabatin kurabe gaha yen hanyen: ‘Al kura alta dene urde binga
tiyyen goyen ma gama iryen goke kandukpen ma nuryey. Goyenpoga Al Kurun galak
ire yen alta hende kirtin goyen dene urde bina tiyyen gobe gama po iryen,” yen hanyen.
19 Diltiy titmiy buda! Dabe det kurun? Alta ma det go hende hi goyen? Det go yey
ulipbe himam mor gega, alta hende kerkeb himam hiyyen. Ningeb altabe det kurun.
20 Ningeb al kura alta dene urde bina tiyyenbe alta go muny po mon, det go hende Al
Kuruy galak irtin go manarn dene uryen. 21 Irde al kura Al Kurupyen ya balem dene urde
bina tiyyepbe ya go muy po mon, det ya go bana hinayiy kuruy goyen manan gog po
dene yuryen. 22 Irde nankipbe Al Kurunyen maroro gasuy. Ningeb al kura napkin depe

23:13-14:  Asan hoyandebe gahade hi: 14 Dey Moseyen saba marya Farisi maryabe usi mar wor po. Denbe
beretapyen samunya horaya komkom hen hayyen. Goyenbe al hoyan beley deney turuy dirnay yey Al Kuruy mere
irhet yegbe mere ulyan wor po tuluy tey hanyen. Niggeb depbe gote murungem buluy wor po Al Kuruy beley yunyen.

urde bina tiyyenbe maroro gasun go po mor, go hende keperde hi Al goyen manay gog
po depe uryen. Niggeb bipa tinayinbe go po gama irde hinayip.

23 “Be, den Moseyen saba marya Farisi maryabe usi mar wor po. Degbe Al Kurupyen
bearar bana han goke buninen wor po nurd dunen hime. Denbe binge hapek yird yird det
harde hagyen goyen yade buda 10 yirdeb ugkurenbe Al Kuruny uney hanpyen. Goyenbe
denbe Moseyen saba kuruy wor po goyen pel irde hangyen. Al kura den nurd yunern
hay mar po ga igiy igiy yirde, go ma nurd yunen hay marbe gwaha ma yirde hapyen.
Kadtiy buninen nurd yuntek goyen buninen ma yirde hanyen. Irde Al Kuruy niny hekker
nurtek goyen go ma po gwaha ten hagyen. Goyenbe Al Kuruy galak ird ird mataya kadtir
buninen nurd yuney yunen mataya gobe tumnay gama po irde hinayin. 24 Goyenpoga
denbe Moseyen saba karkuwan karkuwanbe pel yirdeb mukyen muknen goke po gabe ug
po yey hapyen. Goke tenbe denbe fe niniy yen det mukney mur kirkida gwahade goyen
goke kenkela yakkelyan ten yade sina yirde gab nene hay gega, dapna kuruny kamel netek
moy wor go ma nurde henya yohogo ter har yara deney hime. Depgbe al kura diliy titmir
gore al kadom beley ikala irde tukuyen go gwahade tey han.

25 “Be, der) Moseyen saba marya Farisi maryabe usi mar wor po. Degbe Al Kurupyen
bearar bana han goke bunigen wor po nurd dunen hime. Denbe al hoyan beler ultin
sipare po denenbe al wukkek yen denen han. Goyenpoga bitin banabe kudiy mataya
megen niy mata bulun hapekyan tey ten ninya beley po makiny hitin. Ningeb denbe
gisuya koronya sinare po haldeb bindebe tikin yan yubul ten hagyen yara denen hime.
26 Ningeb den diltiy titmin Farisi mar, mehendebe bitin bana mata buluy han go wa yade
sina yirnayin. Irke gab sinare wor wuk yiyyen.

27 “Be, den Moseyen saba marya Farisi maryabe usi mar wor po. Degbe Al Kurupyen
bearar bana hay goke buninen wor po nurd dunen hime. Denbe bemba kura sinarebe
umna irtiy han. Gega biy banabe al kigkininya det mormokya belen po makiy hitiy han
go gwahade goyen. 28 Ningeb al belenbe al huwak yery denen hanyen. Goyenpoga bitiy
banabe usiya mata buluy ten tey dufayya belen po makin hitin han.

29 “Be, den Moseyen saba marya Farisi maryabe usi mar wor po. Degbe Al Kurupyen
bearar bana harn goke buninern wor po nurd dunen hime. Depbe Al Kuruyyen mere basay
mar asetin yago beley gasa yirke kamamin gote bemba gergey yirde haray hen hanpyen.
Irde Al Kuruy dilinde al huwak hinhan mar gote bemba umna yirde hanyen. 3°Irdeb,
‘Ney gayen asininiy yago hinhan nalu goyenter hinhet manhan asininiy yago belen Al
Kurunyen mere basay mar gasa yirke kamde hinhan matamiy goyen yilwa yirtewon,’
yen hapyen. 31 Gwaha yen hayyen gobe den gayenbe Al Kurupgyen mere basay mar gasa
yiramiy mar gote fonenmiy goyen dindikey sikkentiy forok yirde hay geb. 32 Ningeb
asetin yago mata buluy go min uramin goyen den beley tukupbe sol irnayir.

33 “Deybe kunere duwi wor po! Al Kuruyyen beararbe daha mat busahartek yey nurde
han? Kak alare po ga kunayiny geb. 34 Nipggeb Al Kurupyen mere basay marya al dufay
wukkek mipyapya saba marya yad yermeke dey hitte wanayiy. Goyenbe go mar goyen
kurabe gasa yirke kamnayiy, kurabe kuruse hende gasa yirke kamnayiy. Munay kurabe
gabu yatigyan yukuy yusulak ten, kurabe gasa yirniy yen taun kurar mat kurar gama
yirde yukuy hinayin. 3>Niggeb al huwak kuruny megen gar hike gasa yirke kamnayiy gote
kanduk goyenbe den gayenter niy manay tenayiy. Gobe Abel mayke kamyinde mat way
way Berekia urmiy Sekaraia goyen Al Kurupyen ya balem bana gasuy himamya altaya
kahalte asetin yago belen mayke kamyiy gote kanduk. 3¢ Ningeb fudinde wor po dinen
hime. Kanduk kuruy dinen hime gabe tumnan den gayenter nin mar gare tenayin,”
yinyin.

Yerusalem nin mar goke buninen nuryin
(Luk 13:34-35)

37 Irdeb sopte po, “Awo, Yerusalem niy mar, bunigey wor po nurd duney hime. Al
Kuruy beley dey ge nurde mere basay marmin yad yerke way hanyen. Goyenbe dey
belepbe kurab hora po gasa yirde, kurabe mali gasa yirde hike kamde hayyen. Tatirok

miliy beley dirnen yawarn tapen beley po aw yurde hiyen go gwahade goyen po, ne
beley dey goyen dade doyay dirde himewoy yen huginey dufay hey himyen. Goyenbe
dindiken) po merene pel irde yilwa nirde hagyen. 38 Ningeb ga nurnan. Al Kuruy belen
tauntiy tubul tiyyen. Irkeb nana hoyayde niy mar beley way tauntiy goyen gwamury
urkeb det kura bana goy ma hinayin. 3°Nebe dubul tey kumekeb epte ma nennayin. Irde
kun kun kame sopte wayen. Irkeb ne nenenbe dindiken) mohontinde wor wor, ‘Doyan Al
Kurunyen denemde waya al gabe Doyarn Al Kuruy beley guram irde igin wor po iryen,’

yen turuy nirnayiy,” yinyin.
24

Al Kurunyen ya balem bulun hen hen nin yirin
(Mak 13:1-13; Luk 21:5-19)

1Be, Yesu gob Al Kurunyyen ya balem goyen tubul tey hoyande kun hikeyab komatmin
yago belen wanbe, “Ya balem ga kena,” inamin. 2Irkeb Yesu belen, “Ya kenhay kuruy
gayenbe fudinde wor po diney hime. Hora ya irtiy yeney hay gabe upkuren muy kura
epte ma gasuygende hiyen. Tumpay pir irnayiyp,” yinyiy. 3 Yesu go gwaha yinepbe kuy
Olip dondonde kipiryin. Irkeb yen yupkuren po hepyabe komatmiy yago beley, “Da
mata forok yeke yenern gabe nalu funay go war way nalube forok yewer tiya yen bebak
titek?” inamin. 45Irkeb wol heybe, “Nalu funay binde hekeb al budam way), ‘Mesaiabe ne
gago,’ yiney al budam wor po usi yirnayin. Niggeb keykela hey hinay ko. Moygo al kura
beley usi dirnayip geb. ¢ Kurabe fulena karkuwary forok yeke nurde hinayiy. Irde fulena
forok yenayiy mere momor wor nurde hinayiy. Goyenbe goke kafura hen hurkupkat
ma tinayiny. Mata gwahade gobe forok yen hinayin gega, nalu funagbe kame ga wayyey.
7 Goyenterbe al miy kura beley huwarde al miy hoyayya fulena tey hinayiy. Gabman
kura beley gabman hoyanya fulena gird tey hinayin. Albe binge niy kamde hinayiy.
Ninina karkuwan nana kurar kurar forok yen hinayin. 8 Kanduk kuruy gob bere kura
dirin kaway kere yen mehende wor po ulin misin katyen go gwahade goyen po, nalu
funay binde hey hikeb mata goyen forok yenayiy.

9 “Goyenterbe al beleny merem yay dirde buluy buluy dirde mudunke kamnayin. Irde
al miy kurayen kurayen kuruy gore ne niy igin ma nurde dey haram dirde hinayiy.
10 Goyarebe al budam ne niy dufaymiy saniy irde hinayiy goyen yubul tinayiy. Irdeb
kadom haram gird ten asogom haninde yerde hinayiy. 1! Irde al budam belen, ‘Nenbe
Al Kurupgyen mere basan mar,” usi tenbe wan al budam usi yirde hinayin. 12 Mata buluy
belen po nana tiyyen. Irkeb al kadom nin amanen nurd nurd mata gobe hubu hiyyer.
13 Goyenbe al kura sanin hey kanduk go fole irde kun kuy funandebe Al Kuruy beley al
go tiyyepn. 4 Mere igin Al Kuruy belen doyan dird dird goyen go wa megen kuruny ga
tagalde tukuke al nurde hinayin. Irke gab nalu funany go forok yiyyen,” yinyin.

Kanduk kurun wor po forok yiyyen
(Mak 13:14-27; Luk 21:20-28)

15 Irdeb sopte yinyin. “Al Kurunpyen mere basan al Daniel belen) asande, ‘Det kura Al
Kurunyen ya balem buluny wor po irtek goyen ya bana gon forok yiyyen, yitin goyen
forok yiyyen. (Mere kayhem gayen kapyan hen hay marbe kepkela dufay her gab bebak
tinay.) 16 Be, mata goyen forok yekeb Yudia nanare hinayin marbe busaharde dugure
kupy bana kunayiy. 17 Goyenterbe al kura ya hende hiyen goyen kater yamin bana hurkuy
detne kura yade ga busahare ma yiyyen. 18 Al kura meteymiy tubul tey kuy amilne tey ga
ma yiyyen. 12 Goyen nalurebe bere biy yanya bere diriy besare niyy migyanyabe meteney
wor po yiryen. 20Nipggeb kanduk kuruy goyen naya nalu bulupde, ma Sabat nalure forok
ma yewoy yen goke Al Kuruy gusunay irde hinayip. 2! Goyen nalureb megey ga kanduk
kuruny wor po tiyyen. Hapkapya Al Kuruy beley tikula kiryinde mat way ga hitere, irde
kame wor kanduk gwahade kura ma kentek. Go kanduk goyenbe baray wor po duryey.
22Ningeb Al Kuruy beley nalu goyen sobamde po tubul tike manhan al tumnay kamwoy.

Goyenbe al nigen yiriy goke tepbe nalu go wer irde dolfon iryey. 23 Goyen nalure al kura
belen, ‘Mesaiabe gago hi,” dinnayin, irde hoyay beley, ‘Mo, iror hi,” diney ingogaha
dirke goya go ma nurde gama yirnayip. 24 Mesaia falkukya Al Kurugyen mere basay mar
falkukya belen alya bereya Al Kurun belen basipa yirtin goyen usi yirteke katworn yern
mata tiney karkuway kurayen kurayen forok yirde hinayiy. 25 Mere gabe nalu go ma
forok yen hikeya gago momor dirde hime geb, kepkela hey hinay ko.

26 “Ningeb Al kura belen, ‘Mesaiabe sawsawa po kuruy nanare hi,” dinke ga kuy kinniy
kinniy ma tinayip. Irdeb, ‘Mesaiabe gay banare hi,’ dinke goya fudinde yen ma nurnayiy.
27 Dagamel tikeb al nana way wanya napa kurkurya belen tumpande kenen hapyen
gwahade po, ne Al Urmin gayen wamekeb wawun unkurende po megen niy mar kuruy
gayen tumnande nennayin. 28 Det kamtiy hinayindebe det bidak nen nen nu beley way
hapyen gobe bebakken wor po geb, goke epte ma kadom mohonde titek gwahade goyen
po, ne Al Urmiy gayen wamekeb tumnan neney nalu funagbe gago yey bebak tinayin.

29 “Kanduk kuruny goyen kamere po,

‘Napa kidoma hiyyen), irde gagasi ma timiyyen.

Napkinde mat dinambe suk yen katnayip.

Irdeb det kurun hende hay gobe hambor yiryen,’ yitin Aisaia 13:10; 34:4
gwahade po forok yenayin.

30 “Goyenterbe ne Al Urmin wayern timekeb mata kura nagkinde forok yiyyen. Irkeb
ne Al Urmiy gabe tarenne turyuy yan goya kigarinkiny faykek hende katen. Irkeb megen
niy mar ne nin ma nurde hay mar tumnan nenenbe bin misiy nurde esinayin. 31 Miyoyne
yad yermeke belen mehen hen ne way wan nin bigul fu irkeb al tumnany nurnayin.
Irde katenbe alya bereya nana kurun hike kwa bana gon nin basina yirtin goyen gabu
yirnayin.

32 “Fik hebe yenen hanyen gogo. Fik he go beda urke yenepbe kadila hewey tiya
yen hanyen. 33 Gwahade goyen po, mere dirhem kuruy gayen forok yeke yenenbe nalu
funanbe binde gag po wer ira yen nurnayin. 34 Fudinde wor po diney hime. Mata
gobe forok yenayin geb. Irde mata go forok yenayiny nalure al hinayin mar gobe mata
goyen yennayiy. 3% Irdeb megenya napkinyabe hubu hiriryen. Goyenbe merenebe sanin
minyay geb, hubu ma hiyyer. Huginen alya bereya nurde fudinde wor po yen gama irde
hinayin,” yinyin.

Nalu funanbe bebakken mon
(Mak 13:32-37; Luk 17:26-30,34-36)

36 Irdeb sopte yinyip. “Nalu funay goyen al kura bebakken ma nurde hi. Hubu wor po.
Adone po ga nurde hi. Urmingya miyogminya wor ma po nurde hay. 37Ne Al Urmin gayen
wan warn nalurebe alya bereya bikken Noa hinhin nalure mata tey hinhan gwahade ten
hinayin. 38 Go mar gobe dula niy po ten, kukuwa fe nene, al beley bere yade, dirpey
wen yade al yertek niy po tey Al Kuruy nip ma nurde hinhan. Irde kuy kuy nalu forok
yekeb Noa hakwa binde hurkurin. 3° Mel gobe kame mata gwahade forok yiyyen yen ma
nurde hinhan. Irkeb fe ala kuruy forok yen gwamuy yuryin. Niggeb ne Al Urmin gayen
wor al beley gwaha nana wayyey yen ma nurde hikeya wayen. 40 Goyen nalurebe mata
gahade forok yiyyen: al iraw kura metegyminde meter tey hiriryen. Irke Al Kuruy belen
upkurey tepbe kurabe tubul tiyyen. 411rde bere irawa palawa irye yen wit bilmiy hora po
karka ten hikeya bere upkurepbe Al Kuruy beley teybe kurab tubul tiyyey. 42 Goke teybe
kepkela hey ga hinay ko! Doyan Al Kurugtiy way way nalube bebakken morn geb. 43 Be,
ganurde ga hinay ko. Ya miy al kura wawur kurare kawe al belery wan yane upew uryen
yen nurde hiyendebe yamin kenkela doyay irde hike kawe al belen epte ma war yamiy
upew uryey. 44 Ningeb gwahade goyen po, ne Al Urmin gare wor nalu goyare wayen tiya
yen ma nurde hikeya wayer geb, huginen ne niy pet ten doyan nirde hinayin,” yinyin.

Meten al iginya bulunyat maya mere
(Luk 12:42-46)

45 Irdeb maya mere mat gaha yinyin: “Be, ganuy metey albe dufaymin wukken, irde
gore doyay almiy ge fudinde wor po metey tey uney hiyen? Meten al gwahade gobe
doyan almin belen nana gisaw kwe yepbe meten almiy goyen, ‘Meten mar kadge doyay
yirde binge yuntek nalu hekeb yunen hayiy,” iney kuyey. 46 Be, doyan almin go mulgay
heny wapbe meten al gore meremin po gama irde metey tey hike kenepbe igiy igiy irkeb
meten al gobe amar wor po hiyyen. 47 Fudinde wor po diner hime. Meter al gobe doyar
almip belen, ‘Samunne kuruy gayen wor doyar irde hayiy,” inyen. 48 Goyenbe daha wet
kura ten meten al goreb, ‘Doyarn alnebe nana gisaw po kun ningeb, aranen ma way hi,’
yenbe 49 metery mar kadom alya bereya goyen, ‘Merene ma nurde harn),’ yiner gasa yirde
dulay po tey wain nene kukuwa hey hayyen marya wain nene hinayin. 50 Irkeb doyay
alminy go nalu goyenter wayyen yey ma nurde hiyende gor mulgan hiyyen. 5 Irdeb mata
bulunmin gote muruggem kurun wor po unyen. Irdeb meten al go tukun kak ala bana
esey misiy yisen hanyende gor tukukeb usi marya gor hinayigm,” yinyin.

25

Bere 10 gote maya mere

1 Be, Yesu go sopte maya mere mat saba gahade yiryin: “Nalu funay goyenterbe Al
Kuruy beley alya bereyamiy doyay yird yird goyen kurabe gahade: metey bere foyey
10 beley, ‘Doyan alnininde urmiy beley berem ten wayyey tiya go,” yen, ‘Kuy belen
tupi tey wanip,” yey hulsimiy yusuy yurde kwamin. 2 Bere siptesonopbe dufaymin
wukkek moy. Munay kurabe dufaymin wukkek. 3 Bere siptesoyon dufaymin wukkek
moy gobe hulsiminbe yawaramin gega, femin pet yeke sopte yuney yunenbe kura ma
yadeya kwamiy. 4 Munay bere siptesonoy dufaymin wukkek gobe hulsimin yade femin
kame yuntek manay yaliy bana goya yade kwamip.

5 “Be, bere ten) mulgan hen watek al gobe aray ma wakeb bere 10 gobe dukpu yirke
tumparn feramin. ¢ Irke kuy wawun binde heke gab al kura gore kuware, ‘Bere tihi albe
wapy hi! Ningeb way tupi tinay!” yirin. 7 Be, bere 10 gore go nurdeb huwarde hulsimiy
ommok hinhan goyen sope yirke melak sapin hamin. 8 Goyenbe bere dufaymin igin moy
goreb bere dufaymin wukken goyen, ‘Hulsininin kamnin tahan geb, femin kura dunnay,’
yinamirn). ?Irkeb, ‘Mo geb, fe gabe denya nenya tumnande epte ma diryen geb, dindikey
kup al hitte damu tinayip,” yinamin. 10 Irkeb bere siptesoyoy dufaymin wukkek morn
goyen fe damu nin kukeb goyarebe bere tiriy al go wayyin. Irkeb bere siptesoyon gitik
ten hinhan goyen al go wakeb tupi tey yare dula mata kuruy tiniy tiyaminde gor kwamir.
Irkeb yamebe tayamin.

11 “Be, goyen kamereb bere siptesonon hulsire niy fe damu tinin yen kwamiy go
mulgan henbe, ‘Doyay al, Doyay al, yame hol irde dunke hurkunin,” inamin. 12 Goyenbe
al bere tirin gore wol henbe, ‘Fudinde wor po diner hime. Denbe ma nurde duney hime,’
yinyin. 13 Be, maya mere dirhem gwahade goyen po ne Al Urmiy wan wan nalu funagbe
ma nurde hay geb, gitik tey hinayin,” yinyin.

Al karwoyen siraw mere
(Luk 19:11-27)

14 Irde sopte maya mere mat yinyin. “Be, Al Kuruy belen alya bereya doyay yird
yird goyen kurabe gahade: al kura nana gisaw kwe yenbe detne doyay yirde hinayin
yey metey marmiy hayhay yiryip. 15 Irdeb metey al ugkurenbe hora siptesogoy unyir.
Kurabe hora irawa, irde kurabe ugkurey unyiy. Metey mar gobe al gwahade mat igip
metey tinayiy yen nurdeya gab hora goyen yunyiy. Irdeb yubul tey kurip. 16 Metep al
hora siptesonon tiriy al gobe goyare po tukun meten unenbe go hende hora siptesonor
iryin. 17 Metey al hora irawa tiriy al goyen wor gwahade po, tukuy meten uneypbe go
hende hora irawa iryin. 18 Goyenbe metey al hora upkuren tiriy al gobe kuy mete taldebe
doyan alminde hora goyen goy bana kiryin.

19 “Be, doyan al go nana gisaw kuy gon sobamde po hen hey gab wayyin. Irdeb way
meten marmin hora yunyiy goyen daha yiramin yen gusunay yiryin. 20 Irkeb meter al
hora siptesoyoy unyin gobe sopte hora siptesonoy yawanbe doyay almiy gaha inyiy:
‘Hora siptesonon goyen doyay irayin yen nunen kwariy geb, gore sopte 5 irminy gago,’
inyin. 21 Irkeb doyan almin beley wol hepbe, ‘Gebe meter igin wor po tiyan. Gebe meter
al igin, merene nuray. Det ug ma gunmirin gega, kepkela doyay yirany ningeb, det budam
wor gunmeke doyan yirayiy. Irdeb wake tumnan neya dula ter) amany hern hiren),” inyin.

22*“Be, al hora irawa unyin al gore wor wanbe gaha inyin: ‘Hora irawa doyar irayiy yey
nuney kwariny gobe gore po meter unenbe hora irawa tebay irmin gago,” inyin. 23 Irkeb
doyan almin belery wol henbe, ‘Gebe meter al igin, merene po nuray. Det ug ma gunmirin
gega, kenkela doyay yiray. Ningeb det budam gunmeke doyay yirayiy. Irdeb wake neya
dula tey amay hey hirey,” inyip.

24“Be, meten al hora upkuren unyiy gore wanbe gaha inyin: ‘Doyar al, gebe al misinen
yay wor po nurde guney himyen. Binge ge ma hartiy goyen yawarde hayen. Irde ge
ma tur irtin wor kun wasey hanyen. 25 Goke tepbe kafura hen horagebe tukun mete
talde gon bana kirmirin. Ningeb hora gebe gago,” inyin. 26 Gwaha inkeb doyan almin
belen wol henbe, ‘Gebe kumhaka al, meter al buluny wor po. Gebe detne beley ma hartin
goyen yawarde himyen, irde detne belen ma tur irtiyy goyen wasen himyen yen nurde
ha? 27 Gebe ne gwahade yen nurdeb horanebe hora yerde hanyen yare kerarin manhan
horane tolok hitinde ga temewon,” inenbe metey mar buda hoyay hoy yirke wakeb,
28 ‘Hora go goray irde ten metey al hora 10 minyan al go unnar. 2° Al det unke kenkela
doyay irde iginen kuruy forok iryen al gobe tebay det yawaryen. Irkeb detmin budam
wor po henayiy. Munay det unke kumhaka her iginey ma forok yiryen al gobe yende
det muy kura hiyen goyen wor goran irke det minmon wor po hiyen. 30 Ningeb meten al
buluny gobe tukuy sinare kidoma bana esen misiy yisen hanyende gor temeynap,’ yinyin
geb,” gwaha yiriy.

Doyan Al Kurun belen alya bereya matamde pota yiryen

31 Be, Yesu go sopte gaha yirin: “Ne Al Urmin gabe tarenne turpuy yay hepbe
miyonneya tumnay kattek. Goyenterbe Doyan Al Kuruyyen maroro gasuyde keperen.
32 Irkeb al megen niy kuruy gayen ne hitte po gabu irnayin. Irkeb sipsipya memeya
yewek belen pota yirde hiyen go gwahade yiren. 33 Ne belepbe sipsip yadeb hanne yase
belen mat yerdeb memebe yade tapa beley yerer. 3436 Irkeb ne Doyan Al Kuruy gare al
hanne yase belen mat hinayin goyen gaha yinen: ‘Ne binge nirkeyabe binge nunamin. Fe
niy kammekeyab fe nunamiy. Albak hen kuny himekeb gargar niramiy. Ulighornem mor
himekeb ulinhor nunamin. Garbam hemekeyab doyan nirde faray nurde hinhan. Koyare
himekeb way neney hinhan. Goke tepbe Nanne belen guram dira. Nipgeb Al Kuruy
belen alya bereyamin doyay yird yird bana goy hurkuny hurkuy gobe tikula kiryinya
den gake gitik irtin hiyen geb way tenay,” yiney. 37 Gwaha yinkeb Al Kuruy dilinde al
huwak goreb, ‘Daha nana binge kamke gener binge guntirin? Irde daha nanabe fe nin
kamke genern fe guntirin? 38 Daha naya albak hey kuy hike gargar girtirin? Irde daha
naya ulinhorgem mon hike genenbe ulighor guntirin? 3° Daha nana garbam heke doyar
girde faran gurtirin? Irde daha nana koyare hike kuy gintirin?’ ninnayin. 40 Irkeb ne
Doyan Al Kuruy gare wol henbe gaha yinen: ‘Fudinde wor po diney hime. Nere al denem
moy gayen kura gwaha iramin kenenbe ne gayen niramin,” gwaha yiner). 41-43Irdeb tapa
beley mat hinayin mar gobe gaha yinen: ‘Depbe binge nirkeb binge kura ma nunamiy.
Irde fe niy kammeke fe kura ma nunamiy. Albak hey kuy himeke gargar ma niramiy.
Ulighornem mon himekeb kura ma nunamin. Garbam himekeb faran ma nuramip. Irde
koyare himekeya wor way ma neney hinhan. Goke tegbe depbe Al Kurupyen bearar
bana hay. Niggeb nubul tey kuy kak ala Satanya miyopminya niy gitik irtin bana gon
kunap,” yiney. 44 Gwaha yinmekeb al buda gore wol heybe, ‘Doyay Al Kuruy, daha nana
bingeya feya niy kamke genen wasak titirin? Irde daha napa ulipghorgem mon hike kura

ma guntiriy? Irde daha nana garbam heke doyay ma girdeb faran ma gurtirin? Irde daha
nana albak geney gargar ma girtirin? Irde daha nana koyare hike go ma kuy gintirin?’
ninayin. 4> Irkeb ne Doyan Al Kuruy gare wol henbe gaha yinen: ‘Fudinde wor po diney
hime. Nere al depem moy gayen kura gwaha ma iraminy kenepbe ne gayen faran ma
nuramin,” gwaha yinen. 46 Mel gobe mata bulunmiy gote murungem hugiyen kanduk
kurup ten hinayin. Munay Al Kuruy dilinde al huwak gobe Al Kurunya huginen hinayin,”
yinyin.

26

Yesu maynin yern mere sege iramin
(Mak 14:1-2; Luk 22:1-2; Yon 11:45-53)

1Be, Yesu gob sabamin kurun goyen pasi irdeb tigiri ten komatmin yago gaha yinyin:
2*“Pasoba dula nalu kuruy gobe molye go yen nurde hary gogo. Go nalurebe ne Al Urmir
gayen kuruse hende mununer mununen nin asogo haninde nernayin,”” yiriy.

3 Be, goyenterbe pris buda gote karkuwanminya Yuda marte doyay mar parguwak
yagoya belen pris buda gote kurunmin Kaiafasyen yare gabu iramin. 4 Irdeb daha mat
kura Yesu go usi irde teyy mayteke kamyern yen mere sege iramiy. 5 Goyenbe yingen mere
maydeb, “Dula nalu kurun gayenter ma gwaha titek. Mongo goke igin ma nurde al belen
fulena dirnayin geb,” yamin.

Bere kura belen det fimin haminen igin wor po goyen Yesu tonande wok iryin
(Mak 14:3-9; Yon 12:1-8)

® Be, Yesu go komatmin yagoya Betani taunde Saimonyen yare hinhan. Saimonbe
bikken busuka manay hinhin. 7 Be, Yesu go keperde hikeyab bere kura gore det fimin
hamipern igin wor po alabasta hora belen po irtiy yalin kusamun goyen bana hitiy go
taway tonande wok iryiy. 8 Det fimin damum hende wor po goyen bere gore Yesu
tonande wok irke kenepgbe komatmin yago belegbe biy ar hende daniny buluy ira yen
gusunay hamin. 2 “Go tukuy al yunke manhan hora kurugde po damu tike hora go ten
al bunipey faray yurwon,” inamiy.

10 Be, Yesu go mere ten hinhan goyen nurdeb, “Denbe daniy bere go tagal uney buluy
irhan? Yepbe mata igin wor po nira. 11 Al bunigenbe denya huginen hinayin. Goyenbe
nebe denya huginen ma hitek. 12 Bere gare det fimiy ulner wok ira gabe ne kammeke
mete nirnayin goke gitik nira. 13 Nipgeb fudinde wor po diney hime. Kame al beley ne
niy naya kuruy ga tagalde tukun henyabe bere gare mata tiya gake wor tagalde hinayin,
irde matamiy goke dufay hen hinayip,” yinyin.

Yudas Iskariot belen Yesu asogo haninde kiryin
(Mak 14:10-11; Luk 22:3-6)

14 Be, Yesu komatmin 12 bana goyen al denem Yudas Iskariot iner hagyen gore pris
buda gote karkuwanmin hitte kuriy. 15> Kunbe, “Yesu hantinde kermekeb murungembe
dahade nunnayin?” yinyin. Irkeb silwa hora kapyan heke kun 30 hekeb unamin. 16 Go
kamereb Yudas go Yesu goyen daha mat kura asogom haninde keren yen beley nin
naynkeney hinhin.

Dula funan
(Mak 14:12-21; Luk 22:7-13,21-23; Yon 13:21-30)
17 Be, Yesuyen komatmin go hapka wawunbe beret yis minmon nen nen nalu hewen
tiya yepbe Yesu gusupay iramiy. “Damde kupbe Pasoba binge gitik irde netek yey nurde
ha?” inamiyp. 18 Irkeb Yesu beley wol hepbe, “Yerusalem taun bana kunbe al kura gor

* 26:2: Bikken Israel mar Isip nana tubul ten Kenan kunin tiyaminyabe Al Kuruy beley sipsip al diriy dirnen gasa
yirde darim yade yame kantayay sam yirnayin yinyin. Munay al kura gwaha ma tiyamin marbe Al Kurupyen miyoy
belen wanbe mel gote urmiy mataligya dapyamiy matalinya goyen tumpar gasa yirke kamamin. Gega meremiy gama
iramiy marbe miyogmiy beley yubul tiyamiy goke dufay hey hey ge dula mata tey hinhan.

kenenbe gaha inayin. ‘Tisa belenbe, “Nalunebe binde hihi. Ningeb neya komatneyabe
gere yare Pasoba binge netek,” yihi,” gwaha innayip,” yinyin. 1° Irkeb komatmiy yago
goyen Yesu yinyiny go po gama irde kunbe Pasoba binge nen nen gitik tiyamiy.

20 Be, wawupbana wor po hekeb Yesuya komatmin 12 goya Pasoba binge ninin yen
keperamin. 2! Binge nene hepyabe Yesu belegbe, “Fudinde wor po dinen hime. Den
gayen kuratin kura belen asogoner haninde niryen),” yinyiy. 22 Irkeb komatmin yago
gobe kandukyen wor po nuramin. Irdeb kura kame yupkuren yupkuren, “Doyay Al
Kurun, ne nin wet yey ha?” yen gusunay iramin. 23 Irkeb wol hegbe, “Al kura neya
tumparn hanin tey fe koron bana kera gore asogo haninde niryen. 24 Ne Al Urmin gabe
Al Kurupyen mere basay mar belen bikken asande kayamin goyen po gama irde kamer).
Goyenbe al kura asogoner haninde niryen al goke buniner wor po nurde unen hime. Al
go kaway ma hirin manhan kanduk buluny goyen go ma kenwon,” yinyin. 25 Irkeb Yesu
asogomiy haninde kertek al Yudas belen, “Tisa, ne niy daw yey ha?” inyiy. Irkeb wol
hepbe, “Gwaha, gobe ge po geb,” inyin.

Yesu belen beretya wainya komatmin yunyin
(Mak 14:22-26; Luk 22:14-20; 1 Korin 11:23-25)

26 Be, binge nene henyabe Yesu belen beret tepbe Naniy turuy irdeb ubala tenbe,
“Beret dunhem gahade gayen po nebe den ge ter kamern). Ningeb goke tenbe beret gabe
gasonne geb, tey nenay,” yinyin. 27 Irdeb wain fimiy gisu bana hitin go tenybe sopte Al
Kuruy turuy irde, “Dey tumparn ga ten nenarn. 28 Al megen han kurun gote mata buluy
halde yunen yuney nin ten Al Kuruy beley bina tiyyin goke tey darine wok irde kamen.
Ningeb wain ga ten nenarn. 29 Fudinde diney hime. Wain fimiy gayen tebay ma newer.
Kuy kun Nanne belen alya bereyamin doyay yiryenya goyenter gab depya tumnay wain
fiminy gergen sopte netek,” yinyin.

30 Be, go kamereb Yesuya komatmiy yagoya goyen tikiy hepbe Olip dondonde
hurkamin.

Pita helwan hiyyen goke tagalyin
(Mak 14:27-31; Luk 22:31-34; Yon 13:36-38)

31 Be, hurkun gor hepbe Yesu beley gaha yinyin: “Hanka wawunbe ne mununniy
yen fere nirkeb denbe tumnay nubul tey busaharnayin. Mata goke Al Kurugyen asande
gahade katiy hi:

‘Sipsip doyan al maymeke sipsipminbe burgagaw kernayin,’ yitiy. Sekaraia 13:7

32 Goyenbe kame sopte huwardebe ne wa mehen hen Galili nanare kwen),” yinyin.
33 Irkeb Pita belenbe, “Al hoyapbe tumnay gubul tinayin. Goyenbe nebe epte ma wor
po gubul tiyen,” inyiy. 34Irkeb Yesu belen wol henbe, “Fudinde wor po giner hime.
Hanka wawupbe tatirok ma mere tikeyabe ge belen) wawurn karwore ne nin yey, ‘Al gobe
go ma nurde unen hime,” yawayin geb,” inyin. 35 Goyenpoga Pita belegbe, “Nebe al bele
mununnayin gega, ge niy yey, ‘Yey ma nurd unhem,” ma wor po yewey,” inyin. Irkeb
kadom yago manan tumnan gwaha ala inamin.

Yesu Getsemani hen Al Kurun mere iryin
(Mak 14:32-42; Luk 22:39-46)

36 Be, gor mat kun nana deye Getsemani gor forok yenbe komatmin yago, “Gar keperde
doyan nirde hike neb irar ira kuy Al Kuruy mere irey,” yinyiy. 37 Irdeb Pitaya Sebedi
urmiy waray Yonya Yemsya yadeb gasuy hoyande kwamiy. Goyareb Yesube dufaymipya
binyabe kanduk wor po hirin. 38 Irdeb mel karwo go yinyin. “Kanduk kurun wor
po mununke kamtek nurhem geb, neya gar heybe Al Kuruy mere irdeya ga hinayip!”
yinyip. 3 Gwaha yinenbe gor mat muy kura sipgir tey kugbe biy tadam mat wulgurut
yeybe, “Ado, igiy kenem kanduk kuruy gayen tey sina irayiy. Goyenbe nere dufay ma
gama irayin. Gere dufay po gama irayin,” inyin. 40 Gwaha teybe mulgay hey kuybe
komatmin karwo gob firtiy yinyin. Irdeb Pita isay hepbe, “Mel, deybe neya muy kura
hitpey tey Al Kuruy mere irde ga ma fernayin?” yinyin. 4! Irdeb, “Ferde ma Al Kuruy

mere irde hinayin. Gogab upgura way tupay durkeb epte ma katnayiy. Tontinbe Al
Kuruy mere ird ird nin wilakpey nurde hay. Gega ultinbe pigen hey hay,” yinyiy.
421rdeb sopte yubul tey kuy Al Kuruy mere irdeb, “Ado, kanduk ga ne belen ma tewenbe
kanduk gayen pasi irtek belen minmon hiyen kenem nebe dufayge po gama irdeb tewen,”
yirin.

43 Be, Al Kuruy mere irde pasi henbe sopte mulgan hey kuy komatmin karwo gob
dilin kanduk hekeb firtinde hike yinyin. 44 Yenenbe yubul ten sopte mulgay heny kunbe
Al Kuruny mere iryin gwahade po sopte mere iryin.

45 Be, mulgay hey kunbe komatmiy yago goyen, “Depbe usay hey firtinde po hay? Ga
kennay! Ne Al Urmiy gayen mata buluy mar haninde nerd nerd nalu gobe bikken gago
forok yihi. 46 Huwarke kuniy! Asogo haninde nertek albe bikken gago waya geb,” yinyiy.

Yesu ter fere tiyamin
(Mak 14:43-50; Luk 22:47-53; Yon 18:3-12)

47 Be, Yesu gobe gwaha yen hikeyabe komatmiy kura Yudas gobe al yade wayamin.
Al buda gobe fulenare nin bidilaya nukwaya yade wayamin. Mel gobe pris buda gote
karkuwapminya Yuda marte doyan mar parguwakya belen yad yerke wayamin. 48 Yesu
go asogom haninde kertek al goreb tetek mar go gaha yinyin: “Kuy forok yenbe mata
kura tiyen geb. Al kura amar amapy irde ulunde u irmeke kenenbe al gobe gog po yenbe
kun tenayin,” yinyin. 4° Be, Yudas go bikken mere gwahade yinyinde geb, kun forok
yen Yesu hitte kunbe, “Wawuy, Tisa,” inegbe ulunde u iryiy. 50 Irkeb Yesu belen wol
hepbe, “Kadne, gwaha tiye yery wayha go gwaha tiya,” inyin). Irkeb al wayamin mar goreb
wan ten fere tiyamin. 51 Irkeb Yesu komatmin kura yen binde hinhin goreb fulepare
niy bidilamin marde pris buda gote kurupminde meten almiy kura kirmin sapa iryiy.
52Trkeb Yesu beley, “Bidilage go gasunende kera! Al kura bidila belen al gasa yiryen gob
hanin wol hekeb gwaha mat po mayke kamyen. 53 Adone gusunan irmekeb goyare po
miyonminy budam wor po yad yerke katen faran nurnayin gobe ma nurde ha? 4 Goyenbe
mata gwahade tiyepbe Al Kurupgyen asande mata gwahade gwahade forok yiyyey yitip
goyen daha mat forok yiyyen? Epte mon,” inyin.

55 Gwaha inepbe Yesu go yey tey fere titek mar goyen, “Ne gayen kawe mar yad kuy
hime geb, gago fulepare niy bidilaya nukwaya manarn warn nawarniy ten hay? Nebe
napkahalmin nankahalmin Al Kurupyen ya bana saba tagalde himekeyabe ma nade
hapyen. 56 Goyenbe Al Kurunyen asande mere basay marmin beley kame mata gwahade
forok yiyyen yen kayamin goyen den belen gago ten hay,” yinyiy. Be, komatmin yagobe
tumparn Yesu tubul ten busaharamiy.

Yesu pris buda gote kurupmin dilin mar huwaryin
(Mak 14:53-65; Luk 22:54-55,63-71; Yon 18:13-14,19-24)

57 Be, Yesube pris buda gote kurupmin Kaiafas hitte tukamiy. Gorbe Moseyen saba
marya Yuda marte doyay mar parguwak yagoya gabu iramin. 58 Be, Pita go mel gore
Yesu tey kuy hikeya gisaw yarham po hen gama irde kuriy. Kupy kupbe pris buda
gote kurunmiy Kaiafasyen ya koya belen po milgu irtin bana gon al gabu irde hanyen
sawsaware hurkuriy. Hurkupbe daha kura tike keney yen ya go doyay irde hagyen mar
keperde hinhande gor kuy kipiryip.

59 Be, pris buda gote karkuwanminya Yuda marte doyay marya goyen tumpan gabu
irde da misinde wor po Yesu go mayteke kamyern yen mere sege iraminy. Goyenbe min
kura ma kenepbe goke nankenamin. 0 Irkeb al budam wan Yesu tagal unen uney niy
usi mere budam yad forok yiramin. Gega Yesu maytek meremiy igiy kura ma kenamin.
Irkeb kun kun funay al irawa kura wanbe, 61 “Al gareb, ‘Al Kurugyen ya balem goyen upew
urde sopte gergen irde nana fay karwore pasi irey,” yeke nurarun,” yaryum.

62Be, pris buda gote kurugmin Kaiafas beleny huwardeb Yesu goyen, “Mere kurun ulger
irhar gabe wol ma hawayin?” inyip. 63 Goyenbe Yesu go meremin ma wol hey balmiy
po hinhin. Irkeb sopte, “Ne beley Al Kuruy gwahader hitiy gote saninde ginhem geb,

gebe Mesaia Al Kuruyg Urmin ma dahade goyen momopy dira,” inyin. ¢4 Gwaha inkeb
Yesu beley wol hepbe, “Dindiken gog po yahan. Goyenbe ne belegbe den kuruy gayen
gaha dinen. Kame ne Al Urmiy gabe Al Kuruy sanyiy migyan Al gote haniy yase belen
mat keperde napkinde gagap hende katen himeke nennayin,” yinyiy. 65 Irkeb pris buda
gote kurunmiy gore mere goyen nurdeb, “Al gabe Al Kuruy sukal ira,” yen biy ar yeke
ulinghormiy erek irdeb, “Ningeb daniy mere hoyay nin napkentek? Al Kuruy sukal ira
gobe dey tumpan nurhany gago.  Ningeb denbe dahade nurde han?” yinen gusunan
yiryin. Irkeb wol hepbe, “Kamyen po!” inamiy. ¢7 Irdeb al gor hinhan goreb Yesu
kiminde meyay iramiy. ©8 Irdeb kimin mala tenybe haniy mupi irde mayamin. Kura
belenbe palasi irdeb, “Mesaia, ganuy belen muguna? Momor dira!” inamir.

Pita belen Yesu nin helwan hirin
(Mak 14:66-72; Luk 22:56-62; Yon 18:15-18,25-27)

69 Be, goyarebe Pita go ya go bin bana sawsaware gor keperde hinhin. Irkeb meter
bere kura gore wapbe, “Ge manar Yesu Galili niy al goya kuy hinaryum,” inyin. 70 Irkeb
Pita belenbe al tumnan gor hinhan gote dilin mar helwan henpbe, “Neb goke kura yen ha
yen ma nurde hime,” inyin. 71 Irdeb gasun hinhin go tubul tepbe kun yamere huwarde
hikeb bere kura gore wan kenenbe al buda gor hinhan goyen, “Al gabe Nasaret niy al
Yesuya kuy haryen,” yiriy. 72 Irkeb Pita gore tebay po helway henbe, “Fudinde wor po,
nebe al gobe ma nurde uner hime,” yirin.

73 Be, hitnen mun kura tegbe al gor hinhan goreb Pita goyen, “Mere tike melakge
nurhet gobe Yesu gama irde hanyen mar al kurabe ge gago yey nurhet,” inamiy. 74Irkeb
Pita belepbe mere fudinde po tihim yen bina tepbe, “Fudinde wor po diney hime. Neb al
goke yen hay yen ma nurde hime,” yinyin. Irkeb goyare po tatirok mere tiyyin. 7> Irkeb
Pita go Yesu belen), “Tatirok ma mere tikeyabe ne niy yery wawuy karwore, ‘Al gob ma
nurde uney hime,’ yawayiy,” inyiy goke biy bak yirin. Irkeb sinare kater kuy mata tiyyip
goke binde misiy wor po nurdeb esiriy.

27

Yesu go Pailat hitte ten kwamin
(Mak 15:1; Luk 23:1-2; Yon 18:28-32)
1 Be, wampot muy wor pobe pris buda gote karkuwaymipya Yuda marte doyan mar
parguwakya belen mere maydeb, “Yesube mayteke kamyern),” yamiy. 2 Irdeb haniy fere
tepbe Pailat hitte tukamiy. Pailatbe Roma gabman al Yudia nana doyay irde hiyen.

Yudas kamyin
(Aposel 1:18-19)

3 Be, asogo haninde kiryiy al Yudasbe Yesu go merem yay irde mayke kamtek heke
kenenbe mata buluy tiyyin goke buninen nuryiy. Irdeb silwa hora 30 damu iramin goyen
pris buda gote karkuwanminya Yuda marte doyan mar parguwakya hitte yumulgan
tiyyip. 4 “Mata buluy migmoy al goyen kami yen hantinde kirmin. Ningeb mata buluy
timin,” yinyin. Irkeb wol hepbe, “Gobe nende samur mon be. Gere kanduk geb,” inamir.
5 Gwaha inkeb bin ar yekeb hora go Al Kurupyen ya balem bana gon yemeyde kurin.
Kupbe bene tey kamyin.

¢ Be, hora yimiyyin gobe pris buda gote karkuwanmin beler pilgan henbe, “Hora gabe
al kami yey damu titin. Moseyen sabarebe hora gahade gayen epte ma Al Kuruy nin
unnayiy yitiy. 7Niggeb hora ga yade nana hoyande nin mar Yerusalem wan kamke mete
ten hitek yey kuwe ird ird alyen megen goyen damu titek,” yen mere sege iramirn). 8 Goke
tepbe nana tapum gobe “Al Kamtinde” inamin. Gayenter wor gwahade po inen har.
9Ningeb Al Kurupyen mere basay al Yeremaia beley mere kayyin gobe gwaha mat iginey
kawan hiriy. Merebe gahade:

“Israel marbe yen mayteke kami yenbe silwa hora 30 gore al damu tiyamir.
10 Irde Doyay Al Kuruy belen gwaha gwaha tiyayin ninyin gwahade po,

mel gobe hora go tepbe kuwe ird ird alyen megen damu tiyamin,” yitiy hi. Sekaraia
11:12-13; Yeremaia 32:6-9

Gebe Yuda marte doyan al kurun we?
(Mak 15:2-5; Luk 23:3-5; Yon 18:33-38)

11 Be, mel go gon gwaha ten hikeyabe Yesu gobe Roma gabman al Yudia nana doyay
irde hiyen al Pailat diliy mar huwaryin. Irkeb, “Ge gayenbe Yuda marte doyan al kuruy
we?” inyin. Irkeb, “Gwaha, gigen yaha gog po,” inyin.

12 Be, pris buda gote karkuwanminya Yuda marte doyan mar parguwakya belen tagal
unamin. Gega Yesube mereminy wol ma hiriy. 13Irkeb Pailat belen), “Mel gare minge girde
tagal guney han gabe kura ma wol hawayin?” inyin. 14 Goyenpoga Yesu beler mel gote
mere go muy kura ma po wol hiriy. Irkeb Pailat beley go kenenbe diliy fot yiriy.

Pailat belen Yesu tubul timeke kwi yirin
(Mak 15:6-15; Luk 23:13-25; Yon 18:39-19:16)

15 Be, goyenterbe damam damam Pasoba dula nalurebe Pailat beley koyare hinhan
mar goyen al kura tey sina irde hiyen. Al gobe Yuda mar belen al gwahade inke gab
gwaha tey hiyen. 16 Be, goyenterbe al buluy wor po yen nurd unen hagyen al Barabas
goyen koyare hinhin.

17-18 Be, Pailatbe yingen dufaymindeb, ‘Yuda marte doyan mar gabe al budam Yesu
gayen gama irde hike yenenbe danin nen gwahade mor yen nurdeb yen ge igiy ma nurde
mayke kami yen gago tawayharn),” yey nuryin. Ningeb al buda kurun goyen gabu irkeb,
“Al damin tubul timeke kuyen? Barabas ma Mesaia inen hay Yesu gayen?” yen gusunan
yiryin.

19 Be, Pailat go mere nurd nurd gasunde keperde hikeyabe berem belery mere gahade
asande kap tey kerke wayyin: “Al go daha wet kura ire ire ma tiyayin. Yepbe merem
moy. Hapka mite tihim. Ningeb bener ga yen ge kandukyen wor po nurde hime.
Tubul po tiyayin,” inyin. 20 Goyenbe pris buda gote karkuwanmipya Yuda marte doyan
mar parguwakya beley al buda kuruy gabu iramiy goyen hakot biy yawaramip. Irde,
“ ‘Barabas tubul tike kwi. Munar Yesube mayke kami,” innayin,” yinamin.

21 Be, Pailat belen al buda go, “Al irawa gayen ganupbe tubul timeke kuyen?” yinern
gusunay yiryin. Irkeb, “Barabas,” yamin. 22Irkeb wol henbe, “Ningeb Mesaia iner har al
gab dahairen?” yinyin. Irkeb al buda kuruy goreb, “Kuruse hende mayke kami!” yamir.
23 Irkeb Pailat belen, “Daniy? Al gabe da mata buluy kura tiyun?” yinyin. Gega uguy po,
“Kuruse hende mayke kami ko!” yamip.

24 Be, Pailat go gwaha kura titek ma hirig. Irde al buda kuruny go fulepa forok irniy
tike yenepbe fe ten mel gote dilin mar hanin halyin. Irdeb, “Al ga kamen tiya gabe neya
neya mor). Gabe dende samur po geb,” yinyiy. 25Irkeb, “Igiy, yen kamyer gote merembe
neyya diripniniy yago kame forok yenayin gore tetek,” inamin. 26 Irkeb Barabas go mel
gote mere nurdeb tubul tike kurin. Goyenbe Yesu go usulak ten kuruse hende maynan
yenbe fulena marmin haninde tubul tiyyin.

Fulena mar belen Yesu giwgiw iramin
(Mak 15:16-20; Yon 19:2-3)

27 Be, Roma gabmanyen fulena mar go Yesu tey Pailatyen ya kuruy bana gon tukamir.
Irdeb fulepa mar kadom goya tumpan Yesu milgu iramiy. 28 Irdeb uliphormiy tumpay
yugu tey gab doyay marte ulinhor bukkey yara goyen kerd unaminy. 29 Irdeb kap
hirwanern yan goyen bili bili irde doyan al kurunyen tonan umna irhet usi tey tonande
keramiy. Irde doyay alyen kutum kura tey haniy yase beley kerde fulena mar gore Yesu
dilinde way dokolhoy yuguluy tepbe, “Fudinde wor po, Yuda marte doyay al kuruy,”
iney giwgiw irdeb bak mayde iramin. 3 Irde meyay irde kutum tanarde hinhin goyen po
goray irde tonande mayde tebay irde hinhan. 31 Gwaha irde giwgiw irdeb uliphor bukken
yara go tugu tegbe yende ulinghor wor po goyen yerde unamiy. Irdeb tukuy kuruse hende
maytek yep tey kwamip.

Kuruse hende mayke kamyin
(Mak 15:21-32; Luk 23:26-43; Yon 19:17-27)
32Be, belenyan hako kun henyabe al kura Sairini taunde nin al denem Saimon keneybe
Yesuyen kuruse tawa inen pakku irke tiriy. 33 Be, kun kuy nana deye kura Golgota gor
forok yamin). Golgota gote minbe “al tonay kigkininde”. 34 Gorbe wainya he fimiy urekya
suluk irtin goyen unke ninam uryin gega, nen nen niy bada hirig. 35 Yesu go kuruse
hende kerde hikeb ulin umnamiy ganuy belen yawaryer yen yende matare tiliy tanardeb
pota yiramin). 3¢ Gwaha tegbe daha kura tike kentek yen keperde kenen hinhan. 37Irde da
misinde Yesu mayamin goyen he parwek hende katin goyen kuruse tonan belen keramin.

Merebe gahade:
AL GABE YESU. YUDA MARTE DOYAD) AL KURUT)

38 Be, kawe al irawa kura goyen wor kuruse hende yeramiy. Kurabe Yesuyen kuruse
yase beley mat, munan kurabe tapa beley mat keramirn. 39 Al kuy wan ten kenepbe biruy
birun ten giwgiw irdeb, 40 “Ge gayen Al Kurunyen ya balem upew urde sopte gergen irde
naya fay karworeb pasi iren yawar al gobe ge gago? Irde geb Al Kuruy Urmin kenenbe
tarenger kuruse hende mat kata,” inamin. 4! Irde pris buda gote karkuwanminya
Moseyen saba marya Yuda marte doyan mar parguwakya beler wor gwahade po inern
ayay keramirn). 42 “Al gabe al hoyanbe faray yurde hinhin gega, yingepbe epte ma fararn
uryey. Yepbe Israel marte doyay al kurun go. Kuruse hende mat katke kenen gabe
dufayniniy yen ge sanip irniy be! 43 Yegbe Al Kurun niy hekken nurde hiyen, irde ‘Neb Al
Kuruy Urmiy,” yey hiyen geb, tubul tike Al Kuruy beley faray uregbe faray uri,” inamiy.
44 1rkeb kawe al irawa kuruse hende hinaryum go wor gwahade po sukal iraryum.

Yesu kamyin
(Mak 15:33-41; Luk 23:44-49; Yon 19:28-30)

45 Be, nana bagkahal wor po hekeyabe nana bana kuruy gob tumnan kidoma beler) aw
urtinde hike kuy kupbe wawunbana 3 kilok hewen tiyyip. 46 Be, 3 kilok binde hekeb Yesu
go ug po, “Eloi, Eloi, lama sabaktani!” yiriy. Mere gote minbe, “Al Kurugne, Al Kurupne,
daniy nubul tahal!”

47 Be, mere go al kura gor huwarde hinhan gore nurdeb, “Elaia dege urde hi,” yamiy.
48[rdeb aray po al kura kup yey kuy amil erek irde wain fimiyy mukkuwen bana goy kerke
ulin hekeb ten kutum ulyande giti irdeb Yesu unyin. 4° Goyenbe al hoyay goreb, “Elaia
wet war faray urke kentek geb, tubul tike gwaha kura tiya yen kinnin,” yamin.

50 Be, sopte po Yesu go uguy po mere tenbe bin sul yirin. 51 Goya goyenbe Al Kurupyen
ya balem bana amil gasun himam wor po diba irtiy hinhin goyen kahalte po hem beley
mat erek yen bam beley katyin. Megen manay diririt yey hora karkuway karkuwanbe
gilgalay iramip. 52 Al hakwam yirtin bemba goyen hol yey tukamiy. Irkeb Al Kuruy
dilinde al wukken hey kamamin goyen budam sopte huwaramiy. 53 Irde bemba sipare
katenbe kame Yesu sopte huwaryiy nalureb Yerusalem taun kurunde kur al budam hitte
forok yeke yenamin.

54 Be, Roma gabmanyen fulena marte doyarn alya fulena marmipya Yesu doyay irde
hinhan goyen nininaya mata gor forok yiriy kuruy go kenen kafura henbe, “Fudinde
wor po, yenbe Al Kuruy Urmiy,” yamin.

55 Bere budam Galili nanare mat Yesu gama irde faran urde kuy hagyen goyen wor gor
hey gisaw mat kenen hinhan. 56 Bere goyen kurabe Makdala niy Maria, Yemsya Yosepyat
miliy Maria, irde Sebedi urmin wararn Yemsya Yonyat miliy.

Yesu mete tiyamin
(Mak 15:42-47; Luk 23:50-55; Yon 19:38-42)

57 Be, Yesu kamyin goyen kun wawurnbana wor po hewer tikeb Arimatea taunde nin al
samuymiy budam kura goyen wayyin. Deyembe Yosep. Yey wor Yesu gama irde hiyen.
58 Be, al gore kupbe, “Yesu hakwam nunke mete tiye,” iney Pailat gusunay iryin. Irkeb
Pailat belen, “Igin, gwaha tiyayip,” inyin. 59 Irkeb Yosep belen Yesu hakwam goyen ten

amil faykek gergen belen po mala ten ¢ tukunbe yingen, “Kammeke nernayin,” yirin
bemba goyen bana kiryiy. Irde hora kuruy miliy kura goyen yenya kwamiy marya gore
gilopgilon irde tukuy bemba gote yamem pet tenbe kwamin. ¢! Irkeb bere iraw kura
horabok gote dilin mar sina hoyan beleyy mat hinaryum. Makdala niy Mariayabe Maria
hoyan kura goya beley gwaha tiyaryum.

Bemba doyan irde hinhan mar

62 Be, Sabat nalu fay urkeb pris buda gote karkuwanminya Farisi marya beler) Pailat
hitte kwamin. ¢3Kunbe, “Doyay al, usi al gar go hinhinyabe, ‘Kamende mat kun yerepkek
hekeb huwaren,” yen hinhin goyen bininiy bak yekeb gago wayhet. ¢ Ningeb fulena
marge hulyarn yirke hanka mat kun molye bana goyen bemba go doyay irde hinayin.
Moygo komatmin yago beley wan hakwam goyen hoyande tukupbe, ‘Kamtinde mat
huwaruy,” yenayin geb. Irkeb al budam usi mere go nurde dufaymin buluy henayin. Gote
kandukbe hankapya, ‘Nebe Mesaia,” yinen al usi yirde hinhin gote kanduk fole iryen,”
inamin. 65 Irkeb Pailat belen, “Fulena marne kura yukuy den nurharn gwahade po kenkela
yinke bemba go doyay irde hinayin,” yinyin. ¢¢ Irkeb mel go kuy bemba yamere nin hora
kuruny goyen al kura beley ma fegelnayiy yen bisam irde go hende diba iramiy. Irdeb
fulena mar goyen, “Gar hey kepkela doyay irde hinay ko!” yinamip.

28

Yesu kamyinde mat huwaryin
(Mak 16:1-10; Luk 24:1-12; Yon 20:1-10)

1Be, Sabat nalu hubu hey kuyy wawun her fay uren tiyyin. Irkeb Makdala niy Mariaya
Maria hoyay kura goya gore Yesu hakwam keramin gasuny goyen kenye yen kwaryum.

2 Be, bembare gorbe ninina kuruy forok yirin. Gobe Doyan Al Kuruy hitte mat
miyonmin kura katen bemba gote yame hora kuruy go kay kay irde hol irde go hende
keperde hinhin geb, gogo tiyyin. 3 Yepbe ulipya dinsokyabe dagamel go gwahade epte
ma kepkela kentek hinhin. Ulighormin manay faykek wor po.

4 Be, fulena mar gor hinhan gobe miyon go kenenbe kafura wor po hey barbar yern
kamtin hakwam yara hamiy.

5 Be, miyor gore bere irawa go yenenbe, “Kafura hey ma. Yesu kuruse hende mayke
kamun al goke nankenern har yen nurde hime. ¢ Gega yepbe gar ma hi. Huwarer yen
hinhin go gwahade po huwara. Iginge warn hakwam kerarn gasun ga kinyi. 7 Irde arapen
kun komatmin yago goyen, ‘Yesube kamunde mat huwara geb, yery wa meher hen Galili
nanare kwer tiya. Gon gab kuy kennayin, yiniryen. Mere gayen momor dire yer gago
wayhem geb,” yinyin.

8 Be, bere iraw gob kafura haryum. Goyenbe mere go nurdeb aman haryum. Irdeb
bemba go aran po tubul ten Yesuyen komatmin yago momor yirye yen kup yen
kwaryum. ° Be, bere go mata gwahade forok yewen tiya yen ma nurde kun hikeya Yesu
belen forok yenbe, “Wampot,” yinyin. Irkeb irem gobe kenen bebak tepbe kur kahande
tanarde doloy iraryum. 19 Irkeb, “Kafura hey ma. Kuy dine yago yinke Galili nanare kuy
gab nennayin,” yinyip.

Fulena mar belen usi ten hinhan

11 Be, bere irawa go hako ga mulgan her hikeyabe fulena mar bemba doyay irde hinhan
mar goyen kura belen taunde kupbe mata forok yeke yenamin kuruy goyen pris buda
gote karkuwapmin momoy yiramiy. 12Irkeb Yuda marte doyan mar parguwak hitte
kuy momoy yirdeb mere kura sege iramiy. Irdeb fulepya mar go hora kuruy yunenbe
gaha yinamin. 13 “Sipare kunbe mere gahade al momoy yirde tukuy hinayin: ‘Nepbe
wawuy) ferde ug hetekeya komatmiy yago beley way hakwam goyen kawem ten kway,’
gwaha yey hinayin. 4 Munan mere momor gayen kuy doyarn altiy Pailat hitte forok
yekeb nen beley kuy kenenbe igin mat mere irtek geb, denbe merem yay ma diryen,”
yinamiy. 15 Gwaha yinkeb fulena mar gobe horamiy go yadeb mel gore yinamin gwahade

po tiyamin. Nipgeb goyen mere gobe tagalkeb way way gayenter nip Yuda mar wor
tagalde han.

Komatmin meten kurun yunyin
(Mak 16:14-18; Luk 24:36-49; Yon 20:19-23; Aposel 1:6-8)

16 Be, Yesu yirin gwahade po komatmin 11 go Galili naga bana gon niy dugu kura gor
kunayiy yinyinde gor kwamin. 17 Kuy kenenbe doloy irde turuy iramin. Munarn kurabe
dufay kura kura hamiy. 18 Irkeb Yesu go bindere wanbe, “Napkipya megepya kuruy
gayen doyay yird yird taregbe ne nuntiy hi. 1% Ningeb den belen kuy al megen hike
kwa kuruy gayen merene basay hey tagalde tukunayiy. Irde merene nurnayin marbe Al
Kurupya Urminyabe Holi Spirityat denemde baptais yirde komatne yirde hinayiy. 20Irde
mata gwaha gwaha tey hinayiy dinen hinhem kuruy goyen mel go wor gama yirnar yep
saba yirde hinayiy. Fudinde wor po, nebe dubul ma wor po tiyey. Deyya tumnay hiteke
kuy kuy nalu funay forok yiyyen,” yinyip.

Mak
Mak belen Mere igin Yesu niy yitiy kayyin

Yon Baptais belen gitik iryin
1 Baray igin gabe Yesu Kristu, Al Kuruy Urmiy gote baray fudinde goyen miy uren
tihim.
2 Be, Al Kurun beley Urminy mere iryiy goyen mere basay almin porofet kura Aisaia
belen asande gahade kayyin:
“Meter alne ten kermeke mehen hey kuyen.
Kupbe belenge kerde gunyen.”* Malakai 3:1
3 “Sawsawa po kuruy nana bana goy al kura forok yenbe alya bereya beler Doyan Al
Kurunyen mere nurde gama ird ird niy dufay gitik tey ten ge gahade kuware
tagalde hiyen:
‘Doyay Al Kurunyyen belen kernan.
Belenminy sope irde huwa irnay,” yiriy,” yitiy hi. Aisaia 40:3
4 Ningeb Yon Baptaisbe sawsawa po kurun nana bana forok yenbe alya bereya baptais
yirde saba tagalde hinhin. Sabaminbe gahade: “Mata buluytiy yubul ter) Al Kuruy niy
bitin mulgan henay. Irkeb Al Kurun beley mata buluntin halde dunke baptais tenayin,”
yinen hinhin. 5 Irkeb alya bereya Yudia nana goyen bana niy taun kuruy Yerusalemya
naya bana gon niy taun hoyayya hoyanya goyen budam wor po Yon hitte kuy hinhan.
Kupbe mata bulupmin ge Al Kuruny pohogay irkeb Yon belen Yodan fete baptais yirde
hinhin.
¢ Yonbe dapnya kamel wuynern belen ulighor irtin goyen hor irdeb dapna sikken gore
po tey kaymiy irde ulinhor kerkek goyen mal temdere giti irde hiyen. Irdeb binge igin
kura ma nene hiyen. Gusuya yalangu fiminya nene hiyen. 7 Yenbe mere gahade tagalde
hinhin: “Ne harhoknerbe al kura wayyen. Yende sapipbe kuruy wor po, nere folek.
Ningeb ne gahade gare epte ma yen ge tey metey kuruy titek hime. Kahay basanminde
niy kan urguy kay yugu ten ten gobe meter kuruy mor gega, go wor ne belen epte mor
yey nurde hime. & Nebe fe uliy po baptais dirde hime goyenpoga yenbe Holi Spirit belen
baptais diryen,” yiney hinhin.

Yesu baptais tekeb Satan belen tunan uryin
(Matiyu 3:13-4:11; Luk 3:21-22; 4:1-13)

9 Be, go kamereb Yesu belen Galili bana go niy taun dirnen Nasaret tubul tey) Yon hitte
Yodan fe sinare wayyin. Irkeb Yon beler tukun fe alare baptais iryin. 10 Be, Yesu gob
baptais tepbe fe ala tubul tey sinare wakeb goya goyen po nankin hol yirin. Irkeb Yesu
belen kenern hikeya Holi Spirit beley yen hitte kalyingi foy ten kattin yara ten katen
kipiryin. ! Irde napkin hol yitin bana gore al melak kura forok yen Yesu mere iryin:
“Gebe urne, bubulkunne wor po. Ge niy amanen wor po nurde gunen hime,” inyin.

12 Be, go kamereb Holi Spirit belen Yesu goyen sawsawa po kurun naya bana goy bul
irde tukurip. 13 Tukukeb wawuy 40 goy hinhin. Irkeb upgurayen kurugmin Satan beley
Yesu mata buluy tiyi yey tunay urde hinhin. Dappa duwi fulenam yan kahal bana hikeya
Al Kurugyen miyoy beley doyay irde faray urde hinhan.

Yesu belen komatmin yawaryin
(Matiyu 4:12-22; Luk 4:14-15; 5:1-11)
14 Be, Galili nanare nin doyan al kuruy Herot Antipas belen Yon ten koyare kiryin.
Go kamereb Yesu go Galili napare kupbe Al Kurupgyen mere igin goyen tagalde hinhin.

* 12: Mere gabe Aisaia beley ma kayyin. Malakai beley kayyip. Gega Aisaiabe Al Kurunyen mere basay mar kuruy
bana goy niy al denem kenkelakbe gogo geb, Mak belen) Aisaia denem kayyin.

15 Mere tagalde hinhinbe gahade: “Al Kuruy beley alya bereyamin doyay yiren yep
bikken nalu kiryiy gobe gago binde hihi. Nipgeb yen yufuk bana hitek yen nurde hay
kenem mata buluntiy yubul tey Al Kuruy nip bitin mulgay hepbe meremiy ge dufaytin
sapip irnayiy,” yinyin.

16 Be, Yesu go Galili Makarn feren kuy hepyabe Saimonya kulin Andruya makande
kamarn temeyde hike yinyin. Ire itinya gobe makan dapna yad yad mar. 17 Be, Yesu belen
irem go yenenbe, “Wayyi. Wan ne gama niryi. Irkeb al yade Al Kurun hitte yukun yukur
mar diren,” yinyin. 18 Irkeb goyare po kamanmin yubul tey Yesu gama iraryum.

19 Be, muy kura kutyern tegbe Yemsya kulin Yonyabe nanin Sebediya meten marminya
hakwamin hende hey kamar sope irde hike yinyin. 20 Yenenbe ire itinya goyen wor hoy
yiryin. Irkeb irem go naninya meten marminya hakwa bana po yubul tepbe Yesu gama
iraryum.

Yesu belen ungura takira tiyyin
(Luk 4:31-37)

21 Be, Yesuya komatmin mehende yawaryiy goya irde Kapeneam taunde kwamin.
Kupbe Yuda marte usay nalu Sabat hekeb Yesu beler) Yuda marte gabu ya bana hurkunbe
gabu ya bana gon hinhan mar goyen saba yiryin. 22 Irkeb sabamin go nurdeb saba gobe
Moseyen saba tagalde han mar beley tagalde hangyen yara mop, irde Al Kurunyen sapip
minyay belen saba titiy yara saba tike kenepbe dinoy kok yamiy. 23 Be, goyare goyenbe
upgura ketal urtiy al kura gabu ya bana goy hinhin gore kekew tiyyin. 24 Kekew teybe
gaha inyin: “Yesu, Nasaret nin al! Gebe daha dire yen wayha? Gwamur dure yery wayha?
Neb nurde gunen hime. Gebe Al Kurugyen Urmin wor po,” inyin. 25Irkeb Yesu belern
mere hitemde po, “Bada hawa, irde al go tubul ten kat kwa!” inyin. 26 Irkeb uggura gore
al goyen uguy po angor angor irde kekew tepbe tubul ten kat kurin.

27 Be, al gor hinhan mar gore kenenbe hurkunkat wor po tepbe tigiri tey kadom
gusunay gird tiyamin. “Ey, gab dahadebe gago? Saba gabe tinen wor po, Al Kurunyen
sapip migyan. Ningeb upgura wor meremiy nurdeb al go tubul tey busaharhay!” yamin.
28 Irkeb Yesuyen mere momor gobe Galili naga bana gon bemel po kuruy hey kuriy.

Yesu belen al budam guram yirde hinhin
(Matiyu 8:14-17; Luk 4:38-41)

29 Be, Yemsya Yonya irde Yesuya komatminy hoyay kura goya gobe gabu ya go tubul
tepbe goyare po Saimonya Andruyat yare kwamin. 30 Yare gorbe Saimon tenakbe aygan
buluy po irke ferde hinhin. Irkeb goke Yesu momoy iramiy. 3! Irkeb kuy kenenbe
haninde tanarde faran urde isay hekeb aygan gob tubul tiyyin. Irkeb bere go huwardebe
Yesuya komatminya goyen binge kan yunyin.

32 Be, Yesuyen mere momor nuramiy mar belepbe goyen wawunbanare goyen
numtuk urde hikeb Sabat nalu hubu hihi yenbe Yesu hitte garbam marya ungura beler
ketal yurtin marya kuruny goyen yade wayamiy. 33 Be, Kapeneam taunde niy al buda
kuruy goyen wan Yesu hinhin ya goyen dilin mar gabu iramin. 34Irkeb Yesu belen
garbammiy kurayen kurayen goyen sope yiryiy. Irdeb ungurabelen al ketal yurtin goyen
wor yakira tiyyin. Goyenbe uggura gore Yesube al gwahade yey nuramiy. Gega, “Ne nip
ma tagalnayip,” yiney utay yiryip.

Yesube Galili nana bana saba tagalde hinhin
(Luk 4:42-44)

35 Be, nana hako ga fay urde hikeyabe Yesu huwarde ya go tubul ten nana al minmonde
kuriy. Kupbe Al Kurupya mere tey hinaryum. 3¢ Irkeb Saimonya kadom yagoya belen
kupy yen ge napkeney hinhan. 37 Irde keneybe, “Al buda kuruy gayen ge niy nagkenen
hay,” inamin. 38 Irkeb Yesu beley wol hepbe, “Nebe saba tagal tagal niyy wamiriy. Niggeb
wake tiyun bigyay bigyan ga wor kuniy. Kuy goyay wor saba tagalde tukey,” yinyip.
39 Gwaha yenbe Galili nana bana kuny Yuda marte gabu yayarn saba tagalde upgura yakira
tey hinhin.

Yesu belen al kura busuka minyan sope iryin
(Matiyu 8:1-4; Luk 5:12-16)

40 Be, al kura busuka minyan belen Yesu hitte wan kahan minde kuku kapbe esen mere
irde, “Dufayger wilaknen nurde ha kenem igin sope nirayin,” inyin. 4 Gwaha inkeb Yesu
belen buninen wor po nurdeb hanin temeyde al go tanaryin. Irdeb, “Igiy sope girer geb,
igin hawa!” inyin. 42Irkeb goyare po usu buluy go hubu hekeb igiy hiriy. 43-441rkeb Yesu
belen, “Al hoyan kura mata gake momor ma yirayin,” iney hayhay irdeb, “Al Kuruy doloy
ird ird mata doyan mar hitte po kun ulge yikala yirayin. Irkeb ulge go kenen fudinde
igin hihi yekeb Mose belen bikken yiriy mata goyen gama irde dapya kura ten mel go
yunkeb ge niy tey Al Kuruy kumga tey unnayin. Irkeb al tumnan fudinde igin haha yer
gennayin,” inenbe, “Iginge kwa!” inyin. 4> Goyenpoga al go sinare kunbe igiy hirin goke
mali po tagalde tukurin. Irkeb mere go kun kurun hiriy. Goke tenbe Yesu goyen taunyan
kawan hen kutek ma irkeb al migmon nanayan po hey kuny hinhin. Goyenbe albe tiyuy
kurhan mat kurhan mat kinniy yey way hinhan.

2

Yesu belen al ulin kamtin sope iryin
(Matiyu 9:1-8; Luk 5:17-26)

1 Be, wawun karwo ma sipte wet kura henbe Yesu go teban Kapeneam kurin. Kup
yare hikeb albe nuramiy. 2 Nurdeb kinniy yen al budam way yare gor gabu iramir.
Irkeb Yesu belen saba tagalde hinhin. Ya biy bana gopgbe gasuy makiy wor po hiriy.
Ya sinare wor gwahade po. 3 Gwaha ten hikeb al sipte kura gore al ulin kamtiy sapirte
tey wayamirn). 4 Gega belen gwaha mat kura Yesu hitte tukutek moy yirkeb ten ya goyen
hende hurkamin. Hurkunbe Yesu hinhin turte gor yamey iramiy. Irdeb garbam al go
sapirte palgir irke Yesu hinhin binde kurkurin. 5Irkeb Yesu belen dufaymnj taren go
yenenbe al uliy kamtin goyen, “Urne, mata bulugge halde gunhem,” inyin.

6 Goyenterbe Moseyen saba mar kura gor keperdeb binde po, 7 “Al gabe al dahade
ningeb mere gwahade tiya? Al Kuruy po gab alyen mata buluy halde hiyen. Yenbe
Al Kuruy sukal irde hi,” yen dufay hen hinhan. 8 Gwaha ten hikeb Yesu belen yenen
bebak tepbe gaha yinyin: “Daniy dufay gwahade kerde han? 9 Daminbe metenen?
‘Mata bulupge halde gunhem,” inhem goyen ma ‘Huwarde sapirge tey kwa,’ inen goyen?
10 Gogab den belen, ‘Nebe Al Urmin,* megen nin marte mata buluy halde halde saniy
minyay,’ yen nennayin,” yinyiy. Gwaha yinegbe garbam al goyen, 11 “Ne gare ginhem.
Huwarde sapirge ten yager kwa!” inyin. 12Inkeb al tumnany kenen hikeya huwardeb
sapirmin tey sinare kat kurip. Irkeb al tumpan gor hinhan goreb hurkupkat teybe, “Ey,
mata gahade kura ma kenern hityen. Da matabe gago?” yenbe Al Kuruy turuy iramir.

Yesu belen Liwai hoy iryin
(Matiyu 9:9-13; Luk 5:27-32)

13Be, Yesu go teban Galili fe ala kurun ferenyay kun hikeb al budam yen hitte wayamir.
Irkeb saba yirde hinhin. 14 Kuy henyabe Alfius urmir Liwai teks yad yad gasunde
keperde meten ten hike kinyin. Kenenbe, “Gama nira,” inkeb Liwai go huwarde gama
iryin.

15 Be, Yesu go komatminya Liwaiyen yare kunbe Liwaiyen metey kadom yagoya
Moseyen saba kepkela ma gama irkeb Yuda marte tikula sanin po gama irde hagyen Farisi
mar belen “mata buluy mar” yiney hanyen mar goya dula ten hinhan. Al budam yepya
hinhan. 16 Gwaha ten hikeb Farisi mar kura Moseyen saba tagalde hanyen mar beler
yenenbe Yesuyen komatmiy goyen yinamiy: “Dahade ningeb yepbe teks yad yad marya
‘mata buluy mar’ yinen hityen mar goya dula ten han?” 17 Gwaha yinke nurdeb Yesu

* 2:10: Al Urmin gote mipbe alya bereya Al Kuruy hitte Yumulgan ten tey Al. Daniel 7:13 gorbe degem Al Urmiy

goyen hi. T 2:14: Roma gabmanyen teks hora ten tey gasuny. Roma gabmande hora tey ten goke Yuda mar belen
igin ma nurde hinhan.

belen wol henbe, “Al ulinde iginbe guram al nin ma nurde hanyyen. Garbam al po gab
guram al niy nurde hagyen. Nebe ney al huwak yen nurde hay mar goyen faray yure
yen ma wamiriy. Gwaha titpenbe negbe mata buluy mar yey nurde hay mar faray yure
yen wamirin,” yinyiy.

Farisi mar belen binge kutna ird ird mata nin Yesu gusunan iramin

(Matiyu 9:14-17; Luk 5:33-39)

18 Be, Yon Baptaisyen komatya Farisi maryabe binge kutpa irde hinhan. Irkeb al kura
Yesu hitte wanbe, “Yonyen komatya Farisi marte komatyabe binge kutna irde hay gega,
danin geb komatgebe gwaha ma tey han?” inen gusuparn iramin. 12 Irkeb Yesu beler) wol
hepbe gaha yinyin: “Dahade ningeb tikin mere miy al yingen hikeya binge netek marbe
binge kutna irnayin? Gobe epte morn. 20 Gega kame kura tikin mere miny al go yubul tey
kuke gab igin binge kutna irde hinayin.

21 “A] kura amil gergen ten amil bikkekya ma gada iryen. Gwaha iryen gobe amil
gergen gote kan beley amil bikkek yuluy tikeb yamen go kuruny wor po hiyyen. 22 Al
kura wain fimin gergen ter) dapna sikken belen po wain fimiy hen her irtin bikkek bana
goy ma unyey. Gwaha iryepbe wain fimiy gergen goreb wain fimin hey hey bikkek goyen
kumga tike erek nene wok yen pasi hekeb det irawakde tumnay buluy hiriryen. Ningeb
wain fimiy gergenbe wain fimin hen hen gergen bana po untek,” yinyip.

Yesube Sabat nalu gote min al
(Matiyu 12:1-8; Luk 6:1-5)

23 Be, Sabat nalu kurare kurab Yesuya komatminya wit¥ metenyan kun hinhan. Kuy
henbe komatmiy belen wit iginey yad namin. 24 Go nene hikeya Farisi mar beley wap
yenenbe Yesu goyen, “Sabat nalure mata gwaha ma ten hinayiy yitin goyen komatge
yago belen mata ten hay gabe dahade?” inamin. 25Irkeb Yesu belen wol henbe gaha
yinyin: “Dewitya kadomya binge kamde mata tiyamin gobe ma kapyay hen nurde
hapyen? 26 Abiatar beley Al Kuruy doloy ird ird mata doyan mar gote kurupmiy
hinhinyabe Dewit beley Al Kurupyen ya balem bana hurkuy binge himam Al Kuruy doloy
ird ird mata doyay marte kudinen goyen yade kadomya namin. 27 Niggeb Al Kurun belen
albe Sabat nalu niy ma iryiy. Sabat nalube al niy iryiy. 28 Ningeb Sabat nalu goyen wor
ne Al Urmin gabe gote miy al,” yinyiy.

3
Al hanin nonbo hitin sope iryin
(Matiyu 12:9-14; Luk 6:6-11)
1Be, wawuy kurare kurab Yesu go Yuda marte gabu yare hurkuriy. Bana gogbe haniy

nonbo hitiy al kura hinhin. 2 Ya bana gony hinhan mar goyen kurabe Yesu beley Sabat
nalure sope irke goyenter merem yar irniy yey kintinde kintinde hinhan. 3 Irkeb Yesu
belen al haniy nonbo hitiy goyen, “Kuy al dilin mar huwara,” inyin. 4Irdeb gor hinhan
mar goyen, “Sabat nalure mata dahadebe igin? Mata buluy ma mata igin? Ningeb al
sope yirtek ma yubul titeke kamnayin?” yinen gusupay yiryin. Gwaha yinkeb mel gobe
merem mor), doy uramir. > Irkeb Yesu belen tonay taren mar goyen yeney tukunbe bin
ar yiriy gega, bunipgen nurde yunyin. Irdeb al go, “Hange giy ira,” inkeb haniy giy iryip.
Irkeb goya goyen po igiy hiriy. ¢ Gwaha tike kenepybe Farisi mar gobe kat kuny Herotyen
marya gabu heny daha mat kura Yesu mayteke kami yen mere sege iramirn.

Al budam Yesu gama irde hinhan
7 Be, Yesuya komatminya gobe gor mat Galili fe ala kuruy sinare kurkamin. Kurkukeb
Galili nana bana goy niy al budam gama iramin. 8 Yesu mata ten hinhin gote mere
momor nurdeb al budam Yerusalem, Saidonyabe, Tair taunde ninya Yudiaya Idumea
nana bana gon niy alya Yodan fe sina kurhan kurhan mat wan Yesu hitte gabu iramip.

¥ 2:23: Witbe rais yara. Gore beret irde hapyen.

9-10 Yen) belegbe al budam sope yiryin. Irkeb garbam mar kura gor hinhan goreb Yesu
sisay urniy yen kadom wery yupepel yirde kwamin. Al budam gwaha tikeb Yesu beley
komatmiy yago goyen, “Hakwa kura tawan nunnay. Gogab al farkaka ma nirnayin ge,”
yinyin. 1 Be, ungura al ketal yurtiy hinhan goreb Yesu kenen kafura henbe, “Gebe Al
Kurun Urmin wor po!” inen megen katen kekew ten hinhan. 12 Gega Yesu beler), “Al
hoyan goya momopy yirde ma!” yinen saniy po hayhay yirde hinhin.

Yesu belen komatmin 12 yawaryin
(Matiyu 10:1-4; Luk 6:12-16)

13 Be, Yesu go nana dondoyende kura gor hurkun al goyen yaware yen nurde yunen
hinhin mar go po depe yurke yey hitte hurkamin. Yen hitte kukeb al 12 yawaryiy.
14-15Trdeb al 12 gokeb, “Yepbe neya hitek. Irde hulyay yirmeke kuy saba tagalde tukuy
hinayin. Tarey yunmeke upgura yakira tey hinayip,” yey mel goyen “Komatne yago”
yinyip. 16 Al 12 yawaryin gote degembe Saimon, depe gergen unyipbe Pita, 17 Sebedi
urmin waray Yemsya kuliy Yon denem gergenbe Boaneges. Dene gote minbe mohon
ukam yay daga kuliy yara. 18-19 Kurabe Andru, Filip, Batolomiyu, Matiyu, Tomas, Yems

yegbe Alfius urmin, Tadius, Saimon yeybe Selot,” irde Yudas Iskariot. Yudas Iskariot
gobe kame Yesu niy asogo hay hiriy al go goyen.

Yesuya Ungura Belsebulya
(Matiyu 12:22-32; Luk 11:14-23; 12:10)

20 Be, Yesuya komatminya gobe yare hurkunbe, “Binge ninin,” yamiy. Gega al budam
hen ga mor sopte war gabu irkeb epte ma dula titek hamin. 21 Goyenterbe Yesu taynern
goyen, “Yesube kukuwa hen hi,” mere momory nuramin. Irdeb Yesube ya goyenter hi
yen nurdeb tiyupminde ten kuniy yey wayamiy. 22 Gwaha ten hikeyabe Moseyen saba
mar kura Yerusalem mat kater Yesu niy yenbe, “Al gabe ungurayen kurupmin Belsebul
belen ketal urtin geb, Belsebul gote tarende ungura yakira tey hi,” yamin. 23 Gwaha
yeke nurdeb Yesu belen wanar) yinke wan gabu irkeb siraw merere gaha yinyin: “Dahade
ningeb Satan belen ungura kadom yakira tiyyen? 24 Al miy kurun kura beley yingen ulin
kadom asogo gird ten bur yenayin gobe tarer ma hern tumyan buluy henayin. 25 Irde al
min ugkuren wor gwahade po yingen ulin kadom asogo gird ten bur yenayigbe tumpar
mugol nenayin. 26 Ningeb gwahade goyen po Satan beley uggura yen yufukde hay goyen
buluy buluy yiryenbe dahadem sanin henayin? Epte mon. Gwaha tinayipbe tarenmin
hubu hiyyen.

27 “Al kura epte ma al taren minyande yare hurkuy detmin yawaryen. Gwaha tiye
yenbe al sanin minyan go wa tey fere tike hike gab epte detmin yawaryen. 28 Fudinde
wor po dinen hime. Mata bulunya sukal meretipyabe Al Kuruy beley igiy halde dunyer.
29 Gega Holi Spirit sukal irnayipbe epte ma wor po halde dunyen. Mata buluntiy gobe
huginen hiyen,” yinyiy. 30 Yesu belen gwaha yinyiy gobe Farisi mar gore yen ge yen,
“Yepbe unguram yan,” yekeb gogo gwaha yinyin.

Yesu milinya kulin wenya
(Matiyu 12:46-50; Luk 8:19-21)
31Be, Yesu go gwaha ter gor hikeb milinya kulin wenya war forok yenbe Yesu hinhin
ya goyen sinare henbe yen ge keya hamiy. 32 Irkeb Yesu hitte wan milgu irde keperde
hinhan mar belen nurdeb, “Momkeya kolge yagoya way sinare ga hen ge niy yey hay,”
inamiy. 33 Gwaha inkeb, “Ganupbe mamneya kolne wenya?” yinen gusunay yiryiy.
34Irdeb alya bereya keperde milgu iramin mar goyen yenenbe, “Mamneya kolne wenyabe
gago han! 35 Alyabereya Al Kurugyen dufay gama irde hay marbe kolne, hayneya mamne

yagoya,” yinyiy.

3:18-19: Roma gabman asogo irde hinhan mar gote denembe Selot.

Yasun alyen maya mere
(Matiyu 13:1-9; Luk 8:4-8)

1 Be, Yesube Galili fe ala kuruy sipare kura gor tebay sabamin miy uryiy. Gorbe al
budam wor po gabu iramiy. Ningeb Yesu go hakwa dirypen kura goyen hende hurkuy
keperde saba yirde hike albe fe sinare hen sabamin palpa irde hinhan. 2 Sabamin
budambe maya mere mat yirde hinhin. Maya meremin kurabe gahade: 3 “Ga nurnap!
Al kura wit muyken tur ire yen metenminde kurin. 4 Kunbe wit muyken tur irde tukurin.
Goyenbe kura son hepbe belenyan katamin. Katkeb nu beley namiy. > Kurabe hora arat
geb, megen halgayin bana katamin. Irdeb aran po kawan hamin. ¢ Goyenbe filginir taren
ma hitiny geb, nana belen kumga yirke algup nen kamamiry. 7 Wit muyken kurabe son hen
yamuy duwi bana katamin). Irde igin kawan haminy gega, yamur duwi belen awrum yurke
nonbo her iginen ma hamin.  Goyenpoga kurabe megen iginyan wor po katamirn. Katen
kawan hen karkuwan henbe iginen budam wor po forok yamiy. Iginen kurabe 30, kurabe
60, irdeb kurabe 100 gwahade forok yamin,” yinyin. 2 Gwaha yinepbe, “Mere tey hime
gayen bebak tinin yenbe kepkela palpa irde gab bebak tinayin,” yinyin.

10 Be, al hoyay bur yen pasi hekeb komatminya al kura yen gama irde hinhan marbe
yen hitte wan kalyay kerdeb siraw mere tiyyin goke gusunay iramin. 1 Irke wol hepbe
gaha yinyin: “Depbe Al Kuruy beley alya bereyamin doyay yird yird mata banare hiyen
goyen gago kawan dikala dirhem. Gega ne ma nenkela hen han marbe siraw mere tey
hime gate miy ma nurnayin. 12 Ga mata gake Al Kurupyen mere basay al Aisaia beler
bikken gahade kayyin:

‘Yepbe keney hinayin, gega bebak ma ten hinayip,

irde mere nurde hinayin, goyenbe min go ma nurde hinayin.

Moy manhan bin mulgany hekeb Al Kuruy beley mata bulugmin halde yunwoy,” katiy
hi,” yinyin. Aisaia 6:9-10

Yesu belen yasun alyen maya mere gote min tagalyin
(Matiyu 13:18-23; Luk 8:11-15)

13 Irdeb sopte gaha yinyin: “Yasuy alyen maya mere gate minbe muy kura ma nurde
hay? Ningeb daha matbe siraw mere hoyan goyen min bebak tinayin? 4 Yasuy alyen
maya mere gote minbe gahade: yasuy al beley wit muykey tur iryen gote minbe al kura
belen Al Kurupyen mere tagalde tukuyen. 15 Al kurabe wit muyken belenyan kattin go
gwahade goyen. Al Kurunyen mere nurkeb goyare po Satan beler war binde mere goyen
goray yiryen. 1617 Munarn kurabe Al Kurupyen mere nurde amay henayin. Goyenbe
mere goke ten kanduk forok yekeb Al Kurunyen mere goyen aray po tubul tinayiy mar
gobe wit muyken hora arat bana kattiy go gwahade goyen. 18 Al kurabe wit muyken
yamuy duwi dugu bana kattiy yara. Yenbe Al Kurupyen mere nurnayig. % Gega hey
hepymin ge ug po dufay heny kanduknen nurde, megen niy samupya det kurayen kurayen
yad yad niy po bin harde hike gore Al Kurungyen mere biy bana hiyern goyen hika tikeb
nonbo hey iginen ma hiyyen. 20 Munay kura marbe wit muykern meger) iginyay katen
kawarn henbe iginenbe budam 30, 60, kurabe 100 gwahade forok yenayin go gwahade
yara. Al gobe Al Kurugyen mere nurde binde kerde gama irdeb gote iginen budam wor

po forok yiryen,” yinyip.

Hulsiyen maya mere
(Luk 8:16-18)

21 Irdeb sopte gaha yinyin: “Al ganuy kura hulsi usuy urde tukuy koroy tey aw urde
hiyen? Ma tukuy poy bana kerde hiyen? Hubu wor po. Gwaha irtinenybe tey omasiy
hende binguy irde hiyen. 22 Ningeb det kura banare hany goyen kamebe tumnan kawan
forok yenayip. Irde det kura malare hay gobe tumpay kamebe hol yirke kawan heke
yennayip. 23 Mere tihim ga min nurnip yepbe kepkela palpa irde bebak tinayip,” yinyin.

24 Gwaha yinenbe sopte gaha yinyin: “Mere nurhay gake kepkela dufay henayin. Mere
gabe fudinde yen gama irkeb go hendebe Al Kuruy beley dufay igin budam dunyey.
25 Fudinde, al kura mere gate min nurde biy hol iryenbe Al Kurupyen dufay makin wor
po hiyyen. Goyenpoga mere gobe nuryen gega, gama irtek ma iryen al gobe Al Kuruy
beley bikkey dufay untiy go wor tumulgay tiyyen,” yinyin.

Det muyken kawan hen henyen siraw mere

26 Be, Yesu belen sopte gaha yinyin: “Al Kurun belen alya bereyamin doyar yirde hiyen
gote matabe gahade: al kura metende kuy wit muyken tur iryen. 27 Irde mulgan hey
yare way ferd fay hiyen kuruy gobe wit muykern goyen gwaha mat kura pul yen kaway
hen hi yen ma nurde hiyen. 28 Hiyen kuruy gobe megen fimin tenbe kawany hen kurun
hen hiyen. Hankapyabe pigin wa forok yiyyen. Irkeb gor matbe fuwala hiyyey. Irde go
kamereb iginen budam wor po henayin. 2° Wit sak yen yen nalu hekeb meten mip al
wanbe wit wal wal bidila tukuy walde yawaryen,” yinyin.

Mastet he bilmin gote siraw mere
(Matiyu 13:31-32,34; Luk 13:18-19)

30 Be, Yesu belen sopte gaha yinyin: “Al Kuruy belen alya bereyamin doyay yird
yird gobe dahade yen nurtek? Irde da siraw merere tagaltek? 3! Al Kuruy beley alya
bereyamin doyarn yird yird gobe mastet he bilmiy dirnen muy wor po megen kaway
hiyyen go gwahade goyen. 32Kawarn hen kuy kuruy hey hanin karkuwan hekeb nu beley
way goyarn hagam yirde hinayin,” yinyip.

33 Be, Yesube maya mere budam gahade gayen po igiy bebak tinayin mat saba yirde
hinhin. 34 Yepbe siraw merere po saba yirde hinhin. Gega komatmin yagoya po henbe
siraw mere gote miy banare niy goyen kawan bebak yirde hinhin.

Yesu belen meneya dubaya masi yiryin
(Matiyu 8:23-27; Luk 8:22-25)

35 Be, goyen wawunbanabe Yesu beler komatmin goyen, “Fe ala sina kurhan iroy
kunin,” yinyin. 3¢ Gwaha yinkeb al buda kurun goyen gor po yubul tegbe Yesu hinhin
hakware gor hurkupbe kwamiy. Irkeb al hoyan wor hakwa kura hende hurkupbe Yesu
gama iramiy. 37 Kuy hikeb mene taren po huwaryin. Irkeb fe goyen makay duba yara
karkuway huwarde war hakwa sinsinyan mayde biy bana kurkuy hinhin. 38 Goyarebe
Yesu go hakwa kimyay beley kalku hende ferde hinhin. Irke komatmiy beley igin ma
nurde isay heybe, “Tisa, kamniy tey hite gabe igin nurde ha?” inamip. 39 Irkeb Yesu
go huwardeb meneya dubaya goyen masi yirde, “Bada hiri!” yinkeb goya po yul yen
kamaryum. 40 Irkeb Yesu belen komatmiy yago goyen, “Denbe saninne ma kener bebak
ten han geb, gago kafura hey han?” yinyin. 41 Irkeb komatmin yago gobe kafura wor po

hen kadom gusunan gird tenbe, “Da albe gago? Meneya makanya wor meremin nurhar!”
yamip.

5

Yesu belen al unguram yan sope iryin
(Matiyu 8:28-34; Luk 8:26-39)

1 Be, Yesuya komatminya gobe Galili fe ala kuruy sina kurhan Gerasa marte nanare
forok yamin. 21Irdeb Yesu gobe hakwa tubul tey sinare kat kukeb al kura ugguram yarn
beley Yesu kene yen bembare mat wayyin. 3 Al gobe bembayay ferde kuy hiyen. Yeybe al
belen epte ma tanarde fere titek. Kay tarey sende wor epte ma fere titek hiyen. 4 Tanarde
kahanya haninya fere tey hagyen. Gega sen kirigtiktuk hey kahapde niy ain manay
yukala tey hiyen. Ningeb al beley epte ma hikaka irde fere titek hiyen. 5 Yenbe huginen
duguyay kuy bembayay hen kekew ten sikkey hora po ilka tey hiyen.

¢ Be, al gore Yesu go gisaw mat po kenenbe kup yen way Yesu kahay minde katey
dokolhoy yuguluy tiyyin. 7-8Irkeb Yesu beley uggura goyen, “Ungura, gebe nurde guney

hime. Al ga tubul tey kat kwa!” inkeb upggura gobe woywoy yen kekew tenbe, “Yesu!
Gebe Al Kuruy tarepmin kuruy wor po gote Urmiy. Daha nirey tey ha? ‘Buluy ma giren,’
ninepbe masi tiyayiy,” yey esey mere iryip. °Irkeb Yesu belen, “Dengebe ganuy?” inyiy.
Irkeb wol henbe, “Nenbe budam po hite geb, dennebe Legiyon,”* inyiy. 10Irdeb, “Nana
hitere gar mat hoyande ma dakira tiyayin,” inen eser) mere irde parsay iryin.

11 Be, mel go hinhan bindere gorbe bu budam wor po dugu dabayinde kura gor nuku
tey dulan ten hinhan. 12 Irkeb ungura buda goreb, “Ge belen ok dinkeb kur bu iro ketal
yurnin,” iney Yesu esen mere iramin. 13 Irkeb Yesu belen wol henbe, “Igiy,” yinkeb
ungura buda goyen al go tubul tey kuy bu buda goyen ketal yuramin. Irkeb bu buda
2,000 goyen tumparn hul yen kuny hamulare mat fe ala bana kurkuy fe nene kamamin.

14 Trkeb bu doyan mar belen mata goyen kenepbe busaharde tiyunmipyan irde
metenyan kupbe mata forok yirin goke tagalde tukamirn. Irkeb mere go nurdeb al budam
mata goyen kinniy yey kwamiy. 15 Kuygbe upggura ketal urtiy al go dufaymin wuk yitinde
umna tegbe Yesu hinhinde gor keperde hike kenenbe kafura hamin. 16 Irkeb mata go
forok yeke kenamin mar goreb ungura ketal urtiny al goyen daha mat igiy hiriy goyabe
bu fe nene kamaminya goyen goke momor yiramiy. 17 Irkeb al buda gore mere go nurde
kafura henbe Yesu goyen, “Nana ga tubul tey kwayin,” inamin. 18 Gwaha inkeb hakwa
hende hurkun hikeb sope iryiy al goreb, “Yesu, igiy gama giren?” inyin. 1°Irkeb Yesu
belen ok ma inenbe, “Mulgay hen tayge hitte kun Al Kuruy beler buninen girde sope gira
goke momoy yirayin,” inyiy. 20 Irkeb Dekapolis nana bana Yesu beley sope iryin goyen
tagalde tukun hinhin. Tukukeb al budam al go kenen meremiy nurdeb diliy fot yamin.

Yesu belen garbam bereya bere dirnen kamtin sope yiryin
(Matiyu 9:18-26; Luk 8:40-56)

21 Be, Yesu gob sopte mulgan her fe ala kuruy sina kurhan Kapeneam kur fe sinare
hikeb al budam war gabu irde kalyay keramirn). 22Irkeb gor nin Yuda marte gabu ya doyar
al kura Yairus gore Yesu hitte wayyin. Wan kenen yende palap matare Yesu kahan minde
urguy kan kuku tenbe, 23 “Werne kamer ten hi. Ningeb aran warn hange kerd unkeb igin
hen huwaryen,” inen esen mere iryin. 24Irkeb meremiy goyen nurde Yesu go yenya
kwaryum. Kun hikeyab al budam kalyan kerde tawtaw irde gama irde hinhan.

25 Be, goya goyenbe bere kura danduku mipyay goyen al gabu irde kuy hinhan bana
goy kun hinhin. Garbam gobe gayakkek mon. Damaminbe 12. 26 Ningeb bere gobe
garbam goke guram al budam hitte sope nirnay yen kun hegbe horamin go hende pasi
irde hiyen. Goyenpoga guram kurayen kurayen gore igin ma irde hiyen. Iginy hitpenbe
bulun wor po hen hiyen. 27-28 Gega Yesuyen mere momor) nurde hiyen geb, “Kuy amilmin
po sisan urdeb igin hewen,” yey dufaymirn saniy irdeb kuy al buda goyen pota yirde Yesu
harhok belen mat amilmiy sisay uryin. 2° Irkeb dari temeyde hiyen goyen goyare po
hubu hirin. Irkeb, “Garbam go nubul tiya,” yen nuryin.

30 Be, goya goyen po Yesube tarenmiy tubul tey kuriy goyen nuryiy. Nurdeb al budam
gama irde hinhan goyen fulgay kanbe, “Ganup beley sisay nura?” yiney gusupap yiryiy.
31 Irkeb komatmin yago beley, “Al karim ma kalyan gerde hay gayen go ma yenenbe
‘Ganuy sisap nura?’ yep gusunay hey ha?” inamin. 32 Gega Yesube, “Ganuy beley sisay
nura?” yey nagkeney po hinhin. 33Irkeb bere gobe ulinde mata forok yirin goyen nurdeb
kafura hen barbar yenbe warn Yesu kahan minde katen dokolhon yuguluy tepbe, “Ne
belen tihim,” inen garbam bikken hiyen goyen goke fudinde po momorn iryin. 34 Irkeb
Yesu belen, “Werne, Al Kuruy beley dufayge taren go kenenbe sope gira geb, kandukge
hubu hihi. Ningeb amanen nurde kwayip,” inyip.

35 Be, Yesu belen bere goyen mere irde hikeyabe al kura gabu ya gote doyan al
Yairusyen yare mat wanbe, “Werge bikken kama geb, tisa ga tuktawan irde ma,” inamin.
36 Gwaha inkeb Yesu mere go nurdeb Yairus inyiy. “Kafura hey ma yo. Al Kuruy niny po

*
5:9: Legiyon gote mipbe fulena mar budam 5,000 niy yitiy.

dufayge saniy irayin.” 37 Gwaha inenbe yen gama irde hinhan mar gob tumnan yakira
tepbe Pita, Yemsya kuliy Yonya po yade kurin.

38 Be, kuy Yairusyen yare forok yenpbe gor hinhan mar gore eser nana ten kekew tey
epte ma ten hinhan goyen yinyin. 39 Irdeb ya bana hurkupgbe, “Daniy kekew ten esern
buluy po tey hay? Diriy gabe ma kama. Duliy ferde hi,” yinyiy. 40 Gwaha yinkeb gor
hinhan mar gore hinmay iramin. Irkeb Yesu beley ya bana hinhan mar go, “Sinare
kunay!” yinen yakira tenbe diriy gote milinya naninya irde komatmin karwo go po yade
dirin hakwam hinhin bana goy hurkamiy. 4! Irdeb diriy gote haniy tanarde, “Talita,
kum!” inyin. (Meremin gote minbe, “Bere dirpen, ne belen ginhem ge. Huwara!”)
42 Irkeb goyare po bere diryen go huwarde goyay go kuy way tiyyin. (Yenbe damamip
12.) Gwaha tikeb go kenamin marbe dilin fot yamiy. 43 Irkeb Yesu beler), “Mata kenhan
gayen gake ma wor wor tagalde tukunayin,” yinenbe, “Bere dirnen ga binge kura unke
niwi,” yinyin.

6

Yesu go tiyunmin Nasaret mat takira tiyamin

1 Be, Yesu belen napa bana go tubul ten komatmipya tiyunmin Nasaret hurkamir.
2 Irkeb Yuda marte usay nalu Sabat forok yekeb gabu yaminde kuy saba tagalyin.
Sabamin gob hoyan wor po nurdeb hurkunkat tepbe, “Al gabe saba dare nin tiyun?
Dufaymin yago wor folekken. Yenbe mata tinen tiney yirde hi! 3 Yenbe kapenta mon?
Irde Maria urmiy mon? Kuliy yagobe Yems, Yosep, Yudasyab Saimonya. Haymir yagobe
nepya ma gar tumpan hityen?” yamin. Irde binde buluy nurd unamin. 4 Gwaha tikeb
Yesu belen, “Al Kurupyen mere basar albe taypenya tiyunminde niy marya beler palap
ma irde hagyen,” yinyin. 5Irdeb Al Kurunyen tarende mata tiney turnpuy yan kura
epte ma irtek hirin. Gorbe garbam mar yupkurenen po hanin kerd yunern sope yiryin.
¢ Tiyuyminde nin mar beley Yesu mata tey hinhin go kener fudinde yeyy ma nurde hikeb
kukuwamnen nuryin.

Yesu belen komatmin 12 hulyan yiryin
(Matiyu 10:5-15; Luk 9:1-6)

Be, gwaha tepbe Yesu tiyun kurayay kurayay kuy saba tagalde hinhin. 7 Irde
komatmin 12 go hoy yirke way gabu irkeb irawam irawam hulyay yiryip. Irdeb uygura
yakira tey ten taren manay yunyip. 89 Komatmiy yago goyen kunin ten hikeb gaha
yinyip: “Depbe binge, kalwa, horaya det hoyan goya ma yawarnayiy. Kahay basantiy po
yerde genuy po yanarde kunayiy. Ulighorbe ultinde hay gog ep. Hoyan ma yawarnayir.
10Kuy tiyupde kura forok yepbe ya upkurende po hey metey tey hinayin. Ya kurar kurar
ma hinayiy. Irdeb meten pasi irdeb tiyun go tubul tey hoyande kunayip. 1! Gega tiyuy
kurar kura kun forok yeke sabatin ma nurde dakira tikeb kahantinde niy tupi yaray ten
tiyunmin go tubul teny kunayin. Gwaha tike gab Al Kuruy dilinde mata buluy titekeb
gogo gwaha tahan yen nurnayin,” yinyin.

12 Gwaha yinkeb mel go tubul tey kwamin. Irde mata buluy yubul tey Al Kuruy nip
bin mulgan hen hen mata goyen alya bereya hitte tagalde kun hinhan. 13 Irde al budam
ungura ketal yurtin goyen yakira ter al budam garbam minyan goyen olip fiminde sam
yirde hanin yerd yunke igin hey hinhan.

Yon Baptais kamyin
(Matiyu 14:1-12; Luk 9:7-9)

14 Be, Yesu denembe kuruny wor po hen tukukeb Galili naga doyay al kurury Herot
Antipas manay nuryiy. Al kura marbe, “Yon Baptais kamyiy goyen mulgay hiyuy geb,
gogo mata tigey turuy yay Al Kuruy po titek goyen tey hi,” yey hinhan. 15 Al kura marbe,
“Yepbe Elaia,” yen hinhan. Munarn kurabe, “Al Kurupyen mere basay al bikkek hinhan
go goyen kura yara,” yey hinhan. 16 Be, Herot gobe al beley Yesu niy gwaha mat mere
ingogaha uguy po ten hinhan go nurdeb, “Yon biyin walmeke kamyin al go gago sopte

huwaruy,” yiriy. 17-18 Yen beley gwaha yiriy gote mipbe gahade: bikken Yon diwilip
hinhinya Herot beley kuliy Filipyen berem Herodias kawem tiriy. Irkeb Yon belen goke
tepbe, “Kolger bere kawem tawan gobe gwaha ma tiyayin yitin goyen tiyan,” iney hinhin.
Irkeb Herot belen Herodias niy tenybe meten marmin hulyay yirke kuy Yon hanip fere
tey tukuny koyare keramin. !9 Gwahade geb bere gobe Yon niny bigde igin ma nurde
unenbe, “Daha mat kura maymeke kamwon?” yen nurde hinhin. Gega yingenbe epte
moy). 20 Gobe Herot beleny Yonbe al huwak wor po, irde Al Kurugyen metey al fudinde
wor po yep kenenbe palap irde asogo maynayin yen kenkela doyar irde hinhin geb, gogo
epte ma bere gore mayke kamtek hinhin. Herotbe Yon beley saba irke kanduknen nurde
hiyen gega, sabamiy go nurtek po irde hiyen.

21 Be, Herodias belen, “Daha mat kura Yon mayen?” yen nurde hinhin goyen nalu go
forok yirin. Herot go miliy kawar kiryin nalu goke tenbe binge kuruy tepbe yende meter
mar gote doyan mar hoy yirke wayamin. Fulena marte doyay marya Galili nana doyalj
irde hanyen marya manar yinke yende yare gabu iramirn). 22 Goyen nalure Herodias wirir
belen gabu kurunde gor Herotya kadom yagoya binge nene hinhande gor wan tikin hen
gege igiy wor po tiyyin. Irkeb gor gabu iramin mar goya Herotya amay hamnj Irdeb
Herot belen aman hepbe bere goyen, “Det kuray nurdeb mali po gusunarn nirayiy. Irkeb
igin gunen geb,” inyiy. 23 Irdeb, “Fudinde wor po ginhem. Napa ne belen doyar irde
hime ga manay igin kurhan tubul ten gunmeke doyay yirde hayiy,” inyiy.

24 Trkeb bere go miliy hitte kugbe, “Da det nin gusuyan hewen?” inkeb miliy Herodias
belen), “Kupbe Yon tonarn niy inayin),” inyiy. 25Irkeb bere go bemel po Herot hitte mulgan
hepbe, “Hapgka ga po Yon bipin walde tonay koronde kerde tawan nunayin,” inyiy.
26 Gwaha inkeb Herot go kanduknen wor po nuryin. Gega hankapya kadom dilinde mere
sapin po tiyyin goke memya henbe Herodias wirin gote mere po gama iryiy. 27-28 Irdeb
goyare po meten almiy upkuren kura hulyay irke koyare kunbe Yon binin walde tonan
ten koronde kerde tawarn bere go unyin. Unkeb tukuy miliy unyiy. 2 Irkeb Yonyen
komatmin belery mere momon go nurdeb way Yon hakwam po tukurn mete tiyamin.

Yesu belen al 5,000 binge paka yiryin
(Matiyu 14:13-21; Luk 9:10-17; Yon 6:1-14)

30 Be, komatmin 12 kwaminy go mulgan hen gabu irdeb kalyay kerde mata tiyamiy irde
al saba yiramin goyen tumnar Yesu momor iramin. 3! Gwaha tey hikeyab al budam po
way gabu irke binge netek ma hamiy. Irkeb Yesu beley, “Den po wake kun usay hetek
napare kura neya balmiy hinin,” yinyiy. 32 Be, gwaha yinepbe tumpan hakwa hende
hurkun nana al minmonde kwamiy. 33 Gega Yesuya komatminya go al buda kuruy go
yubul tey kukeb nana gor kuniy tahay yen bebak tiyamin. Nipgeb taun buda kurup
bana go niy marbe Yesuya komatminya kuniy tey hinhan gasunde gor yey wa kuy forok
yamin. 34 Be, Yesu way forok yen yenepbe al buda kuruy go diriy kagew yara buninen
yinyip. Irdeb det budam niy saba yiryin.

35-36 Saba yirke kuy kun wawupbana wor po hirin. Irkeb komatmin belen wanbe,
“Kidoma dura, irde nana gapbe tiyuy binde minmoyn. Ningeb al buda ga yakira tike
kup tiyunyan ma metenyan gwahade yingen binge kura nankener damu tey nenayin,”
inamiy. 37 Gwaha inkeb Yesu belen, “Moy, dey beley binge kura yunke nenay),” yinyiy.
Irkeb komatmin beley, “Al buda kurun gabe dahadem binge yuntek? 200 denari® ten
gore binge damu tey yunniy yen diney ha?” inamin. 38 Gwaha inkeb wol hepbe,
“Bipgetinbe dahade hay? Kuy yennay,” yinyiy. Irkeb kuy yenenbe, “Beretbe siptesoyon,
irde makay dapya yadibe irawa ga hay,” inamiy. 39 Irkeb Yesu beley, “Al gabu kuruy go
pota yirke kuy yamunyan go keperde tukunan,” yinyiy. 40Irkeb pota yirke keperamir
goyen gabu kurabe 50, munarn kurabe 100 gwahade ala po keperde tukamin. 4! Irkeb
Yesu belen beret siptesononya makan dapna yadi irawaya goyen yade Al Kurur igin nurd

6:37: Denari: Yesu hinhin nalure hora denembe gogo. 200 denari gobe gagasi 8yen metery damu hora.

unenbe beret go yubala tey komatmiy yunyin. Irkeb komatmin beley yade yukun al buda
go yunamin. Makay dapyna manay gwahade po iryin. 42Be, al buda go nenebe ep wor po
nuramiy. 43 Irkeb komatmin belen binge diknen goyen gabu yiraminbe tiri 12 gayen
makiy yirtek hamiy. 44 Binge namin mar al parguwak po kapyay hamigbe 5,000.

Yesu fe yuwalnen hende huwarde komatmin hitte wayyin
(Matiyu 14:22-23; Yon 6:15-21)

45 Be, Yesu beley al buda go yakira tenbe goyare po komatmin yago goyen, “Den wa
hakwa hende mehen hey Betsaida kunayip,” yinyiy. 4 Gwaha yinen yubul tepbe dugu
dabayiy beley Al Kuruy mere ire yey hurkuriy.

47Be, anne silsul irkeb hakwa gob fe ala kurun kahalte forok yiriy. Goyareb Yesube yern
upkuren po dugu dabayinde gor hinhin. 48 Gor heyyabe mene kuruy po huwarke hakwa
go epte ma kutek hekeb mel goyen foy misinen po hey hinhan goyen yenen hinhin. Irdeb
naya minge hekeb kun yene yern fe hende huwarde kupbe mel go fole yirde kwen tiyyin.
49-50 [rkeb komatmiy belen kenenbe, “Ungura wan hil” yen kafura her kekew tiyamin.
Irkeb bemel po wol henbe, “Mor, ne wany hime geb, kafura ma! Tarey henan!” yinyin.
51Gwaha yinenbe hakwa hende hurkukeb mene kuruy goyen kamyin. Irkeb komatminbe
kenenbe diliy fot wor po yamin. 52 Gobe Yesu beley al budam binge yunke namin gote
iljlilj goyen tonap taren irde ma nuramin geb, gogo mata tiyyin go manan bebak ma

iyamin).

53-54 Be, mel go kuy sina kurhan Genesaret taunde forok yamin. Forok yen hakwa
tubul tey sipare kurkukeb gor nin al beley Yesu kenen bebak tiyamin. 55 Irdeb buy yen
kun Yesuyen mere momorn goyen tagalde tukukeb nana kuruny bana go nin mar belen
garbam mar kurabe sapir hende yerde, kurabe yadeb Yesu tiyuy damde kura hi yeke
nurdeb gor po yukuy hinhan. 56 Yesube tiyunyanya taunyapyabe tiyuy mukpey taun
sipayan kun hikeb garbam mar maket gasunde gor yaway gabu yirde hinhan. Irdeb esey
mere irde, “Yesu, ge beley igiy yekeb amilge po sisay urdeb igin hetek,” inamiy. Irdeb
gwaha tepbe garbam mar go igiy hey hinhan.

7

Yesu belen asiyen mata walde yunyin
(Matiyu 15:1-9)

1Be, Farisi marya Moseyen saba mar kuraya Yerusalem tubul tey katey Yesu hinhinde
gor gabu irde kalyan keramin. 23 Goyarebe Yesuyen komatmin yenaminbe hanin ma
haldeya binge yanarde nene hinhan. (Yuda marte matabe hanin ma haltiy gobe tikip
minyay yen nurde mali ma dula tey hanyyen. Ningeb yepbe asem yagot haniy hal hal
belyen goyen gama irde hapyen. Farisibe goyen mata po kepkela gama irde hayyen mar.
4 Go mar gobe gabu karkuwarnyan al maliya suluk hey kuy hinayin goyen way yamipyar
hepbe fe gemde ga dula tey hayyen. Matamin gwahade budam han. Kuraminpbe gisu,
koropya, fe kanguya hal hal belyey minyay. Mali mali ma tey hagyen.)

5 Gwahade ningeb Farisi mar goya Moseyen saba marya belen Yesu gusunar iramin:
“Danin geb komatge yagobe asinininy yagot mata ma gama irde haniy ma halde ga dula
tey hay?” inamin. ¢Irkeb Yesu beley wol henbe, “Den usi mar gahade gake tenbe bikken
Aisaia belen asande kayyin gobe fudinde wor po. Mere kayyinbe gahade:

‘Al gabe mohonde po turuy nirde har.

Gega bindebe ne nin ma wor po nurde hay.

Hoyande wor po hay.
7 Mel gabe megen niny marte saba po gama irde al saba yirde han.

Mel gabe biy hende hende po doloy nirde hay,’ yitiy hi. Aisaia 29:13
8 Depbe Al Kurunyen saba fudinde go yubul ten mata al belen) forok yirtin go po ga taren
yanarde hap,” yinyin.

% Irde sopte yinyin: “Denbe asetiy yagot mata goyen po gama irniy yepbe Al Kurugyen
merebe dindiken ge nurdeb yad yigigiri yird yird dufay epte wor po hay. 10 Ga diney
hime gate mipbe gahade: bikkey Mose beley, ‘Mamtinya nantigya palap yirde hinayin,’
yirin. Munap, ‘Al kura miligya naninya karan yuryen gobe al go mayke kamyey,’ yirin.
11 Gega denbe gwaha mat ma alya bereya saba yirde hay. Gwaha titneybe, ‘Dawet kura
mamtinya nantigya yuntek goyen Al Kuruy untek yinen go ma yunern hinayin,” yey saba
yirde hanyen. 12 Den belen gwaha mat saba yirde hikeb naninpya miligya faray yurde
hitek goyen gwaha ma yirde hanyen. 13 Irdeb asetiy yagot mata gore bitiy pet titiy han
geb, Al Kurunyen merebe dawet mali kura yara irde hapyen. Mata kurabe gago. Mata
budam hoyan wor gwaha po tey hapyen,” yinyin.

Da det belenbe Al Kuruy dilinde al buluy iryen?
(Matiyu 15:10-20)

14 Be, Yesu beley al gabu iramiy go hoy yirdeb sopte gaha yinyin: “Merene kepkela
palna irde min nurnay ko. 15-16 Binge daminbe igiy yitiy mere goya dula tey ten
matatipya goyen kenkela ma gama irtekbe Al Kuruy dilinde buluy dinyen yen hagyen
gega, gore epte ma buluy diryen. Dawet al binde forok yeke mata buluy tiyyen gore gab
buluy iryen,” yinyin.*

17 Be, al gabu kurun go yubul ten kuy ya binde hurkunbe komatmin yago beley siraw
mere gote min nin gusunay iramiy. 18 Irkeb Yesu belen, “Den wor gwahade po, go
ma nurde han? Dawet kura ten niyyen gore daha mat Al Kuruy dilinde buluy iryen?
Epte mor. 19 Det niyyen gobe kun dufayminde ma kuyen, araynende kunbe kat kuyern),”
yinyin. (Mere gate minbe bingebe buluy minmon), netek ala po yen yiryiy.)

20 Be, Yesu belen saba goyen basay hen gaha yinyin: “Al binde mat dufay bulur forok
yen mohonde mat kat kuyen gore gab Al Kuruy dilinde buluy iryen. 2! Al binde matbe
det buluy gahade forok yen hanyen: dufay buluy buluyern, leplep mata, kawe mata, al
gasa yirke kamde kamde mata, al berem yan belen bere hoyar duwan yird yird mata,
22-23 det ug po yad yad niny dufay hen hey mata, al buluy yird yird dufay, al usi yird yird
mata, ulinde po amay hetek dufay po gama ird ird mata, kadom igin mat hike yenenbe
danin nenbe gwahade mon yen nurd nurd mata, mere buluy mat ten tey mata, parpar
mata, kumhaka mataya gore gab al binde mat forok yen Al Kuruy dilinde al go buluy irde

hapyen,” yinyin.

Fonisia bereyen dufay sanin
(Matiyu 15:21-28)

24 Be, Yesube tiyun go tubul ten Tair taun bindere kurin. Irde al beley gor hi yen nurd
nurd goke bada henbe ya kura goyen bana hurkuy balminy gon hinhin. Gega yen gor hi
mere momon gobe gwaha mat kura bana kertek ma hiriy. 25 Gwahade ningeb bere kura
wiriy dirgen ungura ketal urtiy gore Yesuyen mere momon nurdeb goyare po way Yesu
kahay minde katen dokolhon yuguluy tiyyip. 26 Yepbe Yuda mar bere mon. Siria nanare
niy Fonisia taunde gor kaway hirin. Be, bere gore wan wirin unggura ketal urtiy migyarn
goyen Yesu belen ungura takira tiyyen yen esey mere iryiy. 27 Irkeb Yesu beley Yuda
marya al miy hoyanya goke tagale yery maya mere mat gaha inyin: “Diriy yubul tike yern
wa binge nenay. Dirinde bingebe kulu epte ma yuntek,” inyin. 28 Gwaha inkeb bere gore
wol henbe, “Be, Doyay Al Kurun. Mere taha gobe fudinde. Gega diriy dula tike binge
dikpen katkeb kulu wor nene hanyen,” inyin. 2% Irkeb Yesu belen, “Be nin, mere gobe
igin mat wol haha geb iginge kwa. Upggura bulunbe werge tubul tiya geb,” inyin. 30 Irkeb
bere gobe yaminde kuny wirigbe uggura go tubul tey kuke igin hen gasunde ferde hike
kinyip.

Yesu belen al melak kandukya kirmin titminya sope iryin

*
7:15-16: Asan hoyandebe gahade hi: “...tikiy iryey. 16 Al kura nurtek kenem nuryer),” yinyin.

31Be, Yesu go Tair taun sinakyay tiyuny hay goyen yubul tey Saidon taunde kuriy. Gor
matbe kurkuy Galili fe ala kuruy sipayay mat kupbe Dekapolis nanare kuriy. 32 Irkeb
kura mar beley al kura kirmiy titmiy irde melak kanduk geb mere kenkela ma tey hiyen
al goyen tey yen hitte way haniy kerde sope ird unwoy yen esey mere iramin.

33 Irkeb Yesube al budam hinhan goyen yenen al go murn po teny tapat irde hanin faw
yade al gote kirmin bana yerdeb hanin meyay irde al go melak sisay uryiy. 34Irdeb al
go buninen kenenbe Al Kurun gusunay irdeb al go “Efatal” inyin. (Mere gote minbe
“Fegela!”) 35 Goyare po al go kirmin wuk yirin, irde melak kanduk go hipirken heke mere
kenkela tiyyin.

36 Irkeb Yesu belen al buda go, “Mata kenhan gake tagalde ga ma!” yinen hayhay
yiryiy. Goyenbe hayhay yirmay hirin gega epte morn. Mata tinen kenamin goke tagalde
tururu urde tukun hinhan. 37 Yesu beley kirmiy titminya melak kandukya minyay al
sope iryiy goyen gote mere momoy nurdeb al budam hurkupkat tepbe, “Yen det yirde
hi gob igiy ala po. Kirmin titmigya melak kandukya minyay mar wor sope yirke igin hen
hayp!” yamin.

3

Yesu belen al 4,000 binge yunyin
(Matiyu 15:32-39)

1 Be, Yesu go Dekapolis nana bana gon hinhin goya goyenbe al budam tebay gabu
iramiy. Goyenbe binge go kura netek minmon hekeb Yesu beler komatmin yago hoy
yirde gaha yinyin: 2“Nebe al buda ga buninen yenen hime. Neya hike kuy kun yerenkek
hihi. Irde bingem mory geb, go kura netek minmon han. 3 Al kurabe nana gisaw mat
wayarn. Ningeb binge nenmiy mor tiyugtinde kunay yinen gob kurabe kuy belenyan
kamnayip,” yinyin. 4 Gwaha yinkeb komatmin beley, “Tiyun binde migmor bana gabe
dare aray kuy binge yawap yuntek?” inamip. 5Irkeb Yesu belen, “Bingebe dahade han?”
yiney gusunay yiryiy. Irkeb, “Beretbe 7 hay,” inamip.

6 Gwaha iney yawan unkeb Yesu beley al gabu iramin goyen, “Megen kepernap,”
yinyip. Irdeb beret 7 go yade Al Kuruy igin nurd uney yubala tey al gale yirnay yen
komatmiy yago yunyiy. Yunkeb komatmiy yago beley al gale hey yunke namiy. 7 Makay
dappa mukyen kura goyen wor yade Al Kuruy igiy nurd unen komatmin yago yunkeb
go wor al gale yirde tukamin. 8 Irkeb al buda kuruy goyen binge go nene ep wor po
namiy. Irkeb Yesuyen komatmin yago belen binge diknen goyen gabu yiramin gobe
tiri 7 gwahade makin hetek hamiy. 9 Gor binge namin mar goyen al parguwak po
kapyan haminbe 4,000. Be, Yesu beley al buda goyen yinke bur yamin. 19Irkeb Yesuya
komatmin yagoya hakwa hende hurkunbe Galili fe ala kuruy sina kurhan Dalmanuta
nayare kwamip.

11 Be, goy kukeb Farisi mar kura belen way Yesu tunan urniy yenbe, “Al Kurunyen
tarende mata tigen turyuy yay kura dikala dira,” iney gusupan iramiy. 12 Irkeb Yesu
go binde kanduknen wor po nurdeb, “Danin geb gayenter niy marbe Al Kurunyyen mata
tiney niyg po gusupay nirde han? Fudinde wor po dinhem. Epte ma mata tigey kura
dikala diren,” yinyin. 13 Gwaha yinenbe yubul tey hakwa hende mulgay hey hurkuy fe
ala kuruy goyen siga kurhan wor komatminya kwamip.

Yesu belen Farisi marte mata nin maya mere mat yirin
(Matiyu 16:5-12)
14 Goyabe komatminbe binge yad yad nin biy sir yeke beret upkuren po ten kwamin
gobe hakware hinhin. 15Be, hakwa hende kuy hepyabe Yesu beler Farisi marya Herotyat
saba bulun gore alya bereya budam gote dufaymin buluy irde hiyen goke saba yirde

hayhay yirdeb, “Farisi marya Herotyat mata nin kegkela hey ga hinayiy. Gobe yis* yara

*
8:15: Yisbe dirpen muy kura palawa bana kerkeb hilyan kuyen go gwahade yara Herotya Farisi maryat mata

bulupbe gwahade goke Yesu belen hayhay yiryin.

geb,” yinyin. 16 Gwaha yinkeb komatmiy belen), “Binge kura ma yade wayhet goke teybe
gago dina,” yey yingen uliy sege iramin. 17 Irkeb Yesu beley yenen bebak tenbe gusunan
yiryin. “Daniy geb bingeninin minmory yey han? Da beley bitiy pet tey hike dufaytiy
muy kura ma wuk yen hi? 18 Diwiltinya kirmintinya minyay gega, daniy mata tey hime
gayen nener nurde bebak ma ten hay? 19 Beret siptesoyon yade yubala ten dunmeke
5,000 al yunay gote diknenbe tiri dahade makin yirtek goyen gabu yiran?” yinyin. Gwaha
yinkeb, “Tiri 12,” inamiy. 20 Irkeb sopte po, “Munan beret 7 yade yubala tey dunmeke
4,000 al yunhan gote dikyen gabu yirhay gobe tiri dahade makiy hetek hahan?” yinkeb,
“Tiri 7,” inamiy. 2! Gwaha inkeb, “Go yenenbe dufaytin muy kura ma wuk yen hi?”
yinyin.

Yesu belen Betsaida nin al diliy titmin kura sope iryin

22Be, Yesuya komatminya gob kun Betsaida taunde forok yamir. Irkeb al kura belen al
dilin titmin kura goyen tawanbe, “Al ga sope ird ird nin sisay ura,” iner) esey) mere iramiy.
2 Irkeb Yesu beley al diliy titmin goyen haninde tanarde tiyuy sinare tukuriy. Tukunbe
diwilinde meyarn tey haniy belen busan henbe, “Det kura yenha?” inen gusunay iryin.
24 Gusupar irke nankeney tukunbe, “Albe he yara yener himeke kuny way tey han,” inyi.
25 Irkeb sopte po Yesu belen al go diliy hende haniy kiryin. Irde haniy tubul tikeb diliy
hol irde napkinyiy. Irdeb dilin wuk yeke kepkela wor po dawet yinyin. 26 Irkeb Yesu
belen, “Betsaida taunde gar ma mulgay hey kwayin,” inkeb yaminde kurip.

Pita belen Yesube al gwahade yen tagalyin
(Matiyu 16:13-20; Luk 9:18-21)

27 Be, Yesu go komatmin yagoya Betsaida taun goyen tubul tey Sisaria Filipai taun
gote sinakyarn tiyun mukyen mukyern goyen fole yirde kuy henyabe, “Ne gakeb al belen
ganuy yen han?” yiney komatmin gusunay yiryin. 28 Irkeb komatmin beler wol henbe,
“Al kura belen) gebe Yon Baptais, kurabe Elaia, munay kurabe Al Kurunyen mere basay al
kura yey han,” inamiy. 29 Irkeb Yesu beley, “Munar denbe daha yen han?” yinkeb Pita
belen wol hepybe, “Gebe Mesaia,” inyin. 30 Gwaha inkeb Yesu belen, “Al kura momor ma

yirnayin,” yinen hayhay yiryin.

Yesu belen kamde kamdemin ge bebak yiryin
(Matiyu 16:21-28; Luk 9:22-27)

31 Be, Yesu go saba yirde hepyab gaha yinyin: “Ne Al Urmin gabe ulne misin kurun
katen. Irkeb Yuda marte doyan mar parguwakya Al Kuruy doloy ird ird mata doyay
marte karkuwanminya Moseyen saba marya kurun goreb ne niy bin ar yekeb sabane
nurtek ma yirkeb mununke kamen. Goyenbe yerenkek hekeb sopte huwaren,” yinyin.
32 Yenbe mere kepkelak po bebak yiryin. Irkeb Pita belen, “Geya mun kura mere tiyye,”
iney Yesu yen muy po ten tapat irde inen tenbe, “Mere taha gobe igin ma nurhem,” inyin.
3 Irkeb Yesu belen pinen nurd unen harhok unenbe komatmin hoyan goyen yenen hepya
Pita goyen iney tenbe, “Satan, way harhokne belen kwa! Begerbe alyen dufay belen po
makin hitig hi. Al Kurupgyen dufay nin ma nurde ha,” inyin.

34 Gwaha inepbe al buda kuruy gor hinhan goyen hoy yiryin. Irkeb way komatminya
gabu irde keperamiy. Irkeb Yesu beley tumpande gaha yinyin: “Al kura ne gama nire
yen nurdeb yingen ge ma nurde ne niy ten igiy kanduk ten kamen yen nurde gab gama
niryen. 3>Nipgeb al kura yingen ge po nurde hiyepbe Al Kuruy beley pinen nurde unkeb
Al Kurupyen dirip ma hiyyen. Gega al kura neya mereneya nin nurde goyen goke kanduk
tiyyen gobe Al Kuruy beley igin nurde unyen. 3¢ Al kura merene ma gama irde megen
niy samuy yade pipkatoka irde, ‘Ne ep hihim,” yen nuryen gega, kame kamde kak alare
kuyen gobe igin ma dahade? Gobe igin moy. 37 Al kura kak alare kuyepbe dahadem
detmiy gore kak alare mat tumulgay tiyyen? Go wor epte mopy. 38 Al Kuruy harhok uney
mata buluy po tey hay nalure gayen al kura ne nin memya hery merene ma tagalde hiyern

gobe kame ne Al Urmin gare wor Nanner tarer turyuy yay ten miyoymin wukken wor po
goya katepya goyenbe al gote matamin goyen wol hepbe yen ge memya hewen,” yinyiy.

1 Be, Yesu go gwaha yinenbe, “Fudinde wor po dinhem. Dey gar huwarde hay gayen
kuratin kurabe go ma kamdeya Al Kuruy beley alya bereyamin doyay yird yird goyen
sapin minyay forok yeke kennayin,” yinyin.

Yesu ulin hoyan hirin
(Matiyu 17:1-13; Luk 9:28-36)

2Be, gor mat nana fay 6 hubu hekeb Yesu belen komatmin karwo Pita, Yonyabe Yemsya
po yade dugu kurunde kura gor hurkurin. Gorbe yey po hinhan. Irkeb Yesu go mel gote
diwilinp mar po uliy hoyan heke kenamin. 3 Irkeb Yesuyen ulighor yerde hinhin gobe
tukfor yep faykek wor po hegbe soryoy minyay hiriy. Megen niy al beley det kura halke
epte ma wor po gwahade hiyyen. 4 Gwaha tey hikeb goyare po Moseya Elaiaya forok yep
Yesuya mere ten hike komatmin beley yenamin. > Irkeb Pita belen, “Tisa, garbe igin wor
po ningeb, ya yok karwo yirtek. Kurabe ge niy, kurabe Mose niy, irde kurabe Elaia niy,”
inyin. ¢ Go inyiy gobe Pitaya kadom warapya goyen kafura wor po hepbe gwaha kura
yihim yen ma nurdeya gogo mali ga mere tiyyiy. 7 Irkeb goyare po gagap kura forok yen
alu yuryin. Gagap bana gonbe al melak kura nuramin. Meremipbe gahade: “Gabe Urne.
Yepbe bubulkunne wor po. Ningeb yende mere po nurde gama irde hinayip,” yiriy. 8Be,
mere go nurdeb goya goyen po nankenamiy gega al kura ma kenamiy. Yesu po hike
kenamip.

9 Be, Yesuya komatminya gobe gasuy hinhan goyen tubul tey mulgay hey katamin.
Katen henyabe Yesu beley, “Mata kenhay gake al hoyay kura momor ma yirnayin. Ne
Al Urmin gare metere mat huwarer goyare gab momoy yirnayin,” yiney hayhay taren
po yiryin. 10 Irkeb meremin go nurdeb komatmingbe yingen uliy, “Al kamtinbe dahadem
metere mat huwaryen?” yen kadom gusunay gird tiyamin. 11 Irdeb, “Munan daniny geb
Moseyen saba mar belen al kura Elaia beleyy meten ten hinhin gwahade meten titek al
go wa mehern her) wake gab Mesaia wayyey yen hanyen?” inen Yesu gusunay iramir.
12-13 Irkeb Yesu belen wol henbe gaha yinyin: “Al kura Elaia yara meter titek al go wa
mehey hen way det sope iryen yen hagyen gobe fudinde. Goyenbe al gobe yen wa
bikken wayun. Irkeb Al Kurupyen asande mere kayamin gwahade goyen po al belen
gwaha irtek yen nurde hinhan gwahade po buluy buluy iray. Niggeb ne Al Urmiy gayen
wor Al Kurunyen asande mere kayamin gwahade po kanduk kuruy ten ulne misiy katen
kamen),” yinyin.

Yesu belen dirin ungura minyan sope iryin
(Matiyu 17:14-21; Luk 9:37-43a)

14 Be, mel goyen mulgan hen katepgbe al buda kuruy gabu irtiy bana goy Yesuyen
komatmin hoyan goya Moseyen saba marya kadom mohonde ten hike yenamin. 1> Gor
gabu iramin mar gobe Yesu wayen tiya yer ma nurde hikeya wake kenenbe hurkunkat
wor po tenbe pere irnin yen kup yen kwamin. 16 Irkeb, “Danin kadom mohonde tey
hay?” yiney gusunay yiryin. 17 Irkeb gabu kurun bana gor al kura belen wol hepbe,
“Tisa, urne uggura belen ketal urke mere ma ten hiyen goyen ge hitte ten wayhem.
18 Kurarebe ungura gore tey) megen temeyke dadilok mohonde ala hen misiy pirpedek
irde ulin horam hern hiyen. Komatge yago gayen, ‘Ungura go takira tinan,” yinhem gega
yenbe epte mon),” inyin. 19 Irkeb Yesu belery meremin goyen wol henbe, “Denbe dahade?
Dufaytiy taren moy. Gayak ga deyya hityen? Diriy go tawanay,” yinyiy.

20 Be, dirin go Yesu hitte tawayamin. Tawakeb upgura gore Yesu keney goyare po
dirip go hambor irde tey megen kay kay irkeb dadilok hol yirip. 2! Irkeb Yesu beley
dirip naniy goyen, “Garbam ga daha nana tirin?” iney gusunay iryin. Irkeb wol hepbe,
“Diriy hagkapok hinhinya po. 22Ungura beleyy maymeke kami yen fe alaya kak alaya bana

ten temeyde hiyen. Ningeb ge epte kenem buniyey dirde faray dura,” inyiy. 23 Gwaha
inkeb Yesu belery wol hepbe, “Taren minmoy yen nenen gusupay nirde ha? Al kura ne
niy dufaymiy sapiy irde hiyepbe det kura epte ma meteyen iryey,” inyin. 24 Irkeb naniy
belen goyare po wol henbe, “Dufayne ge nin tarer irhem geb, faran nurke dufay budam
budam ma hewen),” inyin.

25Be, Yesu go al buda goyen war gabu irke yenenbe ungura goyen iney tenbe, “Kirmiy
titminya mohon kattipyat upgura, ne gare ginhem, diriy ga tubul tey kat kwa! Irde
ma wor po mulgan hawayiny!” inyin. 26 Irkeb ungura go kekew tey diriy goyen hambor
buluy po irde tubul ten kat kurin. Diriy go kenamigbe ugalam mon), kamtiy yara heke
kenenbe al kura belen, “Ey, kama!” yamin. 27 Gega Yesu belen haninde tanardeb isan
heke huwaryin.

28 Be, go kamere Yesube komatminya ya binde hurkamin. Hurkupbe komatmin yago
belen, “Dahade ningeb nenbe ungura go takira titekeb mereninin ma nura?” inen
gusunay iramin. 29 Irkeb Yesu beler wol hepbe, “Ungura gahade gab Al Kurun gusunan
irke taren dirke gab igiy takira tinayin,” yinyin. 30 Be, Yesube al yenern yilwa yirde
balmiy kuy hiniy yen nurdeb tiyuy go tubul tey balmiy Galili nana goyen fole iramiy.
31 Gobe komatminy buda goyen saba yirde hinhin geb gogo tiyyin. Yepbe komatmiy
saba yirde hepyabe, “Ne Al Urmin gabe al kura beler) tagalde nunke megen nin al beley
nad buluy buluy nirde mununke kamer. Gega yerenkek hekeb sopte huwaren,” yinyin.
32 Goyenpoga komatmin yagobe mere gote min bebak ma tiyamin. Irdeb min goyen
tagalke bulun nurtek yenbe gusunay ird ird niy kama hamin.

Ganuny albe denem kurun wor po?
(Matiyu 18:1-5; Luk 9:46-50)

33 Be, Yesuya komatminya Kapeneam taunde forok yamin. Irdeb ya bana hurkupbe,
“Belenbe daniy kadom mohonde tahan?” yinen komatmiy yago gusunay yiryin.
34 Goyenpoga mel gobe wan henya, “Ganunbe folek geb, doyan al hiyyen?” yen kadomde
tiyamin geb, goke memya hery mere ma tiyamirn). 35 Irkeb Yesu go keperdeb komatmir 12
tumpan hoy yirdeb, “Be, al kura, ‘Al Kuruy dilinde denne yan hewe,’ yiyyenbe yingen ge
ma nurdeb al hoyay kuruny gote meten almiy hiyyen,” yiney saba yiryin. 3¢ Irdeb Yesu
beley diriy dirgen kura komatmiy yago hinhande gor hinhin goyen tey besa irdeb, 37 “Ne
niy tey al buluney kura dirin gahade gayen gargar iryen gobe ne niryen. Munar al kura
ne igiy igiy niryen gobe ne po ma niryen. Nad nerke wamiriy al goyen manary igiy igip
iryen,” yinyin.

38 Irkeb Yon belen nurdeb, “Tisa, al kura nende al mon gega, denger unygura yakira tey
hike kenenbe utay irtiy,” inyin. 3 Irkeb Yesu beley wol henbe, “Utan ma irnayin. Al kura
ne denner Al Kurunyen saninde mata tiney turyuy yan forok iryen gobe daha mat tigiri
tey buluny niryen? Epte mon. 40 Al kura asogo ma diryen al gobe nende al. 4! Fudinde
wor po dinen hime. Al kura dery denepbe Mesaiayen albe gago yen bebak teybe ne niy
tey fe kura dunyen gobe murungem tiyyen wor po,” yinyir.

42 Be, Yesu beley sopte gaha yinyin: “Goyenpoga diriy gahade gayen ne nin dufay
hekeya al kura beley mata buluy tiyi yen biy tiyyen al gwahade gobe hora kuruny kura
tey bininde fen ten makar alare temeytek yara. 43-44 Niggeb hange kura mata bulunde
gukukeb walayin. Hange ugkuren po tey Al Kuruy hitte hurkayin wor igin. Mongo hange
irawakde hiriryen gore kak kamde ma hiyen bana goy gukuriryen.* 45-46 Kahange kura
belen mata bulunde gukukeb walayin. Kahange titmin hey Al Kuruy hitte hurkayin
wor igiy. Mongo irawakde hiriryen gobe gore kak alare gukuriryen. Nipgeb hangeya
kahangeya kurhan kura waltinenbe mata buluy hugiyen yubul tiyayin gogo.t 47 Delge
kura belen mata bulunde gukukeb marayin. Delge upkuren po hepya Al Kuruy hitte

*
9:43-44: Asan kurarebe: ... gukuriryen. 44 Gorbe kundu huginen benbon ten hinayin. Irdeb kak gobe go ma kamde

hiyen. T 9:45-46: Asay kurarebe: ... gukuriryen. 46 Gorbe kundu huginen benbon tey hinayin. Irdeb kak gobe go
ma kamde hiyen.

hurkayin wor igin. Mongo delge tumiy hiriryen gobe gore kak ala bana gukuriryey.
48 Gorbe kundu huginen benbon ten hapyen. Irdeb kak gobe go ma kamde hiyen.
49 Dappa faw urke bida ma hen ulyande po hayyen go gwahade goyen, kak alare hay mar
kurun gobe kak belen huginen kumga yirtinde gwahade po hinayin. 59Be, fawbe det igin
gega, hapek hubu hekeb daha mat hapek go sopte gasuney irnayin? Ningeb dindiken
goyen faw hapek minyan gwahade yara hey gab hinayin. Irdeb bitin kamke awalikde po

hinayin,” yinyip.
10

Ire unya hen hen mata
(Matiyu 19:1-12; Luk 16:18)

1 Be, Yesuya komatmin yagoya taun go tubul tey Galili nanare mat Yudia nanare
kwamip. Irdeb gor mat kuy Yodan fe sipa kurhan Perea nagare kwamiy. Kukeb al budam
sopte yen hitte way gabu iramin. Irkeb yende matabe gwahade go ningeb saba yiryin.

2 Gwaha ten hikeyabe Farisi mar kura wan tunan urnin yepbe, “Al belen berem takira
tiyyen gobe Moseyen sabareb mata huwak yitin?” iney gusunay iramiy. 3 Irkeb Yesu
belen wol henbe, “Goyen mata gokeb Mose belen asande daha tey hinayin yey kayyin?”
yinyin. 4 Irkeb mel gore wol hepbe, “Moseyen sabarebe, ‘Al kura berem takira tiye yepbe
igin asan kay unepbe takira tiyyen,” katiy hi,” inamin. 5Irkeb Yesu belen, “Tonantin
taren wor po saba ma nurtek goke tenbe Mose belen asay gogo kay dunyin. © Gega
hagkapya wor po Al Kuruy belen megenya napkinya irde det kuruy gayen yiryigyabe al
irde bere irde iryiy. 7 Gwahade ningeb albe nanigya milipya yubul tey kuy beremya gabu
hiriryen. 8 Irdeb irawa goyen unkuren po hiriryen. Ningeb irawa goyen hoyay hoyan ma
hiriryen. Upkurey po hiyyen. ° Gwahade geb Al Kuruy beley bereya alya gabu hen hey
mata goyen irtin go den al beley epte ma walde bur yirnayin,” yinyin.

10 Be, sopte hurkun ya binde hepyabe komatminy yago belen mere goke gusunany
iramin. 11 Irkeb Yesu beler wol henbe, “Al kura berem takira ter bere hoyar tiyyen gobe
Al Kuruy beley al gobe berem bikkek tubul ten leplep mata tiya yen kinyey. 12 Bere kura
un mekerde al hoyan tiyyen gobe Al Kurun belen bere gobe uy bikkek tubul tey leplep
mata tiya yey kinyen,” yinyip.

Yesuya dirin muknenya
(Matiyu 19:13-15; Luk 18:15-17)

13 Be, al kura mar belen dirinpmin muknyen goyen Yesu belen hanin tonande yerde taren
hey hen ge guram yiri yey yawan hikeyabe komatmin yago beler al goyen yinen tiyamin.
14 Gwaha yirke yenenpbe Yesu go biy ar yekeb komatmin wey goyen gaha yinyiy: “Dirip
muknen go yubul tike ne hitte wanar. Utay yirde ma. Al kura Al kurunyen diriy wor po
hiniy yepbe diriy mukyey yara henayin. 15 Gabe fudinde wor po dinen hime. Dirinbe
taypen yufuk bana hay gwahade goyen al kura Al Kurugyen yufuk bana hime yen ma
nuryepbe epte ma Al Kurugyen dirig hiyyen,” yinyiy. 16 Gwaha yinenbe dirin mukyen
go yade besa yirde hanin tonanyan yerde guram yirde sagin yiryirn.

Samunmin budam minyan al
(Matiyu 19:16-30; Luk 18:18-30)

17 Be, Yesube gor mat hako ga kwer ten hikeyabe al kura kup yen wanbe kahay minde
katey dokolhoy yuguluy tenbe, “Tisa, gebe al igin. Goyenbe neb daha tey gab igin Al
Kurupyen dirin wor po hewen?” iney gusupay iryin. 18 Irkeb Yesu beley wol hepbe,
“Gebe ne nenepbe megen nip saba al igiy kura yey nurd nuney ha? Moy, nebe megen
gar nip moy. Megen niy al kura igin minmon, Al Kuruy muy po gab igin. 1°Gebe Moseyen
sababe nurde ha. Al ma gasa yirke kamnayin, bere hoyay kura duwan ma yirde hayin,
kawe ma ten hayin, al usi ma yirde hayin, al usi yirde detmiy ma yade hayin, momkeya
nanakeya palap yirde hayin,” inyiy. 20Irkeb al goreb, “Tisa, ne diriy heyya po saba goyen
nurde gama irde way warn gago hime,” inyin. 2! Irkeb Yesu belen al go kenenbe binde

bubulkunne wor po yen nurde unepbe, “Gebe dawet ugkuren po son hen ha geb, kuy
samunge tumnay yukuy al buniney det migmony mar goyen yuney tukayin. Irkeb Al
Kuruy beley nere hihi yen ginyen. Irke gab way gama nirayip,” inyiy. 22 Gega al gob
samuymin budam wor po geb, mere goke kanduknen nurdeb bin bida heke kurin.

23 Gwaha tike kenenbe Yesu go komatmiy yago goyen, “Al samunmiy budam minyay
marbe Al Kuruy diryen wen hey hepbe metepen wor po,” yinyin. 24 Be, mel gob al
samuymin budam gobe Al Kuruy belen guram irkeb gogo yen nurde hanyen geb, mere go
nurdeb dinon kok yamin. Irkeb Yesu beley gaha yinyin: “Mel, Al Kuruy dirnyen wey hey
henbe metenen wor po. 2> Dapya kuruy kamel beley amil haray hey hey kutum yamen
dirnen muny wor po goyen bana epte ma hurkuyen. Gwahade goyen po al samunmir
budam wor Al Kuruy beley alya bereyamiy doyay yirde hi bana goy epte ma hurkunayiy.
Ningeb dawet irawa gobe tumnande metepen gega, daminbe metenen wor po? Gobe
samuymin budam miyyan al gore Al Kuruy belen alya bereyamin doyay yirde hi bana
goy hurkuny hurkun gobe metenen wor po,” yinyiy. 26 Gwaha yinkeb komatmin gob
hurkunkat teybe, “Ningeb ganuy po ga epte Al Kuruy dirgen wen henayin?” yey yingen
ulin kadom gusunay gird tiyamiy. 27 Irkeb Yesu beley yenenbe, “Gobe alyen tarende epte
mory. Gega Al Kurunyen tarendebe epte. Al Kurunbe al belen metenen nurde hany goyen
igiy ala yiryen,” yinyin.

28 Be, gwaha yinkeb Pita belen, “Nepbe gama girniy yen detniniy tumnay yubul
titirip,” inyip. 2930 Irkeb Yesu beley gaha yinyin: “Fudinde wor po diney hime. Al
kura neya ne nin yitiy mere iginya goke tey yamin, kulinya itinya, hayminya babamya,
milinya naninya, dirnen wey, irde metenmiy yubul tiyyen al gobe megen hiyenya gayen
wolminenbe det yubul tiyyen goyen folek kuruy wor po yawaryen. Gega go hendebe
kanduk manap tey hiyen. Irdeb kame Al Kurunya awalik hey yenyya hugiyen hiriryey.
31 Goyenpoga al budambe al hoyar folek deyninin yan yen nurde hay mar gobe Al Kurur
belen denem moy yiryey. Munarn al kura al maliney yen nurde han marbe Al Kuruy
beley denem yan wor po yiryen. Gobe al budam mehen henayiy marbe kame wor po
henayin, munay al kamere hay marbe mehey henayiy go gwahade goyen,” yinyip.

Yesu kamde kamdemin ge sopte momon yiryin
(Matiyu 20:17-19; Luk 18:31-34)

32 Be, Yodan fe tubul ten Yerusalem hurkuny henyabe Yesu go mehende kun hinhin.
Irkeb komatminbe Yesu go Yerusalem hurkun hurkuy ninp kafura ma hey kuy hike
kenenbe diliy fot yamirn. Irkeb al hoyay kame gama irde hinhan mar go manan kafura
hamiy. Irkeb Yesu gore sopte komatmin muny po yapat yirdeb mata gwahade forok
yey nunyen yepbe goyen goke gaha yinyin: 33 “Nep Yerusalem hurkuy hite gayenbe
ne Al Urmiy gayen gor nin mar beley Al Kuruy doloy ird ird mata doyan marte
karkuwanminya Moseyen saba maryat haninde nernayin. Irkeb mel goreb kamyen po
yepbe nad Yuda mar moy al min hoyay haninde nernayiy. 34 Irkeb mel gore sukal nirde
meyar nirde nusulak ten tenbe mununke kamen. Goyenbe yerepkek hekeb huwaren,”
yinyin.

Yemsya Yonyat gusunan
(Matiyu 20:20-28)

35 Be, Sebedi urminy waran Yemsya Yonya belen Yesu hitte wanbe, “Tisa, dawet kuray
gusupay giryekeb igiy irde dunayin?” inaryum. 3¢ Irkeb Yesu beley, “Da ird duni yen
niney har?” yey gusunay yiryiy. 37 Gwaha yinkeb wol heybe, “Gebe denge turyuy yay
hiyyenya goyenbe deyya wa denderey yay dirayin. Irkeb geya sosora heybe al doyay
yirde hitek,” inaryum. 38Irkeb Yesu beley, “Meretirin gobe min ma nurde heyya gusunay
nirde har. Niggeb ne beley Al Kurunyen dufay gama irde kanduk tewer gwahade goyen
der manay igiy tiriryen?” yinyiy. 39 Irkeb wol hepbe, “Deyya epte,” inaryum. Irkeb
Yesu belen gaha yinyin: “Ne beley Al Kurunyen dufay gama irde kanduk kuruy tewen
gwahade gobe der wor igiy tiriryen. 4° Gega dentiriy yay hep ketalner derd derd sapin

pota irde duney dunen gobe nere meten moy. Tarey gobe Al Kuruy beley al basina yirtiy
mar goyen yunyey,” yinyip.

41 Be, komatmin kadom 10 gore mere go nurdeb Yemsya Yonya nin biy ar yamin.
421rkeb Yesu belen tumnan hoy yirdeb gaha yinyin: “Megen niny doyan mar karkuwanbe
al doyan yirhet usi tey yingen ge po nurde kanduk yunen hanyen. Irde yende metern
marmiy manay denniniy yan hihit yen nurdeya al kanduk yunen hanyen. 43 Gega denbe
gwahade mon). Al kura den hay bana gayen fole dirde ne po denne yan hewe yen nuryen
al gobe yingen ge ma nurde dende meten al po hiyyen. 44 Ningeb al kura doyay al hewe
yeybe yingen ge ma nuryen. Irde almiy ge po dufay hey yende metey al po hiyyen.
45 Gwahade ningeb ne Al Urmiy gayen wor al beley igiy igin nirnay yen ma katmin. Ne
beley po ga al igiy igin yire yey katmin. Irdeb darine wok irde kamern goreb alya bereya
kuruy gate mata bulupmin halde yunyey yep katmiy,” yinyip.

Batimeus diwilin titmin goyen nankinyin
(Matiyu 20:29-34; Luk 18:35-43)

46 Be, Yesu go gwaha tepbe komatminya Yeriko taunde kwamiy. Kuy taun go tubul
tey kun hikeyabe al kura diliy titmin goyen belen sinare keperde al dawet kanay yirde
hinhin. Al gobe Batimeus, Timeus urmip. 47 Be, al gobe, “Nasaret niy al Yesu way hi,”
yeke nurdeb hokde po, “Yesu, Dewit urmin, ne ga neney faray nura be!” yiriy. 48 Irkeb
al budam beley iney tey, “Bada hawa!” inamin. Gega goyabe ug po hoy yiriy. “Dewit
urmiy, ne ga neney faray nura be!” yiriy. 4°Irkeb Yesu kuy hinhin goyen meremiy go
nurdeb tek yen huwaryiy. Huwardeb, “Al go inke wayi,” yinyin. Irkeb al diliy titmip
goyen, “Ge niy yey hi geb, amay hey huwara!” inamin. 50 Irkeb amay hepbe meye diba
ulinghormiy hende niy goyen tuguya tey temeyde kururu uney Yesu hitte kurip. 51 Kukeb
Yesu beley, “Daha niri yey hoy nirde ha?” inyin. Irkeb al diwiliy titmiy goreb, “Tisa,
napkenmewor wor po yey nurde hime,” inyiy. 52 Gwaha inkeb Yesu beley, “Dufayge ne
niy tarey irha goke sope girhem geb kwa!” inkeb goyare goyen po diliy nagkenenbe Yesu
kuy hinhin beley go po gama iryin.

11

Yesu Al Kurunyen ya balem bana hurkurin

1 Be, Yesuya komatmin yagoya gobe Yerusalem binde binde hamin. Irdeb Betfage
taundeya Betani taundeya gor kwamiy. Taun irawa gobe Olip dugu dabayinde gor
haryen. Be, Yesu beley taun kura hinhinde gor matbe komatmin irawa kura hulyarn
yirdeb gaha yinyin: 2 “Taun iroyenter iro kuri. Kugbe dogki foyen kura al go hende ma
kuy hitiy goyen fende hike kiniryey. Kenenbe hol irde tey wayiryen. 3 Alkurabeley, ‘Gob
daha tey har?” dinkeb, ‘Doyay Al Kuruy beley gake yihi. Niggeb hey ga mon tumulgay
tiyyen,” iniryey,” yinyin.

4 Ningeb kupbe Yesu belen yinyin gwahade po donki goyen ya sinakde fen titiy
kenaryum. 5Irde kuy hol irde hikeb al gor hinhan goreb, “Daha irye yey donki go hol irde
har?” yinamip. ¢Irkeb Yesu beley yinyin gwahade po wol hekeb yubul tike tey kwaryum.

7 Be, donki go Yesu hitte tawagbe ulinghormin yugu ten donki go hende ugamkeb go
hende hurkuy keperde kuriy. 8 Kug hikeb al budam Yesu go palap irniy yen ulighormiy
yugu ten beleyyan ugamamiy. Irkeb al kurabe Yesu turuy irniy yen beley umpa ird
ird nip patila yuwalyen walde yawayaminy goyen belepyay sar irde tukamin. ¢ Al kurab
mehen hekeb kurab kame heybe tumparn ala denem isay hen gaha yamin:

“Hosanna!™
Doyay Al Kuruyyen denemde way hi al gobe Al Kuruy beley guram irde tarery iryen!
10 Asininin Dewit beley alya bereyamin doyay yirde hinhin gwahade yara
yen belen doyarn diryen gobe Al Kuruy beley guram irde saniy iryen.
Hosanna! Al Kuruy, tarenge kuruy wor po!” yamir.

11:9: Hosanna gote minbe ‘Al Kurur, ge po turuy girde hitek!”

11 Be, Yesu go Yerusalem forok yenybe Al Kurupyen ya balem bana hurkuriy. Irdeb
dawet kuruy bana goyen yenen tukuriy. Gega nana hubu hiriy geb, komatmiy 12ya
Betani kwamiy.

Yesu Al Kurunyen ya balem bana hurkun ya haran hirin
(Matiyu 21:18-19)

12 Be, fay urkeb Betani tubul tey hepyabe Yesu go binge iryin. 13 Irkeb fik he
yuwalpey digula urtin goyen kenenbe iginen minyan daw yen kuy kinyin. Kuy minde
mat naykinyiy gega, iginey migmon, yuwalgen beley po aw urtiy kinyiy. Fik ferd ferd
nalu mon geb, iginey minmon kinyin. 14 Gwahade kenepbe Yesu belen he goyen, “Al kura
iginenge sopte ma niyyen,” iney karan uryiy. Irkeb mere tiyyin goyen komatmin yago
belen nuramiy.

15 Be, kun Yerusalem forok yepbe Yesube Al Kurunyen ya balem koya beley po milgu
irtin bana goy hurkuy al buda kuruy gor det damu ten) hinhan goyen kwep kwep yirde
yakira tiyyin. Irde hora kapyan hen hen martet gasuy yad yabolon ten nu damu ten
hinhan marte keperd keperd gasun manay yad yaboloy tey yunyiy. 16 Irdeb, “Damu ter
tepde nin dawet ya balem diligyan goyay gore sopte yukyaway ma yirnayiyp,” yinyin.
17 Trdeb saba yirde henyabe, “Al Kurunyen asandebe, ‘Nere yabe megen nin al buda
kuruy gayen gare war gabu irde mere nird nird ya hiyyen,’ yitin goyen ma nurde
hapyen? Gega denbe ya gayen tey kawe marte bana kuy kuy gasuy irde hay,” yinyiy.
18 Gwaha yinkeb al buda kurun gor gabu iramin mar gore meremin go nurde dinon kok
yamin. Ningeb goke Al Kuruy doloy ird ird mata doyan marte karkuwanminya pris buda
gote karkuwanminya Moseyen saba maryabe kafura hepbe, “Daha mat kura mayteke
kamyen?” yen belen niy nankeney hinhan. 1° Be, wawun hekeb Yesuya komatminya
gobe taun kuruy go tubul tey mulgay hepbe hinhande gor kwamip.

Fik he torok yirin
(Matiyu 21:20-22)

20 Be, wampot Yerusalem mulgan hey kun henyabe fik he goyen filgininde mat po
torok yitin kenamin. 2! Kenenbe Pita gobe biy bak yekeb, “Tisa, fik he karan uran gob
torok yiyun iro kena,” inyin. 22 Gwaha inkeb Yesu beley wol henbe, “Dufaytinbe Al Kuruy
niy po tarey irnayin. 23 Fudinde wor po dinen hime. Al kura dugu gayen, ‘Kun makar
alare katal’ iney binde dufay budam ma iryey. Irdeb dufayminde, ‘Mere tihim gabe
forok yen nunyey,” yen nuryen gobe gwahade po forok yen unyey. 24 Gwahade ningeb
gago dinhem. Det kuray Al Kuruy gusupay irnayin gob dufaytindebe tihit wor po yen
nurnayin. Irkeb dende hiyyen. 2>-26 Ningeb Al Kuruy mere irde heyya kadtiy beley buluy
dirtiy goyen bitin bak yekeb goyare po halde yuney hinayin. Irke gab Adotiy saninmiy
kurur wor po goreb dende wor halde dunyen,” yinyin.¥

Yesu tarenmin ge gusunan iramin
(Matiyu 21:23-27; Luk 20:1-8)

27 Be, Yesuya komatminya goyen sopte kuy Yerusalem forok yamiy. Irdeb Yesu go
Al Kurunyen ya balem goyen koya milgu irtiy bana hurkuy kuy way tey hikeb pris buda
gote karkuwangminya Moseyen saba marya Yuda marte doyan mar parguwakya beley yen
hitte wayamin. 28 Irdeb Yesu gusunay irdeb, “Mata ter ha gayenbe ganunyen degemde
ten ha? Ganuny belen gwaha ten hayin ginkeb gago ten ha?” inamir. 29Irkeb Yesu belen
wol hepbe, “Ne wor gusunan unkuren kura direy tihim goyen wol henan ko. Irke gab
al goyen denemde mata ten hime yen momor direy. 30 Yon Baptais belen al baptais
yirde hinhin goyenbe Al Kurupyen denemde ma alyen denemde? Momon nirnan!”

T 1115 Hora kapyany hen hey marbe Roma gabmanyen horaya Yuda marte horaya goyen al beley yey yunke Al
Kurupyen ya balemde niy hora tey wolminen al go yunke gab Al Kuruy galak yirde hanyen. ¥ 11526 Asay
hoyandebe gahade hi: 26 dey beley kadtin buluy dirtin goyen ma halde yunen bitiy bana po yerde hinayinbe Adotin
tarepmin kuruy wor po goreb mata buluntiy goyen ma halde dunyey.

yinyip. 31 Irkeb mel go yingen ulin mere sege irdeb, “Al Kurunyen deyemde intek gob,
‘Munay daniy geb sabamin goyen usi yey nurde gama ma irde hinhan? dinyey,” yamin.
32Munay alyen denemde yetek gobe al buda kuruy gob Yon Baptaisbe Al Kurugyen mere
basarn al fudinde wor po yen nurde hinhan geb, goke kafura hamiy. 33 Ningeb mel goreb,
“Nenbe go ma nurde hite,” inamin. Irkeb Yesu beler), “Ne wor mata tey hime gayen al
gote depemde tey hime ma dinen,” yinyin.

12

Yuda mar belen Yesu mayke kamyen gote maya mere
(Matiyu 21:33-46; Luk 20:9-19)

1 Be, gwaha tenbe Yesu belen Al Kurup doloy ird ird mata doyan marte
karkuwanpminya Moseyen saba marya Yuda marte doyan mar parguwakya goyen maya
mere mat gaha yinyin: “Al kura wain meten harde koya kerde milgu iryiy. Irdeb wain
fimin gilyan hen hey niy mete talde det gitik iryin. Irdeb wain metey go doyan ird ird ya
yok manay iryiy. Irdeb meten gobe meten mar hoyan haninde kerdeb nana gisaw kurin.
2 Be, wain fin heke yad yad nalureb meten miy al gore almiy kura hulyan irke metern
doyay irde hinhan mar hitte wayyiy. Wagbe, ‘Wain kura nunke yad kwe,” yinyin. 3 Gega
mel goreb al goyen mayde mayde takira tike dulin kurin. 4 Gwaha irkeb meten almirn
hoyan wor tey kerke wayyin. Irkeb al gobe tonande mayde nanyay irde bulug buluy irde
takira tiyamiy. > Be, sopte po al hoyan hulyay iryin. Gega al gobe mayke kamyin. Irkeb
meten miy al beley sopte al yad yerke wan hinhan po goyenbe kurabe gasa yirde yakira
tey hinhan. Munan kurabe gasa yirke kamde hinhan. Meten marmiy tumpay buluy
buluy yirde hinhan. ¢ Be, go po tike kun kun funanpbe, ‘Urne gab palap irnayin,” yenbe
urmiy bubulkunne wor po yen nurde unen hiyen al goyen ten kerke wayyin. 7 Gega wain
meten doyay irde hinhan mar gobe kadom momoy gird tegbe, ‘Metey gate miy alyen
urminbe gago ningeb, wake mayteke kami. Gogab meter gate min al minmorn hekeb

ner belen po tetek,” yamin. 8 Irdeb meten min al gote urmin goyen mayke kamkeb tukun
meter sinare gor temeyamir.

9 “Gwaha tikeb meten gote min al beley wanbe daha yiryen yen nurde hay? Gobe way
gasa yirke kamnayiy. Irdeb metey go tey al hoyay haninde kiryen. 1© Mere ga dinhem
gate miny goke Al Kurupyen asande katiy goyen kapyan ma hey hagyen? Mere gobe
gahade:

‘Ya yird yird mar beler) igin moy yen nurde pel iramin hora goyen al hoyan beley tey go
hende ya sanin wor po iryin.

11 Go iryiy gobe Doyarn Al Kuruy beley iryin.

Dilninindebe keneymin kusamun wor po,’ yitiy hi,” yinyip. Tikin 118:22-23

12 Gwaha yinkeb mel goreb, “Siraw mere gabe nen ga po diney hi,” yen nuramin geb,
goke igin ma nurdeb daha mat kura tey fere tiniy yen beley nin napkenamin. Gega mel
gobe al buda kuruy goke kafura hepbe tubul tey kwamin.

Yesu tunan urnin yen teks yad yad mata nin gusunan iramin
(Matiyu 22:15-22; Luk 20:20-26)

13 Be, go kamereb Al Kuruy doloy ird ird mata doyan marte karkuwanminya Moseyen
saba marya Yuda marte doyay mar parguwakya goreb Yesu goyen meremde kura soy
heke tenayin yenpbe Herotyen alyabe Farisi mar kuraya hulyay yirke Yesu hitte kwamin.
14 Kupbe, “Tisa, gebe mere fudinde po tey hayen. Irde al kura al denem yay ma degem
moy goke ma nurde hayen geb, al nin kafura ma hen hayen. Irdeb fudinde mat po
Al Kurupgyen mere tagalde hayen. Ningeb gusunay kura girtek. Moseyen saba gama
irde hite mar gare Roma gabmanyen doyay al kuruy Sisar nin teks kertek gobe igiy ma
dahade? Untek ma, goymin?” inamiy. 1> Gega Yesu go usi matamin goyen yenen bebak
tepbe, “Daniy lomlom nirde han? Hora kura taway nunke kene,” yinyin. 16 Gwaha yinkeb
hora mulowom upkurey tawayamin. Tawakeb, “Gabe ganuyde tonepya deyemya har?”

yiney gusupay yiryip. Irkeb wol hegbe, “Roma gabmanyen doyay al kuruy Sisaryen,”
inamin. 17 Irkeb Yesu beley, “Dawet kura Roma gabmanyen kenenbe Roma gabman po
unen hinayiy. Gwahade goyen po, Al Kurugyenbe Al Kuruy po uney hinayin,” yinyiy.
Irkeb mere go nurdeb dinoy kok yamiy.

Sadusi mar belen al kamtin huward huward nin Yesu gusunan iramin
(Matiyu 22:23-33; Luk 20:27-40)

18 Be, go kamereb Sadusi mar belen Yesu hitte wayamiy. Go mar gobe al kamtigbe
epte ma huwarnayin yen hanyen. Be, mel goreb, 1° “Tisa, Mose belen asande gahade
kayyin: ‘Al kura diriy minmon heyya berem tubul tey kamkeb kuliy kura hiyen goreb
itinde beretap goyen tenbe itiy ge diriy forok irde unyen,’ yitiy hi. 20 Be, kamay itinya
mel 7 kura hinhan. Itin kurunbe berem yan gega, dirin minmon henya kamyin. 21 Irkeb
kuliy belen beretap go tiriy. Gega yen wor dirin minmon henya kamyiy. Yende kuliy
wor gwahade po kamyirn. 22 Be, gwahade po kun kuy kuliy funan ge wor beretap go tirin
goyen diriy kura forok ma irdeya kamyiy. Funanbe bere goyen wor kamyiy. 23 Be, ire
itinya mel gote berembe upkurey gogo po hinhin geb, kame al kamtiy huward huward
nalurebe bere gobe ganunde berem hiyyen?” inami.

24 Gwaha inkeb Yesu belen wol henbe, “Depbe Al Kurupyen tarenya merem asande
katinya goyen keney wuk ma yey hanyen. Gwahade geb soy hey hay goyen go ma kenen
han? 25 Al kamtiy huwarnayin nalurebe al beley bere yade bere beley al kuy kuy mata
go migmoy hiyyen. Yenbe Al Kurupyen gasuyde hurkupbe yende miyon yara henayiy.
26 Al kamtin huward huward matabe Moseyen asande kapyan ma hey hagyen? Al Kuruy
belen he gergen melak hen hinhin bana gore mat Mose mere irde, ‘Nebe Abraham,
Aisakya Yekopyat Al Kuruy,” inyin gobe ma kapyay hey hapyen? Mel gobe kamaminp
gega, tonenbe yenya hay geb, gogo gwahade yiriy. 27 Ningeb Al Kurunbe al kamtinde Al
Kuruy mopy, diliy gergen hay mar gote Al Kuruy. Dey gab soy wor po hey hay,” yinyin.

Moseyen saba gote min wor pobe da?
(Matiyu 22:34-40; 23:1-36; Luk 10:25-28)

28 Be, goyenterbe Moseyen saba al kura gor hegbe mel gore buluny mat Yesu gusunay
iramiy goyen Yesu beley wol heny yuney hike palpa irde hinhin. Irdeb Yesu beley
meremin kenkela po wol hey yunen hike nurdeb yen wor, “Saba budam kuruy nurde hite
gote min wor pobe damin?” inern gusunay iryin. 2°Irkeb Yesu belen wol henbe, “Saba
miny wor pobe gahade. Dey Israel mar nurnay ko. Doyay Al Kurunnininbe Al Kuruy yen
upkurey po hi. 30 Ningeb bubulkuptinde mat, bitinde mat, irde dufaytinde mat wor po
Al Kuruny niy amanen nurde uney hinayiy. Tarepytin manay tumpany gabu irde yer ge
amanen nurd unen hinayin. 3! Saba gote kurhanbe al kadtin goyen dindigen ge amanen
nurde hapyen gwahade goyen po nurde yunen hinayiy. Saba hoyay kura iraw gayen
fole yirtin ma han,” inyiy. 32 Gwaha inke al goreb, “Tisa, Al Kurupbe yen upkuren gog
po, hoyan minmorn yaha gobe fudinde wor po yaha. 33 Bubulkugtinde mat, bitinde mat,
irde dufaytinde mat wor po Al Kuruy nin amanen nurde unen hinayin. Tareptin manar
tumnay gabu irde yen ge amanen nurd uney hinayin, irde dindikey ge amanen nurde
hangyen gwahade goyen po kadtiy ge bubulkuptinde mat amanen nurd yunen hinayin
gobe Al Kuruy dilinde galak mataya dapna kumga ten kasor ird ird mataya goyen fole
wor po yirde hi,” inyin. 34 Be, al gore Yesuyen mere goyen kenkela wol hekeb, “Gebe Al
Kurupya awalik hetek binde wor po haha,” inyin. Gwaha inkeb gor hinhan mar belen
gusupay ird ird niy kama hamiy.

Yesu belen Farisi marte sikken tagalyin
(Matiyu 22:41-46; Luk 20:41-47)
35 Be, Yesube Al Kurunyyen ya balem koya beley po milgu irtin bana gon al saba yirde
hinhin. Saba yirde hepyabe gaha yinyin: “Dahade ningeb Moseyen saba mar beleybe

Mesaiabe Dewityen fonen yen hangyen? 3¢ Dewit yingenbe Holi Spirit beley ketal urke

mere tiyyigbe gahade:

‘Al Kurun belenbe Doyan Al Kurunne gaha inyin:

“Wap ketalner hey al denem yay wor po hawayip.

Irkeb asogo girde han mar goyen bul yirde yawamekeb gasa yirde yufurka tiyayin,”
inyip,’ yitiy hi. Tikin 110:1

37 Dewit yiriy gwahade po Mesaia goyen Doyay Alne inyin. Gega dahade ningeb, Moseyen

saba mar beley bul mat Mesaia gobe Dewityen foney yen hagyen? Gobe kukuwamper

wor po,” yinyiy. Irkeb al buda kuruy gore mere go nurdeb amaney nuramin.

38 Be, saba yirde henyabe gaha yinyin: “Moseyen saba mar nigbe kenkela po hern
ga hinayiy. Yenbe al beley deney palap dirnay yepbe ulinghormin somborney yerde al
dilinyany wilwul tey hapyen. 39 Irdeb Yuda marte gabu ya bana dula nalu karkuwapyar
kun hepbe al denem yande gasunyan po keperde hanyen. 40 Irdeb beretapyen samuy
komkom hey hapyen. Gega al beley turuy dirnan yen Al Kuruny mere irhet yepbe mere
ulyan wor po tuluy ten hanyen. Al gwaha ten hinayin mar gobe gote murungem bulun
kuruy wor po tenayin,” yinyiy.

Beretap belen Al Kurun galak iryin gote mere
(Luk 21:1-4)

41 Trdeb Yesube Al Kurupyen ya balem bana goy Al Kuruy niy hora yerd yerd gasun
goyen sipa kurhan keperdeb alya bereya hora yawar yerde hike yenen hinhin. Yenen
hikeya al samuy minyan mar budam hora karkuway yaway yerde hinhan. 42 Gega
beretap kura wanbe hora mulowom irawa yiryin. 43 Irkeb Yesu beleny komatmin yago
tumparn hoy yirdeb, “Fudinde wor po diner hime. Beretap buninen garebe al budam
gor hora yerhay mar goyen fole yirde hora kuruy po kera. 4 Samuy minyan marbe
samuymin yufut yunen hora yerhan. Munan bere gabe siksukpen ningeb, horamiy
basina irtek yara gega tumnan yaway yera,” yinyin.

13

Nalu funande niy mata
(Matiyu 24:1-35; Luk 21:5-33)

1 Be, Yesu go Al Kurunyen ya balem goyen tubul tey kun henya komatmin upkurer
kura beley, “Tisa, hora karkuwarn ga yena. Ya gabe tanarde tubul wor po titiy,” inyin.
2Irkeb Yesu belen wol hepbe, “Ya kurun hora beley irtiy kenen hay gayen kamebe hora
upkuren muy kura kadom hende ma hiyen. Tumnay gilgalan irde katen pasi henayin,”
inyin.

3 Be, Yesu go hurkun Olip dondonde keperde ya balem goyen kener hikeyabe Pita,
Yems, Yonya Andruya po wanbe, 4 “Daha nanabe mere dirha go forok yenayin? Irde da
mata kenenbe go dinha goyen bebak titek?” inen gusunay iramin. 5Irkeb Yesu beler
wol henbe, “Kepkela hen ga hinay ko. Mongo al usi dirnayin geb. ¢ Al budam nere
mere ter) wayhet yen, ‘Nebe Mesaia,” dinen usi dirnayiy. 7 Goyenterbe fulena forok
yen hinayin. Goyenbe fulena forok yern yen mere momon nurde goke hurkupkat ma
tey hinayin. Fulena mata gobe forok yen hinayin gega, nalu funanbe kame wor po
ga wayyep. 8 Fudinde, al min kura beley huwarde al miny hoyay kuraya arde hinayin.
Gabman kura belery gabman hoyanya fulena ten hinayiy. Niniga karkuway nana kurar
kurar forok yen hinayiy. Binge kamde kamde nalu forok yey hinayiy. Kanduk kurun
gobe bere beley hapgkapya dirin kawan kere yen ulin misiy katyen go gwahade goyen po,
kanduk go wa forok yeke gab nalu funar forok yiyyen.

9 “Nipgeb kepkela po hey ga hinayin. Ne niy teybe asogotiny beley Yuda marte gabu
yayay dukukeb doyay mar beley dusulak tey hinayiy. Irdeb merem yay dird dird nip
tiyunde niy doyan marya gabman doyay mar karkuwanya dilinde dukukeb gor huwarde
ne niy momoy yirnayin. 10 Mere igiy ne nin yitin gobe megen kurun gayen tagalde

tukuke nurde pasi heke gab nalu funay forok yiyyen. 1! Ningeb al kura dukuy merere
derke goya daha yewen yen goke kandukyeny ma nurde hinayin. Mere tey tey albe Holi
Spirit, dey moy. Nipgeb yen belen mere dunkeb go po yey hinayip.

12 “Goyenter mata kurabe ire itigya yingen ulin kadom al hay hen gunen tike al beley
way gasa yirke kamnayin. Naniy belen dirinmin wor gwahade po yiryen. Diriy manay
nanin miliy kaknar yirde al hoyay yinke warn gasa yirke kamnayip. 13 Ne niy nurkeb al
budam belen haram dirnayin. Gega al kura taren hen kanduk go fole yiryenbe Al Kurun
belen tumulgany tiyyen.

14 “(Ge, asan gayen ga kapyay hen ha albe kenkela bebak tiyayin.) Al Kurunyen ya
balemde mata kukuwam kura gor forok yetek morn gega, forok yeke kenenbe den Yudia
nayare hinayin marbe busaharde dugure hurkun bana kunayin. 15> Goyenterbe al kura ya
hende hiyen goyen katery yamiy bana hurkuy detne kura yade ga busahare ma yiyyen.
16 Al kura metenymin tubul ten yare kun amilne ten ga ma yiyyen. 17 Goyen nalurebe
bere bin minyanya bere diriy besare niy migyanyabe metenen wor po yiryern. 18 Ningeb
goke Al Kuruy gusunay irde hinayin. Moygo kanduk kuruny goyen nalu bulugde forok
yiyyenkek geb. 19 Goyen nalureb megen gabe kanduk kuruny wor po tiyyey. Hagkapya
Al Kurun belen megen iryin way warn ga hitere irde kame wor kanduk gwahade kura
ma kentek. Go kanduk gobe baran wor po duryen. 20 Ningeb Al Kuruy belen nalu buluy
goyen ulyande po tubul tike manhan al tumnay kamwor). Gega al nere yirin goke tenbe
nalu goyen wer irdeb dolfon iryin. 2! Goyen nalure al kura belen Mesaia nin yen ingog
gag dirkeb goyen nurde gama ma yirnayin. 22 Mesaia falkukya Al Kurunyen mere basan
mar falkukya belen wapbe alya bereya Al Kuruy belen basina yirtin goyen daha mat kura
usi yirteke katnay yer mata tigen turyuy yay kurayen kurayen forok yirnayin. 23 Ningeb
kenkela hen ga hinayiy. Merebe nalu go forok ma yen hikeya pet ten gago momor dirde
hime geb.

24 “Ningeb kanduk kurun goyen kamereb,

‘Napa kidoma hiyyen), irdeb gagasi ma timiyyer.

25 Nankinde mat dinambe suk yen katnayin.

Irdeb napkinde niy dawet kuruy goyen angor iryen.’ Aisaia 13:10; 34:4
26 Irde go nalureb al tumparn ne Al Urminy gayen saninne turnur yan wor po kigarigkin
faykek hende katmeke nennayin. 27 Irdeb miyoyne yad yermeke kuny megen murur
kurhan mat kuny meger muruy kurhan niy alya bereya nigen ge basina yirtin goyen
yaway gabu yirde nunnayir.

28 “Ningeb fik he ga kenen gor mat dufay tenarn. He haniy goyen beda urde yuwalner
gergey forok yekeb beda napa hewen tiya yey nurde hapyen. 2° Ningeb gwahade goyen
po, kame mata gayen forok yeke yenenbe nalu funapbe binde wor po hihi yey nurnayiy.
30 Fudinde wor po diney hime. Alya bereya gayen nalure hay gayen ma kamkeya
mata kurun gayen forok yiyyen,” yinyin. 31 Megenya napkinyabe hubu hiriryen. Gega
merenebe hubu ma hiyyen.

Nalu funanbe bebakken mon
(Matiyu 24:36-44)

32 Be, Yesu go sopte gaha yinyin: “Al kura nalu goyen bebakken ma nurde hi. Hubu
wor po. Naniy po ga nurde hi. Urminya miyonmiy yingenya hay goyen wor ma nurde
hay. 33 Nalu goyenter dawet go wayyey yen ma nurde hay ningeb, kepkela hey doyay
hey hinayip. 34 Gobe ya miy al kura nana gisaw kwe yen meten marmiy haninde metey
kurayen kurayen yunenbe ya doyan al goyen, ‘Ne wan way nalu niy dufay hen kenkela
doyan hern hayin,” inen kuyen go gwahade goyen. 35 Ningeb ya gote min al mulgay hern
hey nalu ma nurde hay geb, kepkela hey ga hinayin. Wawugbana daw, wawuy binde daw
tatirok mere ma tiyyenya daw ma biram kerkeya yara kura wayyen gobe ma nurde hay.
36 Mongo ferde ug hen hikeya way bemel diryen geb. 37 Mere ga diney hime gabe dey po
ma diney hime. Al tumpay yiney hime. Ningeb keykela hey ga hinayin,” yinyip.

Yesu mayde mayde niy sege irde hinhan
(Matiyu 26:1-5; Luk 22:1-2; Yon 11:45-53)

1 Be, Yuda marte asem yago beley Isip nana tubul tiyamin goke biy bak yey yen ge
gabu ird ird nalu kurun Pasoba® inen hanyen goya beret yis minmor nen nen nalu kurur
goya goyen molye go yen henya pris buda gote karkuwayminya Moseyen saba marya
belery daha mat kura al diliy banare Yesu tey) mayteke kami yen balmin mere sege iramir.
2 Gega yingen mere mayde, “Dula nalu kuruy gayenter ma gwaha titek. Mongo al beler
fulena dirnak ge,” yamin.

Bere kura nat fimin ten Yesu tonande wok iryin
(Matiyu 26:6-13; Yon 12:1-8)

3 Be, Yesu go Betani taunde Saimonyen yare hey binge nene hinhin. Saimon gobe
bikken busuka mingyan hiyen goke tenbe Saimon Busuka inen hanyen. Binge nene
hikeyabe bere kura beley nat he filginin gote fimiy hamiy igiy muy wor po yaliy alabasta
hora po irtiy bana hitiy goyen tawan migisuy mardeb Yesu tonande wok iryin. Nat
fimin gobe damum hende wor po. 4 Be, bere gore gwaha tikeb al gor hinhan gore go
kenen biy ar yekeb, “Daniy dawet igin muy gayen titminey buluy ira?” yen yingen
uliy tagalde hinhan. 5 Tagalde henyabe, “Det goyen damumbe al kura dama unkurende
meten ten hora tiyyen gote folek. Ningeb hora go tegbe al buninen samuy minmor farar
yurtek igin gega, gwaha ma tiya,” yey iney tey buluy iramiy. ¢ Irkeb Yesu belen, “Tubul
tinay. Daniy dufaymin buluy irde hay? Yepbe mata igin muny wor po nira. 7 Al bunigen
samuy migmoybe huginen deyya hikeb igin faray yurde hinayin. Goyenpoga nebe denya
hugipen ma hitek. & Yey belen mata nirtekbe gag po nira. Nat fimiy sam nira gabe ne
kammeke mete nirnayin goke ten gago gitik nira.  Ningeb fudinde wor po dinen hime.
Ne nin nana kurun gayen tagalde tukun henbe bere gare mata tiya gake wor tagalde hike
nurde hinayin,” yinyin.

10 Irkeb Yesuyen komat kura depembe Yudas Iskariot gore pris buda gote
karkuwanmin haninde pel ire yen kurin. 12 Kuy yenkeb yende mere goyen nurde amay
hepbe horare damu girtek inamin. Irkeb Yudas go daha mat kura Yesu goyen mel gote
haninde kerey yey dufay hey hinhin.

Yesuya komatminya dula funay tiyamin
(Matiyu 26:17-25; Luk 22:7-14,21-23; Yon 13:21-30)

12 Be, hapka wawupbe beret yis minmon nen nen nalu miy urey tiya yen nurdeb
Yesuyen komatmin yago belen, “Damde kuy Pasoba nalure nin binge goyen gitik irnin?”
yey gusunarn iramiy. Go nalure goyenterbe Pasoba nin ten sipsip dirnen gasa yirde
kumga tey hapyen. 13 Irkeb Yesu beley komatmin irawa kura hulyan yirdeb, “Yerusalem
kupbe al kura fe kuwe ten way kuke kenepbe gama iriryen. 14 Ya binde hurkukeb
gama irde hurkun ya min al goyen kenenbe, ‘Tisa beley, “Gasun darebe neya komatneya
Pasobayen binge netek?” yihi,” iniryey. 15 Gwaha inkeb ya bana goy gasuy kuruy kura
hende hi, bikken sope irtin goyen dikala diryen. Irkeb gasunde gorbe dula tey ten det
goyen gitik iriryen,” yinyiy. 16 Irkeb irem go Yerusalem kunbe yen yinyin gwahade po
yenaryum. Irdeb Pasoba binge goyen gitik irdeb mulgan haryum.

17 Be, wawupbana hekeb Yesuya komatmiy 12ya goyen yare gor kuy forok yamin.
18 Irdeb ya binde gony hurkun keperde dula ten hinhan. Dula ten henyabe Yesu belen,
“Fudinde wor po dinhem. Al upkurey kura tumparn dula tey hite bana gare po asogoner
hanipde niryen,” yinyin. 19 Irkeb komatmin wey gor hinhan gobe kandukyen nuramiy.

* 14:1: Bikken Israel mar Isip napa tubul ten Kenan kuniy tiyaminyabe Al Kuruy beley sipsip al diriy dirnen gasa
yirde darim yade yame kantayay sam yirnayin yinyin. Munay al kura gwaha ma tiyamin marbe Al Kurupyen miyoy
belen wanbe mel gote urmiy mataligya dapyamiy matalinya goyen tumpar gasa yirke kamamin. Gega meremiy gama
iramiy marbe miyogmiy beley yubul tiyamiy goke dufay hey hey ge dula mata tey hinhan.

Irdeb yupkurey yupkuren wapbe, “Ne nip daw yey ha?” iney gusunay irde hinhan.
20Trkeb Yesu beley wol henbe, “Gobe al neya tumnande beret tey fe koroy ugkurey bana
fakamde hi al goreb gwaha tiyyen. 21 Ne Al Urmiy gabe Al Kurugyen mere basay al beley
bikken) asande kayamin goyen po gama irdeb kamen. Goyenpoga ne Al Urmin gayen
asogoner haninde niryey al gobe kanduk kuruny wor po tiyyen. Al gobe kaway ma hiriy
manhan kanduk buluy goyen go ma kenwoy,” yinyin.

221rdeb binge nene henyabe Yesu belen beret tenbe Nanirn igin nurd unenbe ubala tey
komatmin yunyin. Yunenbe, “Beret dunhem gahade gayen po nebe den ge ter kamer.
Ningeb goke tenbe beret gabe gasonne geb, tey nenan,” yinyin. 23 Irdeb wain fimiy gisu
bana hitin goyen tenbe sopte po Al Kuruy igin nurd unenbe, “Ga nenay,” yiner) yunkeb
tumnay nitiy ala tiyamiy. 24Irkeb Yesu beley, “Al megen hay kuruy gake Al Kuruy beley
bina tarey tiyyin goke tey darine wok irde kamey. Nipgeb wain nahay gobe darine.
25 Fudinde diney hime. Wain fimiy gayen tebay ma neweyy. Kuy kuy Al Kuruy beley alya
bereyamin doyarn yiryen goyenter gab denya tumnan sopte wain fimin gergen netek,”
yinyip.

26 Be, go kamereb tikin hamiy. Irdeb Olip dondonde hurkamiy.

Pita belen helwan hiyyen goke tagalyin
(Matiyu 26:31-35; Luk 22:31-34; Yon 13:36-38)
27 Be, hurkun gor henbe Yesu belen gaha yinyin: “Den tumpan nubul tey busahar-

nayiy. Mata gote merembe hakot asandeb,
‘Sipsip doyay al go maymekeb sipsipbe burgagaw kernayiy,’ katin hi. Sekaraia 13:7
28 Gega kamen goyen sopte huwardeb ne wa mehern hen Galili kwen,” yinyin. 29 Irkeb
Pita belen), “Al hoyarn gabe gubul tinayiny gega, nebe epte ma wor po gwaha tiyen,” inyin.
301rkeb Yesu belen), “Fudinde wor po ginen hime. Hanka wawun tatirok irawa ma irkeya
ge wa wawuy karwore ne niy helwan hep, ‘Al gobe ma nurd uney hime,” yawayin,” inyirn.
31 Gega Pita belen, “Geya wor igin kamyen. Go ma wor po gubul tiyen,” iney tarey po
hiriy. Irkeb kadom yago manan huwardeb tumnan gwaha ala inamin.

Yesu Getsemani hen Al Kuruny mere iryin
(Matiyu 26:36-46; Luk 22:39-46)

32 Be, gor mat kuy nana depe kura Getsemani inen hanyende gor forok yepbe
komatminy goyen, “Gar keperde doyan nirde hike nebe Al Kuruy mere iren,” yinyip.
33Irdeb Pita, Yems, Yonya po yadeb gasun hoyande kwamin. Goyareb Yesube dufayminya
binyabe kanduk wor po hirin. 34 Irkeb mel karwo goyen yinyiy. “Kanduk kurun wor po
mununa. Irkeb kamtek wor po nurhem. Ningeb gar hen kenkela her hinan ko,” yinyiy.
35 Gwaha yinenbe gor mat muy kura singir tey kupbe megen katery dokolhon yugulun
tenbe belen hoyan kura hi kenem kanduk kuruy yen hitte forok yetek nalu goyen forok
ma yeworn) yey Al Kuruy mere iryin. 36 “Ado, mata budam kuruy gabe delgerbe metenern
kuram mor. Ningeb belen hoyan kura hi kenem kanduk gayen go ma tewer. Goyenbe
nere dufay ma gama irayin. Gigen dufay go po gama irayin,” inyin. 37 Irdeb mulgan hern
kun komatmin karwo gobe firtinde hike yinyiy. Gwahade yenenbe Pita goyen, “Saimon,
bikker) ferha gago? Epte ma keperde murn kura doyan hawayin? 38 Arkup ma yo, irde Al
Kuruy mere irde ga hayiy. Gogab Satan war lom girkeb go ma katayin. Begerbe wilakyen
nurde ha. Gega ulgebe kanduk hen hi,” inyin.

39 Irdeb sopte yubul ten kuy hankapya Al Kuruy mere iryin gwahade po inyin. 40 Be,
mulgan hen wapbe mel karwo goyen dukpu hika yirke sopte po firtinde hike yinyip.
Irkeb mel go huwardeb feramin goke warga henbe Yesu goyen gwaha mat kura mere
irtek ma nuramin.

41 Gwahade yenepbe mulgany hey Al Kuruy mere irde hinhin gasupde kurip. Irdeb
funan mel karwo go hitte wapbe, “Huwarnay! Ep ferde usay hahay nip. Ne Al Urmiy
gayen mata bulup mar haninde nertek nalube gago forok yihi. 42 Huwarke kuniy.
Asogoner haninde nertek albe gago bikken waya geb,” yinyin.

Wan Yesu tanaramin
(Matiyu 26:47-56; Luk 22:47-53; Yon 18:3-12)

43 Gwaha yinen hikeyab Yesuyen komatmin kura Yudasyabe Yesu ter tey marya goyen
wayamin. Fulepare niy bidilaya nukwaya yanarde wayamin. Go mar gobe pris buda gote
karkuwapminya Moseyen saba marya irde Yuda marte doyay mar parguwakya belen
hulyay yirkeb gogo wayamiy. 44 Be, Yesu asogom haninde kertek al goreb belen wapy
hepya Yesu tetek mar goyen yinyiy. “Kun forok yenbe mata kura tiyen geb. Al kura amar
amarn irde ulunde u irmeke nenenbe gog po yey kuy tenayiy. Irdeb upsinen po tanarde
tey kunayin,” yinyin. 45 Irdeb forok yen goyare po Yesu hitte wanbe, “Tisa,” inenbe
yende pere ird ird matare ulugde u iryiy. 4 Irkeb al buda gore warn tanaramin). 47 Gwaha
tikeb Yesu komatmin kura yen binde hinhin goreb fulepare niy bidilamiy mardeb pris
buda gote kurupminde meten al gote kirmiy sapa iryin. 48 Irkeb Yesu belen yen tetek
mar goyen, “Ne gayen fulena mar yad kuy hime geb, gago fulenare niy bidilaya nukwaya
manay war nawarnin tey hay? 4% Nebe denya huginen hinhet. Al Kurupyen ya balem
bana saba tagalde hinhem. Gega go ma nade hinhan. Goyenbe goymin. Al Kurunyen
asande mere katiy hi gwahade po forok yiyyen),” yinyin. 50 Irkeb komatmin yago tumpap
Yesu tubul ten busaharamin.

51-52 Goyenterbe al fonen kura amil faykek po aw tey Yesu gama irde hinhin. Goyenbe
yen manar) mel gore tanarkeb amil goyen gor po afuyan henbe kupson busaharyin.

Yesube pris buda gote kurunymin dilinde huwaryin
(Matiyu 26:57-68; Luk 22:54-55,63-71; Yon 18:13-14,19-24)

53 Be, Yesube pris buda gote kurupminy Kaiafas hitte tukukeb pris buda gote
karkuwanpminya, Yuda marte doyan mar parguwakyabe Moseyen saba marya tumnan
gabu iramip. 54 Be, Pitabe Yesu gama irde kuriy gega, gisaw yarham po hinhin. Irdeb
pris buda gote kurupminde ya kuruy goyen milgu irtin koya bana gon gabu gasunde
hurkuriy. Irdeb gorbe ya goyen doyay irde hinhan marya tumpan kak katey hinhan.
55 Irkeb pris buda gote karkuwanminya Yuda marte doyay mar tumparn goya gabu irde
da misipde kura Yesu mayteke kami yery mere sege iramin. Gega mere mip igin kura ma
kenamip. 56 Gorbe al budam Yesu merem yay irniy yen usi mere fakaka iramiy. Gega
meremin kurun gobe son ala heke min kenkelak kura ma forok yiriy. 57 Gwaha ten kun
kunbe al kura belen huwardeb usi mere gahade tiyamin. 58 “Al gareb, ‘Al Kuruyyen ya
balem al haninde irtiy gabe upew urey. Irdeb nagkahal karworeb hoyay iren. Goyenbe
al haninde irtin gahade mor),” yeke nurtirin,” yamiy. 59 Gega merem goyen wor soy ala
hey min keypkelak ma forok yiriy.

€0 Irkeb pris buda gote kurunmiy belen gor gabu iramiy mar dilin mar huwardeb,
“Mere ulger irde hany gayen kura muy wol ma hawayin? Dahade nurde ha?” iney Yesu
gusupay iryin. ¢! Gega Yesu gobe hayway ma irde balmin po hinhin. Irkeb sopte po
gusupay irdeb, “Ge gayenbe Mesaia, Al Kuruy ney belen doloy irde hityen gote Urmin?”
inyin. 2Irkeb Yesu beley wol henbe, “Gwaha, nebe ge yaha gog po. Ningeb ne Al Urmiy
gayenbe al denem yan wor po hey Al Kuruy saninmin kurun wor po gote haniy yase
belen keperdeb kigarinkiy faykek hende katey himeke nennayin,” inyiy. 63 Gwaha inkeb
pris buda gote kurunmin goreb Al Kurun sukal ira yen biy ar yeke ulipghormin erek irdeb,
“Yingen gwaha yihi geb, daniy merem yay irtek al hoyay niy nurtek?” yirig. Irdeb al
buda goyen, ¢4 “Al Kuruy sukal ira gab dahade nurde han?” yiney gusupap yiryin. Irkeb
mel goreb binde buluy nurde Yesu goyen kamyen wor po yamin. ©5 Irkeb kura belen
meyar irde amil tey dilin mala ten haniny buda irde mayde henyab, “Tagala. Ganur beler
muguna?” inamin. Irdeb pris buda gote kurunminde ya goyen doyar irde hanyen mar
belen tukunbe usulak tiyamir.

Pita belen Yesu nin helwan hirin
(Matiyu 26:69-75; Luk 22:56-62; Yon 18:15-18,25-27)

66 Be, Pitabe pris buda gote kurupminde ya kurun koya belen po milgu irtin bana goy
al gabu irde hapgyen sawsawa kuruy kura goyenter hikeyabe pris buda gote kurugminde
meten bere kura wayyin. ¢7 Yenbe kak katen hinhin. Gwaha ten hikeya bere gore wap
kenkela irdeb, “Ge manar Nasaret niy al Yesuya hinhan,” inyiy. 68 Goyenpoga Pita belen
helwar irdeb, “Gebe da niy yen ha? Neb goke kura yen ha yen ma nurde hime,” inenbe
gabu gasun go tubul tey hoyande kurin. © Be, bere goreb Pita sopte po kenenbe gor
huwarde hinhan mar goyen, “Yesuyen kadom kurabe gago,” yinyiy. 70 Irkeb teban po
helway hiriy.

Be, muy kura hityen tepbe yen bindere hinhan mar goreb, “Fudinde, gebe Galili nin
al. Ningeb kuraminbe ge gago,” inamiy. 71 Irkeb huwardeb mere hitem po yirdeb, “Nebe
Al Kuruy beley nenen hikeya fudinde wor po diney hime. Nebe al goke yen hay yen
ma nurde hime,” yinyip. 72Irkeb goyare goyen po tatirok wawuy irawa iryiy. Irkeb Yesu
belen), “Tatirok iraw ma irkeya ge wa wawur karwore ne nin yer, ‘Al gob go ma nurd unen
hime,” yawayip,” inyiy goyen goke bin bak yiriy. Irkeb mata tiyyin goke kanduknen wor
po nurde esey epte ma tiyyin.

15

Yesu Pailat dilinde huwaryin
(Mati_yu 27:1-2,11-14; Luk 23:1-5; Yon 18:28-38)

1Be, wampot wor po pris buda gote karkuwayminya Moseyen saba marya Yuda marte
doyan mar parguwakya doyay mar tumnan wan gabu irde mere sege irdeb, “Mayteke
kami,” yamin. Irdeb Yesu haniy fere tey Pailat, Roma gabman belen ten kerke Israel
wayyin doyarn al goyen hitte tukamirn). 2Irkeb Pailat beleny huwardeb, “Yuda marte doyan
al kurun yen han gobe ge gago?” inen gusunay iryin. Irkeb Yesu beler wol henbe,
“Gwaha, gigen yaha gog po,” inyin. 3 Be, pris buda gote karkuwanmin belery det budam
niy Yesu goyen minge iramirn. 4 Irkeb Pailat beley, “Dahade ningeb mere ulger irde hay
kuruny gayen kura mun ma wol hen ha?” iney sopte gusunar iryiy. 5> Goyenbe go ma
hayway irke kenenbe diliy fot yiriy.

¢ Be, Pasoba dula nalu kuruy gwahade goyenterbe Pailat beley al koyare hanyen goyen
Yuda mar belen po dene urkeb unkuren kura ten sina irde hiyen. 7 Goyare goyenbe al
kura denem Barabasya kadom yagoyabe bikker Roma gabman asogo irde fulepa ten al
gasa yirke kamkeb yade koyare yeramin goyen hinhan. 8 Be, nalu goyenter Pailat belen
mata ten hiyen go gwahade po diri yen nurdeb Yuda mar goyen Pailat gusunar irnin yen
wayami).

9-10 Be, Pailatbe al budam pris buda gote karkuwaymin yubul tey Yesu gama irkeb pris
buda gote karkuwanmin belen kener danin nen ma gama dirhay yen nurdeb gogo Yesu
niy igiy ma nurde yen hitte tawayamin goyen bikken yeney bebak tiyyin. Ningeb Pailat
gore huwardeb, “Degbe Yuda marte doyay al kurun gayen tubul tey) dunwor yen nurde
hay?” yinen gusunay yiryiy. 11 Gega pris buda gote karkuwanmin beley al buda kurury
goyen, “Barabas sina ira innayin,” yey biy yade tukamin.

12 Be, Pailat belen huwardeb, “Be, gwaha yahar geb, dey belen Yuda marte doyan al
kuruy iney hay al gayenbe daha iren?” yiney gusupay yiryig. 13 Irkeb al buda kuruy
goreb hokde po, “Kuruse hende mayke kami! Kuruse hende mayke kami!” yamiy.
14 Irkeb Pailat beley sopte gusunay yirdeb, “Da misindeb gogo yahay? Da mata buluy
tiyun?” yinyin. Gega al buda kuruy gore mere nurtek ma hamin. Irdeb hokde wor po,
“Kuruse hende mayke kami! Kuruse hende mayke kami!” yep tebay tiyamip. 15 Irkeb
Pailat beley al buda kuruny goyen gwaha yirmeke binde igin nurnan yenbe Barabas ten
sipa irdeb Yesube tey fulepa marmiy haninde kiryiy. Irkeb tukuy usulak tegbe kuruse
hende mayniy yey tukamin.

Roma gabmanyen fulena mar belen Yesu giwgiw irde hinhan
(Matiyu 27:27-31; Yon 19:2-3)

16 Be, go mar goreb Pailatyen ya kuruy goyen sina kurhan tukunbe fulena mar pasi po
hoy yirke way gabu iramiy. 17 Irdeb doyay al kurunyen umna irhet yey amil umpam
bukkenya digulakya suluk yirke bukken yara hitiy kura goyen tawany Yesu hor irde
unenbe doyay al kurupgyen tonaghor irhet yepbe kay dandanen yay tey tiga ilde taway
Yesu tonayde misiney yan po keramir.

18 Be, gwaha irdeya gab doyay al kuruy turuy irde hayyen gwahade irhet yen giwgiw
irdeb, “Gebe Yuda marte doyarp al kurun. Amanen nurde turuy girhet,” iney bak mayde
epte ma irde hinhan. 1 Irdeb he nukware tonande mayde teban irde meyar irde Yesu
kahay minde katery dokolhon yugulun ten doyan al kurun palap irde hagyen gwahade
irtiy yara irde hinhan.

20 Be, mel gobe gwaha mat Yesu go giwgiw irde amil umnam bukkenya digulakya suluk
yirke bukken yara hitiy kura hor irde unamin goyen tugu tenbe yende amil po sopte hor
irde unamin. Irdeb tukuy kuruse hende mayniy yen tey sinare kwamir.

Yesu kuruse hende mayamin
(Matiyu 27:32-44; Luk 23:26-43; Yon 19:17-27)

21 Be, goyare goyenbe Sairini niy al kura degembe Saimon goyen tiyun hoyaynde mat
way Yerusalem kuy hinhin. Irkeb fulepa mar belen belen kenepbe Yesu faran urde
kuruse tiwi yey pakku iramin. Saimon gobe Aleksandaya Rufusyat nanir.

22Be, mel gore Yesu goyen tukuy nana deye kura Golgota iney hanyyende gor tukamir.
(Golgota depe gote migbe ‘al tonan kinkininde’.) 23 Gorbe ulin misin falmuk ird irdde niy
he fimingya wain fiminya suluk irtin goyen Yesu unamin. Gega go ma nirin. 24 Irkeb tep
kuruse hende kerde kahayya haninya goyen heya karki yirde nil po tey yuramin. Irdeb
amilmin yugu tiyamiy goyen ganuy belen yawaryer yepbe hora wet ma he parwek wet
kura det kuldiy irtin goyen tey yende matare tiliy tanaramin.

25 Be, Yesube 9 kilok wampot kuruse hende mayamin. 2¢Irdeb da misinde mayke
kamyiny goyen he parwek kura ter gahade kanbe kuruse tonande keramiy:

YUDA MARTE DOYAI) AL KURUY)

27-28 Be, go nalure goyen po kawe mar irawa kura goyen wor kuruse hende gasa
yiramiy. Irdeb Yesuyen kurusebe kahalte kerdebe al irawa gotebe kurhan kurhan
yeramig.*

29 Be, al goyany fole ten kun hinhan gore kenepbe biruy biruy tey, “Be, gebe, ‘Al
Kurunyen ya balem goyen pir irde pasi hepbe epte nankahal karwore po iren),” yarin go?
30Ningeb kuruse hende mat gigen tarenger katke ginnin be,” inen ayan keramin), 31-32 Al
hoyay belen irde hinhan gwahade goyen po pris buda gote karkuwanminya Moseyen
saba marya yingen uliy wor huwardeb, “Al ga kennarn ko. Al hoyaybe faran yurde hiyen.
Munay yingenbe epte morn. Yepbe fudinde Israel marte doyay al kurun Mesaia kenem
mal po kuruse hende mat kati. Irke kenenbe fudinde wor po yen nurtek,” inen giwgiw
irde ayay kerde epte ma tiyamin. Irkeb Yesu bindere hinaryum al irawa kuruse hende
gasa yiramin gore wor gwahade po inaryum.

Yesu kamyin
(Matiyu 27:45-56; Luk 23:44-49; Yon 19:28-30)

33 Be, kun kuy nana bagkahal wor po hekeb megen kuruny gabe kidoma belen po alu
urke kun kunbe 3 kilok wawunbana hiriy. 34 Be, 3 kilok wawupbana hekeb Yesu belen
hokde po Al Kuruy goyen, “Eloi, Eloi, Lama Sabaktani!” inyin. Gote migbe “Al Kurunne,
Al Kurupne, danin nubul taha!” 35 Irkeb al goyan huwarde hinhan gore nurdeb, “Elaia
hoy ira go nurnay,” yamiy. 3¢ Goyen nurdeb al kura kup yen kuny amil erek irdeb tukuy
wain fimiy mukkuwer bana gon duk irdeb kutumde taw irdeb tawan, “Nawa,” inenbe,
“Be, Elaia belen wan faray urde tey kerke katyen daw ninge, mekerke kenen hinin,” yirin.
37 Be, Yesu gobe ulin misiy kurun wor po katen, “Woy!” yenbe yayena funan, “Ha!” irdeb

*
15:27-28: Asay hoyandebe gahade hi: 28 Kame mata gwahade fudinde forok yiyyen yenbe Al Kurupyen asande
gahade katip hi: “Yenbe mata buluy marya kamyip.”



Mak 15:38 85 Mak 16:13

kamyip. 38Irkeb goyare po Al Kurupyen ya balem bana amilbe hende mat kahalte po erek
yey katey iraw haryum. 39Be, fulena marte doyan almipbe Yesu dilin mat hey Yesu mere
ten daha mat kamyiy goyen kenenbe, “Fudinde, al gabe Al Kuruy Urmiy!” yiriy.

40 Be, goyarebe bere buda kura gisaw mat huwarde keney hinhan. Bere gobe Galili
mat Yesu gama irde Yerusalem wayamir. Makdala nin Mariaya Yosesya Yems dirpenyat
milin Maria, irde Salome manar gor hinhan. 41 Bere karwo gabe Yesu Galili hinhinyabe
gama irde faray urde dawet kurany nurde hikeb unen hagyen bere go goyen.

Yesu mete tiyamin
(Matiyu 27:57-61; Luk 23:50-56; Yon 19:38-42)

42 Be, Yesu kamyin nalu gobe Sabat nalu goke gitik ten ten nalure kamyin. Nalu gobe
Gitik ten tey Nalu iney hanyen. Be, Yesu kamyin goyen wawunbanamindebe, “Hen ga ma
Sabat nalu hewen tiya go,” yey nurdeb 43 Arimatea niny Yosep belen Yesu hakwam teke
al hoyan belen al gobe Yesu gama irde hiyen al kurabe gogo yer buluy nurde untek goke
ma nurdeb Pailat hitte kuy Yesu hakwam ten tey nin gusunan iryin. Yenbe tiyun doyarn
mar gabu irde hanyen goyen bana nin al. Al budam belen nurd unen hanyen. Yingenbe
Al kuruy belen alya bereyamin doyay yird yird nalu goke doyay her hiyen. 44 Be, Yosep
gore gusunay) irkeb Pailatbe Yesu kama mere goyen nurdeb dinon kok yirin. Irdeb fulena
marminde doyarn al nin keya heke wakeb, “Yesube bikken kama?” inen gusunay iryiy.
45 Irkeb al goreb, “Fudinde, gwaha tiya,” inke Pailat beley nurdeb Yesu hakwam goyen
Yosep tubul tey unyin. 46 Irkeb Yosep gobe kadomya kuny amil faykery damu ter tawan
Yesu hakwam goyen faray tenbe mala tey tukuy al hakwam yerd yerd niy horabok taltin
bana gon keramin. Irdeb hora kurun goyen kan kay irdeb tukun horabok mohon pet
tiyamin. 47 Makdala nin Mariaya Yoses miliy Mariayabe Yesu hakwam goyen gor kerharn
yen kenaryum.

16

Yesu kamyinde mat huwaryin
(Matiyu 28:1-8; Luk 24:1-12; Yon 20:1-10)

1 Be, Yuda marte usay nalu, Sabat go hubu hekeb Makdala niy Mariaya Yems milip
Mariayabe Salomeya gobe Yesu kamyin hakwam goyen sam irtek yen he fimiy kura
hamiy igin muy goyen damu tiyamin. 2 Irdeb fay urke Sande wampot muy napa pirik
irkeyabe horabok bembare kwamiy. 3 Kuy henyabe, “Horabok mohory pet titin hora
kuruny gobe ganuy belen kay kay irde sina irey tiya?” yen kadom gusunay gird tiyamir.
4 Gega hurkun henyyabe horabok bemba mohonde nankenenbe hora kuruy wor po goyen
bikkern tey sina irtiy kenamin. 5 Gwahade kenenbe kur forok yer horabok bana hurkunbe
al fonen kura ulinhor faykek manar yase belery mat keperde hike kenenbe kafura hamin.
6Irkeb al goreb, “Kafura hey ma. Nasaret nin al Yesu kuruse hende mayke kamuy goke
wayhay gobe gar ma hi. Yepbe bikken huwara. Keran gasundebe hubu ga kennar.
7Ningeb kunbe komatminya Pitaya yener momor yirnalj. Yesube yingen yiyun gwahade
po, yen) wa mehen hey Galili kuyen. Gor gab kennayin,” yinyin. & Irkeb bere gobe kafura
hey barbar yen kukuwampen nurdeb horabok bemba bana mat katen sinare heljbe
busaharde kwamin. Gega kafura henbe mata kenamin goke al kura ma momopy yiramin.

Yesu belen komatmin hulyan yirdeb Al Kuruy hitte hurkurin

[ 9Be, Yesu wampot mun huwaryin goya goyen hapkapyabe Makdala niy Maria dilinde
wa forok yirin. Yepbe upgura 7 ketal urtiy hinhin goyen Yesu belen sope irke igiy hirin
bere go goyen. 10 Be, bere go Yesu kenen mulgan hen kupbe Yesu gama irde hanyen
marya Yesu kamyin gote dolonde her esen hinhan marya goyen momop yiryin. 11 Gega
mel gobe bere gore, “Yesube kamunde mat huwara. Irke kenhem,” yinyin go nurdeb
fudinde yen ma nuramip.

12 Be, go kamereb Yesube komatmirn irawa kura Yerusalem tubul tey tiyuy hoyande
kupy hikeya al hoyay yara hey yen hitte forok yiriyg. 13 Forok yeke kenen bebak teybe

mulgan hey kuy kadom yago momoy yiraryum. Gega yepbe irem gore yaryum goyen
manay fudinde yeyy ma nuramiy.

14 Be, go kamereb Yesu yingen komatmin 11 goyen ya bana hey dula tey hikeya
forok yiriy. Forok yepbe al belen huwaryiy kamere keneyy momor yirke ga tonay tarey
irde usi tahan yen nurde wasak po tiyamin mar goyen goke yinen ten saba yiryin.
15Trdeb, “Kuny nana kuruy al hike kwa goyen bana ne niy yitin mere igin gayen tagalde
momorn yirde tukunayin. 16 Al kura baray gayen fudinde yen dufaymiy sapin irde baptais
tenayin mar gobe Al Kuruy belen yumulgay tiyyen. Gega al gwaha ma tinayiy mar
gobe Al Kuruy beley merem yay yiryen. 17 Ne niy dufaymin taren irnayin mar gobe
Al Kurupyen tarende mata tinen gahade tey hinayin: degner unygura yakira tey hinayin,
naya hoyande nin mere mat Al Kurun mere irde hinayin, 18 haninde kunere duwi yanarke
yisinayin gega go ma kamnayirn, fe det buluy migyan nene kamtek goyen nenayiy gega
go ma kamnayin. Irdeb al gore garbam mar haniy yerde yunen Al Kuruy gusunay irkeb
igin henayin,” yinyin.

19 Be, Doyay Al Kuruy Yesu belen mere yiryin go kamereb Naniy Al Kuruy belen
tumulgay tike hurkun al denem yan hen hanin yase belen kipiryirn.

20 Be, go kamereb Yesuyen komatmin belen kun yen ge yitin mere igin goyen nana al
hike kwa kurun gayen bana tagalde tukamiy. Gwaha ten hikeyabe Doyan Al Kurur beler
komatminya hen meter tey mel gore mere tey hinhan goyen fudinde yen nurd nurd nin
tenbe mata tinen turnyuny yay kurayen kurayen goyen manar forok yirde hinhin.]

Luk
Luk beley Yesu niy yitin mere igiy kayyin

Yesu nin yitin mere fudinde Luk belen Tiofilus hitte kayyin

1-2 Be, doyay al Tiofilus, nebe Yesu nin momon giren tihim. Be, al kurabe Yesu belen
metenmin miy urde meten tenbe kun kun pasi iryin goyen yenya dilinde wor po kenen
hinhan geb, asande goyen kayamin. Irde kamebe al kura yen nin tagalde tukurn hinhan
mar gore wor baraymir asande kayamin. Munay kurabe mohonde tagalamin. Al budam
hoyan wor gwahade goyen po Al Kuruy belen mata gwahade forok yiyyern yiriy goyen
ney hitte forok yekeb daha mat kura basay hen tagalniy yen kurut yen hinhan, irde
gayenter wor gwahade po tey harn. 3Ningeb nebe daha mat mat kun Yesu go forok yirin,
irde gor mat kun mata tey metey tey hinhin kuruy goyen tumnan nigey kepkela utma
tey tukuminp. Irde nigen bebak tepbe ge wor ne nurmiy gwahade nurwoy yenbe baray
goyen minde mat forok yen kuy buminde hiriy goyen gago kan guney tihim. Gwaha
tiyenbe igiy yen nurde hime. 4 Gogab Yesu niy mere momor girde hike nurde hayen
goyen fudinde yey nurayin.

Al Kurunyen miyon belen Yon Baptais kawan hiyyen goke tagalyin

5 Be, Yudia nanare niy doyay al kuruny Herot hinhin goya goyenterbe Al Kuruy doloy
ird ird mata doyay al kura hinhin. Depembe Sekaraia. Asembe Abaisa. Abaisa gobe Al
Kuruy doloy ird ird mata doyay irde hinhin. Ningeb asem yago kamekkey wor mata
goyen po tey hinhan. Sekaraia berembe Elisabet. Elisabetbe Aronyen minde mat watiy.
Aronbe hankapya wor po Al Kuruy beley yen doloy ird ird mata doyay marte kurugmin
iryiy. ©Be, ire upya gobe Al Kurupyen mereya matayabe kepkela po gama irde heybe
ulinde mere minmoy hinaryum. Al Kuruy beley wor huwak po yenen hinhin. 7 Gega
berembe niga geb, diriy kura ma besa irde hinhin. Duliy hey kuy kugbe tumnande alik
wor po haryum.

8 Be, Al Kurun doloy ird ird mata goyen Liwai mar min hoyan hoyan belen meten tey
hinhan. Ningeb Abaisayen minde nin marte nalu forok yekeb yen belen gabu irdeb tonar
hen metern ten hinhan. Ningeb Sekaraia manan gor heyy meter ten hinhin. ° Be, mel go
gwaha ten hepyabe ganun beler Al Kurupyen ya balem bana gony gasun himam bana
hurkun det hamner yan kumga ten dolon iryen yepbe yende matare tiliy tanaramin.
Irkeb Sekaraia denemde harkeb gasuy himam bana goy hurkuriy. 10 Irde det hampen
yay kura insens goyen kumga teryy Al Kuruy doloy irde hikeyabe al sinare hinhan marbe
tumnay Al Kuruny mere irde hinhan.

11 Be, Sekaraia gore gasun himam bana gon hey alta dilin mar huwarde det hamnen
yay goyen kumga ten hikeyabe Al Kurunyen miyoy kura alta gote yase beley mat forok
yeny huwarde hinhin. 12Irkeb Sekaraia belen miyoy go kenenbe kafura wor po her barbar
yiriy. 13 Gega Al Kurunyen miyorn gore, “Sekaraia, kafura hey ma yo. Al Kurugbe dirin niy
gusunay irde hinhan goyen bikken nuryiy. Ningeb berge Elisabetbe diriy al diriy kura
kawar kiryern. Irkeb denembe “Yon’ inayiy. 14Irde beger matbe yen ge igin wor po nurde
amarn hawayin. Al budam wor amarn henayin geb. 15 Yenbe Al Kurupyen dilinde denem
yay wor po hiyyen. Irde bikken Al Kuruy belen meteymiy kuruy kura iryen yey basipa
iryiy geb, wainya fe tarepya ma nene hiyey. Diriy gobe miliy binde hikeya Holi Spirit
belep ketal urdeb hiryoymiy iryen. 16 Yey beley gab Israel mar budam Al Kuruy harhok
unamiy goyen yumulgay tey Al Kuruy hitte yukuyey. 17 Kame Doyay Al Kurugniniy
wayyern goke tenbe Yon wa mehen hepbe Holi Spirityen tarende bikken Al Kurunyen
mere basay al Elaia beley metey kuruy tey hinhin goyen tareyde metey tey hiyen. Al
saba yirde hikeb nurdeb naniy yago beley diripmiy ge bin mulgay hey hinayiy. Irde
Al Kurupyen mere bada heyy go ma nurhet nurhet ten hinayin mar goyen saba yirke Al

Kurunyen dufay gama irde huwak henayin. Alya bereya kuruy gobe Yon belen gwaha
mat saba yirke dufaymiy bek yenayin. Irkeb yen kamereb Doyan Al Kuruy way mere
tike goyen nurtek yen ga hinayin,” inyin. 18 Gwaha inkeb Sekaraia goreb, “Nebe alik wor
po. Berne manay dirin kaway kertek nalube hubu hiriy geb, daha matbe mere gayen
fudinde ninha yen nuren?” inen gusunay iryin. 1 Irkeb miyor goreb gaha inyin: “Nebe
Gebriel. Al Kuruy dilin mar hime geb, yen beley po nad nerke katenbe mere igin yen
belen alya bereyamin yumulgan ten ten gayen gago momory girde hime. 20Irde Al Kuruny
belen mata goyare forok yiyyen yen nalu kiryin goyen momor girmeke ga gebe usi yen
nurha. Ningeb mohonge katyen. Irdeb hagka mat kuy kunbe mata ginhem goyen forok
yeke gabe sopte mere tiyayin,” inyip.

21 Goyare goyen Sekaraia gobe gasur) himam bana goy mat araner ma katkeb al sinare
hinhan mar gore doyan heman hemanbe, “Al gabe daha kura ter) aran ma katen hi?” yern
kukuwampen nuramiy. 22 Be, Sekaraia go sinare katenbe mere ma yiryin. Mere titek
epte moy geb, haniy belen po tunay yirde hike kenenbe, “Al ga gasuy himam bana gorn
hepya mata kura forok yeke kena,” yey nuramin. Sekaraia gobe mohoy kattin gwahade
po hinhin.

23 Be, metenymin gor hubu hekeb Sekaraia gobe mulgay hen tiyupminde kurin.
24-25 Hityen tenbe berem Elisabet goyen biy hiriy. Irdeb, “Dirinnem morn henyabe
memyak nurde himyen. Gega Al Kuruy beley bunipen nurd nunke gago diripnem yapy
hihim. Nipgeb memya ma hewen,” yey amaney nuryip. Irde gagasi 5 gayen yaminde po
hey wilwul ma tey hinhin.

Al Kurunyen miyon belen Yesu kawan hiyyen yen Maria momon iryin

26 Be, Elisabet go biy hirin goyen kun kun gagasim 6 hekeb Al Kuruy belen miyonmir
Gebriel tey kerke Galili nanpa bana gon nin taunde Nasaret kuriy. 27 Kunbe bere foyern
kura alya ma hitiny hitte forok yiriy. Bere gobe al kura denem Yosep beley tiyyen yen
mekerd untiy hinhin. Yosepbe bikken Israel marte doyarn al kurun Dewityen minde mat
watin. Bere fonen Yosep nin mekerde untiy hinhin gote denembe Maria.

28 Be, Al Kurugyen miyoy go yey hitte kuy pere irdeb, “Gebe Al Kuruy beley igin wor po
nurde gunen hi. Yepbe kepkela doyay girde hi,” inyiy. 2° Irkeb mere go nurdeb, “Daniy
geb bere kuruy depem yany mere irde pere irtiney nira?” yey kandukyen nurde meremin
goke kukuwamnen nuryin. 30 Irkeb miyon goreb, “Maria, kafura hey ma yo. Al Kuruy
belen igin wor po nurd gunern hi. 3! Ningeb bege yan henbe diriy al diriy kura kawan
kerayiy. Irdeb denembe ‘Yesu’ inayiy. 32 Yepgbe al denem yay wor po hiyyey. Irde Al
Kurun tonyer yay wor po, det kurun gayen yiryin al gote Urmiy innayin. Yepbe bikkern
asem Dewit beler Israel mar goyen doyay yirde hinhin al gwahade goyen po, Al Kuruy
belen yende alya bereya gote Doyay Al Kurugmin iryen. 33 Irkeb Al Kurunyen alya bereya
Yekopyen dirnen wey goyen huginey doyar yirde hiyer. Hubu ma wor po hiyyen,” inyin.
34 Gwaha inkeb Maria beley wol henbe, “Nebe fonen wor po, alya ma hitiy. Gega daha
matbe ge yaha goyen forok yiyyen?” inyin. 35 Irkeb miyon gore, “Mon), Holi Spiritbe ge
hitte katyen. Irke Al Kuruy tonyen yan wor po det kuruy gayen yiryin al gote tarenbe ge
hitte katyen. Irkeb diriy kawan kerayin. Diriy gobe Al Kuruy hitte mat wayyern ningeb,
yenbe mata bulun migmor, al wukkek wor po hiyen. Goke tenbe dirin gobe Al Kurunyen
Urmin wor po inen hinayiy. 36 Be, nononge Elisabet niy nura. Yenbe alik buluy wor po,
epte ma dirin kawarn kertek gega, biy yay hi. Gabe gagasim 6 hihi. 37 Ningeb Al Kuruy
dilindeb det kura metenen ga moy,” inyin. 38 Gwaha inkeb Maria gore, “Nebe Doyay Al
Kurunyen meter bere po. Ningeb daha kura nire yepgbe igiy ala, yen nura gwahade po
niryen,” inyiy. Be, gwaha inkeb Al Kurunyen miyoy go Maria tubul tey kurin.

Maria kun Elisabet kinyin
39 Be, Al Kurugyen miyon belen mere iryin go kamereb Maria gobe mere goyen kepkela
bebak tiye yen gitik tenbe aranen po nononmirn Elisabet hitte kuriy. Yepbe Yudia nanare
niy dugu bana goy taun kura gor hiyen geb gor po kuriy. 40 Kuy Sekaraiayen yare forok

yey Elisabet kenepbe pere iryin. 41 Irkeb pere iryiy goyen Elisabet beley nurkeb dirip
Elisabet binde hinhin gore dirkuk tiyyin. Goyare goyenbe Holi Spirit belen Elisabet ketal
uryin. 42Irkeb nonoymiy Maria go kawan po gaha inyin: “Gebe Al Kuruy beley guram
girde igin igin wor po giryey. Ningeb gebe bere hoyan yara mon. Irde diriy ten besa
irayin goyen manay Al Kuruy belen guram irde igiy igin iryey! 43 Da mata igin goyen
timekeb Al Kuruy belen ne nin amanen nurd nunepbe Doyan Al Kurunner milin gare ne
hitte waya! 44 Ge belen wan pere nirkeb goyare po diriny bener hi gare amay her dirkuk
tiya. 45 Gebe Al Kurun belen mata kame forok yiyyen goke momor giruy goyen fudinde
yen dufayge tarey iray. Ningeb Al Kuruy beley ge nin amanen nurd gunyey!” inyin.
46-49 [rkeb Maria gobe gaha yirin:

“Nebe Al Kurunyen metern bere po, dennem mor). Gega ne niy nurdkakala nirde hiyen.
Ningeb Doyay Al Kurugbe degem turyuy yay irde hime.

Irde Al Kuruy, Numulgay tey ten Al goke bener mat amanen wor po nurde unen

hime.
Al Kuruy sanin migyan beley ne hitte mata kuruy forok yiruy.

Ningeb gayenter mat kuy kun al kame kame forok yen hinayin goreb ne niy yer,
‘Yepbe Al Kuruy beley amanen wor po nurd unyin,” yey hinayip.
Al Kuruy po ga turnun yany wor po.
50 Al Kurupbe yen palap irde hay mar goyen buninen nurde yunen hiyen.
Yepbe al kame kame forok yen palap irde hinayin goyen wor gwahade po yirde hiyey.
51Yenbe taren minyay geb, haninde metey karkuway karkuwan ten hinhin gwahade tey
hiyen.
Irde al kura mar dufayminde nen po ga igiy yey hay mar goyen gasa yirde yakira
tike bur yen kuy hinayip.
52 Yenbe megen nin doyan mar karkuwarn, ‘Nen po ga igin,” yen han mar goyen denem
moy yiryen.
Gega al yipgen turuy ma yirde hay marbe depem yay yiryen.
53 Yenbe al kura tarennininde epte ma meten titek yey han mar goyen faray yurde igin
igip yirde hiyen.
Munay saninnininde epte metey titek yen han mar gobe uliny uliy yakira ten hiyen.
54-55 Be, bikkey Al Kuruybe asininiy Abrahamya fopenmin yagoya hitte bina tey hinhin.
Yepbe mel go buniney yirdeb bina tey hinhin goyen goke biy sir ma yen hinhin.
Ningeb Al Kurunbe metery marmiy Israel mar goyen hugingen buninen nurde yunenbe
faray yurde hiyen,” yirip.
56 Be, Maria go gagasi karwo gwahade Elisabetya henbe mulgan hey tiyunminde kurin.

Yon Baptais kawan hirin

57 Be, Elisabet diriy kawan kerd kerd nalum forok yekeb dirin al dirin kawarn kiryin.
58 Irkeb Elisabet gote taynenya al buda taunde gor hinhanya gore mere momonmin
nurdeb, “Doyar Al Kuruy beley buninen nurd unun geb, gogo diriy kawan kera,” yenbe
tumnay amay hamiy.

59 Be, diriny go kawan hirinde mat kun nana fay 8 hekeb guba yen unniy yen wayamir.
Irdeb guba yen unepbe denembe naniy go po deye eke kirniy yamin. 0 Gega mere go
nurde miliy belen huwardeb, “Mon, denembe Yon intek,” yiriy. ¢! Irkeb mel gore wol
henbe, “Geya almegeyat taytiriy yago kura deye gwahadem moy!” inamip. ©2Irdeb
naniy wor haniy tupande po, “Urge denembe ganun?” yey gusupay iramiy. ©3 Irkeb
Sekaraia gore wol her urmin dene kaye yen haniy tunande po kan kande nin he parwek
niy yinyiy. Irkeb taway unkeb go hende, “Denyembe Yon,” gwahade kayyin. Irkeb al
buda kuruy gor gabu iramiy goyen diliy fot yamin. ¢4Irkeb goyare po Sekaraia go melak
hipirken heke mere tiyyip. Irdeb Al Kuruy niy amaygey nurde turuy iryin. 6> Gwaha tikeb
al buda tiyuy goyenter hinhan mar gobe dinoy kok yamin. Irdeb mata kuruy yenamiy
go tagalde tukukeb taun Yudia nanare niy dugu bana hinhan gor niy mar beley mere
momoty goyen nurde tukutiy ala tiyamin. ¢ Diriy gobe Al Kuruy beley doyay irde hinhin

geb, al tumpan mere go nuramin marbe mata kuruy goke dufay po hen hinhan. Irde,
“Dirip go kuy kuruy hepbe al dahade hiyen?” yen kadom gusuyay gird tey hinhan.

Sekaraia beley kame mata forok yiyyen goke tagalyin
67 Be, Yon nanin Sekaraia go Holi Spirit belen war ketal urkeb kame mata forok yiyyen
goke gaha yirin:
68 “Israel marte Al Kurunpbe Doyan Al Kurun.
Yey belen wanbe alya bereyamin kidoma bana mat yingen hitte yumulgan tiyyen.
Ningeb yen po ga amayen nurde uney turuy irde hitek.
69-71 Yepbe bikken mere basay marmin yinke meremirn basay henbe,
‘Al Kuruy belenbe buluy nurd duner asogo dirde hayy marte yufukde mat dumulgan
tiyyen,’ yiney asininiy yago momoy yirde hinhan.
Ningeb Al Kurupbe yingen yen hinhin gwahade goyen po,
ney dawartek al tarer) minyan wor po goyen™ metey almin Dewityen minde mat
forok irde dunyen.
72-75 Al Kurupbe asininiy yago bunigen nurde yuney hinhin.
Goke tenbe hapkapya asininin Abraham hitte gahade bina tiyyin:
‘Israel marbe asogom yufukde mat yawarer.
Irkeb kafura ma hen ne doloy nirde hinayin.
Hinayin kuruy goyenbe tumpay delner wukken wor po, huwak po her gab doloy
nirde hinayip,’ yirip.
Al Kurupbe asininin yago hitte bina taren wor po gwahade ter hinhin goyen biy sir ma
yen hiyen.
76 Be, urne Yon, gebe Al Kurun tonner yan wor po belen mere basar almin giryen.
Irkeb ge wa mehen hey Doyay Al Kuruy wayyey yitiy goke belen kerayin.
77 Ningeb gebe daha mat Al Kurun belen yende alya bereyat mata buluy halde yunenbe
yumulgan titek belpen goyen yikala yirde hayin.
78 Al Kurupbe binde mat wor po buniney nurde dunen hiyen.
Nipgeb Doyay Al Kuruy gobe kame ney hitte wayyen.
Yen wayyey goreb nana fay urke wuk yen tuka go gwahade diryen.
79 Ningeb yen belenbe al kidoma bana her mata buluy tey Al Kuruy dilinde kamtiy mar
goyen Al Kuruy dirnen wey hey hey beley goyen yikala yirde hiyen.
Irdeb bininin kamke igiy hey hey belnende gor dukuyen,” yiriy.
80 Be, Sekaraia urmin Yon gobe binde mat Al Kuruy niy hekken wor po nurdya nurdya
kurupy hirin. Irdeb sawsawa po kurun nana bana kurin. Kun gon hen hepbe nalu untinde
gorbe metenmin min ure yen Israel mar dilinde forok yirin.

2

Yesu kawan hirin nalu

1Be, goyarebe Ogastus beley) Roma gabmanyen doyay al kuruy Sisar hinhin. Be, al gore
meten marmiy gaha yinyin: “Ne belen nana doyay yirde hime bana kuruy goyen alya
bereya deyem yawarnayiy. Irke gab teksbe dahade forok yiyyen yen nurtek,” yinyip.
2 Be, Al kapyay hen hen mata gobe tiney gogo po ga tiyamin. Goyareb Kwiriniusbe
Siria napare niyg doyay al kuruy hikeya al kapyay hey hey mata goyen forok yirin.
3Irkeb Roma gabman belen nana doyay yirde hinhin bana gon nin mar gobe taunminyar
taunminyay depniniy yirniy yey kwamin. 4 Niggeb Yosepbe Galili nanare niy taun
Nasaret matbe Yudia napare niy taun Betlehem kuriy. Yepbe Dewityen minde niy al
ningeb, Dewityen taun Betlehem inen hanyende gor kuriy. > Mariabe Yosep mekerd
unamiy geb, tumyay deydere yerye yen kwaryum. Goyen nalureb Maria go diriy kaway
kertek binde hirin. ¢ Betlehem gor hikeyabe diriy fulgay hirig. 7 Gorbe ya kura al gisaw

*
1:69-71: Hiburu merere katiy asapdebe, “bulmakaw hirkam” gwahade katiy hi. (Liwai 4:7,18,25)

niy wan damu tey ferd ferd ya goyen makin hen tukamin. Ningeb gor kura hen dirin
kaway kertek mon hiriy. Irkeb al way ya damu tey ferd ferd ya kura gote yufuk bana,
dapna yerde hanyen gasunde gor kuy urmin mataliy kaway kiryin. Irdeb sope irde tey
amil po mala tiyyin. Irde tenbe dapya belen yamun nene hanyen koroy yara kurun goyen
bana gon tubulpan tike hinhin.

Sipsip doyan mar belen Yesu kawan hiriy goyen nuramin

8 Yesu kawar hiriy goyen wawunbe sipsip doyay mar kura sipsipmin taun sinare doyay
yirde hagyen gwahade tey hinhan. °Irke Al Kurupgyen miyon yep hitte forok yeke Doyan
Al Kurupyen sayiy turyuy yay goyen hulsi yara hey napa timiytipey tey milgu yiryiy.
Irkeb kafura wor po hamip. 10 Gega Al Kurugyen miyor belen, “Kafura heyy ma yo. Nebe
mere igin megen nin mar beley nurde amar hetek mere goyen momon diren tihim
geb. 11 Hapkabe den gayen Al Kuruy hitte Dumulgay tey tey Al goyen Dewityen taun
Betlehem gor kaway hihi. Yenbe Mesaia, Doyay Al Kuruy. 12 Niggeb diriy go kinnin yen
kunbe amil po mala titin dapna belen yamun nen hanyen koron yara kuruy bana gony
hike kenen gab mere momoy dira gobe gago yen nurnayip,” yinyiy. 13 Gwaha yinkeb
goyare po Al Kurugyen miyon budam wor po forok yen kadom goya henybe Al Kuruy niy
amarnen nurde turuy irde,

14 “A]l Kurun taregmiy kuruy wor po go gab turuy irde isoka irniy.
Munay megen niy mar Al Kuruy beley amayen nurde yunen hi gobe bin kamke ga
hinayip,” yamin.

15 Al Kurugyen miyon go gwaha tepbe yubul tey Al Kuruy hitte mulgay hamin.
Irkeb sipsip doyan mar goreb, “Betlehem kuniy. Irde Doyay Al Kuruy beley mere dira
go kuy kinniy,” yamin. 16Irdeb aran po Betlehem kunbe Yosepya Mariaya yenamir.
Dirin hankapok gobe dapna beley yamun nen hanyen koroy yara kurun bana goy hike
kenamin. 17Kenepbe diriy goke Al Kurupgyen miyoy beley yinyiy goyen taunde gor niy al
hoyan wor momop yirde tukamiy. 18 Irkeb mel gote mere go nurdeb hurkupkat tiyamiy.
19 Munay Mariabe sipsip doyan mar belen mere tiyamiy kuruny goyen tey binde kerde
goke huginen dufay hen hinhin. 20 Be, sipsip doyan mar go kugbe Al Kurunyen miyorn
belen yinyin gwahade po kenamin geb, mulgan hen hegyabe Al Kuruy nin amanen nurde
denem turnuy yar irde kasor irdya irdya kwamin.

Yesu go Al Kurun nin unaryum

21 Be, kawan hirinde mat kun nankahal 8 heke Yuda marte tikulare guba yen uney
denembe Yesu inaryum. Dene gobe Yesu goyen miliy binde ma forok yekeya Al Kurupgyen
miyon beley deye urde unyin. 22-23Be, Maria go diriy kaway kiryin goyen kun ig uliy titek
hekeb Moseyen saba gama irde wuk yen yey mata”™ tiye yenbe Yerusalem kwaryum. Goya
goyenbe Al Kurunyyen saba asandebe, “Al dirin matalinbe ne niy nuney hinayin,” yiriy
geb, go po gama irye yen Yesu manar ten kwaryum. 24Ire upya gobe Moseyen saba gama
irdeb Maria ig uliy ten ten ge tenbe kalyingi irawa gwahade kura yukuy Al Kuruy dolon
ird ird mata doyay mar yunyeke kumga tinayin yepbe Yerusalem kwaryum.

25 Be, Yerusalem gorbe al salanyey kura hinhin. Depembe Simeon. Yepbe Al Kuruy
dilinde al huwak po hey Al Kurupyen mata kepkela gama irde hinhin. Yenbe Holi
Spirit ketal urtiy hiyen. Simeonbe Israel mar kanduk bana hay goyen daha nana gab
Al Kuruy beley faray yuryen yen doyay hey hinhin. 26 Yepbe Holi Spirit beley hakot,
“Gebe delge hikeya po Al Kurunyen Mesaia forok yeke kenayin,” inyip. 27 Nipgeb ire
upya gore Moseyen saba gama irde gwaha gwaha tinayiy yitin goyen tiyye yen Yesu ten
Al Kurupyen ya balemde kwaryum goya goyenbe Holi Spirit beley al goyen bul irde Al
Kurunyen ya balemde tukurin. Be, ire upya go yare gor wakeb 28 Simeon beley diriy go
tey besa irde amanen nurde Al Kuruy turuy irde gaha yirin:

* 2:22-23: Moseyen sabarebe bere kura diriy kaway kerde wawun 40 heke gab Al Kurunyen ya balemde kup ig ulip
tiyyen gwahade katiy hi. (Liwai 12:2-8)

29-30 “Doyar Al Kurur, gere alya bereya Yumulgay tey tey Al niy ninarin gob hanka gago
delner kenhem.

Ningeb Israel mar niy kanduknen nurde himyen gobe hipirkey nurhem geb, ninarin
gwahade po igiy kamep.

31 Al gabe megen niy alya bereya beley tumpay dilinde kennayiy yen forok iray.

32 Yenbe al min hoyany Yuda mar mon goyen Al Kuruy hitte kuy kun beley goyen yikala
yirde hiyen.

Irde yen belen gere al kudiner Israel mar hitte mat forok yitin goke al hoyar belen

Israel mar deyem turguy yay yirde hinayin,” yirip.

33 Be, Simeon beley Yesu niy mere tiyyin go nurdeb ire ugya gobe dinoy kok yaryum.
34Irdeb ire unya goyab urminya goyen Simeon belen guram yirde tarer yirdeb Yesu milin
Mariabe gaha inyin: “Yuda mar budambe diriy gare yirke sanin henayiy. Munay kurabe
buluy nurde katnayiy. Yepbe Al Kuruy belen ten kerke wayuy goyen al budam igin ma
nurde unnayin. 35 Yen belenbe alyen dufay banare niy goyen yade kawan yiryer. Irkeb
goyen goke daha wet kura irnayin goreb bubulkunge tutma tike bege misin kurun wor
po katayin,” inyin.

36 Be, goya goyenbe Asa mar biriy kura denembe Ana wor gor hinhin. Nanipbe Fanuel.
Bere gobe Al Kurupyen mere basan hey heny bere. Yenbe dama 7 po unya hikeb up
kamyin. 37 Irkeb beretap hen kuny kunbe damam 84 hiriy. Yenybe Al Kurupyen ya balem
goyen muy kura tubul tey hoyande ma kun hiyen. Irdeb huginen nagkahalya wawupya
gor hen yende alya bereya Al Kuruy beley faray yuri yen gusupay irde doloy irde,
kurareb binge kutna irde hepya gab gusunar irde hiyen.

38 Simeon belen Maria mere irde hikeyabe Ana wor kuy yen hitte hey Al Kuruy nip
amanen nurde uner kasor iryiy. Irdeb Yuda mar Al Kuruy beley yumulgay ten ten nin
doyan hey hinhan mar goyen diriy goke momop yiryin.

39 Be, ire upya gobe Moseyen saba goyen gama irde tukuy pasi irdeb urmiy ten
tiyupmiy Galili napare niy taun Nasaret mulgan haryum. 40 Gor hepnyabe dirin go kuruy
hey hinhin. Yenbe dufaymin wukken wor po, diriy hoyay yara mon. Al Kuruy beler
kepkela wor po faray urde igiy igiy irde hinhin.

Yesube fonenminde Al Kurunyen ya balemde kurin

41 Damam damam Yesu milinya naninya gobe huginen Pasoba® dula nalu kurun goke
ten Yerusalem kun hinhan. 42 Be, Yesu go damam 12 hirigya wor ten hinhan gwahade
po Pasoba nin ten Yerusalem kwamiy. 43 Be, Pasoba nalu go hubu hekeb Yesu naninya
milipya go Yerusalem tubul tey nagam mulgan hey hinaryum. Gega Yesube Yerusalem
hinhin goyen go ma nuraryum. 44 Al budam kuy hinhan geb, Yesube gay tumnarn kun hite
yey nurde hinaryum. Be, kun) wawunbana heke urmin ge ten taynenya kadom yagoya
goyen gusunay yirde napkenaryum. 45>Gega ma po kenaryum. Irde fay urkeb mulgan hen
Yerusalem kun nankenye yen kwaryum. 46 Kun sar kuman kuman hekeb wawun hirin.
Be, fay urke gab sopte nagkenenbe Al Kurunyen ya balem koya belen po milgu irtiy bana
hurkunbe kenaryum. Yenbe Yerusalem gor nin Moseyen saba mar kahal bana henbe
merem palpa yirde, gusunay yirde tey hinhin. 47 Irdeb al buda gore gusupap irde hikeb
kepkela po wol hey yuney hinhin. Irde mere tey hinhin go manay nurdeb, “Diriy gabe
biny bak yitin wor po be!” yen hurkupkat tiyamin. 48 Be, Yesu go gwaha ten hikeb nanipya
milinya beley urmiy go keney hurkugkat tiyaryum. Irdeb miliy belenbe, “Eke, daniy geb
gwaha diran? Nanakeya neyabe ge nin galgalyen nurde napgkenen gago wayhar,” inyir.
49 Irkeb Yesu belen wol henbe, “Danin geb ne nin nagkenen har? Naninde yare hi yen
ma nurde har?” yinyin. 50 Gega mere yiryiny gote minbe gwahade yen ma nuraryum.

T 241 Bikken Israel mar Isip nana tubul tey Kenan kunin tiyamingyabe Al Kurun belen sipsip al diriy dirnen gasa
yirde darim yade yame kantayay sam yirnayin yinyin. Munay al kura gwaha ma tiyamin marbe Al Kurupyen miyoy
belen wanbe mel gote urmiy mataligya dapyamiy matalinya goyen tumpar gasa yirke kamamin. Gega meremiy gama
iramiy marbe miyogmiy beley yubul tiyamiy goke dufay hey hey ge dula mata tey hinhan.

51Be, Yesu go gwaha inenbe Mariaya Yosepya irde mulgan hen Nasaret kwamiy. Irdeb
hinhin kuruy gobe meremiy po nurde gama irde hinhin. Munay milin Mariabe diriy
gore mata tey hinhin goyen binde po kerde nurde hinhin. 52Be, Yesu gob kuruy hen
hinhin. Irkeb dufaymin manay wuk yen hinhin. Al Kuruy beley amayen nurde uney
hinhin. Irkeb al belen manay gwahade po nurde uney hinhan.

3

Yon Baptais belen Yesu nin tagalyin
(Matiyu 3:1-12; Mak 1:1-8; Yon 1:19-28)

1 Be, Taiberius bele Roma gabmanyen doyay al kuruy Sisar henbe napa kuruy goyen
doyay yirke kuy kun dama 15 hirin. Goya goyenbe Roma gabman al Pontius Pailat
belen Yudia nana goyen doyay irde hinhin. Goyenterbe Galili nanabe Herot niy tubul
tike doyarn irde hinhin. Irkeb kuliy Filipbe Ituria nanaya Trakonitis nanaya doyarn yirde
hinhin. Munan Abilene nanabe al kura denem Lisanias belen doyay irde hinhin. 2 Go
nalu goyenterbe Anasya tenak Kaiafasya beleyy Al Kurun doloy ird ird mata doyay marte
kurunmiy hinaryum.*

Be, goya goyenbe Al Kuruy belen Sekaraia urmiry Yonbe sawsawa po kurun nana bana
gon hinhin goyen hoy iryin. 3 Irkeb Yodan fe sina nana hinhan bana go kuy hinhin. Kun
henyabe alya bereya goyen, “Mata buluntiy yubul tey Al Kuruy nin bitiy mulgan henan,
irde baptais tenar. Irkeb Al Kuruy belen mata buluntiy halde dunyen),” yen tagalde kun
hinhin. 4 Yon Baptais beley Doyan Al Kuruny wayyen goke alya bereya bin gitik yirde ga
hinayin yen gwaha tey hinhin kuruy goke bikken Al Kurugyen mere basan al Aisaia beler
asande gahade kayyiy hi:

“Sawsawa po kuruy napa bana gon al kura forok yepbe alya bereya beley Doyan Al
Kurunyen mere nurde gama ird ird niy dufay gitik tey ten ge gahade kuware
tagalde hiyen:

‘Doyan Al Kuruy way way ge ten beley kernay.
Belenmin sope irde huwa irnan.
5 Gwaha tininy yepgbe nana dukurn dukun dany yunke wan hurkunayin.
Duguya higilinya yawarke katen bantoto henayir.
Belen kokar yade huwa yirdeb belen hurkunkatnern yade sirsaryen yirnayin.

6 Irkeb Al Kurun beley alya bereya yumulgarn ten ten mata goyen al tumnay kennayin,’
yen hiyen,” yitip. Aisaia 40:3-5

7 Be, yitin gwahade po Yon belen meten gwahade ten hikeb al budam yer hitte baptais
tinin yey wan hinhan. Irkeb go mar goyen yenenbe gaha yinyin: “Denbe mata buluy po
ten hay gega, mali baptais tinin yen wayhan? Den gab dufaytin buluy wor po kunere
dirnen wey yara. Goyenbe mali baptais tetek gab Al Kurugyen bearar go ma kentek yern
nurde hay? Ganuy beley gwaha dinuy? Epte ma wor po busaharnayiy! 8 Ningeb fudinde
wor po mata bulugtiy yubul tey Al Kuruy niy bitin mulgan hay gote iginey Al Kuruny
dilinde mata igin huwak goyen po tey hinayin. Munarn, ‘Nenbe Abraham dirnen wern
geb, Al Kurupyen bearar ma tetek,’ yen hanyen. Gega mata buluntin ma yubul tinayinbe
meretiy gobe min minmor wor po hiyyen. Al Kurugbe igin hora gayen yade Abrahamyen
dirnen wen yiryen geb. ° Saporbe bikken he minde ilde ilde niy ep irtin hi yara Al
Kurun beley mata buluntin gote muruggem duntekbe binde wor po hi. Ningeb he kura
iginen ma hen hiyen gobe ilde kak alare temeynayin gwahade goyen po, den gayen mata
buluntin ma yubul tinayinbe Al Kuruy belen yende al ma dirde dakira tiyyen),” yinyin.

10 Irkeb al buda gore, “Ningeb nepbe daha ten gab igiy hetek?” inamin. 1 Irkeb wol
hepbe, “Al kura ulighormiy irawa kenem unkurenbe al go migmor goyen unyey. Irdeb
al kura bingem yan wor go minmor al kenegbe gwaha po tiyyen,” yinyin. 12Be, Yuda

* 3:2: Anasbe alik hepbe Al Kuruy doloy ird ird mata doyay ird ird metey goyen tubul tike tenak Kaiafas belen
gasupgmiy tey metey go tey hinhin. Gega Anas beley Kaiafas goyen dufaymin uney hinhin.

mar kura Roma gabman niy teks yade hagyen mar manay baptais tiniy yey way gor
hinhan. Nipgeb yen belen, “Tisa, neybe daha titek?” yen gusunay iramiy. 13 Irkeb wol
henbe, “Gabman beley dunen hiyen hora goyen po yade hinayiy. Munay go hende sopte
ma yade hinayip,” yinyiy. 14 Irkeb fulena mar gor hinhan gore wor, “Munan negbe daha
titek?” inamiy. Irkeb Yon Baptais beley wol henbe, “Denbe hora yawarnin yern al gasa
yirniy yirniy yirde detmiy kawem ma yade hinayiy, irde usi matare goya merere ma
yukun hinayiny. Horabe metern ten hapyen gote murungem po tenbe ep gogo yen nurde
hinayin,” yinyip.

15 Be, Yuda mar gobe tumnan Mesaia nit) hakot po doyan her hinhan geb, Yon Baptais
belen mata tey hinhin goyen kenenbe yenbe Mesaia wet yen dufay hen yingen uliy
tagalde hinhan. 1¢Irkeb Yon belen nurdeb, “Nebe fe uliy po baptais dirde hime. Gega
harhoknerbe al kura wayyen. Al gote tarenybe kuruy wor po. Yepbe al turyuy yay wor
po geb, ne gahade gare epte ma yen ge tey metey kuruy titek hime. Kahay basapminde
niy kan urguy kan yugu ten ten gobe meten kurun mon gega, go wor nebe epte mor
yey nurde hime. Yen beley gab Holi Spiritya kakya beley baptais diryen. 17 Irde yepbe
al kura wit iginey yawarer yen kutummin tukuy iginepya sikkenya pota yirde iginenbe
goyen yerd yerd ya bana yerde sikken go yade kumga tiyyen go gwahade diryeyn. Ningeb
al kame wayyen goreb meremin ma gama irde hinayin marbe kak huginen hitekde gor
yimiyyen,” yinyin.

18 Be, Yonbe alya bereya saba budam hoyan manay momoy yirde tarer yirde hinhin.
Irde mere igin Al Kurun belen alya bereyamin yumulgay tiyyen goke momor yirde saba
yirde hinhin. 19Irdeb Galili nana gote doyar al kuruny Herot beley kulinde bere Herodias
goray iryin goke ten Yon belen, “Mata buluy tiyan,” inen goke iney tiyyin. Goyenbe
go po moy. Mata buluy hoyay ten hinhin kurun goke manary kawan po momoy iryin.
20 Gega Herot gobe mata bulun tey hinhin goyen bada hitpenbe go hende po bak uner
fulena marmin yinke Yon go ten koyare keramin.

Yesu baptais tiriy irde Yesuyen megen nin asem yago
(Matiyu 1:1-17; 3:13-17; Mak 1:9-11)

21 Be, Herot beler Yon Baptais ten koyare ma kiryinyabe al Yesuyen budam Yon hitte
kupy baptais tey hinhan. Goya goyenbe Yesu manay yey hitte baptais tiriy. Be, Yesu
go baptais tegbe Al Kuruy mere irde hikeb goya goyen po nankin hol yirin. 22 Irkeb Holi
Spirit beley kawan po Yesu hitte nu foy tey kattiy yara tey katey kipiryiy. Irkeb al melak
kura nankinde mat, “Gebe urne, bubulkunyne wor po. Nebe ge nin bener mat amanen wor
po nurde gunen hime,” yirin. 23 Be, Yesube damam 30 gwahade hey baptais go teybe
meteymiy miy uryin.

Be, Yesu gobe al belen Yosep urmin yen nurde uney hinhan. Yesu asem yago yitinbe

gahade: Yosepbe Heli urmin.

24 Helibe Matat urmiy. Matatbe Liwai urmiy. Liwaibe Melki urmin. Melkibe Yanai

urmin. Yanaibe Yosep urmir.

25 Yosepbe Matatias urmin. Matatiasbe Amos urmip. Amosbe Nahum urmin.

Nahumbe Esli urmin. Eslibe Nagai urmiy.
26 Nagaibe Mat urmiy. Matbe Matatias urmiy. Matatiasbe Semen urmiy. Semenbe
Yosek urmin. Yosekbe Yoda urmip.

27 Yodabe Yoanan urmin. Yoananbe Resa urmin. Resabe Serubabel urmiy. Seruba-

belbe Sealtiel urmin. Sealtielbe Neri urmip.

28 Neribe Melki urmiy. Melkibe Adi urmiy. Adibe Kosam urmiy. Kosambe Elmadam

urmiy. Elmadambe Er urmiy.

29 Erbe Yosuwa urmiy. Yosuwabe Eliese urmiy. Eliesebe Yorim urmiy. Yorimbe Matat

urmiy. Matatbe Liwai urmip.

30 Liwaibe Simeon urmiy. Simeonbe Yuda urmiy. Yudabe Yosep urminy. Yosepbe

Yonam urmiy. Yonambe Eliakim urmip.

31 Eliakimbe Melea urmiy. Meleabe Mena urmin. Menabe Matata urmiy. Matatabe
Natan urmiy. Natanbe Dewit urmin. 32 Dewitbe Yesi urmiy. Yesibe Obet urmin.
Obetbe Boas urmin. Boasbe Salmon urmiy. Salmonbe Nason urmip.

33 Nasonbe Aminadap urmiy. Aminadapbe Atmin urmin. Atminbe Arni urmiy. Arnibe
Hesron urmin. Hesronbe Peres urmiy. Peresbe Yuda urmir.

34 Yudabe Yekop urmin. Yekopbe Aisak urmin. Aisakbe Abraham urmin. Abrahambe
Tera urmin. Terabe Nahor urmin.

35 Nahorbe Seruk urmin. Serukbe Reu urmin. Reube Pelek urmiy. Pelekbe Eber urmirn.
Eber gobe Sela urmin.

36 Selabe Kainan urmiy. Kainanbe Arpaksat urmiy. Arpaksatbe Siem urmiy. Siembe
Noa urmiy. Noabe Lamek urmin.

37 Lamekbe Metusela urmin. Metuselabe Enok urmiy. Enokbe Yaret urmin. Yaretbe
Mahalalel urmin. Mahalalelbe Kenan urmip.

38 Kenanbe Enos urmiy. Enosbe Set urmin. Setbe Adam urmin. Irde Adambe Al Kuruy
beley iryiy.

4

Satan belen Yesu tunan uryin
(Matiyu 4:1-11; Mak 1:12-13)

1Be, Yesu gob Yodan fete Yon hitte baptais tepbe fe go tubul tey kurin. Goya goyenbe
Holi Spirit beley ketal urdeb tey sawsawa po kuruy nana bana goy tukuriy. 2 Goy kuybe
napkahal 40 hinhin. Goyare goyenbe Satan beley mata buluy kurayen kurayende tupay
urtinde hinhin. Goy hinhin goya goyenbe binge kutpagre hinhin geb, kuy kuy nagkahal
40 go murunde hekeb binge buluy wor po iryip.

3 Be, Satan beler goyen kenepnbe hora kura ikala irde, “Gebe fudinde Al Kuruy Urmirn
kenem hora ga inke beret hekeb nawa,” inyin. 4 Irkeb Yesu belen wol hepbe, “Al
Kurunyen asandeb, ‘Albe binge hende po ma hanyen,’ yitiy hi,” inyin.

5Be, gor matbe Ungura gore Yesu go nana kota tukunbe alya bereya megen han kuruy
goyen wawup upkurende po ikala iryiy. ¢Irdeb, “Megen hay mar kuruy gayen doyay yird
yird sapin gobe ne nuntin. Ningeb al kura une yenbe iginy ala yubul ten unen. Ningeb
guner). 7 Goyenbe mali ma guner. Turuy nirde dolon nirke gab det kuruy goyen yubul
ten gunmeke gere henayin),” inyip. 8Irkeb Yesu beley wol henbe, “Al Kurunyen asandebe,
‘Al Kuruy po gab dende Doyar Al Kuruy geb, yen po ga turuy irde doloy irde yen ge po
metey tey hinayin,’ yitin goyen go ma nurde ha?” inyin.

9-11 Be, Upgura go Yesu ten Yerusalem tukunbe Al Kurupyen ya balem kuruy hende
hoyay goyenter tey hurkuriy. Irdeb gaha inyin: “Al Kurugyen asandebe,

‘Ge niy tegbe Al Kuruy belen miyonmin yinke kepkela doyan girnayin.
Irdeb gakten mugunyen goyenbe haninde gisan heke kahange hora belen mun kura
umulaw ma uryey,’ yitin. Tikin 91:11-12

Ningeb gebe Al Kuruy Urmin kenem gar gare solok yen kurka,” inyin. 12 Irkeb Yesu
belen wol henbe, “Al Kurupyen mere asande kura katinbe, ‘Al Kuruy po ga Doyan Al
Kurunge. Ningeb tunan urde tebay ma irayin,’ yitiy hi,” inyiy. 13 Be, Unygura gobe Yesu
tunay urmarn urmanbe bada hen kurare kura ga sopte tunay uren yepbe tubul tey kurirn.

Nasaret niy marbe Yesu nin bada hamin
(Matiyu 13:53-58; Mak 6:1-6)

14 Be, Yesu go Holi Spirit ketal urde taren irke mulgay hen Galili nanare kurin. Irdeb
meten tey hikeb al Galili napa bana hinhan kuruy goyen mere momoymin nurtin ala
tiyamin. 15 Yegbe Yuda marte gabu yayay kuy al saba yirde hinhin. Irkeb al meremin
nurde hinhan goreb turuy irde hinhan.

16 Be, Galili nana bana goy metey tey heyyabe Nasaret kuriy. Yepbe taun goyenter hey
kuruy hiriy. Be, yeybe Sabat nalure huginey tey hinhin gwahade goyen po, Sabat nalu

hekeb Yuda marte gabu yare kuriy. Irdeb Al Kurugyen mere kapyay hewe yen huwaryiy.
17 Irkeb gabu ya goyenter nin metey faray al kura beley asay kura Al Kuruyyen mere

basan al Aisaia beley kayyin bili irtiy hinhin goyen ten Yesu unyin.” Irkeb hol irde mere
kura katin goyen kenepbe kapyan hiriy. Merebe gahade:
18-19 “Doyan Al Kurupbe alya bereya yumulgay ten ten mere igiy goyen al buniney
momoy) yirde saba yirde hayiy yen basina niryip.
Irde nad nerke kwen timekeya, ‘Kunbe kanduk bana han mar goyen farap yurde yad sina
yirayiy,
irde al diliy titminbe sope yirayiy,” ninuy.
Irdeb, ‘Al bulupyen yufukde hen goltapnen nurde han mar goyen faran yurde yad sina
yirayir,
irde Al Kurup belen alya bereya igin yird yird nalube gago waya yen momoy yirayin,’
ninuy.
Ningeb goke tenbe Doyan Al Kurun belen basina niryin geb, Holi Spirit beley ketal nurtin
hime,” yitiy hi. Aisaia 61:1-2; 58:6

20 Be, kapyan her pasi irdeb asar go bili irdeb tumulgan ten gabu yare gor nin metey
al go unenbe kipiryin. Irkeb al buda gor hinhan kurun go dilinbe Yesu hende po iramin.
21 Irkeb Yesu belen, “Mere kapyan hemeke nurhan gote iginenbe ne gago nenhan,”
yinyin.

22 Be, gor hinhan mar gobe tumpan sabamiy igin nurde yey ge tagalamiy. Irde
mereminbe taren miygyan wor po goyen nurdeb dinoy kok yamin. Gega Yesu go kener
bebak tenbe, “Al gabe Yosep urmin mon?” yamin. 23 Mel gore gwaha yeke nurdeb Yesu
belen gaha yinyin: “Denbe al belen mere kura gahade ten hike nurde hagyen. Mere
gobe gahade: ‘Guram al, nen sope dire yenbe gigen wa sope irayin,” yen hapyen. Ningeb
gwahade goyen po ne gayen dey belenbe, ‘Tiyunger gar gayen Kapeneam taunde mata
ten hike nurtin goyen tike dilnininde yentek,” ninniy tahay. 24 Gwahade yenayin gega,
fudinde wor po dinen hime, Al Kurunyen mere basan marbe tiyupminde nin mar beler
meremin nurtek ma yirkeb yakira tey hanyen,” yinyiy.

25 Irde sopte gaha yinyin: “Fudinde wor po diney hime. Al Kurupgyen mere basay al
Elaia hinhin nalureb Al Kuruy belen nankin pet tikeb dama karwo irde gagasi 6 gayen
kigariy yilik muy kura ma tiyyin. Gwaha tikeb Israel nana kuruy gobe binge kamde
kamde nalu kurur forok yiriy. Goyare goyen bana gonbe beretap budam hinhan. 26 Gega
Elaiabe Al Kuruy belen Israel niy beretap kura hitte ma ten kerke kuriy. Gwaha irtinenbe
Saidon naya bana gon nin beretap kura Sarefat taunde hinhin geb, Elaia go ten kerke yen
hitte kuriy. 27 Be, Al Kurunyen mere basar al kura Elisa hinhin nalureb Israel nanarebe al
budam busuka minyay hinhan. Gega yenbe Israel al kura ma sope iryin. Gwaha irtinenbe
al miy hoyap Siria nanare nin al Naman po gab sope iryin,” yinyin.

28 Be, Yesu belen gwaha yinkeb al gabu ya bana hinhan mar kurun gobe biy ar yamin.
29 Irkeb huwarde Yesu go hamulare tukuy timiyniy yen upepel urde tey taun sinakde
naya hamulare gor tey kwamin. 30 Gega Yesu gobe daha mat wet kura al buda goyen
kahal pota yirde kurin.

Yesu belen ungura takira tiyyin
(Mak 1:21-28)

31 Be, Yesube gor mat Galili nanare niy taun kura Kapeneam gor kurkurip. Irdeb kuy
gor Sabat nalu hekeb Yuda marte gabu yare hurkuy al saba yiryiy. 32Irke gor hinhan
mar belen sabamiy sanin migyan geb, pel irtek mon yen nurdeb diliy fot yamiy.

33 Be, gabu ya bana goyenbe al upguram yay kura hinhin. Be, al gore kekew tepbe,
34 “Ey, Yesu Nasaret niy al! Gebe daha dire yey wayha? Buluy dire yen wayha? Gebe al
gwahade yen nurd gunen hime. Gebe Al Kurunyen, Al Wukken wor po!” inyin. 35 Irkeb
Yesu belen misiney po, “Bada hawa. Irde al go tubul ten kat kwa!” inyin. Irkeb ungura

* 4:17: Asay gobe Aisaia belen hapkapya kayyin wor po goyen mory. Gabe basay hen sopte kayamin kuruy goyen
kuramipbe gago.

goreb gabu iramin mar dilin mat po al go temeyke katkeb tubul ten kuriy. Gega al gobe
dagi kura ma tiyyin. 3¢ Irkeb gor hinhan mar gore mata go keneybe hurkuypkat wor po
tey yipgen uliy, “Saba gabe dahade wor po? Turyuy yay wor po. Irde meremin pel irtek
mor), taren minyan geb, go hende ungura yakira tikeb kat kwahay!” yamin. 37 Be, Yesu
belen mata tiyyin gote mere momonbe alya bereya tiyuy Kapeneam taun binyan hinhan
goyen nurde tukutiy ala tiyamin.

Yesu belen al garbam minyan budam sope yiryin
(Matiyu 8:14-17; Mak 1:29-34)

38 Be, Yesu gobe Yuda marte gabu ya go tubul tegbe Saimon, denem kurabe Pita
gote yare kurin. Goya goyenbe Saimon tepakbe aygan buluy wor po irke Saimonyen
yare hinhin. Ningeb faray uri yey Yesu momon iramiy. 39 Irkeb kun gasunmin ketalde
huwarde urgun kan kenenbe aygay go kwep irde takira tikeb tubul tiyyiy. Irkeb bere
gobe goyare po huwardeb Yesuya yenya wayaminy mar goke binge kayyin.

40 Be, nana gurgur yen hikeb Sabat nalu hubu hiriy geb, igiy det kanduk yad belen
kutek hamiy. Irkeb al garbam miny kurayen kurayen Yesu hitte yawayamin. Irkeb
yupkurey yupkuren haniy ulinde yerdeb guram yirde tukukeb igin hamiy. 41 Goyenbe
garbam po ma sope yiryin. Upgura al ulinde hinhan goyen manay yakira tike al budam
yubul tey kat kwamiy. Upgura goyen Yesube Mesaia yen nurde uney hinhan geb, kat
kupy hepyabe kekew tep, “Gebe Al Kuruy Urmin!” iney hinhan. Gega Yesu belepbe mere
tinak yep yiney tey utay yirde hinhin.

42 Be, nana hako ga fay urde hikeb Yesu go nana migirin minmonde kura gor kuriny.
Irkeb al belen yen ge nagkenen hinhan. Nagkenen kun kunbe yen hinhinde gor forok
yen kenamin. Irdeb, “Dubul ma tey kwayin. Gay po hayin,” inen basina iramin. 43 Gega
Yesu beler) wol henbe, “Moy, nebe Al Kuruy belen alya bereyamin doyay yird yird mere
igiy goyen tiyuy hoyande manay tagalde kuy hen. Goke tegbe Al Kuruy belen nad nerke
wamirin,” yinyin. 44 Irdeb Yuda marte nana bana kuruny go kun hepya gabu yayan mere
tagalde kun hinhin.

Yesu belen komatmin yawaryin
(Matiyu 4:18-22; Mak 1:16-20)

1 Be, nalu kurareb Yesu go Galili fe ala kurun, denem kurabe Genesaret inen hanyen
goyen sinare huwarde her Al Kurungyen mere tagalde hikeb al budam nurnin yen wan
kalyay keramin. 2Irkeb Yesu belen nankenen hakwa irawa kura yawan fe sinare yubul
titip yinyin. Miyg marbe kamanmiy halde hinhan. 3 Irkeb Yesu go hakwa kura hende gor
hurkurin. Hakwa gobe Saimonyen. Be, hurkunbe Saimon goyen, “Alare muy kura irke
kurki,” inyin. Irdeb hakwa hende keperdeb al fe sinare hinhan mar go saba yiryip.

4 Be, sabamin pasi irdeb Saimon goyen, “Alare kugbe digeya kamar temeyde dapna
yawarnan,” inyiy. °Irkeb Saimon belenbe, “Doyarn al, nenbe wawur soba kuruy gab
kurut yeteke kuy kun gago fay dura. Goyenbe dawet kura ma yawarhet. Goyenpoga
ge belen yaha ningeb, alare kuy kaman temeyey tihim,” inyin. ¢ Irdeb Yesu beler inyin
gwahade po, hakwa go ten alare kunbe kadom kura hakwa hende hinhan goya kamay
temeyamin. Irdeb dapna budam wor po yawarkeb kamaymiy dildil yen hako ga tiktuk
iramip. 7 Irkeb meten kadom hakwa hoyande hinhan goyen way faray durnay yey hanirn
po tunay yiramin. Irkeb hakwamin go ten wanbe tumyan kamar goyen tuluy ter dapya
hakwa hende wok yirke hakwa irawakde dapna beley po makin heke sor dolok naryum.

8-10 Be, dapya kuruny yawaramin goyen kenepbe Saimon depem kurabe Pitaya kadom
yago hakwa hende yenya hinhan mar gobe tumyay hurkupgkat wor po tiyamin. Irde Pita
gote kadom warar Sebedi urminy Yemsya Yonya faran urye yen hakwaminde wayaryum
goyen manay hurkunkat wor po tiyaryum. Nipgeb Saimon goreb kafura hey Yesu kahay

minde urgun kanbe, “Doyan Al Kurun, nebe mata bulun al wor po geb, epte ma delge
mar huwaren. Niggeb nubul tey kwa,” inyip.

Irkeb Yesu belen wol hepbe, “Kafura heyy ma yo. Gayenter matbe dapna yawartinegbe
al yade hayin geb,” inyin. 1! Irkeb hakwamin go yaway sinare yirdeb dawet kurun go
okohom po yubul tegbe Yesu gama iramin.

Al kura garbam buluny busuka minyan
(Matiyu 8:1-4; Mak 1:40-45)

12 Be, Yesu go Galili nana bana gon niy taun kura goyenter hikeb al kura busuka beler
uliny ten pasi irtin gore wayyin. Warn Yesu kenenbe yer belen gab faray nuryern yen nurde
kahay minde wulgurut yirin. Irdeb, “Doyay Al Kuruy, dufayger wilakyen nurdeb sope
nirke igin hewern),” inen esen mere iryiy. 13 Irkeb haniy temeyde al go ulinde kerdeb,
“Igiy guram girey. Ningeb igin hawa,” inyin. Irkeb goyare po busuka gobe tubul tikeb
igip hiriy. 14Irkeb Yesu belepbe, “Igin haha gake al kura ma momory irayin,” inyin. Irdeb,
“Al Kurun doloy ird ird mata doyarn mar hitte kur sikkenge yikala yirke kenenbe fudinde
igin haha ginnayin. Irke gab Mose belen bikker yirin mata goyen gama irde dapya kura
mel go yunnayin. Irkeb ge niy tey Al Kuruy niy dapna go kumga tinayip. Irkeb al tumpar
fudinde igiy hihi yen gennayin,” inyiy. 15> Gega Yesuyen mere momoybe kuruy wor po
hey kuriy. Irkeb al budam, “Kuy sabamin nurnin, irde al garbam minyanbe sope diri,”
yen nurde wayamiy. 16 Gega Yesu gob gor hen metern tey hinhinyabe al yubul tey nana
migirin minmonde yey upkurey po kuy Al Kuruy mere irde hinhin.

Al ulin kamtin kura sope iryin
(Matiyu 9:1-8; Mak 2:1-12)

17 Be, nalu kurareb Yesu go ten hinhin gwahade po saba tagalde hinhin. Gwaha tep
hikeyabe Yuda marte tikula taren po gama irde hapyen Farisi maryabe Moseyen saba
tagal tagal marya budam Yesu saba tagalde hinhinde gor wayamin. Go mar gobe tiyun
tumpar Galiliya Yudiaya nana bana goy niy beley wayamiy. Irde kurabe Yerusalem taun
kurunde gor mat wayamin. Be, mel go warn gor keperdeb Yesu beler al saba yirde hinhin
goyen palpa irde hinhan. Goyenterbe Doyan Al Kurunyyen sayin garbam mar sope yird
yird gobe Yesu hitte hinhin.

18 Be, Yesu go al saba yirde hikeb al buda kura gore al uliy kamtin sapir hende
tawayamin. Irdeb tukuy Yesu hinhin ya bana gon hurkuy kahan minde kirniy yen belen
niy nagkenamin. 19 Gega al forfor yen hinhan goreb beley minmon yiryiy. Irkeb bada

hey ya go hende hurkunbe® Yesu hinhin turte gor yamen keramin. Irdeb al ulin kamtin
goyen sapirte gwahade po ferde hikeya al forfor yen hinhan bana gor kayde po pangir
irke Yesu hinhin turte po kurkuriy. 201rkeb Yesu belen mel gote dufay taren go yenenbe
al ulip kamtiy goyen, “Kadne, mata bulupge halde gunhem geb,” inyin.

21 Irkeb Farisi marya Moseyen saba tagal tagal marya beley mere go nurdeb du-
faymindeb, “Al Kuruy po ga alyen mata buluy halde halde taren minyan. Munay al gabe
ganuy geb, Al Kuruy sukal irde hi?” yen nurde hinhan. 22Irkeb Yesu belen dufaymin
yenern) bebak tenbe, “Danin gwahade dufay hen han? 23 Daminbe metenen yen nurde
hay? ‘Mata bulugge halde gunhem,” yihim goyen ma ‘Huwarde kwa,” yewen goyen?
24 Nebe den belen metenen nurde hany goyen irey tihim. Irmeke gab megen garbe ne Al
Urmint gabe alyen mata buluy halde halde gote sanin minyan yen nenen bebak tinayin,”
yinyip. Irdeb al uliy kamtiy goyen, “Ne gare ginhem. Huwarde gasunge tey yager kwa,”
inyin. 25Irkeb al go goyare po al buda gote diliy mar po huwardeb ferde hinhin gasuymip
goyen sope irde tenbe amay wor po hey Al Kuruy turuy irdya irdya kuriy. 26 Irkeb al
buda go mata goyen keney hurkunkat tepbe Al Kuruy turuy iramin. Irdeb kafura wor

*
5:19: Yuda marte ya armobe nende yara mory, megey tey bantoto irtiy. Irde ya sinak beley gor hurkuy hurkuy

belen minyan. Kurareb gor hurkuy keperde usany hey mene tey hanyen. T 5240 Al Urmin gote minbe alya bereya
Al Kurug hitte Yumulgay tep ten Al. Daniel 7:13 gorbe depem Al Urmiy goyen hi.

po hepbe, “Hankabe mata tinen wor po hakot gwahade kura ma kenen hityen goyen
kenhet,” yamin.

Yesu belen Liwai hoy iryin
(Matiyu 9:9-13; Mak 2:13-17)

27 Be, go kamereb Yesu go binde mat sipare katenbe kurin. Kupy henyabe Roma
gabmanyen teks yad yad al kura depem Liwai belen teks yad yad gasunde keperde hike
kinyip. Irdeb kupbe, “Gama nira,” inyiy. 28 Irkeb Liwai go huwarde dawet kuruy go gor
po yufuyan henbe Yesu gama iryin.

29 Be, Liwai belen yaminde kupbe Yesu nin dula mata kuruy gitik iryiy. Irde metern
kadom yagoya al hoyan manany hoy yirke wan gabu irde Yesuya binge nene hinhan.
30 Irkeb Farisi mar kura Moseyen saba tagalde hanpyen goya Farisi mar hoyanya gore
mata goyen kenenbe igin ma nurdeb Yesuyen komatmin goyen, “Denbe danin teks yad
yad marya nende saba kenkela ma gama irke ‘mata bulun mar’ yinen hityen mar goya
tumnande dula ten han?” yinamiy. 31 Irkeb Yesu belery meremin go nurdeb, “Al ulinde
igin po hiyepbe guram al nin ma nuryen. Garbam al po gab guram al niy nuryen.
32Ningeb gwahade goyen po, nebe ney al huwak yen nurde hay mar goyen hoy yire yen
ma wamiriy. Gwaha titpenbe nepbe mata buluy mar yen nurde han mar gwahade goyen
hoy yirmeke mata bulunmin yubul ten Al Kurun nin bin mulgan hewon yen wamirin,”
yinyip.

Kutya mata niy tagalyin
(Matiyu 9:14-17; Mak 2:18-22)

33 Be, nalu hoyande kurarebe Farisi mar beley Yesu hitte wagbe, “Yon Baptaisyen
komatminbe huginen binge kutpa irde Al Kuruy mere irde hanyen. Farisi marte
komatmin manan gwahade po ten hapyen. Gega dahade geb komatgebe dula titinde
po han?” inen gusuyarn iramiy. 34 Irkeb wol henbe, “Albe tikiny mere miy alya hepyabe
binge kutna ma irde hanyen. 35 Gega tikin mere min al goyen asogom belery wan ten kuke
gab yen ge nurde kutpa irde hinayin. Ningeb kame nalu forok yeke yubul ten kumeke
gab binge kutna irnayin,” yinyin.

36 Irdeb sopte po maya mere mat gaha yinyin: “Al kura ulipghormin gergen walde tey
bikkek erek yitin goyen pet ter) gada ma iryen. Gwaha irkeb gergen gobe buluy hiyyer.
Irde ulinhor bikkek go hende gergen belen gada irtiy goyen wor kenenminbe igin ma
hiyyern. 37 Irdeb al kura wain fimiy gergen ten dapna sikkey beley po kaygu irtiy bikkek
bana gon ma uney hiyen. Gwaha irkeb wain fimin gergen goreb wain kangu bikkek go
kumga tike geren yen bulun hiyyen. Irde wain manany wok yen hubu hiyyern. 38 Ningeb
albe gwaha ma ten hanyen. Wain fimiy gergepbe kangu gergen bana po uney hanyen.
39 Gega albe wain fimin yerke bikkek hitinbe gergen folek geb igin yen nurde hapyen.
Ningeb al wain fimin bikkek nenebe gergen netek ma yirde hiyen. Gwahade goyen po al
kura mata bikkek nin amanen nurde hanyen marbe mata gergen ne beley yikala yirde
hime gayen gama irtek ma yirde hi,” yinyin.

6

Yesube Sabat nalu gote min al
(Matiyu 12:1-8; Mak 2:23-28)

1 Be, Sabat nalu kurareb Yesuya komatminya gobe wit meten kahalyan kun hinhan.
Kuy henyabe komatmin beley wit bilmiy kura yad haninde sugula yirke sisihik wok
yekeb iginen nene hinhan. 2 Irkeb Farisi mar kura beley yenenbe, “Daniy geb Sabat
nalurebe mata gwaha ma tey hinayiy yey bisam irtiy goyen tey han?” yinamiy. 3 Irkeb
Yesu belen wol henbe, “Denbe Al Kurupyen asande Dewitya kadom yagoya binge kamde
mata tiyamin gote barapmin goyen go ma wor po kapyay hey nurde hapgyen? 4 Dewitbe
Al Kurupyen ya balem bana hurkupbe beret Al Kuruy untin himam, Al Kuruy doloy ird
ird mata doyay marte kudinen goyen yad niriy. Irdeb kadom wor yunke namin. Dewitbe

Mose belen gwaha ma ten hinayiy yitiy goyen wor gogo tiyyin gega, goke kanduk kura
ma kinyin. 5 Nipgeb ne Al Urmiy gabe Sabat gote miy al geb, komatne yago gayenbe
Sabat nalure igin gwaha gwaha tey hinayiy yinen,” yinyip.

Sabat nalure al hanin simsimam kura goyen sope iryin
(Matiyu 12:9-14; Mak 3:1-6)

6 Be, Sabat nalu hoyande kurare kurab Yuda marte gabu yare hurkuy saba tagalde
hinhin. Ya bana gonbe al haniy yase simsima hitiy goyen kura gon hinhin. 7 Be, Farisi
marya Moseyen saba tagal tagal maryabe daha mat kura Yesu goyen ulinde merem yar
irniy yen nurde hinhan. Ningeb Yesu goyen Sabat nalure al guram yirke kentek yern
kepkela kenen hinhan. 8 Goyenbe Yesube dufaymin bikken yenen bebak tenbe al haniy
simsimam goyen, “Huwarde al buda dilin mar ga wan huwara,” inyin. Irkeb al go kuy
huwaryin. °Irkeb Yesu belen mel goyen, “Be, gusunay kura dire. Moseyen sabarebe
Sabat nalureb da matabe igin titek yitin hi? Mata igin ma mata buluy? Al garbam minyay
goyen faray yurtek ma yener wasak titeke kamnayin?” yinyiy. 1°© Gwaha yinen gab al
buda kuruy go yeney tukunbe al goyen, “Hange gip ira,” inyiy. Irkeb haniy giy irkeb
haniy gob igin wor po hiriy. 11 Gega Farisi marya Moseyen saba marya gobe biy ar wor
po yeke Yesu gobe daha kura irniy yen yingen ulin mere sege iramiy.

Yesuyen mere basay mar 12
(Matiyu 10:1-4; Mak 3:13-19)

12 Be, nalu kurare kurab Yesube Al Kurun mere ire yepbe dugu dabayinde kura gor
hurkuriy. Irdeb Al Kuruny mere irke kuny kuy fay uryiy. 13 Irkeb wampotbe komatmir
yago goyen hoy yirke wakeb bana gon al 12 po yapat yirde mere basay marmin yiryin.
14 Basina yiryiy marbe gahade: Saimon depem kura Yesu beley unyin gobe Pita, kuliy
Andru, Yems, Yon, Filip, Batolomiyu, 1> Matiyu, Tomas, Saimonya Alfius urmiry Yemsya.
Munay Saimonbe Selot iney hinhan. 16Irde Yems urmiy Yudasyabe Yudas Iskariotya.
Yudas Iskariot gobe kame Yesu nin asogo hay hirin.

Yesube garbam mar budam sope yirde hinhin
(Matiyu 4:23-25)
17Be, go kamereb Yesu go mere basay marmiy goya tumnar nana bantotore komatmin

budam hinhande gor kurkuriy. Gorbe Yudia napare niy marya nana bana goy taun
kuruy Yerusalem mat al budam wayamiy goyen gor hinhan. Irde makay sigare niy taun
Tairya Saidonya niy mar budam wayamiy gor hinhan. Taun irawa gobe Fonisia nana
bana go niy taun. 18 Be, mel gobe Yesuyen saba nurniy yeyn wayamiy. Irde garbam
minyanbe yen beley gab sope diryey yen wayamiy. Irkeb upgura beley buluy yirtip
goyen manay guram yirkeb igin hamiy. 1°Irdeb Al Kurupyen tarenbe Yesu ketal urke
al garbam minyarn sope yirke kenenbe mel gore Yesu sisay urde gab igiy hinin yen kurut
yey hinhan.

Al igin henayinya al bulun henayinya goke tagalyin
(Matiyu 5:1-12)
20 Be, Yesu belen komatmiy buda goyen yenen hepbe gaha yinyiy:
“Den dettin migmor marbe Al Kuruy beley doyay dirde hi geb, goke amanen nurde
hinayip.
21 Dey) binge kamde hay marbe kamebe binge kenkela nene hinayin geb, goke amaner
nurde hinayin.
Deny kanduk yener esen hay marbe kamebe aman hey hinmay tey hinayin geb, goke
amayey nurde hinayip.
22 Ne Al Urmiy gake tey al beley igin ma dennayiy.
Irde, ‘Gebe nende al yara ma ha,” dinen dakira ten harhok dunnayiy, nanyan
dirnayin,
irde dentiy buluy buluy yirde dakira tinayip.

Goyenbe kanduk goke amaney nurde hinayip.
23 Buluy dirde hinayin mar gote asem wen wor bikkey Al Kurupyen mere basay mar
buluy buluy po yirde hinhan.
Ningeb den wor gwaha dirke goya goke ma nurde hinayin. Amarn hern solok solok yern
hinayin.
Kanduk gote murupgem iginbe kame ga Al Kuruy beley kuruy wor po dunyen.
24 Munay dey hora marbe megen nin samuy igin igiy yade goke po aman hey har.
Gega kamebe kanduk po yennayip.
Nipgeb goyen goke buninen nurde duney hime.
25 Dey binge igyen igyen kepkela nen hay marbe kamebe binge kamnayin.
Ningeb goyen goke buninen nurde duney hime.
Dey megen niy mata po gama irde hayy marbe goke amay hey hinmap tey hap.
Gega kamebe dindiken ge buniney nurde esey hinayin. Ningeb goyen goke buninen
nurde duney hime.

26 “Dey turuy dirde hay mar gote asem yago belenbe Al Kurunpyen mere basay mar
falkuk bikkek goyen turuy yirde hinhan. Ningeb gayenter niy dirnen wen beley turuy
dirke goke amanen nurde har gobe deyy wor mere basay) mar falkuk yen nurde hime geb,
goyen goke buninen nurde duney hime,” yinyin.

Bulun dirde han mar nin buninen nurd yunen hinayin
(Matiyu 5:38-48; 7:12a)

27 Trdeb Yesu go sopte po gaha yinyin: “Gega den merene palya irde hay mar saba
diren tihim geb, kenkela nurnan ko. Asogo dirde hinayiy mar goke buninern nurde yuner
hinayiy. Irde dey niy buluy nurde hinayiy mar gobe igiy igiy yirde hinayin. 28 Irde al
karan durde hinayin mar gobe Al Kurunyen tarenyde guram yirde igiy igiy yirde hinayiy.
Irde buluy buluy dirde hinayin mar goke manay buninen nurdeb Al Kuruy gusupar irde
hinayin. 29 Al kura belen ulunger sey gurkeb, wol ma hepbe kurhan wor tigiri tiyayip. Al
kura mepe diba ulighorge hende nin goyen teke goya ulinhorge binde nin goyen basina
ma irayin. Go manay nuna ginkeb unayiy. 3°Irde al beley det kuray gusunpay girkeb
yunayin. Irdeb al kura beley dawetge kura tiyyen goke tumulgay tiye yen depden ma
yawayip. 31 Al hoyay belen ne gwaha nirde hiwoy yen nurde ha gwahade goyen po ge
wor al hoyay gwaha yirde hayin.

32“Al kura den ge amaner nurde hay mar goke po amanen nurnayinbe Al Kuruy beley
goke turuy diryey yen nurde han? Moy, epte moy. Farisi mar beley ‘mata buluy mar’
yinen hanyen mar manay al kura beley yen ge amayen nurkeb al goke amanen nurde
hapyen. 33 Irde al kura igiy dirnayin mar go po ga igin igip yirde hinayinbe Al Kuruy
beley goke turuy diryey yen nurde han? Moy. Mata gobe megen niy mar manar gwaha
tey hagyen. 34Irde al kura dawet yunteke wolmiyen dunnayiy yen nurdeya ga dawet
yunnayiny gobe Al Kuruy belen goke turuy diryey yey nurde hay? Moy, epte moy. Mata
gobe megen niy mar wor gwaha ala tey hagyen.

35 “Niggeb gwaha titnepbe asogotiy yago nin amaypeyn nurde yunen hinayin. Irde
igiy igiy yirde hinayiy. Irdeb det kura yunteke wolminen dunnay yen ma nurdeya gab
dawettiy yuney hinayiy. Al Kuruy tonpey yan wor po gobe bunipen dufaymiy kuruy
wor po geb, yen amayen ma nurd uney hay marya mata buluy tey hayg marya goyen
tumnay bunipey nurd yuney igiy igiy yirde hiyen. Ningeb dey beley asogotiny gwaha
yirnayigbe Al Kuruy beley matatin gote murungem igiyn goyen kuruy wor po dunyen.
Irdeb yende diryen wey diryey. 3¢ Al Kuruy beley buninen nurd yunen hiyen gwahade
goyen po dey manar mel goyen bunipen nurde yuney hinayiy,” yinyip.

Kadger mata nin buluy mat ma tagalayin
(Matiyu 7:1-5)
37 Irde meremiy sopte basay hey gaha yinyin: “Be, depbe Al Kuruy hihit yen al kurate
mata goyen yenepbe buluy ma igin ma yiney hinayin. Irkeb Al Kuruy wor gwaha ma

diryen. Irdeb al kurate mata kenepbe dindikende dufayde po al gobe buluy tiya yen
goke ma inen hinayip. Irkeb Al Kuruy wor gwaha ma diryey. Irde al kura beley buluy
buluy diryen gega, mata buluymiy goyen halde uney hinayin. Irkeb Al Kuruy wor
mata buluntiy halde dunyey. 38 Irdeb al kura det kuran nurke yenenbe dawettiy yuner
hinayin. Irkeb Al Kuruy wor dunyen. Yen belen dune yenbe kurun wor po dunke ep
hiyyen gega, go hende sopte bak dunyey. Den beley al hoyan dawettin dahade yunern
hinayin gwahade goyen po, Al Kuruny wor gwahade po dunyen. Dirgen yunnayinbe
Al Kuruy wor gwahade dunyer, munan budam yunkeb Al Kuruy beley wor budam po
dunyen,” yinyin.

39 Irdeb maya mere gayen manay yinyin: “Al kura diliy titmiy beley kadom diliy titmiy
epte tanarde kuny kuny belen goyen ikala irde tukuyen? Epte mon. Gwaha tiyyenbe kun
tumpande mete bana yakten gasa yiryen. 40 Saba al kurate komatminbe epte ma saba
yirde hiyep al goyen fole irnayin. Gega sabamiy kepkela tey pasi irnayinbe saba yirde
hiyen al goyen yara po henayin. 41 Depbe kadtin yagot dilinde mukur yenenbe goke yern
hay gega, daniny geb he parwek diltiy pet ten hi goyen go ma yenen han? 42 He hakwa
gore diltin pet titin hay goyen go ma yenepya dahade ningeb, ‘Kadne, mukuy delger hi
go tey sipa ire,” innayin? Duliy usi mar wor wor, mehendebe dindikende diltinde niy he
parwek go wa yade sina yirnayip. Irde gab kepkela napkenenbe kadtinde dilinde mukur
goyen igiy yad sina yirnayip,” yinyip.

Heya iginenya
(Matiyu 7:16-20; 12:33-35)

43 Be, sopte gaha yinyin: “He iginen kura al ma nene hitin gobe he iginen al nene
hitinde goyenter ma iginen hiyyen. Irde gwahade goyen po, he iginen al nene hitin
gobe he iginen al ma nene hitin goyenter ma iginen hiyyeyn. 44 Ningeb hebe iginen belen
gab he gobe igin ma bulun goyen dikala dirke gab kenen bebak titek. Fik he iginenbe
kan hirwanen yan hende ma iginen hey hanyen. Gwahade goyen po, wain iginenbe he
sipsinen mali heren ma iginen hen hapyen. 45 Gwahade goyen po, al manan da kura
binde hiyen gobe mohonde mat mere gwahade po kat kuy hiyen. Ningeb al iginbe binde
dufay igin hany geb, mata igiy po ten hapyen. Munan al bulunbe binde dufay buluy har
geb, mata buluy po ten hanyen,” yinyin.

Ya ird ird al irawa
(Matiyu 7:24-27)

46 [rdeb sopte gaha yinyin: “Be, depbe ‘Doyay Al Kuruy, Doyay Al Kuruy,” niney hay
gega, daniny geb merene ma gama irde hay? 47 Al kura ne hitte way merene nurde gama
iryen al gobe gahade yeyy momon diren tihim. 48 Al gobe ya ire yeybe tola metemiy dukuy
po taldeb hora po daluy unyen go gwahade goyen. Ningeb nana buluy heke figilu tepey
yay yare go kuyey gega, ya gobe tolamin kenkela yimiytiy geb, sanin huwarde hiyer.
49 Gega al kura merene nurde ga gama ma iryey al gobe al kukuwa kura mulowo hende
ya iryen go gwahade goyen. Ningeb figilu tepey yay kategbe ya go tekeb katen buluy
wor po hiyyen,” yinyip.

7

Fulena marte doyan al
(Matiyu 8:5-13)
1Be, Yesu beley al saba yirde hinhin go pasi irdeb mel go yubul ter) Kapeneam taunde
kuriy. 2 Gorbe Roma gabmanyen fulepa marte doyay al kura hinhin. Doyay al goreb
meter almiy kura goke igin wor po nurde hinhin gega, garbam buluy wor po hey kamer
tep hinhin. 3 Nipggeb Yesu taunde gor wayyin gote mere momon nurdeb Yuda marte
doyan mar parguwak kura goyen kur Yesu inke war meten alne ga sope iri yen yad yerke
wayamin. 4> Mel go Yesu hitte wanbe, “Al gobe Roma al gega, ney Yuda mar niy amanen
nurde hiyen. Irde gabu yaniniy manay irde dunyin. Yenbe al igin wor po. Nipgeb ge

beley igin metey almin goyen sope irde unwoy wor po yen nurde gago wayhet. Ningeb
igin kutek we?” inep parsay iramin. ¢ Irkeb Yesube mel goya kwamiy.

Be, kun fulena marte doyan al gote ya bindere hekeb doyay al gore dufaymiy kura
kadom wen momon yirdeb, “Kuy innan,” yinyiy. Irkeb Yesu hitte wanbe, “Kadniniy
beley kuy gaha innayiy dina: ‘Doyan Al Kuruy, ge beley ne al gahade gate yare watek
moy). Niggeb kahange mayde way ma yo. 7 Irde nigey manay al huwak moy geb, ge hitte
kutek epte moy yen nurdeb gago bada hihim. Ningeb gor po hen mere po tikeb meten
alnebe igip hiyyep. & Nebe doyay alner yufukde hey meremin gama irde himyen. Irde
ne wor fulena mar kura doyar yirde hime geb, al goyen kura, “Kwa,” inmekeb kuyen,
irde al hoyay kura, “Waya,” inmekeb wayyey. Irde metey alne manar, “Gwaha gwaha
tiya,” inmeke gwaha po tiyyen. Ningeb gebe tarepge yay geb, gor po hey duliy po mere
tiyayip. Irkeb merege nurdeb garbam go meter alne tubul tey kuyen,’ yihi,” inamip.

9 Irkeb Yesu go mere gwahade nurdeb dinon kok yirin. Irdeb tigiri tey al buda kuruy
gama irde hinhan mar goyen yenen henbe, “Fudinde wor po, Israel bana ga niy al kura
ne niy dufayminp tarey gahade irtiy kura ma kinmin. Hubu wor po,” yinyip. 1°Be, keya
kwaminy mar gob mulgay hey fulena marte doyarn al gote yare kunbe metey al go igin
hiriy goyen kenamiy.

Beretap kura gote urmin kamtin goyen isan hirin

11Be, Yesu go gwaha ter go kamereb taun denem kura Nain gor kurin. Irkeb komatmin
yagoya al buda kurun go manay gama irde kwamiy. 12 Kun hora belen po koya kuruy
hende wor po kerde milgu irtin taun gote yame kurun goyen binde hen hikeb al hakwa
kura takten mete tiniy yen taun binde mat tey sinare katen hinhan goyen yenamin.
Miligbe beretap, urmingbe unkuren gogo po. Taun bana go niy al buda kuruy gob beretap
goya kateny hinhan. 13 Irkeb Doyan Al Kurun Yesu belen beretap go kenenbe yen ge
buninen wor po nurdeb, “Eser) ma yo,” inyiy. 14 Irdeb kun sapir go tanaryiy. Irkeb al
sapir tey kuy hinhan mar gob tek yamin. Irkeb, “Dirin, ne beley ginhem geb huwara,”
inyin. 15 Irkeb dirin kamtin go huwarde keperdebe mere tiyyin. Irkeb Yesu beley dirin
go milin ge tubul tiyyin.

16 Be, al buda gor hen go kenenbe hurkupkat ten kafura manan hepbe Al Kuruy turuy
iramiy. Irdeb, “Al Kurunyen mere basay al saninmin kurun wor po nen hitte gago waya.
AlKurunbe alya bereyamin faran yure yer gago waya,” yamin. 17Be, Yesu beley al kamtin
isay hiriy gote mere momonbe Yudia nanaya nana binyay hinhan goyen nurde tukamin.

Yesuya Yon Baptaisya
(Matiyu 11:2-19)

18 Be, Yon Baptaisyen komatmin belen Yesu beley mata ter hinhin kuruny goke kuy Yon
momoy) iramin. Go nurdeb komatmiy irawa hoy yirdeb, 1° “Yesu hitte kunbe, ‘Hakot al
kura wayyen yitin al gobe ge gago ma al hoyar nin doyarn hetek?’ yen gusunan iriryen,”
yiney Doyan Al Kuruy Yesu hitte yad yerke kwaryum. 20Irkeb irem go Yesu hitte kunbe,
“Yon Baptais belen Yesu hitte kupbe, ‘Hakot al kura wayyer yitin al gobe ge gago ma al
hoyay nin doyan hetek?’” yen gusunay iriryen dinke gago wayhar,” inaryum.

21 Be, go nalure wor wor goyenbe Yesu beley al garbam kurayen kurayen goyen sope
yirde hinhin. Irde ungura beley al ketal yurtin migyay yakira ten, al dilip titmiy manay
budam sope yirde hinhin. 22Ninggeb Yesu beley Yonyen komatmir irawa gote mere goyen
wol henbe, “Mulgan hey kunbe mata diltirinde gar yenhar irde mere nurhar goyen Yon
momoy iriryey. ‘Al diliy titmipbe nankenhan), al kahay kamtinbe huwarde kuy hay, al
busuka minyanbe igiy hahar, al kirmin titmigbe mere nurhay, al kamtinbe huwarhay,
irdeb al buniney wor Al Kuruy beley yumulgay ten tey mere igin goyen nurhay,’ iniryey.
231rdeb kunbe, ‘Al kura ne niy dufaymin tarer irde go ma katyenbe Al Kurun belen guram
irde tarey iryey,” yihi gwaha iniryen,” yinyin.

24 Be, Yon Baptaisyen komatmin irawa go yubul ter kukeb Yesu belen al buda goyen
Yon niy momoy yire yepbe gaha yinyin: “Deybe da kinniy yen sawsawa po kuruy napa

bana gon kway? Duliy yamuy mene beley tama urtiy goyen kinnin yey kwan? 25 Goke
moy kenem da wor po kinniy yen kwan? Al kura umpa igiy titiy kura yinniy yey kway?
Mopy. Al horam yan umpa igiy tey det igiy igin nip po nurde hay marbe megen niy doyay
mar karkuwapyen ya iginyay po han. 26 Goyenbe da kuy kinniy yen kwan? Al Kurupgyen
mere basan al? Gwaha, fudinde. Gega yenbe Al Kurupyen mere basay mar hoyan goyen
yara mory). Yepbe gote folek. 27 Al goyen goke tenbe Al Kurunyen asande gahade katip hi:
‘Mere basar alne ten kermeke yen wa mehern hen kuyen.

Yen belen mehen hen kunbe belenge sope irde gunyen),” yitin hi. Malakai 3:1
28 Be, yitin gwahade po metey tiyun al gobe al hoyay mon, Yon beley tiyuy. Ningeb
fudinde wor po, bere belen kawar yirtin hay kuruny gayen Yonyen meter go epte ma fole
irnayin. Yey belen meten tiyuny gobe meten hoyan kurun gote folek wor po. Gega yenbe
ne gayen nepkela ma her hi geb, al kura denem mor gega, nenkela her bebak tiyyen al
gobe Al Kuruy dilindeb Yon goyen folek kinyen,” yinyip.

29 Be, al budamya teks yad yad marya goyen Yon hitte baptais taminde geb, Yesu beley
Yon niy gwaha yeke nurdeb Al Kurugyen matabe fudinde huwak yamin. 30 Gega Farisi
marya Moseyen saba marya gobe Yon hitte baptais ten tey ge bada hamin geb, Al Kuruy
belen yen ge dufay kiryin goyen yingen bada hern harhok unamin.

31 Be, Yesu belen sopte gaha yirin: “Ningeb gayenter niy marbe da det kura niy yen,
‘Yepbe gwahade,” yewen? Yenbe da kura yara yetek? 32 Be, go mar gobe diriy kura gabu
gasuyde hen kari tey yingen ulin kadom mohonde tey hanyen go gwahade. Diriy gobe
kari ten henya kadom giney tepbe,

‘Nep belen buleluy fuk irde tikin hen dunhet gega gege ma tahay.

Irde esinayin daw yen al hakwa ambo ird irdde niy tikin hey dunhet gega ma esahan,’

yinen kwep kwep yirde hapyen.

33 Ningeb dirin ten hanyen gwahade goyen po, mel gobe mere fudinde nurtek ma yirde
hi. Ningeb Yon Baptais belen beretya wainya ma neke kenepbe, ‘Al gobe unguram yan,’
inay. 34 Munan ne Al Urmin gabe beretya wainya nemeke nenepbe, ‘Al gabe bingeya
feyare nin al wor po. Irde yepbe teks yad yad marya Moseyen saba kepkela ma gama irde
hike “mata buluy mar” yinen hityen gote kadom,” niner hay. 35 Gega Al Kuruy dirgern
wenbe Yonya neya beley Al Kurupgyen dufay wukken tagalde haryen goyen fudinde yen
nurde hay,” yinyin.

Mata bulun bere kura gore Yesuyen kahan halyin

36 Be, go kamereb Farisi al kura gore, “Wake yaner kuy binge netek,” inyiy geb, kuy
Farisi al gote yare binge niniy yey gor hinhan mar goya keperamiy. 37 Taun goyenterbe
bere kura goyen mata buluy tey hike gor niy marbe kepkela nurde uney hinhan. Be, bere
gore Yesube Farisi al gote yare her dula tey hi yeke nuryin. Irdeb det kura fimin hamin
kusamun wor po goyen yaliy igin mur alabasta hora beley po irtin bana gon hitin goyen
tey Yesu hinhin yare gor kurin. 38 Irdeb Yesu bulgay yitney ten kahan yimiyyin belen
goy wan huwaryin. Irdeb dokolhoy yuguluy tey esike diliy fimin katen Yesu kahan bida
yirde hikeb tonay yuwalpey po utma tey hinhin. Irdeb Yesu palap wor po irde hinhin
geb, goyen ikala irhem yenbe kaharn u irde tebay irde hinhin. Irdeb det fimin hamnen
igin wor po goyen Yesu kahande wogorde sam iryin.

39 Irkeb Farisi al Yesu hoy irde gargar iryin al gore goyen kenepbe dufayminde po,
“Yepbe Al Kurupyen mere basan al manhan bere gwahade belen sisay nurde hi yep
nurdeb bada hawa inwor. Gega bere gobe mata bulun bere yen ma nurde hi geb, gogo
kenen wasak tey hi,” yey nuryip. 40 Irkeb Yesu beley dufaymin kenenbe, “Saimon, nebe
mere kura momon giren tihim geb,” inyin. Irkeb al gore, “Tisa, iginge momon nira,”
inyin. 4! Irkeb Yesu beley gaha inyin: “Al irawa kura al horam yay hitte kugbe kame
ga horage wol hen gunyer inenbe hora yawararyum. Al kurabe 500 denari” yawaryin,

7:41:  Denari: Al belen wampot mat metey tegbe wawuybana napa sul yeke bada henbe metenmin gote
murungembe denari ugkurer tiyyen.

munay kurabe 50 denari yawaryiy. 42Be, al irawa gobe gwaha mat kura al gote hora wol
hetek ma haryum. Irkeb hora yunyiy al gore buniney yirdeb goymiy yinyiy. Ningeb
al damiy beleybe horamin ma wol heke gonmiy yinyin al goke amayen wor po nurde
unyen?” yey gusunay iryin. 43 Irkeb Farisi al Saimon gore wol henbe, “Al hora kuruny
tiriy al gore yen nurhem,” inyin. Irkeb Yesu belenbe, “Fudinde yaha,” inyiy. 44 Irdeb
bere go hinhin belen fulgay kanbe Saimon go sopte, “Bere ga kenha? Nebe yager
wayhem gega, nende matare kahanne hal hal fe kura ma nunha. Goyenpoga bere gabe
way dilin fimin belen po kahapne halde tonan yuwalnen belen po utma tiya. 45 Irde
gebe yager wayhemyabe pere nirde ulupner muy kura u ma nirha. Gega bere gabe
wan kahanne u irde tebany tiya. 46 Irde gebe yager wayhem goke amayen nurde olip
fimin gwahade muy kura tey tonanner ma wogorha. Gega bere gabe det fimin hampern
kusamuny damum hende wor po goyen kahanner wogora. 47 Ningeb fudinde ginhem.
Bere gabe mata bulugmin ge goltapnen wor po nurde hiyen geb, Al Kuruy belen mata
bulunymin kuruny goyen halde unkeb goke amanen wor po nurde nuneybe mata gago tiya.
Gega al kura mata bulunmiy ge goltapyen ma nurde hiyer al gobe Al Kurun beley mata
bulunmin halde unyen goyen goke amanen wor po ma nuryen,” inyiy. 48 Irdeb bere go
kenen hepyabe, “Mata bulungeb halde gunhem,” inyin. 49 Irkeb Saimon belen hoy yirke
wayamin mar gore mere go nurdeb, “Al gabe ganun geb, alyen mata buluy wor halde
hime yen hi?” yey yingen ulin mere tiyamin. 50 Gega Yesu beley mel go mere ter hinhan
go haywapy yirtinenbe bere goyen, “Gebe ne niny dufayge saniy irha. Goke tey Al Kuruny
belen gumulgay tiya. Ningeb bege kamke igin po nurde kwayin,” inyin.

8

Yesu gama irde hinhan bere

1Be, go kamereb Yesu go taunya tiyunya kurar mat kurar kupbe mere igiy Al Kuruy
beley alya bereyaminy doyarn yird yird goke momoy yirde kuy hinhin. Goya goyenbe
mere basay marmin 12 go manar yenya kuy hinhan. 2Irde bere wor Yesu gama irde kuy
hinhan. Bere kurabe unguram yarn gega Yesu beley unggura yakira tiyyin, irde kurabe
garbam mipyan goyen sope yirke igin hamin. Bere goyen kurabe Makdala niy Maria.
Yepbe bikken ungura 7 belen ketal urtin goyen Yesu belen ungura yakira tike igiy hirin.
3Irde bere kurabe Susanaya Yoanaya. Yoana gote un Kusabe Herotyen samuy doyar ird
ird al. Irde bere go po morn). Bere budam hoyay manan Yesu gama irde kun hinhan. Irdeb
yingende horaya detmin budamya gore Yesuya komatminya faran yurde yukur hinhan.

Yasun alyen maya mere
(Matiyu 13:1-9; Mak 4:1-9)

4 Be, taun kurar nin kurar niy alya bereya budam wor po Yesu hitte way gabu irde
hinhan. Irkeb maya merere saba gahade yiryin: > “Al kura wit muykey tur ire yep
metenminde kurin. Kuy metende muyken go tur irkeb kurabe meten sinak al kun kun
belepyay katamirn. Irkeb al beley go ma yeney yufuramin. Kurabe nu beley way namiy.
¢ Munay kurabe megen halgayin hora arat herey katamin. Irdeb kawan hamiy gega,
megen fimyen moy geb, algup nen kamamiy. 7 Munay kurabe yamun hirwanen yan bana
katen yamun goya tumnan kaway hamiy. Gega yamun duwi gore hurkun awrum yurkeb
nonbo hamin. 8 Be, wit muyken kurabe meger iginyan katen kawarn hepbe iginen budam
hamin. Muyken upkurepbe 100 igineyy gwahade hamiy,” yiriy. Be, Yesu gob maya mere
goyen tagaldeb, “Al kura mere ga min bebak tinin yenbe kepkela palna irde nurnan ko,”
yirip.

Maya mere igin bebak ten ten mata
(Matiyu 13:10-17; Mak 4:10-12)
% Irkeb komatmin beleyy maya mere gote miyy momoy dira iney gusunay iramin.
10Irkeb Yesu beley gaha yinyin: “Al Kuruy beley alya bereyamin doyay yird yird mata
gote mipbe banare hi geb, al hoyay beley epte ma bebak titek. Gega degbe Al Kurunyen

tarende miy goyen igiy bebak tinayiy. Goyenbe al hoyay ne nin ma nurde hay marbe

mata gote min goyen maya mere mat po momoy yirde hime. Go mar gobe merene gama

irtek ma yirde hiyen geb, maya mere go nurnayiy gega, bebak ma tinayin. Goke teybe

Al Kurunyen asande gahade katip hi:

‘Mel gobe merene nurde hinayiy irde kenen hinayin gega, bebak ma po tey hinayin,’
katiy hi,” yinyip. Aisaia 6:9

Yasun alyen maya mere gote mir
(Matiyu 13:18-23; Mak 4:13-20)

11 Irdeb gaha yinyin: “Be, maya mere gote mipbe gahade: wit muyken gobe Al
Kurupyen mere. 12 Muyken belepyan kattiy gobe al kura Al Kurunyen mere nurnayiy
gega, Satan belen mere binde hinayin goyen yad sina yiryen go gwahade. Ungura belen
al gobe daha mere go nurde Al Kuruy niy dufaymiy tarey irke yumulgay tiyyepkek
yenbe gogo gwaha yiryey. 13 Munay wit muyken hora herey kattiy gote minbe al kura
Al Kurupyen mere tineyya nurdeb aman henayin. Gega hora arat geb, filginiy kepkela
ma kutiy beley tey hagyen go gwahade goyen po, al go manay Al kurugyen mere binde
kenkela ma kipiryen. Irde kadila hekeb arany po algup nene kamde hanyen go gwahade
goyen po, kanduk kura forok yekeb goyare po Al Kuruy harhok unnayiy. 14 Wit muyken
yamuy duwi hirwaney yan bana kattin gobe al kura Al Kurunyen mere nurnayin gega,
megen nhin samuy yad yad nin po nurnayin go gwahade. Go mar gobe ulinde po amar
hetek mata go po titek titek yirde hiyen. Irde yen hitte kanduk kura forok yiyyen goke
kafura henayiy. Go mar gobe megen niy det gwahade gore dufaymin awrum yirkeb wit
muykenbe iginen henayin gega, nonbo henayin go gwahade goyen po, merebe nurnayir
gega, gote iginepbe kenkela ma forok yenayip. 1> Goyenpoga wit muyken megen iginyan
katen igip ala po kawap hey iginen budam hamin gobe al kura Al Kuruyyen mere fudinde
wor po binde kerde gama irde hinayin go gwahade goyen. Irde kanduk yenen hinayin
gega, sapin po hen kun kupbe gote iginenbe Al Kuruy dilindebe mata igiy igiy forok yirde
hinayin,” yinyin.

Hulsiyen maya mere
(Mak 4:21-25)

16 Trdeb sopte po maya mere hoyay kura gaha yinyin: “Al kura hulsi usuy urde tep
kuwe bana ma kerde hiyen. Irde poy bana wor kerde hiyen moy. Gwaha irtigenbe ten
omasiy hende binguy irde hiyen. Gogab al kura ya bana gony wagbe hulsi go kawan hey
hike kinyen. 17 Gwahade goyen po, Al Kuruy beley yende alya bereya doyay yird yird
mata gote miy banare hitiy gobe kawan hiyyen. Irde matamiy epte ma bebak titek goyen
kawan forok yen hike al budam wor po yenen bebak titiy ala tinayiy. 18 Ningeb kenkela
wor po merene palpa irde nurde hinayiy. Al kura binde mat fudinde wor po Al Kurunyen
mere nurde hikeb Al Kurun belen meremir igiy goyen uner tebay irde hiyen. Muna al
kura gwahade morn gobe Al Kurunyen mere binde mun kura hi goyen wor ten sina iryen,”
yinyin.

Yesuyen milinya kulin yagoya
(Matiyu 12:46-50; Mak 3:31-35)

19 Be, nalu kurareb Yesu milipya kulin wenya beley kinniy yey Yesu hinhinde gor
wayamiy. Gega albe budam wor po geb, muy kura binde ma kwamin. 20 Irkeb al kura
belen goyen yenenbe kuy Yesu goyen, “Momkeya kolge wenya ginniy yen way sinare ga
hap,” inyin. 2! Irkeb wol henbe, “Mamneya kolne wenya fudinde wor pobe alya bereya
Al Kurupgyen mere nurde gama irde hay mar gago,” yirin.

Mene kurun Yesu belen inke kamyin
(Matiyu 8:23-27; Mak 4:35-41)
22 Be, nalu kurare kurab Yesu belen komatmin yago goyen, “Wake fe ala kuruy sina
kurhan kunip,” yinyiy. Irdeb hakwa kura goyen hende kwamiyp. 23 Be, kuy hinhan

goyabe Yesube dukpu irkeb ferd uguy po hiriy. Goya goyenbe mene kuruy dugure mat
katkeb duba huwaryin. Irkeb fe belen hakwa bana goy hurkuy ala hey hinhin. Irkeb
son po yey minmoy hamiy. 24 Gega Yesu go firtinde po hikeb komatmiy yago beley
kenenbe, “Doyay al, Doyay al, ney migmoy hiniy tihit niy, aranen huwara,” iney isay
hamiy. Irkeb huwardeb meneya dubaya epte ma tiyaryum goyen masi yirkeb pultik po
yaryum. 25 Irkeb Yesu belen komatmin yago goyen, “Den gab ne niy hekken ma nurde
hay,” yinyin. Irkeb mel go kafura wor po hepbe, “Gab da albe gago? Meneya makaypya
manar meremin nurhar!” yey kadom gusunay gird tiyamir.

Al ungura ketal urtin goyen sope iryin
(Matiyu 8:28-34; Mak 5:1-20)

26 Be, meye kamkeb mel go kuy Galili fe ala goyen sina kurhan Gerasa marte nanare
kun forok yamin. Go mar gobe Yuda mar moy, al min hoyan. 27 Be, hakwa go tubul
tey sinare kukeb taunde gor niy al kura ungura budam belen ketal urtin manar hiyen
goyen Yesu hitte wayyin. Al gobe hiyen kurun gob kupson po hiyen. Irdeb tiyunde ma
ferde hinhin. Mali bembayan her kuy hinhin. 28-29 Al gobe ungura beley huginen ketal
urde mali tukun hinhin. Irkeb gor nin mar belen busaharyenkek yenbe sen po hanipya
kahapya fere tey doyan irde hinhan. Goyenbe al gobe unygura gote tarende sen goyen
kiriptiktuk henbe upgura gore bul irke napa al minmon bana kuy hinhin. Be, Yesu
belen al go kenenbe, “Ungura, al go tubul tey kat kwa,” inyiy. Irkeb al go Yesu kenen
wanbe kahan minde gor wulgurut yenbe kekew ten, “Yesu, gebe Al Kuruy turnuy yan
gote Urmin yen nurde guney hime. Ningeb daha niren wayha? Buluy ma nirayin,” inen
esey mere iryin. 30 Irkeb Yesu belen, “Dengebe ganun?” inyiy. Irkeb al gobe ungura

budam wor po belen ketal urtiy hinhin geb, “Dennebe Legiyon,”” inyin. 3! Irdeb uggura
gore, “Ulin misiy kurun katen katen gasunde gor ma dakira tiyayin,” iney tebay irde
esen mere iryin.

32 Goya goyenbe bu buda kuruy goyen dugu dabayinde kura gor dula ten hinhan.
Ningeb ungura goreb, “Ge beley ok dinkeb bu iro kun ketal yurnin,” inen esen mere
iramiy. Irkeb Yesu beley igiy yinyin. 33 Irkeb ungura gobe al go tubul tey kunbe bu
buda go ketal yuramin. Irkeb bu go kup yen kuy hamulare mat fe ala kurkunbe fe nene
kamamin.

34 Be, bu doyay yirde hinhan mar go mata goyen kenenbe busaharde taunya
tiyugyanya kupbe goke tagalde tukutiy ala tiyamin. 3> Irkeb al budam mata forok yirin
goyen kinniy yen Yesu hinhinde gor wayamiy. Wapbe al goyen ungura beley tubul tey
kukeb igin hey dufaymin wuk yeke uliy umna titin manay Yesu kahay minde gor keperde
hike kenepbe Yesu niy kafura hamin. 3¢ Irkeb al gor hey mata forok yeke kenamirn mar
goreb daha mat al go igiy hiriy goyen momoy yiramin. 37 Irkeb al buda Gerasa marte
nayare nin mar go tumyarn kafura wor po henbe Yesu goyen, “Ge goya gar ma hayin.
Dubul tey kwa ko,” inamin. Irkeb Yesube al buda goyen yubul tey kuniy yey komatminya
hakwa hende hurkamir.

38 Be, mel go yubul ten kwey tiyyigya goyenbe sope irke igiy hiriy al goreb, “Neya
kure,” inen esen mere iryin. 39 Gega Yesu belen, “Mon), tiyupger kun Al Kurun belen
buniney girde sope girke igiy haha gayen gor nin alya bereya momon yirayin,” iney ten
kerke kurip. Irkeb al gobe taunminde mulgay hey kugbe Yesu beley buniney irde igin
iryiy goyen gor niy mar tumnay momoy yirde tukutiy ala tiyyin.

Bere dirnen kamtin goya bere kura danduku minyan sope yiryin
(Matiyu 9:18-26; Mak 5:21-43)

40 Be, Yesu go mulgan hen Kapeneam kukeb al buda yen ge doyay hey hinhan geb,
amay hen warp kalyan keramin. 4142 Goyarebe al kura depembe Yairus gore Yesu hitte
wayyin. Yenbe Yuda marte gabu yare gor wan hanyen mar gote doyay al. Goyenbe wirin
upgkurey muy gogo po damambe 12 goyen garbam bulun wor po hey kamen ten hinhin.

* 8:30: “Legiyon” gob fulena mar buda kuruy goke yitip.

Ningeb al gore Yesu hitte war palap matare dokolhoy yugulun tegbe, “Werne garbam
buluy wor po hey kamen tiya geb, yaner way guram irayip,” inen esey mere iryin. Irkeb
Yesube yenya yaminde kure yen kwaryum.

Be, Yesu go al gote yare kuy hikeb al buda forfor yamiy goreb upepel urde farkaka
iramip. 43 Goya goyenbe bere kura dama 12 gayen danduku manan hiyen goyen al buda
kupy hinhan mar goya kun hinhin. Bere gobe al kura belen epte ma wor po sope irtek
hinhin. 44 Be, bere gore Yesu harhok beler mat kugbe Yesuyen ulinhor hende nin gote
murunde sisan uryip. Irkeb goyare po dari temeyde hinhin goyen hubu heke nuryin.

45Be, goya goyen po Yesu belern), “Ganun belen sisay nura?” yer al buda goyen gusupar
yiryin. Irkeb al buda gore, “Nen mon,” inkeb Pita belen huwardeb, “Doyay Al Kurun, al
buda farkaka girde han kuruny gab ma yenenbe, ‘Ganur beley sisan nura?” yen gusunan
hey ha?” inyin. 46 Gega Yesu belenbe, “Mon, fudinde al kura sisay nura. Irkeb Al
Kurupyen taren kat kuke nurhem,” yiriy. 47 Irkeb bere go ulinde mata forok yiriy goyen,
“Yesube nenen bebak tiya geb, epte ma bana kwen,” yen nurde barbar yen warn Yesu
kahan minde kater dokolhony yuguluy tiyyiy. Irdeb al buda kurun goyen dilinde miy
danin sisan uryin irde goya po igin hirin goyen Yesu momorn iryin. 48 Irkeb Yesu belen,
“Werne, ne nin hekken nurha goke tenbe Al Kurun beler sope gira. Ningeb bege kamke
kwayin,” inyin.

49 Be, Yesu belen bere go mere irde hinhin goya goyab al kura Yairusyen yare mat
wanbe, “Wergebe bikken kama geb, saba al gayen titmigen tuktawan ma irayin. Inke
bada hiyyen,” inyin. 50 Gega meremin nurdeb Yesu beley Yairus goyen, “Kandukpen ma
nurayiy. Ne niy po dufayge saniy irayin. Irkeb werge goyen igiy hiyyen,” inyin.

51-53 Be, Yesu go kuy Yairusyen yare forok yenbe alya bereya dolonde hinhan goyen
esey epte ma tey hike yinyin. Irdeb, “Bada henay. Yepbe ma kama. Duliy ferde hi,”
yinyip. Gwaha yinkeb fudinde wor po kamyiy yen nurde hinhan geb, mel gore kukuwa
wet hep hi yen hinmar faykek iramin. Irkeb Yesu go al hoyan kura ma yubul tike diriy
hakwam hinhin bana gony hurkamin. Komatmir karwo Pita, Yemsya Yonyabe diriny gote
milipya naninya po yadeb dirip hakwa hinhin bana goy hurkamiy. 54 Irdeb diriy gote
haniy tanardeb, “Werne, huwara,” iney isay hiriy. 5> Irkeb tonen mulgay hekeb goya
goyen po huwaryin. Irkeb Yesu belen, “Det netek kura unke niwi,” yinyin. >¢ Irkeb
milinya nanigya mata go kenepbe diliy fot wor po yaryum. Gega Yesu beley, “Mata forok
yihi gake go ma tagaliryey,” yiney utay yiryiy.

9

Yesu belen komatmin 12 goyen meten tinan yen yad yerke kwamin
(Matiyu 10:5-15; Mak 6:7-13)

1 Be, go kamereb Yesu belen mere basay marmiy 12 goyen hoy yirke way gabu irkeb
upgura kurayen kurayen kuruy goyen yakira ten tey tarenya garbam sope yird yird
tarenya goyen yunyin. 2Irdeb, “Kuy Al Kuruy beley alya bereyamin doyay yird yird mata
goyen tagalde tukuny hepbe garbam mar sope yirde hinayin,” yinyiy. 3 Irde gaha yinyiy:
“Kunip yenbe genuy, kalwa, binge, horayabe ulinhor hoyan ma yawarnayiyp. Ulighorbe
ultinde hay gogo ep, det hoyay wor kura ma po yawarnayiy. 4 Tiyuy kurar kura kuke
al kura beley yaner wanay diney hoy dirkeb ya hoyande ma kunayin. Upkurende gor
po hen hepbe tiyuy go tubul tey hoyayde kunayiy. 5> Munay tiyuy kurar kura kuke gor
niy mar beley meretiny pel irde dakira tikebe, ‘Al Kurugyen mere pel irhet,” yen bebak
tinay yepbe kahantinde tupi yaray tinayip,” yinyiy. © Be, Yesu beley komatmiy yago
gwaha yinkeb tiyuy kurar kurar kwamin. Irde nana kuruy goyen kuy hepyabe mere igin
Al Kuruy belen alya bereya yumulgar tey tey goke yitiy goyen tagalde saba yirde tukuy
hinhan. Irdeb garbam mar manay sope yirde kuy hinhan.

Herot belen Yesuyen mere momon nuryin
(Matiyu 14:1-12; Mak 6:14-29)

7-8 Be, Galili nana doyan al kuruy Herot belen Yesuya komatmin yagoya mata tey
hinhan kuruny goyen nuryiny. Yepbe bikkey fulena marmiy yinke Yon Baptais mayke
kamyin. Gega al kura belepbe, “Yon Baptais kamuy gega, gogo sopte huwarde meten ten
hi,” yamin. Irde al kurabe, “Al Kurunyen mere basan al Elaia forok yenbe gogo meten ten
hi,” yamin. Munay kurabe, “Al Kurunyen mere basay al bikkek kura gore sopte huwarde
gogo metey ten hi,” yeke Herot go nurde kukuwampen nuryin. ° Irdeb, “Yon Baptaisbe
binin walmeke kamun. Munay mere momonymin nurde hime al gabe ganuy?” yen Yesu
goyen kene yen kurut yey hinhin.

Yesu belen al 5,000 paka yiryin
(Matiyu 14:13-21; Mak 6:30-44; Yon 6:1-14)

10 Be, Yesuyen mere basan mar go mulgan hen wanbe metenbe gwaha gwaha titiny inen
momorn iramin. Irkeb Yesu belen al hoyanbe gor yubul tenbe komatmin yago po yade
Betsaida taunde kurin. 11 Gega al buda kuruy gob Yesube gor kwa yen nurdeb kame gama
yirde kwamin). Irkeb yenenbe, “Iginge wanan,” yinepbe Al Kurun beley alya bereyamiy
doyan yird yird goke saba yiryin. Irdeb garbam minyan igin hiniy yen nurde hinhan mar
goyen sope yiryin.

12 Be, gwaha ten tenbe nana sul yewer tikeb mere basar) marmiy aposel 12 gore Yesu
hitte wanbe, “Napa ney hitere gabe tiyun bindem mor geb, al buda ga yinke taunyan
tiyun mukypenyan kuy yingen binge nin nagkener damu ten nenayin. Irde goyany po
fernayin,” inamin. 13 Irkeb wol hepbe, “Mon, den beley binge kura yunke nenayin),”
yinyiy. Irkeb mel goreb, “Nenbe beret siptesononyabe makan dapna irawaya po han.
Kupy hoyan ma damu titekbe gare epte ma yiryen,” inamin. 4 Al po kapyay haminbe
5,000 gwahade gor hinhan. Be, mel gore gwaha inkeb Yesu beler, “Al buda ga yinke gabu
upkurende al 50 gwahade keperde tukunan,” yinyiy. 15 Irkeb komatmir yago goyen yen
yinyin gwahade po tiyamiy. Irkeb al buda kuruy goyen Yesu belen yirin gwahade po
keperde tukamin. 16 Irkeb Yesu belen beret siptesononya makan dapya irawaya goyen
yade kotay kan nankinde nagkenen Al Kurupyen saninde guram yirdeb yubala ten al
yunnar yey komatmin yago yunyiy. 17 Be, gale hen yunke al buda kururn go neneb ep
wor po namin. Irdeb binge diknen gabu yiramin gobe tiri 12 gayen igin makin yirtek
hamin.

Pita belen, “Yesu gebe Mesaia,” inyin
(Matiyu 16:13-19; Mak 8:27-29)

18 Be, kurareb Yesu go yen unkuren po hery Al Kuruy mere irde hinhin. Goya goyenbe
komatminbe gor hinhan. Irkeb huwardeb, “Al beler) nebe ganuy yen nurd nuney han?”
yen gusunan yiryin. 19 Irkeb wol henbe, “Al kurabe Yon Baptais yen han. Kurabe Elaia
yey hay. Munay al kurabe Al Kurunyen mere basay al kura bikkey kamyin goyen sopte
huwarde wayuy yen nurd gunern harn),” inamir). 20Irkeb Yesu beler, “Munar depbe ganun
yey nurd nuney han?” yinkeb Pita belen huwardeb, “Gebe Al Kuruy hitte Dumulgay tey
tey Al Mesaia, Al Kuruy hitte mat wayan yey nurde hite,” inyin. 21 Irkeb Yesu beler,
“Pita belen ne nin yihi goyen basarn her al kura ma momon yirnayin,” yinen utay yiryin.
22 Trdeb komatmin yenen hepbe, “Ne Al Urmin gabe Yuda marte doyan mar parguwak
goya Al Kuruy doloy ird ird mata doyay marte karkuwanminya Moseyen saba marya
belen nakira ten mununkeb ulne misiy kurun katepbe kamern. Goyenpoga kamende mat
yerepkek hekeb sopte huwarep,” yinyin.

23-24 Be, go kamereb komatminya al gabu iraminy marya goyen gaha yinyin: “Al kura
gama nirde hern kanduk yenenbe yingen ge kafura hey harhok nunyer al gobe kame
kanduk kinyen. Munap al kura ne gama nirde kanduk kuruy tey uliy misiy katen hiyen
al gobe kame igin hiyen. Ningeb al kura ne gama nire yenbe megen niy dufayya mataya
harhok yunyen. Irdeb gise hapka kanduk yenen hiyen gega, yingen ge ma nurde gama po
nirde hiyen. 25 Goyenbe al kura yingen ge po nurde megen niy det kuruy yawaryey irde
kurabe denem yay hiyyen gega, Al Kurunyen bearar bana hen kame gote murungem

buluy tiyyenbe daha tiyyen? Gobe igiy moy, buluy wor po. 26 Ningeb al kura ne nin
memya hey merene harhok unyepbe kame ne Al Urmiy gare wor al goyen kenenbe go ma
nurde unhem inen harhokne uner. Ne Al Urmiy gabe neya Nanneyabe miyonmiy yago
wukken wor poya gote taren turnuy yay manarn katen goyenterbe gogo gwaha tiyer.
27 Goyenpoga den gar hay gayen kurabe go ma kamdeya Al Kurury belen alya bereyamir
doyan yird yird goyen kennayiry. Mere gabe fudinde wor po dinhem,” yinyin.

Yesu ulin hoyan hirin
(Matiyu 17:1-8; Mak 9:2-8)

28 Be, Yesu belen mere tiyyin go kun nana fay 8 gwahade kamereb Al Kuruy mere
ire yenbe Pita, Yonyabe Yemsya po yadeb doydonde kura gor hurkuriy. 2°1Irdeb gor Al
Kuruy mere irde hinhin goyabe dinsok hoyay wor po hiriy. Irkeb ulinghorminbe dagamel
go gwahade hiriy. 30-31 Goya goyenbe Moseya Elaiaya gore bemel po forok yepbe Yesuya
mere tey hinhan. Irem gobe Al Kuruyyen tarer turnuy yan wor po gore ketal yurtiy. Irde
Yesube Al Kuruy belen bikken dufaymin kiryin go gwahade po gama irde Yerusalem gor
kamde Naniy hitte mulgay hiyyen goke mere sege iramin.

32 Be, hapkapya Yesu go Al Kuruy mere irde hinhinyabe Pitaya kadom waranya gobe
dukpuk buluy po yirkeb arkup ten hinhan. Gega biy bak yeke nankenenbe Yesube
sapinmiy turyuy yay wor po hey al irawa goya huwarde hike yenamin. 33 Be, Moseya
Elaiaya gore Yesu tubul ten kuren tikeb Pita beler), “Doyar al, nana gabe igiy wor po. Gar
hiniy. Ningeb igin dinkeb den karwo gote hey hey gasuy kura yirniy. Gasuy kurabe ge
nin, kurabe Mose niy, munay kurabe Elaia niy,” inyiy. Be, Pita gobe mere tiyyiy kurun
goyenbe gwaha yihim yen ma nurdeya mere tiyyin.

34 Be, Pita mere tey hinhin goya goyabe gagap belen wan mel goyen aw yuryin. Irkeb
komatmin karwo goyen gagap bana gony hokoyan hen kafura wor po hamin. 35 Irkeb
al melak kura gagap bana gor mat mere tenbe, “Al gabe Urne. Metepne tiyyey yen ne
belen po tapat irde basipa irmirin. Ningeb meremin nurde gama irde hinayin,” yirin.
36 Be, mere nuramiy go kamere nankenenbe Yesu po hike kenamin. Irdeb mata forok
yiriy goyen goke al hoyay) momorn ma yiramin. Binde po nurde hinhan.

Dirin unguram yan guram iryin
(Matiyu 17:14-21; Mak 9:14-29)

37 Be, fay urkeb dondonde gor mat Yesu go Pita, Yemsyabe Yonya irde katamin. Katkeb
al karim ma Yesu hitte war gabu iramin. 38 Irkeb al buda kuruny bana gon mat al kura
belen ne nini yen uguy po, “Tisa, urne gabe unkuren po geb, gigen kenwon yen nurde
hime. 39 Yepbe upgura belen ketal urde buluy buluy irkeb bemel po kekew ter hiyen.
Irde ten) megen temeyke yoryor yen dadilok peltek yen hiyen. Ungura go urne tubul ma
tepbe buluy buluy irde hiyen. Ningeb urne go kener sope irwor yenbe gago esen mere
girde hime. 40 Ungura goyen takira tinay yen komatge yago esen mere yirhem gega,
tunay urmay urmay bada hahay,” inyin. 41 Irkeb Yesu belen wol henpbe, “Den gayenter
niy mar, dahade ningeb dufaytin ne nin muy kura taren ma irde han? Saba dirmar
dirmaner, tonantin tarey wor po! Gayak ga ma neya hityen gega, hako po hay. Daha
naya ga saba dirmeke wuk yenayin?” yinyiy. Irdeb al goyen, “Urge go ten gar waya,”
inyin. 42Be, diriy goyen nanin belen ten Yesu hitte wan hikeyab ungura gore diriy go ten
megen temeyke yoryor yen hinhin. Gega Yesu beley ungura go iney tey takira tey dirip
goyen sope irdeb naniy ge tubul tiyyin. 43 Irkeb al buda kurun gore mata go kenenbe Al
Kurupyen sayipbe kuruy wor po yen dinoy kok yamip.

Yesu kamyen goyen goke sopte komatmin momon yiryin
(Matiyu 17:22-23; Mak 9:30-32)
Irdeb goke dufay hery tagalde epte ma ten hinhan goya goyenbe Yesu belen komatmiy
yago goyen, 44 “Mere direy tihim gayen kepkela nurnay ko. Ne Al Urmiy gabe al kura
beley asogo haninde niryen,” yinyin. 4> Gega mel gobe Yesu mere tiyyiy goyen min

gwahade nin dina yen bebak ma tiyamin. Mere tiyyiy gote minbe Al Kuruy beley bana
kerkeb min gwahade yen ma nuramin. Irdeb asogo haninde niryen meremiy goke kafura
hey gote miy niy gusunay ird ird niy kama hamir.

Ganunbe kurun?
(Matiyu 18:1-5; Mak 9:33-37)

46 Be, kurarebe Yesuyen komat buda goyen ganunbe doyay al hiyyey yey yingen uliy
ge ma ne tey kadom mohonde tiyamin. 47 Irkeb Yesu beley mel gote dufaymin yenen
bebak tepbe diriy kura tey gegelhek belen mat kerke huwaryin. 48 Irkeb gaha yinyin:
“Diriy diryen gahadebe palap ma yirde hapyen. Gega al kura belen ne nip tey al hoyay
kura dirin gahade gayen gargar iryepbe al go po mory, ne manay gargar niryen. Munay
al kura ne gargar niryepbe ne po mor, Al Kurun nad nerke wamiriy al goyen wor gargar
iryen. Ningeb den bana gayen al kura dufayminde yingen bande irde kadom faray yuryer
al gobe Al Kuruy dilindeb al denem yany kuruy wor po yey kinyen,” yinyin. 49 Irkeb
komatmin kura Yon beler) huwardeb, “Doyan Al Kuruy, al kura belery denge urdeb, ‘“Yesu
denemde dinhem nin), kat kunay’ yiney unggura yakira ten hiyen. Gega yenbe nern meter
tey kun hite bana gan niy al mon geb, metenmin goyen bada hawa inen uta irtiy,” inyin.
50Trkeb Yesu belen wol henbe, “Al kura asogo ma dirde hi al gobe der farany durde hi geb,
utay ma irnayiy,” yiriy.

Samaria mar kura Yesu pel iramin

51Be, Yesu go kamde mulgay hey Naniy Al Kuruy hitte hurkutek nalu go binde binde
hey hikeb Yerusalem kun kuy nin wor po biy huwaryiny. 52 Irdeb beley kun henyabe
komatmin kura yen wa mehen hen Samaria nana bana gon nin tiyugde kura gor bingeya
ferd ferd gasupya sope yirnayin yinke yen wa mehen hen kwamiy. 53 Gega gor nin marbe
Yesu goyen Yerusalem kuy hi yeke nurdeb Yesuya komatminya goyen tiyunminde warn
hey hey ge igin ma nurdeb, “Gar ma wanayin,” yinamin. 54 Irkeb mulgay hen Yesu
hitte kun momory irkeb Yesuyen komatmin kura Yemsya Yonya belen nurdeb, “Doyar
Al Kuruy, igin Al Kuruy gusupay iryeke nankinde mat kak tey kerke katen mel go kumga
yiryen?” inen gusupan iraryum. 55 Gega Yesu belen fulgan kagbe yiner ten, “Bada hiri,”
yinyin. ¢ Irdeb komatminya tiyun hoyande kwamir.

Yesu gama irnin yenbe det kura yubul tinayin
(Matiyu 8:19-22)

57 Be, Yesube komatmin yagoya kun hikeyabe al kura gore wanbe, “Nebe ge kun hey
taha kurun gobe gama po girde kuy hen,” inyin. 58 Irkeb Yesu belen wol henbe, “Kulu
duwibe ferd ferd gasuy minyay, nu wor hagam yan. Gega ne Al Urmiy gabe gon kura
ferde usay hetek gasupnem moy,” inyin. 9 Irdeb al hoyan kura goyen, “Gama nira,”
inyiy. Irkeb al goreb, “Doyan Al Kuruy, aray ma. Kuy adone wa tey mete ten gab
way gama giren,” inyiy. ¢ Irkeb Yesu belen wol hepbe, “Al kamtiy gobe tubul tike al
toney kamtiy ne niy ma nurde hay mar gore tey mete tinay. Munay gebe kuy Al Kuruy
beley yende alya bereya doyay yird yird mata goke tagalde tukayip,” inyin. ¢! Gwaha
inkeb al hoyay kura beley nurdeb, “Doyay Al Kuruy, nebe gama giren. Goyenpoga kuy
diripminneya tayne yagoya gwaha tiyey tihim yinen gab wanbe gama giren,” inyip.
62 Irkeb wol henbe, “Al kura bulmakaw belen yuluy tey hike megen ilde hapyen det
tanarde hiyen al goyen harhok belen nankenen hiyen gobe epte ma meten kenkela
tiyyen. Gwahade goyen po, al kura Al Kurupyen metern tiye yenbe detmiy yubul ten
meten tiyyen gega, det yubul titiy goke ugun po nurde hiyen al gwahade gobe epte ma
Al Kuruy niy metey tiyyen,” inyip.

10
Yesu belen al 72 yad yerke kwamin

1Be, go kamereb Doyarn Al Kurun belen al hoyar 72 wor yapat yirde taunya nanaya yen
kutekyan goyen irawam irawam yery wa mehen hey kunap yey hulyay yiryin. 2 Goyarebe
gaha yinyin: “Alya bereya Al Kuruyyen mere nurtek mar gobe wit iginey sak nanare sak
yey tukun hangyen go gwahade han gega, meten marbe budam moy. Niggeb meten gote
min al Doyan Al Kuruy gusupay irnayin. Irkeb meten mar budam yad yerke alya bereya
yad yad meten go ten hinayin. 3 Depgbe sipsip dirnen taren minmon go gwahade goyen
kulu duwi kahal bana dad dermeke kunin tahan geb. Goyenpoga kafura ma henayin.
4Be, kunin yenbe kalwa, lawa miliy, kahay basay kura ma yawarnayiy. Irde kuy al kura
belenyan yenen goya ulyagde gor huwarde mere ma yirnayin. Mongo meten ten ten
nalube hey ga mon hubu hiyyen geb.

5 “Be, al kurate yare hiniy yen yaminde hurkunbe, ‘Al Kuruy beley ya bana han mar
gate biy yisikamke igin hinayin,” inen gab hurkunayin. ¢Irke ya gote min al gore den
ge amapen nuryenbe den belen Al Kurunyen saninde guram irde tarey irnayin gote
iginepbe yen hitte forok yiyyen. Munay gwahade ma diryey gob iginen gobe dindikey
hitte mulgay hey tarey diryen. 7 Be, al kura beley yaner tumparn hiniy yen hoy dirkeb
ya ugkurende gor po hinayiy. Ya kurar mat kurar ma kuy hinayiy. Irde al gore bingeya
feya kura dunkeb bada ma hey mali po nene hinayiy. Depbe Al Kurugyen metey mar
geb, metey tey hite goke damu dira yey nurdeb nene hinayip.

8 “Be, kupy taunde kura forok yeke al gor niy beley gargar dirde det kura yawar diltin
mar yerde nenar dinkeb mali po nene hinayin. ° Irde gor niy mar kura garbam mipyan
yenenbe Al Kurunyen saninde sope yirde hinayin. Irdeb, ‘Al Kuruy belen doyan dird
dird nalube binde wor po hihi,” yinen hinayiy. 19 Munay taun kurar kura kuke meretin
ma nurde gargar ma dirkeb taun bana go nin belepgyan kun gaha yinen gabe taun go
tubul tey kunayin: 11 ‘Denbe Al Kurupyen mere pel irhay geb, depbe neyya mon. Ningeb
kahannininde nip tupi busay hihit. Goyenbe Al Kuruy beley alya bereyamin doyay yird
yird nalu gobe binde wor po hihi geb, mata tey hay gobe nurde ga ten hinay ko, yiney
hayhay yirde hinayiy. 12 Fudinde wor po dinen hime. Taun goyenter niy marbe kame
Al Kuruy beley al iginya bulupya pota yiryen nalureb mata bulugyminy gote murungem
buluy wor po tenayin. Bikkerj Sodom taunde niy mar beley mata buluy tey hinhan gote
muruygem tamiy gote folek wor po tenayip geb,” yinyin.

13 Trdeb sopte gaha yirin: “Be, ne belen Yuda mar mon al miy hoyan hanyen taun
Tairya Saidonya gor kuy mata tiney forok yirmirin manhan mel gob aray po bebak
ten mata bulupmin ge kandukpen wor po nurde amil erekkek hor yirde tupi sam
ten mata bulupmiy yubul ten Al Kuruy nin bin mulgay hewon. Gega den Yuda mar
Korasin taundeya Betsaida taundeya han marbe ne belen mata tinen kurayen kurayen
ten himeke nenen bebak titek yara gega, gwaha ma ten asogo nirde hay. Ningeb den
Yuda marte mata gwahade goke Al Kuruy beley biy ar yeke gote murungem buluy wor
po dunyen geb, goke buninen nurd duney hime. 14 Tairya Saidonya taunde nin marbe
mata bulun gote murungem yawarnayin. Gega der Yuda mar merene pel irde hagyen
gote murungembe yende folek, buluny wor po. 15 Irde den Kapeneam taunde niy mar,
depbe dindiken), ‘Nenbe denninin yan,” yen turuy turuy tey Al Kuruy niy bitin mulgan
ma hen han? Al Kuruy belen demeyke kak ala bana kurkunayin geb,” yinyin.

16 Irde sopte gaha yinyin: “Al kura der mere tike nuryen gobe merene nurde hi yen
nurd unen. Munay al kura dey dakira tiyyen gobe ne nakira tiyyey. Irde nakira tiyyen
al gobe hulyan nirke wamiriy al goyen takira tiyyen geb,” yinyin. Be, komatmin 72 go
gwaha yinenbe yubul tike kwamin.

17 Be, Yesuyen komat 72 go bur yen kuy metey tey kuy hinhan. Metey tey kuy kup
metenmin pasi irdeb aman wor po hen mulgany hey wanbe, “Doyay Al Kuruy, ungura
wor tarenger yakira titekeb mereniniy nurdeb yinern hinhet goyen po gama irde hinhan,”
inamip. 18 Gwaha inkeb wol henbe, “Den metey tey hinhanya Satanyen tareybe dagamel
ten bemel po kattiy yara sayipmin hubu heke kinmiy. 1° Ga nurnay. Ne beley taren
kuruny wor po dunhem. Ningeb ungurabe al buluy yirtek taren minyay kunereya misin

kalpapya yara gega, igiy yufurka tey kuy hinayin. Irdeb asogotiy Satanyen sapin goyen
fole wor po irnayin. Det kura beley epte ma buluy dirnayin geb. 20 Gega upgura beley
meretiy nurde busaharke goke amapen ma nurde hinayiy. Al Kuruy dirgen wep hitip
gobe det kuruny wor po yen goke amayen nurde hinayin,” yinyin.

Yesu belen Nanin Al Kurun amanen nurd unyin
(Matiyu 11:25-27; 13:16-17)

21 Be, goya goyenbe Holi Spirityen tarende Yesu go amar wor po henbe, “Adone, gebe
napkinya megenya gote Doyay Al Kuruy. Gebe al yingen dufaymin wukkek yen nurde
hay marya alyen saba karkuwan yawartin marya hittebe meten ten hime kuruy gate
min goyen bana kerde hayen. Gega diriy beley naninya miligya hitte tawun hitin yara
al kura yingende tarende epte mon yey nurde Al Kurupyen faran niy nagkenen hary
mar hitte sapinge yikala yiray goke amaney wor po nurde turuy girde hime. Fudinde,
buninpengebe kuruny geb, mata gwahade forok iray. 22 Adone belepybe det kuruy gayen
doyay yird yird meter gobe ne nunyin. Nebe yende Urminy wor po geb, yen po ga kenkela
nurde nuney hi. Alhoyapbe gwahade ma nurd nuney hay. Irde Nannebe neya al ne beley
basina yirde hime marya belen po ga nurd uney hite. Al hoyapbe gwahade moy,” yirin.

23-24Trdeb Yesu go fulgan kanbe komatmin yago yenenbe yen muy po yapat yirde gaha
yinyip: “Bikkeny Al Kurupyen mere basay marya doyay mar karkuwayya budambeley det
den yenen hay gayen yentewor yen nurde hinhan. Goyenbe go ma yenepya kamamiy.
Mere dep nurde hay gayen wor nurteworn yey nurde hinhan. Goyenbe go ma nuramiy.
Ningeb den kenen hay det gayen kennayin marbe goke amaney nurde hinayin,” yinyiy.

Samaria nanare nin al gote maya mere

25 Be, kurarebe Moseyen saba mar al kura belen Yesuyen dufaymin tunay urde kene
yen wapbe, “Tisa, daha tenbe Al Kurunya huginen hey hey mata goyen nere hiyyen?”
inyin. 26Irkeb Yesu belen wol henbe, “Moseyen sabarebe daha yitin hi? Daha mat kapyar
hey hayen?” inyin. 27 Irkeb al gore wol henbe, “ ‘Al Kurunbe gere Doyan Al Kurur geb,
bege, tonge, sapingeyabe dufayger mat wor po yey ge nurde hayin. Irdeb al hoyan ninbe
gigen ge nurde hayen gwahade goyen po nurde yunen hayin,” gwahade yitiy hi,” inyin.
28 Irkeb wol hepbe, “Mere gobe fudinde wor po wol haha. Ningeb kun yaha gwahade tern
hayin. Irkeb Al Kurunyya huginen hen hey mata goyen gere hiyyen,” inyin.

29 Irkeb al go sikken tagalke nurdeb yingen alu ure yenbe, “Ningeb al dahadebe kadne
yey nuren?” inyip. 30 Irkeb daha mat kura inmeke bebak tiyi yepbe Yesu belen baray
kura gahade tagalyin: “Be, kurare kurab al kura Yerusalem taun tubul tey Yeriko taunde
kurkun hinhin. Irkeb belenbe kawe mar belen tanarde detmiy yugu ten mayke kamde
dagi tikeb tubul tey busaharamiry. 31 Goyarebe Al Kuruy doloy ird ird mata doyay al kura
belen goyen po gama irde kurkuriy. Gega kuy al belen hinhin go kenepbe go ma kenhem
kenhem irde sina urde fole irde kurin. 32 Be, go kamereb Liwai mar al kura Al Kurunyen
ya balem bana metern ten hiyen gore belen goyen po kurkuriy. Kurkuy al go kinyin,
goyenbe yen wor kener kenenbe beley sina urde fole irde kurin. 33 Gega irem go kamereb
Samaria nayare niy al kura beley goyen po kunbe al go kinyin. Samaria nin marya Yuda
maryabe awalikde ma hapyen. Gega Samaria al gore Yuda al goyen keneybe bunipern
wor po nuryiy. 34 Irdeb olip fiminya wain fiminya beley dagi tiripyan goyen sam yirdeb
mala tey unyiy. Irdeb al go isay hey donkimin hende kerdeb tey kuriy. Kupbe ya kura
al mali damu tey ferde hayyende gor tukuybe gor sope irde doyay irde hinhin. 3>Irde
ferd fay urke kwe yenbe ya doyay al goyen silwa hora irawa unenbe, ‘Al ga doyay irde
hayin. Hora ga hubu hekeb gigen hora beley farany urde hayin. Kame mulgay hey wapy
gab wol hey gunen geb,” inyin,” yiriy. 3¢ Irdeb Yesu belenbe Moseyen saba tagal tagal al
goyen, “Al daminbe kawe mar belen buluy irke dagi kuruy tiriy al gote kadom yen nurde
ha? Al Kuruy doloy ird ird mata doyay al ma Liwai al ma Samaria niy al goyen?” iney
gusupay iryiy. 37 Gwaha inkeb Moseyen saba mar al goreb, “Bunipen nurd unenbe faray

uryip al gobe kadom yey nurhem,” inyin. Irkeb Yesu beley wol hepbe, “Ge wor kunbe
mata gwahade goyen tey hayip,” inyin.

Yesu belen Martaya haymin Mariayat yare kurin

38 Be, go kamereb Yesu go komatmin yagoya Yerusalem kuy henya tiyunde kura gor
forok yekeb bere kura denembe Marta gore Yesu goyen yaminde hoy irke kuriy. 3°Kun
gor hey Yesu belen mere tikeb Marta haymin denembe Maria gobe Doyay Al Kuruy kahay
minde keperde meremin palpa irde hinhin. 40 Gega babam Marta gobe Yesuya komatmir
yago goke binge gitik irde kayen tey hinhin geb, bitbutyen wor po nurde hinhin. Gega
haymin beley faray ma urkeb Yesu hitte kupbe, “Doyan Al Kuruy, haynebe faran ma
nurde hi gake buninen ma nurde nuney ha? Inke faray nuri!” inyiy. 4! Irkeb Doyarn
Al Kuruy belen wol hepbe, “Marta, gebe megen niy det mali kuruy gake ugun po dufay
hepbe beger kanduknen nurde ha. 42 Al belen tetek det igin wor po gobe unkurer po hi.
Mariabe det igiy goyen tihi. Ningeb al kura beler epte ma goray iryen,” inyin.

11

Al Kurun mere ird ird mata
(Matiyu 6:9-13; 7:7-11)

1 Be, nalu kurareb Yesu go nana kurar kura gor hey Al Kuruy mere irde hinhin. Be,
Al Kuruy mere irde hinhin go pasi irkeb komatmin kura goreb, “Doyan Al Kuruy, Yon
Baptais belen komatmiy yago Al Kuruy mere ird ird mata saba yiryin gwahade goyen
ney wor saba dira,” inyin.

2Irkeb Yesu belepbe, “Al Kuruy mere irniy yenbe gahade mere irde hinayin:

‘Ado, gebe tarenge turnuy yan wor po. Ningeb turuy girde hitek.

Irde ge beley doyan dird dird mata gobe megen gar kawan hey kuruy hiyyen.

3 Irde napkahalmin nankahalmin bingebe gwahade nene hinayiy yen nurd ga dunen
hayin.

4 Nenbe al hoyay beley buluy dirde han goyen halde yunen hite geb, ge beley wor nende
mata buluy halde dunayin.

Irdeb mata buluy titek dufay go walde dunen hayin. Irkeb gwaha ma titek,” yen gusuparn
irde hinayin,” yinyin.

56 Irdeb sopte gaha yinyin: “Be, dey gayen al kadtiy kura goyen beley gisaw way
yatinde forok yekeb wawun binde goyen al kadtiy hoyan kura yamiy binde hiyen go
hitte kupbe, ‘Kadne kura gayamun ga yaner waya gega bingenem morn. Ningeb beret
karwo gwahade kura nunke yukun une yen ge hitte wayhem. Kame ga wol her guney
geb,” innayin. 7 Irkeb al gore ya binde mat, ‘Yamebe bikken tay saniy irhem, irdeb
dirinminnebe ferhay geb. Mongo ne huward migirin timekeb dirinmigne huwarnak geb.
Binge ma gunen. Bada hey mulgan hawa,” inyen. 8 Gega fudinde dinery hime. Al gobe
bada ma her gusupay irde tebar irde hiyen. Irkeb yenbe al kadne go yen nurde goke tey
binge gogo ma unyen. Al gore gusunay irde tebay iryen goke tenbe huwarde yen nurde
wayyen goyen unyer).

9-10 “Goke tenbe gago momon dirde hime: al kura beley det kuray nurde Al Kuruy
gusunay irkeb unyen. Irde det kurany nankener kurut yekeb ikala iryey. Irde yen belen
doyay irde hi gasuy bana goy hurkuny hurkun yame mayde tebay irkeb yame hol ird
unyen. Ningeb den wor det kurany nurde Al Kuruy gusunay irtinde po hikeb yen belen
dunyen. Det goke nagkenen kurut yitinde po hikeb dikala diryern. Irde yen belen doyarn
ird ird gasuny bana gon hurkuy hurkuny yame mayde tebarn irkeb yame hol irde dunyer.

11“Den gayen kura urtiy yago beley makar dapya nin gusunay dirke gayen igiy kunere
yunnayip? 12 Irde tatirok bilmiy niy dinke gayen igin misiy kalpay yunnayin? Epte ma
gwaha tinayiy geb. 13 Dey mata buluy mar wor dirigtiy yago beley det kuray yekeb det
igin po yunniy yey nurde hapgyen. Niggeb Nantiy Al Kurupbe den megen nin mar gote

folek geb, Holi Spirit nin gusunay irkeb det hoyan ma dunyey. Holi Spirit po dunyen!”
yinyip.

Yesuya Belsebulya

(Matiyu 12:22-30; Mak 3:20-27)

14 Be, nalu kurarebe Yesu belen al kura unguram yan mere ma ter hinhin goyen sope
ire yepbe upgura go takira tikeb al gobe mere tiyyip. Irkeb al buda kuruy go mata goyen
kenenbe diliy fot yamin. 15> Gega al kurabe, “Uygurar kurupmin Belsebul beley taren
irkeb gogo ungura yakira tey hi,” yamin. 16 Munay al kurabe gwaha irde merem yar
irniy yepbe, “Mata tiney Al Kuruy beley po ga irtek kura forok irke kinnip,” inamip.

17 Goyenbe Yesu gobe al dufay hen hinhan goyen yenen bebak tenbe gaha yinyin:
“Tiyuny kurun kura bana al belen yingen ulin kadom asogo gird ten bur yenayiy gobe
sapip ma hey tumyay buluy henayiy. Irde al miy upkuren wor gwahade po, yingen ulip
kadom asogo gird tey bur yenayipbe tumnay mugol nenayin. 18 Ningeb gwahade goyen
po Satan beley ungura yey yufukde hay goyen buluy buluy yiryenbe dahadem tarern
henayin? Epte moy. Mere ga tihim gabe dey beley ne niy yey, ‘Upggurayen kuruymiy
Belsebul gote tarende upggura yakira tey hi,” yekeb gago dinhem. 19 Dey beley ne niy yen
gwahade yen hay gega, den gama dirde hay mar wor ungura yakira tey haypyen goyenbe
ganupyen sapinde yakira tey hanyen? Belsebulyen tarende ma Al Kurupyen tarepde?
Mel gobe, ‘Ungura yakira tey ten sanigbe Al Kuruy hitte mat way hi,” yen nurde harn
geb, dep belen ne niney hay gobe usi wor po yey nurd dunnayin. 20 Al Kuruy beley
doyan dird dird mata bikken den hitte forok yitin hi goyen kawan ird irdminbe ne beler
Al Kurupyen sayinde uggura yakira tey himyen gogo.

21 “Be, al tarey kura fulenare niy det yade yamin doyay irde hikeb al kura beley
samuymiy go epte ma kawe tiyyey. 22 Gega al hoyay kura al gote tarey folek gore wagbe
fulenare niy detmin go hende sayin hen hiyen goyen gorar irde maydeb samuymin yade
yukuy kadom yagoya gale henayin. Ningeb gwahade goyen po, tarennebe uggura gote
folek geb, alya bereya unpgura belen yade buluy buluy yirde hiyen goyen yumulgay ten
hime.

23 “Be, al kura ne nin ma hey hay marbe asogone. Irde al kura Al Kuruy hitte al yukuy
yukuy niy faray ma nurde hay marbe al bur yirde metey go buluy irde hay yen nurey.

24“Be, upgura kura al ulinde nin takira tike kat kuyen gobe mali nana al ma hitek bana
goy kuy usay hey hey gasuy niy nagkeney kuy hiyen. Gega gasuy kura ma kenepbe,
‘Bikken hinhem gasunde gor mulgay hewen),’ yiyyen. 25 Irdeb mulgan hey wapbe gasuy
bikkek gobe halde haran hen sope irtin kinyen. 2¢Irdeb kunbe sopte ungura 7 yende
taren folek goyen yupi tey tumpan wagbe al goyen ketal urnayin. Gwaha irkeb al gobe
hapkapya hinhin gwahade mor, buluy wor po hiyyen,” yinyip.

27 Be, bere kura gore al buda bana gon hen Yesu mere tey hinhin go nurdeb, “Bere
kaway gerde sipsilay giryin gobe amay hiyyen,” inyin. 28 Irkeb Yesu beley wol hepbe,
“Alya bereya Al Kurunyen mere nurde gama irde han mar go gab amanen nurde hinayin,”
inyin.

Mata tinen Al Kurun po forok yirtek nin gusunan iramin
(Matiyu 12:38-42; Mak 8:12)

29 Be, al budam wor po war gabu irdeb kalyan kerkeb Yesu beler) yenenbe gaha yirin:
“Gayenter niy alya bereya gabe dufayminya mataminyabe buluy wor po. Mel gobe
mata tiney Al Kuruy beley po ga irtek goke po gusupan hey hay. Goyenbe bikkey Al
Kurunyen mere basar al Yona hitte mata tinen kura forok yiriy gwahade goyen ne hitte
forok yiyyen goyen po ga kennayiy. Mata tiney hoyay kura ma kennayin. 30 Bikkep
Yonabe makan dappa kuruny wor po gore tohogo tike nankahal karwo gayen bin bana
hey ga katyin goyen tagalke Niniwe taunde niy mar tumnay Al Kurupyen saniny bebak
tiyamin. Gwahade goyen po, ne Al Urmin hitte mata tiner kura forok yiyyen goyen alya
bereya gayenter niy gayen kennayiy. 31 Bikken Solomon beley Israel nana doyay irde

hinhinyabe naya gisaw nin doyan bere kuruy Siba beley Solomonyen dufaymin wukker
goyen nure yey wayyin. Gega alya bereya gayenter niy gabe ne Solomonyen dufay folek
gare saba yirde hime gega, go ma nurde hay. Ningeb kame Al Kuruy beley al igipya
bulunya pota yird yird nalurebe doyar bere Siba beleny huwardeb merene ma nurde hany
mar gayen merem yay yiryen. 32 Irde Niniwe taunde nin mar gobe Yona belen kun Al
Kurunyen mere basan hey tagalkeb mata bulupmin yubul tey Al Kuruy niy bin mulgarn
hamiy. Gega alya bereya gayenter niy gabe ne saba ten hime gabe Yonayen saba folek
gega, go ma nurde han. Ningeb Al Kurun belen al iginya bulunya pota yird yird nalurebe
Niniwe niny mar belen huwardeb merene ma nurde han mar gayen minge yirnayin,”
yirin.

Ulinde nin hulsi

(Matiyu 5:15; 6:22-23)

33 Irde sopte gaha yiriy: “Al kura hulsi yusun yurde ga banare ma yerde hapyen. Irde
koron po aw ma yurde haygyen. Gwaha yirtinegbe yade hulsi kawan yentek gasunde gor
yerde hanyen. Gogab al belen ya bana wanbe hulsi melak kawan po hen hike kennayin.
Gwahade goyen po, merenebe kawan po tagalde hike nurde hinayin. 34Irde diltinbe
ultip kuruy gote hulsi yara. Ningeb diltiy igin hikeb hulsi beley ya bana melak hey wuk
yiyyen go gwahade, nenern kenkela bebak ter merene beler dufaytinya matatinya goyen
wuk wor po yiryen. Munay dilti bulupbe merene bitin bana ma hi ningeb, dufaytinya
matatinya gobe kidoma belen po makin hiyyen. 35> Goke tepbe hulsi go kamkeb bitin bana
kidoma po makin hiyyenkek geb, kepkela hey doyay yirde hinayiy. 3¢ Merene dey bana
hulsi melak heny wuk yitin yara hiyenbe kidoma muy kura gor ma hiyen) gwahade goyen
po dufay bulupya mata bulunya minmon hinayin. Den hitte hulsi melak hen wuk wor po
yiyyen gwahade po, merene belen dufaytinya matatinya wukken wor po yiryen,” yinyin.

Farisi marya Moseyen saba marya gote mata bulun
(Matiyu 23:1-36; Mak 12:38-40; Luk 20:45-47)

37 Be, Yesu belen meremiy pasi irkeb Farisi al kura gore, “Wake yaner kuy binge nere,”
inenbe yaminde kuy keperdeb dula tiyyey tiyaryum. 38 Gega Yesu belen Yuda marte
matare hanin ma haldeya binge neke kenepbe diliy fot yirin. 3° Irkeb Doyan Al Kuruy
belen gaha inyin: “Dey Farisi marbe koroyya gisuya sinak belen po haltiy yara ten har.
Gega bitindebe kudin mataya mata buluny kurayen kurayen kuruny gore makin hltllj halj
40 Dulin kukuwa wor wor, Al Kuruy ultiy sinare niy iryin gore po bitin manay iryin.
41 Ningeb ultipya bitinya Al Kuruy dilinde wukkek hininy yenbe al bunigen det nin amu
hey hay mar goyen fudinde mat po faray yurde hinayip.

42 “Den Farisi marbe paniy meten tenbe Moseyen saba kenkela gama irniy yen payin
kurayen kurayen goyen pota yirke kuy buda 10 hekeb buda unkurenbe Al Kuruy niy unen
hangyen. Gega al hoyay faray yurtinepbe buluy yirde goke kandukyey ma nurde haygyen.
Irde bitinde mat Al Kuruy nip amaney ma nurde hay. Nipgeb kame gote murungem
buluy tenayin goke buniney nurde duney hime. Niggeb al hoyar faray yurd yurd mata
goyen tey hinayiy. Irde Al Kuruy galak ird ird mata goyen wor bada ma hey gwaha po
tey hinayin.

43“Den Farisi marbe gabu yatinyan kun al denem yarn belen keperde hitek gasunyay po
kepertek yeny nurde hapyen. Irde al budam kuy wap tey hanyen gasunyan kuy hitekeb al
beley palap dirde pere dirde hinay yey nurde hanyen. Ningeb kame mata bulugtiy gote
murungem buluy tenayiy geb, goke bunipgen nurde duney hime.

44 “Dey Farisi marbe al hakwa yerde hitiy horabok bikkek kura megen belen sam
irtin geb al belen ma nurdeya goyen heren kun hanyen go gwahade goyen, sinare mat
denepymipbe al huwak mata buluytin mipmon yara. Ningeb dey beley al buluy yirde
hay goyen ma nurdeya gama dirdeb yey wor buluy hey hagyen. Ningeb kame mata
bulugtiy gote muruygem buluy yawarnayiy goke buniney nurd duney hime,” yiriy.
45 Irkeb Moseyen saba kepkela nurtiy al kura goreb, “Tisa, Farisi mar po yinhem yern

nurha, goyenbe ney Moseyen saba mar manar sukal dirha geb,” inyin. 46 Irkeb Yesu
beleny wol henbe, “Den Moseyen saba marbe saba kura al beley gama irtek metepen
wor po goyen supahakde yerde hanyen. Gega dindikenbe saba unkuren mun kura ma
gama irde hapyen. Ningeb kame mata buluntin gote murungem buluy yawarnayin goke
buniyen nurd dunen hime.

47-48 “Der) Moseyen saba marbe Al Kurupyen mere basan mar porofet bikken asetin
yago belen gasa yirke kamamin mar goyen palap yirhet yer metemin haran hey umna
yirde hapyen. Gega ne belen denegyminbe ayayn yerde hay yen nurd duney hime. Irde
asetin yago belen Al Kurunpyen mere basan mar gasa yirde hike kamde hinhan goyen
igip po yirde hinhan yen nurdeb gogo metemin umna yirde hay yen deneyn hime.
Ningeb kame gote murungem bulun wor po yawarnayin goke buninern nurd dunen hime.
49 Dey belen gwaha tinayin goke Al Kuruy dufaymin wukkek belepbe, ‘Porofet yagoya
Mesaiayen mere basan mar aposel yagoya yad yermeke Yuda mar hitte kunayiy. Irkeb
kurabe gasa yirke kamnayin. Munay kurabe buluy buluy yirke uliy misiy katey hinayiy,’
yiriy. 50 Ningeb bikken wor po porofet yago gasa yirke kamde hinhan mata goyen way
wanbe gayenter manarn gwahade po geb, mel gote dari wok yamin gote kanduk gobe dey
Yuda mar gayenter niy beley tenayin. 5! Fudinde wor po dinen hime. Dey gayenter niy
Yuda marbe Adam urmin Abel kamyinde mat way wan Al Kuruy niy det kumga ten unern
uney gasupya gasun himamya kahalte mayke kamyin al Sekaraia gote murungem buluny
wor po tenayin geb.

52 “Den Moseyen saba marbe alya bereya Al Kurunyen mere nurde bebak tey dirnen
wep hen hep beley goyen pet yirde hay. Nipgeb kame gote murungem tenayiy goke
buniney nurd duney hime. Depbe Al Kuruy hitte kuy kuy beley goyen ma gama irde
hay. Irde al hoyay Al Kuruy hitte kuy kuy beley go manar pet pet yirde hay,” inyip.

53-54 Be, Yesu gob gasuy goyen tubul ten hoyande kukeb Farisi marya Moseyen saba
marya beley asogo wor po irdeb daha kura yekeb merem yar irde merere kertek yern
gusunay kurayen kurayen irde hinhan.

12

Farisi marte mata buluny ma gama irnayin
(Matiyu 10:26-27)

1 Be, goyenterbe al budam wor po way Yesu hinhinde gor gabu iramin geb, kadom
ufurd guner ten hinhan. Irkeb Yesu belen mere min ure yenbe komatmiy yago wa gaha
yinyin: “Beret kan kayde nin guram yisbe dirgen muy po palawa bana kerkeb hilyay
kuyen gwahade goyen po, Farisi marte usi matamiy gore al budam buluy yirde hagyen.
Go mar gobe mata bulun tey hanyen gega, sinare mat yenenminbe al huwak yara. Ningeb
mel goke kenkela hen ga hinayin. 2 Al kura bana kuy balminde mata ten hinayin kuruy
gobe kamebe kawan heke al nurde pasi henayiy. 3 Ningeb mere kura wawuyde al ma
deney han yen tinayiy gobe fay urke nankahalde al hoyan belen yeke nurnayin. Irde
mere kura bana kun ya binde sisure yenayin gobe al hoyan beley al dilinde kawan wor
po tagalnayin.

4 “Kadne yago, al beley mudunke kamde kamde niny kafura ma henayiy. Yenbe ultin
go po buluy yirnayiy, munan go kamere tontinbe epte ma daha wet kura yirnayin.
5> Gega kafura irtek al goke momon diren tihim. Al Kuruy po ga kafura irde hinayin.
Yen po gab al gasa yirke kamkeb tonenbe kak huginen hitek alare gor yemey yemey
taren mipgyay. Fudinde wor po dinhem geb, yen niy po ga kafura hey hinayip. ¢Nu
mukpey siptesogoybe hora mulowom po damu tey hapyen. Gega Al Kurupbe nu mukyen
gwahade goyen unkuren muy kura nin biy sir ma yen hiyen. 7 Tonantin yuwalnenbe
budam wor po, epte ma kapyan hetek gega, Al Kurugbe tonantin yuwalnenbe gwahade
hay yey nurde hi. Gwahade goyen po Al Kuruybe dey ge biy sir ma yey hi ningeb, kanduk
yeney yenen goke kafura ma henayin. Depbe Al Kuruy dilinde samuy tarey yara, nu
mukpen budam gote folek wor po geb.

Yesu niy tagal tagal mata
(Matiyu 10:32-33; 12:32; 10:19-20)

8 “Fudinde wor po dinen hime. Al kura al hoyay dilinde, ‘Nebe Yesu nurd uner hime,’
yiyyenbe kame ne Al Urmiy gare wor Al Kurunyen miyoy diliy mat, ‘Al gobe nere,” yewer).
9 Munay al kura al dilin mat, ‘Nebe Yesu ma nurde uney hime,” yiyyen al gobe kame ne
wor Al Kuruyyen miyoy dilinde, ‘Al gobe go ma nurd unen hime,” yewer.

10 “Be, al kura ne Al Urmiy gayen nanyay niryen gobe Al Kuruy pohogay irkeb igin
halde unyern. Gega al kura Holi Spirit sukal iryer gobe Al Kurun belen mata buluymir
goyen epte ma wor po halde unyer.

11 “Be, al beley ne niy igin ma nurde merem yay dirde dukun merere derkeb Yuda
marte gabu yayan niy doyan marya megen nin doyay mar karkuwar dilinde huwarnayir
goyabe daha mat dindikey ge ten mere titek yen goke uguy po dufay ma henayiy.
12 Goyarebe Holi Spirit bele merebe gwaha mat yenayin yen dufaytinde bebak diryen
geb,” yinyin.

Horam yan al gote maya mere

13 Be, al kura gabu iramin bana gore huwardeb, “Tisa, ge belery dadane inkeb det
adodere yerde hitin goyen pota irdeb yende yawardeb nerebe nuni,” inyin. 14 Irkeb Yesu
belen wol henbe, “Ganur belen derte mere nurde sope irde dettiriny pota ird ird al niruy
geb, gago wan gusunan nirde ha?” inyin. 15Irdeb gor gabu iramiy mar goyen yeney
henyabe, “Al belen) megen niy samunya horaya budam yawarnayin gega, gore Al Kurun
dilinde fudinde wor po igin hen hen mata goyen epte ma yunyer). Ningeb kepkela hey ga
hinayin. Mongo megen niny samuy kurayen kurayen yad yad niny ugun po dufay henayirn
geb,” yinyin.

16 Be, go kamereb maya mere mat gaha yinyin: “Horam yan al kura gote metende binge
karim ma iginen hamin. 17 Irkeb al gobe binde po, ‘Binge yerd yerd ya hoyay minmor
geb, dahatiyen?’ yen dufay hen hinhin. 181rdeb, ‘Binge yerd yerd ya bikkek gayen yupew
yurdeb karkuwan yiren. Irdeb bingeneya samupneya tumnarn bana gor yeren. 1°Ningeb
nebe binge budam wor po geb, dama budam goyen hitek, arany ma hubu henayiy. Ningeb
hey hennebe igiy po hey. Dula tey, fe nene, amay hende po hey,’ yiriy. 20“Gega Al Kuruy
belern), ‘Gebe kukuwa wor po! Hanka wawupbe tonge temeke kamayin. Irkeb detge kuruy
gigen ge nurde gitik tiyay gobe ganun belen yawaryen?” inyin. 21 “Ningeb al kura yingen
ge ugun po nurdeb megen niy samuy yade hiyey gega, Al Kuruy niy ma nuryer, irde yen
ge metenya mataya igin ma tey hiyen al gobe gwahade goyen po iryen,” yinyin.

Megen nin det goke ma nurde hinayin
(Matiyu 6:25-34)

22 Be, gwaha yirin kamereb Yesu belen komatmin yago goyen gaha yinyin: “Ningeb
denbe megen gar henya, ‘Daha mat binge yade netek, irde ulninindeb da yade yertek?’
yen goke ugun po ma dufay henayin. 23 Bingebe igin gega, gore po epte ma hen hentiy
igip iryey. Ultin umna manan gwahade po ultiy igiy ma yiryen. 24 Be, nu niy nurnay.
Yepbe binge ma harde hanyen. Irde sak yeke yade yadi yerd yerd ya migmorn gega, Al
Kuruy belen paka yirde hiyen. Al Kuruy belen nu wor gogo kepkela doyar yirde hiyen.
Munay depbe nu gote folek wor po. Ningeb dahadem Al Kuruy beley dubul tike binge
kamnayin? Epte morn geb. 25 Den gayen kura megen gar hen hen niyp uguy po dufay
kuruny henayinbe igiy nalutin goyen muy kura singir irde sobamde hinayin? Epte moy!
26 Be, dindiken megen gar hen hen nalutiy epte ma singir irnayin kenem danin geb det
hoyay kuruy goke uguy po dufay hen hayyen?

27“Be, yamuy fugala yenenmir igiy muy goke nurnay. Yepbe ulin umna nin metey ma
tep uliphor kura ma gada yirde hayyen. Gega fudinde po dinen hime, bikkey Israelyen
doyay al kuruy Solomonbe uliy umna kusamuy wor po yerde hinhin. Goyenpoga uliy
umpamiy igin wor po gore yamuy fugala goyen fole yirtek ma hinhan. 28 Yamuy fugala
gobe nalu ulyande ma haygyen. Hapka hinayin, gisebe al beley walde kakde yemeyde

hapyen. Be, gwahade goyen po, yamuy fuwala gobe det kuruy kura gogo mon gega, Al
Kuruy beley doyay yirde umna yirde hiyen geb, deybe daniy, ‘Ulninin umpa ma gitik
tey dunyey,” yey goke uguy po dufay hen hay? Irdeb daniy Al Kuruy niy hekken ma
nurde han? 29 Ningeb da binge netek yen goke uguy po ma dufay hey hinayin. 30 Megen
niy mar ne nin ma nurde han gore gab det budam kuruny gwahade goyen yad yad nin
uguy po dufay hen goke kanduknen nurde hapgyen. Gega Nantiy Al Kurunbe det goke
nurde harn yen bikker denen hiyen. 31 Ningeb denbe Al Kuruy beler doyay dird dird nin
po nurde hinayin. Irke gab Al Kuruy belenbe den det kuran nurde hinayin kuruny goyen
wor dunen hiyen.

32 “Den denenminbe sayintin minmony sipsip budam mor yara. Gega Adotinbe yende
alya bereya doyan yird yird nin amayern nurde hi geb, det kura buluy dirtek goke kafura
ma henayiy. 33 Irdeb kun samuntiy yago al yunke damu tikeb gote hora yadebe al det nin
amu hen hay mar goyen yunen hinayin. Gwaha tinayiy gobe Al Kuruy haninde horatin
kame yawartek yen yerde hinayin go gwahade Al Kuruy beley yerde hiyen geb, kame
ga dunyern. Ningeb Al Kurun beley mata igiy ten hinayin gote murungem kame dunen
yen gasunminde yerde hiyen. Goyenbe muruyggem gobe hubu ma hiyyen. Gorbe kawe
mar binde muy kura ma wanayin. Irdeb sisige yago gwahade belen epte ma wor po buluy
yirnayin. 34Ningeb megen niy samuy niy po nurde hinayinbe dufaytinbe gor po hinayin.
Munay Al Kuruy belen mata igiy tey hinayin gote muruggem dunyey yenbe dufaytinbe
huginen goke po nurde hinayin,” yinyin.

Doyan Al Kuruny wan wan nin huginen gitik ten doyan hen hinayin

35-36 Be, gwaha yinenbe sopte po, “Metey mar kura beley, ‘Doyan alnininbe tikiy
merere kuny geb, daha nana wakeb yame hol irde untek? Irde wany da meten dunyern
yen goke pet ten ga hitek?” yen nurdeb nankahalmiy napkahalmin doyar irde pet tey
hinayin. Wawurn manan metende niy ulin umna tegbe hulsimin yusuy yurde yen warn
wanmin ge doyay hen hinayin. Irkeb doyan almiy belen wany yame maykeb arany po
yame hol ird unnayin go gwahade goyen po, dey manan Doyarn Al Kurugtiy wan way
ge pet tey doyan hinayiy. 37 Fudinde wor po dinery hime. Doyay almin beley wanbe
metey mar goyen yey ge pet tey doyay irde hike yenepbe aman hiyyen. Irdeb tikin
merere niy ulin umna igiy goyen yugu tepbe metende niny ulin umnamin hor tenbe
meter marmin goyen dula tey ten gasunde kepernarn yinke keperde binge nene hikeb
doyan yirde hiyen. Doyar almin beler igin igin gwaha yirkeb meter mar gobe amar wor
po henayin. 38 Doyarn almin go wawuy binde ma nana minge yara kura wayyepbe war
meter marmin go yen ge pet tey doyan irde hike yenenbe igin igin yirkeb meten marmir
goyen manar) amar wor po henayin.

39 “Be, ga nurde ga hinay ko. Ya mip al kura nalu goyenter kawe al beley way yane
upew uryern yen nurde hiyendebe epte ma yamin tubul tey kuke kawe al belen way yamin
upew uryey. 40Niggeb gwahade goyen po, ne Al Urmiy gare wor nalu goyare wayep tiya
yey ma nurde hikeya wayey geb, huginen ne niy pet tey doyay nirde hinayin,” yinyip.

Meten al iginya bulunya gote maya mere
(Matiyu 24:45-51)

41 Be, gwaha yinkeb Pita belepbe, “Doyan Al Kurun, maya mere gabe nen gayen po
dinen ha ma al buda kuruy gayen manay yiney ha?” inyip. 42-43 Irkeb Yesu beley wol
hepbe gaha inyin: “Metern al kura dufaymin wukken, irde gore doyan almiy ge fudinde
wor po metey tey uney hiyen. Irkeb doyay almiy beley nana gisaw kwe yenbe meten
alminy goyen, ‘Meter) mar kadge doyarn yirde binge yuntek nalu hekeb yunen hayin,’ inern
kuyen. Be, doyay alminy go mulgan hey wanbe iney kuyen gwahade tey hike kenepbe igin
igiy irkeb metey al gobe amar wor po hiyyeyn. Goyenbe ganuy al beley ga Al Kurupgyen
metey al gwahade hiyyen? 44 Fudinde wor po diney hime. Metey al gobe doyay almiy
beley samuymiy kuruy goyen wor doyay yirde hayiy inyen. 4> Gega daha wet kura tey
meten al goreb, ‘Doyay alnebe nana gisaw po kuy ningeb, aranen ma way hi,” yenbe

metey mar kadom alya bereya goyen, ‘Merene ma nurde harn,” yinen gasa yirde dula
po tey wain nene kukuwa hey hiyen. 46 Irkeb doyan alminy gobe nalu goyenter wayyen
yeny) ma nurde hiyende gor mulgan hiyyern. Irdeb mata bulugmin kenen gote muruggem
kuruny wor po unyen. Irdeb meten al goyen takira tikeb doyan almin ma nurd unen
hapyen mar hay gasuyde gor kuyen.

47 “Be, metey al gobe doyan alminde dufay gobe kenkela nurd nurd ga doyan almin
mulgan heny way way niy doyarn hey pet ma tey hiyern. Irdeb meten kenkela ma tey hiyern
gobe kame doyan almin belen mulgay hen wangbe mayde buluny wor po iryen. 48 Gega al
kura doyay almiy gote dufaymin ma nurdeya ga mata ten hiyen gote kandukbe kuruny
wor po ma tiyyen. Ningeb al kura det kuruy unyepbe wolminepbe dirnen nunyen yen
ma nuryer). Gwahade goyen po al kura meten kurun unyenbe gote iginenbe kuruny wor
po forok ird nunyer yen nuryen,” yiriy.

Yesu nin tenbe alya bereyabe bur yenayin
(Matiyu 10:34-36)

49 Irdeb sopte gaha yirin: “Nebe megen niy alya bereyat mata bulun kumga ten Al
Kuruy hitte yumulgan tiye yen kak kere yen wamiriy. Ningeb kak goyen melak kuruy
hey kuwoy yen nurde hime. 50 Gega aray ma gwaha tiyyen. Ulne kurun kahanner mat
hurkun tonanner gayen misiy kurun wor po katmeke gab meteyne pasi hiyyen. Ningeb
goke doyarn hen hepyabe kanduknen wor po nurde hime. 51 Den belenbe ne gayen megen
gar awalikde hen hey mata goyen tawayun yen nurde hay? Mon, bipti mata forok ire
yen wamirin. 52 Gayenter mat ne niy teybe al miy kura siptesonon hinayin gobe bur yer
irawa beler huwardeb karwo goya kadom asogo gird ten hinayin. 53 Irde ire naninya wor
kadom asogo gird ten hiriryen. Ire milinya wor gwahade po ten hiriryen. Bere al kutin
wor unde milinya kadom asogo gird ten hiriryen,” yirin.

Mata kura forok yekeb igin nalu bebak tinayin
(Matiyu 16:2-3)

54 Irdeb sopte al buda gor gabu iramiy goyen gaha yinyin: “Dende matarebe nana
kurkur belen mat kigarinkin wake yenenbe aran po, ‘Ey, kigariy katen tiya,” yen hapyen.
Irkeb fudinde kigariny katen hiyen. 5> Munarn karaga mene ferke kenenbe kadila hewer
tiya yen hanyen. Irkeb gwahade po forok yen hiyen. 56 Denbe megenya nankindeya det
forok yeke yenenbe gwahade forok yewen tiya yen hikeb gwahade po forok yen hanyyen.
Gega dahade ningeb gayenter Al Kuruy beley mata forok yirde hi gayen yenen bebak ma
tey han? Duliy usi mar wor wor,” yinyir.

Merem yan dirde merere dernayin marya kanduk sope irnayin
(Matiyu 5:25-26)

57 Gwaha yinenbe, “Daniy geb mata iginya bulunya goyen dindiker yenen bebak ma
tey han? 58 Al kura merem yan dirde merere dukun hikeyabe daha mat kura kanduk
go sope irde awalikde hitewor yen mere sege irnayin. Mongo kuy merere huwarkeb
mere nurd nurd al beley matatin goke dade kimyan titmin haninde dernayin geb. Irkeb
kimyan titmin beley dade koyare dernayin. 59 Irkeb koyare gor po hinayin. Irde kat
sipare kunin yenbe hora gwahade kernayiy dintiy goyen tumnan po kerde pasi irde gab
sipare kat kunayin geb,” yinyip.

13

Mata buluy yubul tinayin
1 Be, goya goyenbe al kura Yesu hinhinde gor wanbe, “Galili nin mar kura Al Kuruy
galak irniy yepbe doloy ird ird yare gor dapna gasa yirde hinhan. Gwaha ten hikeyabe
Yudia nana doyar irde hiyen Roma gabman al Pailat belen fulena marmiy yinke kuy mel
go gasa yirke kaman). Irkeb darim katen dapna galak yirniy yen gasa yiray gote dariya
suluk hiyup,” inamin. 2Irkeb Yesu beley gaha yinyin: “Depbe Galili mar go gwaha mat

kamkeb al gobe mata buluy mar wor po geb, gogo yey nurde han? Munay Galili mar
kurabe kanduk gwahade ma yenen hay geb, mata bulupminbe maliney yey nurde hay?
3 Gwahade mor geb! Dey wor mata buluntin yubul ma tey Al Kuruy niy bitin mulgay ma
henayinbe yern tiyan yara tumnay pasi kamnayiy. 4 Be, Yerusalem bana fe diliy kuruy
kura Siloam iney hagyende gor ya sobam hende wor po hurkutiy goyen galan yey katen
al 18 gasa yirke kamamin. Ningeb go kamamin mar gobe mata bulugymin kuruy wor
po geb, gogo dagi kurun taminy yen nurde hay? Munay Yerusalem bana al kura dagi
gwahade ma ter) hay marbe mata bulunminbe mel gote yara mon, maligen yara yen
nurde han? > Goyen wor gwahade moy po. Ningeb der wor mata buluytiy yubul ma tern
yen ge bitiy mulgan ma henayingbe yen kamar yara pasi po kamnayin),” yinyin.

6 Irdeb mere tiyyin goke sopte siraw merere gaha yinyin: “Al kura goyen wain
metenmiy bana fik he kura haryin. Irdeb he goyen iginey hen hen nalu hey hikeb iginey
manay daw yey kuy yaware yey kuriy. Gega hubu wor po. 7 Go po tey tegbe kuy wain
meten) go doyar irde hinhin al go kenenbe, ‘Dama karwo gayen fik he gayen iginen kura
daw hen hi yen way napkeney himyen. Gega kura muy ma yenen himyen geb minde
kerayin. Danin geb duliy gor hey megey fimiy po pasi irde hiyen?’ inyin. & Irkeb meten
doyan al gore wol henbe, ‘Doyay al, igip merene nurde dama unkuren gwahade tubul
tike hiyen? Irkeb he go minde megen talde megey aysey ird ird det goyen yade yerey.
9Irde kurut kurut irmeke dama kura imoyenter nalu gahader gayen iginer yan hiyyenbe
igin! Munay iginen ma hiyegbe minde kertek,” inyin,” yirin.

Sabat nalure bere pukin werwer yitin kura guram iryin

10 Be, Sabat nalu kurare kurab Yesu go Yuda marte gabu ya kura goyen bana hurkugbe
saba tagalyip. 11 Goya goyenbe bere kura ungura beley ulyande wor po buluy irke dama
18 gayen pukin werwer yitinde hen epte ma wor po huwa hen kuy hitek goyen ya bana
goy hinhin. 12 Be, Yesu beley bere go kenepbe hoy irke way al buda gote dilin mar
huwaryip. Irkeb Yesu beley, “Hapkabe garbamge gubul tey kuke igin haha,” inyip.
13 Gwaha inepbe haniy ulinde kerkeb goyare po pukiy giy irde huwa henybe amay wor
po hey Al Kuruy turuy irde kasor iryin.

14 Be, alya bereya gabu ya goyenter gabu irde hanyen mar gote doyar al beley Sabat
nalure Yesu beley bere go sope irke kenepbe biy ar yiriy. Irkeb al gore huwardeb gor
gabu iramin mar goyen, “Meten ten ten nalube 6 geb, go bana goyen gab wake guram
dirke igin henayip. Munay Sabat nalurebe gwaha ma tey hinayin,” yinyiy. 15 Irkeb Doyap
Al Kurun Yesu belen wol henbe, “Denbe mata igiy ten hite yahan gega, usi wor po ten
hay yey denep hime. Deybe bulmakawtin kura ma dopkitin kura gwahade goyen Sabat
nalure gega, fe yunnin yenbe yen titiy gasunde gor kun yugu ter bul yirde fete ma yukur
hanyen? Depbe dappa wor gwaha yirde hangyen. 16 Goyenpoga bere gab dama 18 gayen
Satan yufukde hen kanduk kenen hiyende mat warn war igiy hihi gake danin geb buluy
nurde han? Depbe Sabat nalure dapyatiy fe yuneyn yunen metey go tey hapyen gega,
danip asininin Abraham wirin gayen Sabat nalure Satanyen yufukde mat tey sina ird ird
niy bisam irde han?” yinyin.

17 Be, Yesu belen gwaha yinkeb al buda yen ge igin ma nurde unen hanyen mar gobe
tumpan memya wor po hamiy. Gega alya bereya hoyanbe mata tiney turnyuy yan Yesu
belen yirde hinhin kuruy goyen yenenpbe amar wor po hamir.

Mastet he bilmin gote siraw mere
(Matiyu 13:31-33; Mak 4:30-32)

18 Be, Yesu belen sopte gaha yinyin: “Al Kuruy beley alya bereyamin doyay yird yird
mata gobe daha mat kura yetek? Da kura yara yemeke gab igin bebakken nurnayin? 19Be,
Al Kuruny beley alya bereyamin doyay yird yird gobe mastet he bilmiy dirgen murn wor po
go gwahade. Al kura beley mastet bilmiy goyen teybe meteyminde haryer. Irkeb kaway
hey kuny kuruy hekeb nu kurayen kurayen way gor nana yokna hey haga ten usan hern

hinayin. Niggeb Al Kuruy belen alya bereyamiy doyay yird yird manay gwahade goyen
po, hankapyabe dirney muy gega, kuy kugbe kuruy wor po hiyyen,” yinyin.

20 Trdeb sopte po, “Be, Al Kuruy belen alya bereyamiy doyay yird yird mata gobe da
kura yara dinmeke gab igin bebakken nurnayin? 2! Be, Al Kuruy beley alya bereyamin
doyan yird yird gobe bere kura beley beret kaye yen palawa kuruy bana yis temeyke
hilyan kuyen go gwahade goyen. Ningeb Al Kuruy beley yingende alya bereyamin doyar
yird yird mata manay gwahade po hiyyen,” yinyin.

Al Kurun hitte kun kun yamebe dirnen wor po
(Matiyu 7:13-14,21-23)

22Be, Yesu go Yerusalem kun henyabe taunya tiyupya belen hinhan go bana kuy hepbe
saba yirdya yirdya kuy hinhin. 23 Goya goyenbe al kura goreb, “Doyan Al Kuruy, fudinde
Al Kuruy beley al budam ma yawaryen?” iney gusupap iryiy. Irkeb Yesu beley gor
hinhan mar goyen yeney hepyabe, 24 “Fudinde diney hime. Al Kuruy hitte kuy kuy
yamebe dirnen mun wor po geb, al budam epte ma yen hitte mali mali kunayin. Ningeb
al kura yen hitte kwe yenbe kurut wor po yen gab kuyen. 25 Munay ya gote mip al belen
huwarde yame takeb yen hitte kuy kun beleny migmon hiyyen. Yame tatin go kamere
wan sinare huwarde yame maydeb, ‘Doyay al, yame fegelde duna be,” iner esen mere
irnayip gega, ya mnj al gore wol hepbe, ‘Depbe ganuy mar, irde dare nin? Neb ma
nurde duney hime,” dinyen. 26 Irkeb dey beleny wol henbe, ‘Mon), nenbe geya tumpay
binge nene fe nene tey hityen go. Irde nende tiyunde way saba dirde hayen go,” innayir.
27 Gega al gore wol hepbe, ‘Denbe mata buluy mar wor po geb, hoyan kunan! Nebe dern
ganuy mar irde damde niy goyen ma nurde hime geb,’” yinyen. 28Irkeb ya biy bana gonbe
asetin yago Abraham, Aisak, Yekopyabe Al Kurunyen mere basay marya Al Kurunya hike
yennayin gega, depbe sinare dubul titin goke dindiken) ge buninen nurde esinayin. Irde
Al Kuruy niy bitiy ar yenayin. 29 Goyenbe Yuda mar moy al min hoyan belen megen
muruy kurhan mat mat wanbe ya binde gor Al Kurunya hey dula mata kuruy forok
yiyyende gor gabu irdeb keperde dula ter) amarn hen hinayin. 30 Dey Yuda marbe, ‘Ney
po ga Al Kurupyen dirnen wern,” yen nurdeb Yuda mar mory al miy hoyapbe gwahade
moy yen nurde hanyen. Gega kamebe mel gob Al Kurunya hinayin, munan denbe sinare
po hinayin. Ningeb fudinde wor po, al kura ne wa ne wa tey hiyen al gobe kame hiyey.
Munay al kame wor po hi al gobe mehen hiyen,” yinyin.

Yesu belen Yerusalem mar niy buninen nuryin
(Matiyu 23:37-39)

31 Goya goyenbe Farisi mar kura Yesu hitte wapbe, “Galili nana gate doyay al kuruy
Herot belen mugunen tey hi geb, napamin ga tubul tey gon kura kwayiy,” inamin.
32 Irkeb wol henbe, “Kulu duwi® Herot hitte kunbe ne yihim gahade po innayin: ‘Neb
gayenterbe upgura yakira tey al garbam manar guram yirde tey hey. Irde hey ga moy
metenne pasi irey,” innayiy. 33 Nebe Herot beley mununey tey hi ma dahade goke ma
nurde hime. Metey kuruy goyen goke gago Galili nana ga tubul tey Yudia nana bana
niy taun Yerusalem kuy hime. Al Kurupyen mere basay mar hakotkey wor Yerusalem
taun goyen sinare ma kamamin. Ningeb ne wor Yerusalem kuy kuy niy bada ma hewey.
Hanka, gise, molye manay huginey po kun hen geb,” yinyin.

34 Irdeb gaha yirin: “Awo, Yerusalem niy mar, bunigen wor po nurd duney hime. Al
Kuruy beley dey ge nurde mere basay marmiy yad yerke wan hagyen. Gega dey beleybe
kurab hora po gasa yirde, kurabe mali gasa yirde hike kamde hanyen. Tatirok miliy belen
dirnen yawarn tapen belen po aw yurde hiyen go gwahade goyen po, ne belen den dade
doyan dirmewon yen hugingen nurde himyen. Gega dindiken po merene pel irde yilwa
nirde han. 35 Ningeb ga nurnan. Al Kuruy belen tauntiy tubul tiyyen. Irkeb dindiken
doyan irke kamebe buluy hiyyen. Ningeb fudinde dinen hime. Dubul ten kwer gob epte

* 13:32: Kulu duwi garbe Herot belen) yingen ge po nurde usi dufay buluy kerde hinhin goke Yesu beley gwaha inyin.

ma nennayin. Irde kuy kuy kame sopte wayen. Irkeb ne nenenbe dindikeyy mohontinde
wor wor, ‘Doyan Al Kurupgyen degemde waya al gabe Doyay Al Kuruy beley guram irde
igin wor po iryen,’ yey turuy nirnayin,” yirin.

14

Sabat nalure al garbam minyan sope iryin

1 Be, Yesu go Yerusalem kuy hikeyabe Sabat nalu hirin. Irkeb Farisi marte kurunmin
kura gore binge nere inenbe tey yaminde kwaryum. Irkeb al gor hinhan goreb Sabat
nalure da mata kura tike kentek yen kenen hinhan. 2 Be, yare gorbe al kura uliy digdurn
irtin goyen Yesu diliyy mar keperde hinhin. 3 Irkeb Yesu belenbe Farisi marya Moseyen
saba marya goyen, “Sabat nalure al garbam minyan sope yird yird gobe Mose belen bisam
iryin ma dahade?” yinen gusunay yiryiy. 4 Gega al buda gobe mere ma tiyamin. Gwaha
tike yenepbe Yesu beley al go tanardeb guram irke igin hekeb, “Iginge kwa,” inke kurir.

5Be, Yesu go garbam al go sope irdeb, “Be, dey gayen urtin yara kura ma bulmakawtiy
gwahade kura Sabat nalure mete fe bana kurkukeb kenen wasak tinayiy ma aran po ten
sipa irnayin?” yen mel goyen gusupay yiryiy. ©Irkeb go mar gobe gwaha mat kura
meremiy wol hetek ma hamip.

7 Be, Farisi marte kurunymin beley bigge niniy yinke wayamin mar gore al depem
yande gasuy yirtinyan po keperke Yesu belen goyen yenenbe gaha yinyin: & “Be, al kura
binge nen nen nalu kuruyde kura hoy dirke kuy goya al denem yan belen kepertek gasuy
iginde gor ma kepernayin. Mongo al hoyan kura degem yar dey folek gore wakeb ° hoy
diryen al goreb al buda kuruny go dilinde, ‘Al denem yan ge folek kura waya geb, gor
ma keperayin,” dinyen geb. Irkeb denbe memya hen al denem mon marya kepernayin.
10Ningeb dula nalu kuruny gwahader hoy dirke kunbe mali ga po kepernayin. Irkeb hoy
diryen al gore wan denenbe, ‘Kadne, gebe gar kepertek mon geb, kun al denem yande
gasunde gor keperayin,” dinyen. Irkeb al buda gor hinayin mar gore, ‘Al go denem yay
geb, gogo gwaha ira,’ yen turuy dirnayip. ! Ningeb gwahade goyen po, al kura yingen
turuy turuy irde hiyen al gobe Al Kuruy belen matamin goyen kawan irke memya hiyyen.
Munay al kura yingey turuy turuy ma irde hiyen al gobe Al Kuruy beley al denem yary
iryen,” yinyin.

12Trdeb Farisi marte kurupmin Yesu hoy iryiy al goyen gaha inyin: “Kame nankahalde
niy binge ma wawuybanare nir binge niniy yen goya kadge yago, tayge yago, tiyugtinde
niy al horam yan maryabe, dadakeya kolge yago mintiy ugkuren go po ma hoy yirde
hayin. Monygo wolminen hoy girkeb al igiy yird yird mata gote muruygembe gogo po
tawayip geb. Al Kuruy hitte matbe hubu. 13 Gwaha irtigenbe al buniney det mipmon, al
kahapya haninya kamtinyabe al diliy titmiy gwahade goyenya dula tiniy yen hoy yirde
hayin. 14 Irkeb goke teybe Al Kuruy beley guram girde igiy giryey. Go mar gobe gwaha
mat kura wol hetek minmon gega, kame al huwak kamtinde mat huwarnayin nalureb Al
Kuruy beley mata iginge gote murupgem gunyey,” inyin.

Dula mata kurun gote siraw mere
(Matiyu 22:1-10)

15 Be, Yesuya hen binge nene hinhan mar al kura gore Yesu belen mere tiyyin go
nurdeb, “Kame Al Kuruy belen alya bereyamin doyay yirde hi gasunde gor hen Al
Kurunya dula tiyyen al gobe gwaha tiyyen goke amayen wor po nuryen,” yirin. 16 Irkeb
wol heybe siraw mere mat gaha yinyin: “Al kura goyen dula mata kuruy tiye yeybe al
budam wawoy yen mere kiryin. 17 Be, kuy nalu goyen forok yekeb meteyn almiy tey
kerke wanayin yinyin mar goke keya kuriy. Kupbe, ‘Binge yagobe bikken ep irde dey ge
gago wayhem geb wake kuniy,” yinyin. 18 Gega al buda kuruny go tumnarn bikbak tenbe,
‘Nepbe meteyniniy gwahade gwahade titek geb go ma kunip,” yamiy. Ningeb mehepde
kuy kinyip al goreb, ‘Igin kumewon be. Gega gayamuy ga po megey kura damu tihim.
Ningeb goyen kuy keney tihim geb ma kwep,” inyip. 1° Irkeb meten al gobe bada hey al

kura hitte wor kuy inkeb al gore wor gwahade po, ‘Igin gega gayamun ga po bulmakaw
10 gayen™ damu tihim. Ningeb goyen megey ilde ilde niy tunay yure yenbe gago kuy
hime. Ningeb ma kwern,” inyin. 20 Irkeb gor mat al hoyan hitte wor kur inkeb yen wor
gwahade po, ‘Igin kumewor) be. Gega hapka ga po bere taway mekerd nunhar geb ma
kwen, inyin. 21 Be, metey al go doyan almin hitte mulgan hen kupbe, ‘Mel go momon
yirhem gega, metenniniy yan ala yen bada hahar),” inyiy. Irkeb doyan almiy gobe biy ar
yekeb meten alminy goyen mere hitemde po irdeb, ‘Arapgen kwa! Irdeb taun gate beley
karkuwanya mukyenya gama yirde kuy al buninen det minmon mar, al ulin kamtipya
kahay hanin titminyabe diliy titminya goyen yeney yawaya,” iney hulyay iryin. 22 Be,
metey al go kuy inyin gwahade po teybe mulgay hey wanbe, ‘Doyay al, hulyan nirha
gobe gwahade po tihim gega, dula ten ten gasugbe makiy ma hihi,” inyin. 23 Irkeb doyan
almin goreb, ‘Kwa! Kuy taun sinare belen haniy taunya tiyun hoyaynde kutipyan goyen
al yenepbe mali po yinen tebarn yirkeb wanayin. Irkeb yane makiny hiyyen. 24 Fudinde
ginhem. Al hapkapya hoy yirmeke bada hahan mar gobe dula nalu kuruy goyenter niy
bingebe kura muny ma ninam urnayin,” inyip,” yirin.

Yesu gama iryenbe damin yubul tiyyen?
(Matiyu 10:37-38)

25 Be, Yesu go Farisi marte kurupmin gote ya tubul tey Yerusalem kuy hinhin. Irkeb
al budam wor po gama irde kuy hinhan. Irkeb Yesu beley fulgay kapbe, 26 “Al kura gama
nire yenbe miliy nanin, beremya dirnen wenya kuligya haymin yagoya niy ma nurde
hiyen. Irde yingen ge wor ma po nurde hiyey. Al dufay gwahade minyanbe epte ma
komatne hiyyen. 27 Irde kanduk kenen kenen niy bada hey hay gega, gama nird nird nin
nurde han mar gobe epte ma komatne henayin,” yinyin.

28 [rdeb maya mere mat gaha yinyin: “Be, al kura ya kuruy ire yepbe keperde dufay
kenkela hen hora gwahade belenbe ya gayen igiy pasi iren yey nurdeya gab meten go
min uryey. 2° Munay gwaha ma teygya mali po ya yimiyyen gobe kuy hora muy go hubu
hekeb ya go pasi ma irde tubul tiyyen. Irkeb al belen kenenbe, 30 ‘Al gabe ya ire yey tola
yimiyun gega, dahade ningeb pasi ma iruy?” yey tagalde uney hinayin.

31 “Irdeb nana kura gote doyay al kurun belen nana hoyande niy doyarn al kurunyya
arye yenbe kepkela ma dufay heyya mali po fulepare kuyen? Epte moy. Fulepa marmiy
10,000 gore asogomde fulena mar 20,000 goyen wake epte gasa yirnayin yen nurdeya
gab fulena marmiy yad kuyey. 32 Munay epte moy yey nurdeb asogom go gisaw po
hikeya doyarp al kurun gore utap irde awalik hey hey nin mere kerke asogom hitte kuyey.
33 Ningeb gwahade goyen po, den wor dettiy kuruy goyen igiy yubul tiniy ma dahade
goyen kepkela dufay henayin. Dettiy kuruy daha yubul tiniy yen nurde hinayin mar
gobe epte ma komatne henayiy geb.

34“Be, fawbe det igin hapek yay gega, hapek hubu hiyyen gobe daha irkeb sopte hapek
yay hiyyen? Epte mor). 35 Faw hapek hubu hitin gobe meger wor epte ma ayser unyey
geb temeytek. Ningeb al kura komatne hewe yenbe kepkela po dufay henbe fudinde po
gama niryey). Be, al kura kirmiy yan kenem mere tihim ga nurde bebak tinayin,” yinyip.

15

Sipsip dirnpenyen siraw mere
(Matiyu 18:12-14)

1 Be, Yesu go Yerusalem kupy hinhinya goyenbe teks yad yad marya Moseyen saba
kenkela ma gama irkeb Farisi mar beley “mata buluy mar” yinen hagyen mar gore Yesu
mere tey hinhin goyen nurnin yey budam way gabu iramiy. 2Gega Farisi marya Moseyen
saba marya goreb mel go yenenbe igin ma nurdeb, “Al gabe dahade geb mata buluy mar
goyen wake yenenbe amay her yepya dula tey han?” yamiy.

*
14:19: Megey yilde yilde niy bulmakaw irawam irawam yirke 10 hitir.

3 Irkeb Yesu belen maya mere gayen yiryin: 4 “Be, dey gayen kuratiy kura sipsipmiy
100 gwahade hinayin gega, upkuren kura bana kuyey. Irkeb sipsip 99 goyen yukuny kawan
kura yubul tegbe kuy sipsip upkuren bana kuyen goke nankenen kuy kugbe tiyyen. Go
ma tubul tiyyen! 5 Ningeb kenen amarn wor po henbe tey supahakde kerdeb ¢ yaminde
kuyen. Irdeb kadom yagoya binde hinayin marya goyen, ‘Sipsipne ugkurey bana kun
gega, nagkenen kun kupbe tihim. Ningeb wake binge nene amay hiniy ko,” yinyer.
7Fudinde dinhem. Gwahade goyen po, al kura mata bulugymiy yubul tey Al Kuruy niy biy
mulgan hiyyen gobe Al Kurugya miyonmiy yagoya kuruy goreb al unkuren mun goke
amarn wor po henayin. Munay Al Kurunbe al 99, ‘Nenbe huwak geb mataniniy damir
goyen yubul ten Al Kuruy nin bininin mulgan hetek?” yen nurde hinayiy mar gobe yen
ge ma nuryey,” yinyin.

Hora bana kutin gote siraw mere

8 Irdeb, “Be, bere kura silwa hora 10 gwahade manan hiyen gega, upkuren kura bana
kuyen gob daha tiyyen? Yenbe hulsimiy usuy urdeb yaminy bana gob kor irde keykela
napkeney tukuy tukupbe kinyen. °Kenepbe kadomya al binyan hinayin marya goyen,
‘Silwa horane upkurey pel hiyun gega, nagkenen tukuy tukupbe tihim. Nipgeb wake
binge nene aman hiniy ko,” yinyey. 10 Ningeb fudinde dinhem. Gwahade goyen po, al
kura mata buluymin yubul tey Al Kuruy niy bin mulgan hiyyen gobe Al Kurupyen miyon
beley al goke amanen wor po nurnayin,” yinyinp.

Dirin kura mata buluy ten gab bin mulgan hirin gote siraw mere

1 rdeb go hende po gaha yinyin: “Be, al kura goyenbe urmin waray minyan hinhin.
121rkeb urmin dirpen gore huwardeb, ‘Ado, det buda kurun gabe gale hen nigenbe nuna,’
inkeb naniy beley samupgmiy kuruy goyen pota yirdeb yunyip. 13 Irkeb urmiy dirgey
gobe hitney tenbe samuyminy goyen al yunke muruggem hora unkeb go tegbe nana
gisaw po al miny hoyande nanare kurin. Kuy gogbe horaminy kuruny gobe mata buluy
kurayen kurayen hende yemeyde pasi iryip. 14 Be, al go horamiy kuruy goyen yemeyde
pasi wor po irke gab binge kamde kamde nalu kuruy forok yiriy. Irkeb ulinde hora
gwahade migmon wor po hekeb det niy amu hiriy. 1>Gwahade hey heybe nana goyenter
niy al kura hitte kunbe, ‘Igin metey alge hewen?’ inyiy. Irkeb, ‘Kuy bune doyay yirde
paka yirde hayip,” inkeb bu hinhande gor kuriy. Metey gobe Yuda mar beley epte ma
titek wor po goyen binge kamde hinhin geb bada ma hiriy. 16 Be, kuy gor hinhinyabe bu
belen binge nene hinhan goyen goray yirde netek wor po irde hinhin. Gega al kura belen
bu binge goyen wor kura ma yawan unen hinhan. 17 Irkeb big mulgay hekeb, ‘Adoner
meten mar kuruy gobe binge budam nene sasoy yirde han. Gega daha timiny geb gago
delne gergen kamtek hihim? 18 Ningeb bada hen adone hitte mulgan hen kwen. Kupbe,
‘Ado, nebe Al Kurunya geya hitte mata buluny wor po timin. 19 Ningeb nebe urge gigen
yen ma nenayiy. Mali meter) mar al kura yara nenayin,’ inen yey nuryin. 20 Be, al gobe
gwaha yepbe huwarde mulgan hen naniy hitte kurin.

“Be, al go kun forok ma yekeya naniy belen wa gisawde po keneybe buninen wor po
nurdeb kup yen kuy urmin go tey besa irde aman amay irde ulunde u iryin. 2! Irkeb
goyare po urmin beley huwardeb, ‘Ado, nebe Al Kurunya geya hitte mata buluy wor po
timiny geb, nebe urge gigen yey ma nenayin,’ inyip. 22 Gega naniy beley metey marmin
hoy yirdeb, ‘Aray! Kuy uliy umna igiy wor po taway hor irde unnay. Yenbe urne geb
al belen kenepbe urne palap irtek det goyen tawan haniy diripkehende hor irde unnay.
Irde kahay basan taway kahayde hor irde unnay. 23-24 Urne gabe kamyin gega gago waya.
Irde bana kuriny gega, gago kenhem. Ningeb yen mulgay hen waya gake ten bulmakaw
foyey firfurpen goyen mayde tawake dula mata kuruy tey amay hiniyp,” yiriy. Gwaha
yinepbe binge kuruy teybe gabu irde binge nene amay hey hinhan.

25 “Be, go tey hinhan goya goyenbe urmin kurupbe metende hinhin. Ningeb mulgay
hey wap binde hen heybe amay hey tikin hey migiriy kuruy tey hinhan goyen nuryiy.
26 Irdeb metey al kura hoy irdeb, “Ya bana gobe da mata wor po tey han?’ inyin. 27 Irkeb

meten al gore wol hepybe, ‘Adoge belen kolge goyen dahadem mor igiy po mulgay hihi
goke amanen nurdeb bulmakaw foyen firfurpeyn goyen mayde kagbe gogo dula tey amary
hey hap,” inyip. 28 Irkeb itiy gobe biy ar wor po yekeb ya bana goy hurkutek ma iryiy.
Irkeb naniy belen katenbe, ‘Kolgebe kamyin gega, sopte waya geb wake hurkure,” inern
bekkende mere iryin. 22 Gega urmiy kurun gore wol hepbe, ‘Ga nura. Nebe dama budam
wor po gayen metey alge yara hen metey ten gunen himyen. Irde merege kura ma pel
irde himyen. Goyenbe dapna malinen meme foyen gwahade kura muy ma nunke kadne
yagoya kan nene amay hitiriy. Hubu wor po! 30 Gega urge gobe horage yade kun bere
niy tey yemeyde pasi irde wakeb yer mur goke tegbe bulmakaw foner firfurnen mayde
kan unhal” inyiy. 31 Irkeb nanin belery wol henbe, ‘Eke, gebe neya huginen haryen. Irde
det kurun nigen gabe tumnarn gigen ala po. 32 Goyenpoga kolge gobe kamyin gega waya.
Irde bana kuriy gega gago kenhem. Ningeb wake hurkun kolge waya goke amayen nurde
binge nere,” inyin,” yiriy.

16

Kame nin dufay hen gitik ten ten gote siraw mere

1 Be, Yesu gob komatmiy yago sopte maya mere mat gaha yinyin: “Al kura
samuyminya detminya budam kurun goyen doyar yirde nunyer yen metey al kura tiriy.
Irkeb al gore det goyen doyan yirde hepyabe doyan alminde samuyya detmin yago goyen
yad hibut yirde hinhin. Al beley gwaha tey hike keneybe kuy doyan almip hitte tagal
unamip. 2Irkeb mere go nurdeb al goke yirin. Kuy kenkeb, ‘Dahade geb ulger mere
uguy po forok yen han? Metey dahade wor po tey hayen goyen kuy kepkela asande kay
taway nuneyn gab momon nirayiy. Detne yade hibut yirde hayen kenem gakira tiyen
geb,’ inyin.

3 “Be, gwaha inkeb meten almin gobe dufayminde po, ‘Doyay alne belen nakira tiyey
tiya geb, daha tiyen? Nebe sinare meter tey tey tarennem mon. Irde al hoyarn det kanan
yird yird niy wor memyak nurde hime,’ yirin. 4 Be, meten al go dufay hen henbe dufay
kura forok yekeb, ‘Nebe gwaha gwaha tiyen. Gogab doyan alne beler nakira tikeb faran
yureyy mar gore hoy nirde igiy igiy nirnayiy,” yey nuryin. > Irdeb doyay alminde samuny
kame ga wol hetek yen yawaramin mar goyen yunkuren yupkuren keya heke wayamir.
Irkeb mehende wayyin al goyen, ‘Gebe det dahade wor po wol hen untek ha?’ inkeb ¢ al
goreb, ‘Olip fimin 3,200 lita gwahade untek hime,” inyin. Irkeb meten al goreb, ‘Aran po
keperde asange ga ten 3,200 lita go mekerdeb 1,600 lita kaya,” inyiy. 7Irdeb al hoyan kura,
‘Gebe det dahade wol hen untek ha?” inyin. Irkeb al goreb, ‘Nebe wit 3,600 kilogram geb,’
inyin. Irkeb meter al goreb, ‘Asange ga ten 3,600 kilogram go mekerdeb 2,800 kilogram
kaya, inyiy. 8Irkeb doyay al goreb meten almin belen kame hen henmin ge nurde usi
kurun tiyyiy goyen nuryin. Irdeb buluy wor po nuryiy gega, al gore kame daha mat hen
yen dufay hirin goyen bebak tenbe, ‘Al gobe dufaymin yan be,’ yiriy.

“Be, gwahade goyen po, alya bereya kidoma bana hen megen nin mata po ten hay
marbe kame gwaha mat hitek yen megen nin samuy yade meter ten tey goyen kenkela
wor po nurde han. Gega Al Kurunyen mere hulsi yara goyen bana hay marbe kame hen
heymin ge gitik ma teny hay. 9 Ningeb gago dinen hime: dey Al Kurunyen mere hulsi
yara goyen bana har) marbe megen nin samuytiy yay kenem det kuran amu hen hay mar
goyen yuney yepya awalikde hinayin. Irkeb kame Al Kuruy hitte hurkukeb faray yurde
hinayin mar goreb gargar dirde hinayip. 1° Nipgeb megen niy samuy Al Kuruy beley
duntiy goyen mali mali ma irde hinayiy. Al kura det diryen muy tiyyen gega, kepkela
po doyap irde hiyen al gobe det kuruy tiyyen goyen wor gwahade po iryey. Munay
al kura det dirpen muy tiyyen goyen kenkela ma doyar irde mali mali iryen gobe det
kuruy tiyyen goyen wor mali mali irde buluy iryen. 11 Ningeb megen nin samuy duntiy
goyen kenkela ma doyarn yirde hinayin gobe kame Al Kurun belen samuy fudinde igin
goyen dunke daha mat doyay yirnayin? 12Irde al kurate det kepkela ma doyay yirde



Luk 16:13 127 Luk 16:31

haga yirnayin gobe daha matbe Al Kuruy beley tontiy igiy yird yird det dunyen? Epte
moy).

13 “Be, al kura epte ma wawuy upkurende po doyay al irawa niy metey tey yunyen.
Epte moy wor po. Gwaha titnenybe doyan al kurabe harhok unyen. Munan kurabe
amaney nurd uney kepkela awalik irde hiyen. Ningeb gwahade goyen po, epte ma Al
Kurupnya horaya tumpande metey tey yunnayin,” yinyin.

14 Be, Farisi mar hora niy uguy po nurde hinhan gore Yesu mere tiyyiy go igin ma
nurdeb hinmay faykek iramin. 1> Irkeb gaha yinyin: “Den gayenbe al dilindebe ney al
huwak usi tey hay gega, Al Kuruybe bitiy bana goyen denep hi. Ningeb al beley dabe
det kuruy wor po yey nurde hay gobe Al Kuruy dilindebe igiy ma wor po yeney hi.

16 “Be, Moseyen sabaya Al Kurunyen mere basan marte saba asande katin gobe tagalke
wan way Yon Baptais hitte hiyuy. Gor matbe mere igin Al Kuruy belen alya bereyamin
doyan yird yird goyen tagalde tukuke nurdeb daha mat Al Kuruy beley doyay yirde hi
goyenter kutewon wor po yen nurde al budam kurut yen hay. 17 Gega Moseyen saba gote
minbe hubu hitiy yeny ma nurnayin. Nagkinya megenyabe hubu hiriryen gega, Moseyen
saba gote mere bilmin unkuren mun kura bana ma kuyer). 18 Ningeb al kura berem takira
ten bere hoyay tiyyen al gobe Al Kuruy dilinde leplep mata tiya yen kinyen. Irde al kura
bere uy beley takira titiy goyen tiyyenbe al go wor Al Kuruy dilinde leplep mata tiya yen

kinyern),” yinyin.

Al horam yanya Lasarusya

19 Be, Moseyen saba goke tepgbe Yesu belen maya merere Farisi mar gaha yinyin: “Be,
al kura goyenbe horaya samunya budam wor po geb, uliy umna igin bukkepya digulakya
suluk yirke bukken yara hitin goyen po yerde gasupmin iginde po hey huginen dulamiy
igiy igiy po tey hinhin. 20Be, hora minyar al gote yare hurkuy hurkuy belen mohondeb
al buninen kura denembe Lasarus goyen tukuy gor kerkeb al kun war ten hikeb det nin
kanay yirde hinhin. Yepbe usu belen po epte ma irtin hinhin. 2! Be, hora minyay al
gore binge nene diknen yukun yimiynin ten hikeb Lasarus belenbe nemewon yey yenen
hinhin. Goyenbe kura murn ma unke nen hinhin. Irkeb kulu belen manan way ulinde usu
bidak goyen melak urde hinhan.

22 “Be, Lasarus go gwahade po hen hepybe kamyin. Kamkeb Al Kurugyen miyon beley
war) tonen tepbe Al Kurunyen gasuy Abraham hinhinde gor tukamin. Be, hitney tenbe
hora minyan al goyen wor kamke ter) mete tiyamin. 23 Be, al gote tonepbe kak alare kur
gorbe uliy misiy kuruy wor po katey hinhin. Irde gor mat nagkenepbe Abrahambe gisaw
wor po kinyin. Lasarusbe Abrahamya hike kinyin. 24 Gwahade kenenbe hoy irdeb, ‘Asi,
kak ala bana ga hen henbe ulne misin kuruy katen hime geb, buniney nirdeb Lasarus
ten kerke katen hanin faw fe bana kerde tawan melakne bida iri,” inyin. 25 Gega Abraham
belen wol hepbe, ‘Dirinne, ga nura. Megen hinhanyabe det igin igiy yade goke po amay
hey hinhan geb, gayenterbe ulge misin kurun katen ha gogo. Munan Lasarusbe ulin
misin kuruy katey hinhin geb, wan garbe gasuy iginde hen biy yurum hen hi. 26 Goyenbe
g0 po mon). Geya nenya kahaltebe feren dukun kuruny wor po hi geb, ney hitere gar mat
epte ma ge ha bana goy kutek. Irde ge hare gor mat gar way warn wor epte moy geb,’
inyin. 27 Gwaha inkeb al gore wol henbe, ‘Asi, ningeb bada her Lasarus ter kerke megen
adoner yare kurkuyen. 28 Irde kolne yago siptesoyon gor hay geb, kuy hayhay yiryey.
Mongo yen wor ulin misiy kuruy tey ten gasunde gar wanakkek geb,” inyin. 29 Irkeb
Abraham beley wol heybe, ‘Kolge yagoy yaha? Gorbe Moseyen sabaya Al Kuruygyen mere
basan marte saba asande katin han gogo geb, goyen kenkela yenen bebak tey hinayin,’
inyin. 30 Irkeb al goreb, ‘Mon, asi. Gore po epte moy. Al kura kamtinde mat sopte
huwarde kun saba yirke gab igiy mata bulunmiy yubul ten Al Kuruy nin bin mulgarn
henayin,” inyin. 3! Gega Abraham belenbe, ‘Moseyen sabaya Al Kurupyen mere basar
marte saba asande katiy goyen nurnayin gega, binde mat fudinde yen) ma nurde gama

ma irnayin gobe al kura kamtinde mat huwarde kuy saba yiryen wor epte ma meremir
nurnayin geb,” inyin,” yirin.

17

Mata bulun belen Al Kurun nin hekken nurtek goyen bulun irde hay
(Matiyu 18:6-7,21-22; Mak 9:42)
1Be, Yesu belen komatmin yago goyen gaha yinin: “Mata buluy titek dufaybe al binyan

huginen forok yen tunay yurke katen hinayin. Ningeb al kura mata buluy tike al hoyap
belen go kenen mata goyen gama irnayinbe mata buluy min uryey al gobe Al Kuruy
belen kanduk kurun wor po unyen geb, goke buninen nurde hime. 2 Ningeb mata buluy
min uryey al gobe al dufaymiy hako hinayin goyen buluy iryenkek geb, hora kuruny kura
bininde fen ten makan alare temeytek yara. Gogab al gobe kame kanduk buluy kurun
wor po goyen ma kinyen. Munarn mata go tey) kamde manhan gote murungem buluy
wor po kenwor. 3 Ningeb kenkela dufay her ga mata tey hinar ko. Irde kadtin kura mata
buluy tike kenepbe, ‘Mata go bulun taha,” inen goke inen tinayin. Irkeb mata bulupmin
tubul tey Al Kuruy niny bin mulgan heke kenenbe den wor goke ma nurnayin. 4Irde al
kura napkahal upkurende goyen po buluy gird tebay girde wan pohogay girde tebay
girde hikeb halde uney hayin,” yinyin.

Al Kurun nin hekken nurd nurd mata
5 Be, Yesuyen mere basan marmin belen huwardeb, “Doyarn Al Kuruy, nenbe Al Kuruy
niy hekken nurd nurd dufay goyen taren moy geb, saniny po yira,” inamiy. ¢ Irkeb wol
henbe, “Dey gayen Al Kuruy nin hekkey nurd nurdtin gobe mastet he bilmiy dirgey
murn go gwahade hiyyenbe malberi he tul yetek moy goyen, ‘Filgininge manarn marde
kun makande huwara!’ inkeb gwaha po tiyyen,” yinyin.

Al Kurunyen meten alyen mata

7 Irdeb sopte gaha yinyin: “Be, dey kuruy ga hay gayen al kura metey alminbe kuy
metende megen ilyey daw ma kuy sipsip yar kura doyay yirde hiyen. Be, metey al go
gwaha tepy ten wakeb ge beley huwardeb, ‘Waya. Way keperke bipge niniy,” inayin?
8 Moy. Gwaha tityepbe, ‘Bigge kay nuna. Irde gigey gitik tepbe binge nene himekeyab
doyan nirde hayin. Irde kame gab ge wor dula tiyayip,” ma inayin? ® Munay metey al go
meten kurun tey wakeb goke doyan almin belen amanen nurde unenbe mata igiy wor po
kura iryen? Moy. Gwahade mon. Metey al gobe metey titek goyen po tiya yey nuryey.
10Ningeb den wor Doyarn Al Kuruy beley meter dunyen go pasi irde wanbe, ‘Ney gahade
gare metey alge hetek moy gega meten alge deran. Nipgeb nepbe meten go titek mar
beley po titiy geb, goke murungem duna ma gintek,” innayin,” yinyin.

Busuka minyan al 10 sope yiryin

11 Be, Yesu go Yerusalem kwe yen kuy hinhin geb, kun hepya Samaria nanaya Galili
nayayat megen biptiyay kun hinhin. 12 Be, kuy kuy tiyun kura goyen binde hekeyabe al
10 kura busuka minyarn gore kenenbe gisaw yara huwardeb 13 hokde po, “Doyay Al Kuruy
Yesu, buniney dirde faray dura!” inamiy. 4 Irkeb Yesu belen yenenbe, “Al Kuruy belen
guram diryey niy kunay. Kuy Al Kuruy doloy ird ird mata doyay mar dilinde henay.
Irkeb denenbe, ‘Igin hahay,” dinnayiy,” yinyin. Irkeb kuy henya belenbe busuka ulinde
goyen hubu hamiy.

15 Be, al upkurenbe ulinde busuka go hubu her sikker igin heke kenenbe amar wor po
hey kawan po Al Kuruy turuy irdya irdya Yesu hitte mulgay hirin. 1 Way Yesu keneybe
kahay minde dokolhoy yuguluy tey turuy irdeb, “Igin wor po nurde gunhem,” inyin. Al
gobe Samaria niy al. 17 Irkeb Yesu belegbe, “Dey al 10be tumpay igin hahay. Munapy al
9 gobe dare han? 18 Dahade geb Yuda marbe igin hahay goke mulgan hey way Al Kuruy
turuy ma irhan? Irkeb al miy hoyay gare po mulgay hey way gwaha tiya?” yiriyp. °Irdeb

al go, “Gebe Al Kuruy nin dufayge tarey irha geb, gogo Al Kuruy belen sope gira. Ningeb
iginge huwarde kwa,” inyin.

Al Kurun belen alya bereyamin doyan yird yird nalube wayyern

20 Be, nalu kurarebe Farisi mar kura gore Yesu hitte wagbe, “Al Kuruy beley doyay
dirde hiyer yitin gobe daha nana ga forok yiyyen?” inen gusupay iramiy. Irkeb wol
hepbe, “Al Kuruy belen doyan dird dird gobe den belen kenkelak diltinde kawan po kener
hikeya ma wayyern geb. 2! Al Kuruy beley doyar dirde hiyey yitiy gobe bikken den hitte
forok yiyun. Ningeb al kura belen gago ma iro go yeke goya go ma yennayiy,” yinyin.
221rdeb komatmin yago goyen gaha yinyin: “Ne Al Urmin gayen kame mulgan hen wary
wan nalu goyen den belen kentewon wor po yey nurde har. Gega depbe nalu goyen go
ma kenenya kamnayin. 23 Goya goyenbe al beler), ‘Doyarn her hite al gobe iro go ma gago,’
yenayin. Gwaha yeke goya meremiy ma gama irde kun hinayin. 24 Ne Al Urmin gayen
way warp nalu gobe dagamel bemel tike nana fay urde tukukeb megen muruy kurhan
mat kurhan mat kintin ala tey hapyen go gwahade. Ningeb gwahade goyen po, bemel
po wameke megen niy al tumnay nintiy ala tinayiy. 25 Gega hankapya wor pobe ne Al
Urmin gabe megen gar nin mar kuruy gare igin ma nenen pel nirde mununen buluy
buluy nirke ulne misiy kuruy katey kamen.

26 “Be, yen) mulgan hen wan wan nalu binde hey hikeyabe alya bereya belen bikker
Noa hinhin nalure mata tey hinhan yara tey hinayiy. 27 Noa hinhin goyenter alya bereya
kurun gobe dula niy po ten, kukuwa fe nene, al belen bere yade, wirin wer yade al yertek
ge po tegbe Al Kuruy niy ma nurde hinhan. Irde kuy kuy nalu forok yeke Noa hakwa
binde hurkuriy. Irke gab baray kigariy kuruy katyiy. Irde fe ala hey al miki kuruy gobe
mugol kiryin. Nipgeb ne Al Urmiy gayen way way nalure wor gwahade po tey hinayiy.
28 Be, goya goyenbe bikken Lot hinhin nalure alya bereya beley mata ten hinhan gwahade
goyen po ten hinayin. Go mar gobe tumnay dula po ten, kukuwa fe nene, damu mata ter,
yasuy ten, ya yago yirtek ge po nurdeb Al Kuruy nip ma nurde hinhan. 2° Gega kuy kupy
Lot go Sodom taun tubul tey kukeb goyare goyen po Al Kuruy belen kakya salfa hora kak
hey hitinya goyen nankinde mat fe wok irtinern irke katen taun kuruy gobe kumga tern
pasi po iryin.

30 “Ningeb ne Al Urmiy gare kame kawan megen gar way way nalure wor mata
gwahade goyen bemel po forok yiyyen. 3! Ningeb go nalure goyenbe al kura yamin
hende hiyepbe detmin ge nurde epte ma wor po arapen katery yamin bana hurkuyen.
Irde al kura metenminde hiyey al gore wor detmin ge nurde epte ma wor po kup yern
yare kuyern. 32 Be, Lot beremde baragbe nurde hay gogo. 33 Ningeb al kura, ‘Daha mat
hen henne igin wor po hiwi,” yen) megen nin samuy yad yad nin po dufay hen hiyern al
gobe gasun bulupde kuyen. Munar al kura gwaha ma ten hiyenbe gasuy iginde kuyer.
34 Ningeb fudinde wor po dinen hime. Go nalu forok yiyyen goyenterbe al irawa kura
gasuy unkurende firiryen. Irkeb al unkurenbe Al Kurun beley tiyyen. Irde kurabe tubul
tiyyen. 35-3¢Irde go nalu goyenter bere irawabe palawa irye yen wit bilmiy hora po karka

ten hikeya bere unkurenbe Al Kurun belen tenbe kurab tubul tiyyey,” yinyig™ 37 Irkeb
komatmin yago beley huwardeb, “Dare yubul tike hinayin?” inkeb Yesu beley wol hepbe,
“Det kamtin hiyendebe det kamtiy nen nen nu belery warn nen pasi heny hanyen. Gwahade
goyen po, yubul tiyyen mar gobe kamde pasi po henayin,” yinyin.

18

Al Kurun gusunay ird ird nin bada ma henayin
1Trdeb Yesu belen komatmin yago goyen huginen Al Kuruy mere irde irde nin bada ma
henayiny yen maya merere gaha yinyin: 2 “Be, taun kura goyenterbe mere nurd nurd al
kura gor hinhin. Al gobe Al Kuruy kafura ma irde hiyen. Irde al hoyan wor palap ma irde

* 17:35-36: Asay hoyandebe gahade hi: 36 Irde al irawa kura metende hey metey tey hikeya al ugkuregbe Al Kuruy
beley tiyyen. Munay kurabe tubul tiyyen,” yinyiy.

hiyen. 3Be, beretap kura taun goyenter po hinhin gore huginen yen hitte wanpbe, ‘Al ugun
po asogo nirde buluy nirke kandukyen nurde hime geb, faray nurde sope irde nunayin,’
iney karyaney irde hinhin. 4 Be, mere nurd nurd al go hapkapyabe kenen wasak po tey
hinhin. Gega bere gobe watinde po hike kenen kenenbe dufaymindeb, ‘Nebe Al Kuruy
kafura ma irde al hoyan wor palap ma yirde hime. 5 Goyenpoga beretap gobe parsaynen
wor po nirde hi geb, bada her faray urer. Mongo go po way nenke nenkeb pinen buluy
wor po niryenkek geb,’ yirip,” yinyin.

¢ Irdeb Yesu go sopte po, “Be, mere nurd nurd al gobe al igin mon gega, mere tiyyiy
go nurhan? 7 Al buluy wor gogo gwaha tiyyin. Ningeb Al Kuruy igin wor po gobe al
kura nigen al yen basina yirtiy gore huginen wawuyya napkahalya faray dura inen esen
urde karyaney irde hinayin gobe faran ma yuryen? Moy, hen ga ma faray yuryen geb.
8Fudinde diney hime. Al Kurunbe nigen al yen) basina yirtiy gobe bemel po farar yuryen.
Irkeb asogomin belen buluy yirkeb kanduk yeney hinayin goyen hubu henayiy. Gega ne
Al Urmin gare sopte wayer nalure goyenbe Al Kuruy niy hekken nurde huginen gusunan
ird ird mata goyen alya bereya hitte hiyen ma dahade?” yinyin.

Farisi alya teks yad yad al gote maya mere

9 Be, al kurabe, “Nen po gabe al huwak,” yenbe al hoyan kurun gobe buluy yinen
hinhan. Niggeb go mar go dilinde huwardeb matamin goke Yesu bele maya mere
gahade yirin: 10 “Be, al irawa kura goyen Al Kurun mere irye yenbe Al Kurupyen ya
balemde kwaryum. Al kurabe Farisi al, munar kurabe Roma gabman nirn teks yad yad al.
11 Be, Farisi al gore Al Kuruny mere irdeyabe yingen ge yenbe, ‘Al Kurun, nebe al hoyan
belen mata ten hagyen gwahade mon. Nebe kawe ma tey himyen, usi ma tey himyen,
kudin mata ma tey himyen, irde bere hoyan kura duwan ma irde himyen. Irde teks yad
yad al iman ima hi gwahade morn geb, goke amanen nurd guney hime. 12 Nebe metey
napa upkurey bana goyen ge niy dufay hewe yen nankahal iraware binge kutna irde
himyen. Irdeb det yade himyen kuruny goyen goke aman henbe merege gama irde pota
yirde buda 10 yirdeb ugkurenbe ge niy pel irde himyen,’ yirin.

13 “Gega teks yad yad al gobe matamin ge kandukyen nurde Al Kuruy mere ird ird
gasuy bana hitek moy yen nurde kame beleny huwarde Al Kuruny mere iryiy. Goyenbe
mata bulunmin ge memya wor po hen kotan kay hende nagkenenya mere irtek mor yern
nuryin. Irdeb urguny kan mata bulugpmin ge bunigen nurde yingen dumuy maydebe, ‘Al
Kurun, nebe mata buluy al geb bunigen nurd nunayin,” inyin. 4 Ningeb fudinde diner
hime. Teks yad yad al gobe Al Kuruy dilinde wukkery wor po hepbe yaminde mulgar her
kurin. Munay al kura gobe hubu. Gwahade geb, al kura yingen turuy iryen al gobe Al
Kuruy belen denem mopy irke memyak nuryey. Munay al kura yingen ge, ‘Nebe al igip
moy,” yiyyen al gobe Al Kuruy beley deyem yay iryey,” yinyin.

Dirin muknenya Yesuya
(Matiyu 19:13-15; Mak 10:13-16)

15 Be, alya bereya belern), “Dirin mukner Yesu hitte yukuteke hanin kerde yunen guram
yirde taren yiri,” yen dirinmin yago yawan hinhan. Irkeb Yesuyen komatmin yago belen
mel goyen yenenbe yiney tey utay yiramiy. ¢ Gega Yesu belen dirin muknen go hoy
yirdeb komatmir yago goyen, “Daniy utay yirde han? Yubul tike ne hitte wanan. Diriy
gahade gab yingende saninde epte mon geb, huginen naninya miligyat haniy doyan po
hapyen. Ningeb gwahade goyen po, al kura diriy gahade yara hey Al Kurupyen taren nin
nakenen hiyen al gobe Al Kurun beley alya bereyamiy doyay yirde hi bana gon hiyen.
17 Fudinde dinen hime. Al kura diriy gwahade ma hey Al Kuruy hitte kwe yiyyenbe Al
Kuruy belen alya bereyamin doyar yirde hi bana gon epte ma hiyen,” yirin.

Doyan al kura samuymin budam wor po gore Yesu wan kinyin
(Matiyu 19:16-30; Mak 10:17-31)

18 Be, doyay al kura gore huwardeb, “Tisa, gebe saba al igin geb, momon nira. Daha ten
gab Al Kurupya huginen hen hen goyen nere hiyyen?” iney gusupay iryin. 1°Irkeb Yesu
belen wol hepbe, “Nebe saba mar megen niy kura gwahade yen nurdeb al igiy ninha?
Nebe megen nin saba mar al gwahade mon geb. Megen niy albe igin migmon. Al Kuruy
mur po gab al igin geb,” inyin. 20 Be, gwaha inepbe, “Al Kurupgyen saba Mose unyinbe
nurde ha gogo. ‘Bere hoyan kura duwan ma irde hayin, al ma gasa yirke kamnayin, kawe
ma tiyayiny, merere huwaryey al faray urhem yen, ma tagal unhem yey mere upul ma
tiyayin, nanakeya momkeya palap yirde hayin,” gwahade katiy geb, go po gama irde
hayin,” inyiy. 2! Irkeb al goreb, “Mere kurun gobe dirinde mat po kenkela gama irde
wan war gayenter wor gwahade po ten hime,” inyin.

22 Be, Yesu belen mere go nurdeb, “Gega mata ugkurer kurabe tubul ten ha. Ningeb
kun samunge yago kurun go yade al yunke damu tike gote murungem yadebe al buninen
det nin amu hen han mar goyen yunayin. Gogab kamebe Al Kuruy belen gote murungem
igin wor po gunyen. Irde gab warn gama nirayin,” inyiyg. 23 Irkeb al gobe samunmir
budam wor po geb, mere go nurdeb binde kanduknery wor po nuryin.

24 Be, al go gwaha tike kenenbe Yesu belen kenen henya, “Al samunmin budam wor
pobe Al Kuruy belen alya bereya doyay yirde hi bana gon hen henminbe metenen wor
po. 25 Dapya kuruny kamelbe det haray haray kutum yamer dirgen wor po goyen bana
epte ma hurkuyen. Gwahade goyen po, al samugmiy budam wor Al Kuruy belen alya
bereyaminy doyan yirde hi bana gon epte ma hurkunayin. Ningeb det irawa goyen
tumnande meteney. Gega daminbe metenen wor po yen nurde hay? Al samuymiy
budam gobe metenen wor po geb,” yinyin. 26 Irkeb al mere go nuramin mar goreb,
“Ningeb Al Kurunbe ganuy mar po ga yawaryen?” inamir. 27 Irkeb Yesu beley wol hepbe,
“Det kura al beley irtek mon goyen Al Kurupbe igiy ala po iryen geb,” yinyiy. 28 Irkeb
Pita belen huwardeb, “Nenbe gama girniy yey detniniy kuruy goyen yubul titiy,” inyiy.
29 Irkeb Yesu belen wol henbe, “Fudinde wor po diney hime. Al kura Al Kuruy beley
alya bereyamin doyay yirde hi bana hey hen ge tenbe yamin, berem, kuliy yago, milinya
naninya, dirnen wepya yubul tiyyen gobe 30 megen gar henya gote murungem budam
yawaryer). Irde kame kame wor Al Kurunya huginen hen hen goyen manay tiyyen,”
yinyip.

Yesu belen yingen kamde kamde nin sopte tagalyin
(Matiyu 10:17-19; Mak 10:32-34)
31Be, Yesu go mere basan marmin 12 go hoyan muy po yukunbe gaha yinyin: “Nepbe

Yerusalem hurkutek geb. Irdeb Al Kurunyen mere basay mar belen Al Urmipbe gwaha
tiyyen yen asande kayamin goyen tumnan fudinde po forok yenayiy. 32 Ningeb gor niy
mar belen ne Al Urmin gayen nade al min hoyay Yuda mar moy haninde nernayiy.
Irkeb yen belen bak mununey hinmay nirde nanyan nirde meyan nirde usulak tenbe
mununke kamen. 33 Goyenbe kamende mat yerepkek hekeb sopte huwarey,” yinyip.
34Irkeb komatmiy yago gobe Yesu mere tiyyin goyen bebak ma po tiyamin. Mere gote
minbe banare po hinhin geb, goke kura yihi yen ma nuramip.

Yesu belen al dilin titmin sope iryin
(Matiyu 20:29-34; Mak 10:46-52)

35 Be, Yesu go kuy kuy Yeriko taun binde hen hikeyabe al kura diliy titmin goyen beley
sipakde keperde al det niy kapay yirde hinhin. 3¢ Be, al buda kuruy go mere neldok tey
belpenger ker urde way fole irde hike nurdeb, “Gabe da irde han?” yen gusunay yiryiy.
37 Irkeb, “Nasaret nip al Yesu go goyen way kuy hi,” inamin. 38 Irkeb al gore hokde po,
“Yesu, Dewit urmin), buniyey nirde faray nura be!” inyin. 3 Gega al way yey turte hamiy
mar gore iney ten, “Bada hawa!” inamin. Gega bada hitpenbe uguy po hok yepbe, “Dewit
urmiy, buniney nirde faray nura be!” inyin. 40Be, Yesu go al gote mere goyen nurde gor
po huwardeb, “Al go tey gar wanay,” yinyin. Irkeb al go tawakeb Yesu beley, 41 “Daha
niri yey nurde ha?” inkeb al gore wol heybe, “Doyay Al Kuruy, nankenmewoy yey nurde

hime,” inyin. 42Irkeb Yesu beley, “Ne niy hekken nurde ha geb napkena,” inyiy. 43 Irkeb
goyare po dilip bak yekeb napkinyin. Irdeb Al Kuruy turuy irdya irdya Yesu gama irde
kuy hinhin. Be, al mata go dilinde kenamin mar wor Al Kuruy turuy iramip.

19

Sakius
1Be, Yesu go Yeriko taun bana hurkunbe bana gon kuy hinhin. 2 Taunde gorbe Roma

gabman nin teks yad yad marte doyar al kura hinhin. Denembe Sakius. Yenbe samuymin
budam. 3 Al gobe Yesube al dahade goyen kenmewor yen nurde hinhin geb, kun kene
yen kurin. Gega yepbe al dolfon geb, al buda kuruny gore pet pet irkeb gwaha mat kura
Yesu goyen kentek mon hirin. 4 Gwaha tepbe, “Yesube gayan wayer tiya go,” yen nurdeb
mehen hen kunbe, “Gor mat ga kenen,” yenbe sikamo he hende hurkuy gor hinhin.

5Be, Yesu go kun yen hinhin turte gor henbe kotan kapbe, “Sakius, hankabe gere yare
hen. Ningeb aran kata,” inyin. ¢Irkeb aray po katenbe amanen nurde pere irdeb, “Iginge
wake yare kure,” inyin.

7 Be, Yesu go gwaha tike kenepbe al buda gor hinhan goreb, “Al gob mata buluy al
inen hanyen gega, al goya awalik here yen kwa,” yen binde gwahade nurdeb highirun
tiyamin. 8 Goyenpoga Sakius belen huwardeb, “Doyay Al Kuruy, ga nura. Dawetne kurun
gayenbe kahalte po pota irde al buninen det nin amu her hay mar yuner. Irde al kura usi
matare hora gwahade kura yawarmiriy kenem gwahade po wawupy siptere wol hewen,”
inyin. 910Irkeb Yesu belen wol henbe, “Ne Al Urmin gabe alya bereya Al Kuruy tubul
tey gisaw kutin mar goyen nankenen yumulgay tiye yer wamiriy. Ningeb al gayen wor
Abraham urmin geb, hanka gabe Al Kurun hitte tumulgay tihim,” yiriy.

11 Be, al gor gabu iramiy mar belen mere go nurdeb dufayminde, “Yesube Yerusalem
binde hihi geb, Al Kuruy belen alya bereyamin doyay yird yird matabe hery ga mor forok
yewery) tiya,” yen nuramin. Irkeb Yesu belen mel gote dufaymin yenen bebak tenbe maya
mere mat gaha yinyin: 12 “Be, al denem yan kura doyarn al kuruy hen hen ge, ‘Napa
gisaw kup doyap al kurun nirke gab nananer mulgan hewern),” yen nuryin. 13 Irdeb kwe
yenbe meten marmiy 10 hoy yirdeb gol hora yupkurey yunkuren yunenbe, ‘Ne gar ma
himekeyabe hora gore gwaha mat meten yunteke tolok henayiny yen nurdeya metern
tinayin. Irde kamebe mulgalj hen denern,” yinepbe kuriy. 14 Gega al yende nagare niy
belen al goke igin ma nuramiy. Irde al kura yinke wakeb, ‘Den manay nana gisaw al go
kunde gor kunan. Kulgbe gor niy mar yeneljbe al goke yinnayin. Nepbe al gore doyay al
kurunniniy hey hey ge igin ma nurde hite yinnayin,’ yiney mel go hulyag yirke kwamnj
15 Gega al go doyarn al kuruy henbe mulgay hiriy. Irdeb meten marmin hora yunyiy
goyen gore metey tey kura muy tolok daw iray yenbe yen ge yeke wayamin. 16 Irkeb
al mehende wayyin goreb, ‘Doyar al, nebe gol hora upkuren nunariy goreb gol hora 10
forok yirmin gago,” inyiy. 17 Irkeb doyay al kuruy goreb, ‘Gebe metey igin wor po tiyarn
geb, gebe meter al igiy. Det dirpen gunmiriy goyen kenkela doyay irany geb, gebe taun
10 gunmeke gote doyay al hawayin),” inyiy. 18 Be, meten al kura wor wanbe, ‘Doyan al, gol
horage upkuren nunarin goreb siptesoyon yirminy gago,’ inyin. 1° Irkeb doyay al kuruy
belen amanen nurde wol henbe, ‘Gebe taun siptesonony gayen gunmeke gote doyarn al
hawayin, inyiy. 20 Be, metey al kura sopte wapbe, ‘Doyan al, gol horagebe gago. Amil
parwekde mala tey bana kirmiriy. 21 Gebe al misinen yan wor po. Det gere moy goyen
mali po yade hayen. Irdeb binge ge ma hartin wor mali po yade hayen. Ningeb ge nip
kafura heny himyen,” inyin. 22Irkeb doyay al kuruy belen wol henbe, ‘Gebe meter al
buluy wor po. Merege go po tumulgay tey guney tihim geb. Nebe al misinen yay nurde
nuney ha gogo? Det nere moy goyen mali po yade himyen, irde binge ne ma hartiy
goyen wor mali po yade himyen ninha. 23 Al gwahade yen nurdeb daniy horanebe hora
yerde hapyen yare ma kerarin? Moy manhan mulgay hey wagbe horane tolok hitinde
temewon),” inyiy. 24Irdeb al goyay huwarde hinhan mar go, ‘Gol hora go gorarn irde
ten metey al gol hora 10 yiruy al go unnay, yinyin. 25 Gega al buda gore wol hepbe,

‘Doyay al, yepbe gol hora 10 minyan hi. Niggeb danin sopte untek?” inamip. 26 Irkeb
wol henbe, ‘Ga nurnay. Al det unke kepkela doyan irde meten kuruy tegbe iginen kuruy
forok yiryen al gobe meten igiy tey hiyey goke tebay det yawaryey. Munay det unke
kumhaka her iginery ma forok iryen al gobe yende det mun kura hiyen goyen wor goran
irke det minmorn wor po hiyyern. 27 Be, ne beley doyan almin hen hey ge igiy ma nuramiy
mar gobe asogone ningeb, yaway delner gar gab gasa yirke kamnay,’ yinyin,” yen Yesu
belen gwahade tagalyin.

Yesu belen Yerusalem bana hurkurin
(Matiyu 21:1-11; Mak 11:1-11; Yon 12:12-19)

28 Be, gwaha yiriy go kamereb Yesu go Yerusalem hurkun hinhinde geb, kuy hinhin
po. 29 Be, Betfageya Betani taunya gobe nana dopker kura denembe Olip dondoy inern
hapyende gor hinaryum. Ningeb kun gor forok yetek hen henbe komatmir irawa hulyar
yirdeb, 30 “Kuri. Kuy tiyun kurare iror forok yenbe donki fonen al dirin, al kura go hende
ma kuy hitiy goyen fey titiy kiniryen. Irdeb kan go hol irde tey wayiryen. 3! Al kura
belen, ‘Daniy kay tugu ten har? dinkeb, ‘Doyan Al Kuruy belen goke yihi,” iniryen,”
yinen hulyay yiryin.

32 Be, Yesu belen al yad yerke kwaryum gobe kun Yesu beley yirin gwahade po
kenaryum. 33 Irdeb dopki go kapy tugu ten hikeyabe yewek yago belen, “Daniy donki
go tugu tey har?” yiney gusupay yiramiy. 34 Irkeb wol hepbe, “Doyan Al Kuruy belen
gake yihi,” yaryum.

35 Be, dopki go Yesu hitte tawanbe ulinhormiy yugu ten yade dopki go hende
ugamdebe Yesu tey go hende keramiy. 3¢Be, Yesu go donki hende kun hikeyabe al beler,
“Doyan Al Kuruny wan hi,” yenbe ulighormin yugu tey belenyan ugamde tukamir. 37 Be,
belen gama irde kun kuy Olip doydonde mat Yerusalem kurkun kurkun belen hekeb
komatmin buda kuruny goreb bikkey mata tigen forok yirke yenen hinhan kuruy goke
amarner nurdeb hekhok ten Al Kurun turuy irde gaha yamin:

38 “Al Kurunyen depemde doyan al kuruy waya gabe Al Kurun belen guram irde igin
iryey!
Al goke Al Kurupyen gasunde hany marbe biy kamke igiy hinayin.
Irde Al Kuruy depem turguy yay irnayiy,” yamin.

39 Be, Farisi mar kura al gabu irde kun hinhan bana gony hinhan goreb Yesuyen
komatmin yago beley gwaha tey hike igin ma nurdeb iney ten, “Tisa, komatge yago ga
igin ma tey han geb, yinke bada henay,” inamin. 40 Irkeb Yesu beley wol hegbe, “Fudinde
dinen hime. Yen bada henayinbe hora gare huwarde yen ten han gwahade tinayin,”
yinyip.

Yesu belen Yerusalem niy mar goke esirin

41 Be, kuy Yerusalem forok yetek hen hepyabe taun go kenenbe gor nin mar goke
buninen nurde esenbe gaha yirin: 42 “Yerusalem niy mar, denbe ganun belen faran
durke Al Kurupya awalikde hike bitin kamke igiy hinayin goyen hanka gayen nurwon
wor po yey nurde hime. Al gobe ne gago gega, nener bebak ma ten han. 43 Ningeb gote
kandukbe kame forok yeke kennayin. Goyenterbe asogotin belery mudunniy yen fulepa
marmin yawapgbe busaharnak yen milgu dirnayin. Irde megenya horaya yawarn tauntin
Yerusalem gote koya kurun goyen sina belen mat dan unke hurkuy koya kuruny goya
tupande hekeb kurhan mat mat tauntiy bana hurkunayin. 44Irdeb tauntinya dindikenya
tumnay mudunke kamnayiy. Yabe hora beley yirtiy geb, asogotin belen yupew yurkeb
hora unkuren mun kura kadom hende ma hiyen. Mata gobe Al Kuruy belen dumulgan
tiye yen wayyin gega, kenen bebak ma ten hay geb, kanduk gogo forok yiyyen,” yirin.

Al Kurunyen ya balem bana hurkurin
45 Be, Yesu go Yerusalem taun bana kuy Al Kurupgyen ya balem bana hurkuriy. Irdeb
al det yawar ya kurun bana goy yerde damu tike hora yade hinhan mar goyen yiner ten
yakira tiyyin. 46 Irdeb, “Al Kurunyen mere asande katinbe, ‘Nere yabe mere nird nird

gasup,’ yitin hi. Gega danin geb den belen kawe marte bana kup kup gasup irde han?”
yinyip.

47Be, Yesu go napkahalmin nankahalmin ya balem bana goy al saba yirde hinhin. Gega
Al Kuruy dolor ird ird mata doyan marte karkuwanminya Moseyen saba maryabe Yuda
marte doyay marya beley maynin yen kurut yen hinhan. 48 Goyenbe al buda kuruy gobe
Yesuyen mere nurtek yirkeb yen hitte po way gabu irde hinhan. Ningeb maytek belyen
kura ma keney hinhan.

20

Yesube ganunyen tareyde mata ten ha inamin
(Matiyu 21:23-27; Mak 11:27-33)

1 Be, gwaha irkeb nalu kurarebe Al Kurunyen ya balemde kuy koya belen milgu
irtin bana gon al way gabu irde hagyen sawsaware gor kurin. Irdeb al gor gabu irde
hinhan goyen saba yirde Al Kuruy belen yumulgay tey ten mere igin goyen tagalde
hinhin. Gwaha tey hikeyabe Al Kuruny dolon ird ird mata doyan mar pris buda gote
karkuwaypminya Moseyen saba maryabe Yuda marte doyay mar parguwakya belen Yesu
hitte wayamiy. 2Irdeb, “Momon dira. Ganuy beley igiy ginke mata kuruy gayen tery ha?”
inen gusuparn iramiy. 3 Irkeb Yesu belen, “Ne wor gusunan kura direy tihim geb. 4 Yon
Baptais belen al baptais yirde hinhin gobe Al Kuruny ma megen nin al kura beley igin
inkeb meten gogo tey hinhin? Momoy nirke nure,” yinyin. 5> Gwaha yinkeb mel gobe
yingen uliy sege irdeb, “Al Kuruy belen inke meten go ten hinhin intekeb, ‘Daniy geb
meremiy goyen fudinde yey ma nurde hinhan?’ dinyer. ¢ Munay al belen) inke meter
tey hinhin intekeb al buda kuruy gab Yonbe Al Kurunyen mere basay al yen nurde han
geb, mereniniy go nurdeb biy ar yeke horare mudunke kamtek,” yamin. 7 Irdeb, “Yon
belen mata tey hinhin gobe al gore kura igiy inke tey hinhin yen) ma nurde hite,” inamir.
8Irkeb Yesu belen wol henbe, “Ne wor al gore igiy ninke mata kurun gayen ter) hime ma
dinen,” yinyipn.

Megen murungem damu ten hiyen gote siraw mere
(Matiyu 21:33-46; Mak 12:1-12)

9 Be, Yesu beley gwaha yinenbe maya mere mat gaha yinyin: “Al kura goyen wain
metenmin harde ep irdeb al hoyan goyen, ‘Wain metey gabe den ge mekerhem geb,
meten ten iginen hekeb metepne gote muruygem nunen hinayin,” yinepbe nana gisaw
wor po kunbe nalu ulyande gon hinhin. 1°Irde wain fiy yad yad nalu hekeb meter almin
kura ten kerke wayyin. Wan meten doyay irde hinhan mar goyen anutamin beley wain
iginen niy hulyay iryin goyen momory yirkeb tuwagin mat mayde takira tike duliy kuriy.
1 rkeb meten almin hoyan wor ten kerke wayyin. Gega yepbe mayde detmiy yuguya tey
kupson takira tike yen wor dulin mulgay hiriy. 12 Irkeb sopte po metey almin hoyan ten
kerke wayyiny. Gega yen wor mayde buluy buluy irde dagim yay irde tukun wain meten
sipare takira tike kurin.

13 “Be, metey gote miy al goreb, ‘Daha tiyen? Bada hey urne, bubulkupne wor po
gayen ten) kermeke kuyen. Yen daw gab palap irde wain iginen kura unke yawayyen,’
yenbe urmin go ten kerke wayyin. 14 Irkeb meter) doyan irde hinhan mar gore urmin go
kenenbe gwaha tininy yen sege irdeb, ‘Meten gate min al gote urmipbe gago. Kamebe
meten gabe yende hiyyen. Ningeb mayteke kamkeb meten gabe nende po hiyyen,’
yamin. 15 Irdeb al go tuluy tey sinare tukun mayke kamyin.

“Be, gwaha tiyaminy geb, metey miy al goreb daha yiryen? 16 Metey miy al goreb
mulgan hey way metey doyay irde hinhan mar go gasa yirke kamnayin. Irkeb metenmipy
go tey al hoyay yunke gore doyay irde uney hinayin,” yinyip. Irkeb al buda gor gabu
iramin go meremin goke igiy ma nurdeb, “Ge yaha gwahade gobe ney hitte epte ma wor
po forok yiyyen geb,” yamin. 17 Gwaha yekeb Yesu beley yeney kimin mat po, “Mata
gwahade ma forok yiyyen yahan? Goyenbe daniy geb Al Kurunyen asandeb,

‘Ya yird yird mar beler igiy moy yen nurde pel iramin hora goyen al hoyan beley tey go
hende ya sapin wor po iryin,” gwahade katiy hi? Tikin 118:22
18 Ningeb merene nurde kepkela bebak tinan ko. Go hora goyenbe ne gago. Ningeb al
kura hora go hende takten mayyenbe mugol niyyen. Irde hora gore katen hika tiyyen
al gobe umetek tiyyen. Ningeb al kura neney bebak ma tinayin mar hittebe kame mata
gwahade forok yiyyen,” yinyin.
19 Be, Yesu belen gwaha yeke Moseyen saba marya pris buda gote karkuwanminya
belen mere go nurdeb, “Maya mere gabe ney gayen ga po diney hi,” yenbe, “Aray po ten

fere tinin,” yamin. Gega al buda kuruny gore mudunnayin yen kafura hery daha wet kura
ma iramirn).

Teks damu ten ten gote saba
(Matiyu 22:15-22; Mak 12:13-17)

20 Be, go kamereb go mar goreb, “Daha mat kura mere buluy tike kenen merem yay
irdeb ten Roma gabmanyen doyay al haninde kertek,” yen hinhan. Irdeb yende al kura
yad yerke al igin belen titnen ten Yesu hitte wayamiy. 21 Irde Yesu hitte wanbe, “Tisa, ge
belen al mere yirde saba yirde ha kurun gobe fudinde wor po yirde ha yen nurde hite.
Irde al denem yanya denem moy marya goyenbe kura igiy igiy yirde kura bulug buluy
ma yirde hayen. Irde Al Kurunyen mere fudinde goyen po al saba yirde hayen. 22Ningeb
nepbe mere min unkuren niy po gusunay girniy tihit geb nura ko. Roma gabmanyen
doyay al kuruy Sisarbe Al Kuruy nin ma nurde hi gega, nen Yuda mar beler yen ge teks
damu titek gobe igin ma dahade?” iney gusuparn iramiy. 23 Gega usi irde hinhan go yener
bebak tenbe, 24 “Silwa hora kura nikala nirnay,” yinke ten ikala iramin. Irkeb Yesu beler,
“Hora hende gorbe ganunde toneyya denemya har?” yiney gusunay yirkeb, “Sisaryen,”
inamin. 2>Gwaha inkeb Yesu beley wol hegbe, “Gwahade ningeb, Sisar beley det kura nip
dinyey gobe Sisar unnayiy. Munay Al Kuruy beley det kura nin dinyen gobe Al Kuruy
unnayin,” yinyip. 26 Irkeb al buda kuruy dilinde Yesu go mere gwaha tike kenenbe dinon
kok yen mohoy hibol tiyamin. Irdeb merem yap irniy yey hinhan goyen daha wet kura
irtek ma hamin.

Kamtinde mat huward huward gote saba
(Matiyu 22:23-33; Mak 12:18-27)

27 Be, go kamereb Sadusi mar kura Yesu gusunar irniy yen wayamiy. Go mar gobe al
kamtinbe kame epte ma huwarnayiy yen hanyen. 28 Be, go mar gore Yesu kenenbe, “Tisa,
Mose belen ney ge ten asandebe, ‘Al kura berem yan gega dirin migmon henya kamyen.
Irkeb kulin belen itinde beretap go tenbe itin ge dirin tum urde unyen,” gwahade kayyin.
29Be, al kurabe kulin yago 6 hinhan. Al gobe bere tirin gega, dirin minmon hengya kamyin.
30 Irkeb kulin yen harhokde nin gore wor beretap go tirin. 3! Goyenbe yen wor dirin
minmon henya kamyin. Ningeb kamay itinya mel 7 gobe bere ugkuren goyen po tamir
gega, tumnay dirin minmon ala po hen henbe kamamin. 32 Be, funanbe beretap goyen
wor kamyin. 33 Dilin hepbe al 7 gobe bere unkuren go po taminy geb, kame huward
huward nalu forok yekeb bere gobe ganunde berem wor po hiyyen?” inen gusunan
iramir).

34 Irkeb Yesu belen wol hepbe, “Megen gar henbe albe bere yade, berebe al yade tey
hapyen. 35 Gega kame kame Al Kurun beler igin yenen yisan heke kamtinde mat huwarde
hugipen Al Kurupya hinayin mar gobe al beley bere yade, bere belen al kuy ma tinayiy.
36 Yepbe kamtinde mat huwardeb Al Kurupyen dirpen wen henayin. Irde Al Kurugyen
miyon) yara henayiny geb sopte ma kamnayin.

37 “Be, al kamtinde mat sopte huwarnayin goke Mose manay asayde kayyinbe kapyan
hey hagyen gogo. Mose belen he gergen melak hey hinhin goke kayyinyabe Doyan Al
Kurupbe ‘Abrahamya Aisakya Yekopyat Al Kuruy’ yirin. Mere gote mipbe al kamtinbe
sopte huwarnayiy yey yitiy. 38 Yuda marte hakwamiy gobe bikkey kamamin. Gega mel
gote tonenbe Al Kurunya har, irde kame sopte huwarnayin geb, Al Kuruy dilindebe mel

gobe hay yen nurdeb Mose beley gwahade kayyin. Ningeb Al Kurupbe al kamtinde Al
Kuruy moy. Yepbe al kamtinde mat huwarnayiy mar gote Al Kuruy,” yinyin.

39 Gwaha yeke nurdeb Moseyen saba mar gore wol henbe, “Tisa, mere gobe fudinde
wor po yaha,” inamip. 4° Be, Yesu go mel gore gusunay irde hinhan kuruy gobe keykela
po wol heke kenepbe sopte gusupay ird ird niy kama hamip.

Mesaiabe ganunyen urmin?
(Matiyu 22:41-46; Mak 12:35-37)
41Be, Yesu belen Moseyen saba mar go gaha yinyin: “Dahade ningeb al beler Mesaiabe
Dewityen urmiy yen hanyen? Gobe gwahade morn geb. 42 Dewitbe Mesaia goke yingen
Al Kurunyen asay kura Tikin Asan inen hapyende gor gahade kayyin:
‘Al Kuruy beley Doyay Al Kurupne gaha inyin:
“Wap ketalner hen al denem yan wor po hawayin.
43 Irkeb asogo girde hay mar goyen bul yirde yaway gasa yirmeke katkeb yufurka
tiyayip,” inyin,’ yitig hi. Tikin 110:1
44Nipgeb kapyan hey hanyen gwahade po, Dewit belen Mesaia goyen ‘Doyay Al Kuruyne’
inyin. Ningeb dahade geb Mesaia gobe Dewityen urmin hiyyen? Gobe epte mon geb!”
yinyip.

Moseyen saba mar nin keykela hey hinan ko
(Matiyu 23:1-36; Mak 12:38-40; Luk 11:37-54)

45 Be, al buda go Yesuyen mere nurde hikeyab komatmin gaha yinyin: 4¢ “Denbe
Moseyen saba mar nin kegkela hen ga hinay ko. Go mar gobe al hoyan beley depem yarn
dinen palap dirde turuy dirde hinan yen nurde ulip umna sombornen yerde al budam
kun way tey hagyen gasunyan goyen wilwul tey hagyen. Irde Yuda marte gabu yare
kunbe al denem yande gasunyay po kepertek yen nurde hagyen. Dula mata karkuwan
yay wor kupgbe gwaha po ten hagyen. 47 Go mar gobe beretapyen samunya horaya
komkom hen hagyen. Gega al hoyar belen deney turuy dirnan yen Al Kuruy mere irhet
yenbe mere ulyan wor po tuluy tey hangyen. Al gwaha ten hay mar gobe Al Kurupyen
sababe nurd nurd ga mata buluy ten hany geb, kame Al Kuruny beley matamin gote
muruygem buluy wor po yunyey. Yende kandukbe al hoyay belen kanduk yawarnayir
gote folek wor po yawarnayiy,” yinyin.

21

Beretap belen Al Kuruy galak iryin
(Mak 12:41-44)
1Be, Yesu go keperde komatmin yago saba yirde heygyab horam yan mar gore war Al

Kuruy galak irniny yen horaya samunmin hoyanya manay yawar Al Kurupyen ya balem
bana gon det goyen yerd yerd gasunde yerde hike yinyin. 2 Be, beretap bunigen kura
wanbe hora mukyen muy wor po gore det kura damu titek mon goyen irawa yerde hike
goyen wor kinyin. 3-4Irdeb komatminy goyen, “Fudinde wor po dinen hime. Al hoyan
gobe detmin budam han geb kura po yawan Al Kuruy galak irhar. Gega beretap buninen
gobe horamin muknen muy funarn wor po be hetek yara gega, yingen ge ma nurde yawan
Al Kuruy galak ira. Ningeb beretap gore Al Kuruny nin hora yera gobe al samun minyan
mar gore hora budam yerhar goyen fole yira kenhem,” yinyin.

Al Kurunyen ya balembe bulun hiyyen
(Matiyu 24:1-2; Mak 13:1-2)
5Be, go kamereb komatmin kura belen), “Al Kurunyen ya balem gabe al belen Al Kuruy
niy dufay hepbe samuymin kurayen kurayen yirtin goya hora umnam igyen igyen yawar
gore po irtiy geb keneymiy igin wor po be!” yamin. Irkeb Yesu beley, ¢ “Ya kuruy keney
hay gayenbe kame bulury ird ird nalu forok yekeb ya ga irtin hora gayen tumparn yemeyke
megen katnayin. Hora ugkuren muy kura kadom hende ma hiyen. Tumpan gilgalay irde

katen pasi henayin,” yinyiy. 7 Irkeb mel goreb, “Tisa, daha naga gab mata goyen forok
yiyyen? Irde da mata kura forok yeke kenenybe mata goyen forok yen yen nalu goyen
binde hihi yen bebak titek?” yen gusupan iramin. 8 Irkeb Yesu beley wol hepbe, “Kame
kamebe al budam way usi dirde hinayin. Go mar gore wanbe, ‘Mesaiabe ne gago. Nalu
umulinde hekeb ne gago forok yihim,” dinnayin. Ningeb kenkela hen hinan ko. Mongo
usi wor wor dirke fudinde yen gama yirnayin geb. 9 Irde fulepa karkuway karkuwarn
forok yen hike gote mere momon nurde hinayin. Gega goke kafura ma hen hinayin.
Mata gwahade gobe go wa forok yen hinayin. Gega gwahade forok yekeb nalu funany go
gago yey ma nurnayiy,” yinyin.

10 Irdeb sopte po gaha yinyin: “Fulepa mata beley po kuruy hiyyen. Irke al min kura
belen huwarde al miy hoyanya arde hinayiy. Gabman kura belen huwarde gabman
hoyanya fulena tey hinayin. 1 Irde naga kurayanbe ninina karkuwar forok yen hinayip,
binge nip kamde hinayiy, irde garbam buluy forok yeke al budam kamde hinayiy. Irdeb
nankindebe mata kafuram kafuram forok yenayin, irde kame mata kura forok yenayiy
gote tupapen manay karkuwarn forok yey hinayiy.

12 “Gega mata go ma forok yen hikeyabe ne niy igin ma nurde hay mar belen den
gayen dukuy fere dirde muduner buluy buluy dirde hinayin. Mel gore Yuda marte
gabu yayay gabu irde hay marte dilinde dukuny merem yarn dirde hinayin. Irde megen
nin doyay marya gote karkuwanminyat dilinde dukun merem yan dirdeb koyare derde
hinayin. 13 Gega goke kanduknen ma nurde hinayin. Gwaha dirde hikeb denbe ne Yesu
gake tagalnan yenbe gogo belen kerde dunen hay yen nurde hinayin. 1415 Doyan mar
karkuway dilinde huwarkeb ne belen mereya dufay wukkenya duner. Irkeb asogotin
belen epte ma meretiy pel ird hayway dirde hinayin. Nipgeb merere ma huwarde
henyabe dindiken ge daha mat kura mere tinin yen goke kandukyen ma nurde hinayin.
16 Be, kanduk karkuwan gwahade forok yen hinayin goyenterbe mamtingya nanatinya,
dadatinya koltinya, irde taytinya kadtin yagoya belen wor al hay heke mudunen hinayin.
Irde dey kurabe gwaha dirke kamde hinayin. 17 Al megen niy kuruy goreb ne niy igin ma
nurde hinayin geb, dey belen ne gama nirde hikeb asogo dirde hinayin. 18 Irde ultinbe
buluy yirde hinayin gega, Al Kuruy beley doyan dirde hiyen geb, tontinbe epte ma wor
po buluy yirde hinayin. 1° Ningeb ne niy hekken nurde taren po huwarde hinayigbe Al
Kuruy beley yenya huginen hen hey beley go kerd dunyern),” yinyin.

Yerusalembe bulun hiyyen
(Matiyu 24:15-21; Mak 13:14-19)

20 Be, gwaha yinepbe sopte po, “Fulepa mar belen Yerusalem taun kuruny gayen
milgu irtin kenepbe taun ga tumparn buluy hen hey nalube binde hihi yen nurnayiny.
21-22Be, go nalu goyenbe Yerusalem nin marbe mata bulunmiy gote muruygem tenayirn
yen Al Kurunyen asande katin hiyen go gwahade po forok yiyyen. Ningeb fulena mar
belen taun go milgu irde hike yenepbe Yudia napare hanyen marbe busaharde dugure
hurkunayin. Yerusalem taunde hanyen marbe busaharde sinare kat kunayin. Irde al
tiyun hoyande hanyen marbe taun binde ma hurkunayin. 23 Goyen nalurebe Al Kuruny
belen Yudia nana kuruny goyenter niy marte mata bulunmin goke bearar tepbe kanduk
kuruny wor po yunyen. Ningeb bere biy yanya dirin hagkapok migyanyabe epte ma
arapen busaharnayin geb gobe kafuram wor po. 24 Be, al kura marbe fulepa mar beler
yilde yakamke kamnayiy. Munay kurabe fere yirde yukuy nana hoyande hoyande
yukunayin. Irke al miny hoyan belen wan Yerusalem taun go tegbe gor hike kuy kunbe Al
Kurun belen taun go tubul titek nalu kiryin goyen forok yeke gab tubul tinayiy,” yinyin.

Yesu sopte wayyer
(Matiyu 24:29-31; Mak 13:24-27)
25 Be, Yesu beley sopte gaha yinyin: “Be, nana diliy, gagasiya dinambeya hittebe mata
kurayen kurayen forok yeke yennayin. Munan megenbe makar duba belen epte ma ten
naya erek irde hike nana migiriny go nurdeb kafura wor po hey gwaha kura titek yen ma

nurnayin. 26 Napkindeb mata kura forok yiyyen gobe nana gagasiya dinambeya goyen Al
Kuruy beley hambor yirke ugala tinayiy. Irkeb megen hay marbe mata kuruy gwahade
forok yeke kafura wor po hey kamde gergeren tinayin. 27 Be, mata gwahade forok yiyyern
goya goyabe ne Al Urmiy gabe tarenne kuruy turnun yan goyen kigarinkin faykek hende
katen himeke nennayin. 28 Ningeb mata kuruy goyen forok yeke yenenbe Al Kuruy belen
dumulgan tiyen yen nalu kiryin gobe binde hihi yen nurdeb kafura ma henayin. Amar
hey sapin henayin,” yinyin.

Fik he gote maya mere
(Matiyu 24:32-35; Mak 13:28-31)

29 Irdeb maya mere mat sopte gaha yinyin: “Be, fik heya he hoyay goyen yener
hinayin. 30 Beda urke yenenbe dey Yuda marte nanarebe kadila hewen tiya yen nurde
hapyen. 31 Gwahade goyen po, mere dirhem gayen kurn mata kurayen kurayen kuruy go
forok yeke yenenbe Al Kuruy beler alya bereyamin doyay yird yird nalu goyen binde
hihi yen nurnayin. 32 “Fudinde wor po dinen hime. Mata gobe forok yenayin geb. Irde
mata go forok yenayin nalure al hinayin mar gobe mata go yennayiy. 33 Irdeb megenya
naygkinyabe hubu hiriryen. Gega merenebe taren migyan geb hubu ma hiyyen. Huginern
alya bereya nurde fudinde wor po yen gama irde hinayip,” yinyin.

Dindiken ge kenkela hen ga hinayin

3435 Trdeb sopte po, “Nalu yihim goyenterbe Al Kuruy belen megen niy alya bereya
tumnay mata tey hagyen gote muruggem yunyey. Ningeb kepkela nurde ga hinay ko.
Moygo megen niy samuy yad yad mataya dula tey) tey mataya kukuwa fe ugun po nen
nen mataya beley dufaytin pet dirke goke po tey hikeya nalu go forok yey daga dawartin
yaradirke hurkupkat tinayip geb. 3¢Ningeb depbe kenkela hey hinayiy. Irde taren hepbe
mata gwahade forok yenayin goyen igiy fole yirdeb, Al Urmiy beley kame wan al pota
yiryen nalure igiy dilinde huwartek yey Al Kuruy gusunay irde hinayin,” yinyin.

37 Be, Yesu go nankahalmin nankahalminbe Al Kurupyen ya balem bana hurkun
alya bereya saba yirde hinhin. Irdeb wawuny hekeb Yerusalem taun sinare dondon
kura denembe Olip Dondon inen hanyende gor hurkuy hinhin. 38 Irde wampotmiy
wampotminbe Al Kurugyen ya balem bana mulgan hen kun hinhin. Irkeb alya bereya
sabamin nurniy yen ya kurunde gor warn gabu irde hinhan.

22

Yudas belen Yesu tagal unyin
(Matiyu 26:1-5,14-16; Mak 14:1-2,10-11; Yon 11:45-53)

1 Be, Yesu go gwaha tey hikeyabe dula nalu kuruy Pasoba goyen binde hirin.
Pasobarebe beret yis minmon katin goyen nene hanyen. 2 Be, goyare goyenbe pris buda
gote karkuwanminya Moseyen saba maryabe Yesu go kawan po mayteke al buda kuruny
gare mudunnayiy yen kafura hepbe, “Daha mat kura al diliy banare Yesu go mayteke
kamyen?” yen beley nin napgkenen hinhan.

3 Be, gwaha ten hikeyabe Satan beley Yesuyen komatmin 12 bana goy nin al kura
Yudas Iskariot goyen hard unyin. 4Irkeb yen beley kuy pris buda gote karkuwayminya Al
Kurunyen ya balem doyay ird ird marte karkuwanya hitte kupbe, “Daha mat Yesu go mel
gote haninde kermeke ter fere tinayin,” yepbe mel goya mere sege iramin. > Irkeb mel
gore amayey wor po nurdeb damu girtek inamin. ¢ Irkeb Yudas go amay hepbe mulgay
hey kuriy. Irde nalu kura al hoyay minmor Yesuya komatminya po hike yenen gab Yesu
goyen mel gote haninde keren yen nurdeb goke doyay her hinhin.

Komatmin irawa belen Pasoba dula nin det gitik iraryum
(Matiyu 26:17-25; Mak 14:12-21; Yon 13:21-30)
7 Be, beret yis migmon nen nen nalu kuruy Pasoba iney hangyen goyen forok yirin.
Go nalurebe sipsip gasa yirde nene hagyen. Gwaha tey hepbe Al Kuruy beley Isip mat

nayamde yumulgay tiyyin goke dufay hey hapyen. 8 Be, Yesu go Pitaya Yonya hulyay
yirdeb, “Der wa mehen hey kuy binge Pasoba nalure netek goyen gitik tiyi,” yinyin.
9 Irkeb irem gore, “Damde kuy gitik tiyyi yen diney ha?” inaryum. 10 Irkeb wol hepbe,
“Yerusalem taun bana hurkunbe al kura fe kuwe tutuk urde kun hike kiniryer. Irde al go
gama irde yen kuyen yare gor kuriryern. 11 Irde ya gote min al go kenenbe, ‘Saba dird dird
alniniy belen, “Yage bana gan gayen gasuy) damdebe neya komatneya Pasoba nalure nir
binge netek,” yihi,” iniryen. 12 Irkeb ya hende bande irtinde gorbe hen hen gasuy kuruny
kura hende hi. Gorbe Pasoba binge nen nen gasuy sope irtiy goyen dikala diryen. Irkeb
gor hepbe binge yago kay gitik iriryen,” yinyin.

13 Be, irem go kunybe Yesu beley yinyin gwahade po yenaryum. Irdeb binge kan gitik
tiyaryum.

Yesu komatminya dula funay tiyyin
(Matiyu 26:26-30; Mak 14:22-26; 1 Korin 11:23-25)

14 Be, Pasoba binge netek nalu hekeb Yesuya mere basay marmin 12 go binge ninip
yey yende matare keperde tukamiy. 15Irdeb Yesu belen mere basay marmin goyen,
“Nebe hakot po Pasoba binge gayen depya tumpan netewor yen nurde himyen. Irde gab
kame kanduk kurun goyen ulner forok yiyyern. Ningeb gago ninip tihit. 16 Fudinde dinen
hime. Sopte Pasoba dula gahade ma tiyen. Kame kame Al Kuruy beley alya bereyamin
doyan yird yird mata kawan wor po forok yeke gab metenne pasi irhem yer goyare gab
depya sopte dula gahade titek,” yinyin. 17 Irde gisu bana wain hinhin goyen tenbe Al
Kuruy turuy irdeb, “Ga tey nitiy ala tinag. !8 Fudinde diney hime. Wain ga sopte ma
newern. Gega kame kame Al Kuruy belen alya bereyamin doyay yird yird go kawan po
forok yeke gab sopte newen),” yinyin. 1 Irde beret tegbe Al Kuruy turur irdeb beret go
ubala ten komatmiy yago yunepbe, “Beret dunhem gahade gayen po, nebe den ge ten
kamern. Ningeb goke tenbe beret gabe gasonne geb, beret ga ten nenarn. Nebe dey ge
ten kamen tihim goke mata gago ten hime. Ningeb kame den wor mata gahade po tey
hinayin. Irdeb ne niy bitiy bak yen hiyen,” yinyin. 20 Gwaha tiyyin gwahade goyen po
binge namin kamereb Yesu go wain gisu sopte tenbe, “Al Kuruny belen mata buluntiy
halde halde niy ten bina gergen tiyyin goke darine wok yiyyen. Ningeb goyen goke wain
gago dunhem. 21 Gega al kura asogone haninde nerer tiya al gobe tumparn gar her binge
nene hi. 22Ne Al Urmiy gabe igiy Al Kurunyen dufay po gama irde kamey. Gega asogone
haninde niryen al gobe kanduk kuruy wor po kinyen geb, goke buninen nurde unern
hime,” yinyin. 23 Gwaha yinkeb komatmin yago belen, “Ganuy beley gwaha tiyyen?”
yey yingey ulin kadom gusunay gird tiyamir.

24 Irdeb, “Nen bana gayen ganun belen nende tonar al hiyyen?” yen yingen ulip
kadom mohonde tiyamin. 25Irkeb Yesu belegbe, “Megen nin doyan mar karkuwanbe,
‘Ney po kafura dirnan,” yey al kanduk budam yunen hanyen. Irde megen niy doyay
marbe, ‘Nenbe den faray durde hite,” yen hanyen gega, gwaha ma ten hapyen. Irde,
‘Denniniy yay geb, mereniniy po gama irnan,’ yey nurde hanyen. 26 Gega denbe gwahade
ma ten hinayin. Al depem yapbe yingen turuny ma irde al mali yen nurdeya hiyen.
Gwahade goyen po, doyay albe, ‘Nebe almet meten al hihim,” yen nurdeya meter tern
hiyen. 27 Be, megen nin marte matarebe ganungbe denem yan? Binge kay gale hiyyen
al go ma dula tey tey gasunde keperde hiyen al goyen? Al denem yagbe dula ten ten
gasuyde keperde hiyen gogo. Gega nebe gwahade mor. Nebe dende meter al her den
ge meter ten himyen,

28 “Be, ulner kanduk kurayen kurayen forok yen hayyen gega, denbe nubul ma tey
hapyen. 2° Nipgeb goke tepbe Al Kuruy beley alya bereyaminy doyay yird yird sapip
nunyin gwahade po, ne beley wor taren goyen duner. 30 Gogab ne belen alya bereya
doyay yirende gorbe den manarn wapbe neya aman hende awalikde po keperde binge
netek. Irde kame neya henbe Israel mar bana al miy 12 hay kuruy gayen doyay yirde

hinayin,” yinyip.

Pita belen Yesu harhok unyen goke inyin
(Matiyu 26:31-35; Mak 14:27-31; Yon 13:36-38)

31 Gwaha yinen hepyabe Pita kenepbe, “Saimon, Saimon, al belen wit bilminya katokya
pota yirde katokbe yade yemeyde hayyen go gwahade goyen po, Satan beley tunan gure
yen Al Kuruy gusupar irun geb. 32 Gega nebe ge belen Al Kuruy nin dufayge tarey irariy
goyen tubul ma tiyyen yen hakot po Al Kuruy gusunay irde himyen. Ningeb katayin
gega, sopte ne hitte mulgan hen wayayin. Irde kadge yago faray yurde saniy yirde
hayin,” inyin. 33 Irkeb Saimon belen wol hepbe, “Doyan Al Kuruny, koyare gerde mugunke
kamayin gobe ne manar epte geya tumnan kanduk go teren yey nurde hime geb,” inyin.
34Irkeb Yesu belenbe, “Pita, fudinde giney hime. Hanka wawun mat kuy naga minge
tatirok ma yekeyabe wawur karwore ne nin yen, ‘Al gobe ma nurd unen hime,’ yinayin,”
inyin.

Meten ten hinayin gobe bikken yara mon, metenen dirde hiyen

35 Irdeb komatmin yago goyen, “Metende dad dermeke kuniy ten hikeyabe, ‘Kalwa,
horayabe kahar basan hoyan kura ma yade kunayiy,” dinmirin. Ningeb gwaha dinmeke
kuy metey tey kuy hinhanya goyenbe det kura niy amu hamin?” yinyin. Irkeb, “Mop,”
inamiy. 36-37Irkeb, “Be, dey metey tey hinhanyabe kanduk kura ma yenen hinhan. Gega
Al Kurupyen asande ne nin mere katiy goyen ulner forok yewen tiya. Mere gobe gahade:
‘Al gabe mata buluy al yey nurde unnayin,’ yitiy hi. Niggeb fudinde wor po, kanduk
gobe hey ga moy ne hitte forok yewen tiya geb. Goke tenybe kame metey tey hinayin
gobe bikkey tey hinhan yara moy meteyey diryey. Al ma faray durnayiny geb, horaya
kalwatiy yay kenem yade goya kuy hinayiy. Irdeb fulepare niy bidilatiy yan hinayiy.
Gogab kanduk kura forok yen hinayin goyen bidilatin go yenenbe, ‘Nenybe Al Kurugyen
fulena mar hitin,” yey nurde Al Kuruyyen tarende kanduk fole yirde metey tey hinayiy.
Bidila hubu kenem damu tinayin. Horam mon kenem mene diba uliphortiy al yunke
damu tike hora tenbe bidila damu tinayin,” yinyin. 38 Gwaha yinkeb, “Doyarn Al Kuruy,
bidilaniniy irawa gago yenha,” inamiy. Irkeb wol henbe, “Gog ep,” yinyiy.

Yesu Getsemani kur Al Kurun mere iryin
(Matiyu 26:36-46; Mak 14:32-42)

39 Be, Yesube Yerusalem henya mata ten hiyen gwahade po, sopte Olip Dondonde
hurkuriy. Irkeb komatmin yago beley goyen kenenbe gama irde kwamin. 40 Kuy forok
yenbe, “Al Kurun mere irde hinan ko. Mongo Satan beler) lomlom dirke katnayin geb,”
yinyin. 4! Irdeb yubul ten muy kura sor irde kunbe megen dokolhon yuguluy ten Al
Kurun gahade mere iryin: 42 “Nan, kanduk kurun kenen tihim gabe tey sina irtek igin
nurde ha kenem ten sina irke ma keney. Goyenbe nere dufay ma gama irayin. Gere
dufay po gama irayin,” inyin. 43 Be, Yesu belen gwaha ten hikeyabe Al Kurunyen miyoy
beley katen faray urde tarey iryin. 44 Yesube kanduk kuruy kinyen goke uguy po dufay
hepyya Al Kuruy mere irde hinhin goyabe nufolbe dari yara megen tektok ten hinhan.
45 Gwaha ten mulgan hey komatmin yago hitte kuriy. Gega mere yiryiy goke buniyer
wor po nurde hinhan geb, buniner dufay gore yirke ferde ug hitin yinyin. 46 Irdeb yisan
hepbe, “Daniy ferde han? Huwardeb Satan belen tunan duryen goyen Al Kuruy beler
sapin dirkeb epte ma kattek yen gusupan irnayin,” yinyin.

Yudas belen Yesu goyen asogo haninde kiryin
(Matiyu 26:47-56; Mak 14:43-50; Yon 18:3-11)
47Be, Yesu go hako komatmiy mere yirde hikeyabe komatmin 12 bana goyen al denem
Yudas gore al buda kuruy Yesu hitte yawayyin. Irde yende pere ird ird matare Yesu
ulunde uire yen bindere wayyip. 48 Irkeb Yesu belen, “Yudas, ge gayen ne Al Urmin gabe
u nirde ga asogone haninde nerey taha?” inyip.
49 Be, komatmin buda go Yesu hitte mata forok yewern ten hinhin goyen bebak tenbe,
“Doyan Al Kuruy, fuleyare niy bidilaniniy yade mel gaya fulena tiniy?” iney gusupay

iramip. 50 Irdeb kuramin belen fulenare niy bidila tey pris buda gote kurugmin Kaiafas
gote meten al kura gote kirmip yase sapa iryin. > Irkeb Yesu belen), “Ep niy, bada hawa!”
inyin. Irdeb al go kirminde tanarke gasuney hirin.

52 Be, gorbe pris buda gote karkuwanminya Yuda marte doyan mar parguwakya beley
Yesu go fere tiniy yey wayamiy goyen gor hinhan. Al Kurunyen ya balem kuruy goyen
doyay irde hagyen marte karkuwagmiy manar gor hinhan. Irkeb Yesu belen mel go
yenenbe gaha yinyin: “Ne gayen kawe al buluy yen nurde fulepare nin bidilaya nukwa
yade wayhan? 53 Nebe Al Kurunyen ya balem bana denya tumpan hinhet. Gega daha tey
goya ma nade fere niran? Goyenbe gony miy. Kidomare niy al Satanya denya gabu irde
meten tey tey nalu forok yihi geb, gago den beley buluy nirnin yen wayhan,” yinyiy.
54 Irkeb mel gore Yesu tey hanin fere tiyamiy. Gwaha irdeb pris buda gote kurunmir
Kaiafas gote yare tukamip.

Pitabe Yesu nin helwan hirin
(Matiyu 26:57-58,69-75; Mak 14:53-54,66-72; Yon 18:12-18,25-27)

Be, Pitabe sorte po hey gama yirde kuy hinhin. 5> Irdeb mel gore ya sawsawa kahalte
gor kak kawalde keperke yenenbe kuny mel goya kak minde gor kipiryin. 56 Irkeb meten
bere kura belen Pita keperde kak katen hinhin goyen kinyin. Irdeb bindere kur kenkela
kenen bebak tepbe, “Al gabe Yesuya kuy hinhin al go goyen,” yiriy. 57 Gega Pita gob,
“Mop, al gobe go ma nurde uney hime,” iney helway hiriy.

58 Be, muy kura hityern tenbe al kura Pita kenenbe, “Yesu gama irde hayyen al kurab
ge gago,” inyin. Irkeb, “Mon, nebe al goyen moy,” inyiy.

59 Be, awa upkurery gwahade kamereb al hoyan kura gore wor Pita mere tey hinhin
melak goyen nurde bebak tenbe, “Fudinde be, al gabe Galili niy al. Yesuya kuy hinhan
mar al goyen,” yiriy. 60 Gega Pita belen, “Daniy lawlaw yen ha? Gebe goke kura yen ha
yen ma nurde hime,” inyin. Be, gwaha yen hikeyabe tatirok mere tiyyin. ¢! Irkeb Doyay
AlKuruy Yesu beley hinhinde gor mat fulgay kay Pita diliy bilminde wor po kinyiy. Irkeb
Pita go aran po Doyar Al Kuruy Yesu beley dula ten henya, “Hapka wawury tatirok ma
mere tey hikeyabe wawun karwore ne niy yer, ‘Al gobe ma nurde unen hime,” yawayin
geb,” inyin goyen biy bak yiriy. 62 Irkeb kat sinare kun esey eser igiy iryin.

Yesu nanosak irde mayamin
(Matiyu 26:67-68; Mak 14:65)

63 Be, fulena mar go Yesu busaharyepkek yen doyan irde hinhan gore ayay kerhet yen
giwgiw irde mayde hinhan. ¢4 Irdeb amil beley po tonande alu urkeb diliy pet tiyyin.
Irkeb maydeb, “Gebe Al Kurunyen mere basay al gineyy hanyen go geb, al gore mununa
yen momoy dira,” inamiy. 65 Mel gobe mere buluy manay irde sukal iramip.

Yesube merere huwaryin
(Matiyu 26:59-66; Mak 14:55-64; Yon 18:19-24)

66 Be, fay urkeb Yuda marte doyan mar gabu iramin. Gabu iramin bana gonbe pris
buda gote karkuwayminya Moseyen saba marya manay hinhan. Be, mel gore fulepa
mar yinke Yesu tukuy dilinde iramiy. ¢7 Irkeb, “Gebe fudinde, Mesaia go goyen kenem
momoy dira,” inamiy. Irkeb wol heybe, “Momoy dirmekeb usi tiya yey nurnayip. ¢8Irde
gusupay kura dirmeke epte ma wol henayin. ¢ Gega gayenter mat ne Al Urmiy gabe
Al Kuruy haniy yase beley mat hey alya bereyamin doyay yirde hey,” yinyin. 70 Irkeb
mel gore meremin goyen nurdeb, “Ge gayenbe Al Kuruy Urmiy we?” inamin. Irkeb,
“Mere yahan gobe fudinde. Nebe Al Kuruy urmiy,” yinyip. 71 Irkeb mel goreb, “Yingen
mohonde Al Kuruy sukal ira gayen nindiker kirmignininde nurhet geb, daniy al hoyarn
belen wap sopte tagal unke gab fudinde yetek?” yamip.

Yesube Pailat dilin mar huwaryin
(Matiyu 27:1-2,11-14; Mak 15:1-5; Yon 18:28-38)

1 Be, gwaha yenbe Yuda marte doyay mar gabu iramiy mar go tumnay Yesu go ten
Pailat hitte tukamin. Yeybe Roma gabman al, Yudia nana goyen doyay irde hinhin. 2Be,
mel gore Yesu tukun Pailat dilinde irdeb, “Al gare, ‘Roma gabman doyay al kuruy Sisar
teks uneny ma,’ yey hike nurtin. Irde, ‘Nebe Mesaia, Yuda marte doyan al kuruy,” dinuy.
Al gare gwaha mat alya bereyaninin dufaymiy buluy yirde hiyen,” iney tagal unamiy.
3 Irkeb Pailat beley, “Ge gayen Yuda marte doyay al kuruy we?” iney gusunay iryiy.
Irkeb wol hepbe, “Gwaha, nebe gigey yaha gogo po,” inyiy. 4Irkeb Pailat beley pris buda
gote karkuwanminya yenya wayamin marya goyen, “Al gabe mere min goke kura ten
kawe al fere titnen irtek yen ma kenhem,” yinyin. 5 Gega mel gore parsay po henbe, “Al
gate saba beley Yudia napare niy alya bereya dufaymin haga yirde hinhin. Yenbe Galili
nayare mat miy urde way way gar forok yiyun gago,” inamin. ¢ Be, gwaha inkeb Pailat
g0, “Al gayenbe Galili niy al?” yen gusunay yiryiy. 7 Irkeb, “Gwaha, Yesube Galili niy al,”
inke nurdeb, “Galili nanare niy doyan al kuruy Herotbe Yerusalem gar wayuy hi. Ningeb
al gabe yen hitte tukukeb doyay almiy yingen beley ga meremiy nuri,” yinyip.

Yesube Herot dilin mat huwaryin

8 Be, Herotbe hakot po Yesu belen mata tinen kurayen kurayen ten hinhin gote mere
momon nurde hinhin. Irdeb, “Daha nana gab al go kenmeke mata tiney kura forok irke
kenen?” yen nurde hinhin. Ningeb Yesu kenepbe amar wor po hirin. °Irdeb gusunay
kurayen kurayen irde hinhin. Goyenbe Yesu beley kura muy ma po wol hirin. 10 Irkeb
pris buda gote karkuwanminya Moseyen saba marya beler), “Daha wor Herot belen Yesu
buluy iri?” yen nurdeb Herot dilin mat huwarde mere taren po Yesu ulinde iramir.
H]rkeb Herotya fulena marminya beler Yesu igin ma kener bak mayde sukal iramiy. Irde
Yesube yingen doyay al kuruy yirin goyen nuramin geb, doyay al kurunyen amil beley po
umna irde tumulgay tey Pailat hitte tukamin. 12 Be, bikkenbe Herotya Pailatyabe asogo
haryen. Gega nalu goyenterbe Yesuyen mere goke tenbe awalik haryum.

Pailat belen Yesu kuruse hende mayke kami yirin
(Matiyu 27:15-26; Mak 15:6-15; Yon 18:39-19:16)

13 Be, Pailat go pris buda gote karkuwayminya Yuda marte doyay marya alya bereya
hoy yirke war gabu iramiy. 14 Irkeb Pailat beler, “Al garebe alya bereya Roma gabman
asogo irnayiy yinen bin yakamde hiyen yern ne hitte tawan tagal unhan. Irkeb diltip mat
gusunay irhem. Gega meretinbe min minmon kenhem geb, epte ma al gayen fere titek
yen nurhem. 15 Irdeb Herot wor al gayen ulinde mere kura ma kenepbe ne hitte sopte
tumulgan tike waya gago kenhan. Ningeb da misinde wor po mayke kamyen? Hubu yen
nurde hime. 16-17 Ningeb tubul timeke kuwon gega, den beley yen ge bulun nurhay goke
tenbe fulena marne yinmeke duliy usulak po tenbe tubul tike kuyen,” yinyin.*

18 Gega gor gabu iramiy mar goreb, “Mayke kami! Irdeb Barabas tubul tike kwi,” yen
hewhow tiyamin. 19 Barabas gobe Yerusalem taunde niy al bin yakamke Roma gabman
asogo irde fulena tiyamin. Irde yenbe al gasa yirke kamamin. Ningeb go misinde ten
koyare kerke hinhin. 20 Be, al buda gore, “Yesu maytek,” yamin. Gega Pailatbe, “Yesu
ga tubul timeke kwi,” yen nurde gabu iramin mar go sopte po, “Al ga tubul tiyen tihim,”
yinyip. 21 Gega, “Kuruse hende mayke kami! Kuruse hende mayke kami!” yen hewhow
kurun wor po tiyamin.

22 Be, Pailat gobe wawur irawa yinyin geb, sopte po mel goyen yeneybe, “Danin geb
gaha yen) han? Al gare da mata buluy tiyun? Al gabe miy goke kura kamyen yen ma
kenhem. Ningeb fulena marne yinmeke dulin maydeb tubul tike kwi,” yinyiy. 23 Gega,

* 23:16-17: Asay hoyandebe gahade hi: 17 Pasoba nalu damamin damaminbe Pailat gobe Yuda al koyare hinhan
goyen upkurey tey sipa irke kun hiyen.

“Kuruse hende mayke kami!” yen hewhow parsayyen po tike tikeb Pailat go bada hey
yende mere po gama ire yen nuryiy. 24 Irdeb mel gore gusupar irde hinhan go po gama
iryiy. 25Irdeb Barabasbe Roma gabman asogo irde al gasa yirke kamamin goke tey koyare
keramin geb epte ma wor po tey sina irtek gega mel goreb, “Al go tubul tike kat kwi!”
yamin. Irkeb Pailat gobe meremiy po gama iryin. Irdeb Yesube, “Dindiken ga nurhay
gwaha irnayin,” yinen tubul tey yunyin.

Yesu kuruse hende mayamin
(Matiyu 27:32-44; Mak 15:21-32; Yon 19:17-27)

26 Be, gwaha yinkeb fulena mar belen Yesu go tukun kuruse hende mayteke kami yer
tukup hinhan. Yesu goyenbe kurusemin tuluy tey korkor irdeya kuy hinhin. Be, fulepa
mar belen Yesu go bul irde Yerusalem sinare katen yen kamyende gor tey kuy hikeya
belenbe al kura Yerusalem bana hurke yen way hinhin. Yey belen wap al buda go fole
yirde hikeyabe fulena mar gore kenenbe tanardeb, “Yesuyen kuruse ga faray urde tey
gama ira,” iney parsay po iramip. Irkeb kuruse goyen tey Yesu gama irde hinhin. Al
gote depembe Saimon, irde Afrika napa kuruy bana goy niy taun kura Sairini niy al.

27 Be, goya goyenbe al karim ma Yesu goyen daha kura irke kinniy yen gama iramir.
Bana gonbe bere manar gama irde buninen irde esen urde hinhan. 28-30[rkeb Yesu belen
tigiri tepbe gaha yinyin: “Den Yerusalem niy bere, ne niy esey ma yo. Ultiy misiy kuruy
katen katen nalu kura kame forok yiyyen geb. Irkeb goyarebe gaha yenayin:

‘Niga bere, dey diriy ma yade besa yirde mamu ma yuntin berebe kanduk kuruy forok

yiyyen nalurebe igiy aranen busaharnayin.

Ningeb goke amary henayin,” yenayin geb.

Fudinde, ultin misiy kuruy katen katen nalube forok yiyyen. Goyenterbe al belen kanduk
goke kafura hepbe igin aran po kamniy yenbe dugu karkuwan goyen gaha yinnayin:
‘Aranen galay yen katey hika dirke kamnin.” Irdeb higilinbe, ‘Arayen galay yen aw durke
kamnin,” gwaha yenayin. Ningeb ne niy ma esinayin. Dirigtiy yagoya dindiken ge nurde
esinayin. 31 He gergen yuwalnen digulak minyapbe det bulun kura minmon go gwahade
goyen nebe mata bulupnem moy. Gega kanduk kurun gago tey hime. Ningeb deny Yuda
marbe he kura det buluy minyay geb kamtiy hitin yara mata buluntiy yay geb, kame
den hitte kanduk dahade forok yiyyen? Bulun wor po forok yiyyen,” yinyin.

32 Be, fulepa mar belen Yesu go tukun kuruse hende mayteke kami yen tukaminya
goyenbe kawe al irawa kura go manay gasa yirniy yen yukamin. 33 Yukun yukuy nana
dene kura, “Al Tonay Kinkininde” iney hanyende gor forok yepbe Yesu go kuruse hende
mayamin). Irdeb kawe al kurabe yingen kuruse teny kurin go hende po tey Yesuyen kuruse
yase belen mat keramiy. Munan kura gobe ten Yesuyen kuruse hinhin tapa belen mat
keramiy. 34 Gwaha yirkeb Yesu kuruse hende po hepgbe, “Ado, mel gabe ma nurde hepya
mata buluy tahan geb halde yunayiy,” yirin. Be, yey kuruse hende hikeyabe fulena mar
belen Yesuyen ulin umpa bikken tuguya titin goyen ganuy belen tiyyen yepbe yende
matare tiliy tanaramin.

35 Be, al way go binde huwarde Yesu kuruse hende hinhin goyen keney hinhan. Yuda
marte doyay mar manay way Yesu giwgiw irdeb, “Yenybe al hoyay faray yurde hinhin.
Ningeb yenbe Mesaia Al Kurun beley basipa irtiy al go goyen kenem tarepminde katke
kinnin,” yamin. 3¢Irkeb fulena mar wor sukal irde wain bak hitiy goyen unamin. 37 Irdeb,
“Gebe Yuda marte doyarn al kuruy kenem tarenger kata,” inamir). 38 Mere kura Yesu niy
katin goyen kuruse tonande kirtiy hinhin goyen kapyan henbe gogo ayan kerde hinhan.

Mere gobe gahade:
AL GABE YUDA MARTE DOYAD AL KURUY)

39 Be, kawe al upkurey kurusemin hende hinhin goyen wor, “Gebe Mesaia mon?
Tarepger megen kurkupbe deyya manay gwaha po dirayip,” yey iney tey sukal iryip.
40-41 Gega kurhan hinhin gore, “Deyyabe mata buluy tiyaruy gote murupgem tahar gago.
Munay yenbe det kura bulun ma irun gega, deyya mata buluy mar gaya dulyen wor po

kanduk kuruy tep hi. Goyenbe daniy geb mere buluy mat irde ha? Gebe kamer tey ha
gega, Al Kuruy nin kafuram ma nurde ha?” yey iney tiyyip. 42Irdeb go al gore po, “Yesu,
ge belen kame Doyan Al Kuruy hey way gere alya bereya doyay yird yird nalurebe ne nin
nurayin,” inyiy. 43 Irkeb Yesu belen wol henbe, “Fudinde wor po ginhem. Gebe hanka
gayen po neya tumnar gasur igiy wor pore gor hiren tahar,” inyin.

Yesu kamyin
(Matiyu 27:45-56; Mak 15:33-41; Yon 19:28-30)

44 Be, Yesu go kuruse hende hike kuy kuy napa bagkahal hekeb nana ma temeykeb
kidoma kuruny wor po forok yen megen kuruy goyen aw uryin. Irdeb gwahade po hike
kun kuy 3 kilok wawunbana gwahade hiriy. 45 Kidoma hirinya goyenbe Al Kurunyen ya
balem bana amil tolok wor po dapya sikken po irtiy goyen gasuy himam wor po bana
hurkun hurkuy pet titin goyen kahalte erek yen kurin. Al belen Al Kuruy hitte kuy kun
metenen hinhin goyen Yesu beler sope iryin gote tunagenbe amil tolok kuruy gogo erek
yiriy. 46 Be, amil erek yirigya Yesu kuruse hende hinhin goyen kuware, “Nan, tonnebe
hanger tubul tihim,” inegbe yayena funay, ‘Ha!’ irdeb kamyip.

47 Be, Roma al kura fulepa mar 100 doyay yirde hiyen al gor hinhin goyen mata kuruy
go kenern bebak tepgbe, “Fudinde wor po, al gabe Al Kuruy dilinde al huwak,” yen Al
Kuruy turuy irde kasor iryin. 48 Irde Yesu mayke kinnin yen gabu iramiy mar gobe
mata forok yamin goyen yenenbe binde kanduknen wor po nuramiy. Irde dumur gasa
yirdya yirdya bur yey mulgan hamiy. 4°Munay Yesu nurd uney yepya kuy hinhan marbe
sorte po henbe mata forok yamin kuruy goyen dilinde yenen hinhan. Mel goyen kurabe

bere, Galili mat po Yesu gama irde way wap Yesu hitte mata forok yamiy kuruy goyen
yenamir.

Yesu hakwam horabok bana keramin
(Matiyu 27:57-61; Mak 15:42-47; Yon 19:38-42)

50-51 Be, go nalureb Yudia napare nin taun Arimatea niny al denem Yosep gobe war
Yerusalem hinhin. Yenbe Yuda marte doyarn al. Gega yepbe doyay mar kadom belen Yesu
mayniy yamiy goke igin ma nuryin. Yepbe Al Kuruy dilinde al huwak hiyen. Al hoyary
dilinde wor gwahade po hiyen. Irde Al Kuruy belen alya bereyamiy doyarn yird yird nalu
goke doyan hen hiyen. 52 Be, Yesu kamkeb al gore ten mete tiniy yen Pailat gusunay
irkeb, “Igin,” inyiy. 53-54 Irkeb al kuraya kuy Yesu hakwam kuruse hende mat faran
tiyamin. Irde Yuda marte matare amil igiy kura tey gore po Yesu hakwam goyen bili
iramip. Irdeb, “Gisebe Sabat nalu ningeb, hanka po mete titek,” yen al hakwa yerd yerd
niy hora taltin al hakwam kura ma yerde hitin tinen hinhin bana gon tukuy keramin.

55 Be, Galili niy bere Yesu gama irde hinhan goyen Yosep gama irde kunbe horabok
kuruy bana gony Yesu hakwam goyen gasun damde daha mat kerhan goyen kenamir.
56 Irdeb Yerusalem taunde mulgarn hen he fiminya det fimiy gote hamiy igin muny goyen
Yesu hakwam sam irniy yen gitik tiyamin. Gega hen ga mon Sabat nalu hewey tiyyin
geb, Moseyen sabare yitiy goyen gama irde usan henbe metere ma kwamin.

24

Yesu kamyinde mat huwaryin
(Matiyu 28:1-10; Mak 16:1-8; Yon 20:1-10)

1 Be, Sabat nalu hubu hey kuy fay uryin. Irkeb wampot muy wor po bere buda gore
he fimipya det hamirn igin muy wor po gitik yiramin goyen yade Yesu hakwam sam irnir
yen horabok bembare gor kwamip. 2 Kuy forok yepbe horabok yamem pet titiy hora
kuruy goyen kay kay irde tey sipa irtiy kenamin. 3 Gwahade kenepbe binde hurkamin
gega, Doyay Al Kuruy Yesu hakwam gobe ma kenamiy. 4Irdeb, “Daha kura irhan?” yen
dufay hen hikeyabe goyare po al irawa uliy umnambe milmulyen wor po gore forok yern
ketalminde huwararyum. 5-¢Irkeb bere buda gore irem go yenenbe hurkunkat tey kafura
hen megen dokolhoy yuguluy tey kuku tiyamiy. Irkeb irem gore, “Yesube gar ma hi. Al

Kuruy beley isay hihi. Ningeb daniy yey ge al kamtinde gasuy bana ga nankenen hay?
Galili nana bana go henyabe Yesu beley yingen ge yey, 7 ‘Ne Al Urmin gabe mata buluy
mar haninde nerkeb kuruse hende mununke kamen. Gega kamende mat kun yerepkek
hekeb Al Kuruy belen nisan hiyyen,” diney hinhin goyen bitiy bak ma yey hi?” yinaryum.

8 Be, gwaha yinke gab bin bak yamiy. ¢ Irdeb mulgan hey yare kunbe mata yenamiy
goyen Yesuyen mere basay mar 11 goya diguy yago yenya hinhan goyen momor
yiramin. 10 Mere gwaha tiyamin marbe Makdala niy Maria, Yoana, Yems milin Mariayabe
bere buda hoyan manan mel gore momoy yiramin. !1 Gega bere buda gote mere go
kukuwamnen nurdeb fudinde yey ma nuramin. 12 Gega Pita beley huwarde kup yen
horabok bembare kuriy. Kuy forok yen horabok bana gon pew kan nagkinyiy. Irdeb
Yesu hakwam bili iramir amil gobe okohom po yuguya titin goyen yenenbe mulgay hirin.
Goyenbe, “Daha kura tiya?” yey kukuwamnyen nuryip.

Yesube Emeus kun kun belen forok yirin
(Mak 16:12-13)

13 Be, go napkahal goyenter po Yesuyen komatmir irawa kura Yerusalem mat Emeus
taunde kun hinaryum. Yerusalem mat Emeus taunbe 11 kilomita gwahade. 14 Be, irem
goreb beley kun henyabe mata kuruy Yerusalem gor forok yirin goke tagaldeya kuny
hinaryum. 15 Irde mata kuruy Yesu iramin goke mere ten kuy hikeyabe Yesu yingen
forok yenbe yenya kuy hinhan. 16 Gega irem gobe Yesu kenaryum gega, Yesu go gago yern
bebak ma tiyaryum. 17 Irkeb Yesu belenbe, “Da merem sege irde har?” yinyiy. Gwaha
yinkeb Yesu kamyin goke buningen nurde hinaryum geb, gusunan yirkeb tek yaryum.
18 Irdeb kuramin depem Kliopas goreb, “Gebe al tinen hanka muy ga Yerusalem wayha
geb, ki muy ga taunde gor mata forok yan kurun gob ma nurde ha?” inyin. 1 Irkeb, “Da
mata forok yiyun?” inyin. Irkeb wol henbe, “Nasaret niy al Yesu niy yen har. Yepbe Al
Kurunyen mere basan al. Sabaminya matamingyabe Al Kurupya alyat dilindebe tonpern
yany wor po. 20-21 Nep Israel mar gayen Roma gabman beley doyay dirde hi gobe al
gore gab faray durke nindiken bikken hinhet gwahade hitewor) yen nurde hinhet. Gega
pris buda gote karkuwanminya doyay marnininya belen mayke kami yen Roma gabman
haninde kerkeb yeren kuruse hende mayke kamup. 22-23 Irde bere kura Yesuya irde kuy
hinhet gore horabok bembare Yesu hakwam kinniy yen wampot muy kwahan. Gega
kenen ga moy. Irdeb mulgay hey wanbe, “Al Kurugyen miyoy forok yen mere dirde,
‘Yesube huwara,” dinhar,” yahay. Niggeb go nurdeb hurkugkat tihit. 24 Irde kadniniy
kura bembare kwahay goyen kuy bere buda gore yahay gwahade po kenhan. Gega
Yesube go ma po kenhay,” inaryum.

25 Irkeb Yesu belenbe, “Derbe da kukuwa wor po? Al Kurupyen mere basan mar beley
Mesaia nin katiy kuruny goyen nurde haryen gobe gayamuygkek mon gega, daniy fudinde
yen ma nurde har? 26 Mesaiabe kanduk kurun tey gab Al Kuruy hitte hurkupbe depem
turnyuy yay wor po hiyyen yitin goyenbe ma nurde haryen?” yinyin. 27 Irdeb yingen goke
po yen Al Kurupyen asande katin goyen Moseyen Sabare mat min urde tukun tukuy Al
Kurupyen mere basay mar hoyay beley kayaminy goyen kepkela po momoy yiryip.

28 Be, gwaha ten kun kuny Emeus taun irem go kure yey kun hinaryum goyen binde
hamiy. Irkeb Yesu belen taun go fole irde kwen tihim yara tiyyin. 2° Gega irem
gore basina irdeb, “Dumtuk po urey tiya niy, wake deyya kun harde gor kunin,” yen
parsaypen iraryum. Irkeb Yesu gobe irem goya kwamiy. 30 Be, kun yare henbe binge
niniy tiyamin. Irkeb Yesu belen beret tey Al Kuruy turuy irde ubala tey yunyin. 31 Be,
gwaha wor wor tike gab irem gore Yesu gobe gago yen kenen bebak tiyaryum. Irkeb Yesu
go gor po unkel kukeb go ma kenaryum. 32Irkeb irem gobe yingen ulin, “Yenbe Yesu geb,
beley wan hepyabe Al Kuruyyen mere gote miyy momoy dirde hike bederer wukkek wor
po nurhar gogo,” yaryum.

33 Gwaha yepbe gor mat huwarde Yerusalem mulgan haryum. Irdeb kuy Yesuyen mere
basay mar 11 goya kadom yago gor gabu irde hinhan goyen momoy yiraryum. 34 Irkeb

mel gore, “Yesube fudinde huwara. Irdeb Saimon Pita hitte forok yeke kena,” yinamiy.
35 Irdeb irem gore wor Emeus kuy heyya Yesuya kuy hinhan gega, kenen bebak ma
tiyaryum gega, yare hen beret ubala ten yunke gab bebak tiyaryum goyen goke manan
tagalaryum.

Yesube komatmin yago tumnay dilinde forok yirin
(Matiyu 28:16-20; Mak 16:14-18; Yon 2:19-23; Aposel 1:6-8)

36 Be, irem gore kadom wern go hako mere yirde hikeyab Yesu go gor po forok yepbe
mel go guram yirde, “Bitiy kamke igin po hinayin,” yinyip. 37 Gega mel go Yesu kenenbe
ungura usi tey hurkunkat teny kafura hamin. 38Irkeb Yesu belen, “Daniy geb dufay budam
hey neney kafura hey han? 39 Hanneya kahapneya ga yennan. Nebe Yesu diney hime.
Sisay nurdeb nurnayin. Upgurabe uliy pigin mipmon. Munay nebe ulne yay gago neney
hay,” yinyin. 40 Gwaha yinenbe kahapya haninya yikala yiryin. 4 Irkeb Yesu kamyinde
mat huwaryiy go keney amay wor po hamiy geb, mitere yara nuramirn. Irkeb Yesu beley
go yenepbe, “Det netek kura hi we?” yinyiy. 42 Irkeb makan dapna parwek kura yadi
kirtin goyen unamip. 43 Irdeb kenen hikeya dapna goyen nirip.

44 Irdeb, “Nebe denya tumnany hinhetyabe Moseya Al Kurunyen mere basar marya
belen mere kayamin irde Tikin Asande kayamin gote minbe warn wan ne hitte mata
kawan forok yenayin dinmeke nurde hinhan gobe gago nenhan,” yinyin. 45> Gwaha
yinenbe Al Kurunyen mere nurde bebak tinayin yen dufaymiy figilyin. 46 Irdeb, “Al
Kurunyen asaydeb Mesaiabe ulin misiy kurun katey gab kamyer yitin. Irde yerepkek
hekeb sopte huwaryey. 47 Go kamereb al Mesaiayen saba gama irde hinayin mar beley
mere momonmin goyen Yerusalem mat min urde meger al hike kwa kuruy bana goyen
momorn yirde tukunayin. Gwaha tey kuy hepyabe, ‘Mesaia belen dinun geb gago tagalde
hite,” yinen saba yirde hike alya bereya mata bulupmin yubul tey Al Kuruy niy bin
mulgan heke Al Kuruny beley halde yunyer. 48 Mata kuruy diltin bilminde yenen hinhan
goyen tumparn kuy al momory yirde tukunayin. 4° Gega aray ma kunayin. Ne hurkunbe
taren kura Adone belen duner yen bina tiyyin goyen tey kermeke katen ketal durke gab
kunayiy. Nipgeb Yerusalem gar hen Holi Spirit goke po doyan hen hinayin,” yinyip.

Yesube Al Kuruy hitte mulgan hen hurkurin
(Matiyu 16:19-20; Aposel 1:9-12)

50 Gwaha yinepbe yukuy Betani taun bindere henbe hanin yisay hey mel go guram
yirde taren yiryin. 5! Gwaha yirde hikeyab Al Kurun belen Yesu tumulgan tike yen hitte
hurkuriy. 52 Irkeb mel gore doloy irde amanen nurde mulgany hen Yerusalem kwamin.
53 Irdeb gor hepbe Al Kurunyen ya balem bana hurkuy hugin gor hen Al Kuruy turuy
irde hinhan.

Yon
Yon belen mere igiy Yesu nin yitiy gayen kayyin

Mere belen po al hiriy

1 Be, hankapya wor po megepya nankigya ma forok yekeyabe Mere goyen hinhin.
Mere gobe Al Kurunya hinaryum. Irde Mere gobe Al Kuruy. 2 Yenybe megenya nankipya
ma forok yekeya Al Kurupya hinaryum. 3 Det kuruy gabe yen hitte mat gab Al Kuruy
belen forok yiryin. Det kuruy forok yiryin gayen Mere go minmon manhan forok ma
yewoy. 4Irde yenybe Al Kuruyya huginen hen hey gote miy al, irdeb alya bereya Al Kuruy
yikala yird yird hulsi. >Irdeb hulsi goreb kidoma bana melak her hiyen. Irkeb kidomayen
sanin belen epte ma wor po isikamde hiyen.*

6 Be, Al Kuruy belen al kura ten kerke wayyin. Depembe Yon. 7 Yenbe hulsi goyen goke
al momorn yire yen wayyin. Gogab al tumnan meremin nurde hulsi goke dufaymin tarey
irnayin yen nurde wayyin. & Goyenbe Yon yingenbe hulsi moy. Yepbe hulsi goyen goke
po tagale yen wayyiy. ® Hulsi fudinde alya bereya Al Kuruy yikala yirde hiyen gobe Yon
kamere gab megen wayyin.

10 Yey hitte mat gab Al Kurun belenbe megen gago iryin. Irkeb wan megen gar hinhin.
Goyenbe al megen hinhan mar gare kenen bebak ma tiyamin. ! Yenbe yingende alya
bereya wor po hitte way yepya hinhin gega, go ma nurd unepbe igin igiy ma iramin.
12 Goyenpoga al kura pel ma irde dufaymin yen ge taren iramiy marbe Al Kurupyen
dirney wey hey hey sayiy yunyiy. 13 Dirney weyn hamin gobe megen niy mata ma
gama irde Al Kurupyen dirgen wey hamiy. Irde alyen dufayde ire uyyat matare ma Al
Kurupyen dirpen wey hamin. Yeybe Al Kuruyyen dufayde po dirpey wey hamir.

14 Be, Mere gore po al henbe nenya hinhet. Irdeb tarenmin turnuy yan wor po goyen
dilnininde wor po kenen hinhet. Tarepmin turguy yan gobe Al Kuruy belen Urmiy
upkurey muy goyen unyin. Yepbe al buninen yirde faray yurd yurd matamin kuruny
wor po. Irde mere fudinde manay makiy wor po hinhin.

15 Be, Yon Baptais belen yen ge kuware tagalde gaha yen hinhin: “Al gabe ne
belen dinen himyen al go goyen. Yen ge yenbe gaha dinen himyen: ‘Al harhokner
wayyen al gobe ne kawary ma himirinya bikken bikken wor po hinhin. Ningeb depemya
tarenminyabe nere folek wor po,” diney himyen gobe gogo,” yirin.

16-17 Be, saba sapinbe Al Kurun belen Mose haninde kerke yen belen tagalyin gega,
buninen dirde faran durd durdya mere fudindeya gobe Yesu Kristu haninde kerke yen
beley dunyiy. Ningeb yey beley bunipen dirde faray durd durd mata gobe kuruy wor po
geb, ney tumpay guram dirde tarey dirde go hende huginey duney tebay dirde hiyen.
18 A] Kurupbe al kura kintin migmorn gega, Al Kurun Urmiy unkuren muyn goreb Al
Kurupbe gwahade yen kawan dikala dirde hiyen. Yepbe Al Kuruyya tunande, irde yepya
tumnay haryen.

Yon Baptais belen saba tagalyin
(Matiyu 3:1-12; Mak 1:1-8; Luk 3:1-17)

19 Be, Yerusalem taunde niy Yuda marte doyan mar belen Yon Baptais goyen, “ ‘Gebe
al ganun?’ iney gusuyay irnayiyp,” yiney Al Kuruy doloy ird ird mata doyan marya Liwai
marya kura hulyay yiramiy. 20 Be, mel go way gusupay irkeb Yon gobe helwan ma hiriy.
Irdeb kawan kepkelak po, “Nebe Mesaia moy,” yinyiy. 2! Irkeb sopte gusunay irdeb,
“Nipgeb gebe ganun? Ge gayenbe Elaia?” inamiy. Inkeb wol henybe, “Mor, nebe yey
moy,” yinyin. Irkeb mel gore sopte po, “Ningeb Mose beleyy Al Kuruyyen mere basay al
kura wayyey yiriy go goyenbe ge gago?” inamiy. Irkeb Yon beley wol heybe, “Moy po,”

* 1 Mip kurabe: Goyenbe kidomare niy alya bereya beler kenen bebak ma tey hagyen.

yinyip. 22 Irkeb mel gore, “Ningeb gebe ganun? Mere bebakken kura dirkeb mulgay hen
kupbe hulyay dirhan mar goyen bebak yirtek,” inamin. 23Irkeb Yon beleybe Al Kurunyen
mere basarn al Aisaia beley mere tiyyin goyen goke yenbe,
“Nebe al kura sawsawa po kurun nana bana goy henbe,
‘Doyay Al Kurupyen beley sope irde huwa irnay!” yen hiyen yen katiy al go goyen,”
yinyin. Aisaia 40:3
24 Gwaha yinkeb Yuda marte tikula sanin po gama irde hayyen Farisi mar kura Yuda
mar belen hulyan yirke wayamin gore, 25“Gebe Mesaia moy, Elaia mor, irde Al Kurugyen
mere basay al yitin goyen moy yaha gega, danin geb alya bereya baptais yirde ha?” inern
gusunay iramin. 26 Irkeb wol henbe, “Nebe fe uliy po baptais yirde hime. Goyenbe den
hay bana gonbe al kura den belen al gwahade yery ma nurd uney hay al kura hi. 27 Yenbe
harhokner ga wayyen. Ne al gahade gare epte ma yen ge ten metey kuruy titek hime.
Kahan basapminde niny kay urgun kay yugu ten ten gobe meten kuruy mor gega, go wor
epte moy yen nurde hime,” yinyin.
28 Be, mata tey hinhan kuruy gabe Betani taunde, Yodan fe sina kurhan Yon Baptais
belen alya bereya baptais yirde hinhin beler) gon forok yiriy.

Yesube Al Kuruny Urmin

29 Be, ferd faymindebe Yesu go Yon hitte warn hike kenenbe alya bereya gor gabu irde
hinhan mar goyen, “Al Kurupyen sipsip al diriy foyen ney ge tey gitik irtin go iro way hi
iro kennar. Yen kamyer gore gab megen nin marte mata buluy kuruy gayen pasi iryen.
30 Nebe al gayen gake yepbe, ‘Al kura harhokner wayyen al gobe ne kawarn ma himirinya
bikken bikken wor po hinhin. Ningeb tarenminbe nere folek wor po,” yiminy gogo. 3! Ne
belen way alya bereya baptais yirde himyen gabe al gayen Israel mar yikala yirmeke
kenern bebak tinayin yey baptais yirde himyen. Goyenpoga ne wor bikkepbe Mesaiabe al
goyen yer) bebak ma tey hinhem,” yinyip.

32 Irdeb Yesu baptais irkeya mata forok yirin goyen goke Yon Baptais belen gahade
momoy) yiryin: “Be, napkinde mat Holi Spirit kalyingi kattiy yara tey ulip hende hike
kinmin. 33 Ne wor go ma nurde unmewor) gega, fe belen po alya bereya baptais yirayin
yen hulyan niryin Al gore, ‘Al kura Holi Spirit kater yen hende hike kenayin al goreb Holi
Spirit beley po alya bereya baptais yiryen,” ninyin. 34 Ningeb mata gwahade goyen yep
hitte forok yeke kinmin geb, gago al gabe Al Kurupyen Urmiy diney hime,” yinyiy.

Al karwo Yesuyen komatmin hamin

35 Be, sopte fay urkeb Yon gobe komatmin irawa goya gor huwarde hinhan. 3¢ Irkeb
Yesu way kuy hike kenenbe, “Al Kurunyen sipsip al diriy dirpey iro kinyi,” yinyin.

37 Be, komatmir irawa gobe Yon belen gwaha yeke nurdeb Yesu gama irde kwaryum.
38 Gama irde hike Yesu beler fulgay kan yenenbe, “Derbe da nin nurde wan har?” yinyin.
Irkeb irem gore wol hepbe, “Rabai, gebe dare hey kuny ha?” inen gusunay iraryum.
(“Rabai” gobe Grik mere matbe “tisa” yen hanyen.) 39 Irkeb Yesu belen wol hepbe,
“Wayyi, wan gabe kiniryen,” yinyin. Irkeb irem gore gama irde kunbe hinhin gasun
goyen kenaryum. Irdeb nana diligbe 4 kilok wawupbana hiriy geb, goyen nalube Yesuya
gor po hinhan.

40 Be, Yonyen mere nurde Yesu gama iraryum al kurabe Andru. Yenbe Saimon Pita
kulin. 41 Yenbe Yesuya hen gabe gor mat po itiy Saimon niy kuy napkinyin. Irdeb
kenepbe, “Deyyabe Mesaia kenhar,” inyin. (Mesaia gobe Grik mere matbe Kristu.)
42 Gwaha inepbe Saimon goyen Yesu hitte tawayyiy. Tawake Saimon goyen Yesu beler
kenepbe, “Gebe Yon urmiy Saimon. Gebe Sifas ginen hinayin,” inyiy. (Sifas gobe Grik
mere mat Pita.)T

Yesu belen Filipya Natanielya komatmin yiryin

T 142 sifas gobe Yuda marte mere, irde Pita gobe Grik marte mere. Depe irawa gote migbe ‘hora kuruy’.

43 Be, go feramiy kuy fay urkeb Yesu go Galili nanare kwe yen kuy hinhin. Kuy hepya

Filip kenenbe, “Wan gama nira,” inyiy. 44 Filipbe Betsaida taunde nin al. Andruya Pitaya
wor gor niy po.

45 Be, Filip go kadom Nataniel niy nagkenen kuriy. Kun kenenbe, “Nenbe Mose beler
saba sanigminde yen ge kayyin), irde Al Kurunyen mere basay mar manay yen ge asande
kayamiy al go goyen kenhet. Yenbe Nasaret nip al Yesu, Yosep urmin,” inyip. 46 Irkeb
Nataniel beley wol henbe, “Nasaret taunde matbe da igin forok yiyyen? Epte morn geb,”
inyin. Irkeb Filip beley, “Wake kure, irde ga kena,” inyin.

47 Be, Yesu belen Nataniel wan forok yeke kenenbe, “Be, Israel mar al fudinde wor
po yen kentek albe gago. Yenbe usi ma ten hiyen. Hubu wor po,” yirin. 48 Irkeb
Nataniel belen, “Gebe daha mat nurd nunha?” ineny gusunpan iryiy. Irke wol hepbe,
“Gebe Filip belen kuy ne nip ma ginkeya fik he yoknare hike genhem,” inyin. 4° Gwaha
inkeb Nataniel belen, “Rabai, gebe fudinde Al Kuruny Urmiy. Gebe Israel marte Doyar
Al Kuruy,” inyin. 50 Irkeb wol henbe, “Fik he yokpare hike genhem ginmeke goke tepbe
gago dufayge ne nin taren irha? Mata gog muny po mon geb. Gote folek mata tinen
turnuy yay kurayen kurayen wor hako yenen hen taha geb,” inyin. 51 Irdeb sopte gaha
inyiy. “Fudinde wor po dinen hime, degbe nagkin hol yeke Al Kurunyen miyor beler
megen mat hiryon hende Al Kuruy hitte hurkun megen katey ten hike yennayin. Irde
hiryon gobe ne Al Urmiy gayen yen bebak tinayip,” inyin.

2

Yesu belen fe tigiri tike wain hiriy

1 Be, napa fay irawa hubu hekeb Galili nana bana goy niy taun kura Kana gorbe al
kura bere tiriy gote dula mata kuruy forok yirin. 2 Yesu miligbe dula mata kurunpde gor
hinhin. Yesu wor Galili nanare hinhin. Ningeb yepya komatminya wor hoy yirkeb gor
kwamiy.

3 Be, dula mata kurunde gor nin wainbe hubu hirin. Irkeb Yesu miliy beley wagbe
Yesu goyen, “Mel gabe wain minmor hahan,” inyiy. 4Irkeb Yesu gore wol henbe, “Bere,*
daniy geb gwaha gwaha tiya niney ha? Mata tigey turyuy yay titek nalube hako geb,”
inyin. > Gwaha inkeb miliy beley gor nin metey mar goyen, “Yey beley daha kura tinay
dinkeb go po gama irnayin,” yinyin.

¢ Be, Yesu hinhin ya bana goybe Yuda marte matare haninya kahanya halde ig uliy
titek fe farde hapgyen kuwe hora beley po yirtin karkuway 6 gayen hinhan. Kuwe
upkurenbe fe 100 lita gwahade goy hitek. 7 Irkeb Yesu belen metey mar goyen, “Kuwe
ga fe yunke makiny henay,” yinyin. Irkeb fe yunke way tumnany makiy hitiy ala tiyamiy.
8 Irkeb, “Be, fe kura farde yukun dula mata ga tonay hen hi al go unnan,” yinke yern
yirin gwahade po tiyamin. ¢ Gwaha tikeb dula mata gote tonay al goreb Yesu beley fe
tigiri tike wain hiriy goyen tupay uryin. Goyenbe wain gobe meten mar beley gor nin
kura ten wayhan yey ma nuryiy. Gega metery mar gobe gwaha mat forok yihi yen nurde
hinhan. Be, tonay al gore bere tiriy al goyen hoy irke wakeb, 10 “Albe wain igin wor po go
wa yaway yunke nene hagyen. Irde ep nene hikeya gab wain mali malinen goyen yawarn
yuney hagyen. Goyenbe gebe gwaha ma taha. Wain iginbe kame ga yuney yen nurdeb
wain mali malinen goyen hubu heke gab gago igiy dunha,” inyip.

11 Be, Galili nana bana niy taun Kana gorbe Yesu beley hankapya wor po mata tinen
goyen forok iryin. Irkeb komatmin yago mata tinen turyuy yay tiyyin goyen kenenbe
yey ge dufaymiy sapip iramip.

Yesu belen Al Kurunyen ya balem bana hora meter ten hinhan mar yakira tiyyin
(Matiyu 21:12-13; Mak 11:15-17; Luk 19:45-46)
12Be, go kamereb Yesube milinya kulin yagoyabe komatminya irde tumnan Kapeneam
taunde katen gor hinhan gega, wawuy budam ma hinhan.

*
2:4: Yesube Mesaia metey goyen min uryiy geb, milin goyen bere inyin gogo.

13 Be, Yuda marte gabu nalu kurun kura Pasobat goyen forok yewen tikeb Yesube taun
go tubul tey Yerusalem hurkurip. 4 Kuy Al kurunyen ya balem koya milgu irtiy bana al
gabu irde hanyen sawsawa kurunde gorbe al beley bulmakaw, sipsipyabe kalyingi yago
gor yerke al belen war) damu tery hinhan goyen yinyin. Irde hora kapyan he hen mar#
manay gasuyminde keperde hike yinyiy. 1> Gwahade yenenbe kan kura tey det goyen
yusulak ten tende nin det irde gore po dapya goyen tumnay yusulak tike Al Kurupyen
ya balem bana mat sinare katamiy. Irde hora kapyan hen hey marte hora goyen yad
yemeyke mali ga megen katamin, irde hora yerd yerd gasun wor yabolony tiyyin. 16 Irdeb
kalyingi damure niy yerde hinhan mar goyen yinyiy. “Det ga yade kat kunarn. Danin geb
Adoner yabe dawet damu tey tey gasuy irde han?” yinyin. 17 Be, komatmiy yago goyen
yen belen mata tiyyin goyen kenepbe Al Kurupyen asande mere kura katin hinhin goke
biy bak yamin. Merebe gahade:

“Yage goke dufay hen hen gore po mununer tey hi,” yitin hi. Tikin 69:9

18 Be, Yuda marte doyan mar gor hinhan goreb, “Mata tinen dahade kura Al Kuruy
belen po ga irtek goyen kura forok irke kenenbe fudinde gebe mata gahade ird ird tarenge
yay yen gentek?” inamin. 1°Irkeb Yesu beley wol hepbe, “Al Kurupyen ya balem ga upew
urnay. Irkeb ne beley napa fay karwore po ya kuruy goyen sopte irde pasi irey,” yinyiy.
20 Trkeb mel goreb, “Ya balem gayenbe dama 46 hubu heke gab pasi iramiy. Goyenbe ge
belepbe nana fay karwore po ya ga irde pasi irey yep ha?” inamin. 2! Goyenbe Yesu
belen Al Kurupyen ya balem niy yiriy gobe yingen ge nurde yiriy. 22 Kame Yesu go
kamyinde mat huwarke gab komatmin yago goyen Yesu belen mere tiyyin goyen goke
bin bak yamip. Irkeb Al Kurupyen mere asapde hi goya Yesu beley mere tiyyin goyen
fudinde yen nuramir.

23 Be, Yesu go Pasoba gabu kurun nalure Yerusalem hinhinya goyen mata tiney
kurayen kurayen Al Kuruy po ga yirtek goyen yirde hike yenenbe al budam yen ge
dufaymip taren iramin. 24 Goyenpoga Yesube al binde dahade hay goyen kepkela nurde
yuney hinhin geb, mel goke hekken ma nuryiy. 2> Yepbe al dufaymindebe gwahade hay
yen nurde hinhin geb, al kura beleyy wan al kadom ge tagalde al gobe gwahade gwahade
yey momoy irtek ma hinhin.

3

Yesu belen Nikodemusya mere tiyaryum

1 Be, Yuda marte doyan mar buda bana goy niy al kura degembe Nikodemus goyen
hinhin. Al gobe Farisi mar al. 2 Yey beley wawuy kurare kura Yesu hitte wagbe, “Rabai,
gebe al saba yird yird al, irde Al Kuruy beley gad gerke wayan yey nurde hite. Al kura
Al Kurupya ma hiriryenbe mata tinen kurayen kurayen ge beler irde ha gayen epte ma
iryen,” inyin. 3 Irkeb Yesu beley wol heybe, “Fudinde wor po ginhem. Al kura sopte
ma kaway hiyyepbe Al Kuruy belen alya bereyamin doyay yirde hi bana gony epte ma
hiyen,” inyiy. 4Irkeb Nikodemus goreb, “Goyenbe al salangen hitinbe daha mat sopte
kaway hiyyen? Daha matbe miliy binde hurkuy sopte kawan hiyyen? Epte mon!” inyiy.
5 Irkeb wol henbe, “Fudinde wor po ginhem. Al kura mata bulunmiy yubul ten fe po
baptais tiyyen, irde Holi Spirit tiyyen al gobe epte al gergen sopte kawan hitiy yara
hiyyen. Munay gwahade ma tiyyepbe Al Kuruy beley alya bereyamiy doyay yirde hi
bana goy epte ma hurkuyen. ¢ Albe miliy binde mat kawan hey hapgyen. Gega kaway
hitin mar gobe Holi Spirit beley po gab Al Kuruy dilinde al gergen yiryen. 7 Sopte kawar
hawayipy ginhem gake hurkupkat ma tiyayin. 8 Mene migirinbe nurde hityen gega, mene

T 213 Bikken Israel mar Isip nana tubul ten Kenan kunip tiyaminyabe Al Kuruy beley sipsip al diriy dirgey gasa
yirde darim yade yame kantayay sam yirnayin yinyin. Munay al kura gwaha ma tiyamin marbe Al Kurupyen miyoy
belen wanbe mel gote urmiy matalipya dapyamin matalinya goyen tumnar gasa yirke kamamin. Gega meremiy gama
iramiy marbe miyonmiy beley yubul tiyaminy goke dufay hey hen ge dula mata tey hinhan. F 214 Hora kapyan
hen hey mar gobe al beley horamin hoyay goyen yunkeb wolminenbe Al Kurugyen ya balem bana Al Kuruy galak ird
irdde niy hora goyen yuney hanyen.

gobe gwaha mat war gon kwa yen ma po nurde hityen. Ningeb Holi Spirit bele gergen
yiryen mar goyen wor megen niy mar beley epte ma al gwahade yen bebak tinayiy,”
inyin. ° Gwaha inkeb Nikodemus belen, “Mere yen ha gobe daha mat forok yiyyen?”
inyin.

10 Irkeb wol hepbe, “Gebe Israel mar saba yird yird al gega, dahade ningeb merene
gayen bebak ma tey ha? 1 Fudinde wor po giney hime. Neybe saba fudinde yey nurde
hityen goke tagalde hityen. Irde mata fudinde dilnininde yenen hityen goke tagalde
hityen. Goyenpoga depbe mereniniy goyen fudinde yeyy ma nurde hanyen. 12 Nebe igip
bebak tinayin mat po megen gar mata forok yen hanyen goyen yade saba dirde himyen
gega, depgbe fudinde yey ma nurde hagyen. Ningeb Al Kuruy hire gor nin mata forok
yen hapyen gore saba dirmekeb daha mat fudinde yenayiy? Epte moy geb. 13 Al kura
Al Kuruy hire gor kura ma hurkuriy. Goyenbe ne Al Urmin gayen ga po gab Al Kurugya
hey gor mat katmiriy. Niggeb Al Kurupyen gasunde niy mata goyen igiy tagaltek hime.
14 Mose belen sawsawa po kuruy nana bana gon Israel marya hinhanya baras ain beley
po kunere toner irde he hende kerde isay hirin. Ningeb ne Al Urmin gayen wor Al Kuruy
belen gwaha po niryen. 15 Gogab ne nenepbe al tumpan ne niy dufaymiy sayiy irde Al
Kurupya huginen hinayip.

16 “A] Kurunbe megen niy alya bereya gayen bubulkuyne wor po yen nurd yunepbe
Urmiy upkuren muy goyen basina ma irdeb yunyip. Nipggeb al kura Urmiy goke
dufaymirn taren iryen al gobe huginen kamde kamdere ma kunbe Al Kurupya huginen
hiriryey. 17 Al Kurupbe alya bereya gayen merem yay yire yen ma Urmiy tey kerke
katyin. Gwaha titnepbe Urmiy beley metey tiyyen go hende alya bereya yumulgay
tiyyen yey Urmin tey kerke katyin. 18Ningeb al kura Urmiy goke dufaymin tarey iryenbe
Al Kuruy belen merem yay ma yiryey. Munay al kura Al Kuruy Urmiy goke dufaymin
sapin ma iryen al gobe Urmiy upkuren mun goke hekken ma nuryern geb, bikkey merem
yay irtin hiyen. 19 Be, merem yay yird yird gote mipbe gahade: hulsi kura Al Kurup
beley ten kerke megen gar wayyin. Goyenbe albe mata buluy po tey hayyen geb, kidoma
bana po hitek yirkeb hulsi nin amanern ma nurde hanyen. 20 Ningeb mata bulun ten han
marbe hulsi niy igin ma nurde hay. Mongo hulsire forok yeteke mata bulugniniy kawan
henayin yepbe hulsire watek ma yirde hiyen. 21 Goyenpoga al kura mata igiy igiy fudinde
po tey hi al gobe hulsire forok yen hiyen. Gogab mata tey hiyen kuruy gobe Al Kurupyen
dufay po gama irde tey hi goyen kawan hekeb al hoyay beley kennayin,” inyip.

Yon Baptais belen Yesu nin kawan po tagalyin

22 Be, go kamereb Yesuya komatminya gobe Yerusalem taun go tubul tey Yudia nana
bana gon nin tiyun hoyanyay hoyangyan kwamiy. Irde gon nana fay budam ma hepya
alya bereya baptais yiryin. 23 Be, goya goyenbe Yon Baptaisbe Salim tiyun bindere Ainon
gor al baptais yirtek fe iginde wor po hinhin. Ningeb gor alya bereya turte wan hikeb
baptais yirde hinhin. 24 Yon go gwaha ten) hinhin gobe fere tey koyare ma keraminya ten
hinhin.

25 Be, Yonyen komatyabe Yuda al kura goya yende matare ig uliy ten ten mataya fe
baptais nin kadom mohonde tiyamiy. 26 Gwaha tey Yon hitte wanbe, “Rabai, Yodan fe
ward iroy geya hinaruy al gobe al baptais yirde hi. Irkeb al tumnay yey hitte kuy hay,”
inamin. 27 Irkeb Yon beley wol hepbe, “Albe mali mali ma metey tinayin. Al Kuruy beley
metey yuntin goyen po tinayin. 28 Hapkapyabe, ‘Nebe Mesaia mon. Nebe yern ge ten
mehen hey wamiriy,” diney hinhem goyen denbe nurde hay. 29 Al kura bere mekerd
unke tewe yen bere gote yare kuyen. Irkeb al gote kadombe warn bere tiyyen al gote
yare hern al goya beremya mulgan hery way way ge doyan hiyyen. Irdeb al go way mere
tike nurdeb aman hiyyen. Ningeb al go aman hiyyen gwahade goyen po ne wor Yesuyen
mere momor nurdeb amary wor po hihim. 30 Yenbe al denem yay hiyyen, munan nebe
dennem mor hewer.

31 “Yepgbe Al Kuruy hitte mat katyip geb, al megen hay kuruy gate folek wor po.
Munan nebe megen gar forok yimirin geb, megen nin al, irde megen mata forok yern

hay go po ga nurde bebak tey himyen. Fudinde wor po, yepbe Al Kuruy hitte mat katyip
geb, ney al megen hite kuruy gate tarey folek wor po. 32 Yepbe Al Kurupgyen gasunde
niy mata goyen dilinde yenen, mere kirminde nurde hiyen goke tagalde hiyen gega, al
kura meremin nurde fudinde yen ma nurde hanyen. 33 Goyenbe al kura Yesuyen mere
nurde usi ma yiyyepbe Al Kurupyen merebe fudinde yen nurdeb gogo gwaha tiyyey. 34 Al
Kuruy belen tey kerke wayyiy al gobe Holi Spirit kenkela wor po untin geb, Al Kurugyen
mere po tagalde hiyen. 35 Yepbe Nanin Al Kuruy belen bubulkuyne wor po yen nurde
unenbe det kuruy gayen doyay yird yird tarey goyen unyin. 3¢ Ningeb al kura Urmin
goke dufaymiy sapip iryenbe Al Kurupya hugipen hiriryey. Munay Urminde mere ma
nuryenbe Al Kurunyen bearar bana hiyen geb, yenya huginen hen hey goyen epte ma
tiyyen,” yinyip.

4

Yesuya Samaria bere kura goya mere tiyaryum

1Be, Farisi mar gobe Yesu belen Yon Baptais fole irde al budam baptais yirke komatmin
budam hen hay yeke gote mere momor goyen nuramin. 2-3Ningeb Yesu gobe Yudia napa
go tubul tey sopte mulgay hey Galili napa belen kuriy. Goyenbe Yesu yingenbe al kura
ma baptais yirde hinhin. Komatmin yago belen po ga al baptais yirde hinhan.

4 Be, Galili kwe yenbe belenmin Samaria nanayan mat kurin. 5> Kunbe Samaria nana
bana gon nin taunde kura gor forok yiriy. Taun gote denembe Sikar. Sikar taun gobe
megen tapum kura bikker Yekop belen urmin Yosep niy tubul ten unyin goyen bindere
hinhin. © Gorbe Yekopyen meten mar beley bikkey mete fe talamin kura goyen gor
hinhin. Be, Yesu gob beley ulyan kuy napa bankahal hen misinen wor po hekeb ulin
yul yeke kun mete fete gor keperde usan hey hinhin.

7 Gor hikeb Samaria bere kura fe fare yen wayyin. Irkeb Yesu beley, “Fe kura nunke
newe,” inyin. 8 Goya goyenbe komatmir yagobe kun binge damu tinin yen taun bana gon
kwamin. 9Be, Yesu belen gwaha inkeb Samaria bere gore wol henbe, “Gebe Yuda mar al,
munar nebe Samaria niy bere. Goyenbe dahade geb fe kura nunke newe ninha?” inyin.
Yuda marbe Samaria mar nir igin ma nurd yuner awalikde ma hanyen geb, gogo mere
gwahade tiyyin. 1°Be, bere go gwaha yekeb Yesu belen wol hepbe, “Gebe det igin wor po
damum moy Al Kuruy beley dulin guntek gobe det goyen yen nurde, fe niy giney hime al
gayen nener) bebak ten ha manhan det goke gusunay nirwon. Irkeb Al Kurupya huginen
hitek gird gird fe goyen gunmewoy,” inyiy. 11 Irkeb bere goreb, “Doyay al, mete gabe
dukuny wor po. Irde fe fard fard detgem mory gega, damde kuy nene igiy hitek fe goyen
farayin? 12 Fe gabe asininin Yekop, dirnen wen, sipsipminyabe bulmakawminya beler
nene hinhan. Irdeb nen ge tubul tey dunyin. Ningeb ge gayenbe asininin Yekop folek
yen nurdeb gogo yaha?” inyin. 13 Irkeb wol henbe, “Al buda mete fe gayen ga nenayigbe
sopte fe niy yiryen. 14 Goyenbe fe ne beley yunmeke nennayiy mar gobe sopte fe niy ma
yiryen. Fudinde, fe ne belen yunmeke nennayin gobe Al Kurunya huginen hitekde niy
fe. Fe gobe fe kura dilinde mat huginen marde warn hiyen go gwahade goyen geb, fe go
niyyen al gote binde forok yen epte ma pet yiyyen,” inyiy. 1> Irkeb bere goreb, “Doyan al,
fe ge belen yen ha goyen ne nunayiy. Gogab sopte fe niy ma niryern. Irdeb sopte fe fard
fard niy gar ma wan hern,” inyiy. 16 Irkeb Yesu belen wol hepbe, “Kuy almege tupi ten
ga wayyi,” inyin. 17 Gwaha inkeb bere goreb, “Nebe almenem mon,” inyin. Irkeb Yesu
belenbe, “ ‘Almenem mor,” yaha gobe fudinde yaha. 8 Fudinde gebe al siptesonon yade
yubul tegbe sopte al tey goya har gobe almege moy. Nipgeb, ‘Almenem moy,” ninha
gobe fudinde wor po yaha,” inyin. 19 Irkeb bere goreb, “Doyay al, gebe Al Kurunyen
mere basay al genhem. 20 Goyenbe Al Kuruy doloy ird ird gasupbe asininiy yago beley
dugu™ gayenter wan doloy irde hinhan. Gega den Yuda marbe Al Kuruy doloy ird ird
gasunbe Yerusalem po yen hanyen,” inyiy. 21 Irkeb Yesu belen inyin. “Bere, merene ga

*
4:20: Dugu gote degembe Grisim dugu.

fudinde yey nura ko. Nanne doloy irniy yepbe dugure gorya Yerusalem taundeya po ma
doloy irtek nalu goyen forok yiyyen. 22 Dey Samaria marbe al goyen doloy irhet yen ma
nurdeya doloy irde hanyyen. Munay Al Kuruy beley alya bereya yumulgay tey tey gobe
ney Yuda mar momop diryin geb, nenbe al goyen dolor irde hite yen nurdeya dolor irde
hityen. 23 Goyenbe Al Kuruy dolorn ird ird mar kenkelak wor po gore Al Kurupyen mere
fudinde goyen binde kerde Holi Spirityen tarende Al Kurun doloy irtek nalube forok
yiyyen. Go nalu gobe hanka gago forok yihi. Al Kurupbe mata gwaha mat doloy ird
ird mar goke napkenen hiyen. 24 Al Kurupbe gogo hi yen ma kentek. Yenbe Holi Spirit
yara po geb, doloy irniny yenayin marbe Holi Spirityen tarende meremin fudinde goyen
binde kerde gab dolon irde hinayin,” inyin. 25 Irkeb bere goreb, “Mesaia gobe wayyen
yey nurde hime. Yen belen gab ge belen) yen ha kurun goyen min kenkela bebak diryen,”
inyin. Mesaiabe Kristu iner hanyen. 26 Be, bere gore gwaha inkeb Yesu belen wol hepbe,
“Go al gobe mere girde hi al gago,” inyin.

27 Be, Yesu belen bere goya mere ten hikeb komatmin yago goyen mulgan hen way
yenenbe dilin fot yamin. Goyenbe al kura belen, “Da nin nurde ha?” inen kurabe, “Daniy
bere ga mere irde ha?” iney gusupan ma iramin). 28 Be, bere gobe fe fard fard kuwemin
goyen gor po tubul tenbe mulgany hey taunde kugbe al momon yirdeb, 2° “Al kura ne
mata ter) himyen kuruy goyen momon nirde pasi wor po hihi. Yenbe Mesaia wet kura
niy, way kennan!” yinyin. 30 Irkeb mel go Yesu kinniy yen kwamip.

31 Goya goyenbe komatmin belen, “Rabai, binge ga kura nawa be,” inamiy. 32 Irkeb
wol hepbe, “Nebe bingene yan goyen den go ma nurde hay,” yinyin. 33 Gwaha yinkeb
komatmin yago goyen, “Al kura beley binge kura wet yawan una?” yepbe kadom
gusunay gird tiyamin. 34Irkeb Yesu belen, “Nere bingebe nad nerke wamiriy al gote
dufay kepkela gama irdeb meten nunyin goyen tey tukun pasi irey gogo. 35 Irdeb dende
mere kurabe, ‘Gagasi sipte po henbe sak nana hiyyey,” yen hagyen. Goyenbe diltin
napkenen Al kurunyen metende binge ep hahay ga yennan. Bingebe yad yadi yertek
hahar. 3¢ Al binge yade yadi yiryen al gobe meten tiyyen gote murunggem tiyyen. Binge
yad yiryen gobe alya bereya Al Kurupya huginen hitek gasunde yukuyen go gwahade
goyen. Gogab meten hard hard al goya binge yad yad al goya tumpande aman hiriryer.
37 Ningeb mere kura, ‘Al kura beley binge haryen. Irkeb al kura belen binge yade yadi
yiryen,” yitin gobe fudinde yen nurde hime. 38 Nebe den belen binge ma hartin metende
gor nin binge yawarnayin yen hulyan dirmin. Al hoyan belen meten kurun po titiy gote
iginenbe den beley yade han gago,” yinyin.

39 Be, Samaria niy alya bereya taun goyenter nigbe bere gore kun, “Al goreb ne mata
tey himyen kuruny goyen momon nirde pasi hihi,” yinyiy geb, Yesu nin dufaymin sanin
iramin. 4% Ningeb mel gore wanbe, “Nepya gar hinin,” inkeb yenya wawuy irawa gor
hey saba yirde hinhin. 4! Irkeb al budam Yesu nin dufaymin taren iramin. 42 Irdeb bere
goyen, “Hankapya nepbe ge belen mere momor) diray goke dufayninin yen ge taren irtir.
Goyenpoga hapkabe nindiken kirminnininde wor po mereminy nurdeb fudinde wor po al
gabe megen niy alya bereya Yumulgay tep tey Al yey nurhet,” inamin.

Yesu beley doyan al kura gote urmin sope iryin

43 Be, Yesu go gor hery wawur) irawa hubu hekeb mel go yubul tey Galili nanare kurin.
44 Kuy henyabe Yesu belen yingen ge yep, “Al Kurugyen mere basay marbe nanamde
niy mar beley palap ma yirde hagyen,” yiriy. 45 Be, Galili niy marbe Pasoba gabu kuruy
nalure Yerusalem kun gor Yesu mata ter hinhin goyen kenamin geb, yen warn forok yekeb
amay hey hoy irde gargar iramip.

46 Yesube sopte po Galili nana bana goy nin taun kura Kana, fe gergen tigiri tike wain
hirinde gor kurin. Gorbe napa gote doyay al kuruyde metep al kura gor hinhin. Goyenbe
al gote urminbe Kapeneam taunde gor garbam buluy po hey yaminde firtinde po hinhin.
47 Doyar al gobe Yesu go Yudia nanare mat Galili forok yihi mere momoy go nurdeb
yey hitte kuy urmin kamtek binde po hiriy goyen way sope irwoy yen esen mere iryirn.

48 Irkeb Yesu belen wol henbe, “Denbe dulpen epte ma wor po dufaytin ne nin sayin
irnayip. Mata tigen kurayen kurayen Al Kuruy belen po ga yirtek goyen yeney gab ne
niy dufaytiy tarey irnayin,” inyin. 4 Irkeb al goreb, “Doyay al, urne kamyepkek geb,
wake kure,” inyin. 50 Irkeb wol hepbe, “Urgebe iginy hiyyen. Go ma kamyern geb, igin ge
kwa,” inyin. Irkeb al gobe Yesuyen mere goyen fudinde yen nurdeb yaminde kuriy. 5! Be,
al go hako kun hikeyabe meter) marmin beler way belen kenepbe, “Urgebe igin hiyup!”
inamin. 52Irkeb al goreb da nalure wor po garbam go urmin tubul tiyun goke gusuparn
yiryiy. Irkeb, “Urgebe ki nana bul irde nana dilin upkurern gwahade hekeya garbam tubul
tiyun,” inamin. 53 Gwaha inkeb diriny gote naniy goyen Yesu beley, “Urgebe igin hiyyer,
go ma kamyen),” inyiy mere gobe nana diliy goyenter wor po ninuy yen bebak tiyyiy.
Irdeb yenya yaminde hanyen mar gobe tumnan Yesu niy dufaymirn tarer iramir.

54 Be, Yesube Yudia nayare mat Galili nanare war mata tigen sopte hoyan kura iryiy
gobe gogo doyay al gote urmin sope iryin.

5

Yesu belen al garbam minyan kura Betesida fe ala sinakde hinhin goyen sope iryin
1Be, Yesube hinhin, irde nalu kura kuke gab Yuda marte gabu nalu kurun kura forok
yekeb Yerusalem kurin. 2 Yerusalem binde gopbe fe ala kura al po taltin Yuda marte
mere mat Betesida inen hanyen goyen hinhin. Fe ala gobe hora koya kuruy taun go
milgu irtinde yame kura Sipsipyen Yame inen hanyen goyen bindere hinhin. Irde ya
kawan yulyanen kura siptesonon goyen fe ala go sinakyay hinhan. 3-4 Gorbe al garbam
minyay karim ma war) ya kawan bana goy hinhan. Diliy titmiy, kahany nonbo hitinyabe

ulin kamtin yagoya goyen budam wor po wan gor hinhan.” 5 Be, al kura dama 38 gayen
garbam hitinde po hiyen goyen wor gor hinhin. ¢Be, Yesu beley gor kun al goyen firtinde
gwahade hike kenenbe al gobe sobamde po bulunen gahade hiyen yen nuryiy. Irdeb,
“Igin hemewoy yen nurde ha we?” inyin. 7 Irkeb garbam al goreb, “Doyay al, fe ugala
tike al gore kura faran nurde nad fete nertek moy. Ningeb hako ga kurke yen kurut yen
himekeb al hoyan belen wa mehen hen kurkuy hanyen,” inyin. 8 Irkeb Yesu belenbe al
goyen, “Huwara. Huwarde gasunge sope irde ten kwa,” inyin.  Irkeb goyare po al gobe
igip hirin. Irdeb huwarde gasunmin sope irde ten kurin.

Be, mata gobe Sabat nalure forok yirin. 1°Ningeb Yuda marte doyay mar beler al igin
hiriy al goyen, “Sabat nalure detge yade kuy ha gobe Moseyen sabarebe utar irtiy goyen
ten hay geb,” inamiy. 1 Irkeb al gore wol henbe, “Sope nira al goreb, ‘Huwardeb detge
tey kwa,” nina,” yinyin. 12 Irkeb mel goreb, “Gobe ganuy al belen wor po gwaha gina?”
inen gusupay iramin. 13 Goyenbe Yesube al buda kuruy bana goy isal po uryiny geb, al
garbam minyan igiy hirin goreb al goyen yen bebakken ma nuryin.

14 Be, kamebe Yesu belen) Al Kurunyen ya balem bana gor al go kenenbe, “Ga nura ko.
Igin hawan geb, sopte mata buluy ma tiyayin. Mongo det buluy wor po girtek kura forok
yen gunyen geb,” inyin. 15 Irkeb al gobe Yuda marte doyan mar hitte kugbe, “Yesu belen
sope niruy,” yinyin.

16 Be, Yesu gob Sabat nalure mata gwahade tiyyin geb, Yuda marte doyan mar belen
buluy buluy iramin. 17 Irkeb Yesu belen wol hepbe, “Adonebe metey titinde po hiyen.
Gayenter wor meter tey hi. Ningeb ne manar gago metey tey hime,” yinyin. 18 Gwaha
yekeb mel Yuda marte doyan mar goreb daha mat kura mayteke kami yen kurut wor po
yen hinhan. Gobe Sabat naluyen saba ma gama irde hiyen goke po mon. Al Kuruy wor
neya tunande, irde Adone nigen yern hiyen goke manar) igin ma nurdeb gogo maynin ter
hinhan.

19 Be, Yesu belen gahade wol hirin: “Fudinde diney hime. Urminbe yingende saninde
epte ma det kura iryen. Naniy beley mata kura ten hikeb Urmiy wor goyen po ten hi.

* 5:3-4: Asan hoyandebe gahade hi: 4 Irdeb gise hapka Doyay Al Kurupgyen miyon belen fe binde go katen fe korom
irde hiyen. Ningeb miyonmin gore katen fe go korom irke al kura yen wa solok yey fe binde kurkuyenbe garbammin
dahade gobe goya po hubu hiyyen.

Ningeb yepbe Nanin belen mata kura tey hike kenenbe goyen po tey hiyen. 20 Naninbe
Urmiy goyen bubulkunne wor po yey nurdeb yen mata tey hiyen kuruy gob Urmiy ikala
irde pasi hey hiyen. Fudinde depbe hanka mata kenhar gate folek Al Kuruy beley Urmiy
ikala irkeb yen belen kawan forok yiryen. Irkeb den belen yenenbe diltiy fot yenayin.
21 Naniy beley al kamtinde mat yisay hen hiyen gwahade goyen po, Urmiy wor al kura Al
Kurunya huginen hen hen goyen une yenbe igiy ala po unyen. 22Irde Naniy yingenbe al
merem yan ma yirde hiyen. Goyenpoga al merem yan yird yird metenbe Urmin haninde
kiryin. 23 Gogab al belen Nanin turuy irde hayyen gwahade goyen po Urmin wor turuny
irde hinayin. Al kura Al Kuruy Urminy ma turuy irde hiyepbe tey kerke wayyiy al Naniy
wor turuy ma irde hiyen.

24 “Fudinde wor po diney hime, al kura merene gayen nurde nad nerke katmiriy al
goke dufaymiy tarey iryepbe yenya huginen hen hen goyen tenayiy. Irdeb yen dilinde
merem yar) ma henayin. Go mar gobe huginen kamde kamde mata goyen fole irde Al
Kurunya huginen hey hen mata goyen minyan henayin. 25 Fudinde wor po diney hime,
nalu kura forok yewen tiya. Go nalu gobe gago forok yihi. Ningeb Al Kurun ma nurde
unenbe yey dilinde al kamtiy yara hayyen mar goyen Al Kuruy Urminde mere nurnayiy.
Irde nurde yen ge dufaymin taren irdeb yenya huginen hinayin. 2¢ Naniy yingepbe al
belen yenya huginen hen hen mata gote min al. Gwahade goyen po Urmin wor Nanin
belen huginen hey hen mata gote min al iryiy. 27 Irdeb yenbe Al Urmin geb, alyen mata
igipya bulunya pota yird yird sapin goyen manan unyirn.

28 “Be, al kamtin tumnay Urminde melak nurdeb meteminde mat huwarnayin nalu
go way hi geb, goyen goke hurkunkat ma tinayin. 2° Al mata igiy igiy tey hitiy marbe
huwarde Al Kurunya huginen hinayin. Munar al mata buluy buluy ten hitin marbe
kamtinde mat huwarkeb merem yay yiryen. 30 Nigen tarendebe epte ma daha wet kura
tiyen. Alyen mata iginya bulunya yiney himyen gobe Al Kuruy beler al gobe gwahade
ninke po gabe igiy ma buluy yiner himyen gogo. Nebe dufayner ma mata ter) himyen.
Nad nerke wamiriy al gote dufay po gama irde gwaha tey himyen. Ningeb meten ten
himyen gabe huwak geb,” yinyin.

Al hoyan wor Yesube ganuny goyen tagalamin

31 Be, Yesu belen sopte po gaha yinyin: “Nebe nigen ge yen nebe al goyen yewepnbe
merene gobe fudinde moy yenayin. 32 Goyenbe ne nity hey mere tagalde hiyen al kura
hi. Al gore ne niy tagalde hiyen gobe fudinde yen nurde hime. 33Deybe Yon Baptais beley
ne niy dahade kura yeke nurtek yen al hulyay yiran. Irkeb yen belen ne niy mere fudinde
dirun. 34Nebe al belen ne niy hen tagalwor) yen ma nurde hime. Goyenpoga Yon Baptais
belen ne niy hen tagalde hi goke momorn dirde hime gobe den belen ne niy dufaytin taren
irkeb Al Kuruy belen dumulgay tiwon yen nurdeb gago momor dirde hime. 35 Yonyen
merebe hulsi kura melak hey agat urtin yara alyen dufay wuk irde hinhin. Irkeb denbe
sobamde ma meremin goke aman her hinhan. 3¢ Goyenbe metey ten himyen gabe Yon
beley ne niy hey tagalde hiyen gote folek. Meteyne gabe Nanne beley gwaha tey pasi
irayin ninepbe nunyin. Ningeb meteyne gareb fudinde Nanne beley nad nerke wamiriy
goyen al yikala yirde hi. 37 Irdeb Nanne nad nerke wamiriy al gore wor yingey mohonde
ne niy tagaltip hi. Goyenpoga denybe melak muy kura ma nurde, yepbe al gwahade yer
ma kenen hayyen. 38 Irde ne niy dufaytiy saniy ma irde hay geb, nad nerke wamiriy al
gote merebe bitinde ma hi.

39 “Be, Al Kurupyen asanbe den belen mali ma kapyay hen hapyen. Kepkela kapyay
hetek gab goreb Al Kurunya huginen hitek gobe nende hiyyen yen nurdeya kapyan hern
hapyen. Goyenbe asay gobe ne nip katiy hay. 40 Niggeb ne hitte wanayingbe Al Kurupya
hugipen hitek goyen dende hewor) gega, ne hitte way way niy bada hey hay.

41 “Nebe al beley turuy nirnay yen ma nurde hime. 42Irde dey gayen al dahade yey
nurd dunen hime. Bitin banabe Al Kuruy nin fudinde wor po amanen nurd nurdbe hubu
wor po. 43 Nebe Adone beley hulyay nirke way tarenminde metey tey himyen gega,

denbe pel po nirde hay. Goyenbe al kura way yingende tarende po meten ten hikeb
gargar irnayiny. *4 Depbe kadtin beley turuy dird dird niyp po nurde hanyen. Gega Al
Kuruy upkurey gore turuy dird dird niy muy kura ma nurde hanyen. Ningeb dey beley
gwaha ten hinayinbe dahadem dufaytin ne niy saniy irnayin? Epte mon geb.

45 “Goyenbe ne belen Adone hitte merem yan diryen yen ma nurnayiry. Merem yay
dirtek albe Mose geb. Depbe yen ge hekken nurde hapyen gega, yen gore po merem
yay diryen geb. 46 Yen beley gab asapmindebe ne niy kayyiy. Ningeb dey gayen yen
ge fudinde hekken nurde hanyen manhan ne niy dufaytiy tarey irworn. 47 Goyenbe mere
kayyin goke dufaytin taren ma irde han geb, daha matbe ne mere tey hime gayen fudinde
yepy nurnayin? Epte moy,” yinyiy.

6

Al 5,000 binge paka yiryin
(Matiyu 14:13-21; Mak 6:30-44; Luk 9:10-17)

1 Be, go kamereb Yesube Galili nanare kuriy. Kunbe Galili fe ala kuruy goyen sipa
kurhan kuriy. Galili fe ala kuruy gote denem kurabe Taiberias. 2 Be, al budam Yesu
belen garbam mar sope yird yird mata tinen karkuwar forok yirke yenamin geb, yen po
gama irde kwamin. 3 Irkeb Yesu gob dugu dabayinde kura gor hurkupbe komatminya
keperde usan hamip. 4 Be, Yuda marte gabu nalu kuruy kura Pasoba goyen binde binde
hey hinhin.

5> Be, Yesu gob al buda kuruy go yen hitte po warn hike yinyin. Irdeb Filip goyen,
“Beretbe damde kuy damu tey yuntek?” inyip. ¢ Go inyiy gobe yingenbe gwaha tiyey
yey nurd nurd ga Filip goyen duliy tupay ure yey gusunay iryin. 7 Irkeb Filip belen wol
hepbe, “Al tumnan beret muy kura netek gobe ney bana al kura gagasi 8 gayen meter
tey hora tiyyen gore wor epte ma diryen,” inyin. & Gwaha yekeb komatmiy kura Andru,
Saimon Pita kuliy beley hardeb, ¢ “Diriy kura beret mukner siptesonoy bali bilminy karka
tey palawa yara irtiy gore po yirtin goya makan dapna irawaya minyay bana gay hi.
Goyenbe go muy goreb al buda kuruy gayen daha yiryen?” inyiy. 10Irkeb Yesu belen
wol hepbe, “Al buda ga yinke kepernan,” yinyin. Irkeb gorbe yamuy budam hinhande
geb, goyay keperde tukamiy. Al gabu iramin gobe 5,000 gwahade. 11 Be, Yesu belen beret
muknen siptesonoy go yade Al Kuruy turuy irde al buda keperamiy mar goyen gale hern
yunke nene ep namirn). Irde makan dapya irawa goyen wor yade gwahade po yiryip.

12 Be, nene ep neke yenenbe Yesu belen komatminy goyen yinyiy. “Beret ep nene
yubul tahan ga buda yirnan. Kura muy yubul tike buluy ma henayin,” yinyiy. 13 Irkeb
beret mukyen siptesoyory namiry mar gore ep nene yubul tiyamin goyen buda yirde tiri
12 gayen makiy yiramin. 14 Be, al buda gobe Yesu belen mata tinen kurun goyen irke
kenenbe, “Fudinde, al gabe Al Kurupyen mere basar Al kame megen gar wayyey yitip al
go goyenbe gago!” yamin. 15 Goyenbe Yesube mel gore war parsay irde yende Doyay Al
Kuruy irniy tey hike nurdeb gor matbe bal hey yen upkuren po dugure hurkuriy.

Fe hende huwarde kurin
(Matiyu 14:22-33; Mak 6:45-52)

16 Be, pumtuk uren tikeb Yesuyen komatmin yagobe dugu dabayinde mat mulgan hen
Galili fe ala sinare kurkamin. 17 Irdeb gor mat Galili fe ala kuruy goyen sipa kurhan
Kapeneam belen kuniy yen hakwa hende hurkunbe kuy hinhan. Gega Yesube mel goya
ma kwamin. Be, hako kuy hikeyabe kidoma hiriy. 8 Irdeb mene kuruy tike duba
huwaryip. 19 Be, mel gobe 5 ma 6 kilomita gwahade kwamiy. Irkeb Yesu forok yey fe
yuwalpen hende huwarde hakwa go tur po wayyiy. Way hike kenepbe kafura wor po
hamin. 20 Goyenbe Yesu beley, “Ne way hime ge, kafura hey ma,” yinyiy. 2! Irkeb amay
hende Yesu faray urke hakwa binde hurkuriy. Irkeb gor kuniy yen kuy hinhande gor
bemel po forok yamin.

22 Be, ferd fay uryin goya goyenbe al buda fe ala sina kurhan Yesu beler yubul tiyyiy
marbe gor po hinhan. Mel gore hakwa gor ma hike kenenbe, “Kibe hakwa ugkuren goyen
po gar hinhin gobe Yesuyen komatmin beley tey kway. Gega Yesube yenya tumpan ma
kwan,” yamin. 23 Be, Doyarn Al Kuruy beley beret ten Al Kuruy turuy irde al buda go gale
hey yunke namiy gasuy bindere gor Taiberias mat hakwa buda kura way forok yamiy.
Irkeb mel gore Yesube gor wet hi yen kuy napkenamin. 24 Goyenbe hakwa bana gonbe
Yesu ma komatmin gwahade muy kura ma kenepbe Yesu nin nagkinnin yen hakwa go
hende Kapeneam kwamin.

Yesube Al Kurunya huginen hen hen gote sanin minyan

25 Be, al buda gobe fe ala goyen sina kurhan mat wapbe Yesu kenamiy. Irdeb, “Rabai,
daha nana gar wayan?” iney gusunay iramin. 26 Irkeb wol hepbe gaha yinyin: “Fudinde
wor po dinen hime, denbe mata tinen Al Kuruy belen po ga irtek goyen kenern miy
bebak ma tenya ne niy nankenen hay. Beret nene bitin makiy iran goke po tey ne niy
napkenern han. 27 Megen nin binge bulun hetek goke ma metern ten hinayin. Nene Al
Kurupya huginen hitek binge goke po metern tey hinayin. Binge gobe ne Al Urmin gare
duner. Binge goyen dunen dunern meter gobe Adone belen basina nirde nunyin,” yinyin.
28 Gwaha yinkeb mel goreb, “Ningeb daha wor po tegbe Al Kuruy belen meter goke nurde
hi goyen titek?” iney gusupan iramiy. 2 Irkeb wol hepbe, “Den belen Al Kurupyen
mete titek gobe yen belen ten kerke wayun al goke dufaytiy tarey irnayin gogo,” yinyin.
30 Irkeb, “Gwahade kenem mata tiner) dahade goyen irke kenern gabe ge niny dufayninin
tarey irtek? Nipgeb daha tiyayin? 3! Hakot wor po asininiy yago sawsawa nana bana
hinhanyabe binge ‘mana’ iney hapyen goyen nene hinhan. Goyen goke Al Kurupyen
asayde, ‘Al Kurunyen gasunde nin binge yen belen mel go yunke namiy,” gwahade katin
hi,” inamiy. 32 Gwaha inkeb Yesu belen wol hepbe, “Fudinde wor po dinen hime, Al
Kurupyen gasunde nip binge katke namiy gobe Mose belen ma yunyip. Binge yunyip
albe Adone geb. Irde gayenter wor binge fudinde duner hi al gobe Adone. 33 Al Kurugyen
gasuyde niy bingebe yen hitte mat katuy al gogo. Yen belen po gab alya bereya megen
hay kuruy gayen Al Kurunyya huginen hen hey goyen yunen hiyen,” yinyin. 34 Irkeb mel
gore, “Doyay al, hagka matbe binge goyen huginen huginen duney hayiy,” inamiy.

35 Irkeb wol henbe gaha yinyin: “Nebe Al Kurunyya hugipen hitek binge fudinde go
goyen. Ningeb al kura ne hitte wan dufaymin ne niy saniy iryen al gobe binge ma kamde
fe nin ma irde hiyen go gwahade goyen po Al Kurunyya huginen hen her taren gobe hubu
ma hiyyern. 3¢ Goyenbe dinhem gwahade po, degbe ne gayen nenen hay gega, dufaytin
ne niy tarey ma yirde hay. 37 Al tumpay Nanne beley ne niy nuntin mar gobe ne hitte
wanayin. Irkeb al ne hitte wanayin mar gobe kura mur takira ma tiyern. 38 Nebe Al Kuruy
hitte mat katmiriy gobe dufayne gama irde meten tiye yey ma katmiriy. Gwahade yarabe
nad nerke katmiriy al gote dufay po gama irde meten tiye yey katmiriy. 3 Niggeb ne nip
nuntiy mar gobe upkurey muy kura tubul timeke pel ma hiyyen. Gwaha irtinenbe nalu
funande mel go tumnay yisany hey al gergen wor po yiren. Go tiyen gobe nad nerke
katmiriy al gote dufay geb, go po gama iren. 4 Nanner dufaydebe al tumnay dilinbe
Urmin hende po irde yen ge po dufaymin tarey irnayin marbe yenya huginen hinayiy.
Irkeb nalu funandebe ne beley mel go yisay hewen,” yinyin.

41 Be, Yesu belen yingen ge yen, “Nebe binge fudinde Al Kuruy hitte mat katmirin,”
yeke nurdeb Yuda mar gore Yesu niy igin ma nurde siksiksuk tiyamin. 42 Irdeb, “Al gabe
Yosep urmiy Yesu mon? Naninya miligyabe nurde yuner hite. Goyenbe dahade ningeb
yingen ge yen, ‘Nebe Al Kuruy hitte mat katmirin,” yey hi? Mere gobe kukuwamnen wor
po!” yamiy.

43 Irkeb Yesu belen, “Merene goke igin ma nurde siksiksuk ten hay gobe bada henay.
44 Al kura yingen epte ma ne hitte wanayin. Nanne nad nerke wamiriy al gore gab
bul yirke ne hitte wanayin. Irkeb nalu funandebe go mar gobe ne belen kamtinde mat
yisay hewen. 4> Al Kurupgyen mere basay mar porofet buda beley asande, ‘Al Kuruy

belen mel goyen tumnay saba yiryern),” katiy hi gwahade goyen po, al kura Adoner mere
nurde sabamiy bebak tinayin mar gobe tumnay ne hitte wanayin. 46 Al kura Nanne ma
kintip. Goyenpoga ne yen hitte mat watiy al gare po ga kintiy. 47 Fudinde wor po dinen
hime, al kura ne niy dufaymin saniy irnayinbe Al Kurugya huginen hinayin. 48 Ningeb al
belen nene Al Kurunyya huginen hitek binge gobe ne gago. 49 Asetiny yagobe sawsawa po
kurun naya bana kuy heyya binge ‘mana’ iney hanyen goyen nene hinhan gega, tumparn
kamamin. 50 Goyenbe binge fudinde Al Kuruy hitte mat kattin gobe gar hi. Al kura binge
go niyyenbe Al Kuruy dilinde al kamtiy yara ma hiyyen. 51 Nebe al beley nen Al Kurupya
huginen hitekde nin binge Al Kurun hitte mat kattin goyen. Ningeb albe binge nene gabe
taren hen hanyen gwahade goyen po, ne niy dufaymin tarer irnayin marbe Al Kurupya
hugipen hinayin. Binge gobe ne gago. Alya bereya megen hay kurun gayen Al Kurupya
huginen hinayin goke tey nigen gasoyne yunen),” yinyin.

52 Be, Yesu belen gwaha yinkeb Yuda mar goyen mere tiyyiy goke tepbe, “Al gab
dahadem yingen gasoy dunke netek?” yenbe yingen bana gon bipti forok irde yingen
ulin kadom mohonde tiyamin. 53 Irkeb Yesu beley yinyin. “Fudinde wor po dinern
hime, ne Al Urmiy gate gasonneya darineya ma nenayigbe Al Kurunyya huginen hen hern
gobe epte ma dende hiyyen. 54 Munay al kura gasoyneya darineya niyyen al gobe Al
Kurunya huginen hen her gobe yende hiyyern. Irkeb nalu funandeb al gobe isay hewen.
55 Gasoynebe nene Al Kurupya huginen hitek binge wor po, irdeb darine wor nene Al
Kurunya huginen hitek fe wor po go goyen. 56Ningeb al kura gasonyneya darineya niyyern
al gobe neya hirer. Irkeb ne wor yenya hiren. 57 Adone gwahader hitin al gore nad nerke
megen gar katmirin. Irde yende saninde ne wor huginen hen hey tarennem yay hime.
Ningeb al kura gasonne niyyen al gobe tarenner Al Kurunyya huginen hiriryer. 58 Nebe
binge Al Kuruy hitte mat kattin go goyen. Asetiy yagobe binge ‘mana’ iney hanyen
goyen nene hinhan gega, kuy kupbe kamamin. Goyenbe al kura ne binge yen hime gayen
niyyen al gobe Al Kurupya huginen hiriryen,” yinyip. 5° Be, mere gabe Kapeneam taun
bana Yuda marte gabu yare al saba yirde henya tiyyin.

Yesuyen komatmin yago budam tubul ten kwamin

€0 Be, sabamin go nurdeb Yesuyen komatmin yago kura belen), “Saba gabe epte ma
bebak titek, metenen wor po. Ganurn belen epte nurde gama iryen?” yamin. 6! Irkeb
Yesu go komatmin yago goyen yingen ulin mere goke nagak yen hike nurdeb, “Merene
gare dufaytinp haga ira? 62 Gwahade kenem kame ne Al Urmiy gayen bikken hinhemde
mulgan hey hurkumeke nenenbe dahade nurnayin? 63 Al Kuruy dilinde al gerger ird ird
gobe Holi Spirit belen po ga iryen. Megen nin marte sapinde epte ma gwaha irnayin.
Merene gayen al kura beley fudinde yen nuryenbe Holi Spirit beley al goyen Al Kuruy
dilinde gergen wor po iryey. ¢ Goyenbe kuratin kurabe merene gayen fudinde yey ma
nurde han),” yinyin. Gwaha yinyin gobe metenmin min urde komatmir yawaryinde mat
po ganuy beley yen ge dufaymin tarey ma irnayin, irde ganur belen asogom haninde
kiryen goyen kenkela nurde hinhin geb, gogo yinyin. 5 Irdeb sopte yinyiy. “Kuratin
kura belen merene pel irnayin goke tenbe, ‘Al kura yingen epte ma ne hitte wanayir,
Nanner tarende po ga ne hitte wanayin,” dinhem gogo,” yinyin.

66 Be, mere go yirinde matbe komatmin yago budambe gama ird ird niy bada hamin.
67 Irkeb Yesu belen komatmiy 12 goyen, “Den manarn nubul tiniy yen nurhan?” yinern
gusunay yiryin. 68 Irkeb Saimon Pita belen wol henbe, “Doyan Al Kurun, ge po ga al belen
nurde Al Kurupya hugipen hitek merege yay geb, gubul tey ganuy hitte kutek? °Irde
gebe Al Wukken wor po Al Kurun hitte mat wayariy yey nurde dufayniniy saniy irde
hite, irde gebe fudinde al gwahade yey nurde guney hite,” inyin. 70Irkeb Yesu beley wol
henbe, “Den komatne 12 gayenbe nigen po basina dirminy. Goyenpoga kuratiy kurabe
Satanyen dufay gama irde hi geb!” yinyin. 71 Gobe Yudas, Saimon Iskariot urmin nip
nurdeb gogo yiriy. Yeybe Yesuyen komatmiy 12 bana hinhin gega, kamebe yen beley
Yesu goyen asogom haninde kiryin.

Yesube gabu nalu kurun kura “Ya Kawan Her) Hen” inen hanyen goke Yerusalem hurkurin

1 Be, Yuda marte doyay mar Yudia nanare hanyen goreb Yesu maynin yey yen ge
doyan hen hinhan. Ningeb Yesube go nurdeb kamde kamde naluminbe hako hinhin
geb, Yudia napa beley kutek ma iryin. Irkeb Galili nana bana goy po hey kuy hinhin.
2 Goyenbe Yuda marte gabu nalu kuruy kura “Ya Kawan Hey Hey” iney hanyen goyen
forok yetek binde hen hikeb 3 Yesu kulin yago belen, “Nana ga tubul tey Yudia nayare
kwa ko. Gogab mata tinen turyuy yan wor po forok yirde hayen goyen gor niy komatge
yago wor yennayin. 4 Al kura al budam belen nurd nunwor yer goya banare ma mata
tey hiyen geb. Gebe mata tinen turnyuy yay forok yirde hayen geb, nana kuruy gayen
bana gebe al gwahade yer alya bereya yikala yirde kun hayin,” inamiy. 5 Yesu kuliy yago
yingende wor yen ge dufaymin taren muy kura ma iramin geb, gogo gwaha inamin.

6 Goke tenbe Yesu belen wol hepbe, “Gwaha ter tey nalunebe hako geb. Munan dey
hittebe nalu kurun gabe igiy ala po. 7 Megen niy marbe epte ma dey haram dirnayin.
Goyenbe nebe yen mata tey han gobe bulun ten hay yen hugigen yinen himyen geb,
goke igin ma nurd nuney harn. 8 Ningeb denbe igiy nin gabu nalu kurugde gor kunar ko.
Nere kuy kun nalu wor pobe hako geb, nalune forok yeke gab hurken,” yinyin. Be, Yesu
go gwaha yinenbe Galili gor po hinhin.

10 Irkeb kuliny yagobe Yesu go gor po tubul teybe Yerusalem kwamin. Gega Yesu wor
kame gab balmin hurkurin. 11 Be, gabu nalu kurun goyenter Yuda marte doyan mar beley
yen ge napkenenbe, “Al gobe dare hi?” yen gusupay hey hinhan.

12 Be, Yerusalem al gabu iramiy bana kuruy gob yen ge sisure tagaltiy ala tey hinhan.
Kura belepbe, “Yenbe al igin,” yekeb, kura beler, “Moy, yen belen al usi yirde hi,” yen
hinhan. 13 Goyenbe Yuda marte doyay mar goke kafura hepbe al kura beley Yesu nip
muy kura kawan ma yut yey hinhan.

Yesu belen gabu nalu kurunde gor al saba yiryin

14 Be, gabu nalu kuruny goyen kuy kahalte hewer ten hikeyabe Yesu gob Al Kurunyen
ya balem koya milgu irtin bana al gabu irde hagyen sawsawa kurugde gor hurkugbe al
saba yiryin. 15Irkeb Yuda mar belen nurde hurkunkat tenbe, “Al gabe saba muy kura ma
titin gega, dufay kurun gabe dare niy tiyun?” yamin.

16 Irkeb meremin go nurdeb Yesu belen wol henbe, “Saba ter hime gabe nere mon.
Saba gabe nad nerke wamiriy al goyen hitte mat way hi. 17 Al kura Al Kurugyen dufay
gama ire yen nuryey al gobe saba ten hime gayen Al Kurun hitte mat wan hi ma nigen
dufayde mere tey hime goyen bebak tiyyen. 18 Al kura yingen dufayminde mere tern
hiyen al gobe al beley turun nirnan yen gwaha ten hiyen. Goyenbe al kura metenne
tiyayin yen hulyay iryiy al goyen turuy irnan yen meten ten hiyen al gobe al fudinde, usi
minmor). 1 Den beley saba taren gama irde hanyen gobe Mose belery dunyin. Goyenbe
den kuruy gayen saba goyen kepkela ma gama irde han. Gega danin mununniy tey han?”
yinyin. 20 Gwaha yinkeb al buda gor gabu iramin goreb, “Al kura mugunern ma ten hi
geb, daniy gwaha yaha? Gebe uggurage yay,” inamiy. 21 Irkeb wol hepbe, “Nebe Sabat
nalure kura mata tigey turnuy yan upkuren forok irmin. Irkeb goke hurkupkat tiyay.
22 Goyenbe den wor Mose belen urtiy yago guba yen yunnayiy yirin goyen gama irtek
yenbe Sabat nalure meten tey hangyen. (Guba yen yen mata gobe Mose belen ma min
uryin. Asetiy yago mehepde hinhan gore miy uramin.) 23 Ningeb diriy kura gote guba
yey yen nalu goyen Sabat nalure forok yekeb Sabat nalu go yen bada ma hey hanyen.
Irde Sabat nalure buluy tihit yen ma nurde hapyen. Niggeb ne wor al kura Sabat nalure
sope irmeke igin wor po hiyuy gega, daniy bitiy ar nirde hay? 24 Nipgeb depbe al kura
matamip sigare niy goyen po kenen goke ma tagal unnayiy. Gwahatityepbe al gore mata
ten hi gote miy kenkela bebak tepya ga gobe igin ma buluy innayin,” yinyin.

Yesube Mesaia?

25 Be, mere gwahade yeke nurdeb Yerusalem nin mar kura belen, “Al gabe nende doyay
mar belen maynip yen kurut yen hay al go goyen mon? 26 Al gabe kawan po mere tey hi.
Goyenbe mel gore daha wet kura ma iney hay. Ningeb doyay mar wor yenbe Mesaia yey
nurde hay wet? 27 Goyenbe nenbe al gabe gor niy yey nurde hite. Gega Mesaia wayyenbe
gor kura mat waya yey) ma po nurtek,” yamir.

28 Be, mel gore gwaha yekeb ya koya milgu irtiy bana al gabu irde hanyen sawsawa
kurunde gor po Yesu gore al saba yirde henyyabe kuware, “Depbe fudinde ne gayen
kenkela nurd nunen hay? Irde gor mat wayun yen nurde han? Moy, depbe go ma
nurd nunen han geb. Nebe dufayner ma gar wamirin. Adone beley nad nerke wamiriy.
Matamipbe fudinde wor po. Goyenbe denbe go ma nurde unen hary. 2° Goyenpoga nebe
yen belen nad nerke wamirin geb, kepkela nurde unen hime,” yinyip.

30 Be, Yesu belen go yirin mun goke tenbe ten maynin tiyamin. Gega mayke kamtek
nalube hako hinhin geb, maynin yey kurut yamiy gega, kura mun sisay ma uramin.
31 Goyenbe al buda bana gogbe al budam Yesu niy dufaymin saniy irtiy hinhan. Ningeb
mel goreb, “Mesaia hoyan damir beley wanbe al gare mata tinen karkuwar forok yirde
hi goyen fole irde budam po iryen? Epte moy!” yamir.

32 Be, Farisi mar gobe al belen mere gwahade tey sisu balgarat tey hike nuramirn. Irdeb
Al Kuruy doloy ird ird mata doyan marte karkuwanminya Farisi marya belen Yesu fere
tinin yen Al Kurupyen ya doyarn irde hagyen mar hulyan yiramip.

33 Be, Yesu belen, “Nebe nalu ulyande ma denya hepbe mulgan hen nad nerke wamiriy
al hitte kwen). 34Irkeb ne nin nagkennayin gega, go ma nennayip. Irdeb ne hende gorbe
den gwahade mar gobe epte ma kunayin,” yinyin. 35 Irkeb Yuda mar goreb yingey ulin,
“Al gabe dam belen nern epte ma kentekde kwer yen yen hi? Yenbe nende al burgagaw
kerde Grik marte napare kwamiy belen goy kuny Grik mar wet saba yiren yen yen hi?
36 Gobe daha yihim yenbe, ‘Ne niy napkennayin gega, go ma nennayin. Irdeb ne hende
gorbe den gwahade mar gobe epte ma kunayin,” yey hi?” yamip.

37 Be, gabu nalu kurun goyen kuny kun nalu funande hiriy. Nalu funan gobe Yuda
mar belen nalu kuruy yen nurde hapyen. Be, nalu go forok yekeb Yesu belen huwardeb
kuware gaha yinyin: “Al kura fe niy irkeb ne hitte way fe niyyen. 38 Ningeb al kura ne
nin dufaymin taren iryenbe Al Kurunyen asande katiy gwahade goyen po, Al Kurupya
huginen hen hey matare nin fe gore binde mat marde warn hiyen),” yinyiy. 3°Be, Yesu
belen fe kahanyan merem tiyyin gobe kame al kura yen ge dufaymin tarer irnayin marbe
Holi Spirit tenayiy yen gogo yiriy. Gega goyenterbe Yesu goyen Al Kuruy hitte ma
mulgay hey hurkuy depem turyuy yan goyen go ma tirinde hinhin geb, Holi Spiritbe
katen minmony.

40 Be, meremiy go nurdeb al kura beley, “Fudinde, al gabe kame wayyey yitin Al
Kurunyen mere basay Al go goyen gago,” yamirn). 41 Irkeb kura belenbe, “Yepbe Mesaia,”
yamiy. Goyenbe kura belen, “Moy, Mesaiabe Galili nanare mat ma wayyen geb. 42 Al
Kurunyen asandebe Mesaiabe Dewityen minde mat forok yiyyen, irde Dewit hinhin
taunde Betlehem gor kawan hiyyen yitin moy?” yamiy 43 Be, Yesu niy tegbe al buda
goyen kurabe Yesu niy hekeb kurabe Yesu asogo iramiy. 44 Kura belen Yesu go tey
mayniy yen kurut yamiy gega, sisay ma po uramiy.

Yuda marte doyan marbe Yesu nin dufaymin sanin ma iramin

45 Be, ya balem doyarn irde hanyen mar go Yesu fere tinin yey kwamin gega, walip
yen nurdeb mulgay hey Al Kuruy doloy ird ird mata doyan marte karkuwanminya Farisi
marya hitte kwamin. Kukeb yen belen, “Daniy al go ten) ma wayhay?” yiney gusupapy
yiramin. 46 Irkeb ya balem gote doyan mar beley wol heybe, “Al kura beley yen mere
igin po tey hi gwahade kura ma tey hiyen,” yinamin. 47 Irkeb Farisi mar goreb, “Dey
wor al gore usi dirde bitiy yawara?” yinamiy. 48 Irdeb, “Doyay marya Farisi marya kura
dufaymin al goke tarey irke yenan? Hubu wor po geb! 49 Al buda Moseyen saba keykela
ma nurde hay mar goreb gogo gama irde hay. Go mar gobe Al Kuruyyen bearar bana

po hinayin,” yamin. 595! Irkeb Nikodemus beley huwardeb, “Nende sabarebe al kura
merem yay irtek yenbe al gote mere wor wor nurde gab merem yay irnayip yitin mon?”
yiney gusunay yiryiny. Nikodemusbe Farisi mar al gega, hakot yen beley kuy Yesu kenen
sabamiy nuryiy al go goyen. 52 Be, Nikodemus belen gwaha yinkeb mel gore wol hepbe,
“Ge manay Galili niy al? Al Kurunyyen mere kepkela kenayin. Irde gab Al Kurupyen mere
basarn al kura Galili bana mat ma wayyey yitin goyen bebak tiyayiy,” inamiy.

[ 53 Be, Yerusalem gabu iramin marbe bur yepbe tiyunmin tiyugmin kwamin.

1 Goyenbe Yesube Olip dondonde hurkurin.

Bere mata bulun minyan kura Yesu hitte tawayamin

2 Be, fay urkeb sopte Al Kurunyen ya balemde kurin. Irkeb al budam wan kalyay
keramin. Irkeb keperde saba yiryin. 3 Be, Moseyen saba marya Farisi marya belen bere
up yan kura goyen al hoyanya duwan tey hike kenepbe tery wayamirn). Tawakeb bere gob
gabu iramin goyen dilin mar huwaryin. 4Irkeb mel goreb, “Tisa, bere gabe uny minyay
gega, al hoyanya duwan ten hike kenhet. 5 Moseyen sabarebe bere gahade gab horare
gasa yirke kamnayip yitin hi. Munan gebe gokeb daha yawayin?” inen gusupar iramir.
6 Gusunay gwahade iramin gobe Yesu belen daha wet kura yekeb meremin gore po bul
irde merem yay irnin yenbe gusunan gwahade iramiy gogo. Goyenbe Yesu gob urgun
kan hanin po megen mere kura kay hinhin. 7 Irkeb mel gore wol hey hey ge pakku irke
huwardeb yinyin. “Den bana gayen al kura mata buluy minmon wor po hi kenen gab
yen) wa mehern hen horare mayyen,” yinyin. &Irdeb sopte urgun kay megen mere karn
hinhin.

9 Be, mere go nuramiy marbe yupkuren yungkurey siksuk irde kun hinhan. Parguwak
wa mehey hamiy. Kuy kunbe Yesuya bere goya po gor hinaryum. 10 Irkeb Yesu belen
huwardeb, “Bere, al buda gar gobe damde han? Al kura merem yay ma gira?” inyiy.
1 rkeb bere goreb, “Gwaha, doyan al, hubu po,” inyin. Irkeb Yesu beley, “Be, ne wor

merem yar ma girer geb, kwa ko. Irdeb mata bulun sopte ma tiyayiy,” inyin.]*

Yesube hulsi
12 Be, kame Yesu gob al saba yirdeb, “Nebe alya bereya Al Kuruy yikala yird yird hulsi.

Ningeb al kura ne gama niryenybe mata buluyyen kidoma bana ma kuy hiyey. Irde Al
Kurupya huginey hey hey gote hulsi goyen tiyyen,” yinyiy. 13 Irkeb Farisi mar beley
ineny tenbe, “Mere ten ha gobe gigen ge po tey yen ha. Ningeb merege kuruny gobe
min migmorn geb, al kura beley fudinde yen ma nuryep,” inamin. 4 Irkeb wol hepbe,
“Nebe gor mat wamirin, irde gor kwey yen nurde hime. Ningeb nigen ge mere tey hime
gayenbe miy manar mere tey hime. Goyenbe depbe ne gayen gor mat wamiriy, irde
gor kwey yey hime gobe muy kura ma nurde hay. 15 Deybe megen niy alyen dufayde
po merem yan nirde hay. Gega nebe dende matare al muy kura merem yan ma irde
himyen. 16 Munar ne beler al kura merem yay yiren mar gobe ne nunkuren ma yiren.
Nanne hulyan nirke wamirin al goya har geb, mel goyen merem yay yiren mata gobe
mata huwak wor po. 17 Dende saba tarendebe mere kura fudinde her hen ninbe al irawa
belen mere goyen sanin irkeb mere gobe fudinde yen nurnayin yen katin hi. 18 Ningeb
nebe nigen ge mere tey himyen, irde Adone nad nerke wamiriy al gore wor ne yen hime
gwahade po yen hi,” yinyin. 19 Irkeb mel gore, “Adogebe dare hi?” inen gusuparn iramiy.
Irkeb, “Denbe neya Adoneyab go ma nurde dunen hay. Ne nurd nuney han manhan
Adone wor nurde unwoy,” yinyin. 20 Saba gabe Al Kurupyen ya balem bana Al Kuruy
galak ird ird gasun bindere gor her al saba yiryiy. Goyenbe yen mayke kamtek nalube
hako geb, al kura way ten migmon.

21 Be, sopte po Yesu belen, “Nebe kwer. Irke ne nin nagkennayin. Irdeb mata buluy
bana po hen kamnayiy. Goyenbe ne kwende gorbe den epte ma kunayin,” yinyin. 22 Be,

*
8:11: Asay hoyandebe 7:53-8:11 gobe ma hi.

Yesu mere tiyyin goyen Yuda mar beley nurdeb, “Al gab yingen temeyey tiya? Gwahade
ningeb gogo, ‘Ne kwende gorbe dey epte ma kunayiy,” yey hi?” yey yingey ulip kadom
gusupay gird tiyamin. 23 Goyenbe Yesu beley tebay yinyiy. “Denbe megen gar nin mar
gega, nebe gwahade morn. Depgbe megen gar niy mata gama irde hay gega, nebe Al Kuruny
hire gor niy mata gama irde hime. 24 Denbe mata buluntin bana goy po hey kamnayin
dinhem gobe fudinde wor po dinhem. Ningeb nebe al gwahade yen diney himyen go
goyen fudinde yen ma nurnayigbe mata bulugtiy bana goy po hey kamnayiy,” yinyiy.
25 Irkeb mel goreb, “Gebe ganun al wor po?” iney gusunay iramin. Irkeb wol hepbe,
“Nebe al gwahade yen mehende mat wor po dinen himyen al go goyen. 26 Nebe mere
misiy budam goke dey gayen merem yay dirtek hime. Goyenbe nad nerke wamiriy al
gobe mataminbe fudinde geb, nebe al gore niney hiyen go po megen niy mar kuruy
gayen momoy) yirde hime,” yinyin.

27 Be, mel gobe Yesu belen Nanin ge mere dirde hi yery ma bebak tiyamirn. 28 Gwahade
ningeb Yesu belen, “Ne Al Urminy gayen dey belen kuruse hende nisay heyy mununke
kammeke gab nebe al gwahade dinen himyen goyen goke bitiy bak yiyyen. Irdeb nebe
dufayner ma mere tenbe Nanne beler saba nirde hi goyen po tagalde himyen goyen goke
bebak tinayiy. 29 Nad nerke wamiriy al gobe neya har. Nebe yey amayen nuryen mat po
mata tey himyen geb, nubul ma tey hiyen,” yinyin. 3°Be, al budam meremin nuramiy
mar gobe Yesu niy dufaymiy tarey iramiy.

Yesuya Abrahamya

31 Be, Yuda mar kura yen ge dufaymiy taren irhet yamin mar goyen Yesu belen,
“Sabane gayen kenkela tanarnayinbe komatne wor po henayin. 32Irde gab mere fudinde
goyen nurnayiy. Irke mere fudinde nurnayin gore gab mata bulun bana mat dad sina
diryen,” yinyin. 33 Irkeb mel gore wol henbe, “Nenbe Abrahamyen asem yago. Irde al
kurat yufuk bana hey meten murungem morn ma ten hitin. Niggeb daha yihim yenbe
megen nin kanduk bana ma hinayiy dineny ha?” inamiy. 34 Irkeb wol hepbe, “Fudinde
wor po diner hime, al kura mata buluy tiyyen gobe mata buluy yufukde gor po hey gote
kanduk po tey hiyen. 35 Be, al kura al kurate yufukde heyy murungem moy meten tey
unen hiyen al gobe huginen hitek gasun migmoy hiyyey. Goyenbe doyan alminy gote
urmipbe huginen naninya hiriryer. 3¢ Ningeb ne Al Urmiy gare mata buluntiy yad sina
yirde dawarmekeb fudinde wor po denbe mata buluy bana ma wor po hinayin. 37 Degbe
Abrahamyen asem yago yen nurde dunen hime. Goyenbe bitiy bana gobe mata buluy
belen po makin hitin geb, merene nurtek ma hay. Niggeb mununniy tey hay gogo.
38 Nebe Nanne belen mata nikala nirke yeney himyen goyen po momoy dirde hime.
Munay depbe nantiny belen mere dirke nurdeb goyen po tey hay,” yinyin. 39 Irkeb mel
goreb, “Abrahambe adoninin,” inamin. Irkeb, “Denbe Abraham diryer wey manhan yen
mata ten hinhin goyen po ten hiworn. 4° Nebe mere fudinde Al Kuruy hitte mat nurmir
goyen po momoy dirde himyen. Goyenpoga denbe goke mununnin tey hay. Abrahambe
mata gwahade kura ma tey hinhin. 4 Ningeb denbe adotiy belen mata ten hiyen goyen
po tey hay,” yinyin. Irkeb mel gore igin ma nurdeb, “Nenbe totpa diriy moy. Adonininbe
Al Kuruy upkuren gogo po,” inamin. 4% Irkeb Yesu belen, “Nebe Al Kuruy hitte mat
wamirin hime geb, nantinbe fudinde Al Kuruny manhan ne niy amaner nurde hiwor.
Nebe dufayner ma wamirin, yen belen nad nerke wamirin. 43 Denbe merene epte ma
nurtek geb, gogo merene min bebak ma tey hay. 44 Depbe adotiy Satanyen dirney wey.
Irdeb adotinde dufay buluy goyen po gama irde mata titek po dirde hi. Yepbe mata
fudinde mun kura biy bana ma hi geb, minde mat wor po al gasa yirke kamde kamde al
hiriy. Yepbe usi al, irde usi mere gote miy al. 4>Nipgeb mere fudinde diney hime gega, ne
niy hekken ma nurde han. 46 Den bana gayen ganuy al kura beleyy mata buluny gwahade
tiyay ninyen? Nebe mere fudinde tey hime gega, danin ne niy hekkey ma nurde hay?
47 Al kura Al Kurupgyenbe meremiy nurde hiyen. Ningeb depbe Al Kuruyyen mory geb, Al
Kurupyen mere ma nurde hay gogo,” yinyin.



Yon 8:48 163 Yon 9:17

48 Be, Yesu belen gwaha yinkeb Yuda mar gore wol hepbe, “Gebe Samaria niy al,
upgura beley ketal gurtin gintek gobe fudinde wor po gintek,” inamin. 49 Irkeb wol
henbe, “Nebe unygura ma ketal nurtiy hime. Nebe Adone turuy irde himekeb den beleybe
son hey ne ma turuy nirde hay. 50 Nebe denyne turyuy yay ird ird nig ma nurde hime.
Goyenbe depne turnuy yarn irtek albe ugkuren hi. Ningeb merem yan nirde hay gobe
yen haninde kerey. 5! Fudinde wor po dinen hime, al kura merene gama iryepbe go ma
kamyen,” yinyin.

52 Be, Yuda mar gobe Yesu mere tiyyin goyen nurdeb, “Hapkab gebe ungura ketal
gurtin ha yey nurde gunhet. Abrahambe kamyin, irde Al Kurunyen mere basay mar
manay kamamin. Gega gebe, ‘Al kura merene gama iryeybe go ma kamyen,” yen ha?
53 Abrahamya Al Kurunyen mere basay maryabe kamamiy. Munany ge gayenbe yen
folek? Al dahade go goyenbe ge gago?” inamiy. 54Irkeb wol hepbe, “Depne turnun
yay irepbe min migmon hiyyen. Goyenbe Nanne den beley Al Kurupniniy yen hay al
gore depne turnyuy yarn irde hi geb. 55 Denbe yen ma nurd unern han gega, nebe nurde
unen hime. Irdeb ne belen al goyen ma nurde unen hime yewenbe ne wor der yara usi al
hewern. Goyenbe nebe nurde unenbe meremin gama irde himyen. 56 Asetiyy Abrahambe
ne megen gar war war nalu goyen kenmewoy yen nuryin. Irdeb kenenbe aman wor
po hirin,” yinyin. >7 Irkeb mel goreb, “Ge gayen damage 50 ma hen hi gega, Abraham
kenarin?” inamiy. 58 Irkeb wol henbe, “Fudinde wor po dinen hime, Abraham forok ma
yirinya nebe hinhem!” yinyin. 59 Gwaha yinkeb mel gore hora yadeb mayniy tiyamin.
Irkeb bana kupbe Al Kurupyen ya balem goyen tubul tey hoyande kurin.

9

Al dilin titmin kura sope iryin

1 Be, Yesu gob belen kun hepyabe al kura miliy belen diliy titmiy gwahade po kaway
kirtin goyen kinyin. 2 Irkeb komatmin belen), “Rabai, ganuy belen mata buluy tiyyin? Al
gare ma milin naniy belen tiyaryum geb, gago gwahade po kawan hirin?” inamirn. 3Irkeb
wol hepbe, “Diliy titmin gobe yingende mata buluy ma milinya naninyat mata buluy
belen ma iryin. Gobe Al Kurupyen sayin yen hitte kawan forok yiyyen yepbe gwahade
po kawan hirin. 4 Munay nenbe nana hikeya po nad nerke wamiriy al gote metern ten
hitek. Mongo kidoma hekeb epte ma meter titek geb. 5 Nebe megen gar hime nalure
gabe alya bereya Al Kuruy yikala yird yird hulsi geb,” yinyin.

¢ Be, gwaha yinenbe mulowore meyan tenbe tigiri tike wona hekeb tey al gote dilinde
sam iryin. 7 Gwaha irdeb, “Kun Siloam fe alare delge hala,” inyiy. (Siloam gote minbe
Ten Kerke Kutin.) Irkeb al gobe kuy fete gor diliy haldebe dilip wuk yeke nankenenbe
mulgan hey wayyin. 8Irkeb tiyunminde nin marya hakot diliy titmiy hen kanay ten
hike kenen hitin mar goreb gusupan hamin. “Al gabe belen keperde kanay ten hiyen
al go goyen moy?” yamin. °Irdeb al kura belen, “Al diliy titmiy gar go goyen,” yekeb
kura belenbe, “Mor, yen) moy. Al kura yer yara po be,” yamin. Goyenbe al goreb, “Nebe
yey hay al goyen,” yinyin. 10 Irkeb mel goreb, “Daha matbe igin hey gogo nankenha?”
inamin. 11 Irkeb, “Al Yesu inen hanyen al go gore wona irde delne sam yira. Irdeb, ‘Kun
Siloam fe alare hala,” ninkeb kun haldebe gago nagkenhem,” yinyiy. 12 Gwaha yinkeb,
“Al gobe dare hi?” ineny gusupay irkeb, “Go ma nurde hime,” yinyin.

13 Be, mel gore al goyen tey Farisi mar hitte tukamin. 14Be, Yesu belen mulowo meyan
irde tigiri ten gore po al diliy titmin goyen sope iryiy nalu gobe Sabat nalu. 15 Ningeb
Farisi mar wor yen beley daha mat diliy igin heke napkinyin goke gusupay iramiy.
Irkeb, “Yen belen wona tey delner sam irke kuy fete delne haldebe nankenhem,” yinyip.
16 [rkeb Farisi mar kura belen, “Al gobe Sabat nalure nin mata ma gama ira geb, yenbe
Al Kuruy hitte mat ma watin geb,” yamin. Goyenbe kura beleybe, “Gwahade kenem
mata buluy al belenbe dahadem mata tinen turyuy yan Al Kuruy belen po ga yirtek
goyen yirde hi?” yiney gusupan hamin. Be, mel gobe gwaha tey yingen ulip kadom
mohonde tiyamin. 17 Be, gwaha tey kuy kuy funagbe al diliy igiy hiriy al goyen gusupapy

iramin. “Delge sope ira al gobe ganuy yey nurde ha?” inamiy. Irkeb al goreb, “Yenbe Al
Kurupyen mere basay al geb,” yinyip.

18 Be, Yuda marte doyan marbe al diliy titmin gega sope irke nankinyin goyen fudinde
yer ma nuramin. Irdeb milinya naninya niny keya heke wayaryum. 1 Wakeb, “Al gayenbe
urtirin? Irde yenbe diliy titmin gwahade po kawan hiriy yen haryen go goyen? Goyenbe
dahade ningeb hankabe nagkenen hi?” yinen gusunay yiramiy. 20 Irkeb al gote naninya
milinya belen wol hepbe, “Gabe urdere. Irdeb diliy titmin gwahade po kawan hirin gobe
nurde har. 21 Goyenbe daha mat nankena, irde ganuy beler sope ira gobe ma nurde har.
Yenbe parguwak geb, yingen momon diryen geb, gusunay irnay” yinaryum. 22Be, Yuda
marte doyay mar gobe bikken mere sege irdeb, “Al kura Yesube Mesaia yekeb takira titek.
Irkeb gabu yanininde epte ma wanayin,” yey mere mayamirn). Ningeb nanigya milinya go
mere goyen nuraryumde geb, doyan mar goke kafura hepbe, 23 “Yingen gusunay irnay.
Yenbe parguwak geb,” yinaryum gogo.

24 Be, sopte al dilin titmiy go inke wayyin. Irkeb, “Delge sope ira al gobe mata bulun al
yen nurde unen hite. Ningeb al go denem turnuy yap irtinenbe Al Kurun degem turyuy
yay ira ko,” inamin. 25Irkeb wol henbe, “Al gobe mata buluy al ma gwahade mor gobe
ma nurhem. Goyenpoga nebe delne titmiy hinhem gega, gago nankenhem go po ga
nurde hime,” yinyin. 26 Gwaha yinkeb mel goreb, “Daha daha gira? Daha mat delge
sope irke nagkenha?” inen gusuparn iramin. 27 Irkeb wol henbe, “Nebe bikken momoy
dirhem gega, merene ma nurhan. Gega danin sopte nurnin ten hay? Dey manay yende
komatmin hiniy yen tey han?” yinyiy. 28 Gwaha yinkeb mel goreb sukal irde, “Ge po gab
al gote komatmin! Negbe Moseyen komat geb! 29 Mosebe Al Kurur beley mere iryin gobe
nurde hite. Goyenbe al gobe gor kura mat wayun yen ma po nurde unen hite,” yamin.
30 Irkeb wol henbe, “Be, dey belen al gobe gor kura mat wayuy yen ma nurde hite yern
hay gobe kukuwamnen wor po. Gega nebe al gore sope nirke gago nagkenen hime. 31 Al
Kurupbe mata buluny marte merebe go ma wol hey yuney hiyen. Munan Al Kuruy palap
irde dufayminy gama irde hay mar gote merebe nurde wol hey hiyen yen nurde hityen.
321rde al kura al diliy titmin gwahade po kawan hitiy goyen sope irke nankintin barager
kura ma po nurde hityen. 33 Sope nira al gobe Al Kurur hitte mat ma wayurn manhan det
kura ma irwon,” yinyin. 34 Gwaha yinkeb mel gore wol henbe, “Gebe mata buluy bana po
kawan hen kun kuruy hawan. Ningeb danin ge gahade gare saba diren ten hal” inepbe
gabu yaminde mat huginer takira tiyamir.

35 Be, Yesu gob al diliy titmin goyen Yuda marte doyan mar beler takira tiyamin gote
mere momoy nuryin. Irdeb al goyen kenepbe, “Ge gayen Al Urmin niy dufayge tarey
irha?” inyin. 3¢Irkeb al goreb, “Doyay al, yepbe al ganuy? Momony nira. Irkeb yep
ge dufayne tarey iren,” inyin. 37 Irkeb Yesu beley wol hepbe, “Al gobe bikken kenha.
Fudinde wor po, al gobe mere girde hime al ne gago po geb,” inyin. 38 Irkeb al goreb,
“Doyan Al Kuruy, ge niy dufayne saniny irhem,” inenbe dokolhon yuguluy ten turuy
iryip. 3% Irkeb, “Nebe al iginya bulunya pota yird yird niy megen gar wamiriy. Gogab ne
niy dufaymirn tarey irnayin marbe diliy titmin gega nankinyen go gwahade Al Kurugyen
dufay kepkela bebak tinayiy. Munar al kura harhok nunnayiy marbe al kura dilip titmiy
yara Al Kurupgyen dufay epte ma bebak tinayin,” inyin. 40 Irkeb Farisi mar kura yenya
hinhan gore nurdeb, “Gebe ney gayen wor diltiy titmiy diney ha?” inamiy. 4! Irkeb wol
henbe, “Depbe dindikey ge yen, ‘Dilniniy titmin geb, Al Kurupyen mere kenen bebak
ma tey hite,” yen han manhan Al Kuruy belen mata buluy mar ma dinwor. Goyenbe
dindiken, ‘Nepbe dilniniy titmiy mon, igiy Al Kurunyen mere keney bebak tey hite,’ yey
hay geb, bikkeyy mata buluy bana hay yey deney hime,” yinyiy.

10

Sipsipya doyan alminya
1Be, Yesu go sopte gaha yinyin: “Fudinde wor po diney hime, al kura sipsip nin koya
kirtin goyen yamemde mat ma war) koya go nandu urde hurkuyen al gobe kawe marya al

gasa yirniy yirniy yirde detmin kawem yade hagyen marya geb. 2 Goyenbe sipsip doyan
al wor pobe sipsip koya gote yamere mat way hurkuyey. 3 Irkeb sipsip koya gote yame
doyan irde hi al goreb yame fegelde unyen. Irkeb hurkuy sipsipmin goyen depe yurke
tumparn wakeb bul yirde sinare yukuyen. * Be, sipsipmin yingende go po yade sinare
yukupbe yingen wa mehern hen kuny hepya mere yirde hiyern. Irkeb melak nurde hayyen
geb, yen po gama irnayin. > Goyenbe al tinenbe epte ma wor po gama irnayin. Fudinde,
sipsip gobe al tinen gote melak ma nurde hanyen geb, kenen yilwa irde busaharnayin,”
yinyip.

© Be, Yesube maya mere gwaha mat yiryin gega, sabamin nurde hinhan marbe goke
dinen hi yen ma bebak tiyamiy. 7 Ningeb Yesu gore sopte gaha yinyin: “Fudinde wor
po dinen hime, nebe sipsip niny koya kirtiy gote yame. 8 Ningeb al kura asogo nirde nen
wa ney wa tey hagyen mar kuruy gobe kawe marya al gasa yirniy yirniy yirde detmin
kawem yade hanyen marya geb, sipsip gore meremin ma nuramir. ° Nebe yame yara.
Ningeb al kura ne hitte mat wan Al Kuruny hire gor hurkuyenbe det kura belen epte ma
buluy iryen. Al gobe sipsip belen koya binde hurkun usan hey sinare kater yamur nene
hanyen go gwahade goyen igin po hiyen. 10 Kawe albe sipsip kawe ter gasa yirde buluy
buluy yiren yen warn hiyen. Goyenpoga nebe merene nurde han mar gob Al Kurunya
huginen hey hey goyen yunern. Irkeb mel gobe Al Kurunyya huginen hinayiy goyenbe
igin wor po hinayin.

11“Be, nebe sipsip doyay al igin. Sipsip doyay al iginbe sipsipmin ge tey yingen kamde
kamde nip ma nurde hiyen. Igin kamyen. 12 Goyenbe al damu irke ga sipsip doyan
yirde hiyey al gobe sipsip gote miy al moy. Niggeb kulu duwi kura wake kenenbe sipsip
goyen gor po okohom yubul tey busaharyen. Irkeb kulu duwi beley sipsip goyen yisike
burgagaw kernayin. 13 Al gobe damu irke hora niy po nurde sipsip doyay yirde hiyen
geb, sipsip goke ma nurde busaharyen.

14-15 “Be, nebe sipsip doyay al igin. Nanne belen nurd nuney hi, irkeb ne wor nurd
unen hime. Gwahade goyen po, nebe sipsipne nurde yunern hime, irke sipsipne wor nurd
nuney han. Irde sipsipnen ten kame yepbe igin kamen. ¢ Nebe sipsipne hoyan manar
hay. Gobe koya bana gor ma han. Goyenbe go manay yawaren. Yen manar melakne
nurnayiy. Irde sipsip koya bana han goya tumnay hike doyan yird yird al manan ne
nunkuren po hen.

17“Nebe kame sopte huwarer) yen nurdeb Nanner alya bereya goke ten kamer. Ningeb
Nannebe goke ten ne gayen bubulkunne wor po yen nurde nuney hi. 18 Al kura belen
tarepyminde epte ma mununke kamer. Nebe alya bereya goke kame yenbe igiy kamen,
irde sopte huware yenbe igin huwaren. Go tiyen gobe Adone belery gwaha tiyayin ninyin
geb, gogo tiyen,” yinyin.

19 Be, mere tiyyin goyen nurdeb Yuda mar belen sopte yingen ulin kadom mohonde
tiyamin. 20 Al budambe, “Al gabe ungura ketal urtiy geb, kukuwa wor po! Ningeb daniy
meremin nurde han?” yamin. 2! Goyenbe kurabe, “Mereminbe ungura ketal urtiy al
belen mere titin yara mon. Ungurabe al diliy titmiy igin sope iryen? Epte mon geb,”
yamir.

Yuda mar tumnay Yesu asogo iramin
22 Be, kuy kuy gabu nalu kuruy kura “Ya Balem Al Kuruy Untek” inen hapyen goyen

Yerusalem forok yirin. Goyenterbe nana uysun wor po hen hen nalu.* 23 Be, Yesube
Al Kurupyen ya balem bana ya kawan yulyanen kura Solomonyen Paranda iney hanyen
bana goyan kun hinhin. 24Irkeb Yuda mar beley warn Yesu kalyan kerdeb, “Daha nana
gab nebe al gwahade yen bebak dirkeb kukuwamnen ma nurtek? Gebe Mesaia kenem
bebak po dirayin,” inamin.

25 Irkeb Yesu belen wol hepbe, “Nebe momon dirmin gega, merene goyen fudinde yer
ma nurde hay. Mata tigen turnyuy yan ne belen Nanner saninde forok yirde himyen

*
10:22: Napa uysuy wor po hey hen nalu gobe ais katen hiyen geb, anutayen mere matbe “winta” yey hagyen.

goreb nebe al gwahade yey dikala dirde hay. 26 Goyenbe denbe nere sipsip moy geb,
merene fudinde yey ma nurde hay. 27 Nere sipsipbe melakne nurde gama nirde hay.
Ne wor sipsip go nurd yunen hime. 28 Nebe Al Kurunya huginen hey hey goyen yep
yuney himyen. Ningeb go ma po buluy henayiy. Irdeb al kura beley hanner mat epte
ma sipsipne kura goran niryen. 2° Nanne belen alya bereyamiy sipsip yara goyen ne
nuntiny. Yenbe tarepyminy kurun wor po. Ningeb sipsip goyen yen doyay yirde hiyende
mat epte ma al kura beley goray yiryen. 30 Neya Adoneyabe ugkuren po geb,” yinyin.

31Be, Yesu belen gwaha yinkeb mel gore sopte hora yadeb maynirn tiyamin. 32 Goyenbe
Yesu beley yinyin. “Nebe metey iginy wor po forok yirde duney himyen. Gega meter igin
damin goyen goke igin ma nurde mununniy tey hay?” yinyip.

33 Irkeb mel gore wol henbe, “Nepgbe mata tinen forok yirde hayen goyen goke ma
mugunnin ten hite. Goyenbe gebe al ner yara po gore, ‘Nebe Al Kuruy,” yey ha gobe Al
Kuruy sukal irde ha geb, goke mugunnin tey hite,” inamin.

341rkeb wol henbe, “Dende sabarebe Al Kurun beley Israel marte doyay mar kura turuy
yirdeb, ‘Depbe nigey yara,” gwaha yitiy goyen kapyan ma hen hanyen? 35 Al Kuruy beley
meremin yunyiy mar goyen, ‘Depbe nigey yara, yinyin. Al Kuruyyen asayde niyy merebe
fudinde wor po epte ma usi yetek. 3¢ Nebe Adone beley basipa nirde nad nerke megen
gar wamirin. Ningeb nebe Israel marte doyan mar kura Al Kuruy belen, ‘Depbe nigen
yara,’ yinyiy mar gote folek. Gega dahade ningeb nebe Al Kuruy Urmiy yemekeb dey
belen Al Kuruy sukal irha ninhay? 37 Ne belen) Adoner meter) ma ten himeke nenenbe
dufaytip ne niy tarey ma irnayin. 38 Goyenbe gwaha tey hime kenem ne niy hekker
nurnayiy. Gega gwaha tey tenmin metenen kenem mata tiney turnuy yay forok yirde
himyen go po yenenbe fudinde yen nurnayiy. Gogab Adonebe neya hike, nebe yenya
har goyen bebak tinayin. Irde yenya neyabe upkurey po yen nurnayin,” yinyin. 3° Be,
meremin goke mel gore sopte tey maynin tiyamin. Gega isal po uryip.

40 Be, gor matbe Yodan fe sina kurhan hankapya Yon beley al baptais yirde hinhin
beley goy kuriy. Irdeb goy hinhin. 4! Irkeb al budam yey hitte wayamin. Irdeb, “Yonbe
mata tigey turguy yay kurayen kurayen ma forok yiryiy. Goyenbe yen beley al gake
tagalde hinhin gobe fudinde wor po,” yamin. 42Irdeb go gasuyde gorbe al budam yen ge
dufaymiy sapiy iramip.

11

Lasarus kamyin

1Be, al kura denem Lasarus goyen garbam buluy po hirin. Yenbe Betani tiyuyde nin
al. Betani gobe Mariaya babam Martayat tiyun. 2 Maria gobe he fimin hamin kusamur
gore po Doyan Al Kurupyen kahande wogorde tonan yuwalyern belen po utma tiyyin bere
go goyen. Be, kuliy Lasarusbe garbam iryin. 3 Ningeb ire babamya goreb Yesu niy keya
henbe, “Doyan Al Kurun, kadge amanen wor po nurde unern hayen al gobe garbam hihi,”
yaryum. *Irkeb Yesu gobe mere go nurdeb, “Garbam goreb Lasarus mayke kamyer.
Goyenbe huginen ma kamyen. Al Kurun denem turnuy yan ird ird nin garbam go forok
yiyup. Irde ne Al Urmiy gayen al beley Lasarus hitte mata forok iren goyen kenepbe
depne turnuy yan irnayiny,” yiriy. > Yesube Martaya haymipya kuliy Lasarusya nin
amarnen wor po nurde yunen hinhin. ¢ Goyenbe Lasarus garbam hirin mere momonbe
nuryin gega, hinhinde gor po sopte wawuy irawa firyin.

7 Irde gab komatmiy yago goyen, “Mulgan hey Yudia napare kunin,” yinyin. 8 Irkeb
komatmin beler inamiy. “Goyenbe Rabai, gorbe Yuda mar beler) horare son mugunay
go. Gega sopte mulgay hen gor kwen tey ha?” inamin. 9 Gwaha inkeb yen kamtek
nalube hako geb, go ma mununnayin yinenbe maya mere mat gaha yinyin: “Wampot
mat wawunbana nana kurkuyen go kahal banabe awa 12 hayyen. Ningeb nana temeyde
hikeyabe albe igin dawet kepkela yennayin geb, al kura belenyyan kun henya epte ma
kukuhuk uryen. 10 Goyenbe wawunbe kidoma geb, belen kun henpbe takten mayyen,”
yinyip.

11 Be, gwaha yinenbe sopte po, “Kadniniy Lasarusbe ferde hi ningeb, ne belen kugbe
isap hewen tihim,” yinyin. 12 Irkeb komatmiy beley wol hepbe, “Doyay Al Kuruy, yeybe
duliy ferde hi gob igin hiyyen,” inamiy. 13 Goyenbe Yesube Lasarus goyen kamyin goke
yinyin. Gega komatminbe fudinde ferd ferd niy dinen hi yey nuramiy. 4 Be, mel gore
gwahade nuramin geb, Yesu belen kawan po yinyin. “Lasarusbe kamur. 15 Goyenbe ne
belen yen hitte mata kura forok irmeke kenepbe ne niny dufaytiy taren irnayin yenbe
gogo Lasarus hitte arayen ma kumin goke amanen nurhem. Goyenbe hapgkabe wake yen
hitte kunin,” yinyin. 16 Irkeb komatmin kura Tomas, deyem kurabe Didimus gore diguy
hoyay yinyin. “Nen manan tumnan kuniy. Gogab yepya tumyarn kamtek geb,” yinyin.

17 Be, Yesu go Betani forok yirip. Irdeb, “Lasarusbe bikkey gote yeren horabok mete
bana mete tiyan,” yeke nuryip. 18 Betani mat Yerusalembe 3 kilomita gwahade po, gisaw
wor po moy). 1 Ningeb Yuda mar budam beley ire babamya gote kulin kamyin goke kuy
biy yurum yirniy yey wayamip.

20 Be, Marta go Yesu way hinhin mere momor go nurdeb kun belen tupi tiye yep
kuriy. Goyenbe Mariabe yare hinhin. 1 Be, Marta beley kuy Yesu keneybe, “Doyay Al
Kuruy, ge gar hinhan manhan kolnebe go ma kamworn. 22 Goyenbe hapka gayen wor
det kuray Al Kurun gusunay irkeb gunyen yen nurde hime,” inyin. 23 Irkeb Yesu beley,
“Kolgebe sopte huwaryen,” inyin. 24Irkeb Marta belen wol henbe, “Nalu funande al
kamtin huward huward nalurebe yen manan sopte huwaryen gob nurde hime,” inyir.
25 Irkeb, “Al kamtinde mat huwarnayin, irde Al Kurunya huginen hinayin gote min albe
ne gago. Ningeb al kura ne nin dufaymiy tarey irtiy kamyen gobe sopte huwaryen.
26]rde al dufaymiy ne niy sapin irde Al Kurupya hugiyen hinayin marbe Al Kuruy dilinde
al kamtin ma hinayin. Ga ginhem gayen fudinde yey nurde ha?” inyin. 27 Gwaha inkeb
Marta belen, “Gwaha, Doyan Al Kurun, gebe fudinde wor po Mesaia, Al Kuruy Urmir
megen gar wayyey yitin al go goyen yey nurde hime,” inyin. 28 Gwaha inepbe mulgarn
hey kuy haymin Maria muy po hoy irdeb, “Tisabe waya. Irde ge niy gusupay hey hi,”
inyin. 29 Irkeb Maria gob aray po huwarde Yesu hitte kurip.

30 Be, Yesu gobe tiyunde ma forok yirin. Martaya mere tiyaryumde gor po hinhin.
31Be, Yuda mar yare gor hey Maria biy yurum irde hinhan mar goyen Maria belen bemel
po huwarde kat kuke kenepbe bembare kun esen wet kuy hi yepbe gama irde kwamin.
32Be, Maria gobe kun) Yesu hinhinde gor forok yen kenenbe kahay minde kater dokolhor
yuguluy tepbe, “Doyay Al Kurun, ge gar hinhan manhan gob kolnebe go ma kamwor,”
inyin. 33 Be, Mariaya Yuda mar yen gama irde wayamin morya goyen tumpar esey hike
Yesu belen yenepbe Yesu wor binde mat mel goke buninen wor po nurde bin kanduk
hiriy. 34Irdeb, “Dare mete tiyan?” yinen gusunay yiryin. Irkeb mel gore wol hepbe,
“Doyan Al Kuruy, wake kunin. Irde ga kena,” inamin. 3> Be, Yesu go diliy fimiy katyin.
36 Irkeb Yuda mar goreb, “Go kennarn), Lasarus ni amaner wor po nurde hiyen geb gogo
esa,” yamin. 37 Goyenbe al kura belen, “Yenbe al diliy titmin sope irke napkinuy. Gega
Lasarusbe danin ma sope irke gogo kamuy?” yamin.

Lasarus kamtinde mat isan hirin

38 Be, Yesu go sopte po buninen wor po nurdeb bembare kuriy. Bemba gobe horabok,
irdeb hora kuruy kura kay kay irde yamem goyen tatin hinhin. 3°Be, Yesu belen, “Hora
ga tep sipa irnap,” yinyiy. Irkeb al kamtin gote babam Marta beley, “Goyenbe, Doyan
Al Kurun, kolne hakwambe bemba bana hike wawuy sipte hihi geb hamiy buluy hihi,”
inyin. 40 Gwaha inkeb, “Dufayge ne niy tarey irayipbe Al Kuruyyen tarey turpuy yap
goyen kenayiy ma ginhem?” inyin. 4! Irkeb mel goreb hora kuruy goyen tey sina iramiy.
Irkeb Yesu belen kotay kapbe, “Ado, merene nurha goke igin wor po nurd gunhem.
42 Nebe merene huginen nurde hayen goyen nurde himyen. Goyenbe al gar harde hapy
gake tenbe gago ginen hime. Gogab nebe ge beley nad nerke wamiriy goyen fudinde yen
nurnayin,” yirip. 43 Gwaha yepbe Yesu go uguy po, “Lasarus, sinare kata,” inyiy. 44Irkeb

al kamtin gobe haninya kahanya amil belen po bili irde kimin mala titiy goyen sinare
katyin. Irkeb Yesu beley, “Bembare niy amil go hol irde unenbe tubul tike kwi,” yinyip.

Yesu mayke kami yen mere sege iramin

45 Be, Yuda mar budam Maria kinnin yen wayamin mar goyen Yesu mata tiyyiy goyen
kenenbe yey ge dufaymiy sapin iramiy. 46 Goyenbe kuraminbe Farisi mar hitte kunbe
Yesu mata tiyyin goyen momoy yiramin. 47 Irkeb Al Kuruy doloy ird ird mata doyan
mar pris buda gote karkuwanminya Farisi marya beler) mere sege irnin yey Yuda marte
doyan mar hoy yiramin. Hoy yirke wakeb, “Be, nenbe daha titek? Al gabe mata tigern
turpuy yay wor po forok yirde hi. 48 Al gayen tubul titeke gwahade po ten hiyen gobe
al tumnay yey ge dufaymin sapiy irniy tahan. Irkeb Roma gabman belen wanbe nende
Al Kurupyen ya balemya alya bereya tumnan gwamurn yurnayiny geb,” yamin. 49-50 Irkeb
pris buda gote karkuwanmin bana gon kura denembe Kaiafas goreb tarer po, “Depbe det
kura ma wor po nurde han. Nananininya nen almemya tumnarn bulun hetek gobe igin
mory. Ningeb al upkurey gare po kamyen gab kanduk kurun goyen kentek moy,” yinyin.
Kaiafas gobe Yesu hinhin goyenter pris marte kurunmin hen metey tey hiyen al.

51 Be, Kaiafas gore mere tiyyin gobe mali dufayminde ma mere tiyyiy. Yenbe dama
goyenter pris buda gote kurupmin hen metern ten hinhin geb, Yesu goyen Yuda mar niy
ten kamyern yepbe gogo mata kame forok yetek goke tagalyin. 52 Irde Yuda mar muy
po mon, Al Kurupyen diryen wen hoyande hoyande hay wor yawan tumnan gabu yirde
upkurey po iryen goke ten kamyen goyen wor tagalyin. 53 Ningeb gor matbe mel gobe
Yesu daha mat kura mayteke kamyen yen belen nin nankenen hinhan.

54 Nipgeb Yesube goke tepbe Yuda mar diligyay ma kuy hinhin. Gwaha tityepbe yubul
tey sawsawa nana bindere tiyun kura Efraim inen hagyende komatminya kupbe gor
hinhan.

55 Be, Yuda marte gabu nalu kuruny kura Pasoba goyen binde binde hen hinhin. Irkeb
al budam Pasoba nalu ma forok yekeya ulin wuk yird yird mata titek yenbe Yerusalem
hurkuy hinhan. 5¢Irkeb Yuda marte doyan marbe Yesu niny huginen nangkenen hinhan.
Irdeb yingen ulin kadom gusupan gird tepbe, “Dahade nurde han? Pasoba gabu nalure
gayen ma po wayyey yey nurde han?” yamin. 57 Goyenbe pris buda gote karkuwanminya
Farisi marya belepbe al momoy yiramin. “Al kura Yesu goyen gor hi yen nurdeb war
momoy) dirkeb kuy tey fere titek,” yinamin.

12

Maria belen he fimin hamin kusamun goyen Yesu kahande wogoryin
(Matiyu 26:6-13; Mak 14:3-9)

1Be, Pasoba nalu goyen nalu 6 po her gab forok yetek hekeb Yesu go Lasarusyen tiyun
Betani kun forok yirin. Lasarusbe kamtinde mat Yesu beley isan hiriy al go goyen. 2 Be,
gorbe Yesu niy ten binge kanbe Marta belen binge go gale hen hinhin. Goya goyenbe
Lasarusbe binge ninin yen gor gabu iramin mar goyen binge nen nen gasunde keperde
hinhin. 3 Be, mel go gwaha ten hikeyabe Maria belen nat he fimin hamin kusamun wor
po, irde damumbe hende wor po goyen tawanbe tumnany po Yesu kahande wogordeb
tonay yuwalnen belen po utma tiyyin. Irkeb he fimin wok iryin gote hamin igin muny
gore po ya go ep iryin.

4 Goyenbe Yesuyen komatmiy kura Yudas Iskariot beley Maria mata tiyyin goke igin
ma nuryiy. Al gobe kame Yesu goyen asogo haninde kiryiy al go goyen. 5 Be, al goreb,
“Nat he fimiy gabe al kura dama upkuren metey tey hora tiyyen go goya tupande.
Ningeb det fimin ga damu tikeb gote murupgem tey al buniney yuntewon,” yiriy.
¢ Goyenbe Yudasbe al buniner goke wor po ma nurde hinhin. Yenbe kawe al geb, gogo
gwaha mat mere tiyyiy. Yepbe Yesuya komatmipya gote hora doyarp irde hiyen al gega,
hapkayen hangkayen hora go kawemde nene hiyen. 7 Be, Yudas go gwaha yekeb Yesu
belen wol heybe, “Tubul tinay. Yey beley hapka det fimin hamiy igin muy go tey gwaha

nira gobe kame mete nird nird ge sam nirnayiy goke gitik tey tey ge gwaha nira. 8 Al
buninenbe depya huginen hinayin. Goyenpoga nebe depya huginen ma hitek geb,”
yinyip.

9 Be, goya goyenbe Yuda mar buda kurun belen Yesu go ya goyenter hi yen nurdeb
wayamin. Goyenbe Yesu yey ge po moy, Lasarus kamtinde mat huwaryin goyen manar
kinniy yey wayamin. 19-11 Yuda mar budam Lasarus go keneybe Yesu hitte kuy dufaymin
yen ge tarey irde hinhan. Ningeb pris buda gote karkuwanmin belen Lasarus manay
mayteke kami yer) mere sege iramir.

Mesaia Yerusalem kurin
(Matiyu 21:1-11; Mak 11:1-11; Luk 19:28-40)

12 Be, ferd fay urkeb al buda kuruny Pasoba gabu nalu kurun goke Yerusalem wayamin
mar gore Yesube Yerusalem kun hinhin goyen mere momoymin nuramiy. 13Irdeb patila
yuwalnen yufuy tey yad kunbe tupi ten wanin yenbe kuware gaha yamin:

“Al Kuruy turur irniy ko!
Doyan Al Kurunyen denemde way hi al gobe Al Kuruy belen guram irde sayin iryen!
Israel marte Doyay Al Kurupbe Al Kuruy beley guram iryen!” yamip. Tikin 118:25-26

14 Be, Yesu go Al Kurunyen asande katin gwahade po, doygki fonen kura kenepbe go

hende kipiryiy. Mata tiyyin goke tey asande katinbe gahade:
15 “Dey Saion taunde niy mar, kafura ma henayiy.
Doyalj Al Kurugtiy kuruy donki fonen hende way hi go kennay,” yitiy hi. Sekaraia

16 Goyenbe hapkapyabe mata goyen goke komatmin yagobe bebak ma tiyamin.
Goyenbe kame Yesu go Al Kuruy hitte mulgay hen hurkuy dene turnuy yap tirin kamere
gab Yesu mata tiyyin goke Al Kurunyen asande katiy hi goyen bebak tiyamin. Irde al buda
kurun gore yen ge mata tiyamiy go wor gwahade po katiny hi goyen go bebak tiyamin.

17Be, al buda Yesuya hikeya Lasarus kamyin goyen yen belen yeke horabok metere mat
huwaryiy go kenamin mar gore gote mere momor tagalde tukamin. 18 Irkeb al budam
wor po mata tinen turyuy yan forok iryin goyen nuramin geb, kuy tupi tinin yey kwamin.
19 Ningeb go yenepbe Farisi mar go yingen ulin mere tepbe, “Ga kennan! Al buda kuruy
gabe dubul ten yen po gama irde pasi hinin tahay geb!” yamin.

Yesube kamyen goke tagalyin

20 Be, Pasoba gabu nalure Al Kuruy doloy irniy yen Yerusalem hurkamin mar bana
gopbe Grik mar manarn hinhan. 21 Mel gore Galili nana bana niy taun kura Betsaida niy
al Filip hitte wayamin. Wanbe, “Nepbe Yesu kinniy wor po yen nurde hite,” inamiy.
22Trkeb Filip belen Andru hitte kuy momon iryin. Irkeb Andruya Filipya tumnande kuy
Yesu momoy iraryum. 23 Irkeb Yesu belery wol heybe, “Ne Al Urmin gayen dene turyuy
yay tetek nalube gago forok yihi. 24 Fudinde wor po diney hime, wit bilmipbe megern
bana kurkuy gabe kawalj hey iginen paya hiyyen. Munan gwaha ma tiyyepbe paya ma
hiyyen. 25 Al kura yingey ge po nurde hi al gobe Al Kurunya ma hiriryey. Munar al kura
megen gar henya yingey ge ma nurde Al Kuruy nin po nurde hi al gobe yenya huginen
hiriryen. 26 Al kura ne niy meten ten hime yen nurde hi albe merene po gama irde hiyen.
Irdeb ne hende gorbe meten alne wor gor hiyen. Adonebe ne nin meter tey hiyen al
goyen turuy iryen.

27 “Be, bener kandukyen wor po nurhem geb, daha yewen? ‘Ado, ulner kanduk forok
yewen tiya go faran nurke ma kenen,” inen? Moy, nebe kanduk goyen go po tewer yey
wamiriy geb. 28 Ado, depgebe turyuy yan hewoy yey nurde hime,” yiriy. Irkeb napkinde
mat al melak kura, “Depnebe bikken turnuy yay irmin), irde sopte gwaha irey,” gwahade
forok yiriy. 29Irkeb al buda gor hinhan go mere goyen nurdeb, “Daga mere tiya,” yamiy.
Munay kurabe, “Al Kuruyyen miyon beley mere ira,” yamiy. 30 Irkeb Yesu beley, “Mere
forok yihi gabe den ge tey forok yihi. Ne nin moy geb. 31 Be, Al Kuruy beley megen
niy alya bereya merem yay yirtek nalube hapka gago. Irdeb megen gar niy doyay al

Satanbe takira timeke taren minmorn hewen tiya. 32 Goyenbe ne kuruse hende nade nisay
heke gab alya bereya megen hay kuruy gayen nigey hitte yawayep,” yinyin. 33 Gwaha
yinyip gobe kame mata dahade mat kamyen goyen yikala yire yepbe gogo yinyin. 3¢Irkeb
al buda gore, “Nenbe Moseyen sabarebe Mesaiabe huginen hiyen yeke nurde hityen.
Goyenbe dahade ningeb, ‘Al Urminbe he hende kamyen,” yen ha? Al Urmin gobe ganun?”
yen hitem po gusuparn iramiy. 35 Irkeb Yesube mel goya sobamde ma hiyen goke maya
mere mat wol henbe, “Hulsibe depya ulyande ma hiyen. Ningeb hulsi hiya gayenter po
kuy hinayin. Hen ga moy kidoma aw durey tiya geb. Al kura kidoma bana kuy hiyen
al gobe gor kuy hime yen ma po nurdeya kun hiyen. 3¢ Hulsi goyen depya hikeyabe yern
ge dufaytiy taren irnayin. Gogab denbe hulsi bana hen mata igin ten tey mar henayin,”
yinyin. Be, Yesu go meremirn pasi irdeb al buda go yubul ten kunpbe nennak yen bana
kuriy.

Yuda marbe Yesu pel irtek po hamin

37 Be, Yesube mata tinen turnpuy yany goyen Yuda mar dilinyay wor po forok yirde
hinhin gega, yen ge dufaymiy sapin ma irde hinhan. 38 Go tey hinhan gobe Al Kurupyen
mere basan al Aisaia beley kame gwahade forok yiyyen yen kayyin goyen po forok yern
hinhan. Merebe gahade:

“Doyan Al Kurun, mere tagaltekeb ganun belen fudinde yern nurde hay? Hubu wor po!
Irdeb ganuy mar hitte Doyay Al Kuruy belen tarenminy goyen yikala yiryen? Hubu wor
po!” yitiy. Aisaia 53:1

39 Ningeb Aisaia belen yitin gwahade goyen po, mel gobe dufaymin yen ge taren ma

po iramiy. Mel gote matamin goke Aisaia belery mere hoyan kura gahade kayyin:
40 “yen belen mel gote dilinbe titmiy yiryin. Irde binbe pet tiyyin.
Ningeb dilin gore epte ma nagkennayir.

Irde bin go geren ma yeke epte ma bebak tinayin.

Irde ne hitte mulgay ma henayip.
Moy manhan ne hitte mulgan heke sope yirmewon,” yitin. Aisaia 6:10
41 Aisaiabe Al Kuruy belen Yesu denem turnuy yan irtiy goyen bikken kenenbe yen ge
gogo tagalyip.

42Be, al budam Yesu gwaha mat pel iramiy gega, doyar mar budambe yen ge dufaymir
sapin iramiy. Goyenbe Farisi mar belen nurdeb dakira tike gabu yaminde epte ma
kutek yen kafura hamin. Goke tegbe Yesu niy dufaymin tarer iramin goyen kawan ma
tagalamin. 43 Mel gobe al beley turuy yird yird nin po amayen nurde hanyen. Irde Al
Kuruy beley turuy yird yird niy ma nurde hanyen geb, gogo kawan ma tagalamir.

44 Be, Yesu belen kuware gahade tagalyin: “Al kura ne nin dufaymiy sapiy iryenbe
ne nin po ma dufaymin tarer iryen. Nad nerke wamirin al goke manan dufaymiy sapin
iryen. 45 Irde al kura ne ninyer al gobe ne po ma ninyen. Nad nerke wamiriy al goyen
wor kinyen. 46 Nebe hulsi melak hen hi go gwahade goyen melak hewe yen megen gar
wamirin. Gogab al kura ne niy dufaymir tarer iryen gobe kidomare ma hiyen.

47 “Al kura merene nurde ga binde ma kerde hiyen al gobe ne beleyy merem yay ma
iren. Nebe megen nin alya bereya gayen merem yay yire yeyy ma wamiriy. Al Kuruy
hitte yumulgan tiye yen wamirin. 48 Gega ne harhok nunen merene ma nurde hay mar
goyen merem yay yiryey albe hi. Ningeb nalu funandebe mere tagalde himyen gore wor
po merem yay yiryen. 4 Gwaha, nebe nigen dufayner ma mere tey hime. Adone nad
nerke wamirin al goreb mere gwahade tiyayin, irde gwaha mat yawayin goyen ninen
hiyen. 50 Yen belen ninen hiyen mere gobe al belerj gama irdeb yenya huginen hinayin
yepy nurde hime. Ningeb mere tey himyen kuruy gabe Nanne belen gwaha yawayin niner
hiyen go muy po yen himyen gogo,” yinyin.

13
Yesu belen komatmin yagot kahan halde yunyin

1 Be, gabu nalu kuruy Pasoba go gise gwahade hiriy. Irkeb Yesu go megen ga tubul
tey Naniy hitte kuy kuy nalumiy forok yihi yen nuryiy. Yenbe alya bereyamin megen
hay mar goyen bubulkuyne wor po yen nurde yunepbe igiy yen ge tey kamen yey nurde
hinhin geb, dufaymin goyen yikala yiryin.

2 Be, wawunbanare nin binge nene hinhan. Irkeb Ungurabe Saimon Iskariot urmipy
Yudas belen Yesu asogo haninde kiryen yen bikken bip tirin. 3 Yesube det kuruy gayen
doyay yird yird tarey Nanin belen untiy goyen nurde hinhin. Irde yenbe Al Kuruy
hitte mat watin, irde sopte yen hitte mulgay hiyyen goyen wor nurde hinhin. 4 Ningeb
binge nen hinhande mat huwardeb ulinhormin hende niy goyen tugu tepbe ulip utma
tey tepde nin amil ten mal temdere giti iryin. 5 Gwaha ten gab koronde fe wogordeb
komatmirn yagot kahar halde yunyin. Irdeb amil gore po fe goyen utma tey yunyin.

¢ Be, gwaha ten kun kunbe Saimon Pita hitte hirin. Irkeb, “Doyar Al Kurun, ge gayenbe
kahanne haleny ten ha?” inyin. 7 Irkeb wol henbe, “Mata tihim gote miy bebak ma
taha. Goyenbe kamebe bebak tiyayin,” inyin. 8 Irkeb Pita belen, “Mor, kahanne epte
ma halayiny geb,” inyip.

Irkeb Yesu belen wol heybe, “Kahange ma halepbe epte ma metenne kuruy gote iginey
tawayip,” inyip. Gwaha inkeb Pita go, “Doyay Al Kuruy, gwahade kenem kahayne poma
halayin. Hanneya tonanneya manay tumnay halde nunayin,” inyin. 10 Irkeb wol hepbe,
“Al fe gimtiy gobe ulinde tikin mipmoy geb, kahay po haltek hi. Gwahade goyen po
denbe bikken Al Kuruy dilinde wukkey hay. Goyenbe dey tumnay mon geb,” inyin. 11 Al
gore asogo haninde niryen yen bikken nurde hinhin geb gogo, “Den tumpanbe wukken
hay gega, al ugkuren po gabe gwahade ma hi,” yinyip.

12 Be, komatmin yagot kahay halde pasi irdeb ulipghormin hende niy tugu titiy goyen
sopte ten hor irdeb mulgay hen gasunminde kuy kipiryin. Irdeb, “Den ge tey mata tihim
gate min bebak tahay?” yen gusunay yiryin. 13Irdeb gaha yinyin: “Der beley Tisa ninen
hapyen, munar kurarebe Doyan Al Kuruy niney hanyen. Nebe al gwahade geb, den
belen) gwaha ninen hay gob fudinde. 14 Ningeb gayenterbe Tisaya Doyay Al Kurupya
niney hayyen gare kahantin halde dunhem geb, dey wor kadom kahay halde guner tey
hinayin. 15 Nebe mata gwaha tey hinayin yenbe gago dikala dirhem. Ningeb den wor
dindikepbe kadtinyen metey al yen nurde kadom faray gurd ten hinayiy. ¢ Fudinde
wor po diney hime, meter al kura doyan almin folek ma harn, irde mere basar al gobe
hulyay iryen al go folek ma hay. 17 Depbe saba gayen bebak tahan. Ningeb saba gayen
gama irde mata ten hinayingbe Al Kuruy beley guram dirde igin igiy diryen,” yinyin.

18 Be, Yesu go sopte gaha yinyin: “Nebe den tumnan goke ma yen hime. Neb basina
yirmiriy mar gobe nurde yunen hime. Goyenbe mere Al Kurupyen asande katiny hi gobe
forok po yiyyen. Merebe gahade: ‘Al kura neya tumnan binge nerey al gore tigiri ten
asogo niryen,’ yitiy hi. 19 Mata goyen forok ma yen hikeya go wa gago dinen hime. Gogab
mata go forok yekeb nebe Mesaia yer dufaytiy sayin irnayiy. 20 Fudinde wor po diner
hime, al kura ne belen al yad yermeke kunayin mar gote saba fudinde yen nurnayinbe
merene nurde hay yen nurd yunern. Irdeb al kura merene fudinde yen nurnayipbe nad
nerke wamiriy al gote mere nurde hay yen nurd yunen,” yinyir.

21 Be, gwaha yinen pasi hegbe binde kandukyen wor po nurdeb kawan po, “Fudinde
wor po dinen hime, kuratiy kura belen pel nirde asogo haninde nerey tiya,” yinyin.
22 Irkeb komatmin belen kukuwampen nurdeb ganun nin kura yihi yen yingen ulin
kadom geney tiyamin. 23 Be, komatmiy kura Yesu beley bubulkugne wor po yen nurd
unen hiyen al gobe Yesu bindere gegelhek mat bulgay yitiy hinhin. 24Irkeb Saimon Pita
beley al go haniy beley po tunay irdeb, “Ganuy niy yen ha yen gusupay ira,” inyip.
25 Irkeb al gore Yesu hinhin beley ge tawuy henbe, “Doyan Al Kuruy, ganun niy yern
ha?” inyin. 26Irkeb Yesu beley wol hepbe, “Al gobe beret parwek gayen koroy bana
fe uliy irde ga uney al goyen,” inyin. Irdeb beret parwek go tey koroy bana fe uliy irde
Saimon Iskariot urmin Yudas unyiy. 27 Be, Yudas go beret go tekeb goyare po Satan beley
ketal uryin. Irkeb Yesu belen, “Mata kura tiyey tey ha gobe araney po tiyayip,” inyip.

28 Goyenbe yenya gor binge nene hinhan mar goreb min danin Yesu beley Yudas gwaha
ina yey bebak ma tiyamiy. 2° Yudasbe mel gote hora doyar irde hinhin al geb, al kurabe
Yesu belen Pasoba binge damu tey ten goke iney hi yen nuramin. Kurabe hora tey al
buninen yunen yuney niy inen hi yen nuramin. 3°Be, Yudas go beret tegbe goyare po
kat sipare kuriy. Gobe wawunde tiyyiy.

Yesu belen saba taren gergen goyen komatmin yunyin

31 Be, Yudas go kukeb Yesu belen), “Be, hankabe ne Al Urmiy gayen depe turnyuy yay
goyen tetek hihim. Irde ne beley mata tiyen goreb Al Kuruy depe turyuy yay tiyyey.
32Ningeb Al Kuruy belen ne hitte mat dene turnuy yan tiyyenbe yen beley wor yingen
hitte mat degne turuy iryey. Irdeb aray po iryey. 33 Dirigne yago, nebe deyya sobamde
ma hitek geb. Deybe ne nin nagkennayiny gega, Yuda mar yinmiy gwahade goyen po,
ne kweyde gorbe den epte ma kunayiy dinen hime gago. 34 Nebe saba gergey kura gago
direy tihim: kadtiy ge amayen nurd guney tey hinayin. Ne beley dey ge amayen nurde
himyen gwahade goyen po, dey wor ditiy ge kadom amanen nurd guney tey hinayiy.
35 Gwahade kadtinya kadom amayen nurd gunern ten hinayinbe al hoyay kuruy gore
denenbe nere komatne yen nurde duney hinayin geb,” yinyin.

36 Gwaha yinkeb Pita beley, “Doyay Al Kuruy, gebe dare kwayin?” iney gusunay iryin.
Irkeb Yesu beley wol hepbe, “Hanka wor pobe kwende gor epte ma kwayiy. Gega kamebe
igin kwayin,” inyin. 37 Irkeb Pita belen, “Doyan Al Kuruy, dahade ningeb hapka gayen
epte ma gama giren? Nebe ge nip tey igin kamen,” inyiy. 38 Irkeb wol hepbe, “Ge gayen
fudinde wor po ne niy tey igin kamayin? Fudinde wor po ginhem. Hagka wawuy tatirok
mere ma tikeya wawun karwore ne nin yen, ‘Al gob ma nurde unen hime,” yawayin,”
inyin.

14

Yesu belen komatmin sanin yiryin

1 Be, Yesu go sopte po, “Ne dubul ten kwen goke kandukyen ma nurnayin. Al Kuruy
niy hekken nurde hinayiy. Irdeb ne niy wor hekken nurde hinayin. 2Nanner yarebe her
hen gasunbe budam hay. Ningeb gor kuy gasuntin sope yirey tihim. Gasuy go budam
moy manhan gwahade ma dinmeworn). 3 Kuy gasuntiy sope yirde ep irdeb mulgan hery
way ne hende gor duken. Gogab dey manay ne hende gor hinayin. 4 Denbe ne kwen tey
himere gor kuy kuy belepbe nurde hay gogo,” yinyin. 5 Irkeb Tomas beler), “Doyan Al
Kurun, nenybe gor kwey taha yen) ma nurde hite. Ningeb belen gob daha mat nurtek?”
inyin. ¢Irkeb wol henbe, “Nebe Al Kuruy hitte kuny kun beley. Irde nebe mere fudinde
gote min al, irde Al Kurupya huginen hen hen gote min al wor po. Ningeb ne minmonbe
al kura Adone hitte epte ma kunayin. 7 Degbe ne gayen kenkela nurde nuner hagyen
manhan Adone wor nurd unworn. Goyenbe gayenter matbe ne gayen nurd nunen har
geb, Adone wor nurde uney hinayiy. Goke ter) denbe bikken nurd unen hay yen nurde
hime.” yinyip.

8 Irkeb Filip belen, “Doyan Al Kurun, Nanake dikala dira. Dikala dirke kenenbe ep
gogo yen nurtek,” inyin.  Irkeb wol henbe, “Filip, nebe denya ulyande hityen gega, ma
po nurd nuney ha? Al kura ne neney hiyen al gobe Nanne manay keney hiyen. Ningeb
dahade geb, ‘Ado dikala dira,” niney ha? 10 Nebe Nanneya hirekeb Nannebe neya har
gobe fudinde yen ma nurde ha? Ne beley mere dirde himyen gobe dufayner ma diney
himyen. Meten tey himyen kurun gobe Adone, ne hitte hi gote meten geb, yen belen
neya hey metenmiy tey hiyen. 1 Nebe Nanneya har, irde Nannebe neya har yemeke
goke fudinde yen nurnayin. Munay gwaha ma tenbe mata tinen turyuy yay wor po
forok yirmeke yenen hapyen goke nurde gab mere tey hime gayen fudinde yey nurnayiy.
12 Fudinde wor po dinen hime, al kura ne nin dufaymin tarey iryenbe ne belen mata
forok yirde himyen goyen yen wor forok yirde hiyey. Irde nebe Nanne hitte kwey geb,

al gobe ne belen mata ter) himyen gote folek wor po ten hiyer. 13Irdeb denner™ det kura
niy gusunan hekeb ne belen wol hey dunen. Gogab Adonebe Urmin ne gayen hitte mat
denem turyuy yay hiyyen. 14 Denbe det kura niy nurdeb ne denner po gusunan nirnayin.
Irkeb det goke nurnayin goyen duner.

15 “Be, denbe ne nin amanen nurnayinbe ne beley mata gwaha gwaha tinan dinen
hime goyen gama irde tey hinayiy. 16 Ne beley Nanne gusuparn irmekeb Faray Al hoyay
dunyen. Irkeb yenbe deyya huginey hinayin. 17 Yeybe Holi Spirit. Yende merebe fudinde
wor po. Gega megen nin alya bereyabe epte ma kennayirn), irde ma nurd uney han geb,
meremiy fudinde yen ma nurnayiy. Goyenpoga depbe yeyya hinayiy, irde yepbe dey
bana hiyen geb, nurd uney hinayin. 18 Nebe kwen gega, kagew yara ma dubul tiyey.
Den hitte sopte mulgan hen wayen. 1° Hey ga mon megen hay mar gare ma nennayir.
Goyenbe denbe nennayin. Irde nebe kamen gega, sopte huwardeb hen geb, den wor
gwahade po hinayin. 20 Gwaha tiyen nalu goyen wakeb Nanneya har goyen bebak tinayir).
Irde denya hite gwahade po, den wor neya han goyen bebak tinayiy. 2! Al kura sabane
nurde gama irde hi al gobe ne niy amayey nurde hi. Irde ne niy amaney nurde hi al gobe
Adone beley yen goyen bubulkugne wor po yen nurde unern hi. Irde ne wor yen goyen
gwahade po nurde unepbe nebe al gwahade yen nigen ikala iren,” yinyiy. 22Irkeb Yudas
belen), “Goyenbe, Doyan Al Kuruy, dahade geb nern hitte po nebe al gwahade yen dikala
dirdeb megen niy marbe gigen ma yikala yirayin?” inyiy. Yudas gobe Yudas Iskariot
mor, al hoyan po. 23 Be, Yudas gore gwaha inkeb Yesu belen wol henbe, “Al kura ne nirn
amarner) nurde han marbe sabane gama irnayin. Irkeb Nanne belen bubulkungne wor po
yey nurd yunyey. Irdeb neya Nanneya tumnar yey hitte kunbe yenya hitek. 24 Munay
al kura ne nip amanen ma nurde hay marbe sabane ma gama irnayiy. Mere den belern
nurde hay gabe bener niy moy, Nanne nad nerke wamirip al gote mere geb.

25 “Mere dirde hime kurun gabe tumnan henya gago momor dirde hime. 26 Goyenbe
kame Faray Al, Holi Spirit goyen Al Kurun beley ten kerke katen gasunne tiyyen. Irdeb
den nurtek mere kuruny goyen yen beler gab saba dirde hiyen. Irde ne beley det momor
dirde himyen kuruny goyen wor bebak dirde hiyen. 27 Al biy kamke igin hen hen mata
goyen dey hitte tubul tihim. Al biy kamke hen her gobe nigen goyen duner. Nebe megen
niy mar belen dunen hagyen gwahade ma dunern. Ningeb kame mata forok yiyyen goke
kandukyen ma nurnayin, irde kafura ma henayirn. 28 Nebe kwey, irdeb sopte mulgan hen
den hitte wayen yen himeke nuran. Ningeb ne niy amanen nurde hay manhan Nanneb
ne folek go hitte kwen tihim goke aman hewor. 2% Hanka gago mata go forok ma yern
hikeya goke dinhem. Gogab mata go forok yeke kenenbe fudinde yen dufaytin taren
irnayin. 30 Megen gar niy doyarn al Satanbe wayer tiya. Ningeb sobamde ma hey mere
diren geb. Goyenbe Satanbe saninmindebe epte ma daha wet kura niryer). 31 Gega nebe
Nanner amaney nurde uney hime geb, yen belen gwaha gwaha tiyayin ninyiy goyen po
tiyen. Gogab al belen ne gayen yenbe al gwahade yen bebak tinayin. Be, wake gasun ga
tubul tey kuniy,” yinyip.

15

Yesube wain he, irde yende alya bereyabe gote hanin
1Be, Yesu go sopte gaha yinyin: “Nebe wain he fudinde wor po. Munay Nannebe wain
metey gote miy al. 2 Yegbe wain haniy kura ne hitte mat kutin goyen iginen ma hey
hitipbe walde yemeyde hiyen. Munay wain haniy iginen hey hitin gobe sopte iginey
kuruny po ferde hiyen yen haniy sope yirde hiyen. 3 Depbe saba dirde himyen goreb
bikkey po he haniy haray hitin gwahade goyen dirtiy hay. *Nipggeb deybe neya po
hinayin. Irkeb ne gayen depya hen. He haniy kura piginde basay ma hitiyp hiyenbe

* 14:13: “Depner” gabe duliy Yesu dene urde gusupay ird ird nin ma yen hi. Nepbe Yesuyen alya bereya ningeb,
yepya awalikde heyya gusunan hen hey niy yey hi.

yingey epte ma iginey hiyyen. Gwahade goyen po, neya ma hinayigbe, mata igiy kura
ma forok yirnayin.

5> “Nebe wain he, irde depbe gote haniy. Nipgeb al kura neya hike nebe yenya hep al
gobe gote iginey, mata igiy igin budam forok yirde hiyen. Munar neya ma hen hoyan
mur po pat yitiy hiyepbe mata igiy kura ma po ten hiyen. ¢ Al kura neya ma hi al gobe
he haniy kura walde temeyke kamtin hiyen go gwahade hi. He hanin gwahade gobe
yade kakde yemeyke humga kuy hagyen. 7 Munay den gayen neya hinayirn), irde merene
manay dey bana hiyepbe det kura niy nurde gusunay henayin. Irdeb det gobe yade
hinayin. 8 Gwaha tengbe mata igiy igin kuruy forok yirde hikeb gore Nanner denebe
turpuy yay hey hiyen. Gwaha ten hinayin gabe al hoyarn belen nere komat yen denen
hinayin.

9 “Be, Nanne belen ne gayen bubulkunne wor po yen nurde nuner hiyen gwahade po,
ne wor dey gayen bubulkunpne wor po yen nurde dunen hime. Ningeb den ge amanen
nurde dunen hime bana gon her mata ten hinayiy. 10 Nebe Adoner saba gama irde
himekeb ne gayen bubulkunne wor po yen nurd nuner hiyen bana goy hime. Gwahade
goyen po, deny belen wor sabane gama irnayigbe deny gayen bubulkunne wor po yen
nurde dunen hen goyen bana hinayip. 1! Mere ga momor dirde hime gabe amar dufayne
manay hime gwahade goyen po, der wor gotiy yay hinayiy, irde amay dufaytin goyen
kurun wor po heworn yen gago momory dirde hime. 12 Sabanebe gahade: ne beley dey
gayen bubulkunne wor po yen nurd dunern himyen gwahade goyen po, den wor kadtiy
yago nin amaner nurd guney ten hinayin. 13 Ningeb kadtin ge amanen nurd nurd mata
fudinde wor pobe kadtiy ge nurde farany yurde kamnayin gogo. 4 Depbe sabane gama
irde hinayinbe duwanne yago wor po henayin. 15 Meter albe doyarn almin belen meten
daha ten hi goyen ma nurde hi. Goyenbe denbe nurde har geb, meter marne ma dinen.
Gwaha dintinepbe duwanne yago dinen. Nebe Al Kuruy belen saba nirtin kuruy goyen
momon dirde himyen geb, gogo duwanne yago dinen hime. 1¢ Dey belen basina ma
niramiy. Gwaha nirtinegbe kuy iginey hugipen hitek mata igiy goyen forok yirnayiy
yey basipa dirmirin. Gwaha ten henyabe ne depner det kuray gusunany hekeb, Nanne
belen igin ala po dunyen. 17 Ningeb kadtin ge kadom amayen nurd guney ten hinayir.
Sabanebe gago geb,” yinyin.

Megen nin marbe Yesuyen komatmin haram yirde hinayin

18 Be, Yesu go sopte po gaha yinyin: “Megen niy mar beley haram dirkebe, ‘Ney gago
po ma dirhay. Doyay alniniy wa haram iramiy go,” yey nurde hinayiy. 1° Depbe megen
niy mar manhan megen niy mar beley awalik igiy igiy po dirde hiwoy. Gega deybe
megen nhiy mar bana mat basina dirmiriy geb, denbe megen nin mar mor). Goke tenbe
megen niy mar beley den gayen igin ma nurd duney han gogo. 20 Ne beley, ‘Meten
albe doyay almiy epte ma fole iryen,” dinmiy gobe bitiy sir ma yiyyen. Niggeb dinmiy
gwahade po, mel gore ne buluy buluy nirnayinbe den wor buluy buluy gwahade po
dirnayiy. Munay mel gore sabane nurde gama irnayinbe dende saba niyy wor gwahade po
tinayin. 2! Mel gobe nad nerke wamiriy al goyen ma nurde uner hay geb, ne nip igin ma
nurdeb dey manay buluy buluy dirnayin. 22 Ne beley wan saba ma yirmin manhan mata
bulun migmon hiwoy. Goyenbe ne way saba yirmin geb, epte ma negbe mata bulugninin
minmor) yetek hay. 23 Al kura bulunen wor po nurd unen hi al gobe Adone wor buluger
wor po nurd uney hi. 24 Ne belen mata tinen turyuy yay wor po al kura belen epte ma
forok yirtek goyen mel gote dilip mar ma forok yirmiy manhan mata tinen ne beley
yirmin go pel iran gote mata buluy migyan ma hiwon. Goyenbe mel gobe mata tiney
goyen yenan gega, neya Adoneya tumparn bulunen wor po nurd dunen harn. 25 Goyenbe
mata gwaha tey han gobe yende sabare Mose belen, ‘Mel gobe miy miymor buluy nurd
nuney han,” gwahade kayyin goyen go po ten hay.

26 “Be, Faray durd durd Albe wayyey. Yepbe Holi Spirit, mereminbe fudinde wor po,
irde Adone hitte mat wayyen. Ne beley Al Kuruy hitte mat tey kermeke wapbe ne nip



Yon 15:27 175 Yon 16:23

momoy) dirde hiyen. 27 Irkeb dery wor ne niy al momoy yirde hinayin. Degbe meten miy
urmirinde mat po neya hityen geb, dey wor gwaha tinayin,” yinyin.

16

1Be, Yesu go sopte gaha yinyin: “Mere dirhem kuruy gabe dufaytiy ne niy tarey irtiy
goyen yubul ma tinayin yepbe gago dinhem. 2 Be, Yuda mar beley yende gabu yare
dakira tike epte ma kunayin. Fudinde, al kurabe Al Kuruy nin kenkela meten tihit yenbe
mudunke kamnayin nalu goyen forok yiyyen. 3 Go mar gobe neya Nanneya ma nurde
dunen han geb, mata gogo tey hinayin. 4 Nebe nana hakot po momoy dirde hime gago.
Gogab nalu goyen forok yekeb bikken hayhay diryin go gago forok yen hay yey bitiy bak
yenayiy. Hankapyabe tumnay hinhet geb, momon ma dirmiriy,” yinyin.

Holi Spirityen meten

5 Be, Yesu go sopte gaha yinyin: “Hankabe nad nerke wamiriy al hitte kwer tihim.
Goyenbe den gayen al kura beley, ‘Dare kwey ten ha?’ yen gusunay ma nirhan. ¢ Mere
dirhem garebe buninen dufay beley po dukdawar dira. 7 Goyenbe fudinde wor po diner
hime, dey gayen igin hewon yen nurdeb gago kwey tihim. Ne ma kwepbe Faray Durd
Durd Al go den hitte ma wayyen. Gega ne kwen gab Faray Durd Durd Al go tey kermeke
wayyen. 8 Yen belen wanbe megen hay marbe mata buluy minyan goyen yikala yirkeb
yenern) bebak tey hinayiy. Irde damigbe Al Kuruy dilinde mata huwak, irde kame Al
Kuruy beley merem yarn yiryen goke wor momon yirde hiyen. ° Mata bulupminbe ne
niy dufaymiy sapin ma irde hay gogo yen yikala yiryen. 10 Nebe kamer, irde huwaren,
irdeb Al Kuruny hitte hurkumeke al kura ma nennayiy. Mata kurun go tiyen gote mirn
goyen Faran Al belen yikala yirkeb Al Kurunbe huwak yen bebak tinayin. 11 Irde megen
niy marte doyan al Satanbe bikkern Al Kuruy belen merem yap iryin geb, kame megen
niy alya bereya tumnay merem yay yiryey goyen yikala yiryen.

12 “Be, nebe det budam wor po momon dirtek han gega, denbe epte ma merene
tumparn bebak tinayin. Nipgeb tumnay ma momorn diren. 13 Goyenbe Holi Spirit, mere
fudinde po yen hi al gore warn gab mata fudinde tey ten belgen kurun go dikala diryen.
Yepbe yingende dufayde ma mere tiyyen. Al Kuruny belen mere momor irke go po
momorn diryern). Irde mata kame forok yetek goyen manan momor diryen. 14 Merenebe
yen belen gab basan heny momor dirde hiyen. Gwaha matbe deyne turnuy yan irde hiyen.
15 AlKurupyen dawet kuruny gobe tumparn nigen ala. Gwahade geb Holi Spirit beler detne
kuruy goyen dikala dirde hiyen yihim gogo,” yinyin.

Yesu nin bin misin nurnayin gega, kamebe aman henayin

16 Be, Yesube sopte po yirig. “Muy kura henbe ma nennayin gega, gor mat hityen
teljbe sopte nennayin,” yinyin. 17 Irkeb komatmin yago kura belen, “Daha ylhlm yenbe,
‘Mup kura henbe ma nennayng gega, gor mat hitnen tenybe sopte nennayin,’ yey hi? Irde,
‘Nanne hitte kwey tihim,” yey hi?” yey kadom gusunay gird tiyamin. 18 Mel gobe goke
gusunay po hen hepbe, “Yey belen, ‘Muy kura hepbe, gwaha yen hi gobe daniny wor po
yen yen hi? Nepbe gwaha yen hi yen bininin bak ma yen hi,” yen kadom gusunan gird
tiyamin.

19 Be, Yesu go mere tiyyin goke komatmin yago belen gusunay irtek heke yenenbe,
“Den gayen ne beley, ‘Mun kura hepbe ma nennayin gega, gor mat muy kura hitnyen
tepbe nennayiy,” yihim goke gusupay nirniy tey han? 20 Fudinde wor po diney hime,
megen niy marbe ne kamey goke amay hekeb degbe ne niy bunipgen nurde esinayiy.
Fudinde, den belen ne kammeke goke kanduknen nurnayin. Goyenbe kamebe amar
henayin. 2! Bere kura diriy kaway kertek nalumiy forok yekeb diriy kawarn kere yenbe
ulin misiy kuruy katyen. Goyenbe dirinmin go kawan hekeb goke amayen nurdeb uliy
misiy katyen goke biy sir yiyyen. 22 Nipgeb gwahade po dey wor hapka gabe kandukyer
nurde han. Gega sopte way denmekeb goyenter mat amay wor po hey hinayin. Irkeb
al kura belen amantin goyen epte ma goran diryen. 23 Goyenterbe det kura nin ne ma

gusupay nirnayin. Fudinde wor po dinen hime, depner det kura niy Nanne gusupay
irnayin kuruy gobe dunyep. 2¢ Mehende ne gama niraminde mat way way hapgkabe ne
denner det kura nin ma gusunay irde hanyen. Goyenbe hanka matbe ne degner gusupar
irde hinayin. Irkeb det niy gusupan irde hinayin kuruny goyen duney hiyern. Irkeb goke
amanen wor po nurde hinayir.

25 “Nebe maya mere mat mere dirde himyen. Goyenbe nalu kura forok yekeb sopte ma
maya mere mat mere dirde hey. Nannepbe kawan po mere dirde hern. 26-27 Al Kurunbe
den gayen bubulkunpne wor po yen nurde dunen hi. Ningeb go nalurebe ne deyner
dindiken gusunay irde hinayin. Ne belen po den ge ten Nanne gusunar iren ma dinen
hime. Denbe ne niy amanen nurde hagyen, irdeb nebe Al Kuruy hitte mat wamirin goyen
fudinde yen nurde hapyen geb, Adone belen den gayen bubulkunyne wor po yen nurd
dunen hi geb, gago dinen hime. 28 Nebe Adone hitte mat megen gar wamiriy. Irdeb
hapka gab megen ga tubul tey Nanne hitte mulgan hewen tihim,” yinyip.

29 Irkeb komatmin belenbe, “Be, mere dirha gabe ufurkuy mat ma dirde mere kepkelak
po dirha. 30Gebe det kurun ga nurde ha geb, al kura belen dufay guntek mon yen genhet.
Ningeb gebe Al Kuruy hitte mat wayariy goyen fudinde yey nurde hite,” inamiy. 3! Irkeb
Yesu belen wol henbe, “Be, hanka gab dufaytiy tarey irhet yahan. Gega kenkela hen ga
hinayin! 32 Dey gayen burgagaw kertek nalu forok yewer tiya geb. Go nalu gobe gago
bikken forok yihi. Irkeb nubul tey burgagaw kerde tiyuntinyan tiyuntinyan kunayin.
Goyenbe nebe nunkuren ma hime, Nanneya tumparn har. 33 Mere gabe neya hern bitin
kamke igin hinayiy yepbe gago momor dirhem. Megen garbe kanduk yenen hinayiy.
Goyenbe ne belen megen niy taren go fole irmin geb, kanduk goke yul ma yenayirn, sayin
po hey hinayin,” yinyip.

17

Yesu belen komatmin ge ten Al Kurun gusunan iryin
1Be, Yesu go gwaha yinenbe kotay kay Al Kuruy gaha inyin:

“Ado, nalube gago forok yihi. Urge denem turnun yay goyen kawan irayin. Gogab
ne Urge gare wor denge turnpun yay goyen kawan iren. 2 Ge belen megen niy alya
bereya kuruny gayen doyay yird yird taren gobe ne nunarin. Gogab alya bereya ne
nunariy goyen geya huginen hen hey goyen yuner. 3 Geya hugin hen hey gote belegbe
gahade: al belen Al Kuruy fudindebe ge gupkuren po ha yey nurd gunen hay, irde ne
Yesu Kristu gayen ge belen nad nerke wamiriy yey nurd nuney hay gobe geya huginen
hen hen gote belen. 4 Nebe megen gar meten nunariy gobe pasi irmin. Gwaha matbe
sapinge turnuy yan goyen al yikala yirmin. >Ningeb, Ado, hankabe ge hitte kwen tihim
geb, megen ga ma forok yirinya geya hepya saninne turnuy yang hinhem gwahade
goyen po nirayi.

¢ “Be, nebe megen niy mar hitte mat alya bereya basina yirde nunariy mar goyen
hitte gebe al gwahade yen kawan po yikala yirde himyen. Mel gobe gere. Ge belen ne
nunkeb merege momor yirmeke nurdeb gama irde hanyen. 7 Gayenterbe det kurun
ge belen nunarin gobe ge hitte mat po watin yey nurde har. & Ge belen mere gwahade
yinayiny ninarin goyen yinmekeb fudinde yen nurde han. Irdeb nebe ge hitte mat
wamirin gobe fudinde wor po yen nurde han. Mel gabe ge belen nad nerke wamirin
goyen wor fudinde yen nurde han.

9 “Nebe mel gayen faray yurayiy yen gusupay girde hime. Megen nin mar goke
ma gusunay girde hime. Ge belen ne nunariy mar gobe gere ningeb, yen ge po ten
gusunay girde hime. 10 Nere alya bereya kuruy gobe gere, irde gere alya bereya kurun
go wor nere. Ningeb mel gare denne turnuy yay wor po goyen kawan irde hanyen.
11 Nebe megen gar ma hey tihim, ge hitte hurken. Goyenbe mel gabe megen gar
hinayin. Ado, gebe al wukken wor po, mata bulungem moy. Gebe tarenge yay, irde
tarenge goyen ne nunariy. Ningeb sapinger mel ga doyay yirde hike al buluy belen
epte ma buluy yirnayin. Gogab geya neya unkuren har gwahade goyen po, yey wor

awalikde po hinayin. 12 Neb mel gaya tumnay hepyabe taren nunarin gore po doyay
yirde petpet yirde himekeb igiy hinhan. Irdeb al kura ma timiymin. Goyenpoga al
kura bikkey gwaha tiyyen yen asanger katin goyen fudinde forok yen yen ge tenbe al
upkuren po ga mabok hiyun.

13 “Be, gabe ge hitte hurkutek hen hime. Goyenbe aman hen himyen gwahade po
mel gayen wor amar hepya hiwor yer mere kuruy gago girhem. 14 Mel gabe merege
momoy) yirmeke gama irde hanyen. Irkeb megen niy mar beley haram yirde haygyen.
Gobe neb megen niy al moy gwahade goyen po, yey wor megen niy al mor geb, gogo
haram yirde hanyen. 15> Goyenbe mel gayen megen gar mat yade sina yirke kanduk
kura ma yeney hinayiy yen ma giney hime. Gwaha titgenbe al buluy beley buluy yird
yird nin pet pet yirde hayin yen gusuparn girde hime. 16 Nebe megen niy) morn gwahade
goyen po, mel gayen wor megen niyy mar mor). 17 Meregebe fudinde wor po. Ningeb
mereger mel ga saba yirke delger wukken henayin. 18 Ge beley nad nerke megen gar
wamirin gwahade goyen po, ne belen wor mel gayen yad yermeke megen niy alya
bereya hitte kunayip. !° Nebe mel gayen manarn gere kudinen wor po henayin yen
nurdeb yen ge ten nigen gayen wa gunenbe gigen kudinen wor po hitiy hime.

20 “Be, gusuparn girde hime gabe mel gake po morn. Kame mel gare mere tagalke
meremin nurde ne niy dufaymiy taren irnayin mar goke wor gusunay girde hime.
21 Gogab, Ado, gebe neya hirekeb ne wor geya har gwahade goyen po, mel gayen wor
gwahade po hen awalikde hinayin. Irdeb mel gabe deyyat awalik bana hiwon yen
gusunan girde hime. Irkeb ge beley nad nerke wamiriy goyen megen niy mar belen
fudinde yen nurnayin. 22 Ge beley degne turnuy yan iray gwahade po, ne wor mel ga
gwaha yirhem. Gogab deyyabe ugkuren har gwahade goyen po, yery wor gwahade po
her awalikde hinayin. 23 Mel gore fudinde wor po awalikde hiwor yen nurdeb gebe
neya hiren, irkeb nebe yenya hitek. Gogab al hoyan gore ge belen nad nerke wamirin
yey nurnayin. Irde ge belen ne niy amanen nurde ha gwahade goyen po, mel gayen
wor amanern nurde yunen ha goyen megen niy alya bereya belen nurnayin.

24 “Ado, ge belen al ne niy nunarin mar gobe ne hen gasunde kuy gor hiwory yen
nurde hime. Irdeb megen ga ma forok yekeya ne gayen bubulkunne wor po yen nurd
nunenbe denne turnuy yarn irariy goyen mel gare kenworn yen nurde hime. 25 Ado,
gebe Al Huwak wor po. Megen nin marbe ma nurd gunern harn. Goyenbe nebe nurde
gunen hime. Irde neya hay mar gayen wor ge belen nad nerke wamirin goyen fudinde
yey nurde han. 26 Ne belen gebe al gwahade yen mel gar han gayen yikala yirde
himyen. Irde kame wor gwahade po yikala yirde hey. Gogab ge beley bubulkuyne
wor po yen nurd nunen hayen gwahade po, yen wor gwahade po nurd yunern hayiy.
Irke nigen gayen wor yenya hitek,” inyip.

18

Yesu asogo haninde kiryin
(Matiyu 26:47-56; Mak 14:43-50; Luk 22:47-53)

1Be, Yesu go Al Kuruy mere iryiy goyen pasi henbe komatmin yagoya Pasoba binge
nene hinhan gasun go tubul tey kwamin. Kuy napga dukuy kura Kidron inen hagyen
goyen fole irde kurhan kwamiy. Sina kurhan gogbe olip he dugu kura hiyen geb, Yesuya
komatminya go gor kwamiy.

Z Be, Yesu asogo haninde kiryen al Yudas gobe Yesuya komatmiy yagoya hapkayern
hapkayen gor gabu irde hanyen goyen nurde hiyen geb, Yesube gor hi yen nuryin.
3 Ningeb Yudas go Roma niy fulena marya Al Kuruy doloy ird ird mata doyan mar pris
buda gote karkuwanminya Farisi marya belen hulyan yiramin mar goyen yade Yesu
hinhinde gor wayyin. Mel gobe hulsiya fulepare niy detya yade wayamin.

4 Be, Yesu go ulinde mata gwahade forok yewen tiya yen nurde hinhin geb kunbe,
“Ganup niy wor po nurde wayhan?” yinen gusupay yiryip. > Irkeb mel gore, “Nasaret
niy al Yesu,” inamiy. Irkeb wol heybe, “Al gobe ne gago,” yinyiy. Yesu asogo haninde

kiryin al Yudas gobe go mar goya hinhan. ¢ Be, Yesu belen, “Al gobe ne gago,” yinkeb
mel gobe tulfut yepbe harhok mat mulgan hey megen katamiy. 7 Irkeb sopte gusupay
yirdeb, “Ganuy niy wor po nurde wayhay?” yinyiy. Gwaha yinkeb mel goreb, “Nasaret
niy al Yesu,” inamin. 8 Irkeb wol hepbe, “Al goyenbe ne gago dinhem. Ne niy nagkener
hay kenem al neya har gabe yubul tike kunan,” yinyiy. © Mere tiyyin gobe hapkapya
Galili hinhinyabe, “Nebe al kura ge belen nuntiy goyen kura ma pel irmiy,” yiriy goyen
gogo forok yirin.

10 Be, goya goyenbe Pitabe fulenare nin bidila dirpen minyan geb, bidilamiy go marde
tegbe pris buda gote kurupyminde meten al kura gote kirmin yase sapa iryin. Meten al
gote depembe Malkus. 11 Be, Pita go gwaha tikeb Yesu belen, “Bidilage go fokminy bana
hawa! Gebe ne gayen Adone beley kanduk tawayiy ninyin goyen go ma tiyyen yen nurde
ha? Moy, tewern geb,” inyin.

Yesube pris buda gote kurunmin Anas hitte tukamin

12 Be, Roma niy fulena marya gote doyan alyabe™ Yuda marte doyan mar belen hulyay
yirke wayamin mar beley Yesu tamiy. Irdeb haniy fere teybe 13 Anas hitte wa tukamir.
Anasbe Kaiafas tenak. Irde Kaiafasbe goyen damare gobe yen belen pris buda gote
kurunmin hey meten tey hinhin. 4Kaiafas goreb hankapya, “Napaninigya ney almemya
tumparn buluy hetek gobe igin mon. Ningeb al ugkuren gare po kamyen gab kanduk
kuruny goyen ma kentek,” yinyiy al go goyen.

Pita belen hankapya Yesu nin helwan hirin
(Matiyu 26:69-70; Mak 14:66-68; Luk 22:55-57)

15 Be, Saimon Pitaya Yesuyen komatmin hoyanya kura goyen Yesu fere tepbe ten
kwaminy goyen gama iraryum. Komatmiy kura gobe pris buda gote kurunmiy belen
nurd unen hiyen geb, al gobe pris buda gote kuruyminde ya kuruy koya milgu irtin
bana gon sawsawa al gabu irde hanyende gor Yesu tey hurkukeb yen wor kame gama
yirde hurkurin. 1¢ Be, Pitabe ya go milgu irtiy koya gote yamere gor huwarde hinhin.
Irkeb kadom, pris buda gote kurunmiy belen nurd uney hiyen al goreb mulgan hern
katenbe yamere gor meten ten hinhin bere goyen mere irdeb Pita go ten koya binde
hurkuriy. 17 Be, Pita go hurkuy hikeb yamere hinhin bere gore, “Yesu iney hapyen al
gote komatmip kurabe ge gago?” iney gusupay iryin. Irkeb Pita beley wol henbe, “Moy,
ne moy,” inyiy.

18 Be, napga meyek wor po hiriy geb, ya goyenter niy metey marya Al Kurunyen ya
balem doyarn marya go uliy uka yirniy yen kak kawaldebe goyen kalyay kerde huwarde
hinhan. Irkeb Pita manay yepya gor huwarde kak katey hinhin.

Pris buda gote kurunmin belen Yesu gusunan iryin
(Matiyu 26:59-66; Mak 14:55-64; Luk 22:66-71)

19 Be, mel go gwaha tey hikeyabe pris buda gote kurunmiy beley Yesu go komatminya
sabamipya niy gususunay iryiy. 20Irkeb Yesu beley wol henbe, “Nebe megen niy alya
bereyabe kawan po mere yirde hinhem. Nebe Yuda marte gabu yayan, irde kurabe Al
Kurunyen ya balem bana gor saba yirde hinhem. Yuda mar dare gabu irde hapyende
goyan huginen kuy kawan po saba yirde hinhem. 2! Gega daniy gusunay nirde ha?
Merene nurde hinhan mar hitte kuy gusupar yirayin. Yen gab mere ter) hinhem goyen
nurde han geb,” yinyin.

22 Be, Yesu go gwaha yinkeb Al Kurunyen ya balem doyay al kura yen binde hinhin
goreb kiminde sen uryin. Irdeb, “Pris buda gote kurunmin gayen gwaha mat ma mere
irde hanyen gega, daha inhabe gago?” inyin. 23 Irkeb wol henbe, “Mere bulun kura tihim
kenem mere damigbe buluy goyen momon nira. Gega mere tihim gayen fudinde tihim
kenem daniy mununha?” inyin.

*
18:12: Roma nip fulena marte doyarp al gayenbe fulena mar 1,000 gote doyay al.

24 Be, Anas belen Yesu go haniy fere titinde gwahade po pris buda gote kurunmipy
hoyan kura Kaiafas hitte wor tey kunay yinke tey kwamin.

Pita go sopte Yesu nin helwan hirin
(Matiyu 26:71-75; Mak 14:69-72; Luk 22:58-62)

25 Be, Saimon Pita go huwarde kak katen hikeyab al kura beley, “Al gote komatmiy
kurabe ge gago?” iney gusuyay iramip. Irkeb Pita go wol hepbe, “Moy, ne moy geb,”
iney helway hirig. 26 Irkeb pris buda gote kurunminy gote metey al kura, Pita beley
kirmin sapa iryiy al gote kadom goreb, “Gebe Olip dugure gor yepya hike genhem,” inyiy.
27 Gwaha inkeb Pita go tebay helway hiriy. Irkeb goya goyen po tatirok mere tiyyip.

Yesube Pailat dilin mar huwaryin
(Matiyu 27:1-2,11-31; Mak 15:1-20; Luk 23:1-5,13-25)

28 Be, Yuda marte doyan mar belen Yesu ten Kaiafasyen yare mat Roma gabman al
Yuda mar doyay yirde hiyen al gote ya kurunde tukamiy. Goya goyabe nana fay urde
wuk yirig. Irkeb Yuda mar go, “Mongo al min hoyaljde yare kungbe Al Kuruy dilinde
tikin minyan hetek,” yen yingende saba gama irniy yenbe Roma gabman al gote ya
binde ma hurkamin. Gobe Pasoba binge nen nen nalu kuruy goyen netek yey nurde
tiyamin. 29 Nnjgeb Pailat yingen sinare katepbe, “Da misinde al ga merem yar irniy yen
tawayhan?” yiney gusunay yiryiy. 30Irkeb al buda gore wol hepbe, “Al gayenbe mata
buluy kura ma tiyuy manhan ge hitte gaha ma tawatewor),” inamin. 31 Irkeb wol hepbe,
“Dindiker tukun matatinde ga merere kernan,” yinyin. Irkeb mel gore, “Goyenbe nenbe
al maymay sapipniniy mipmon,” yamin. 32 Mata gobe Yesu beley gwaha mat kamer yep
bikken mere tiyyin goyen go fudinde hen hey niy gogo tiyamip.

33 Be, Pailat go mulgay hey yamin kurugde hurkunbe Yesu hoy iryiy. Irke hurkukeb
gusupay iryin. “Ge gayen Yuda marte doyay al kuruy?” inyiy. 34Irkeb Yesu beley,
“Mere taha gobe dufayger po forok yihi ma al hoyay belen momoy giran?” inyin.
35 Irkeb Pailat belen wol henbe, “Nebe Yuda mar al moy. Nipgeb daha mat nuren?
Merere girniy yey gawayhar marbe gigen al goya pris buda gote karkuwanminya gore
po gawayhan. Ningeb gebe daha wor po tiyan?” inyin. 3¢ Gwaha inkeb, “Ne belen alya
bereya doyay yirtek gobe megen gar niy mon. Megen gar niy manhan Yuda marte
doyan mar belen nad fere tiniy yer wakeb meter marne beley ne basipa fulena tiwon.
Goyenpoga gwahade mor geb, gogo gwaha ma taharn),” inyin. 37 Irkeb Pailat beley, “Be,
gwahade geb, gebe doyan al kurun!” inyin. Irkeb wol henbe, “Doyan al kurur ninha gobe
fudinde ninha. Fudinde, nebe miny goyen goke wor po megen gar wamiriy. Irde mere
fudinde goyen tagalen yey wamiriy. Ningeb al kura mere fudinde nin amanen nurde
hay marbe tumpan merene nurde hay,” inyiy. 38 Irkeb Pailat beley, “Mere fudinde gobe
da?” iney gusunan iryin. Gwaha inenbe Yuda mar hitte sinare sopte katepbe, “Nebe al ga
gwaha mat kura mere ulinde irtek yen ma kenhem. 39 Goyenbe dende matarebe Pasoba
gabu nalu kurundeb ne belen mata buluy mar koyare hapyen goyen unkurey kura ten
sipa irde duney himyen. Ningeb, ‘Yuda marte doyay al kuruy’ iney haygyen al gayen
tubul timeke sinare kuyen yen nurde han?” yinyin. 40 Irkeb al buda kurun go tarey po,
“Moy, yey moy! Nenbe Barabas dunayin,” inamiy. Barabasbe Roma gabman asogo irde
hiyen goke tey koyare keramin hinhin.

19
1 Be, mel gore gwaha yekeb Pailat go Yesu go ten usulak tinay yen fulena marmin
yinke usulak tiyamin. 2Irdeb doyay al kurugyen tonan umna irhet yen kan hirwaney
yay kura goyen tey tukuli tepbe tonayde keramiy. Irdeb doyay al kurugyen amil umpam
bukkenya digulakya suluk irke bukkey yara hitiy goyen taway hor irde unamiy. 3 Irdeb
Yesu hitte kuy, “Gebe Yuda marte doyay al kuruy. Hugipey hayin!” inep tebay irde
giwgiw irde hinhan. Irdeb kiminde wolserey uramin.

4Be, Pailat go sopte sinare katenbe Yuda mar goyen, “Mel, nebe mere min goke kura al
gayen merem yay irtek yen ma nurdeb gago dey hitte taktehem,” yinyip. 5Irdeb Yesu go
doyan al kuruy umpa irtiy yara irhet yepbe amil umpam bukkenya digulakya suluk yirke
bukken yara hitin kura hor irde uner, kan hirwaney yan tukuli tey tonande kirtinde po
sipare katen hike kenepbe, “Al gobe gago,” yinyip.

6Be, pris buda gote karkuwanminya Al Kurunyen ya balem doyan marya belen Yesu go
kenenbe, “Kuruse hende mayke kami! Kuruse hende mayke kami!” yen hekhok tiyamiy.
Irkeb Pailat belen wol hepbe, “Nebe mere miy goke kura merem yay irtek ma kenhem
geb, dindiken ga tukuy kuruse hende maynayin,” yinyiy. 7 Irkeb Yuda mar gore wol
hepbe, “Al gore yingen ge yen, ‘Nebe Al Kuruy Urmin,” yen hiyen geb, nende sabarebe al
gwahade gobe kamyen,” inamip.

8 Be, Pailat go gwaha yeke nurdeb kafura wor po hiriy. °Irdeb ya binde sopte mulgay
hey hurkunbe, “Gebe dare nin?” iney gusunay iryin. Goyenbe Yesube wol ma hiriy.
10]rkeb Pailat beley, “Mere nirtek ma gira? Kuruse hende mayke kami yewen gobe gwaha
girnayin. Munay tubul tike kwi yewen go wor gwahade po girnayin goyen go ma nurde
ha?” inyin. 11 Irkeb Yesu beley wol henbe, “Al Kuruy beley ge goyen doyay nird nird
sapip goyen ma guntiy manhan ge beley gaha ma doyan nirwoy. Nipgeb ne nade hanger
nera al gote mata buluybe gere folek geb,” inyip.

12 Be, mere go nurdeb Pailatbe Yesu go daha mat kura tubul timeke kwi yen nuryin
gega, Yuda mar gob hewhow po ten, “Al kura al gayen tubul tike kuyepbe al gobe Roma
gabman doyar al kuruy Sisaryen kadom mor), asogom geb,” inamin. 13 Gwaha yeke Pailat
go nurdeb Yesu go sinare taktepbe ya kuruy gote koya bana sawsawa mere nurd nurd
gasuy kura “Belen Hora Po Irtin” iney hanyende gor kipiryin. Gasuy gobe Hiburu mere
matbe Gabata. 14 Be, nalu gobe Pasoba binge gitik tey tey nalu, irde napabe bagkahal
gwahade hewey tiyyin. Munay fay urkeb Sabat nalu heke Pasoba binge netek hiyyey.
Be, Pailat beley Yuda mar goyen, “Doyay al kuruntipbe gago,” yinyiy. 15 Goyenbe go mar
goreb, “Mayke kami! Mayke kami! Kuruse hende mayke kami!” iney hewhow tiyamiy.
Irkeb Pailat belen), “Doyay al kuruntin gayen ne belen kuruse hende maymeke kami yer
nurde han?” yiney gusupay yiryiy. Irkeb pris buda gote karkuwanmiy beley wol hepbe,
“Nepbe doyay al kuruyniniy hoyan kura ma hi. Nendebe Sisar upkurey po hi,” inamin.

16 Be, Pailat go gwaha kura irtek minmon hekeb bada hen kuruse hende mayke kami
yen mel goke pel iryin. Irkeb fulena mar belen Yesu tamiy.

Yesu kuruse hende kamyin
(Matiyu 27:32-44; Mak 15:21-32; Luk 23:26-43)

17 Be, Yesu go kuruse go tepbe napa dene kura Al Tonay Kigkininde gor kuriy. Depe
gobe Hiburu mere matbe Golgota. 18 Gorbe Yesu go kuruse hende mayamin. Yenyabe
al irawa hoyan kura goyen wor yingende yingende kuruse heren gasa yirdeb kurabe
Yesuyen kuruse yase belen kerde kurabe tapa belen keramin. Yesu yingepbe kahalte
keramir.

19 Be, Pailat belen mere kura kagbe kuruse hende Yesu tonay belen kernan yinke
keramin. Merebe gahade:

NASARET NID) AL YESU. YUDA MARTE DOYAD AL KURUT).
20 Be, Yesu kuruse hende mayamin gasur gobe Yerusalem bindere hinhin. Ningeb Yuda
mar budam mere go kenamir. Mere gobe Hiburu mere, Latin mereyabe Grik mereya mat
kayamin. 21 Irkeb pris buda gote karkuwanmin belen mere katin goke igin ma nurdeb
Pailat goyen, “Yuda marte doyan al kuruy ma kayayiy. ‘Al garebe yingen ge yen “Nebe
Yuda marte doyay al kurun,” yen hi,” gwahade kayayin,” inamin. 22 Goyenbe Pailat belen
wol henbe, “Mere kayhem gobe gwahade po hiyern),” yinyin.

23 Be, fulepa mar go Yesu ten kuruse hende kerdebe ulin umnamin yade al sipte niy
gale hepbe nende gigen yawaramiy. Irdeb ulipghorminy bande niy gobe tubul tiyamiy.
Ulighormiy gobe sobam, bipinde mat kurkupbe kahay patare goyenbe gada irtin moy.

Amil unkuren po ten ulinhor goyen irtiy. 24 Be, fulena mar gob ulighormin goke yingen

ulin, “Ga goya erek ma irtek. Ganuy beley tiyyen yen nende matare tiliy tanartek,”

yamiy. Mata gobe Al Kurupyen asayde mata gwahade forok yiyyen yen katiy gwahade

po forok yiriy. Merebe gahade:

“Mel gore ulne umna yingen ulin pota yirdeb ulighornepbe tiliy tanaramin,” yitiy hi.
Tikiy 22:18

Ningeb yitin gwahade po fulena mar belen mata gogo tiyamirn.

25 Be, kuruse hinhin bindere gorbe Yesu miliy, milinpde haymin Klopas berem
Mariayabe Makdala nip Maria gore gor huwarde hinhan. 26 Irkeb Yesu go miliy gor
kinyip. Irde komatmin kura bubulkunne wor po yey nurde unen hinhin al go bindere
gor huwarde hike kinyin. Irdeb miliy goyen inyiy. “Bere, al gabe urge,” inyiy. 27 Irdeb
komatmin gobe, “Gabe momke,” inyiy. Be, gor mat hinhin kururn gobe komatmin gore
Yesu milin go tey yaminde tukun doyar irde hinhin.

Yesu kamyin
(Matiyu 27:45-56; Mak 15:33-41; Luk 23:44-49)

28 Be, komatmiy inyiyn kamereb meteymin kuruy gob pasi irhem yen nurdeb Al
Kurupyen asande mere katiny goyen fudinde forok yiyyen goke tepbe, “Fe niy nira,” yiriy.
29 Irkeb gorbe wain fimin mukkuwen wor po hitiy hinhin geb, mel gore amil parwek kura
ten wain bana gon fakamde hisop he kutum murunde bili irdeb isan hey Yesu dinonde
kiryip. 30 Irkeb Yesu go wain fimin go ninam urdeb, “Metenneb pasi irhem,” yirin. Be,
mere go muy po yenbe urguy kanbe kamyir.

31 Be, go nalu gobe Pasoba binge gitik ten tey nalu. Munan fay urkeb Sabat nalu
heke Pasoba binge netek hiyen. Ningeb Yuda mar go Sabat nalure al kuruse hende
po hinayipbe igin moy yen nuramiy. Irdeb Pailat gusunay irdeb, “Kahay yufuy tenbe
al hakwa go yaray tinip,” yamin. 32 Irkeb Pailat go fulepa marmiy yinke Yesu ketalde
kuruse hende hinhin al kura go hitte wa kugbe kahay yufun tiyamin. Irde gab kura
wor gwahade po iramiy. 33 Goyenbe war Yesu hitte hamin gega, bikken kamtiy kenenbe
kahany ma yufuy tiyamin. 34 Gwaha irtigegbe fulena al kura beley hakde dari malare
fakamke goyare po dariya feya bemel po sursur yiriy. 35 (Mata go kinyiy al goreb goke
al momon yirde hiyen. Mereminbe fudinde. Yenbe fudinde po yen hime yen nurde hi.
Yenbe dey asay ga kapyarn her han mar belen fudinde yen nurnayiy yepbe gago momon
dirde hi.) 3¢ Be, mata go forok yiriy gobe Al Kurunyen asande, “Kipgkiniy upkuren muy
kura ma yufun tinayip,” yitin gwahade goyen po forok yiriy. 37 Irde Al Kurupyen mere
kurabe, “Yepbe hakde gegelhek belen fakamtin kennayin,” yitin mata gwahade goyen
po forok yirip.

Yesu mete tiyamin
(Matiyu 27:57-61; Mak 15:42-47; Luk 23:50-56)

38 Be, fulepa mar belen gwaha tiyamin kamereb Arimatea niy Yosep belen Yesu uliy
hakwam niy Pailat gusunay iryin. Yosepbe Yesuyen komat gega, Yuda marte doyan mar
niy kafura henbe balmiy po hinhin. Be, Pailat beley igin inkeb kun Yesu hakwam go
yenya kwaminy marya belen taray tenbe ten kwamin. 3° Yosep belen gwaha ten hikeya
Nikodemus wor gor hinhin. Nikodemusbe hakot kura wawuy kuy Yesuya mere tiyaryum
al go goyen. Yern beley he fimiy irawa suluk yirde guram irtin hamin igiy wor po goyen
tey wayyin. Guram gote kandukminbe 30 kilogram gwahade. 40Be, irem go Yesu hakwam
go tey kuybe amil faykek mete tey teyde niy amil gore po bili iraryum. Irde gwaha tey
heyyabe he fimiy guram irtiy gore po sam iraryum. Irem gobe Yuda marte mata gama
irdeb gwaha tiyaryum. 4! Be, Yesu kuruse hende mayamin gasuy go binderebe he dugu
kura hinhin. He dugu bana gonbe al hakwa yukuy yerd yerd horabok bemba kura hinhin.
Bemba gobe gergey, al hakwa kura ma yerde hitin. 42 Be, hey ga mon Sabat nalu forok
yewen tiya go yenbe bemba gobe bindere hinhin geb, irem go Yesu hakwam tukur bana
gor keraryum.

20

Yesube kamyinde mat huwaryin
(Matiyu 28:1-8; Mak 16:1-8; Luk 24:1-12)
1Be, Sabat nalu hubu hen fay urke Sande hirin. Sande wampot mur), kidoma po hikeya

Makdala niyy Maria go bembare kugbe hora kuruy horabok bemba yame pet titin goyen
tey sipa irtiy kinyiy. 2Irdeb kup yen Saimon Pitaya kadom kura Yesu beley bubulkunne
wor po yey nurde uney hinhin al go hitte wapbe, “Doyan Al Kurun hakwambe bembare
mat tey kwahay. Irdeb tukun gor kura kerhan yen ma nurhet!” yinyiy. 3 Irkeb Pitaya
kadom hoyan goya wor bembare kwaryum. 4Irem gobe kup yen kwaryum. Goyenbe
kadom gore Pita fole irde yer wa bembare forok yirin. 5 Forok yen pew kapbe horabok
bana nagkenenbe amil fayken bili irtiy go po kinyin. Goyenbe binde ma hurkurin. ¢Irkeb
Saimon Pita, kame wayyin goreb warn binde hurkuriy. Irdeb amil fayken go po gor hike
kinyip. 7 Irde Yesu tonay bili iramiy amil go wor kinyiy. Tonay bili irtiy amil gobe
ulin hakwam bili irtiy amil goya ma hinhin. Kepkela po mupi irde hoyande po kirtin
hinhin. 8Irkeb Yesuyen komat kura yery wa bembare forok yirin al go wor binde hurkurin.
Hurkun gwahade po kenepnbe fudinde wor po Yesube kamurde mat huwaruy yen nuryin.
9 (Goyenpoga irem gobe Al Kurunyen asande Yesube kamtinde mat huwaryey yitin gokeb
bebak ma po tiyaryum.)

Makdala nin Mariabe Yesu kinyin
(Matiyu 28:9-10; Mak 16:9-11)

10 Be, Yesuyen komatmin warary go mulgan hey yaminde kwaryum. 11 Goyenbe Maria
go bemba sinare gor po hen esen hinhin. Esen hepyabe pew kan bemba bana goy
napkinyin. 121Irdeb Al Kurugyen miyor irawa uliy umna faykek hor yirtiy goyen Yesu
hakwam kirtin gasunde go keperde hike yinyin. Kurabe tonan belen mat, kurabe kahan
belen mat keperaryum.

13 Be, irem goreb, “Bere, gebe daniy eser ha?” inen gusupan iraryum. Irkeb bere gore
wol hepbe, “Doyarn Al Kurupnebe al kura beler ten kwahar. Irde tukuy gor kura kerhay
yen manurde hime,” yinyiy. 14 Gwaha ter) fulgay kanbe Yesu go gor huwarde hike kinyin.
Goyenbe bebakker Yesu yen ma kinyin. 15 Irkeb Yesu belen), “Bere, gebe danin eser) ha?
Gebe ganuy niy nangkenen ha?” iney gusunar iryiy. Gwaha inkeb bere goreb he dugu
bana gon bemba hinhin gote doyar al yen nurdeb, “Be, ge belen al hakwam bemba bana
hinhin go tukan kenem gor tukuy kirmiy yen momon nira. Irkeb tewen geb,” inyiy.
16 Irkeb Yesu belen, “Maria,” inyin. Irkeb bere go yen hinhin belen fulgan kan kenenbe
Hiburu mere mat, “Raboni!” inyiry. Raboni gote minbe Tisa.

17 Be, Yesu belen, “Nanne hitte mulgan hey minmon). Ningeb sisay ma nurayin. Gwaha
titnepbe kolne yago hitte kunbe momon yira. ‘Nebe mulgan hen Adone, depya neyat Al
Kuruy hitte kwey tihim,” nina yinayin,” inyiy. 18 Irkeb Makdala nin Maria go mere go
nurdeb Yesuyen komatmin hitte kuriy. Kunpbe, “Doyan Al Kurunbe kenhem,” yinyin.
Irdeb mere gahade nina yer) momoy yiryin.

Komatmin belen Yesu kenamin
(Matiyu 28:16-20; Mak 16:14-18; Luk 24:36-49)

19 Be, Sande go wawunbana hen kidoma hewen tikeb Yesuyen komatmin gobe Yuda
mar niy kafura heybe tumpay ya binde gabu irdeb yame biy mat tarey po irdeb hinhan.
Irkeb Yesu go wany mel go hinhan kahalte po huwardeb, “Bitin kamke igin po hinayin,”
yinyip. 20 Gwaha yinenbe haninya gegelhekyare fakamamin delpen goyen yikala yiryin.
Irkeb komatmin go Doyay Al Kuruy goyen kenepbe amay niy pultik wor po yamip.

21 Be, Yesu belen sopte po, “Bitiy kamke igin po hinayiy. Nanne beley nad nerke
wamiriy gwahade goyen ne beley wor dad dermeke kunayin geb,” yinyiy. 22 Gwaha
yinegbe mel go hitte meyemiy fu yirdeb, “Holi Spirit tenay. 23 Irdeb dey beley al
kurat mata bulupmin halde yunnayipbe Al Kuruy wor mata bulugymiy go halde yunyey.

Munay mata bulupmin ma halde yunayinbe Al Kuruny wor mata bulunmiy ma halde
yunyen,” yinyip.

Tomas belen Yesu kinyin

24 Be, komatmin 12 goyen al kura Tomas, denem kurabe Didimus inern hanyen al gobe
Yesu wayyipyabe gor ma hinhin. 25 Irkeb komatmin wey hoyay beley, “Neybe Doyay Al
Kuruy kintiy,” yen momoy iramiy. Goyenbe wol hepbe, “Haninde nil delyen wor wor
yeney. Irdeb nil yame bana gon hanne kerey. Irdeb hak beley fakamtiny yamende gor
hanne kerde gab fudinde yey nuren,” yinyin.

26 Be, gor mat nana fay 7 hubu hekeb Yesuyen komatmin go sopte ya bana gabu iramir.
Tomas wor gor hinhin. Yamebe biy mat tatin goyenbe, Yesu go way mel gote dilin mar
huwardeb, “Bitiy kamke hinayin,” yinyiy. 27 Irdeb Tomas inyin. “Hange faw gar hor
irayiy. Irde hanne ga yena. Irdeb hange giny irdeb gegelhekner gar kera. Irdeb dufay
budam ma henbe ne huwarmin gayen fudinde yen nurayin),” inyin. 28 Irkeb Tomas gore,
“Gebe Al Kurun, Doyay Al Kurunne!” inyin. 29Irkeb Yesu beler), “Gebe ne nener gab gogo
fudinde yen nurha? Al kura go ma nenenya ne niny dufaymin tarer irnayin mar gobe Al
Kuruy beley guram yirde saniy yiryen,” inyin.

30 Be, Yesube komatmiy dilinde mata tiner turyuy yan kurayen kurayen budam forok
yirde hinhin. Goyenbe asay gayenter goke tumnay ma katiy hay. 3! Goyenbe Yesube
Mesaia, Al Kuruy Urmiy yenbe yen ge dufaytiy saniy irnayin yen mere kuruy gayen
kayhem. Irde yen ge dufaytiy tarey irke Yesuyen tarepde Al Kuruyya huginey hey hey
mata gobe dende hiyyen yenbe mere gago kay hime.

21

Komatmin 7 belen Yesu kenamin

1Be, Yesu go komatmin yago Yerusalem hikeya dilinde forok yirin kamereb Taiberias
fe ala kuruy singare sopte komatmin dilinde forok yirin. Gote baranbe gahade: 2 Be,
Saimon Pita, Tomas denem kurabe Didimus, Galili nana bana niy taun Kana gor niy
al Nataniel, Sebedi urmin warapyabe kadom waran hoyay manan tumnpapde hinhan.
3Irkeb Saimon Pita belen, “Nebe fe alare dapna nin kwey tihim,” yinyin. Irkeb mel goreb,
“Tumnan kutek,” inenbe hakwa bana hurkunbe kwamin. Goyenbe go wawunbe dapna
kura ma yawaramir.

4 Be, wampot muy wor po Yesu gobe wan makay sinare huwaryin. Goyenbe
komatminbe Yesu yen kenen bebak ma tiyamiy. 5Be, Yesu belen mel goyen hokde po,
“Mel yo, dappa kura yawarhan we?” yinyin. Irkeb, “Mon,” inamiy. ¢ Be, mel gore gwaha
inkeb, “Kamantiy go hakwa sina yase beleny mat temeyde gab dapna kura yawarnayin),”
yinyip. Irkeb mel go gwaha tepbe dapya karim ma yawaramiy geb, kamay go tuluy tep
hakwa hende kertek ma hamip.

7 Irke gab komatmin kura Yesu beler bubulkugne wor po yen nurde uner hiyen al
goreb Pita goyen, “Al irobe Doyan Al Kuruy be!” inyin. Irkeb Saimon Pita belen, “Al irobe
Doyan Al Kuruny be!” yeke nurdeb goyare po ulighormin hende nin tugu titin goyen ten
ulinde bili irdeb fete solok yirin. 8 Irkeb komatmin wer hoyanbe fe ala kuruy ferey binde
100 mita gwahade po hinhan geb, hakwa hende kame ga gama irde wayamin. Gama irde
wan henyabe kamarn dapna belen po makin hitin goyen tulun tenbe tey wayamiy. Irdeb
fe sinare wanbe kak kawaltinde kura gorbe makar dapnaya beretya kura hike yenamin.

10 Be, Yesu belen), “Dapya yawarharn go kura yawanay,” yinyiy. 11 Irkeb Saimon Pita go
hakwa hende hurkuy kamay go tuluy tey fe sipare kiryiy. Dapya karkuway belen makiy
hiriy. Dapyabe budam wor po 153 yawaramiy. Goyenbe kaman go ma erek yiriy. 12 Be,
Yesu beler komatmin goyen, “Wan wampotde niy binge nenay,” yinyiy. Goyenbe yepbe
Doyan Al Kuruy yen nuramiy geb, komatmin kura beley, “Gebe ganun?” yen gusupay
ma iramin. 13 Irkeb Yesu go way beret go tegbe yunyip. Irdeb dapya goyen wor gwahade

po iryip. 14 Be, Yesu go kamyinde mat huwaryiy, irde komatmiy yago hitte forok yirip
goyen gare irkeb wawuy karwo hirin.

Yesu belen Pita taren iryin

15 Be, komatmin go binge nene pasi hamiy. Irkeb Yesu beler Saimon Pita go, “Saimon,
Yon urmiy, ge gayen fudinde wor po ne niy amayen nurde ha? Mel gar hay gare ne
niy amayen nurde hay gote folek?” inyiy. Irkeb Pita belen wol hepbe, “Gwaha, Doyar
Al Kurun. Gebe ne belen ge niy amanen nurde hime goyen nurde ha gogo,” inyin.
Irkeb, “Sipsipne paka yirde hayin,” inyin. 16 Irdeb sopte po, “Saimon, Yon urmirn), gebe
fudinde wor po ne niy amayen nurde ha?” inyin. Irkeb Saimon belen, “Gwaha, Doyar
Al Kuruy, ne beley ge niy amanen nurde hime gobe nurde ha gogo,” inyip. Irkeb wol
hepbe, “Sipsipne doyarn yirde hayip,” inyin. 17 Be, wawun karwore sopte, “Saimon, Yon
urmirn), gebe ne niy amayen nurde ha?” inyin. Irkeb Pita go Yesu belen, “Gebe ne nip
amarnen nurde ha?” gwahade wawuy karwore gusupar irkeb bin misiy iryiy. Irkeb Pita
go, “Doyay Al Kurun, gebe det kuruny gayen tumnay nurde ha. Ge nin amayen nurde
hime goyen nurde ha gogo,” inyin. Irkeb Yesu go wol henbe, “Sipsipne paka yirde hayin.
18 Fudinde wor po ginen hime, ulger igin henyabe gigen umna tey gon kura kwe yenbe
mali ga kuny hinhan. Goyenbe salanner hawayinyabe al belen po ganarde umna girdeb
ge kutek ma girde hiyen beley goy gukunayin,” inyip. 1° Yesu beley go yiriy gobe kame
Pita daha mat kamyer), irde kamde kamdemin gore Al Kuruy depem turnuy yay iryen
goke inyin. Be, Yesu go gwaha inepbe, “Gama nira!” inyip.

20 Trkeb Pita go fulgan kanbe Yesu beley komatmiy kura bubulkuyne wor po yey nurde
unen hiyen al goyen gama yirde hike kinyin. Al gobe Yesu kamer go yenya binge funan
naminya Yesu hitte tawuy henbe, “Doyay Al Kuruy, ganuy beley pel giren tiya?” inyiy al
go goyen. 21 Be, Pita beley al go kenenbe, “Doyay Al Kuruy, munay al gabe daha tiyyen?”
iney gusupay iryiy. 22Irkeb Yesu beley wol heybe, “Yenbe diliy gergen hikeya ne mulgay
hewern yen nuren gobe gere samuy moy geb. Hoyay niy ma dufay hawayiy, gama po
nirayip,” inyip. 23Be, Yesu beley mere tiyyiy gote mere momonbe komatmin yago hoyay
belen nurdeb kenkela ma bebak tegbe, “Al gobe ma kamyern),” yamiy. Gega Yesu belegbe,
“Al go ma kamyen,” yey ma yirig. “Yepbe dilin gergen hikeya ne mulgan hewey yep
nurey gobe gere samuy moxy geb,” po yiriy.

24 Yesuyen komat gobe Yesu belen mata tey hike yinyin kurun goyen asande gar kaya
gago. Al gore Yesuyen baray asande gar kay hi kuruy gabe fudinde yen nurde hite.

25 Be, Yesube mata hoyay manay budam tiyyin. Asande gar kay hi gayen po mon.
Matamin go tumpan katekbe megen gar asan goyen yerd yerd gasun migmon hiyyen
yen nurde hime. Gogo po.

Aposel
Yesuyen Mere Basar Marte Meter

1 Be, Tiofilus, nebe Yesu megen gar hinhinya daha mat meten ten hinhin, irde al
saba yirde hinhin goyen hapkapya gogo kay gunmiriy. ZIrde kamyinde mat huwarde
komatmin yingen basina yiryin mar goyen Holi Spirityen tarende hulyay yiryin gote
barapya Al Kurun beley tumulgan tike hurkurin goyen gote baranya manan asay
goyenter kamirin.

Yesu belen Holi Spirit nin doyan henayin yen mere basay marmin yinyin

3 Be, Yesube nurde hayen gwahade goyen po, al belerj mayke ulin misiy kuruy katen
kamyipde mat huwaryiy. Irdeb, “Gwaha timekeb neney fudinde huwaruy gago yen
nurnayip,” yenbe komatmin yago dilinde forok yen mere yirde hike dilinde wor po kener
hinhan. Be, kamyinde mat huwardeb nagkahal 40 gayen megen gar hinhinya goyenbe
Al Kuruy beley al doyay yird yird mata nip komatmiy yago goyen mere yirde saba yirde
hinhin. 4> Be, go ten hinhinya goya goyen po komatminya gabu hen dula tey henyabe
gaha yinyin: “Adone belen det dunen yen bipa tiyyin goke momor dirde hinhem gobe
Holi Spirityen baptais. Ningeb goke doyan hen hinayin. Yonbe fe belen baptais yirde
hinhin gega, denbe hityen tepbe Al Kuruy beley Holi Spirit po baptais diryen. Ningeb
goke tepbe aran ma Yerusalem tubul ten kunayin,” yinyip.

¢ Be, Yesuyen komatmin yago belen mere go nurde kamereb Yesuya Olip dondonde
gabu irdeb, “Doyan Al Kurum, bikken asininiy yago belen nen Israel mar doyan
dirde hinhan gwahade goyen gayenter ge belen wor kurunniniy hen doyan dirke igip
megenniniy ney Israel mar belen tumulgan titek we?” yen gusunarn iramin. 7 Irkeb wol
hepbe gaha yinyin: “Nanne belen mata forok yenayin yey sapinminde nalu yirtin gobe
dufayminde po yirtin geb den belen nurtek mor. 8 Gega den nurtek detbe gago momor
diren tihim. Holi Spirit den hitte katke tarenmin tenbe alya bereya Yerusalem taunde
nigya Yudia nanare ninya Samaria nanare nipyabe megen kuruy gayen bana niy) mar ne
belen mataya mereya ter) himeke nener hinhan goke tagalde tukun hinayiy,” yinyin.

Yesube Al Kuruy hitte mulgan hen hurkurin
(Mak 16:19-20; Luk 24:50-53)

9 Be, mere tiyyin go kamereb komatmin belen dilinde wor po kenen hikeya Al Kurun
belen tumulgay tike hurkuriy. Irkeb gagap belen bana kerkeb go ma kenamin. 10Irdeb
diligbe Yesu hurkurin belen gony po nankenen hinhan. Irkeb al irawa amil faykekde umna
titin gore gor kura mat wayhar minmorn), bemel po ketalminde forok yen huwardebe,
11“Mel, Galili mar, daniy napkinde napkenern diltin misiy tey han? Yesube diltin mar Al
Kuruy belen tumulgay tike hurka kenhay al goyen kamebe gwahade go po mulgan hen
wayyey,” yinaryum.

Matias belen Yudasyen gasun tirin

12 Be, go kamereb Yesu komatmin yago gobe Olip dondon go tubul tenbe Yerusalem
taunde mulgay haminp. Olip donydonde mat Yerusalembe 1 kilomita gwahade. 13 Be, mel
go Yerusalem forok yenbe ya yen hinhande gor kwamin. Ya goyenbe al hey hen gasuygbe
irawa hende bande ningeb, yepbe hende hinhan. Be, mel gobe hinhande gor hurkamiy.
Go mar gobe Pita, Yon, Yems, Andru, Filip, Tomas, Batolomiyu, Matiyu, Alfius urmir
Yems, Yems urmiy Yudasyabe Saimonya. Saimon gobe Roma gabman asogo irde hinhan
mar Selot buda goyen bana niy al. 14 Be, mel go hugipen gabu irde dufaymiy upkurey
po irde Al Kuruy mere irde hinhan. Bere buda Yesu gama irde hinhan goya Yesu kulip
wepya miliy Mariaya manay bana goy tumnay hey Al Kuruy mere irde hinhan.

15 Be, 120 al gwahade Yesu nin dufaymir taren iramiy mar goyen Pitaya huginen gabu
irde hinhan. Be, wawuy kurareb Pita belen huwarde gaha yinyin: 16-17 “Be, kadne yago,
nebe Iskariot nin al Yudas niny yewer tihim. Yenbe Yesu beley basina irde meter unyin.
Irke nepya tumnay metey tey hinhet. Gega yen belen Yesu maytek mar goyen belern
kerde yunke kuy Yesu tamin. Ningeb al gore mata buluy gwahade tiyyen yey bikken Holi
Spirit belen Dewit dufay unke mere Al Kurunyen asande katin gobe gayenter fudinde
gwahade po forok yiyun,” yinyin. 18 (Be, Yudas mata buluy tiyyin gote hora belenbe
megen tapum kura damu tiyamin. Irdeb megen goyenterbe yingey timiyyin. Irkeb
biny pol yeke araynen fur tiyamin. 1°Irkeb al buda kuruy Yerusalem hinhan gore mere
momoymin nurdeb nana tapum gobe Akeldama inamin. Akeldama gote minbe ‘dari wok
yitinde’.)

20Be, Pita beley sopte gaha yinyin: “Al goyen goke Al Kurupyen Tikin Asaydebe gahade
katip hi:

‘“Yende tiyupbe buluny hey dulyen hiyey. Al kura gor ma po hiyen,’ yitin. Tikin 69:25
Irde Tikin Asande gor kurabe mere gahade manay kayyin:
‘“Yey wolmipenbe al hoyay kura gasuymiy go tey metey tiyyen,’ yitin. Tikin 109:8

21-22 Ningeb katin gwahade goyen po gama irtek yenbe al kura Yon belen baptais niy
mere tagalde hinhinde mat kuy kuy Al Kuruy beley Yesu tumulgay tike kinyin al goyen
tepbe Yudasyen gasuy wol kertek. Al gobe nepya tumparn Yesu gama irde kuy war ten
hinhet al gore gab nenya hepbe Yesuyen mere basar al hen Yesube fudinde huwarur yern
tagalde tukuy hiyen,” yirip.

23 Be, gwaha yinepbe gabu iramin bana goy nin al irawa depe yuramin. Matiasyabe
Yosepya. Yosep gote depebe irawa. Kurabe Basabas, munay kurabe Yastus iney hinhan.
24-25 Go kamereb Al Kuruy gahade mere iramin: “Doyan Al Kuruy, Yudasbe Yesuyen
mere basay al hinhin gega, meten go tubul tey kamdebe nebe gor nin yenbe gor po kuy.
Nipgeb al kura yende gasun tey Yesuyen mere basay al hewoy yen nurde hite. Gebe al
kuruy gate dufayminya binya kepkela yenen ha geb, al irawa gayen ganunbe meten go
tiyyen yep basipa irariy goyen dikala dirayin,” iney gusunay iramip. 26 Gwaha ineybe
irem gote degem kapbe Yuda marte matare tilip tanaramip. Irkeb Matias deyemde
huwaryin. Irkeb gor hinhan mar gore Matiasbe Yesuyen mere basay al hihi yen nuramiy.
Irkeb al 11 hinhan goyen 12 hamin.

2

Pentekos nalure Holi Spirit katyin

1 Be, Yuda marte gabu nalu kura Pentekos yen hagyen goyen forok yekeb Yesuyen
mere basay mar aposel budaya Yesu nin dufaymin tarey irde hinhan mar tumnay 120
gobe gasun unkurende po gabu iramin. 2 Gwaha tey hikeyab bemel po mene kuruy
migiriy yara kura nankinde mat forok yeke nuramin. Irkeb migirin gore po katenbe
ya bin mel go hinhande goyen ep irde tukuriy. 3 Irkeb kotay kay nankenamin. Irdeb
det kura kak melak yara gore yen hitte po katenbe bur yen kun al tonan heren keperde
tukurip. 4Irkeb Holi Spirit beley hard yunkeb almet mere kurayen kurayen yen go ma
nurde hitiy kuruy goyen gwaha mat mere titiy ala tiyamip.

5 Be, Yerusalem gorbe Pentekos nalu kurun goke tepbe Yuda mar nana kurar kurar
hey Al Kuruy doloy irde hanyen mar goyen way gor hinhan. © Be, Yesuyen mere
basan mar aposel buda hinhande gor migirin go nurdeb al buda kurun gore yinnin
yen wayamin. Irdeb aposel budaya Yesu niy dufaymin taren irde hinhan marya gore
mere kurayen kurayen mat tikeb mel goreb merem mat merem mat nurdeb dinon kok
yey tulfut yamin. 7 Irdeb dufaymiy titmin hekeb gaha yamin: “Ey! Mel gab tumnay
Galili mar. 8 Gega dahade ningeb mereniniy nende gigen yeke nindikey nurhet? °Irdeb
neybe nana hoyayde niy hoyande niy. Ney kurabe Partia napare niy, kurabe Midia niy,
munay kurabe Elam napare niy, kurabe Mesopotemia nin, kurabe Yudia niy, kurabe

Kapadosia nin, kurabe Pontus nanare nin. Irde kurabe Esia* nagare nin. 10-11 Goyenbe
go po moy. Ney kurabe Frigia nanare mat watiy. Munay kurabe Pamfilia niy, Isip
niy, irde Libia nanga bana goy niy al Sairini taun bindere haygyen mar. Irde al kurabe
Krit motmotde nin, kurabe Arebia napare niy. Irdeb al kurabe Rom mat belyen wayay.
Goyenbe dahade ningeb Al Kurun beley mata tinen kurayen kurayen al beley gwaha
mat forok yen hay yen ma nurtek goyen forok yirde hinhin gobe mereniniy mat yep
han?” yen kukuwamnen nuramin. (Be, Rom mat wayamiy mar goyen kurabe Yuda
mar, munar kurabe al miy hoyay goyen Yuda marte tikula gama irde hanyen mar.)
121rdeb hurkupkat ten gor naknak tenbe, “Gab da matabe gago?” yen yingen ulin kadom
gusupay gird tiyamin. 13 Gega kuraminbe Yesu niy dufaymin sanin irde hinhan mar
goyen nanosak mere yirdeb, “Mel gabe wain ugun po nene kukuwa hahay,” yamin.

Pita belen mere tagalyin

14 1rkeb Pitabe aposel buda 11 goya huwardeb kuware al buda goyen gaha yinyin: “Be,
kadne yago, den Yuda mar, Yerusalem taunde nigya sipare nigya, ga nurnary. Mata
forok yihi gayen min gwahade yen momor direy tihim geb, kepkela kirmintiy kernar
ko. 15> Gabe 9 kilok wampot Al Kuruy mere ird ird nalure hite. Gega den belenbe fe nen
kukuwa hahay yen denhan? 16 Moy, hakot Al Kurunyen mere basay al Yoel belen Yuda
mar nin mere ten asande kayyin gobe hanka gago forok yihi. 17 Al Kurun belenbe gaha
yirin:
‘Tonne Holi Spiritbe al megen nin hitte fe wogortiy yara irde yunen.
Irkeb kame gab nalu funar forok yiyyen.
Irkeb urtinya wertin yagoya belen merene basan hey tagalnayin.
Irde al foyentiy beley yuwarwarte dufayne yenern bebak tinayin.
Irde salanpentin belen mitere dufayne yenen bebak tinayir.
18 Fudinde, nalu goyenterbe meter) marne, alya bereya, tumparn

Tonne Holi Spirit yunmeke merene basay hey tagalnayiy.
19-20 Irdeb Doyan Al Kurun wayyen nalu kurun goyen forok yewer tikeb
megenya nankindeyabe mata tigen kurayen kurayen al belen yenern tulfut yetek goyen
forok yirmeke yennayin.

Nanabe kidoma hiyyer, munar gagasibe buk yen dari yara hiyyen.
Munan megenbe dari, kakyabe kaki bukdulyer forok yenayin,’ yitiy hi. Yoel 2:28-32
21 Gega nalu funay goyenterbe al kura ne niy nurde gama nirde hinayiy mar goyen muy
po gab tumyarn yawaren),” yirin.

22“Nipgeb, mel Israel mar, mere ga nurnay ko. Nasaret niy al Yesube fudinde Al Kuruy
belen ten kerke wayun yen nurnayiy yenbe Al Kuruy beley taren unen hike diltinde
mata tinen kurayen kurayen kurun gogo forok yirde hike yenen hinhan. Depbe goyen
kenkela nurde han gogo. 23 Be, Al Kurunybe kame mata forok yiyyen goyen kenkela nurde
hinhin geb, bikkey dufaymin kiryiy goyen po gama irde Yesu goyen den hantinde kiruy.
Irkeb den belepbe Al Kurun ma nurde unen hay mar haninde pel irkeb kuruse hende
mayke kamuy. Ningeb den gare po Yesu mayke kamun. 24 Gega kamde kamde tarern
Yesu tanartek goyen Al Kuruy beley tey sina irde isay hekeb huwaruy. Kamde kamde
sapin gore epte ma basina irun. 25 Be, Yesu huwarun goke bikken Dewit belen asandebe
gahade kayyin:
‘Doyarn Alnebe huginen neya hike kenen hime.
Yepbe ketalner hey faray nurde hi geb, kafura ma hewen.
26-27 Goke tepbe bener mat amanen wor po nurde Al Kuruy turuy irde hime.
Nebe ge belen metere ma nubul tike bida hewen.
Delger wukkek wor po nenen ha gayen nubul tike bida her hen mata gobe ma kener.

Kamde bida hetek yara gega, fudinde wor po ge beler faray nurke huwaren yer
nurde hime.

2:9: Esia napa gobe gayenter niy Esia napa kuruy goke ma yitin. Gayenterbe Turki iney hanyen.



Aposel 2:28 188 Aposel 2:46

28 Hugineny hey hey belyen goyen nikala niray.
Ningeb kame geya tumnarn hepbe goke amanen nurde hen,’ yitiy hi,” yiriy. Tikin 16:8-11
29 Be, Pita beley sopte gaha yinyin: “Kadne yago, asininiy Dewit beley gwaha yirip
gega, yenbe bikken kamke mete tiyamin. Irde fudinde wor po gasunbe gor mete tiyamin
yey nurde hite. Irde way way gayenter wor meteminy gobe hi. 30 Goke teybe Dewit
belen mere tiyyin gobe yingen ge ma yirin. Yepbe Al Kurunyen mere basay al geb, Al
Kuruy beley bina tepya, ‘Kame Dewityen minde nin al kura yingen yara po forok yenbe
gasuymiy tey Doyay Al Kuruy hiyyen,’ yirip goyen nurde hinhin. 31 Mata kame forok
yiyyen goyen nurde ep henybe Al Kurun belen Mesaia metere mat isan hekeb bana goy
ma bida hiyyen goke tagalyin. 32 Be, Mesaia gobe Yesu. Ney kuruy gab Al Kuruy beley
kamtinde mat isan heke huwarun goyen dilnininde wor po kintiy geb, yen ge kawan
tagalde hite gago. 33 Yesu gobe Naniy Al Kuruy beley tumulgay tike hurkupbe Naninde
taren tey Doyar Al Kuruy hiyuy. Irde Naniy belen Holi Spirit nin bina tiyyin goyen unke
tepbe gago fe wogortiney irde duna. Irkeb migiriy kuruy goyen nurde diltinde wor po
mata kenhay gago. 34 Dewitbe uliy tumnany ma Al Kuruy hitte hurkuriy. Gega gahade
kayyin:
‘Al Kurun belenbe Doyan Alne gaha inyin:
Wap ketalner hey al denem yan wor po hawayirn.
35Irkeb asogo girde han mar goyen bul yirde yawar gasa yirmeke katkeb yufurka tiyayin,’
yitin. Tikin 110:1
Mere gabe yingen ge ma kayyiy. Yesu niy tey kayyin. 3¢ Ningeb dey Israel mar, mere
diren tihim gayen fudinde wor po yen nurnan ko: den beley Yesu kuruse hende mayke
kamurn. Gega Al Kurun belen kamtinde mat isay heke huwaruy. Irkeb yen belen po Doyan
Al Kuruyya Mesaiaya iruy,” yinyip.

Al budam Al Kurun nin biy mulgan heke baptais tamin

37 Be, al buda go meremiy nurdeb, ‘Fudinde mata buluy titiy,” yen memyak wor po
nurdeb Pitaya aposel buda kadom yagoya goyen, “Kadniniy yago, ningeb daha titek?”
yen gusunay yiramin. 38 Irkeb Pita belen wol hepbe gaha yinyin: “Ningeb den kuruy
gayen mata buluptiy yubul tey Al Kuruy niy bitiy mulgan henan. Irdeb Yesu Kristu
niy dufaytiy tarey irde yende denemde baptais tenayiy. Gwaha tike gab Al Kuruy belen
mata buluytiy goyen haldeb Holi Spiritmiy duliy duney yey bipa tiyyip goyen dunyey.
39 Go bina tiyyin gobe al kura Al Kuruny belen hoy yiryen mar kuruy goke ten bina tiyyin.
Ningeb bipa tiyyin gobe denyya fonentiy yagoya al gisaw hay mar goke manany nurde
tiyyip,” yinyip.

40 Irde saba miny ugkurey goyen po ma yiryin. Saba kurayen kurayen yirde hayhay
yirde gaha yinyin: “Ga hite nalure gayenbe mata buluy kuruy forok yey hi. Ningeb mata
buluy goyen yeney yilwa yirnayiny. Gogab Al Kuruyyen bearar go ma kennayin,” yinyiy.
41 Be, al buda gobe Pitayen mere goyen fudinde yen nurdeb Yesu niy dufaymin sapin
irdeb baptais tamin. Goyare al tinen baptais tamiy marbe 3,000 gwahade forok yamiy.
Irdeb mel hakotken goya tumnay Yesuyen alya bereya hamiy. 42 Be, go tiyamiy mar
gobe yende aposel buda gote saba goyen huginey tey hinhan. Irdeb hugiyen awalikde
po hey kadom faray gurd tey hinhan. Irde Yesu kamenya komatmiy yagoya binge nene
yen kamde kamde nin mere yiryiy goyen bin bak yen yen ge binge kadom guney tey
awalikde nene hinhan. Irdeb huginen Al Kuruy mere irde hinhan.

Yesu nin dufaymin taren irde hinhan marte mata igin
43 Be, aposel buda belen mata tinen kurayen kurayen forok yirke al tumpan goyen
yenepbe hurkupkat tey kafura hamin. 441rdeb Yesu niy dufaymiy tarey irde hinhan
marbe tumnay gabu irde awalikde hey det kadom guney tey hinhan. 45 Gwaha tep
hepyabe dawetminya samuymin yago al belen damu tery hikeb murunggem yade dinuy
yago det kuran nurkeb faray yurde hinhan. 46 Mel gobe huginen gise hagka Al Kurupgyen
ya balem koya belen po milgu irtin bana sawsawa al gabu irde haygyende gor gabu irde

hinhan. Irdeb kurate yayay gabu mukyey mukyey irde hinhan. Gwaha tey hepbe Yesu
kamepya komatmiy yagoya funay dula tey yey kamde kamde niy mere yiryin goke dufay
hey dula tey hinhan. Binde mat fudinde wor po kadom niy dufay hey tumnande amay
hey gwaha tey hinhan. 47 Irdeb Al Kuruy turuy irde hinhan. Be, mata kuruy goyen tey
hikeb Yerusalem hinhan mar gore igiy nurde yuney turuy yirde hinhan. Irkeb Al Kuruy
belen huginen gise hanka al tinen yawan Yesu gama irde hinhan mar hitte gabu yirde
hinhin.

3

Pita belen al kahay simsimam sope iryin

1-2 Be, goyare goyenbe al kura kahay simsimam miliy beley gwahade po kawar kiryin
goyen al beley huginen tukupbe Al Kurupyen ya balem milgu irtin koya gote yame
kura goyenter kerde hinhan. Yame gote depembe “Yame kusamuy” iney hanyen. Gor
keperde hikeb alya bereya Al Kuruy doloy irnin yen wakeb hora kanay yirde hinhin. Be,
3 kilok wawunbana kura Al Kurun mere ird ird nalu hekeb Pitaya Yonyabe Al Kurugyen
ya balemde kwaryum.

3 Be, Pitaya Yonya gobe hako ga yamere hurkurer tikeyabe al kahar simsimam goreb
hora niy kanay yiryin. 4Irkeb irem gore tumnande huwarde kiminde kenepybe Pita belen,
“Deyya ga dena,” inyiy. > Gwaha inkeb det kura wet nunyen tahar yenbe kotan kay
yinyip. ¢ Gega Pita belepbe, “Nebe horanem mor wor po. Goyenpoga det kura ne hitte hi
goyen guney tihim geb, Nasaret niy al Yesu Kristuyen denyemde ginhem, huwarde kwa!”
inyin. 7 Gwaha ineybe yen beley po al goyen haniy yase beley tanarde isay hiriy. Irkeb
goyare po kahan huwa hey saniy haryum. 8 Irkeb huwardebe solok solok yen kuny way
tiyyin. Irdeb Pitaya Yonya irde tumpay Al Kurunyen ya balem koya beley po milgu irtin
bana sawsawa al gabu irde hagyende gor hurkunbe kun wan tey solok solok yen Al Kuruny
turuy iryin. 2 Be, al go kuy wap tey Al Kuruy turuy irde hikeb al gor hinhan gore al go
kenen 19bebak teygbe, “Ey! Al gabe kahay simsimam, yame depem Yame kusamunde gor
keperde hiyen al go goyen gago,” yep hurkupkat tey diliy fot yamin.

Pita belen Al Kurunyen ya balemde mere tagalyin
11 Be, al goreb Pitaya Yonya yubul titek ma irkeb irem go gama yirde Al Kurunyen ya
balem koya belen po milgu irtin bana sawsawa al gabu irde hanyende gor kwamirn. Gasuy

gobe “Solomonyen Paranda” inen hanyen. Irkeb al gor hinhan gore kenen hurkunkat
tepbe yen hitte kup yen kwamin. 12 Irkeb Pita belen al yen hitte wan hike yenenbe
gaha yinyin: “Dey Israel mar, al igin hihi gayen kenen goke hurkunkat tey diltiy fot
ma yenayin. Deyya gabe Al Kuruy dilinde al igin ningeb, gore al kahay simsimam gayen
sope irhar yen dener han? Moy! Deyyat tarendebe epte morn geb. 13-15Ningeb ga nurnay
ko. Yesube Al Kurupyen Meten Al, Al Wukker), irde Al Huwak wor po. Gega den belen
igin ma nurd unepbe mayke kami yer tukun Pailat haninde kerdeb pel iray. Irkeb Pailat
belen tubul timeke kwi yekeb den beley kamyen po yan. Irdeb al kura al gasa yirke
kamtiy al goyen tey sina irke kat kuyen yan. Gwaha tegbe Al Kurupya huginen hen hen
gote belen kerd duntek albe gogo mayan. Gega hakwaniniy Abraham, Aisak, Yekopya,
asininiy yagoyat Al Kuruy belegbe kamunde mat isan henbe al belen turuy irde hinayirn
yen al denem turyuy yay wor po iruy. Ningeb Yesu kamunde mat huwaruy gobe dilniniy
bilminde wor po kintiny geb, gago momoy dirde hite. 1 Deyyabe Yesu niy hekken nurde
har geb, al kahay simsimam kenen hinhan gago kahan huwa her taren hihi. Deyyabe
Yesuyen sanjin belen gab al ga sope iryen yenbe yen ge hekken nurde har gore al gago
kenkela wor po sope ira kenhap,” yinyin.

171rde sopte gaha yinyin: “Be, kadne yago, de wor doyay martin belen tiyay gwahade
goyen po Yesube al gwahade yen miy kepkela ma nurdeya buluy iran yen nurde hime.

3:11: Solomonyen Paranda: Al Kurupyen ya balem kurun gote ya muruy sobam sipa sina kutiy hinhan. Ya muruy
gobe tola karkuway yimiytiy hinhan. Ya sina kurhanbe “Solomonyen Paranda” iney hinhan gogo.

18 Gega gobe bikken Al Kuruy beley kame Mesaiaminbe uliy misin kurun katen kamyen
yen mere basay marmiy yinke tagalamiy geb, gwahade goyen po forok yiyuy. 1°Ningeb
mata bulugtiy yubul tey Al Kuruy hitte mulgany henayin. Irkeb Doyay Al Kurupgniniy
belen mata bulugtin halde dunenbe tontiy taren yiryen. 20 Irde kamebe Yesu, Mesaia
bikken) den ge ten basina iryiy goyen ten kerke katyen. 2! Gega yenbe gayenterbe Al
Kurunya har. Be, kun kun Al Kuruy belen det kurun gayen yirde gergey yire yeke gab
katyen. Mata gabe bikken Al Kuruny belen mere basan marmiy dilinde wukken wor po
yenern hinhin goyen momon yirke tagalamin. 22 Be, bikkenbe Mose belen Yesu niy yey
Israel mar gaha yinyin: ‘Doyan Altiy Al Kuruy belepbe mere basay almin kura ne yara po
den minde nin forok iryey. Ningeb al gore mere dirde hiyen kurun gobe kenkela nurde
gama irde hinayin. 23 Al kura yende mere ma nurde hiyey al gobe Al Kuruy beley bin
arpen nurd yunke go mar gobe yende al ma henayiy,’ yiriy,” yinyip.

24 Irde sopte gaha yinyin: “Irde Al Kurupyen mere basay al, Samuelya, mere basay
mar kame kame war hinhan kurun gore wor mata kurun gayenter forok yen har gake
gwahade po forok yenayin yen bikken tagalde hinhan. 25Ningeb Al Kurunyen mere basan
marmin beley gwahade tagalde hinhan gobe den ge ten tagalde hinhan. Irde den ge
tepbe Al Kuruy belen Abraham dilinde bina tenbe, ‘Kame fonenge kura forok yiyyen gore
megen nin al buda kurun gayen nere guramya tarenya ten tey hiryon hiyyen,’ inyin. Be,
bina tiyyin gwahade po Al Kuruy beley asetin wern hitte wor bina ten hinhin gobe dey
ge ten bina teny hinhin. 26 Ningeb den ge tegbe Al kurun belen guram dirde sanin dirke
mata buluntin goyen yubul tinayiy yen nurdeb meter almin basina irde ten kerke den
hitte wa wayyip,” yinyin.

4

Pitaya Yonya yade koyare yeramin
1-2 Be, Pitaya Yonya belen Solomonyen Paranda iner hapgyende gor hinaryumya
goyenbe gor gabu iramin mar goyen Yesu kamde huwaryin mere goke momory yirde
hinaryum. Gwaha ten hepyabe Yesu tiyyin gwahade goyen po al kamtin manan kame
huwarnayiy yen mel goyen saba yiraryum. Gwaha tey hikeb Al Kuruy doloy ird ird mata
doyay mar pris budaya, Al Kurupyen ya balem kurun gote doyan marte kurupyminyabe

Sadusi marya belen™ war mere go nurdeb biy ar yamiy. 3 Irkeb mel gore Pitaya Yonya
yad merere yertek yey yawaramin. Gega bikkey wawun hirin ningeb, gise ga yepbe
yad koyare yeramin. 4 Gega irem gote mere nuramiyy marbe budam wor po mere goyen
fudinde yen nurde Yesu niy dufaymin tarer iramin. Irkeb al yen wa Yesu niy dufaymipy
taren iramin mar bikkek goyabe gayamupkek goya gabu irde al parguwak po kapyan
hamipbe 5,000 gwahade hiriy.

Pitaya Yonya mere kurunde hararyum

5 Be, fay urkeb Yudia nanare niy doyay marya Yuda marte doyay mar parguwakyabe
Moseyen saba basay hern tagal tagal marya beley irem gote mere nurnin yen Yerusalem
gor gabu iramin. © Gabu iraminde gorbe Al Kuruy doloy ird ird mata doyan mar pris
buda gote karkuwangmin Anas, Kaiafas, Yonya, Aleksandaya, irde Anas gote taynen wen
hoyan manay gor gabu iramiy. 7 Be, mel gore Pitaya Yonya yawapnbe yen ge igin ma
nurde yunenya, “Ganuy beley igiy dinkeb mata gogo tiyarun? Ganuyde saninde gogo
tiyarun?” yen gusunar yiramin. 8Irkeb Pita gobe Holi Spirit beley hard unkeb wol henbe
gaha yinyin: “Be, den Yuda marte doyay marya doyan mar parguwakya, ga nurnar ko!
9 Depbe al kahan simsimam faran uryeke igin hiyuy goyen goke murn ten merere derde
daha mat igin hiyun gote miy nurniy yen gusuypan dirhan? 10 Ningeb denya Israel mar
hoyan manay tumnan mere tiyey tihim gayen ga nurde bebak tinayiy. Be, al kahay
simsimam gabe Nasaret niy al Yesu Kristu den belen mayke kamur gega, Al Kuruy beley

*
4:1-2: Sadusi mar: Al kamtiy sopte huward huward goyen fudinde yen ma nurde hinhan mar.

isay heke huwarury al gote tarende igiy hiyuy. Nipgeb diltin mat huwarke gago kenhay.
Yesu niy tey Al Kurunyen asandebe siraw mere mat gahade katip hi:

‘Den, ya ird ird mar beley ya irniy yen hora kura tawayaminy gega, igin ma kenepbe

temeyamir.

Goyenbe al hoyan beley tukun gore po yamin tarey wor po iryin,’ yitip hi.  Tikin 118:22
Ningeb hora gwahade goyenbe dey belen Yesu gogo pel iran. Gega Al Kuruy beley tep
metey kuruy wor po unuy. 12 Ningeb Yesu po ga ney mata bulunde mat dumulgay tey
tey saniny goyen Al Kurun belen unun. Ningeb megen nin al kura beley epte ma Al Kuruy
hitte alya bereya yumulgay tiyyey,” yinyip.

13 Be, gor gabu iraminy mar goreb Pitaya Yonyabe saba kuruy ma titin), irde al denem
moy yen nuramiy gega, ‘Ney ge kafura ma hen mere taren po tagalde har, yenbe
hurkupkat tiyamip. Irde irem gobe Yesuya tumpan hey kuy way tey hinhan mar goyen
kurabe gago yen bin bak yamin. 141Irde al kahan simsimam goyen igin hen Pitaya
Yonya irde tumnan huwarde hike kenenbe Pita belen mere tiyyin goyen wol hen hen
ge kukuwampen nuramiy. 15 Irdeb mere tey ten gasunde matbe yakira tike belpen muny
po sinare kukeb yingen ulin mere sege irde gaha yamin: 16 “Al irawa gabe daha yirtek? Al
buda kuruy Yerusalem taunde hay kuruy gobe irem gore mata tinen wor po goyen tike
kenarn. Ney wor mata forok yiyun gote iginenbe kenhet gago ningeb, epte ma ‘usi’ yetek.
17 Gega mata forok iraruny gote mere momoybe kurun hen kuke al nurde pasi henayiy
goke igin ma nurde hite geb irem goyen, ‘Sopte Yesu iney hapyen al goke tagalkeb
muduntek,” yiney utay yirtek,” yamin. 18 Gwaha yepbe irem go sopte hoy yirke wakeb,
“Derbe al hoyap hitte kun Yesu niy ma wor po tagalde saba yiriryen!” yen mere tarey
po yirdeb utay yiramip. 1° Gega Pitaya Yonya beley wol heybe, “Al Kurugbe da mata niy
igin nuryen? Yende mere gama irtek ma dende mere gama irtek? Goyen dindikey dufay
henay ko. 20 Munay deyyabe Yesuyen mata delderer yenen meremiy nurde tiyaryum
goyen tagal tagal niy epte ma wor po bada herep,” yinaryum.

21-22 Gega al kahay simsimam miliy beley gwahade po kawar kiryin, damam 40 fole
irtin goyen Pitaya Yonya beley Al Kurunyen saninde sope iraryum goyen al budam wor
po go kenenbe Al Kuruy turuy iramin geb, Yuda marte doyay mar belen goyen nurdeb
gwaha mat kura irem goyen buluy yirtek moy hamin. Ningeb duliy mohonde po kafura
mere yirde yubul tike kwaryum.

Yesu nin dufaymin taren irde hinhan mar belen Al Kurun mere iramin

23 Be, Pitaya Yonya gobe yubul tike mulgan hen dinuy yago hitte kwaryum. Irdeb
pris buda gote karkuwanminya Yuda marte doyan mar parguwakya belery mere yiramir
goyen tumnay dinuy momoy yiraryum. 24 Irkeb mere goyen kandukpen nurdeb
tumnapde Al Kuruy uguy po gahade inamin: “Doyay Al Kuruy, ge belen po nankipya
megenya makanya yirdeb dawet bana gony hay kuruy gayen yirariy. Irde doyarn yirde
ha. 25 Ge beley mere tike meten alge asininin Dewit gore Holi Spirityen tarende merege
nurde basan hey gaha yirin:
‘Daniy megen niy marbe yer ge bearar tey han?
Irde danin dufay buluny kukuwamnen po yerde mere mayde han?
26 Megen nin doyan mar karkuwanya nana ga doyay irde hay mar warn gabu irdeb Doyar

Al Kuruy asogo irde han.
Fudinde, al buda kuruy gobe bikkery Al Kuruy beley basina irde olip fimin tonaygde sam
irtin Al goyen gogo asogo irde hay,’ yirin. Tikin 2:1-2

27 Nipgeb, fudinde, Dewit beley mata goke yirin gwahade goyen po forok yiyun. Yesube
ge beley bikken Mesaia iney basina irarin. Gega Israel nana doyay al Herotya Roma
gabmanyen al Pontius Pailatya belen Yesu, gere Meten Al, delger wukker wor po kenen
hayen al goyen asogo irtek yen Israel mar Yerusalem bana gan hay goya al min hoyarn
Yuda mar moyya gabu irde mere mayay. Irdeb mayke kamuy. 28 Goyenbe mata gobe
mali ma forok yiyuy. Mel buda gore gwaha tinayiy yen dufayge bikken keraripyen geb,

gogo gwahade po forok yiyun. 2°Ningeb Doyay Al Kurupninin, Yesu niy tagalde hite
goyen utay dirniy yen mel gore kafura dirde hay gabe yenen ha. Nipgeb nen meten
marge saniy dirkeb mel goke kafura ma hepbe igin merege tagalde tukutek. 3°Irde Yesu,
gere Meten Al, delger wukken wor po gote denemde garbam mar sope yirde, mata tinen
kurayen kurayen forok yirde hitekeyab tarenge kurun goyen alya bereya yikala yirde
hayin.” inamipy.

31 Be, Pitaya Yonya irde gabu iramiy mar beley Al Kuruy mere irde pasi irkeb goyare
po Al Kuruy belen wol hepbe mel go hinhan gasun goyen apsok iryin. Irkeb gor hinhan
mar gobe tumnar Holi Spirit belen hard yunkeb Al Kurunyen mere tagal tagal nin kafura
ma henbe tagalde kuy hinhan.

Yesu nin dufaymin taren irtin marbe detmin kadom gunen ten hinhan

32 Be, Yesu nin dufaymiy saniy irde hinhan mar gobe tumparn dufayminya mataminya
upkurey po hamin. Irdeb al kura belen, “Detne kurun hay gabe nere kudinen mon),” yen
hinhan, irde detmiy kuruy goyen yingen ulin kadom guney tey hinhan. 33-35Be, aposel
buda belen Yesu kamyinde mat huwaryin goyen Al Kurunyen tarende tagalde hike al
belen fudinde yen nurde hinhan. Irde al tumnay megen minyanya ya migyarn marbe
al beley damu tikeb murungem goyen aposel hitte yawar haninde yerde hinhan. Irkeb
aposel belen al kura det kuray amu hey hinhan mar tumpay gale hey yunen hinhan.
Gwabha tep hikeb al kura det kuran ma amu hey hinhan. Be, Al Kuruy beley yey gama irde
hinhan mar goyen mata gwahade ten hikeb guram yirde igiy igin wor po yirde hinhin.

36-37 Be, al kura, denembe Yosep manay megen tapummin kura al beleny damu tike
murungem goyen tawanbe aposel buda yunyin. Yepbe Liwai mar al, irde Saiprus
motmotde nin al. Aposel buda belenbe Banabas inen hinhan. Deye gote minbe, “kadom
faran yurde tarey yird yird al.”

5

Ananaiasya Safiraya

1 Be, al kura denembe Ananaiasya berem Safiraya manan megen tapummiy kura al
belen damu tikeb murungem taryum. 2 Gega ire upya gobe hora goyen tumnan Yesuyen
mere basan mar aposel buda haninde kertek ma yirkeb goke sege irdeb hora kurhanbe
yingen ge basina irdeb uny beley kurhan po tawapbe, “Megen gote muruggembe gago
po,” yen aposel buda haninde kiryiy. 3 Irkeb Holi Spirityen saninde Pita beler bebak
tepbe, “Ananaias, danin geb Satanyen dufay po gama irde hora kurhanbe gigen ge bana
kerdeb tumpan gago po tawayhem yara ter Holi Spirit usi irha? 4 Megenge goyen damu
ma tikeyabe gere hinhin. Irde damu tike murungem wor gere po. Niggeb hora go ten
dufayger det kura ire yepbe gwaha irtek yara. Gega da belery wor po girkeb dufay goyen
forok yekeb mata buluny gogo taha? Usi taha gobe al ma usi yirha, Al Kuruy usi irha
geb,” inyin. 5-¢Irkeb Ananaias gobe mere goyen nurdeb goyare po kamde katyin. Irkeb
al fonen kura gor hinhan gore wapbe al hakwa go mala ten tukuy mete tiyamin. Be,
Ananaias belen Holi Spirit usi irde goke mun po kamke kenamin marya mere momonmin
nuramiy marya tumpan tulfut yen kafura hamip.

7 Be, 3 awa gwahade kamereb berem Safira gobe un hitte mata gwahade forok yihi
yey ma nurdeya Pita hinhin ya binde gor hurkuriy. 8 Irkeb Pita belepbe, “Safira, momon
nira. Megeptirinde murupgembe gago po we?” inkeb, “Gwaha, tumnay gogo po,” inyiy.
9 Irkeb Pita belen wol henbe, “Dahade ningeb derbe tumnande mere sege irdeb Doyarn
Al Kurupyen Holi Spirit tupay urhar? Almege tukuny mete tahay marbe yamere gogo
forok yahay yenha. Ningeb ge wor gade kuniy tahay geb,” inyin. 10Irkeb goya goyen
po Pitayen kahan minde gor po katey kamyin. Be, uy tukuy mete tiyamin mar gore
wap hurkunbe berem wor kamtin kenepbe tukuy up ketalde po mete tiyamin. 11 Be, ire
upya go hitte mata forok yiriy gote mere momor nurdeb Yesuyen alya bereya sios gobe
tumnay kafura wor po hamip. Yesuyen alya bereya moy wor gwahade po kafura hamiy.

Aposel buda belen garbam mar budam sope yiramin

12 Be, aposel buda belen mata tinen Al Kuruy belen po forok yirtek goyen al hitte
budam forok yirde hike diliy fot yey hinhan. Irde Yesu niy dufaymiy tarey irde hinhan
marbe tumnay dufaymin upkuren po kerde Al Kuruy doloy irniy yen al way gabu irde
hayyen gasun kuruy kura “Solomonyen Paranda”* inen hagyende gor gabu irde hinhan.
13Be, Yerusalem taunde hinhan mar goyen tumpap Yesu niy dufaymip tarey irde hinhan
mar goke tagalde turuy yirde hinhan. Gega go mar goyen hitte mata forok yen hinhan
goke kafura henbe al kura yepya awalik hey hen ge kama hen hinhan. 14 Gega alya
bereya tinen beley Doyay Al Kuruy niy dufayminy saniy irdeb budam forok yen hinhan.
Irkeb Yesuyen alya bereyabe budam wor po hamiy. 15 Irde aposel buda belen mata
tipey kurayen kurayen tey hinhan goyen yenen hinhan geb, garbam migyan mar sapirte
yawan belenyay yerde hinhan. Kurabe yawarn gasun ugamde yunke goyar ferde hinhan.
Gwaha yirteke gab Pita way belen goyan kuny hepyabe haniy yerde yuni yenbe gogo ten
hinhan. Munay kurabe Pita tonen beley po awrum yurke igin henayiy yen nurde ten
hinhan. 16 Irkeb tiyun budam Yerusalem binyay bigyan nin mar gore garbam marya al
ungura ketal yurtin minyay mar goyen aposel buda hitte yawar hike sope yirke tumnan
igin hey hinhan.

Aposel budabe kanduk kenamin

17 Be, pris buda gote kurunminya yen faray urde hinhan mar Sadusi budaya belen,
‘Ney fole dirnin tahar),’ yen bin ar yekeb aposel buda nin igiyy ma wor po nurdeb yade gasa
yirniy yey mere sege iramirn). 18Irdeb aposel buda goyen yade kawe marya mata bulun ten
hinhan marya yerde hanyen koyare gor yeramin). 19 Gega wawunbe Doyay Al Kurugyen
miyon beley kupbe koya gote yame fegelde sipare yukurin. 20 Irdeb, “Al Kurunyen ya
balemde kunbe al buda kurun goyen al kura Yesu niy dufaymin tarey iryegbe Al Kurun
dilinde al gergen hen her mata goyen goke kenkela po tagalnayin,” yinen hulyay yiryin.
21 Be, miyon belen yinyin goyen nurdeb fay urkeb Al Kurupyen ya balemde kunbe alya
bereya saba yird yird min uramin.

Be, goya goyenbe pris buda gote kurunminya yen faray urde hinhan marya gore aposel
buda goyen daha yirniny yen Yuda marte doyan mar parguwak tumnan hoy yirke way
gabu iramiy. Irdeb mel go koyare yeramin goyen yawar merere yirnin yenbe al hulyay
yirke kwamin. 22 Gega kuy forok yen nagkenaminbe aposel buda gobe gor ma hinhan.
23 Gwahade kenepbe mulgan hen kupbe, “Koya yamebe sina mat tarey irtin, irdeb ya gote
doyan marbe tumpay gor han. Goyenbe yame fegelde hurkuy napkenhet gega, gorbe al
minmor. Hubu wor po!” yinamirn. 24 Irkeb pris buda gote karkuwanyminya Al Kurugyen
ya balem doyar irde hayyen marte kuruyminya belen mere momor go nurdeb, “Aposel
budabe daha tahan? Irdeb kamebe da mata forok yiyyen?” yen nakypak tiyamin.

25 Be, gwaha ten hikeb al kura wanbe, “Mel, ga nurnay. Al yad fere tiyay mar gobe Al
Kurunyen ya balem bana goy alya bereya saba yirde hike yenhem be!” yinyin. 26 Irke
ya balem kurun gote doyan marya kuruyminya gore mere go nurdeb kun aposel buda
go yad wayamiy. Goyenpoga al buda kuruy meremin nurde hinhan mar gore yen ge
hen hora kaka dirnak yepbe ohkohom po Israel napa doyay mar tumpay gabu iramiy
gasunde gor yawayamin.

27 Be, aposel buda go yawan dilinde yirkeb pris buda gote kurunmin gore biy ar hende
gaha yinyin: 28 “Yesu beley alya bereya ne niy saba yirde hinayiy dinuy goyen bada
po henayin yen utay dirtin. Gega parsay hey Yerusalem taunde gar kawanyay po mere
tagalde tukun hikeb al budam nurd pasi hahan. Gwaha tepbe Yesu kamury gobe yen belen
po mayan yeny minge dirniy tey han?” yinyin. 29 Irkeb Pita belen kadom yagoya huwarde
wol hepbe, “Nepbe Al Kurupgyen mere po gama irtek. Dende mere ma nurtek geb! 30 Be,
ga nurnay. Dey beley Yesu kuruse hende mayke kamuy. Goyenbe ney Israel marte

5:12: Solomonyen Paranda: Al Kurupyen ya balem kuruy gote ya muruy sobam sipa sina kutig hinhan. Ya muruy
gobe tola karkuwarn yimiytin hinhan. Ya sina kurhanbe “Solomonyen Paranda” ineyy hayyen gogo.

asininiy yagot Al Kuruy belen kamtinde mat isan hiyun. 3! Irde yingen hitte tumulgarn
tey sanin unepbe deyem yay kuruy wor po irdeb, ney al gayen ga Dumulgan ten tey Al
iruy. Goyenbe ney Israel mar kuruy gayen mata buluy yubul tey yen ge bininiy mulgay
heke mata bulunninin halde dunen yen nurdeb gogo tiyun. 32 Ningeb nenbe Yesu hitte
mata forok yitin goyen dilnininde yenepbe gago kawan tagalde hite. Irde Holi Spirit
manay bebak tinay yey dikala dirde hi. Be, Holi Spirit gobe Al Kuruy belen yende mere
gama irde hay mar goyen tumnay yuney hi,” yinyip.

Gamaliel belen aposel buda nin igin mat tagalyin

33 Irkeb meremin nuramin mar gobe biy ar yekeb, ‘Fudinde wor po, aposel buda gayen
gasa yirteke kamwon,” yen nuramir). 34 Be, gabu iraminde gorbe Yuda marte tikula saniy
po gama irde hanyen Farisi mar al kura denembe Gamaliel goyen gor hinhin. Yenbe
Moseyen saba basan her tagal tagal al. Al gobe al budam palap irde hinhan. Be, al gore
huwardeb, “Aposel buda ga belnen po sinare yukunar),” yinkeb gwaha yiramirn. 35 Irkeb
gabu iramin mar goyen gaha yinyin: “Mel, Israel mar, al buda gayen ga daha wet kura
yirniy yepbe kenkela dufay hen ga mata tinayiy. 3¢ Nalu kura hakot yara po mata kura
forok yiyun goyen bitin sir yan? Al kura denem Teudas belen, ‘Nebe al depne yarn,” yekeb
al 400 gwahade belen gama irde hinhan. Gega go al goyen maykeb yen gama irde hinhan
mar gobe bur yekeb hubu po hiriy.

37 “Be, Teudas kamereb ner Israel marte denniniy kapyan hey tumparn asande kerd
kerd nalure Galili niy al kura denem Yudas belen), ‘Roma gabman asogo irnin),’ yinen al usi
yirke gama irde hinhan. Gega yen wor mayke kamkeb yern gama irde hinhan mar goyen
wor bur yamin). 38-39 Ningeb gwahade goyen po aposel buda belery mata ten han gayenbe
dufayminde po ten han kenem metenmin gobe hubu hiyyen. Munan Al Kurunyen dufay
gama irde tey han kenem dey beley, ‘Bada henan,’ yinnayin gega, epte ma meretin
nurnayiy. Mongo al buda gayen asogo yirhet usi tenbe Al Kuruy asogo irnayin geb. Goke
tepbe dinhem gago. Mel gayenbe okohom po yubul tike kunayin,” yinyin.

Aposel budabe Yesu nin ten kanduk yenamin goke amanen nuramin

40 Irkeb al buda gor hinhan mar gore, ‘Mere dira gabe fudinde,” yen nuramiy. Irdeb
aposel buda go sopte hoy yirke wakeb gabu iramiy gote kurunmin beley, “Yesu gore
yingen ge al saba yirde hinayiny dinuy gobe sopte ma po tagalnayin,” yinen utan yirdeb
fulena marmin yinkeb al gasa yird yird kay po yusulak tepbe yakira tiyamiy. 4! Irkeb
aposel buda goyen mere gasun go tubul tey kuy henya, “Nepbe Al Kuruy belen Yesuyen
al wor po yen nurd dunen hi. Ningeb Yesu niy ten ulninin misiy katehet gago,” yen
amarnen wor po nuramiy. 4ZIrdeb al saba yird yird nin bada ma hamin. Huginen gise
hapka Al Kurunyen ya balemde gor kuny mere igin Yesube Mesaia yitin goyen mere kawan
po tagalde kuy hinhan. Irdeb almet yayan wor gwahade po ten hinhan.

6

Yesuyen alya bereya sios faran yurd yurd meten nin al 7 basina yiramin

1Be, gwaha tey hinhan goyenterbe Yesu niy dufaymir tarer irde hinhan marbe budam
forok yen hinhan. Goya goyenbe Yerusalem niy Yuda mar yingende mere tey hitin belen
gise hanka beretap binge gale hen yunen hinhan. Goyenbe yende beretap po yunenbe,
Grik mere tey hitiny beretap gobe yubul ter hinhan. Irkeb Yuda mar Grik mere ten hitin
goreb goke igin ma nurdeb tiyuy miy mar goya kadom mohonde tiyamin. 2 Goke teybe
Yesuyen mere basay mar aposel buda 12 gore Yesuyen alya bereya sios tumnay gabu
yirdeb gaha yinamin: “Nende meteybe Al Kuruyyen mere tagalde tukuy tukuy. Nipgeb
binge gale hen hen goke ten meteyninin wor po goyen harhokninin untek gobe igin
moy). 3 Nipgeb kadniniy yago, dey gabu irde hay bana goy niy al 7 kura dindikey basina
yirnayiy. Goyenbe mel gobe Holi Spirityen saninde wor po meten tey hanyen, irde Al
Kuruy beley dufay igin yunen hike meten tey hagyen mar goyen po basipa yirnayiy.

Irkeb binge gale her) hen metengbe mel gore ten hinayin. 4 Gogab nenbe Al Kuruy mere
ird irdya meremiy tagal tagal niy po dufay hetek,” yinamip.

5 Be, gwaha yinkeb al buda kuruy gob amanen nurdeb al 7 basina yiramin. Denembe
Stiwen, Filip,* Prokorus, Nikanor, Timon, Parmenasyabe Antiok taunde niy al Nikolasya.
Nikolas gobe al miny hoyay gega, Yuda marte tikula gama irde Yuda mar al hirin. Munar
Stiwenbe Yesu niny hekken wor po nurde hinhin, irde Holi Spirityen tarende po metey
tey hinhin. ¢Be, al buda gwahade basina yirdeb aposel buda hitte yukamiy. Irkeb al 7
gobe sios faran yurd yurd nin yade yapat yiraminy goyen goke tonay hende haniy yerde
Al Kuruy beley faray yurde hiyey yen gusunay iramip.

7Be, Al Kurupyen mere Yesu niy yitin gobe Yerusalem taun kurunde gor nin mar beley
tumparn nurde tukamiy. Irkeb Yesu niy dufaymin tarey iramin marbe aran po budam
hamin. Be, Al kurup dolor ird ird mata doyan mar wor budam Yesu niy dufaymin sanin
iramin.

Yuda mar belen Stiwen fere tiyamin

8 Be, sios faray yurd yurd nin basina yirtin al kura Stiwen gobe Al Kuruy beley kepkela
po guram irde tarey kuruy unkeb al budam dilinde mata tinen kurayen kurayen Al Kuruy
belen po yirtek goyen forok yirde hinhin. 9 Gega Yuda mar kurabe Stiwen niy igiy ma
nurde war kwep kwep iramin. Be, gwaha iramin marbe “Doyan Mar Minmon Mar”T
yiney hinhan. Mel gobe yingende gabu yare po gabu irde Yuda marte tikula po nurde
hinhan. Yenbe Sairini taunya Aleksandria taunyare mat wayamin. Kurabe Silisia nanaya
Esia napayare mat wayamiy. Be, mel goreb wan Stiwen gogo merere fulena iramiy.
10 Gega Stiwenbe Al Kurunyen Holi Spirit beley faran urkeb kepkela po dufay henya mere
yirke asogo irniy yey wayamin mar goyen gwaha mat kura wol hetek yen ma nuramin.

1 1rkeb mel gore al kura balminde hoy yirdeb, “Den beley kunbe, ‘Stiwen belen Moseya
Al Kurupya sukal yirke nurtin,” yey al momon yirde tukunayin,” yinen biy yawaramir.
12Trkeb kunbe gwahade po tagalkeb Yuda marte doyan mar parguwakya Moseyen saba
basan hen tagal tagal maryabe al buda gote mere go nurdeb biy ar yamin. Irdeb Stiwen
fere tenbe mere yare tukamin. 13-14Irdeb merere gor usi titek yen al kura yawaramin gore
huwardeb, “Al garebe, ‘Nasaret nin al Yesu belen Al Kurunyen ya balem gayen pir iryen,
irde Mose beley mata ten hinayiy yen dunyin goyen wor yade hoyarn hoyar yiryern),” yeke
nurtiy. Al gabe ya balem gaya Yuda marte tikula goyen wor gwahade po huginey sukal
yirde hiyen!” yinamip. 15 Irkeb merere gabu iramiy mar gob Stiwen belerj daha mat wol
heke nurniy tihit yen tumnan her yen kenamin. Irkeb Stiwen kiminbe al bulak wor po
Al Kurunyen miyoy yara heke kenamin.

7

Stiwen belen saba tiyyin

1 Irdeb Al Kuruy doloy ird ird mata doyan marte kurupmin belen, “Stiwen, mel
gare mere ulger irde hay gayenbe fudinde?” yen gusunay iryin. 2Irkeb Stiwen belen
wol henbe gaha inyin: “Mel, kadne yago, ga nurnay. Bikkey wor pobe hakwaninin
Abrahambe Mesopotemia nanare hinhin. Gon po hikeya Al Kuruy sapinmin turgun yan
gore dilinde forok yenbe, 3 ‘Napageya tayge yagoya yubul tenbe nana ne belen gikala
girende gor kwayip, inyip. 4Irkeb Abraham gobe Kaldia marte nana Mesopotemia goyen
tubul tepbe Haran taunde kuy gor hinhin.

“Be, nanigbe gor kamkeb Al Kuruy beley Abraham ten kerke Yudia napa ga hite
gayenter wayyin. 5 Gega Al Kuruy beley megen tapum mur kura ma unyin. Hubu wor
po. Irde gor hinhinya goyenbe diriy wor hubu. Gega Al Kurun belen megen Abraham

* 6:5: Filip gabe Yesuyen aposel 12 bana kura gogo mon, al hoyan. T 60 “Doyan Mar Migmor Mar” gabe bikken
al hoyay beley yukuy meten marmiy yirde hinhan. Goyenbe murupgem moy metey tey hinhan. Irde dufayminde
kuy wap titek mon. Doyay marminyen mere po gama irde metey tey hinhan. Goyenbe doyan marmin beley yubul
tike dufaymiyde kwamiy goke tenbe dege gwahade yurde hinhan.

keperde hinhin gayen yepya fonegmiy yagoya niy tubul ten yunmeke yende kudinen
hiyyen yey Abraham hitte bina tiyyip. ¢ Goya goyenbe gaha inyin: ‘Fonenge yagot dirpey
wepbe almet napare kuy albak hinayiy. Irkeb naga min mar beley dama 400 gayen gasa
yirde bulun buluy yirke metey murungem mon tey hinayin. 7 Gega foyenge yago buluy
buluy yirde hinayin mar gobe ne gare gab yenen. Go kamereb fonenge yagobe nana
go tubul ten wan megen gayenter dolon nirde hinayin,” inyin. 8 Irdeb kame Al Kuruy
belen bina tiyyin goke, ‘Ne bina ten himyen goyen fudinde yen nurnayinbe geya fonenge
yagoyabe guba yen yen mata ten hinayin,” inyin. Be, kamereb urmin Aisak forok yirin.
Irkeb urminy go kaway hirinde mat kun nana fay 8 hekeb guba yen unyin. Be, Aisakbe
kame Yekop nanin hirig. Irdeb Yekopbe urmiy yago 12 migyay hiriy. Be, mel goreb
hakwaniniy yago hamin.

9 “Be, hakwaniniy 12 kura Yosepbe naniy belen yen po amanen nurde igiy igiy irde
hinhin. Irkeb itiy yago beler danin neybe gwahade ma dirde hi yen bin ar yekeb kulip
Yosep nin igiy ma nurdeb, ‘Al kura hitte kuy murungem mon metey ten tey almin
hiwi,” yey al yunke damu tiyamin. Be, Yosep damu tiyamin mar gore tegbe Isip kwamip.
Goyenbe Al Kurupbe yenya huginen hen faray urde hinhin. 10 Ningeb kanduk kurayen
kurayen yenen hinhin gega, Al Kuruy beler faray urde hikeb igin po hinhin. Irde dufay
igin wukken wor po unkeb go hende mata ten hikeb Isip niy doyay al kuruy Fero beley
igiy kinyin. Be, Fero belen Yosep go dufaymin wukken kenenbe Isip nana gote doyarn al
irdeb dawetmin yago tumnay, ‘Doyay yirde hayip,” inyip.

11 “Be, go kamereb Isip nanaya Kenan nanaya bana gopbe binge kamde kamde nalu
kuruny wor po forok yekeb hakwaninin yagobe bingem morn hamin. 12 Be, Yosep naniy
Yekop go Isip nanabe bingem yan mere momon nurdeb hakwaniniy yago gogo yad yerke
kwamin. Be, mel gobe Isip ma kuy hanyen. Tinen gog po ga kwamin. 13 Be, mel go Isip
mat tiyunminde mulgan hamiy. Hen hepbe sopte Isip kukeb Yosep belen yingen ge,
‘Nebe al gwahade,” yern itiy yago momor yiryin. Be, Yosepyen min gote mere momoy
goyen Isip niy doyay al kuruy wor nuryip.

14 “Be, go kamereb Yosep belen nanin Yekopya dirnen wenya asem yagoya 75 hinhan
goke wanay yey keya heke wayamip. 1>-16Irdeb gor hinhan. Be, gor hen hepbe Yekop go
kamkeb hakwambe tey tiyunmiy Sekem tukamiy. Be, Sekem gorbe Hamor urmin yago
belen al hakwam yerd yerd niy hora talde horabok yiramin goyen Abraham belen damu
tiyyin. Nipgeb Yekop hakwam gobe tukuy gor po keramiy. Irdeb kame hakwaniniy 12
goyen wor kamkeb yukuy gor po yeramip.

17 “Be, Al Kurun belen Abraham hitte bipa tiyyiy gote iginen forok yetek nalu hen
hikeb nende al Isip hinhan gobe kuruy buluy fuful tiyyin. 18 Goyenterbe al hoyan kura
Yosep ma nurde untiy al gore Isip nana gote doyay al kuruy hiriy. 1° Irdeb yingey igin
hen hern ge po nurde asininiy yago usi yirdeb buluy buluy yirniy yen nurdeb, ‘Dirinmir
yago besare nin goyen yemeyke kamnar,” yen patku yirde hinhin.

20 “Be, goya goyenbe Mose kaway hirin. Yenbe diriy mali yara moy. Al Kuruy dilinde
igin kinyin. Diriy gobe Isip mar belen kennak yen naninya milinya beley gagasi karwo
gayen yamiy bana po balmiy kerde hinaryum. 21 Gega dirin gobe ya bana balmin kerde
hitek ma hekeb naninya milinya beley tukun hoyande tubul tikeb Isip niy doyan al
kuruy Fero wirin belen kenern tey tukun yende irde mosoy heke kurun hiriy. 22 Mose go
kuruy heyyabe Isip marte saba karkuwan kurayen kurayen yawaryin. Irde mereminya
metenmipyabe tarey wor po hirin.

23 “Be, Mose gobe kuy damam 40 hiriy. Be, wawuy kurarebe diguy Israel mar yene
yey kurin. 24Kupbe Isip al kura gore Israel al kura goyen buluy wor po irde hike kinyin.
Irdeb Israel al goyen faray ure yenbe wol hey Isip al go mayke kamyin. 25Be, Mose
gobe dufaymindeb, ‘Mata tihim gayen kenenbe Israel mar beler Isip marte haninde mat
dumulgay tey tey al Al Kuruy beley basina irtiy albe gago yen bebak tahay,” yey nuryiy.
Gega gwahade moy.

26 “Be, fay urkeb sopte Israel mar hitte kurip. Kugbe Israel mar iraw kura yingen ulip
arde hike yinyin. Irdeb daha mat kura mere yirmekeb awalik hiri yenbe, ‘Irem, daniy
ditdigiren ulip arde har? Derbe min ugkurey po geb!” yinyin. 27 Goyenbe al kura kadom
mayde buluny wor po iryin al goreb Mose upel urdeb, ‘Ganun belen nende doyay al gerde
mere sope ird ird al girun? 28 Gwaha tepbe ki Isip al mayke kamur gwahade goyen po
niren taha?’ inyin. 29 Irkeb mere go nurdeb Mose gobe Isip niy al mayke kamyin goke
busaharde Midian marte napare kurin. Irdeb goy albak henbe bere tey urmiy irawa
minyan hirip.

30 “Be, Midian marte nanare kun dama 40 goy hinhin. Be, dama 40 goyen kamereb
Sainai dugu bindere sawsawa po kuruny napa bana goy kurin. Kupbe he dirnen kura
goyen kak melak hen humga kutin yara ten hinhinde gor Al Kurugyen miyor forok yeke
kinyin. 31 Be, Mose gob goyen kenenbe dilin fot yeke bindere kuny kenkela po kene yen
kurip. Irkeb kak melak hinhinde gor mat Doyan Al Kurunyen mere forok yeke nuryir.
32‘Nebe Al Kuruy, asige yago Abraham, Aisakyabe Yekopya belen doloy nirde hinhan al
go goyen,’ inyiy. Irkeb Mose go kafura hen ulin barbar yeke kak melak goyen kentek
ma iryin. 33 Irkeb Doyan Al Kuruy belen, ‘Ge huwarde hare gabe ne hime. Ningeb al mali
watek mon, himam wor po. Ningeb kahanbasange go yugu tiya! 34 Nere alya bereya Israel
marbe Isip mar beley buluy buluy yirde hay gobe yener hime. Irdeb ulin misiy buluy
wor po katen hay goyen nurdeb Isip marte yufukde mat yumulgan tiye yen katehem.
Nipgeb ga nura. Sopte Isip gumulgay timeke kwayin,” inyin.

35 “Be, Mose gobe hankapya Israel mar beley pel irdeb, ‘Ganur beley nende doyay al
gerde mere sope ird ird al giruy?’ inke Midian marte nanare busaharyiy al go goyen.
Gega Al Kuruy belen, ‘Mosebe Israel marte doyay al hiyyey. Irde yende alya bereya Isip
marte yufukde mat yumulgarn tey yukun asem yago bikken hinhan nayare gor yukuyen,’
yenbe ten kerke Isip mulgay hey kurin. Kukeb Al Kurunyen miyon kak melak bana
forok yen mere iryin gore farany urde hinhin. 3¢ Irkeb Israel mar goyen Isip nayare mat
doyay yirde yukurin. Nana go tubul tiyenbe Isip napa bana gonbe mata tinen kurayen
kurayen Al Kuruy belen po yirtek goyen forok yiryin. Irde makan kura Makan Bukken
inen hangyende gor manan mata tiner kuruy kura forok iryin. Irde sawsawa nana al ma
hitek bana goy dama 40 hinhanya goyenter wor gwahade po tey hinhin.

37 “Be, Mose, go tey hinhin al goreb mel Israel mar goyen gaha yinyin: ‘Kamebe Al
Kuruy beley dey minde ga niy po mere basay almiy kura ne yara tey kerke fogentiy
yago hitte wayyen,’ yinyin. 38 Be, Mose goreb asininin yago Isip tubul tiyamin mar goyen
tumparn sawsawa nana bana goy gabu yirke gor hinhan. Irkeb Sainai dugure hurkuny
Al Kurunyen miyonya mere tenbe kater asininiy yago mere yiryin. Yepbe dugure gor
henbe miyoy gore asininiy yagoya ney kamekken gake tey Al Kurupyen mere gwahader
hitiy goyen unyin.

39 “Be, Mose belen dugure hurkuy Al Kurunyen mere nurer yenbe asininiy yago gwaha
gwaha tinayin yinenbe hurkurin. Gega goyen ma gama iramin. Gwaha titnenbe meremin
go pel irde Isip niy bin mulgan hamirn). 40 Ningeb Mose go dugure gor po hikeya mel gore
itin Aron hitte kunbe, ‘Kolge Isip nanare mat dad wayun al gobe Sainai dugure hurkur
det kura irde mulgan ma hey hi gobe go ma nurde hite. Ningeb igin dinke nindigen
det tonery kura yirde doloy yirtek. Irkeb gore doyay dirke kun hitek,” inamin. 41 Irdeb
goya goyen gab gol hora beley po bulmakaw fonende toney iramiy. Irdeb Al Kurupninin
yen dapna gasa yirde yawar) galak irde det yingen haninde iramin goke amayer wor po
nuramiy. 42Irkeb Al Kuruy belen goke igin ma wor po nurdeb harhok yunke mel gote
dufayminde po nankinde nin det nana, gagasiya dinambeya goyen dolon yirde hinhan.
Be, goke tenpbe Al Kurupyen mere basay mar belen asandebe gahade katin hi:

‘Dey Israel mar, dama 40 sawsawa naya bana hinhanya goyenter dapya gasa yirde galak
hey hinhan kuruy gobe ne niyp mon.

43 Irdeb sel ya irde usi tikula al Molek inen hapgyen goyen bana goy kerde doloy irde
tukuy hinhan.

Irde kurabe Refan iney hanyen goyen manay gwahade po irde hinhan.
Det gobe Al Kuruy nin ma nurde hanyen mar beley doloy irde hagyen goyen dey manay
hantinde yirde doloy yirde hinhan.
Ningeb goke tenbe nanatinde mat dakira timekeb Babilon nana gisaw yen nurde har
goyen fole irde sorte wor po kuy kunayin,” yitiy hi. Amos 5:25-27
44“Be, Al Kurun belen, ‘Sel ya kura gahade irayin,” iney Mose ikala irde tunanen unyin.
Irkeb asininin yagobe Al Kurun belen Mose inyiy goyen po gama irde ya go iramiy. Irde
sawsawa nana bana goy hepya, ‘Al Kurunbe nenya hite,” yen nurde sel ya goyen tukun
hinhan. 45 Be, go ten hinhan mar gobe tumpan kamde hubu hekeb dirpen wen kame
forok yamin mar gore sel ya go tamin. Goya goyenbe Yosuwa belen doyay yirde yukurin.
Irkeb Al Kuruy belen Kenan nana miy mar goyen yen wa mehern her yakira tikeb mel
gore kame kunbe napa go tamin. Be, gor kun henyabe Al Kuruy doloy ird ird sel ya
goyen manar tey kun hinhan. Be, kame Dewit beley Israel marte doyay al kuruy hirip
goyenter manay) sel ya gobe hinhin po. 46 Be, Dewit gobe Al Kuruy beley amanen wor po
nurde uney hinhin. Ningeb hakwaniniy Yekop belen doloy irde hinhin Al Kuruy goyen
Dewit belen), ‘Ya tarer ird unmeke gor hiworn),” yey nurde gusupay iryin. 47 Goyenbe ya
gobe yen belen ma iryiy. Urminy Solomon beley ga iryiy. 48 Gega det kuruy gayen doyay
yirde hi Al Kuruy gobe al ya irtin bana goy ma hiyen. Ningeb goke tegbe Al Kuruy beley
yiriy goyen nurdeb mere basay almiy Aisaia belen gahade kayyin:
49-50 ‘Be, Al Kuruy beley gaha yirin:
Megenya nankinya det kurun gabe nigey yirmirir.
Irdeb nankinbe nere keperd keperd gasuy irde, megenbe kahanne kerd kerd det irmirin.
Ningeb ya dahade go goyen irde nuney yen ha?
Ne hen hen gasupbe al belen epte ma ird nunnayiy,’ yirin. Aisaia 66:1-2
51 “Be, merebe gwahade yitin gega, depbe ya gake ugun po nurde ya gayen sukal irde
hiyen yenbe merere gago nerhan? Den gab tonantin taren wor po. Deybe Al Kuruy nirn
ma nurde han mar beley tey hay yara. Bitinya kirmigtigyabe titmiy wor po. AlKurugyen
mere nurde bebak titek moy. Irde asininin yago belen mata tey hinhan gwahade po den
manay Holi Spirit pel irde hay. 52 Den gayenbe asininiy yago belen Al Kurunyen mere
basan marbe okohom kura yubul ter) hinhan yen nurde hay? Moy, hubu wor po geb! Al
Huwak wor po kame watek goke tagalde hinhan mar goyen gasa yirke kamde hinhan.
Irdeb gayenter al goyen wor forok yeke dey belen pel irde mayke kamurn. 53 Denbe Al
Kurunyen miyon beley Yuda marte tikula Mose unyin goyen asininiy yago belen den
gayen ga wor wor dunamin. Gega goyen muy kura ma gama irde han,” yinyin.

Horare Stiwen mayke kamyin

54 Be, Stiwenyen mere go nurdeb al merere keperde palpa irde hinhan mar goreb mam
isen bearar tiyamin. 55 Gega Stiwen go Holi Spirit belen hard unkeb kotay kan nankinde
nagkenenbe Al Kurunyen saniy turyuy yan goyen kinyin. Irdeb Yesube Al Kurupyen
haniy yase beley harde hike kinyiy. 56 Irdeb, “Ga kennan. Napkin hol yeke Al Urminbe
Al Kuruy haniy yase belen huwarde hike kenhem,” yinyin. 57 Irkeb mere go nurtek ma
yirke kwep kwep irde kirmin migisun yurdeb Stiwen hitte kup yen kun tanardebe megen
korkor irde tulun ten Yerusalem taun sinare tey kwamirn). 58 Irdeb Stiwen go maynir yen
ulinhormin yugu tey al foygen kura denembe Sol gote kahan minde yeramin. Irde hora
yadeb Stiwen mayde hinhan. 5° Be, mayde hinhanya goyenbe Stiwen belerj huwardeb,
“Doyarn Al Kuruy Yesu, tonnebe hanger kerhem,” inyin. ¢ Irdeb dokolhoy yuguluy ten
kawan po, “Doyan Al Kurun, mel gare mata buluy taharn gake ma nurayin,” inyin. Be,
mere gwahade ten gab bubulkuy sul yirin.

1-2 Goyare goyenbe Sol belen Stiwen kamyin goyen kenenbe igiy po kama yen ayan
kiryip.

Be, al kura Al Kuruy kenkela nurd unern hinhan mar beley al hakwa go tukuy mete
tepbe dolonde hinhan.

Sol belen yirke Yesuyen alya bereya sios bur yamin
Be, goyenterbe Yesuyen alya bereya sios Yerusalem hinhan go ulinde kanduk kurun
wor po forok yeke kenenbe bur yen kurabe Yudia nanare kwamiy, munay kurabe
Samaria nanare kwamin. Gega aposel buda 12 gobe Yerusalem gor po hinhan. 3 Be, Sol
gobe sios goyen gwaha yirmeke gab bada henan yen nurdeb ya kurar mat kurar kuny
Yesuyen alya bereya buluy buluy yirde yukuy koyare yerde hinhin.

Filipbe Samaria nanare kurin

4 Be, al bur yen kwamin mar gobe tiyun kurar mat kurar kunbe mere igiy Yesu nin
yitiy goyen tagalde kuy hinhan. > Be, Filip wor Samaria napare niy taunde kura gor kuy
Yesube Mesaia yen kawan po tagalde hinhin. ¢ Irkeb meremin nurde hinhan. Irde Filip
belen mata tinen Al Kuruy belen po ga yirtek goyen wor forok yirde hike yenenbe mere
tey hinhin goyen upsiney nurnin yey wan hinhan. 7 Be, Filip beley mata tinen forok
yirde hinhin gobe al budam ungura ketal yurtin goyen ungura go yakira tike gisi tey al
go yubul tey kat kuny hinhan. Irde al ulin simsimamya sisibuga garbam migyan marya
kuruny goyen wor sope yirke igin hen hinhan. 8Irkeb gor niy marbe amanern wor po
nurde hinhan.

Kalga al Saimon

9 Be, hankapya wor po Filip gor ma kurinyabe al kura deyembe Saimon, taun goyenter
hinhin. Gor henyabe megen niy tarende mata tey hike Samaria nana bana gon niy mar
belen turyuy yay kenen hinhan. Irkeb, “Nebe al gwahade,” yey yingey turuy turuy irde
hinhin. 10Irkeb taun goyenter nin maryabe doyan mar kuruy goreb, “Al gabe tarenmin
kurun. Al Kurunyen Taren iney hanyen gobe gago,” yen dufaymirn yen ge po irde gama
irde hinhan. ! Taun goyenter niy marbe al gore nalu ulyande po megen niy matare
mata tiney forok yirde hike turpuy yay kenen gama irde hinhan. 12 Gega Filip beley
taun goyenter kun Al Kuruy beley doyay yird yird mataya mere igin Yesu Kristu niy
yitin goyen tagalkeb alya bereya mere gobe fudinde yen nurdeb baptais tamin. 13 Be,
Saimon goyen wor Filipyen mere go fudinde yen nurdeb baptais tirin. Irdeb Filip belen
mata tinen karkuwan kurayen kurayen forok yirke turnuy yan kenenbe Filip go kurar
mat kurar kun hikeb gama po irde hinhin.

14 Be, aposel buda Yerusalem hinhan mar go, “Samaria nagare nin marbe Al Kurunyen
mere nurde fudinde yen dufaymin saniy iran,” yeke mere momon nuramin. Irdeb Pitaya
Yonya yad yerke Samaria nanare nin taunde gor kwaryum. 15-16Be, irem go kun gor forok
yaryum. Goyenbe Yesu niy dufaymiy tarey irde hinhan mar goyen yingepbe Doyan Al
Kuruy Yesuyen al hihit yer fe baptais po tamin gega, al upkuren muy kura Holi Spirit ma
tiriy goyen nuraryum. Ningeb Holi Spirit wor tenayiy yen irem gore Al Kurur gusunan
iraryum. 17 Goya goyenbe mel gote tonan hende haniy yerde Al Kuruy gusunay irkeb
Holi Spirit tamir.

18 Be, megen nirn tarende mata ten hinhin al Saimon go alya bereya Holi Spirit tamin
go yenepbe horamin tey wayyin. 1° Wapgbe, “Irem, hora ga dunern geb, derte sapin go
nunyi. Irkeb ne wor al kura tonande hanne yermekeb Holi Spirit tey hinayin,” yiney
hora go yuney tiyyin. 20Irkeb Pita beley wol hepbe, “Ge gayen Al Kurun belen Holi Spirit
duliy duney hi goyen hora po damu tiyey yey nurde ha? Epte moy geb. Gebe gwahade
nurde ha geb, horage goya gigepyabe kak alare po kuriryey. 21 Dufay haha gobe Al Kuruy
dilindeb buluy wor po geb, meten gabe geya titek epte moy. 22-23 Dufaygebe buluy wor
po. Beger gobe dufay buluy gore po makiy girtin ha. Irde mata buluy gore po tugu
guntipyen genhem. Ningeb dufay buluy haha gobe tubul po teybe Al Kuruy niy bege
mulgan hiyyen. Gogab yen belen gab mata bulunge go halde gunyen,” inyin. 24Irkeb
Saimon go mere goyen nurde wol hepbe, “Ne niy tey Al Kuruy gusupay ird nunayin.

Irkeb, ‘Gebe dufay buluy gwahade minyan geb, mata gwahade ulger forok yiyyen,’ ninha
goyen ulner ma forok yiyyen,” inyin.

25 Be, Pitaya Yonya gobe taunde gor niy mar Yesu niy tagalde henya yenbe Doyan Al
Kuruy goyen momoy yirdeb yubul ten kwaryum. Yubul tey Yerusalem mulgay hey kuy
hepyabe tiyuy budam Samaria nana bana goy nin alya bereya goyen Yesu niy yitiy mere
igin goyen momoy yirdya yirdya kwaryum.

Filip belen Itiopia nanare nin doyan al kura fe baptais iryin

26 Be, go ten hinaryumya goyenbe Doyay Al Kurunyen miyon kura beley Filip gaha
inyin: “Huwarde nana ga tubul ten belen kura Yerusalem mat Isip kurkutin hire gor
kwayin. Kunbe belen hanin Gasa taun belen kutin kenenbe goyen gama irde kwayin,”
inyin. (Be, Gasa kun kuy belen gobe gayenterbe go ma kuy hanyen, tubul tiyamiy.) 27 Be,
miyon gore gwaha inkeb Filip go huwardeb beley go gama irde kuriy. Kunbe Itiopia
nayare niy al salannen depem yan kura way hike kinyin. Al gobe Itiopia nanare nin
doyan bere kuruy Kandasiyen samuy doyay yird yird al. Yepbe Yerusalem kuy Al Kuruy
doloy irdeb mulgay hey napam kuy hinhin. 28 Yeybe nima kura hos beley yuluy tey
hapyen hende gor keperde kuy henyabe Al Kurunyen mere basay al Aisaia beley asande
mere kayyin goyen kapyay hey hinhin. 2°Be, Holi Spirit beley Filip goyen, “Nima wap
hi goyen bindere kwa,” inyin. 30-33 Irkeb Filip gobe kup yen nima goyen bindere kunbe
al goyen Al Kurunyen mere basay al Aisaia belen asande kayyin goyen kapyan hen hike
nuryin. Be, Al Kurupyen mere kapyay hen hinhin gobe gahade:

“Sipsip gasa yirde hanyen gasunde sipsip yukutin gwahade goyen, yen wor maynin yen
tukamin.
Al gobe sipsip dirnen wuynen walde hikeyabe balmin po hanyen go gwahade goyen yen
wor mere mur kura ma tiyyin.
Al gobe megen nin mar beley merere kerde nanyap iramip.
Irde mere sope ird ird doyan marbe mere fudinde goyen ma gama irde buluy mat
kwamin.
Al gobe megen niy mar belen mayke kamyip.
Ningeb al ganuy belen epte goyenter niy marte mata buluy kuruny gobe gwahade yern
tagalyen? Hubu wor po!” yitip hi. Aisaia 53:7-8

Be, Filip belen mere go nurdeb Itiopia niy al goyen, “Mere kapyan haha gob minbe
goke yitiy yen bebak taha?” inen gusunay iryiy. Irkeb al goreb, “Mon), al gore kura
miy gwahade niy katin ma ninen hiyen. Nipgeb daha mat miy nuren?” inyip. Gwaha
inenbe, “Wap kepera,” inke Filip gob nima go hende hurkun ketalminde kipiryin. 34Irkeb
al goreb Filip inyin: “Mere gabe Al Kurunyen mere basay al ganun niy wor po yitin?
Yingen ge ma al hoyan ge? Ge gab bebakker daw nurde ha? Nurde ha kenem igiy bebak
nirayin?” inyin. 35 Irkeb al gore Aisaia beley mere kayyin kapyay hey hinhin gote minbe
Yesu niy yen hi inenbe Yesu ulinde mata forok yirin goyen momor iryin.

36-37 Be, irem go kunbe fete kura gor forok yaryum. Irdeb Itiopia al goreb, “Febe ima go
hi geb, igin gor baptais nirayin?” inyin.* 38 Gwaha ineybe al goreb metery marmin goyen,
“Gar muy kura hey ga kutek,” yinkeb usay hamin. Irkeb Filip beley al goyen tukuy fe
bana baptais iryiy. 3° Be, irem go fe tubul tey sipare hurkukeb Doyay Al Kuruyyen Holi
Spirit beley bemel po Filip bana kerde tey hoyande kuriy. Irkeb Itiopia al gore ma kinyin.
Goyenpoga al gobe Yesu nurde unhem yey amay wor po hey nanam kuriy. 40 Be, Filip
gobe Holi Spirit beley bana kerde tukuy Asdot taunde irdeb kawan irke forok yiriy. Irkeb
gor mat Sisaria taunde kwe yen kun hepyabe taun kurayan kurayan mere igiy Yesu nip
yitiy goyen tagalde kuy kugbe Sisaria taunde forok yirin.

*

8:36-37: Asay kurareb gahade katin hi: 37 Irkeb Filip beley wol henbe, “Gebe mere gayen bubulkunger mat fudinde
wor po yey nurha kenepbe igin baptais giren,” inyin. Irkeb al gore, “Gwaha, Yesu Kristube Al Kuruy Urmiy goyen
fudinde wor po nurde hime,” inyiy.

9

Sol belen Yesu nin bin mulgay hiriy

1 Be, Filip belen Samaria nanare kury gwaha ter hikeyabe Sol gobe alya bereya Yesu
niy dufay taren iramiyp mar goyen gasa yirde bulug buluy yirtek po nurde Al Kuruy
doloy ird ird mata doyan mar pris buda gote kurunmin hitte kurin. 2Kugbe gaha inyin:
“Damaskus taunde niy Yuda marte gabu ya buda gote doyay mar hitte kunbe dufapne
momoy) yiren. Irmeke faran nurkeb Yesu gama irde hay mar kura yenenbe fere yirde
Yerusalem gar yawayey. Ningeb asan kan nunayiy. Irkeb kuy gor nin gabu ya doyan
mar yikala yirmekeb faran nurnayiy,” inyin.

3Be, Sol gobe kuy Damaskus taun binde hekeb bemel po napkinde mat hulsi taren kura
naya folekken kurun gore yern hitte timiyyin. 4 Irkeb deldol wor po irdeb megen takter
mayyiy. Irkeb goya goyenbe al melak kura, “Sol, Sol, daniy mununey buluy buluy nirde
ha?” yeke nuryiy. 5 Irkeb Sol belenbe Doyan Al Kuruy goyen, “Ge be ganun?” inern
gusunay iryiy. Irkeb wol hepbe, “Nebe Yesu, mununer buluy buluy nirde ha al goyen.
6Ningeb huwara. Huwardeb Damaskus taunde gor kwa. Irkeb al kura goreb gwaha gwaha
tiyayip ginyey,” inyin.

7 Be, Solya kuy hinhan mar goyen wor mere go nuramin gega, al gore kura mere tiya
yey ma kenamiy. Irdeb naknak tey mere ma tiyamin. 8 Be, Sol gobe takten mayyinde gor
mat huwardeb napkenhem yiriy gega, diliy kidoma wor po hiriy. Irkeb det yentek ma
wor po hiriy. Irkeb yenya kuy hinhan mar gore go kenepbe haninde tanarde Damaskus
taunde tukamiy.  Tukuke gorbe napkahal karwo gayen diliy titmiy gwahade po hinhin.
Irkeb bingeya feya kutna irde hinhin.

10 Be, goya goyenbe Yesu niny dufaymin saniy irtin al kura Damaskus taunde gor hinhin.
Denembe Ananaias. Be, Doyan Al Kuruy belen yuwarwarte forok yenbe, “Ananaias,”
inyin. Irkeb wol henbe, “Doyan Al Kuruy, dahade?” inyin. 1 Irkeb gaha inyin: “Tarsus
taunde nin al kura denembe Sol goyen Yudasyen yare hen Al Kuruny mere irde hi. Ningeb
Belen Huwak inen hanyen goyen gama irde kugbe yaminde forok yegbe Sol niy gusunan
irayin. 12 Yenbe diliy titmin hiyun goyen yuwarwarte al kura denembe Ananaias beley
kuy igip hiwi yen haniy tonande kerde Al Kuruy gusupan irde hike kinuy,” inyip.
13 Gwaha inkeb Ananaias belegbe gaha inyin: “Doyan Al Kuruy Yesu, al budam beley
al goke tagalke nurmiy. Al gobe ge gama girde hay mar Yerusalem hay goyen buluy
wor po yiruy. Irdeb pris buda gote kurunmiy beley, ‘Kuy Damaskus gor Yesu dolon
irde han mar fere tiyayin,” inke gar wayun,” inyin. 1516 Gwaha inkeb Doyan Al Kuruy
Yesu belen, “Al gobe metenne tiyyern yen hakot basina irmiriy. Yer belepbe napa kuruy
gayen kun henyabe al min hoyanya doyay marminpyabe Israel marya hitte kuy ne nin
tagalde tukuyen. Yepbe ne niy ten kame ulin misiy kuruy katyen goyen ikala irer.
Nipgeb kuy ginhem gwahade po irayiy,” inyiyp. 17 Gwaha inkeb Sol hinhin yare gor
kurip. Kuny kenenbe haniy tonande yerdebe, “Kadne, gar way hikeya Doyan Al Kuruny
Yesu belen forok yen mere girun al gore nad nerke gago wayhem. Ningeb delgebe sopte
igip hiriryen. Irde Holi Spirit hard gunyen,” inyin. 18 Irkeb goyare po det kura makar
dappa kakafok yara diliy pet tike kidoma hiriy kuruy goyen wok yekeb sopte wuk yeke
det yinyin. Irkeb Ananaias belen tukun fe bana baptais iryin. 19Be, baptais tirin kamereb
sopte binge nekeb uliy yul yiriy goyen taren hiriy.

Sol Damaskus taunde hen Yesu nin tagalyin

Be, Sol gobe Damaskus taunde gor niy mar Yesu nin dufaymiy tarey iramiy goya
napkahal karwo ma sipte gwahade gor hinhin. 20 Irdeb mel goya mun kura ulyande ma
hepyabe arany po sabamiy miy ure yer) Yuda marte gabu yayay kupbe, “Yesube Al Kuruy
Urmiy,” yey tagalde kuy hinhin. 2! Irkeb al buda meremiy nuramiy mar gore goyen
kenenbe hurkunkat tenbe, “Al gabe Yerusalem gor Yesu gama irde hay mar buluy buluy
yirdeb gar nin Yesu gama irde han mar wor yad fere yirde pris buda gote kurunmiy
hitte yuke yey wayuy al goyen gago mon? Ningeb daha tey hibe gago?” yen kadom



Aposel 9:22 202 Aposel 9:39

gusupay gird tiyamin. 22 Gega gise hapka Sol beley saba tey hike sabaminbe tonger yan
hey hinhin. Irde, “Yesube Mesaia,” yen hike Yuda mar Damaskus hinhan mar gob gwaha
mat kura mere titek mon hamir.

23 Be, nalu budam hubu hiriy. Goyenbe Yuda mar belen gabu irdeb mayteke kami
yen sege iramin. 24 Gega al kura belen mel gote dufay goyen momon irke nuryin. Be,
mel gobe koya kuruy Damaskus taun milgu irtin gote yame karkuwande kurar mat kura
Sol go way sinare kwen tikeb maytek yen wawuyya nagkahalya usan minmor yameyay
goyan pet ten hinhan. 25 Gega wawuy kurarebe Solyen mere nurde gama irde hinhan
mar beley hora karkuway po koya kurur irtin hende hoyay taun go milgu irtiy goyen
yamende mat Sol goyen tiri kuruny bana kerdeb hulyanalde palgir irke megen kurkurin.
Irdeb gor mat Damaskus taun go tubul ten kurin.

Solbe Yerusalem mulgan hirin

26 Be, Sol gobe Damaskus tubul tey Yerusalem mulgan hen kurin. Kuy forok yepbe
Yesu niy dufaymin saniy irtin mar gor hinhan goyen daha mat kura awalik yirmewon
yey kurut yen hinhin. Gega mel gobe Sol Yesu niy dufaymiy tarey iryin goyen fudinde
yen ma nurdeb tumnan yen ge kafura hamiy. 27 Gega Banabas belen aposel buda hitte
tukurip. Tukupbe Sol gob Damaskus kun henya daha mat Doyan Al Kurun kenke mere
iryin, irde Damaskus taunde gor Yesu nin tagal tagal nin kafura ma hen tagalde hinhin
goyen momoy yiryin.

28 Be, Banabas belen aposel buda go gwaha yinke nurdeb awalik iramin. Irkeb mel gore
Yerusalem bana Al Kurupgyen meter) ter) hinhan goyen Sol niy saguraynen nurdeb yenya
gwaha tey hinhan. Gorbe Yuda mar hitte Yesuyen denemde Al Kurupyen saba tagal tagal
niy kafura ma hey tagalde kun hinhin. 2° Gwaha ten hepyabe Yuda mar Grik mere tey
hitin goya kadom mohonde tey hinhan. Irkeb daha mat kura mayteke kami yen epte
ma tiyamin. 30 Gega dinuny Yesu niy dufaymirn tarey irtip mar belen mere momor go
nurdeb Sisaria taunde tukurkamin. Irdeb gor mat hakwa hende tiyunmin Tarsus taunde
ten kerke kurin.

31 Be, Yudia nanaya Galili napaya irde Samaria nanare niny sios goyen kanduk
karkuway forok yen hinhan kuruy goyen hubu hekeb merem moy hen kanduk kura ma
kenen hinhan. Irde sapin henayiny yen Holi Spirit beley faran yurkeb Doyan Al Kuruy
niy dufayniniy tarey irniy yey al budam yen ge bin mulgay hey hinhan. Irdeb Doyan Al
Kuruy palap irde henya mata tey hinhan.

Pita belen Lida taunya Yopa taundeya kun Al Kururnyen meter tiyyin

32 Be, goyenter Pitabe Israel marte nana bana goy nin tiyun kurar mat kurar kuy
hinhin. Kupy hepyabe Yesu gama irde hinhan mar Lida taunde niy wor kuy yinyiy.
33 Be, gorbe al uliy simsima hitiy kura kinyiy. Denembe Ainias. Yepbe dama 8 gayen
gasuyde niy hiriy. Yingen kun wan titek epte moy. 34 Be, Pita beley kenenbe, “Ainias,
Yesu Kristu belen guram girde sope gira nin, huwardeb ferd ferd gasunge go gigen sope
ira,” inyin. Irkeb goya goyen po huwaryin. 35 Irkeb alya bereya Lida taunde nigya Saron
nana bantotore hinhan mar gore Ainias igiy hiriy goyen kenepbe Doyay Al Kuruy nip
dufaymip tarep iramip.

36 Be, Yopa taundebe Yesu nin dufaymiy sapin iryin bere kura hinhin. Depembe
Tabita. Grik mere matbe Dorkas iney hapyen. Yepbe huginen mata igiy po tey hinhin,
irde alya bereya det migmoy mar faray yurde hinhin. 37 Be, Pita beley Lida taunde
hinhin goya goyenbe bere go garbam buluy po heybe kamyiy. Kamkeb bere hakwam
goyen he fimiy beley sam irde utma tiyamin. Irdeb yamiy banabe al hey hey gasunbe
irawa kurabe hende kurabe bande geb, tukuy gasun hende goyenter keramin. 38 Be,
Yopa taunde mat Lida taundebe gisaw mon geb, Yesu niy dufaymiy tarey irtiy mar
Yopa taunde hinhan gore Pita Lida taunde hinhin goyen nurdeb al irawa kura yad yerke
keya kupbe, “Ge nip po nurde wayhar niy, wake arayey po kunin,” inaryum. 3 Irkeb
Pita go huwardeb al irawa goya Yopa taunde kwamin. Kuy forok yekeb Tabita hakwam

hinhinde gor tey hurkamin. Hurkukeb beretap gon doloyde hinhan goreb milgu irdeb
amil kurayen kurayen Tabita dilin hepya beretap goke yiryiy kuruy goyen ikala irde
hepya esey hinhan. 40 Irkeb Pita beley bere buda goy hinhan goyen tumnay yakira
tike sinare kurkamin. Kurkukeb dokolhon yugulun tenbe Al Kurun gusupar iryiy. Irdeb
fulgan kanbe bere hakwam goyen, “Tabita, huwara,” inyin. Gwaha inkeb nankenen Pita
kenenbe huwarde kipiryin. 4! Irkeb Pita belen haninde tanarde isay hekeb huwaryin.
Irkeb Yesu nin dufaymiy taren irde hinhan marya beretap budaya goyen hoy yirkeb war
bere goyen kenamiy. 42 Be, mata forok yirin gote mere momonbe Yopa taunde nin mar
kuruny gobe nurde tukutiy ala tiyamiy. Irdeb al budam Doyay Al Kuruy niy dufaymin
sapin iramin. 43 Be, Pita go al kura dapna sikken po det yirde hinhin al gote yare nalu
ulyande yara po gor hinhin. Al gote denebe Saimon.

10

Konilius belen Pita hoy iryin

1 Be, Sisaria taunde gorbe Roma al kura 100 fulena marte doyay al kura hinhin.
Denembe Konilius. Fulepa mar gobe “Rom niy fulena mar” yiney hagyen. 2Koniliusya
dirinminmiy yagobe tumnan Al Kuruy palap irde yen ge po nurde doloy irdeb merem
gama irde al buniyen faray yurde Al Kuruy mere ird ird niy biy sir ma yen hinhan. 3 Be,
wawunbana kura 3 kilok gwahaderbe Al Kuruy mere ird ird nalu hekeb mere irde hepya
yuwarwarte miyonmiy kura forok yeke kinyin. Irkeb miyoy gore, “Konilius,” inyin.
4 Irkeb kafura henbe her yen, “Doyay Al Kuruy, dahade?” inen gusupan iryiy. Irkeb
miyorn gore wol henbe, “Al Kurugbe ge belen mere irde hayen goyen nurde hiyen, irde
alya bereya buninern faran yurde ten hayen goyen wor genen hiyen. Yenbe ge niy bin
sir ma yern hiyen geb, nad nerkeb gago mere momon gire yey wayhem. > Al kura hulyay
yirkeb Yopa taunde kunayiy. Kupbe al kura denem Saimon, depem kurabe Pita inep
hapyen goyen gor hi geb, tupi tegbe mulgay hey wanayin. ¢ Yegbe Saimon dapna sikker
po det yirde hiyen al gote yare hi. Yamigbe makan sina belen mat hi,” inyip.

7 Be, miyor) gore gwaha inenbe kukeb Konilius belen meten marmin irawayabe fulena
almin ugkuren kura goya hoy yirkeb yey hitte wayamin. Fulena al gobe Al Kuruy palap
irde yen ge po nurde hiyen al. Yenbe Koniliusya hen faran urde hiyen. 8 Wakeb Al
Kurunyen miyor forok yen mere iryin goyen kepkela po momon yirdeb hulyan yirkeb
Yopa taunde kwamin.

Al Kurun belen yuwarwarte Pita mere iryin

9 Be, mel go kun tiyunde kura gor feramiy. Irde fay urkeb sopte kun nana bapkahal
hekeb Yopa taunde forok yetek hey hinhan. Be, goyareb Pitabe ya yen hinhin gote
armomde™ Al Kuruy mere ire yen hurkurin. 10 Hurkun Al Kurun mere irde heyyabe
binge buluy wor po iryiy. Be, bingebe hako kan hikeyabe yepbe ya hende gor hinhin.
Irkeb Al Kurun belen mata kura ikala irey tike ulin kanduk po hirin. 11 Irkeb yuwarwarte
naykiy gerey yiriy. Irkeb det kura amil yara goyen muruy sipte kurhan kurhan al beley
tanartinen irde palgir irke nankinde mat megen katyin. 12Bana gopbe dapna kahan
yay megen huwarde kun hitigya, buda, kunereyabe nu kurayen kurayen kuruny goyen
bana gon hike yinyin. 13 Be, det go yenen hepyabe al melak kura nuryin. Gorebe, “Pita,
huwarde det go gasa yirde nawa,” inyin. 4 Irkeb wol hepbe, “Mon, Doyay Al Kuruy,
badne wor po. Dapya gabe delger wukken mon, buluy yen hitiy gobe neb kura ma nen
himyen,” inyin. 15 Irkeb al melak gore sopte po, “Det kurayen kurayen Al Kuruy beley
yirde dilinde wukkern yitin gobe ge beler wukken mon yen bada ma hawayin,” inyin.
16 Be, mere gabe wawuy karwo gayen Pita hitte forok yeke nuryin. Be, mere go hubu
hekeb goyare po det amil yara dapna kurayen kurayen bana goy minyan goyen tumulgar
tike napkinde hurkurin.

* 10:9: Yudamarte ya gote armobe bantotok geb, al belen hiryonde igin hurkuy gor keperde usay hey hanyen.

17 Be, yuwarwarte det kinyin goyen miy niy dufay hey hinhin goya goyabe al karwo
Konilius beley hulyay yirke wayamin goyen Saimonyen ya niy nankenen wapbe ya
kenenbe sinare huwaramin. 18 Irdeb, “Saimon Pita inen hayyen al go goyen gar hi we?”
yiner al ya bana goy hinhan goyen gusupay yiramiy.

19 Be, goya goyenbe Pita go yuwarwarte det kinyiy gote min niy hako po dufay hep
hikeb Holi Spirit belen, “Saimon, al karwo kura ge niy nankener wayhan. 20 Ningeb
huwarde kurkuy yena. Mel gobe ne beley po yinmeke ge niy wayhay geb, wake kuniy
ginke goya yenya kuy kuy nin kama ma hawayin,” inyiy. 2! Irkeb Pita go kurkuy mel
goyen yenepbe, “Al goke napkenern wayhar al gobe ne gago. Ningeb dahade nurde ne niy
nankeney han?” yinen gusupan yiryiy. 22 Irkeb mel goreb, “Nenbe Konilius Roma niy
100 fulena marte doyay al beley hulyan dirke wayhet. Yenbe Al Kuruy palap irde doloy
irdeb dilinde huwak igiy po hiyen. Irkeb Yuda mar wor tumnan palap irde hagyen. Kibe
Al Kurunyen miyor beler forok yepbe Konilius goyen, ‘Al kura hulyay yirke Saimonyen
yare Yopa kupbe Pita tupi tey wanayin. Irkeb yen belen gab mere girke nurayiy,” inuy
geb, gago yen beley hulyay dirke ge gupi tey kunin yen wayhet,” inamin. 23 Irkeb Pita
belen yinke yare hurkamin. Irdeb go wawurn gobe gor feramin.

Pita belen Konilius hitte kun Yesu nin tagalyin

Be, fay urkeb Pita go huwardeb mel goya Sisaria taunde kwamin. Irkeb Yesu nin
dufaymiy taren irtiy mar kura Yopa taunde hinhan goyen wor yepya kwamin. 24 Be,
sopte fay urkeb kuy Sisaria taunde forok yamin. Koniliusbe Yopa kwan mar goyen hapka
way forok yinin tahan yen nurdeb yende minde niy alya bereya dinuy yende yende
goyen hoy yirke war gabu irdeb mel go po doyar yirde hinhan.

25 Be, Pita go kun yare forok yen ya bana hurken tikeb Konilius beley Pita palap
irde yamere Pita kahany minde dokolhon yuguluy ten kuku tiyyin. 26 Irkeb Pita belen,
“Huwara! Nebe al gigen yara po niy, gwaha ma nirayin,” inenbe haninde tanarde isay
hiriy. 27 Irdeb Pita go Koniliusya mere tenya teyya ya bana hurkunbe al buda kuruy
go yinyiy. 28 Irdeb gaha yinyin: “Ney Yuda mar beleny dey al hoyande ninya awalik
hey gabu hey hey gobe nende matarebe bisam irtiy geb, go po gama irde hityen. Gob
denbe kenkela nurde hay. Gega Yuda mar moy gobe wukken mon buluy ningeb, Al
Kurunya awalik hetek epte mon yen himyen goyen bada hawayin yepbe Al Kuruy belen
yuwarwarte nikala nirun. 2° Goke tenbe ne niy keya hekeb mere ma timin. Mali po
huwardeb wamiy. Goyenbe Konilius, gebe dahade nurdeb ne niy keya hawan?” inyin.

30 Irkeb Konilius beley huwardeb gaha inyin: “Gote yerey 3 kilok wawunbana gaha
nana gayen yaner hey Al Kurup mere irde hinhem. Gwaha tey himekeya al kura
ulinghormiy faykek wor po melak hey hinhin gore delne mat forok yen huwardebe,
31*Konilius, Al Kurupbe mere irde hayen goyen nurde hiyen, irde alya bereya bunipey
faran yurde hayen goyen wor biy sir ma yey hiyen. 32Ningeb al kura yad yerkeb Saimon
Pita inen hanyen goke Yopa taunde kunayiy. Yepbe al kura Saimon iney hapyen gote
yare hi. Al gobe dapna sikken po det yirde hiyen. Yamipbe makarn sina belen mat hi,’
ninuy. 33 Be, gwaha ninkeb goya goyen po al yad yermeke ge nin keya kwarn geb, gago
wayha. Nenbe Doyan Al Kuruy belen mere yirayiy ginun goyen tumnay momoy dirke
nurniy yepbe Al Kuruy dilip mat gago way gabu irde doyay girhet. Nipgeb igiy tep
wayha geb, mere goyen momoy dira,” inyin.

34 Be, mere go nurdeb Pita beley gaha inyin: “Hapkab bebak tihim. Fudinde wor po,
Al Kurupbe Yuda mar po ma igiy yeney hiyen. 35 Al miy kurar niy kurar niy merem
hoyay hoyan Al Kuruy palap irde dilinde mata huwak po tey han mar go gab igin yenern
hiyen. 3¢ Denbe Al Kuruy belen Israel mar nin bikken mere kiryin gobe kepkela nurde
hay. Mere gobe Al Kuruy belen megen niy marya awalik hey hey ge tey Yesu Kristu tey
kerke katyin goke yitin. Yesu Kristube megen niy mar tumnay gote Doyay Al Kuruy.
37 Depbe mata kuruy Yudia nana bana goy forok yen hinhin gobe nurde hay. Hapkapya
Yon Baptais belen) Galili napare, ‘Mata buluntiy yubul ter) baptais tenay,’” yen alya bereya

saba yirde hinhin goyen kamere mata kuruy goyen forok yirin. 38 Mata kuruy gobe
gahade: Al Kuruy belen Holi Spirit tey kerke Nasaret niy al Yesu go hitte katyin, irde
tarenmin wor unyin. Irdeb Al Kurupgbe yenya hinaryum geb, Yesu gobe Yuda marte
naya bana gon tiyun kurar mat kurar kugbe alya bereya faray yurde al Satan beler buluy
yirke garbam hinhan goyen tumpay guram yirde sope yirde hinhin. 3° Yesu beley mata
kuruy Yuda marte napa bana goy ten hinhin goya Yerusalem taunde gor tey hinhin
gobe dilnininde wor po keney hinhet. Gega gor niy mar belen tey kuruse hende mayke
kamun. 40 Goyenpoga kamunde gor mat yerenkek hekeb Al Kuruy belen isay henbe
kawan irke kenar. 41 Gega al tumnan ma kenar). Ney bikken) Al Kuruy belen basina dirtin
mar po gab Yesu kamuyde mat huwarkeb kintin. Irdeb yenya dula tey hinhet. 42 Yesube
al kamtinya dilin gergen hapya matamin yenen bulupya iginya pota yirde murungem
yunyey yen Al Kuruy beley basina iryiy albe gogo yen tagalde tukunayin dinuy. 43 Yesu
goke ten bikken Al Kurunyen mere basay mar belen, ‘Al kura kame wayyen goke dufay
sapin irkeb Al Kurun beley al goke tey mata bulupmin halde unyen),’ yey tagalde hinhan,”
yen Pita beley Koniliusya yaminde gabu iramin mar goyen yinyin.

Holi Spirit Yuda mar mon hitte katyin

44 Be, Pita belen saba gwahade ten hinhin goya goyab Holi Spirit belen saba go palna
irde hinhan mar hitte katyin. 45-46 Irkeb mere kurayen kurayen ten Al Kuruy turuy irde
tiyamin. Irkeb Yuda mar Yesu nin dufaymiy tarey irtiy kura Pitaya wayamin gore go
yeney hurkupkat tenbe, ‘Al Kuruy belepbe Yuda mar moy al miy hoyan nende matare
ma kutiy gega, yen wor Holi Spirit yuna be!” yamin. Irkeb Pita belen, 47 “Mel gabe nern
Holi Spirit titin gwahade goyen po yen wor Holi Spirit tahan ningeb, al ganuy beley fe
baptais ten tey nin bisam yiryen?” yiriy. 48 Irdeb, “Denbe, ‘Yesu Kristuyen al hihit,’ yen
Yesu Kristu depemde baptais tenayin,” yiney baptais yiryin. Go kamereb baptais tamin
mar gore Pita goyen, “Nepya muy kura hey ga kwayin,” inen basina iramip.

11

Pita Yerusalem mulgan hirin

1 Be, al min hoyan Yuda mar mon wor Al Kurunyen mere nurde gama iran mere
momon goyen aposel budaya Yesu nin dufaymiy tarey irtip mar Yudia nana bana go
niy beley nuramin. 2 Nipgeb Pita mulgay hey Yerusalem hurkukeb Yuda mar Yesu nip
dufaymin sapiy irtin mar gore igin ma nurde huwardeb Pita goyen, 3 “Ge gayenbe daha
tihim yen al min hoyan nende guba mata ma gama irde hanyen marte yare kuy dula
tiyan?” yep biy ar hende mere iramip.

4Irkeb Pita belen mata forok yirin goyen kenkela po momory yire yen min urdeb gaha
yinyip: 5 “Nebe Yopa taunde hey Al Kuruy mere irde hinhem. Irkeb Al Kuruy beley mata
kura nikala nirer tikeb ulne kanduk wor po hiyuy. Irkeb yuwarwarte det kura amil yara
goyen muruy sipte kurhan kurhan goyen al beley utiriy tey tanartigen irde nagkinde
mat pangir irke ne hitte katke kinmin. ¢ Kepkela kenenbe bana gonbe dapna kahay yarn
megen kuy hitipya, buda, kunereyabe nu kurayen kurayen kuruy goyen bana gon hike
yinmin. 7 Irkeb al melak kura nurmin goreb, ‘Pita, huwarde dapna go gasa yirde nawa,’
ninuy. 8 Irkeb ne belen wol henbe, ‘Moy, Doyay Al Kuruy, badne wor po. Dapya gabe
delger wukken mop, buluy yen hanyen gobe muy kura ma nitiy. Hubu wor po,” inmiy.
9 Be, al melak gore sopte po napkinde mat, ‘Det Al Kuruy beley yirde dilinde wukkern
yitin gobe ge beley wukken morn yen bada ma hawayin,” ninuy. 10 Mere gobe wawuy
karwo gayen ne hitte forok yeke nurmiy. Be, mere go hubu hekeb goyare po det amil
yara dappa kurayen kurayen bana goy minyay goyen tumulgay tike napkinde hurkur.
H1rkeb goya goyenbe al karwo Sisaria mat ne niy keya kway mar goyen ya hinhem sinare
gor huwaray. 12Irkeb Holi Spirit belepbe, ‘Mel goya kuy kuy nip kama hey bada ma
hawayip,” ninuy. Irkeb mel karwo goya Sisaria taunde kutiy. Irde kadne 6 Yopa taunde
niy gayen wor gama nirke tumnay Koniliusyen yare kutiy. 13 Kup forok yetekeb Konilius

belen nenenbe Al Kuruyyen miyon belen yaminde forok yen mere iruy goyen momon
niruy. Mereminbe gahade: ‘Al kura Saimon, Pita iney hanyen al gobe Yopa taunde hi
ningeb, al kura yinke yen ge keya kunay. 14 Yen beley gab Al Kurupyen mere taway
momoy) girkeb geya dirinmingeyabe tumnan mere go nurdeb gama irke Al Kuruy beley
dumulgan tiyyen,” inuy. 15 Be, hankap ga mere min urde hinhem goya goyabe Holi Spirit
hapkapya nen hitte katun go gwahade goyen yen hitte wor katun. 16 Irke go kenenbe
Doyan Al Kuruy Yesu beley Al Kuruy hitte mulgan hewe yenya, ‘Yonbe fe baptais yirde
hinhin gega, depbe Al Kuruy beley Holi Spiritde baptais diryen,” dinun goyen goya gab
bene bak yiyuy. 17 Niggeb Al Kuruy beleny Holi Spirit ney dunuy gwahade goyen po al
min hoyan Yuda mar morn goyen Yesu Kristu nin dufaymir tarer irkeb yen wor yunuy.
Ningeb daha tihim yen ne al nebanen muy gare Al Kurunyen meteny walen? Neb badne
wor po!” yinyin. 18Be, Yuda mar Yesu niy dufaymin tarey irde hinhan go Pita mere tiyyin
go fudinde yen nurdeb Al Kuruy turuy irde, “Fudinde go. Al miy hoyay nen Yuda mar
moy wor Al Kuruy beley biy bak yirke Al Kuruyya awalikde hitek yenbe mata bulupmipy
yubul tey yen ge biy mulgay hey hay,” yamin.

Antiok nin Yesuyen alya bereya

19 Be, Yudia napare nin doyan mar belen Stiwen mayke kamyin go kamereb Stiwen
dinuny Yesu nin dufaymin sayiy irtiy mar wor gasa yirde buluy buluy yirde hikeb go
mar gobe burgagaw keramin. Irdeb kurabe Fonisia nanare kwamin. Kurabe Saiprus
motmotde kwamiy. Munan kurabe Antiok taunde kwamiy. Mel go burgagaw kerde
kwamin mar goyenbe kun mere igiy Yesu niy yitin goyen Yuda mar po momon yirde
kuy hinhan. 20 Gega Saiprus motmotde nin marya Sairini taunde niy mar Yerusalem
mat bur yen kwamin gore Antiok taunde kugbe Grik mar gor hinhan goyen wor mere
igin Doyan Al Kuruy Yesu niy yitiyy goyen momor yirde hinhan. 21 Doyay Al Kurugyen
tarenbe mel goya hinhin geb, mere go nurdeb alya bereya budam mata bulupmin yubul
tey Yesu nin dufaymin tarey iramirn.

22Be, Yerusalem niy sios gore mere momon go nurdeb Banabas tey kerke Antiok kurin.
23 Kun Antiok gor forok yenbe Al Kuruy belen bunipen yirde igiy igiy yirde Holi Spirit
yunyiy go yeneybe amay niy pultik yiriy. Irdeb sapiy hey heyn ge faran yure yenbe,
“Bitinde mat Doyay Al Kuruy Yesu gama irde hinayin. Irde yen niy po nurde hinayin,”
yiney saba yirde hinhin. 24 Banabasbe al igin wor po, irde Yesu niy dufaymiy tarey
irde hekkey nurde uney hinhin. Holi Spirit beley hard uney ketal urtiy hinhin. Niggeb
Banabas belen saba yirkeb al budam Yesu niy dufaymiy tarey iramiy.

25 Be, gor matbe Banabas go Sol nin napkene yen Tarsus taunde kurin. 26 Kup
napkenern kenenbe tupi ten Antiok wayaryum. Be, go dama goyen Banabasya Solyabe
Yesu Kristuyen alya bereya Antiok hinhan goya henbe alya bereya budam saba yirde
hinaryum. Be, Antiok gorbe Yesu niy dufaymin sapin iramiy mar goyen al sipare nip
mar beley “Kristen” yinamir. Dene gob bikkepbe hubu.

27 Be, irem go Antiok hinaryum goya goyenbe Al Kurupyen mere basay mar kura
Yerusalem mat Antiok katamin. 28 Al kura degembe Agabus. Yey belepbe Holi Spirityen
tarende huwardeb, “Kamebe binge kamde kamde nalu kuruy kura Roma gabman belen
nayna doyay ira bana gayen forok yiyyen,” yiriy. Be, Klodius beley Roma gabmanyen
doyan al hikeya mere tiyyin gwahade po forok yirin. 2° Irkeb Yerusalem niy mar faray
yurniy yenbe Yesu nin dufaymiy tarey iramin mar Antiok hinhan gore hora yirtiy ala
tiyamin. Al tumpan gor hinhan gobe gwahade hite yepbe goyen po gama irde hora
yeramin. Horam yan marbe tolok yeramin, munay al hubu nurdeb bande yeramin.
30Hora gabu iramiy gobe ter Banabasya Solya haninde keramin. Irkeb Yerusalem kunbe
tukun sios gote doyan mar yunaryum,.

12
Herot belen Yesuyen alya bereya sios bulun bulun yiryin

1 Be, goya goyenbe Yuda marte doyan al kuruy kura denem Herot beley Yesuyen
alya bereya sios buluy yire yenbe fulena marmin yad yerke kuy kuramiy yawaramiy.
2 Yawarkeb Herot beley fulena marmiy yinkeb Yon itin Yemsbe fulenare niy bidila po
mayke kamyin. 3 Be, Herot belen mata tiyyin goke Yuda mar beley aman heke yenenbe
Pita wor Yems irmin gwahade ire yenbe fulena marmir yinke ten fere tiyamin. Goyenbe
Yuda marte dula nalu kuruy kura beret yis minmon nen hapyen goyenterbe Pita fere
tiyamin. 4Irdeb koyare kerdeb, mongo busaharyer yepbe Herot belen fulena marmiy 16
hulyay yirdeb, “Al sipte beley wa doyay irnayiy. Irdeb nalumiy hubu hekeb al sipte kura
belen wor kun gasuymin ten Pita go doyan irnayiy. Gwahade po ten hinayin,” yinyin.
Herotbe Pasoba™ dula nalu goyen hubu heke gab Pita go sinare takten kawan alya bereya
dilinde maymeke kamyern yen nuryin. > Goke tenbe Herot belen fulena marmin yinke
Pita goyen koyare po kerde doyay irde hinhan. Gega siosbe Al Kuruy beley faray uryen
yey gusunay irtinde hinhan.

¢ Be, gisebe mayteke kamyen yen nuramin goyen wawunbe Pitabe fulena mar irawa
kahalte firtinde hinhin. Irde fulena mar irawa hoyanbe yamere huwarde doyan hen
hinaryum. Pita gobe hinhin gwahade po sen belen hanin yase beler fen tey tukuy fulena
al kurate haninde fey titin hinhin. Be, haniy tapa wor gwahade po irtin hinhin. 7 Irkeb
al kura mata gwahade forok yewen tiya yey ma nurde hikeya Al Kurunyen miyon beler
al yad fere yird yird ya bana gon forok yirin. Irkeb ya bana gonbe fay urde wuk yern
tukurip. Irkeb Al Kurupyen miyon goreb Pita gegelhek beley tur irde isay hepbe, “Aray
huwara!” inyin. Gwaha inkeb goya goyen po sen haninde fere titin hinhin goyen suk yer
kataryum. 8Irkeb Al Kurupgyen miyor belenbe, “Kahapbasangeya ulinhorge binde nigya
yad hor yira,” inyin. Irkeb Pita go gwaha tiyyiy. Irkeb sopte po, “Ulighorge kurur sinare
nin go wor ulger kerde gama nira,” inyin. 9 Be, Pita go Al Kurupyen miyon goyen po
gama irde sinare kurkurin. Goyenpoga Al Kurunyyen miyon beler mata ten hinhin gobe
fudinde farnende yen ma nurde hinhin. Yenbe yuwarwarte ter) hime yen nurde hinhin.
10Be, Al Kurunyen miyonya Pitaya go fulena mar mehende niny goyen fole yirde kun kura
goyen wor fole yirde kuny funanbe taun bana hurkun hurkuy yame kuruy ain belen po
irtinde gor huwararyum. Irkeb yame go momnonde hol yeke kwaryum. Be, muy kura
kutnyern tenbe goyare po Al Kurugyen miyon gobe unkel kuriy.

11 rke gab Pita gobe bin bak yeke, “Gabe farpende be! Yuwarwarte mon. Yuda marbe
ne niy Herot belen mayde gwaha kura ira yen kentek yen nurde hay gega, fudinde wor
po Al Kuruy belen miyonmiy hulyay irke wan nad sina nira,” yirin.

12 Trde biy bak wor po yeke Yon al belen) Mak inen hinhan gote miliy Mariayen yare
kuriy. Yare gorbe al budam gabu irde Pita goyen faray uri yey Al Kuruy gusupay irde
hinhan. 13 Be, Pita go kungbe yame mayyin. Irkeb metey bere kura degyem Roda beley
yame hol ire yey kurip. 14 Gega Pita beley yame mayde mere tiyyin goyen nurde amay
wor po henbe yame hol irde migmor, kup yen mulgan heybe al gabu irde Al Kuruy
mere irde hinhan mar goyen, “Melya, Pita way yamere hi!” yinyip. 15 Irkeb mel goreb,
“Kukuwa haha?” inamiy. Gega, “Moy, fudinde wor po Pita be,” yen parsay po hirin.
Irkeb, “Mor, yende miyon wet?” inamiy.

16 Gega Pita go yame mayde ma nurtiney po tiyyin. Irkeb yame hol irdeb Pita kenepbe
tulfut yamiy. 17 Irkeb hanin po tunay ten, “Mere ma,” yinenbe Al Kuruy beley tey sina
iryin goyen momon yiryin. Irdeb, “Yemsya dininiy Yesu gama irde hitin mar hoyay wor
ne hitte mata forok yihi gake bebak yirnayip,” yinenbe tiyun hoyande kuriy. Be, Yems
gobe Yesu kulip irde Yerusalem niy sios gote doyay al hinhin.

* 12:4: Bikken Israel mar Isip napa tubul ten Kenan kuniy tiyaminyabe Al Kuruy belen sipsip al diriy dirnen gasa
yirde darim yade yame kantayay sam yirnayin yinyin. Munay al kura gwaha ma tiyamin marbe Al Kurupyen miyoy
belen wanbe mel gote urmiy mataligya dapyamiy matalinya goyen tumpar gasa yirke kamamin. Gega meremiy gama
iramiy marbe miyogmiy beley yubul tiyamiy goke dufay hey hey ge dula mata tey hinhan.

18 Be, fulena mar Pita doyay irde hinhan mar gobe wampot huwardeb bana goy yen
ge napkeney tukamin. Gega bepyan minmon, hubu wor po. Ningeb gwaha kura tiya yen
ma nurde paknak tey kandukpen nuramiy. 19 Be, Herot beley mere momorn go nurdeb
fulena marmin yinke Pita keramiy ya bana kuruny goyen nankener tukamin. Gega go ma
po kenkeb Herot beley Pita doyan iramiy mar goyen, “Wawupbe daha tahan?” yinern
gusunay yirdeb bin ar yeke Pita doyay iramin mar goyen gasa yirke kamamir.

Herot kamyin

Be, go kamereb Herot go Yudia nanare matbe Sisaria taunde kurkuy gor muy kura
hinhin. 20 Be, goyenterbe Tairya Saidonya taunde niy mar beley Herot daha wet kura
iramin. Irkeb Herot gobe biy ar yeke igin ma nurde yuney hinhin. Be, taunde gor
niy marbe Herot beley doyan irde hinhin nagare mat binge yade hinhan geb, Herot
biy ar yey hinhin goke kandukyen nuramiy. Ningeb Herotya awalik hey hey beley niy
napkenenbe taunde gor niy mar kura beley Herotyen meten doyan al kura Blastus hitte
kwamip. Kuygbe mel goya Herotya kanduk minyan hinhan goyen sope irde awalik hiniy
yey Blastus inke igiy nuryip. Irdeb yen beley kuy Herot inke yen wor igiy nuryip.

21 Be, Herot beley Tairya Saidonya taunde niy mar mere yire yen nalu kiryinde
goyenter hekeb doyay mar karkuwande umna tenbe gote keperd keperd gasunde
keperde alya bereya mere yiryin. 22 Irkeb taunde gor niy mar belen turuy irde hekhok
ten epte ma tegbe, “Gab al belen) ma mere tiya! Al Kurun beley mere tiya!” yen kinkabon
tiyamin. 23 Be, Herot gob alya bereya belery gwaha inke amarn hengbe Al Kurun ma kasor
iryin. Irkeb goke tepbe goya goyen po Al Kurunyen miyon beley wan mayke katyin. Irkeb
goyare po kundu beley diliy gergen hikeya nen naforok irke kamyin.

24Be, Herot beley sios buluy irde hinhin gega, Al Kuruyyen merebe kuruy hey tukurin.

25 Be, Banabasya Solya Yerusalem kwaryum goyen metenminy pasi irdeb Antiok
mulgan haryum. Mulgay hen henyabe Yon, Mak inen hanyen goya tumnay Antiok
kwamin.

13

Holi Spirit belen Banabasya Solya basina yiryin

1 Be, Antiok taunde gor niy Yesuyen alya bereya sios bana gongbe Al Kurugyen mere
basan maryabe saba mar kura hinhan. Go mar gote denembe Banabas, Saimon al belen
Niger iney hinhan, irde Sairini taunde niy al Lusiusya, Manainyabe Solya. Manain gobe
Galili nana gote doyay al kuruy Herotya tumnande paka yirke karkuway haryum. 2 Be,
kurarebe go mar goyen binge kutna irde Doyan Al Kuruy doloy irde hike Holi Spirit
belenbe, “Banabasya Solyabe metenne ten hiriryen yen basina yirmirin. Ningeb yapat
yirkeb yenbe hoyan muy po metey tiyiryen,” yinyiy.

3 Irkeb mel go kutnare hen Al Kuruy mere irde hinhan goyen kamereb irem go hende
haniy yerde Al Kuruy gusunay irdeb yubul tike Antiok taun go tubul ten kwaryum.

Banabasya Polyabe Saiprus motmotde kwaryum

4 Be, irem go Holi Spirit beley bul yirke Selusia taunde kurkaryum. Irdeb gor mat
hakwa tegbe Saiprus motmotde kwaryum. 5Kun Saiprus motmotde forok yenbe Salamis
taunde kwaryum. Gorbe Yuda marte gabu yayan kunbe Al Kurupyen mere tagalde
hinaryum. Irkeb Yon, Mak inen hanyen gobe irem go faray yurde hinhin.

6 Go kamereb Salamis taunde matbe Saiprus motmot murun kurhan Pafos taunde kuy
forok yaryum. Gorbe Yuda mar al kura kalga mataya soya mataya tey hitiy al goyenbe Al
Kurupyen mere basay hey tagalde hime yey al usi yirde hinhin. Denembe Ba-Yesu. 7 Al
gobe gor niy gabman doyay al Sergius Paulus goyen metey faray urde hinhin. Sergius
Paulus gobe dufaymin wuk yitin ningeb, Al Kurunyen mere nure yenbe Banabasya Solya
niy keya hirin. 8 Gega Ba-Yesu, Grik mere mat Elimas iner) hayyen gore irem goke igiy ma
nurde asogo yirdeb Sergius Paulus goyen daha Yesu nin dufaymiy saniy iryenkek yenbe
petpet irde hinhin. 2 Irkeb Holi Spirit belen Sol, Pol inen hanyen goyen hard unke Elimas

kimin mat, 10 “Gebe mata igiy kuruny gayen asogo irde al mata igin gama irniy tike usi
yirde pet pet yirde ha. Irde Doyay Al Kurupyen mata fudinde goyen buluy irde ha goyen
tubul ma ten ha. Ningeb gebe Satanyen mata po ten ha. 1! Goke tenbe hanka gabe Al
Kuruy belen mata bulupge gote damum gunen tiya. Ningeb delge titmin hiyyen. Irkeb
sobamde yara po det kura epte ma yenayin,” inyiy. Irkeb goya goyen po gagap yara
kidomak kura gore wan diliy pet tiyyiy. Irkeb diliy titmiy hekeb ganuy beley hanner
nade beley nikala niryen yen sapsap tiyyip. 12 Irkeb Sergius Paulus gobe mata forok
yiriy goyen kinyiy. Irde Doyan Al Kurun niy saba tagalde hinaryum go nurdeb dinopy
kok yirin. Irdeb Yesu niy dufaymin taren iryin.

Banabasya Polya Pisidia nanare nin taun kura Antiok kwaryum

13 Be, Polya dinun waranya go Pafos taunde mat hakwa tenbe Saiprus motmot go
tubul ten Pamfilia nana bana niy taun Perga kwamiy. Gega Yon, Mak inen hapyen gobe
gor mat irem go yubul ten Yerusalem mulgan hen kurin. 14 Be, Polya Banabasya gobe
Perga taunde matbe taun kura Pisidia nana bana goy niy taun Antiok inen hanyende
gor kwaryum. Irdeb Yuda marte usan nalu Sabat goyenter gabu yaminde gor hurkun
keperaryum. 15Be, Yuda marte tikulaya Al Kurunyen mere basan mar beler asande katin
goyen kura kapyan henbe gabu iramin gote doyay mar beler irem goyen yenenbe, “Irem,
derbe alya bereya gar niy tarey hinayiy yey faray yurtek saba kura hi kenem igin saba
yiriryen?” yenbe al kura hulyarn irke kun momoy yiryin.

16 Irkeb Pol beley huwarde merene nurnar yenbe haniy po tugay tiyyin. Irdeb gaha
yinyin: “Dey Yuda marya Yuda mar moy gega, Al Kuruy doloy irde han mar, ga nurnar
ko. 17 Yuda marte Al Kuruy belenbe asininin yago goyen basina yirdeb yende alya bereya
yiryiy. Irdeb bikken napam tubul ten kun Isip marte nanare hikeb yingen faran yurde
sapiy yirkeb almelmin kuruy forok yiriy. Kamebe nagamde yumulgay tiye yenpbe Al
Kuruy belen yingende tarende po yirkeb Isip tubul tiyamin. 18 Belen kuy hepya al ma
hitek nana bana dama 40 gayen mata buluy bulun kurun ten hikeb Al Kurunbe biy misin
buluy wor po katen hinhin gega, mel go yubul ma tey hinhin. 19 Irdeb Israel mar go
Kenan naya bana hurkukeb Al Kuruny belen megen goyenter hinhan mar almelmin 7
gayen gasa yirde buluny buluy yiryin. Irdeb megenminbe huginen ge yende alya bereya
niy tubul tey yunyip. 20 Be, hakwaninin yago Isip kwaminde mat kun kuy mulgan hey
Kenan megende sopte wayamin gobe dama 450 bana gayen mata kuruny goyen forok
yamir).

“Be, Yuda mar go kuny meger yade keperke yenenbe Al Kuruy beley alya bereya doyay
yirde hinayiy yen doyay mar yade forok yiryiy. Kuy kugbe Al Kurupyen mere basay al
Samuel forok yen doyay yirde hinhin. 2! Irkeb goyabe Israel mar beley doyay al kuruy
hoyan nin gusupay iramiy. Irkeb Al Kuruy beley Benyaminyen minde nip al kura deyem
Kis gote urmin Sol yunke yen belen Israel marte doyan al kuruy hen dama 40 gayen
doyan yirde hinhin. 22Be, Al Kuruy beley Sol go buluy tike takira tepbe Dewit tey gasuy
wol kiryin. Yen gebe Al Kuruy beley gaha yirin: ‘Yesi urmin Dewitbe bubulkuyne wor
po. Amaney nurde uney hime. Dufayne kuruy kerde hime gayen yey beley gab gama
irde pasi iryep,” yirip. 23 Ningeb Al Kuruy beley bina tey mere tiyyiy goyen po gama
irdeb gogo Dewityen minde mat alya bereya Al Kuruy hitte Yumulgan ten tey Al Yesu
Israel mar hitte ten kerke wayyin. 24 Yesu go forok yen metenmiy ma min uryigyabe
Yon Baptais belen wa mehen hey alya bereya mata bulupmin yubul tey Al Kuruy niy
bin mulgay hen baptais tenayin yey Israel mar tumyay saba yirde hinhin. 25> Yon go
metenmin kuy pasi irtek binde hen hikeb gaha yirin: ‘Nebe ganun yen nurde nunern
hay? Dumulgay tey ten Al wake kentek yen doyan irde hanyen al gobe ne gago mon.
Yepbe ne kamere wayyen. Ne al gahade mun gare epte ma kahay basagyminde nin kan
yugu tiyep,’ yirip.

26 “Ningeb, kadne yago, Abrahamyen minde nip marya deny mintin hoyan Al Kuruy
kafura irde yende mere po nurde hay mar, ga nurnay ko. Dumulgay tey ten mere gobe

ney tumparn gake tey kerke wayyin. 27 Gega Yerusalem marya doyay marmipya beley
Yesu goyen kenen bebak ma tiyamiy. Mel gobe Sabatmin Sabatminbe Al Kurugyen mere
basay mar beley mere asande katiy goyen kapyan hen hinhan gega, mere gote miy bebak
ma tey hinhan. Irdeb Yesube buluy usi ten mayteke kami yen mere mayamiy. Mata
tiyamin gobe Al Kurunyen mere basany mar beley kame mata gwahade forok yiyyey yitin
goyen po forok yirin gogo. 28 Yesube titminen wor po, miy minmon mayniy yer Pailat
gusunay iramin. 29 Be, he hende mayke kamkeb faran tenbe tukun mete tiyamin. Be,
mata tiyamin kurun gobe Yesu niy ten Al Kurugyen mere asande katin goyen gwahade
po forok yiriy. 39 Goyenpoga bida ma hirin. Al Kuruy beley isay heke huwaryin. 3! Go
kamereb yenya Galili nana bana mat Yerusalem kun mulgan hen hinhan mar goyen hitte
wawur budamde forok yeke kenamirn. Ningeb gayenterbe mel goreb Yesu niy Yuda mar
saba yirde hay. 32 Ningeb deyya belen mere igin Yesu niy yitiy goyen momor) dirde har
gago. Be, bikken) Al Kurun belen asininin yagot dilinde bina tiyyin. 33 Irdeb gote iginenbe
ney dirney wen hitte forok ire yey Yesu kamtinde mat isan hirin. Yesu goke Al Kurury
belen mere tiyyinbe Tikin Asande gahade katiy hi:

‘Nebe nanake. Ningeb urne ge nin amanen nurd guney hime,’ yitin. Tikin 2:7
34 Be, Al Kuruy belen Yesube bida ma hiyyen yern isay heke huwaryin gobe Al Kurupyen
mere basay al Aisaia belen asande gahade kayyin:

‘Ne belen Dewit hitte bina timirin goyen fudinde wor po gama irde guram girde taren

giren.

Guram girer gabe megen niy al kura belen epte ma gwaha girtek, yitiy hi.  Aisaia 55:3
35 Irde Tikiy Asandebe Dewit beley Yesu bida ma hetek goke,

‘Metey alge gigen tapat irde basina irtin gobe epte ma bida hiyyey,’ yirin.  Tikip 16:10

36 Al Kuruy gwahade mere iryiy al Dewit gobe Al Kurunyen dufay kuruy goyen pasi
irdeb kamyin. Irkeb tukun asem yagot dumunde kerkeb bida hirin. 37 Gega Al Kuruy
belen isan hiriny yey hite al Yesu gobe bida ma hirin. Hubu wor po. 38 Ningeb al kura yen
ge dufaymin sanjiy iryepbe Al Kuruy beley mata bulunmin halde unyen. Gote sabaminbe
gago tagalde har. 39 Ningeb, kadne yago, denbe Mose beley tikula kayyin goyen gama
irteke gab Al Kuruy beley mata buluny minmon al huwak dinyen yen nurde hay? Moy,
epte mon! Goyenpoga al kura Yesu niy po dufaymiy taren iryen gobe Al Kurun beler
mata buluy minmon), al huwak yen kinyen. 40-41 Be, Al Kurunyyen mere basaryy mar belen
asande gahade katiy hi:
‘Den sukal tey hagyen mar, nurde ga hinay ko.

Dep gayenter niy mar hitte det kura forok iren.

Irde mata gob al beley kenen momor dirnayiny gega, usi yey nurnayin.
Ningeb depbe kame gab kenen diltiy fot yemanbe kamnayin,” yen kayamin. Habakuk 1:5
Ningeb mere gate iginey den ultinde forok yenak geb, kepkela hey hinayiyp,” yinyin.

42Be, Polya Banabasya Yuda marte gabu ya goyen tubul tey kat sinare kuren tikeb gor
niy mar beley, “Sabat nalu kura imoyenterbe way saba dirhar gayen tebay saba dirke
nurtek,” yinamin. 43 Irde gabure gor mat sinare kupbe Yuda marya al miy hoyande nin
Yuda mar mor) gega, Yuda marte mata gama irde hagyen mar goreb Polya Banabasya
gama yirde kwamip. Irkeb irem goreb mel go mere yirde tarey yirye yenbe, “Al Kuruy
belen buninen nurde duney faran durde hi geb, huginen yen ge po nurde gama irde
hinayin,” yinaryum.

44 Be, kuy sopte Sabat nalu hekeb taun bana gor niy mar gobe Al Kurupyen mere
nurniy yey al budam wor po way Yuda marte gabu yare gor gabu iramin. 4> Irkeb Yuda
mar Pol nip igin ma nuramiy gore al budam gabu iramin goyen yenenbe danin nenbe
gwahade mopy yey biy ar yamin. Irdeb Pol beley mere tey hinhin gobe usi tey hi yen
sukal iramin. 46 Gega Polya Banabasya gobe kafura ma hepbe, “Al Kurunyen merebe
den Yuda mar wa nurnayiy yen gogo momon diraruy. Gega harhoktin unepbe epte ma
Al Kurupya huginey hitek yahay geb, gayenterbe epte ma deyy momoy diryen. Gwaha
tityenbe al miy hoyay Yuda mar moy po gab kun momoy yirde hirey tahar geb. 47 Al

Kurunyen mere tukun Yuda mar mon hitte kun tagaliryen dinen Doyan Al Kuruy beler

meremiy asayde hi goyen dunyin. Merembe gahade:

‘Gebe hulsi yara hey al min hoyay Yuda mar moy hike kwa kurun gayen ne beley
yumulgay tiyen mere goyen momoy) yirde tukayin.

Irkeb bin bak yekeb ne beley yumulgay tiyen,” yitiy hi,” yaryum. Aisaia 49:6

48 Be, al miy hoyan Yuda mar mon beley irem go mere tiyaryum goyen nurdeb amar
hepbe Al Kurupyen mere palap iramin. Irdeb alya bereya Al Kuruy beley yingenya
huginen hitek yen basina yirtiy marbe tumnay Yesu nin dufaymin sayiy iramip.

49 Be, Al Kurupyen merebe nanga bana kuruy go tagal tukuke nurtip ala tiyamin. 5°Gega
Yuda mar beley taunde gor niy doyan marya bere samuy migyan Yuda marte tikula
gama irde hinhan goyen biy yakamamip. Irkeb mel goreb taunde gor niy mar kura
yinkeb Polya Banabasya gasa yirnin yey buluy buluy yirdeb, “Taun gayenter ga heyy ma!”
yiney yakira tiyamiy. 51 Irkeb gor nin mar goyen mata buluy tihit yey biy bak yenan
yenbe yende matare kahande tupi busay hepbe Antiok taun go tubul tenbe Aikoniam
taunde kwaryum. 52Be, Antiok nin mar Yesu niy dufaymin tarey iramin gobe Holi Spirit
beley ketal yurke aman hey hinhan.

14

Polya Banabasya Aikoniam taunde kwaryum

1 Be, Polya Banabasya gobe ten hinaryum gwahade po Aikoniam taunde gor manan
Yuda marte gabu yare kur saba kenkela po tagalke Yuda marya al miy hoyanya goyen
budam wor po Yesu niy dufaymiy tarey iramip. 2 Gega Yuda mar kura mere go igin ma
nuramin mar goreb al miy hoyan Yuda mar mor biy yakamkeb Yesu niy dufaymin sapin
iramin mar goyen asogo yiramin. 3 Ningeb asogo yirde hinhan goyen fole yirtek yenbe
Polya Banabasya go nalu budam po gor hepbe kafura ma henya Doyan Al Kuruy belen
alya bereya buniney nurde faray yurde yawarde hinhin goke tagalde hinaryum. Irkeb
gor nin mar gore fudinde yenar yenbe irem gobe Doyarn Al Kurun belen taren yirke mata
tiney kurayen kurayen forok yirde hinaryum. 4Irkeb taun goyenter niy mar kurabe irem
goke hamiy. Munay kurabe Yuda mar niy hamiy. >Irkeb Yuda marya al miy hoyapya

goyen doyan marminya gabu irde irem go hora po gasa yirteke kamiryen yen mere sege
iramiy).

Polya Banabasya Listra taunde kwaryum

6 Gega irem gobe mere go nurdeb busaharde Likonia nanare niy taun irawa kura
Listraya Derbiya gor kwaryum. Irdeb nana bana go niy taun bigyan wor kwaryum. 7Kuy
gonbe mere igin Yesu niy yitiy goyen tagalde tukuy hinaryum.

8 Be, Listrabe al kura kahan simsimam goyen gor hinhin. Yenbe kaway hirinde mat po
muy kura ma huwarde kup hitin. 9 Al goyen keperdeb Pol mere ten hinhin goyen kenkela
palpa irde hinhin. Irde al gore Polyen mere go fudinde yen nurde biy hek irke kenenbe
Al Kuruny belen amanen nurde sope iryer yen nurdeb Pol belen diliy bilminde po kepkela
irdeb, 10 “Huwara!” inyin. Irkeb bemel po huwarde kun wap tiyyin. 11 Be, al buda kurun
gore Pol mata tiyyin go kenenbe yende mere mat po, “Baray marninin al faknunde hen
katahar!” yen wenwor tiyamin. 12 Irdeb Banabasbe Sus inamin. Munar Polbe tonar al
hen mere ten hinhin goke teybe Hermes inamin.

13 Be, Sus doloy ird ird yabe taun sinare hinhin geb, Sus doloy ird ird mata doyan
alya taun goyenter niy marya beley Banabas goyen Sus usi tenbe bulmakaw al dirin
yade umna gitik tey yukuy kumga ten irem go doloy yirniy yer taun yame kurunde gor
yawayamin. 14 Irkeb Yesuyen mere basan mar Banabasya Polya gobe gwaha tiniy tahay
yeke nurdeb danin goya gwaha tiniy tahan yen buninen wor po nurdeb ulipghormir erek
yirde kup yey kuy al buda goyen kahal bana henbe, 1> “Daniy gwaha tey hay? Deyyabe
al depy yara po geb! Deyyabe Al Kuruy gwahader hitiy nanpkin, megen, makapya det
kuruy gayen yiryin al gote mere igin gayen momon dirye yen wayaruy. Irkeb mata

kukuwamnen miy minmon ten hany gahade gayenbe yubul tey Al Kuruy hitte mulgan
henayin. 16 Bikkenbe Al Kuruy belen megen niy al tumnay gayen go ma nurde uney
hikeb okohom po yubul tike dufayminde po kuy hinhan. 17 Gega Al Kurunbe buniper
minyay geb, huginen po ma yubul tiyyin. ‘Gwaha yirmeke Al Kurugbe fudinde hi yen bin
bak yenayin,” yenbe det igiy igin yunen hiyen. Napkinde mat kigariy yunen hiyen. Irde
bingebe naluminde yunen hiyen. Irde binge budam yunenbe binde wor amay po makin
yirde hiyen. Irde dey manar gwahade po dirde hiyen gega, Al Kuruy niy ma nurde hay,”
yinen kwep kwep tiyaryum. 18 Be, irem gore gwaha yaryum gega, al buda gobe bebak ma
tey dappa gasa yirde irem go galak yirde doloy yirniy yen kimnen po hamir.

19 Be, Yuda mar kura Pisidia nanare niy taun kura Antiokya Aikoniamya mat Listra
taunde wanbe al buda kuruy gor niy goyen wor bin yakamamirn. Irkeb Pol goyen hora
po mayamin). Irde kama yenbe tuluy ten taun sinare tukun tubul tiyamiy. 20 Gega kamere
Yesu niy dufaymin tarer irde hinhan mar belen warn gabu irde kalyan kerde hikeb geren
hey huwarde sopte taun bana gon hurkurin. Be, fay urkeb yepya Banabasya Derbi taunde
kwaryum.

Polya Banabasya Siria nanare niy taun kura Antiok mulgan haryum

21Be, Polya Banabasya gobe Derbi taunde kunbe Yesu niy mere igiy goyen tagalke alya
bereya karim ma Yesu niy dufaymin sayiy iramiy. Be, go kamereb irem go mulgan hen
Listra taunde kwaryum. Gor matbe Aikoniam taunde kwaryum. Irdeb Aikoniam matbe
Pisidia napare nin taun Antiok taunde kwaryum. 22 Taunyay goyen kun henyabe alya
bereya Yesu niy dufaymiy tarey irtiy mar goyen, “Kame Al Kuruy hitte kunin yenbe
okohom ma kutek. Kanduk kurayen kurayen yenen gab kutek. Nipgeb taren po hern
Doyan Al Kurun niy dufaytin saniy iran goyen tubul ma tinayin,” yiney saba yirdya
yirdya kuy hinaryum. 23 Kuy henyabe taun kurar niy kurar niy al kura Yesuyen alya
bereya sios gote doyay mar yirde kuy hinaryum. Irde binge kutpa irde Al Kurun mere
irde hepgyabe doyan mar Al Kuruy niy dufaymiy hek irde hinhan mar goyen Al Kuruy
belen doyan yirde hiyen yen Al Kurun hanigde yerde hinaryum.

24 Be, irem go Pisidia nanga bana gon meten tey kun kunbe Pamfilia nanare forok
yaryum. 25Irdeb kun Perga taunde Al Kurupyen mere tagalde Atalia taunde kurkaryum.
26 Irde Atalia taunde matbe hakwa tey mulgay hen Siria nanare niyp taun Antiok
kwaryum. Taun goyenterbe hagkapya Yesu niy dufaymiy taren irde hinhan mar belen
meten goyen tiyiryey yinen Al Kuruy belen bunipen yirde faray yurde hiyen yen Al
Kurun haninde yeramin. Ningeb meten go pasi irdeb mulgany hey gor po kwaryum.

27 Be, irem go mulgan hen kuy Antiok forok yenbe gor nin sios tumnay gabu yirdeb
meten tey kuy hinaryum goyen momon yiraryum. Al Kuruy beley tarey yirde faray
yurke daha mat al miy hoyan yad yad min uraryum goyen goke kenkela momoy
yiraryum, 28 Irdeb Antiok gorbe nalu ulyande po Yesu niy dufaymin sanin irde hinhan
marya hinaryum.

15

Polya Banabasya Yerusalem kwaryum

1Be, Yesu niy dufaymir taren irde hinhan mar kura Yudia nayare mat Siria nanare nin
taun Antiok kwamin. Gor kunbe Yesu niy dufaymiy tarey irtin mar gor niy goyen, “Al
kura Yesu niy dufaymin sapin irtin gega, Yuda marte tikula Mose beley kayyin goyen
ma gama irde guba ma yenayin gobe Al Kuruy belen epte ma yumulgay tiyyen,” yen
saba yirde hinhan. 2Irkeb Polya Banabasya beler) sabamin goyen igin ma nurdeb mere
go sopte huwa irye yen mel goya kadom mohonde tiyamin. Gwaha tike yenenpbe Antiok
niy Yesuyen alya bereya belen, “Yerusalem kun aposel budaya gor niy sios gote doyarn
maryat mohonde wor po mere gate min kepkela nurde ga wayyi,” yey hulyay yiramiy.
Irkeb Yesu niy dufaymiy tarey irtin mar kuraya kwamip.

3 Belenminbe Fonisia nanaya Samaria nanayan kunbe Yesu niy dufaymiry tarer irtiy
goyan nin mar goyen al min hoyary Yuda mar moybe daha mat Al Kurun hitte biy mulgan
hamiy goyen momon yiramiy. Irkeb mere go nurdeb amarn wor po hamiy. 4 Be, kun
Yerusalem forok yamiy. Irkeb gor niy siosya gote doyay maryabe aposel budaya belen
amayey nurde yuney gargar yiramiy. Irkeb Al Kuruy belen mel go faray yurde sapip
yirke metey tey hinhan kuruy goyen tumnande po momoy yiramin. 5Irkeb Yesu nip
dufaymin tarey irde hinhan goyen kurabe Farisi mar ningeb, mel gore nurde huwardeb,
“Al kura Yuda mar moy al miy hoyande niy gore Al Kuruy gama irniy yepbe nende tikula
gama irde guba yenayin,” yamin.

¢ Irkeb aposel budaya sios gote doyay marya gore, “Mere gabe kandukyen nurhet nin,
sope irniy,” yen gabu iramin. 7 Irdeb mere sege irke kun kuy sobamde po hekeb Pita
belen huwarde gaha yinyin: “Kadne yago, nende al mon al min hoyan goyen mere igin
Yesu nip yitiy goyen nurde yen ge dufaymin taren irnayin yen bikken Al Kurun belen ne
Yuda mar al gayen basina nirde hulyan nirke kuy Yesu niy momor yirmirin gobe nurde
hay gogo. 8 Al Kuruy, alya bereyat dufay kepkela wor po nurd yunen hi Al gore ney Yuda
mar wa Holi Spirit dunyin gwahade goyen po al miy hoyan wor yunyin. Irkeb Al Kurun
belen Yuda mar moy wor igiy nurde yuner hi goyen bebak titirin. 2 Al Kurupbe gwahade
goyen po nepyya yenya tupande denen hi. Ningeb nende al ma yende al kura Yesu niy
dufaymin saniny iryenbe Al Kuruy belen igin ala po mata bulunmiy halde pasi iryen.
10 Nen Yuda marte tikula gobe nenya asininin yagoya belen gama ird ird niy meteyen
wor po nurde hityen. Ningeb epte ma elan urtek gayen daninbe al miy hoyan gega Yesu
nin dufaymin tarey irtin gayen kanduk kuruy supahakde ugohol tiniy ten hay? Den
gayen Al Kuruy tunan urniy ten han? 1! Gwaha ma tinayiny. Doyan Al Kuruy Yesu beley
nen dawaryin gwahade goyen po yen wor buningen nurde yunenbe faray yurde yawaryin
geb,” yinyin.

12 Be, Pita go merem pasi irkeb Banabasya Polya beleny wor mere tikeb dindey irde
palpa iramip. Irkeb irem go Yuda mar moy gote nanayay kun metey tey hikeya Al
Kuruy belen mata tigen kurayen kurayen forok yirde hinhin goyen momoy yiraryum.
13 Meremiy pasi irkeb Yerusalem niy sios gote doyan al kura Yems Yesu kulin beley
huwardebe gaha yinyin: “Kadne yago, ga nurnay. 14 Saimon Pita beley daha mat Al
Kurun belen hapgkapya alya bereya kura Yuda mar mory) goyen yawarde dirnen wen yiryin
goyen momoy dirke nurhet gogo. 15 Pita belen momoy dira gobe bikkey Al Kuruyyen
mere basay mar beley asande mere katin gote miy goyen po momoy dira. Merebe
gahade:

16 ‘Ne Doyay Al Kuruy gare yen hime.
Kamebe Dewityen min buluy hitin goyen ne beler mulgan hen wanbe sope irer.
Sope irde gabu irmeke tebay tarey hiyyen.
17 Gwaha irmekeb al hoyay beley ne nin nagkennayin.
Yuda mar moy al min hoyay tumnan nenenbe biy mulgan hekeb nere alya bereya

henayin.
18 Al Kurun gwaha tiyen yen bina tiyyin mere kuruy goyenbe al beley hakot nurde hinhan
geb,
warn warn gayenter manar nurde hite,’ yitin hi. Amos 9:11-12

19 Ningeb Yuda mar morn Al Kuruy hitte bin mulgan hey hay mar goyen ingogaha ma
yirtek. 20-21 Gega Yuda marte tikulabe hakot taunyan taunyay tagalde hinhan. Gayenter
wor ney Yuda marte gabu yanininyar Sabatmin Sabatmin huginen gwahade po tagalde
hapyen geb, mel go hitte asan po kan yunenbe, ‘Ungura binge kay yuntin goyen go
ma nene hinayin, leplep mata ma ten hinayin, dapya kura bininde fen tike kamtin ma
haninde yaka tike kamtin gobe go ma nene hinayin, irde dapna dari wor go ma nene
hinayin,” yinen mata gayen po gab utay yirtek,” yinyip. Irkeb Yerusalem nip siosyen
doyan mar beley Yuda mar moy Yesu niy dufaymiy sapip irtiy mar hitte asay kayamiy.

Yerusalem nin sios belen Yuda mar mon hitte asan kayamir.

22 Trkeb aposel budaya Yerusalem nin Yesuyen alya bereya sios tumparn goyabe mel
gote doyan mar belen, “Nende al kura basina irde hulyay yirke Polya Banabasya irde
Antiok kunayin,” yen mere mayamir). Irdeb Yudas denem kurabe Basabas goya Sailasya
yade yapat yiramin. Al irawa gobe Yesu niy dufaymirn taren irde hitin mar gote doyay
mar. 23Irdeb Yerusalem hinhan mar gore asan katin gobe Antiok kutek mar go yunamin.
Asandeb gahade kayamin:

“Nenbe aposel budaya Yerusalem nin sios gote doyan mar gare asan gago kanp

dunhet.
Denbe Antiok taunya Siria nanaya Silisia nana bana goy niy al Yuda mar mor al miy

hoyay gega, Yesu niy dufaytiy tarey irde hay. Ningeb nepbe kadtin yago.

24 Be, dende mere momon nurtigbe al kura gar hapgyen gore gor kunbe den goyen
mere kukuwam mat dirke kanduknen wor po nuray. Go mar gobe ner beley ma hulyarn
yirteke kway. Yingen dufayminde kun mere gogo diran. 25 Ningeb goke tenbe nepy
belen neyya hite mar kura yade kadniniy waray wor po Banabasya Polya irde den
hitte kunayiny yen goke mere maytin. 26 Irem gobe Yesu Kristu nin meten tey hike
gasa yirde buluy buluy yirke sor kamde haryen. Gega goke kafura ma hen metenmir
goyen bada ma hey haryen. 27 Be, nende al yad yerteke kuriryen mar gobe Yudasya
Sailasya. Irem gore dey hitte kur gabe asay bana gan mere kan hite gayen mohonde
wor po momoy diriryey. 28 Nende dufaybe Holi Spirityen dufayya tupande geb, nen
belen Yuda marte tikula goyen tepbe supahaktinde ma ugohol titek. Gobe kanduk
kuruny wor po. 22 Goyenpoga ungura binge kar yuntiy gobe go ma nene hinayin), dapna
darim ma nene hinayiy, dapya kura biginde kay giti irke kamtin ma haninde yaka
tike kamtiy gobe go ma nene hinayiy, irde leplep mata ma tey hinayiy. Mata buluy
gwahade ma tey hinayinbe igin po hinayin geb. Merenininbe gago po,” yamin.

30 Be, mel go asay go tukuy Antiok taunde forok yamin. Forok yenbe gor niy Yesuyen
alya bereya gabu yirdeb asay go yunamiy. 3! Yunkeb asay go kapyan hamin. Irde mere
asande hi gore dufaymin sapiy irke amay wor po hamiy. 32 Irdeb Yudasya Sailasya wor
Al Kurupyen mere basan mar geb, Antiok nin alya bereya Al Kuruy niy dufaymin taren
irde hitin goyen sanin hen hey ge faran yurye yepbe nalu ulyande po gor hen saba yirde
hinaryum. 33-34Be, irem gobe gor hey henbe Yerusalem kurer tikeb Antiok niy sios beler
gabu irde aman hende yad yerke mulgan hen kwaryum.* 35 Gega Polya Banabasyabe
Antiok taunde gor hen Doyay Al Kuruy niy taun goyenter niy mar goyen saba yirde
hinhan. Irem gobe saba mar kadom budam goya gwaha tey hinhan.

Polya Banabasya bur yaryum

36 Be, Antiok taunde gor hey meten tey tenbe nalu kurareb Pol beley Banabas kenenbe,
“Hakot taunyay kun Doyay Al Kuruy niy saba yirde hinaryum goyen mulgan hey kunbe
kaddere yago Yesu niy dufaymiy tarey irde hitin mar goyen dahade hany goyen kuny
yenye,” inyiy.

37 Goyareb Banabasbe, “Yon Mak inen hapgyen goyen tey kure,” inyip. 38 Gega Yonbe
Pamfilia nanare gor irem go yubul tey busaharyin, irde meten untin goyen go ma pasi
iryin geb, Pol beley yepya kuy kuy goke igin ma nuryin. 39 Irkeb gor matbe irem go
kadom mohonde tepbe bur yaryum. Irde Banabasbe Mak ter hakwa hende Saiprus
motmotde kwaryum. 40 Munay Polbe Sailas tey kwey tikeb dinuy Yesu niyp dufaymiy
sapin irtin Antiok hinhan mar gore, “Iginge kuri,” yinen Al Kuruy beley doyay yirde
hiyen yen Al Kuruy gusunay iramiy. Gwaha yirde yubul tikeb kwaryum. 4! Be, Polya
Sailasya gobe Antiok taun tubul tey Siriaya Silisiaya nanare kugbe Pol belen gor nip sios
goyen tarey yirde hinhin.

* 15:33-34; Asay hoyandebe gahade hi: 34 Gega Sailas gobe gor hen yey nuryir.

16

Pol belen Timoti ten kurin

1Be, gwaha yirdeb kuy Derbi taunde forok yaryum. Gor matbe Listra taunde kwaryum.
Gorbe Yesu nin dufaymir tarer irde hitin al kura denembe Timoti hinhin. Miligbe Yuda
mar bere, irde yer wor Yesu niy dufayminy saniy irde hinhin. Gega naninbe Grik al.

2 Be, Yesu niy dufaymin taren irtin mar Listraya Aikoniamya taunde hinhan goreb
Timoti al igiy iney turuy irde hinhan. 3 Irkeb Pol beley Timotiyen mere momorn goyen
igin nurdeb al go ten kwe yen nuryin. Gega Timoti naninbe Yuda mar al mon geb, guba
ma yitiy goyen gor nin Yuda marbe nurde hinhan. Ningeb Yuda mar goy hinhan mar
gore Timoti kenenbe yen ge igin ma nurd unnayiny yepbe Pol belen guba yen unyin.
4 Go kamereb Listra taun tubul tey taun hoyanyan wor kwamin. Kun henyabe bikkern
Yerusalem gor aposel budaya siosyen doyan marya gore Yuda mar moy gega Yesu niy
dufaymiyp tarey irde hinhan mar goke mere mayde asay kay Antiok niy sios yunamipy
goyen goke momoy yirde kuy hinhan. 5 Irkeb mere go nurdeb goy niy sios goyen
dufaymin sapin hamin. Irde al hoyay tinen manay Yesu niyy momon yirke gise hanka
al budam yen ge dufaymip tarey irde hinhan.

Pol belen yuwarwarte Masedonia al kura kinyin

¢ Gwaha tepbe mel karwo, Polya Sailasyabe Timotiya go, “Esia nayare kuny mere igip
Yesu niy yitiy goyen saba yirnin,” yamin. Gega beleymin goyen Holi Spirit belen pet
tike Frigiaya Galesiaya nanare kwamin. 7 Gor matbe Misia nanaya Bitinia nangaya gote
biptire kwamin. Irdeb Bitinia nanare kunin yekeb goyen manay Holi Spirit belen pet
tiyyin. 8 Niggeb Misia nana bana gor kuy kugbe Troas taunde forok yamin. ° Kuny gor
heyyab wawuy kura Pol beler) yuwarwarte Masedonia nir al kura kenke huwardeb esern
mere irdeb, “Masedonia belen gan way faran durayin,” inyin. 10Be, Pol beler) go tagalke
nurdeb, “Al Kuruy beley Masedonia niy marbe mere igin Yesu nin yitiy goyen momor)
yirnayiy yey dikala dira,” yey goyare po gitik tey kunin titirin.

Lidia Yesu nin bin mulgan hirin

11 Be, hakwa kura Troas taunde mat teybe Samotres motmotde po kutiriy. Irdeb
fay urkeb gor mat sopte hakwa go hende po Neapolis taunde kutirin. 12 Gor matbe
kahapnininde kun kuy Filipai taunde forok yitiriy. Taun gobe Masedonia gote taun
kurunmiy. Roma gabmanyen meten marbe gor hey napa go doyay irde hinhan. Neybe
napkahal budam yara gor hinhet.

13 Be, Sabat nalu kurarebe Yuda mar beler gabu irde Al Kuruny mere irde hinhan gasuny
niy naygkinniy yey taun gote yame kurunde mat kat kunbe fete kura gor kutiriy. Irde
fe sinakde gorbe bere buda kura gor gabu iramin go yenenbe yenya keperde mere tern
hinhet. 14 Gorbe Taiataira taunde nin bere kura denem Lidia wor bana goy hey mereninir
nurde hinhin. Yende metenbe amil umnam bukkepya digulakya suluk yirke bukker
yara hitin* goyen yirde hike damu ten hinhan. Yenbe Al Kuruy doloy irde hinhin geb,
Polyen saba go nurde hikeyabe Al Kuruy beley dufaymir fegelkeb saba gote min bin bak
yiriy. 15 Ningeb yenya diripminminya saba goyen fudinde yen nurdeb baptais tamir.
Go kamereb yaminde duke yenbe, “Fudinde Doyar Al Kuruy niny dufaymir tarey ira yern
nurd nunhay kenem wake yaner kuniy,” dinyiy. Irde dinen teban po dirkeb bada hern
kun yenya hinhet.

Polya Sailasya koyare yeramin
16 Be, kurarebe Yuda mar belen Al Kuruy mere irde hinhan gasunde kutiriy. Gor
kun hepya belenbe bere fonen kura kintiriy. Yenbe al kurate meten bere, irde damum
moy metern tey yuney hinhin. Yepbe ungura belen ketal urtin gore dufay unke al hitte
kame da mata forok yenayiy goyen goke tagalde hiyen. Ningeb al beler hora unenpbe,
“Kame ne hitte da mata forok yiyyen?” yen gusuyarn irde hapyen. Be, yepbe doyar irde

3
16:14: Amil bukken yara gobe doyay marte amil umna yirde hanyen.

hinhan mar gwaha mat hora budam yade yunen hiyen. 17 Be, bere gore Polya nepya
gama dirdeb, “Mel gabe Al Kuruy tonyen yan wor po Al gote meten) mar. Mel gabe daha
mat Al Kuruy beley alya bereya yumulgar tiyyey goke momor dirde hay,” yen kuware
mere tey hinhin.

18 Be, bere gore huginen wawuy budamde gwaha po dirde hinhin. Irkeb wawurn kurare
kurab Pol go biy ar yeke tigiri tenbe ungura bere go ketal urtin hinhin goyen, “Yesu
Kristuyen denemde ginhem. Bere ga tubul ten kat kwa!” inyin. Irkeb goyare po bere go
tubul ten kat kurin.

19 Irkeb bere go doyan irde hinhan mar gore hora ter tey belenmin pet tike kenenbe
biy ar yamin. Irkeb Polya Sailasya go yanarde yuluy ten merere yirnin yen taun gote
gabu gasun doyan marmin hinhande gor yukamiy. 20 Bere doyar irde hinhan mar beler
Filipai taun gote doyan mar Roma gabman al hitte yukunbe, “Al iraw gabe Yuda mar al.
Irem garebe ney taun gayen bana niy al buluy dirde har. 2! Yenbe mata hoyan wor po
ney Roma mar gahade gare epte ma titek goyen tagalde har,” yen tagal yunamip.

22 Be, al buda kuruny gor gabu iramin go tumpande asogo yirde gasa yirtek yamirn.
Irkeb doyan mar beley fulena marmin yinkeb ulighormin erek yirde yuguya tey yunenbe
sikken ulinde yusulak tiyamiy. 23 Yusulak tey buluny wor po yirdeb yad koya bana
yeramin). Irdeb koya doyar al goyen, “Kenkela doyarn yira ko. Moygo, busahariryer geb,”
ineny hayhay iramiy. 24 Gwaha inke nurdeb irem go yukun koya bana goy kahalte wor po
gwaha mat kura busahartek minmon bana yiryin. Irdeb he hakwa al fere yird yird nin
yukuy yirtin hinhande gor kahan gor yerde sen po giti yiryiy.

25 Be, wawuy binde wor pobe irem gore Al Kurun mere irde kasor irde tikin hey hikeb
koyare hinhan mar hoyan beley nurde hinhan. 26 Irem go gwaha tey hikeyabe bemel
po niniga kuruy tikeb koya gote miy agsok irde tubul tike yame gor niy tumpay siksuk
iramiy. Irde sen koyare hinhan mar giti yiramin goyen wor yingen suk yen pasi hamin.
27 Irkeb koya doyan al gore huwarde kunbe yame tumparn hol yitiy yenenbe al koyare
hinhan marbe busaharhan yen nurdeb fulenare niy bidilamiy tey yingen mayen tiyyiny.
28 Gega Pol belen aran po kenepbe kwep iryin. “Gigen mayde ma! Nenybe tumnay po hite
geb!” inyin.

29 Goyarebe kidoma bana mere irde hinhin geb, koya doyar al gore hulsi niy hoy yirin.
Irkeb hulsi tawan unkeb kup yen hurkuy irem go dilinde kafura hende uliy barbar yer
kun kuku kayyin. 30 Gwaha tenbe sipare yade katyin. Irdeb, “Irem, daha timeke gab Al
Kurun belen nawaryen?” yinen gusupar yiryin. 31Irkeb, “Dufayge Yesu Kristu niy po
saniy iraying gab Al Kuruy belen gumulgan tiyyen. Irde ge niy tey diripminge tumpan
gwaha tinayinbe yen wor yumulgay tiyyen,” inaryum. 32 Irkeb al gore diripminmin
hoy yirke wakeb Polya Sailasya beler tumnande Doyan Al Kuruy nin saba yirde momon
yiraryum. 33 Be, go wawuy goyen po koya doyan al gore irem go ulinde dariya usuya
goyen halde yuntek gasunde yukun halde yunenbe mala tiyyin. Gwaha yirkeb goyare
po irem gore mel goyen tumnay baptais yiraryum. 34 Go kamereb irem go yaminde
yukun binge yunke naryum. Be, al goya dirgmigmiy yagobe Al Kuruy niy dufaymin
tarer iramin goke amarn wor po hamir.

35 Be, fay urke wampotbe taun gote doyan mar belen), “Koya doyar al go inke al irawa
yad fere tiyuny goyen yubul tike kuri,” yen fulena marmin hulyan yirke kur inamin. 3¢Irke
koya doyan al gore Pol goyen, “Taun doyan mar belen yubul tike kuri ninhay ningeb,
iginge bitirin kamke kuri,” inyin. 37 Gega Pol beley hardeb fulepa mar goyen yinyin:
“Mor, deyyabe Roma mar al gega, kibe dulin wor po min minmon al dilinde dusulak
dirde koyare deray. Munay hapgkabe balmiy kuri dinhan? Moy, deyyabe epte ma gwaha
tiyen. Yinke way yingen dade sinare dukunayin,” yinyiy. 38 Irkeb kuy taun doyay mar
hitte mulgan henbe, “Irem gobe Roma mar al nen belen mali gasa yirtek mon gega, buluy
yirtip,” yinkeb kafura hamin. 3° Irde way irem go pohogay yirdeb koyare mat yukuy sina
yirdeb, “Dubul tey hoyande kuri,” yinamiy. 40 Gwaha yirkeb katey sinare hegbe Lidiayen

yare kwaryum. Kuy gorbe Yesu niy dufaymin tarey irde hinhan mar yenepbe saba yirde
sapip hey hey ge faray yurdeb yubul tiyaryum.

17

Polya dinun waranyabe Tesalonaika taunde kwamin

1 Be, Polya dinun waranyabe Amfipolis taunya Apolonia taundeya kun gor matbe
Tesalonaika taunde forok yamin. Gorbe Yuda marte gabu ya kura hinhin. 2-3Be, Polbe tey
hinhin gwahade po Tesalonaika taunde gor manay Yuda marte gabu yare kuriy. Irdeb
Sabat nalu karwo gayen gor kupbe al wany gabu irde hinhan mar goyen Al Kurupyen
asande Mesaia kame wayyen yitiy al goke momopy yirde hinhin. Mesaia gobe uliy misiy
kuruny katey kamdebe huwaryer yitin goyen Al Kurugyen asayde mat min pitik irde
momoy yirde hinhin. Irdeb, “Ne beley Mesaia niy diney hime al gobe Yesu,” yinyiy.
4Gwaha yinke nurdeb Yuda mar kurabe Polyen saba go fudinde yer nurde Polya Sailasyat
mere gama iramin. Goyenbe mel go po mor. Grik mar gega Al Kuruy kafura irde hinhan
goya taun goyenter niy doyan marte berem wen manan budam po gwaha tiyamip.

5 Gega Yuda mar kurabe al budam belen irem gote saba po gama irkeb goke biy ar
yamin. Irdeb taun bana goy al budam gabu irde hinhan gasunde gor kun al dufaymirn
buluy goyen gabu yirde fulena tinan yen biy yakamamiy. Gabu irke al budam wor po
hekeb taun binde gor kwep kwep ten det gwamuy tenyya tepya kwamin. Irdeb irem go
yade yukun kawan alya bereya dilinde yirnin yepbe yen ge tey Yesonyen yare kwamir.
©Gega irem go gor ma yenepbe Yesonya diguy yago Yesu niy dufaymirn saniy irde hinhan
mar kura yade yuluy tey taun doyarn irde hinhan mar hitte yukamin. Irde mel goreb,
“Polya dinuy yagoya gayenbe nana kurun goyen kuy hepbe kanduk karkuwan forok
yirde kuy hanyen gore gar wayar. 7 Irkeb Yeson beley yaminde yerde hiyen. Yesonyen
yare gabu irde hay mar gobe Roma gabmanyen doyay al kuruy Sisaryen mere ma gama
irde han. Irde, ‘Doyan al kuruny hoyanbe al kura Yesu iney hagyen go po ga hi,’ yen han,”
yey taun doyay mar dilinde misipen yay po tagalamip.

8 Irkeb taun doyan marya al gor gabu iramin mar gobe biy ar yamin. °Irde Yesonya
kadom yagoya goyen, “Mata buluntin goke murungem kernar),” yinke gwaha tiyamir.
Irkeb, “Kamebe sopte gwaha ma tinayin),” yiner yubul tike mulgay hen kwamin.

Polya Sailasya Beria kwaryum

10 Be, gwaha tiyamin goyen wawuy hekeb Tesalonaika niy mar Yesu niy dufaymin
taren irtin mar beley Polya Sailasya goyen yad yerke Beria taunde kwaryum. Kupy
gor forok yepbe Yuda marte gabu yare kwaryum. 1! Beria taunde niy Yuda marbe
Tesalonaika niy yara moy. Yenbe irem gore Yesu niy mere tagalde hike aw aw ma yurde
palpa yirde hinhan. Irdeb irem gote mere gob fudinde ma usi goyen bebak tiniy yey Al
Kurunyen mere asande hakot katiy goyen gise hapka kapyay hen gor nin mere kenern
bebak ten hinhan. 12 Irde gor niy Yuda mar budam Yesu nin dufaymiy tarey iramin.
Goyenbe mel go po mon. Al min hoyarn Grik alyabe bere denem yanya goyen wor Yesu
niy dufaymiy sapin iramin.

13 Be, Pol belen Al Kurugyen mere Beria taunde gor tagalde hinhin gote mere momon
gobe Tesalonaika nin Yuda mar belen nurdeb gor wor kwamin. Irdeb gor niyy mar goyen
bin yakamde dufaymin haga yiramin. 14 Gwaha tike yenenbe goyare po Beria niy mar
Yesu niy dufaymiy tarey irde hinhan gore Pol go tey kerke makayde kurkuriy. Munay
Timotiya Sailasyabe gor po hinaryum. 15 Be, Pol go al kura beley maynak yenbe yepya
kwamin mar gore tukuy Atens taunde tubul tiyamiy. Irdeb mulgay hiniy tikeb Pol beley
mel goyen, “Timotiya Sailasya yinke arangey po way gar nupi tiyiryey,” yinyip.

Polbe Atens taunde kurin
16 Be, Pol go Atens taunde hey irem goyen doyay yirde hepyabe taun binde gor Al
Kurunniniy usi tey det toney yirtin goyen budam wor po yenen dufaymin kandukyern
wor po hiriy. 17 Irkeb Yuda marte gabu yareb nalumde kuy Yuda marya Grik marya Al

Kurun kafura irde hinhan goya mere ter saba yirde hinhin. Irde gise hapka huginen taun
binde al budam kuy wap ten hinhande gor kuy al gor hinhan goyen Al Kuruyyen mere
saba yirde hinhin.

18 Mere igin Yesu niy yitin goyen tagalde henyabe Yesu mayke kamde huwaryin goyen
goke saba yirde hinhin. Goyen saba yirde hikeyabe al kura Epikuriayen dufay gama irde
saba ten hanyen marya dufay hoyan kura Stoik yen hagyen gote saba tey hagyen marya
gore Polyen saba goyen nurdeb yenya kadom mohoyde tiyamiy. Irdeb go mar goyen
kura belen), “Al gabe danin malikan lawlaw yen hi?” yamiy. Irkeb al hoyay kura belep, “Al
gabe tikula hoyay niy diney hi,” yamin. 1° Gwaha yenbe Atens taunde gor niy doyay mar
belen gabu irde hanyen gasun Areopagus inen hapyende gor kuy ga mere titek inenbe
Polya tumnan kwamin. Irde gor kunbe, “Saba gergen tagalde ha goyen kepkela minde
mat momorn dira. 20 Ge beley dufay gergen kura ney ma nurde hityen goyen tagalde ha
gote min nurtek ningeb, momoy dira ko,” inamin. 21 (Be, Atens taun gote miy marya al
hoyande niy way gor hapyen maryabe duliy po hey dufay gergen po nurtek yirde hinhin.
Irde dufay gergen goke po tagalke kuy kuy wawuy yurde hinhin. Huginen gwahade po
ten hinhan.)

22-23 Be, mel gore gwaha inke Pol belen gabu gasuy Areopagus inen hapyende gor
huwardeb gaha yinyin: “Dey Atens niy mar! Tauntiy bana gayen kuy way tey hepyabe
den beley doloy yirniy yen det tonen kurayen kurayen rindam yay yirtin goyen budam
wor po yinmiy. Gega rinda kurabe det toney migmon hike kinmin. Irdeb bindere kuy
gorbe, ‘Rinda gabe Al Kuruy kura go ma nurd uney hite gote gasun,” gwahade katin
hi goyen kinmiy. Goke tey depbe Al Kuruy fudinde doloy irtek nurde hay yen deney
hime. Ningeb dey belen kenkela ma nurde unen hay Al Kuruy fudinde wor po goyen
goke momopy direy tihim. 24 Al Kuruy gobe megenya napkipya irde det kuruy gayen
yiryin. Yepbe megenya napkinya gote Doyay Al Kuruy. Nipgeb yepbe al beley doloy
irniy yen ya irde unhet yen hanyen bana goy ma hiyen. 25 Yenbe tonniniy dunyin geb,
gago dilniniy gergen hite. Irde det buda kuruy gayen wor yen belen dunyiy. Yenbe det
buda kuruy gote miy al geb, det kuray ma amu hey hi. Ningeb det kura hannininde irde
untek epte moy. Hubu wor po! 26 Hankapya wor pobe yingen al ugkurey iryinde gor mat
po al min hoyay kurayen kurayen gogo forok yamin. Irde megern ga tey keperde tukamiy.
Al Kurupbe dufaymin epte. Ningeb nen ma forok yitirinya gwaha napa forok yenayir,
irde damde hinayiy goyen yingen dufayminde nurde hinhin. 27 Be, Al Kuruy gisaw ma
hi al gore, ‘Det kuruy yirmiriy gayen al beley yenepbe ganuy beley yiryiy yen ne niy sar
kernayin. Irdeb nenenbe fudinde yen nurdeb ne hitte wanayiy,” yey mata kurun gogo
tiyyip. 28 Be, Al Kurunbe gisaw ma hi goke tegbe al kura belen, ‘Negbe Al Kurunyen
tarende tonniniy yan hey kuy way tey bininiy fut irde hite gago,” yirin. Yirin gwahade
goyen po dende al kura belen, ‘Nepbe Al Kurupyen dirgen wey,” yey tikip bilminde
kayyin. 29 Fudinde nenbe Al Kurupyen dirgen wen ningeb, Al Kurupbe al dufayde det
toney kura gol, silwaya hora beley yirtin gwahade yeny ma nurtek. 30-31 Bikkenbe Al
Kurunbe gwahade yen ma nurde unen hinhet gega, goke dinen ma tey hinhin. Gega
yen beley nalu goyenter yirinde gorbe megen nin alya bereya tumnay igigya bulunya
goyen pota yiryey. Ningeb gayenterbe, ‘Megen niy al tumnan mata bulupmin yubul ten
Al Kuruy niy bin mulgay henayin,’ yinen hi. Be, nalu goyenterbe Al Kuruy beley basipa
irde meten untin al gore kegkela po megen nin al tumnan pota yiryen. Be, mata gwahade
forok yiyyen goyen al tumnarn fudinde yen nurnayin yen Al Kuruy belen al go kamyinde
mat isan heke huwaryin,” yinyin.

32 Be, Pol belen Yesu kamde ga huwaryin goke yeke nurdeb, “Al ga usi wet kura
dirde hi be,” yey hinmay iramiy. Munan kura marbe, “Kame ga mere go sopte momoy
dirayin,” inamin. 33 Be, Pol go gabu gasuy goyen tubul tey kurip. 34 Be, gorbe al
budam mon), yupkurenen kura gore Polyen saba gobe fudinde yen nurdeb gama irde
Yesu niy dufaymiy sayiy iramiy. Goyen mar goyen kurabe doyan marte gabu gasuy

Areopagus iney hagyende gor kuy hiyen al kura Dionisius. Munay kurabe bere kura
denem Damarisyabe al hoyay kura goya.

18

Polbe Korin taunde kurin

1 Be, Pol go Atens taun tubul tepbe Korin taunde kuriy. 2 Gorbe Yuda mar al kura
denembe Akwilaya berem Prisilaya hike yinyin. Be, al gobe Pontus nayare kaway hiriy,
irdeb kun Itali nanare hinhin. Gega Roma gabmanyen doyay al kuruy Klodius belen,
“Yuda marbe Itali nanare nin taun kuruy Rom ga tubul tey hoyande kunayin,” yiriy.
Irkeb ire unya gobe Itali nana go tubul tey Korin taunde wayaryum. Irde gor sobamde
ma hikeya Pol wake kenaryum gogo. 3 Be, Akwilabe dapna sikker po sel haray hey henal.
Irde Pol manan meter goyen po ten hora ter hiyen geb, ire upya goya hey tumnan meter
go ten hinhan. 4Irdeb, ‘Daha mat kura Yuda marya Grik marya gayen saba yirmeke Yesu
niy dufaymiy taren yirnay,” yey Sabat nalumiy naluminy hugigen Yuda marte gabu yare
kup saba yirde hinhin,

5> Be, gor hen gwaha ten hikeyabe Sailasya Timotiya gobe Masedonia nanare mat
wayaryum. Wakeb sel ya yird yird meten go tubul tey Al Kurupyen mere goyen po
tagalde, “Fudinde Yesube Mesaia,” yiney saba yirde hinhin. ¢ Gega Yuda mar gobe Pol
beley saba yiryin go ma nurtek yirke sukal irde hinhan. Irkeb Pol beley mel goyen, “Al
Kurunyen mere saba dirde hime gayen ma nurharn geb, kame kanduk kura forok yiyyern
gobe dende samuy. Neya neya mon. Nebe dubul tey Al Kurupyen mere tukuy al min
hoyay po ga momon yirde hey geb,” yinenbe mel goyen nindiken buluy tihit yen kenern
bebak tinayiy yen nurdeb Yuda marte matare ulighormiy busay hiriy. 7 Irde yubul tey
Titius Yastusyen yare kuriy. Yamin gobe Yuda marte gabu ya sinakde gor hinhin. Yeybe
Yuda mar al mory gega, Al Kuruy doloy irde hiyen. 8 Be, gabu yare gor gabu irde hinhan
mar gote doyar al Krispusya diripminmin tumnande Polyen saba nurde Doyan Al Kurur
niy dufaymin tarer iramin. Al hoyan Korin taunde nin manay budam Yesu niy dufaymir
sapiy irde baptais tamin.

9-10 Be, gor henyabe wawuy kura yuwarwarte Doyan Al Kuruy forok yepbe, “Nere al
budam taun gayenter hay geb, al kura belen epte ma muguner bulun buluy giryey. Irde
nebe geya har geb, al saba yird yird nin kafura hen bada ma hawayiy. Huginen tagalde
po hayin,” inke Pol go kinyin. 11 Be, Polbe dama upkurey irde gagasi 6 gayen gor her Al
Kurupyen mere saba yirde hinhin.

Yuda mar belen Pol merere keramin

12Be, Roma al Galio belen Akaia nana doyay irde hikeya gor niy Yuda mar beley gabu
irde Polbe Akaia napa gote taun Korin hinhin goyen fere ter) merere keramin. 13 Merere
tukunbe doyar al Galio dilinde gaha inamin: “Al garebe mata hoyan mat Al Kuruy doloy
irde hinayin yen al saba yirde Yuda marte tikula ma gama irnayiy yinen hi,” inamiy.
141rkeb Pol belen hako ga mere goyen wol hewey tikeyabe Galio beler Yuda mar go, “Al
gare al kura mayke kamuny ma mata buluy kura tiyun manhan dende mere ga nurmewor.
15 Gega mere yahan gabe den Yuda marte deneya mereya nin po kadom mohonde tey
hay. Irde tikulatin ge po nagak yahay gobe dindiker) po mere go sope irnayin. Nebe
meretiny gayen go ma nurey),” yinyip. 16 Irdeb merere mat yakira tenbe, “Sinare kunay!”
yinyin. 17 Irkeb Yuda mar go biy ar yeke tigiri tey yende gabu yare gabu irde hapyen mar
gote doyan al Sostenes goyen mere gasuyde go po mayde mayde keramiy. Gega Galiobe
yenern wasak tiyyin.

Pol mulgan hey Siria nanare nin taun Antiok kurin
18 Be, Pol gobe Korin sobamde henbe Siria nanare mulgan hewe yen Prisilaya up
Akwilaya yade gor nin mar Yesu niy dufaymiy tarer irtiy mar go yubul tey makay sinare
niy taun Senkria kuriy. Irde gor kwe yepyabe bikkey Al Kuruy hitte bina tiyyiy goke
tepbe Yuda marte matare tonay walde gabe hakwa tey kurin.

19-21 Be, taun go tubul tey kupbe Efesus taunde forok yamiy. Irdeb Pol go Yuda marte
gabu yare kuy mel gor niy mar goyen, ‘Daha mat kura Yesu niy nurwoy,” yey kenkela
po mere yirde hinhin. Gwaha yirde hikeyabe mel gore, “Ulyande hen saba dirde hayin,”
iney basina iramiy. Gega bada yiryiy. Irdeb kwe yepya, “Kame Al Kuruy beley sopte
kwa ninke gab wayen,” yinyip. Irdeb hakwa tey kurin. Be, Efesus taunde gorbe Prisilaya
uy Akwilaya goyen yubul tiyyin. 22Irdeb kuy Sisaria taunde forok yirin. Gor matbe
kahande kun Yerusalem forok yen Yesuyen alya bereya sios gor nin yener mere yirdeb
go kamereb Siria napare niy taun Antiok kuriy. 23 Be, Antiok taunde hityer tenbe sopte
Galesia napaya Frigia nanaya bana goy kun warn tenbe Yesu niy dufaymiy tarey irde
hinhan mar goyen yenen saba yirde saniy yirde kuy hinhin.

Apolos belen al saba yirde hinhin

24 Be, Pol go gwaha ten kun hikeyabe Yuda mar al kura denem Apolosbe Aleksandria
taunde kawan hiriy al goyen Efesus taunde wayyiy. Yepbe Al Kurupgyen mere ep hitiy,
irde merem nurdminbe pantalkek wor po. 25 Yepbe bikken al kura beley Doyan Al Kuruy
niy saba irke nuryin. Irdeb Yesu nip al saba yird yird niy amayen wor po nurde keykela
yey ge tagalde hinhin. Gega yenbe Yon Baptais beley mata buluy yubul tey baptais
tenayip yen tagalde hinhin go po ga nurde hinhin. Munay Holi Spirityen baptais Yesu
beley yitiy gobe go ma nurde hinhin.

26 Be, yen beley Yuda marte gabu yare kuy gor al gabu irde hinhan goyen kafura
ma hey saba yirde hinhin. Irkeb Prisilaya uy Akwilaya sabamiy go nurdeb yaminde
tukaryum. Irdeb Apolos goyenbe ire unya gore kepkela wor po Al Kurugyen mata saba
irke nurde bebak tiyyin.

27-28 Be, Apolos go gor hen hepbe Akaia nanare kwey yiriy. Irkeb digun Yesu niy
dufaymiy tarey irde hitin mar Efesus taunde nin gore Apolos goyen taren hen hey nip
faray yurde asay kayamiy. Asay gobe Yesu niy dufaymiy sayiy irtiy mar Akaia napare
niy gore Apolos kenepbe igiy igin irnayiy yen kayamin. Be, Apolos go Akaia napare
kunbe gor nin Yuda mar nin kafura ma hen mel goya kawan gabu irde saba misinen
yirde hike gwaha mat kura gor nin Yuda mar beley mere titek moy hamiy. Gwaha irde
hepyab Yesube Mesaia goyen momon yirde goke Al Kurunyen mere yikala yirde hinhin.
Be, Apolos gobe kur gwahade saba yirde hike Al Kurur beler buniyen nurde yunen faran
yurke Yesu niy dufaymiy tarey irtiyy mar goyen sabamin nurde tarey hamin. Be, Apolos
gobe gwahader po gor niy sios faray yurde hinhin.

19

Polbe Efesus taunde kurin

1 Be, Apolos gobe Akaia napa bana go niy taun Korin hikeyabe Polbe belenmin
Galesiaya Frigiaya dugu bana mat kuy kuy makarn sipare niy taun Efesus forok yiriy.
Gorbe Yesu niy dufaymin tarey irtin mar kura yinyip. 2Irdeb, “Yesu niy dufaymin taren
iramin goyenbe Holi Spirit manay tamin we?” yen gusupay yiryiy. Irkeb, “Morn, Holi
Spirit niy yen ha mere gobe tinen wor po. Ma po nurde hityen,” inamiy. 3 Irkeb, “Be,
ningeb daniy baptais tamin?” yinyin. Irkeb, “Nenbe Yon Baptais belen saba tagalde
hinhin gote min po gama irde baptais titirin,” inamiy. *Irkeb Pol gore gaha yinyin:
“Yonbe al beley, ‘Mata bulunniniy yubul tey Al Kuruy niy bininin mulgay hihit,” yeke
gab baptais yirde hinhin. Irdeb, ‘Kame Al kura harhokner wayyer al goke dufaytiy sapin
irnayip,’ yiriy. Be, Yon beley yiriy al gobe Yesu niy yiriy,” yinyip. > Gwaha yinke nurdeb,
“Baptais Yesu beley yitin goyen tetek,” inkeb Pol belen Doyan Al Kuruy Yesu depemde
baptais yiryin. ¢ Be, baptais yirde mel go hende haniy yerde Al Kuruy gusunay irkeb
Holi Spirit katyin. Irkeb yende mere mor), mere tiney kurayen kurayen tiyamin. Irde

Al Kuruy beler) mata kame forok yiryen goke tagalamin. 7 Be, gorbe al 12 belen gwaha
tiyamin.

8 Be, Pol go gor gagasi karwo hinhinyabe Yuda marte gabu yare kuy kafura minmon
gwaha mat bebak tinayiy yen mel goya mere tagalde saba yirde hinhin. Mere minbe
Al Kuruy beley yende alya bereya doyay yird yird mata goke mere tenya saba yirde
hinhin. ° Gega tonarn taren Yuda mar kurabe Polyen saba goke igiy ma nurde Yesu nir
dufaymin tarey ird ird niy bada hamiy. Irde al buda dilinde Yesu gama ird ird mata goyen
bulun mat tagalamin. Goke tenbe Pol beley mel go yubul tenbe Yesu nin dufaymiy sanin
irtin mar go po ga saba nurd nurd ya kuruy kura degembe Tiranus gor yukuriy. Gorbe
napkahalmin nankahalmin huginen Al Kurugyen mere min goyen mel goya tagalde saba
yirde hinhin. 10 Be, Pol gobe dama irawa gor hinhin. Goyarebe Esia nana bana go nip
Yuda marya al min hoyan Grik marya goyen tumpay mere Doyay Al Kuruy niy yitin
goyen nuramiry.

Siwa urmin yago

11 Be, Al Kurun belen Pol goyen tarenmin unke mata tinen wor po kurayen kurayen
forok yirde hinhin. 121rkeb Pol belen amilya nufol hal hal amil parwek sisay yurtin goyen
wor al beley yukuy gore po al garbam minyar sisay yurde hike igin hey hinhan. Irde al
kura ugguram yay wor gwahade po yirde hike upgura beley al go yubul tey kuy hinhan.

13 Be, Yuda mar al kura beley uggura al bana hinhan goyen yakira tey tey ge kuy wan
tep hinhan. Irde mel gore ungura al bana hay goyen yakira tiniy yey Doyay Al Kuruy
Yesu depe urde, “Pol beley sabamin tagalde hiyen al Yesu gote denemde dinhet. Kat
kunap!” yiney hinhan. 14 Pris buda gote kuruymiy denyembe Siwa gote urmiy yago 7
goyen manar) gwaha tey hinhan.

15 Be, nalu kurarebe al kura unguram yay al goyen sope irniy yen yaminde kunbe,
“Upgura go takira tihit,” yen nuramin. Gega uggura gore wol heybe, “Yesuya Polyabe
nurd yunen hime. Munay depbe ganuy mar?” yinyiy. 1¢Irdeb al upggura ketal urtip
gore po al 7 goyen yenala po yirde hikaka yirde gasa poloy yirkeb dari sirsur iramiy.
Irdeb ulighormin yago erek yirde yugu ten yunkeb kupson busaharamin. 17 Irkeb Efesus
taunde niy Yuda marya al min hoyar Grik marya belen mere momorn go nurdeb kafura
wor po hamiy. Irdeb Doyay Al Kuruy Yesu turuy iramin. 18 Irde Yesu niy dufaymin
taren iramin gega, mata bulupymin yubul ma titiyy mar budam goyen goya gab al dilinde
matamin kawan tagalde sopte gwaha ma tey hitek yamiy. 19Irde Yesu niy dufaymiy
taren irtiy gega, mere bal asande katiy minyan marbe asanmin goyen yukun kumga
tiyamin. Asay kumga tiyamiy gote murungembe al 50,000 belen nankahal unpkurende
meten tenbe hora tenayiy goya tupande. 20 Be, Doyay Al Kuruy niy yitin mere gobe
gwaha mat sapiy hey kuruy hey tukurip.

21 Be, mata gwahade forok yekeb Pol gobe Yerusalem mulgan hewern yen belennebe
Masedoniaya Akaiaya nanayay kwern yen dufay hiriy. Irdeb, “Yerusalem gor hen gabe
fudinde wor po Rom manay kwep,” yiriy. 22 Gwaha yenbe meteny marmiy Timotiya
Erastusya yad yerke yen wa mehey heny Masedonia nanare kwaryum. Irkeb yenbe Esia
nayare gor ulyande yara hinhin.

Efesus taunde kanduk kurun forok yirin

23 Be, Pol go Esia nana bana goy nin taun Efesus hikeyabe gor nin al kura belen Yesu
gama ird ird mata goke igin ma nurde kanduk kuruy forok iramiy. 24 Gwaha tiyamin
mar al kurabe Demitrius. Yenbe silwa hora beley det yird yird al. Yen belepbe yende
ungura birin Atemisya yaminya gote toneyy mukyen muknen silwa beley yirke al damu
tep haygyen. Irkeb yepya meteyy marminya gobe hora kuruy wor po yade hangyen. 25Gega
Pol belen wany Al Kurupyen mere kuruy irkeb mel gote hora ten ten belen buluy hiriy
goke biy ar yiriy. Ningeb Demitrius gore metey marminya yen metey tey hinhin gote
kadom yago hoy yirke wakeb gaha yinyin: “Mel, metey tey hityen garebe hora kuruy
tuluy ten dunen hiyen nurde han gogo. 26 Gega Pol inen hanyen al gore Efesus taunde
gar way nende alya bereya saba hoyarn po yirke yirkeb al budam nende mata yubul tiyay.
Goyenbe Efesus taunde gar po moy. Esia nana bana gor niy al manay tumpay gwaha



Aposel 19:27 222 Aposel 20:6

yirupg goyen wor dindiken nurdeb kenan. Al goreb, ‘Det toney kura al beley yirtiy gobe Al
Kuruy fudinde moy,” yen hi. 27 Ningeb metenniniy denem buluy irey tiya. Goyenbe go po
moy). Nende tikula kiryin bere Atemis gote tonen goyen kerde doloy ird ird ya gobe alya
bereya belen taren minmor yen nurnayin. Irke denyem kurun Esia nana banaya megen
kuruny ga nurd untiy ala tey hagyen gobe taren migmon yey nurde unnayin,” yinyin.

28 Be, gwaha yinke nurdeb bin kak hekeb, “Atemisbe Efesus taunde gar niy tikula bere
wor po,” yen kwipkwep tiyamiy. 29 Irdeb mel gore taunde gor mata kandukyen yade
forok yiramiy. Irdeb mel gore Polyen metery kadom, Masedonia napare nin al irawa,
Gaiusya Aristakusya yade gasa yirnin yirnin yirde yuluy tey gabu gasuy kurunde tumpan
kup yen yukamin. 39 Gwaha yirkeb Pol beley al buda kuruny gabu iramin gote dilin mat
huwarde mere yire yekeb Yesu niy dufaymiy saniy irtin mar beley basina irde utan
iramin. 31 Irde Esia nanare niy doyay mar kurabe Polyen kadom ningeb, Pol niy yen,
“Inke gor ma forok yiyyen,” yen mere keramin. 32Be, gabu iramiy mar gobe kukuwa wor
po hamin. Kura marbe mere min hoyan niyy hewhow tey hinhan. Munay kurabe mere

min hoyan nin wegwon ten hinhan. Al budam wor pobe min goke gabu irhet yen ma
nuramin.

33 Be, goyarebe Yuda mar belen sios niy po mere fuguru tiniy yepbe al kura degem
Aleksanda gare al gabu kuruy go dilin mat huwarde mere yiri yenbe, “Gwaha gwaha
yawayin,” inen hulyar iramiy. Irkeb al buda kuruy go dilin mat huwaryin. Irdeb palpa
nirnay yen haniy tupar yiryin. Mere kanduknen forok yen hi gobe ney Yuda mar beley
ma tey hite yinern tiyyip. 34 Gega gabu iramiy mar beley kenen al gobe Yuda mar al yey
bebak tenbe, “Atemisbe nen Efesus marte tikula bere. Yenbe kurun wor po!” yen ulyande
wor po wenwoy tey hinhan. Irkeb al gobe mere titek ma hiriy.

35 Gwaha tey hikeb taunde gor niy doyay al kura beley mel go, “Balminy hinap,”
yinenbe gaha yinyin: “Efesus mar, depbe tikula bere Atemisyen ya kuruy go doyay irde
hapyen. Irde hora himam yende toney yara napkinde mat po katyin goyen ya go bana
kerde doyay irde hanyyen gobe megen niy al kuruy gayen tumnay nurde hay. 3¢ Ningeb
al kura belen usi ma yenayiy. Ningeb bekkende hen dufay kenkela hey ga mata tinayin.
37 Irem gabe nende tikula bere sukal ma iraruy. Irde det toney yirde doloy yirde hityen
gote yayay samun kura ma kawe tiyaruy. Gega duliy wor po gago yuluy ten yawayhar.
Mata gabe igin mon. 38 Mere gahade nurd nurd nalum yan geb, Demitriusya kadom
wenya belen al kura merere yirniy yen nurdeb igiy yukunbe mere sope irtek mar dilinde
gab tagalke nurnayiy. 3° Gega mel gore dufay kernayiy goyen igiy ma nurnayinbe taunde
gor nin mere sope ird ird marte karkuwanmin momory yirke gabu kuruy irde gab kanduk
go sopte sope irnayip. 4°Ningeb hapka gabu irde hekhok kurun tahay gabe miy minmon
wor po taharn. Ningeb Roma gabman belen deneybe merere dukun gusunarn dirkeb daha
mat wol hetek? Roma gabman beler) den mata tahan gake igin ma po nuryen” yen saba
yiryin. 41 Gwaha yinenbe yakira tike bur yey kwamin.

20

Polbe Masedoniaya Grikya nanare kurin

1 Be, mata kuruy go hubu hekeb Pol belen gor niy mar Yesu niy dufaymin tarey irtiy
goyen hoy yirke gabu iramin. Irkeb saba yirde dufaymin tarey irde yubul ten) Masedonia
nayare kuriy. 2 Goyay kuy heyyabe Yesu niy dufaymiy sayiy irtin mar tarey hey hey
ge faray yure yey saba yirde yirdeb yubul tey kuy kuy Grik napare forok yirip. 3 Gorbe
gagasi karwo hinhin. Irdeb hakwa tey Siria napare kwe yirin. Gega Yuda mar beley
maytek yamin goyen nurdeb mulgay hen Masedonia nagayay mat gab kuy Siria forok
yewen yey kurin. 4Irkeb Beria taunde nin al Sopater yepbe Pirus urmipya, Tesalonaika
niy al irawa Aristakusya Sekundusyabe Derbi taunde niy al Gaiusya beley Polya kwamiy.
Irde Timotiya Esia napare nin al irawa Tikikusya Trofimusya manay mel goya tumpar
kwamip. 5 Be, mel go wa mehen hey kun Troas taunde Polya negya doyan dirde hinhan.
¢ Munarn nepbe, “Yuda Marte Beret Yis Minmon Nen Nen Nalu Kurun” inen hagyen go

hubu heke gab Filipai taun go tubul teny makande kurkun hakwa tenbe wawun siptesonorn
kamereb Troas forok yitiriy. Irdeb mel go yupi tey gorbe wawuy 7 hinhet.

Polbe Troas kurin

7 Be, gor hiteke kun Sande hekeb nen tumnan Yesu kamyiy goke dufay hey hen ge
beret niniy yen gabu irtirin. Gwaha ten gise yubul ten kwen go yepbe Al Kurunyen
mere saba yirke kun kuny wawun binde hiriny. 8 Gabu irde hinhet ya gobe al hen hen
gasuy karwo hende bande ningeb, nenbe gasur funan hende wor pore gor hinhet. Gorbe
hulsi budam yusun yurtin melak hey hinhan. °Be, Pol mere ten hikeyabe al fonen kura
depembe Yutikusbe mene yamere keperde mere palya irde hinhin. Mere nurde arkup
ten kuny kuy biy sir yekeb megen takten mayyin. Irkeb al kura belen aran po kurkunbe
kamtin kenamin. 101Irkeb Pol wor kurkun kamtin hakwam megen hinhin goyen besa
irdeb, “Kafura ma yo. Kama mor geb,” yinyin. 11 Gwaha ten sopte mulgan hey hurkunbe
Yesu kamyin goke dufay hen hen nin beret gale her namiy. Go kamereb meremin basarn
hen saba yirke kuny kun fay urkeb yubul tey kurin. 12 Be, Pol go gwaha tikeb al foyen
takten mayke kamyiny gega, sopte huwaryiy al goyen yaminde tukamiy. Irde, “Kama al
go gago huwara,” yey biy yurum wor po hamir.

Polbe Troas taunde mat Miletus taunde kurin

13 Be, Polbe, “Troas taunde mat kahande kuny Asos taunde forok yewer. Irde gor mat
gab hakwa hende kwen,” dinkeb nen wa hakwa hende Asos taunde kutiriy. Irkeb Polbe
yiriy gwahade po Asos taunde kuriy. 14 Be, Pol wan Asos taunde dupi tenbe tumnay
hakwa hende kun Mitilini motmotde forok yitiriy. 15 Be, fay urkeb gor mat hakwa
goyenter po kuy Kios motmotde forok yitiriy. Irdeb firtiriy fay urkeb Kios mat Samos
motmotde kutiriy. Be, sopte fay urkeb gor mat Miletus taunde kun forok yitiriy. 16 Be,
gwahade ten kuy hinhetya goyenbe Polbe, “Esia nagare mosoyyern po tenbe epte ma
Yerusalem kuy Pentekos nalu kenern),” yey nurdeb, “Esia nayga bana gon niy taun Efesus
ma kutek,” yirin.

Polbe Efesus taunde nin siosyen doyan mar yinyin

17Trdeb Miletus taunde mat po Efesus taunde nip sios doyan mar nin keya heke kinniy
yen katamin. 18 Katen kenkeb Pol belen gaha yinyin: “Esia nanare hankapya war denya
dahade hinhem gobe kenkela neney hinhan. 19 Yuda mar beleyy mere mayde bulun nirke
kanduk kuruy wor po kenepbe delne fimiy katey hinhin. Gega Doyay Al Kuruy niy
metenbe tey hinhem po. Gwaha tey hinhemyabe denne kuruy ird ird nin ma nurde
hinhem. 20 Saba kura igin taren diryen yen nurdeb kuy saba dird dird nin bada ma
hey gabu karkuwanyay saba dirde hinhem. Irde kurabe yatipyarn yatipyan kun saba
dirde hinhem gobe nurde hay gogo. 2! Nebe kawan po Yuda marya al min hoyalj Grik
marya tumpan Al Kurunyen mere saba ylrde ‘Mata buluntin yubul tep Al Kuruy nip bitiy
mulgan hekeb Doyan Al Kurupniniy Yesu niy po dufaytiy sayiy irnayip,” yiney hinhem.

22 “Be, ga hime gabe Holi Spirit beley Yerusalem kwa niney hi yen nurde hime geb,
gwaha tiyen. Gega gor da mata ulner forok yiyyen gobe go ma nurde hime. 23 Gega
taunyay kuy himekeyabe Holi Spirit belen, ‘Gebe Yerusalem kukeb fere gird koyare
gernayiy. Irke kanduk buluy wor po kenayin,” niney hinhin go po ga nurde hime.
24 Goyenpoga goke kafura ma hewelj ‘Al Kuruy beley alya bereya niy buniyen nurde
yumulgay ten ten beley klrynj mere igin goyen momoy) yirde hayin,’ yey Doyan AlKuruy
Yesu belen meten nunyin goyen bada ma hewer. Meten gobe pasi po iren. Gwaha ten
himekeya mununke kamen goyenbe goke ma nurde hime.

25 “Be, Al Kuruy beleny alya bereya doyay yird yird mata nin kuy way ten saba
dirde hinhem mar kurabe dey gago goyen kamebe sopte ma nennayiy yen nurde hime.
26-27 Ningeb funay momop direy tihim. Be, nebe bada ma hey Al Kurupgyen dufay goyen
tumpan momor dirde himeke nurde pasi han. Ningeb al kura saba nurd nurd ga Al
Kurupyen mere ma gama irde kanduk kennayiy gobe yende samup. Nere kanduk moy



Aposel 20:28 224 Aposel 21:9

yey gago hayhay dirde hime. 28 Ningeb kepkela hey hinay ko. Depbe Holi Spirit belen
Yesu gama irde hay mar gote doyay mar diryiy geb, mel go kepkela doyay yirde hinayiy.
Yesuyen alya bereya sios goke tey Al Kuruy beley Urmin megen tey kerke katen kamyin
geb, sios gobe Al Kurupyen wor po. Ningeb sipsip doyan mar beley sipsipmiy kenkela
doyay yirde han gwahade goyen po den wor sios goyen kenkela wor po doyay yirde
hinayin. 2°Dubul direy tihim harhoknerbe kulu duwi beley sipsip yisen hapyen gwahade
goyen po al kura wanbe dufaytiy buluy yirnayiy yen nurde hime. 30 Irde den bana
gare manay al kura huwardeb, ‘Yesu niy dufaymiy tarey irtin mar goyen dufaymin
buluy yirteke gama dirnay,” yey Al Kurungyen mere fudinde goyen hoyay mat saba
yirnayip. 31 Ningeb kepkela wor po hen hinan ko. Dama karwo depya hinhembe huginen
napkahalya wawunya dugkuren dugkuren hayhay dirde esen mere dirde hinhem goyen
goke bitiy sir ma yiyyen.

32 “Be, Al Kuruy belen doyarn dirde hiyen goke gago Al Kuruy gusunay irde hime. Irde
Al Kuruy beley buninen nurde dunepbe faran durde hi goke yitin mere goyen bitinde po
hiyen yen gusunay irde hime. Mere go bitinde hey kuruy hekeb tarey hinayiy. Irde Al
Kuruy beley dirnen wen det igiy yunen yiriy goyen wor tenayiy. 33 Nebe almet horaya
ulin umnaya yener bene huwartiy mon. Hubu wor po. 34Irde kadne yagoya Al Kurupgyen
meten) ten hepyabe det kuran nurdeb nigen meten ten hora tegbe detninin damu ten
himyen goyen kenkela nurde han gogo. 3> Doyan Al Kuruy Yesu beley, ‘Al Kuruy dilinde
al det yunen yunern mata gobe det yad yad mata gote folekken wor po yen nurde hi,’ yirin
goyen bene sir ma yen hiyen. Ningeb mata kuruy ten hinhem gobe metern saniy gahade
ga ten gab al det minmon mar goyen faran yurde hinayin yen dikala dirde hinhem,”
yinyin.

36 Be, Pol go gwaha yinepbe gor gabu iramiy marya tumparn dokolhoy yuguluy tegbe
Al Kuruy mere iramin. 37 Irdeb mel gore Pol kuy kuy nin bunigen nurde besa irde esen
uramin. 38 Mel gobe Pol beley, “Kame sopte ma nennayiy,” yiriy goke buninen wor po
nuramiy. Irdeb tumpay po tukuy hakware tubul tiyamiy.

21

Polbe Yerusalem kurin

1Be, go kamereb Polya nepgya tumnan mel go yubul tey hakwa hende kuy kuy motmot
kura degembe Kos gor po forok yer firtirin. Irde fay urkeb Rodes motmotde kutirin. Gor
matbe Misia nanare niy taun kura makar sinare hinhin Patara gor kutiriy. 2Gorbe hakwa
hoyan kura Fonisia nanare kwey ten hike kenenbe go hende kutiriy.

3 Hakwa hende kun henyabe Saiprus motmot ten megen kurun belen pel irde alare
mat po Siria napare kutirin. Kuy kunbe Tair taunde forok yitirin. Gorbe taunde gor
nin samuy yago hakware nin meter mar belen yad sina yiramin. Irkeb nenbe megen
kattirin. 4 Kat sinare kunbe Yesu nin dufaymin tarey irtin mar kura gor yintiriy. Irdeb
yepya gor wawun 7 hinhet. Gor hitekeyabe Holi Spirit belen Polbe kame Yerusalem kurn
kanduk kinyen goyen mel go bebak yirkeb basipa irmany hamin. 5 Gega Yerusalem kutek
naluninin forok yekeb kuniy yen gitik titeke Yesu niy dufaymin tarey irtin hinhan mar
goyen tumnany beremya dirpen wenya wor taun go tubul ten nepya kuy makay sinare
forok yitiriy. Irdeb megen dokolhonniniy yuguluy ten tumnang Al Kurun mere irtirin.
6 Go kamereb kadom hayhay girde tenbe yubul ten hakwa hende kuteke denenbe mel
gobe mulgan hamin.

7 Be, Tair taun go tubul tey kuy kunbe Tolemes taunde forok yitirin. Gorbe hakwa
tubul teny sinare kurkuny Yesu niy dufaymin sapin irtin mar yenenbe yepya wawun
upkurey po firtiriy. 8 Irde fay urkeb taun go tubul tey kuy Sisaria taunde forok yitiriy.
Gorbe Filipyen yare kutiriy. Filipbe Al Kurupyen mere goyen alya bereya saba yirde
hiyen. Yenbe hakot aposel buda beley meter faran mar nin yekeb yenya al hoyan 6 goya
yawaramiy al go goyen. ° Yepbe wirip sipte karkuwanp hitiy gega, fogen po hinhan. Bere
sipte gobe Al Kurunyen mere basay hey tagalde hapyen.

10 Be, gorbe wawurn budam yara po hitekeyab Al Kurupgyen mere basay al kura denem
Agabus go Yudia nanare mat katyin. ! Katey ney hinhetde gor forok yepbe Polyen
kan mal temde temdere niny goyen tenbe yingende haningya kahanya fere tiyyin. Irdeb,
“Nigen hanneya kahapneya fere tihim gahade gayen po Yuda mar Yerusalem taunde
hay gore kay gate min albe haninya kahanya fere ter al min hoyan Yuda mar morn gote
hanipde kernayin yen Holi Spirit beley nina,” yiriy. 12 Gwaha yeke nurdeb nepya Yesu
niy dufaymiy tarey irtiy mar gor niy goya beley Pol goyen Yerusalem ma kwayiy iney
utay irtirin. 13 Gega Pol belen, “Daniy esen buninen buniney ten dufayne buluy irde
han? Nebe nad fere nirnayin goke ma nurde hime. Doyay Al Kuruy Yesu niy wor igip
kamey yen nurde hime geb,” dinyin. 14 Goyenpoga mereninin ma nurtek hekeb, “Al
Kurun beley dufay kirtin gobe gwahade po forok yiyyen,” yepbe bada hitirin. 1> Gwaha
tepbe detnininy yade Yerusalem hurkunin yey taun go tubul titirin. 16 Irkeb Yesu nin
dufaymir tarer irtin mar Sisaria taunde hinhan gore dukuy Yerusalem forok yenbe gar
hinayin yen Nasonyen yare dubul tiyamiy. Yepbe Saiprus motmotde nin al. Al gobe
hakot po Yesu niy dufaymiy saniy irtiy hinhin.

Polbe Yems kinyin

17 Be, Yerusalem niy Yesu niy dufaymiy tarey irtiy mar beley denenbe amay hamin.
Irkeb gor firtirin. 18 Irdeb fay urkeb Yems kinniy yen nenya Polya tumnay yey hitte
kutiriy. Kunbe yepya gor niy doyay mar manay tumnay yintiriy. 1° Pol beley Yemsya
doyan marya go yenepbe kadom pere gird tegbe meten ten hinhin goyen minde mat
tagalde tukuy tukuy pasi iryip. Irde Al Kuruy beley tarey irke al miy hoyay Yuda mar
moy hitte kuy meten dahade tey kuy hinhin goyen manay momon yiryiy. 20 Irkeb gor
hen mere nuramin mar beley Al Kuruy turuy iramiy. Irdeb Pol gaha inamin: “Gebe Yuda
mar budam wor po dufaymin Yesu niy sayiy iray gobe nurde ha. Goyenpoga go mar gobe
tumparn nern Yuda marte tikula manay taren po tanarde gama irde han goyen wor nurde
ha gogo. 21 Be, mel gobe ge beley Yuda mar moy al miy hoyande niy nanare kun hepya
saba ten hinhan goyen nurde hay. Ge beley gon niy Yuda mar saba yirdeb, ‘Nende tikula
Mose belen kayyiy goyen ma gama irnayiy. Irde dirigtiy yagobe guba ma yey yunnayin,’
yinen hinhan goyen nurde han. 22 Irdeb ge gar wayar gayen hern ga moy nurniy tahar.
Ningeb kanduk kurun kura kinnin tihit geb, daha titek? 23 Ningeb mere girnin tihit gayen
po gama ira ko. Mongo kanduk kinnin geb. Be, nende al sipte kura Yuda marte matare
bina tiyay ga han. 24 Ningeb al sipte goya Al Kurunyen ya balem bana kunayiy. Irdeb
Yuda marte matare wukker hen hey mata doyan mar hitte kun mata tinayin goke hora
yunayiy. Irkeb go mar gore bina tiyay al sipte gote tonay kara tinayin. Gwaha tike gab al
tumnay genenbe, ‘Mere yen ulinde nurde hityen kuruy gobe usi. Yepbe fudinde nende
tikula gama irde hi,” yen bebak tinayin. 25 Be, nen belen al miy hoyay Yuda mar mon
gega, Yesu niy dufaymin tarey irtiyy mar goke bikken asay kan yunenbe, ‘Unggura binge
tey yuntin ma nene hinayin, dappa darim ma nene hinayin, dapya kura biginde kay giti
irke kamtin ma haninde yaka tike kamtiy gobe ma nene hinayin, irde leplep mata ma
tey hinayin,” yinen mata goyen goke po bisam yirtirin gobe nurde ha gogo,” inami.

26 Be, inamiy go ferde fay urkeb Pol beley al sipte goya tumpande Yuda marte matare
wukken hen hen mata go tiyamiy. Irdeb go kamereb Al Kurupyen ya balem bana
hurkunbe, “Bina tiyay goyen pasi irde nende matare wukken hen hey mata goyen nalu
gwahader ga hubu hiyyen geb, dapna yawan dunmeke al sipte gake ten kumga tinayin,”
yen bebak yiryin.

Pol fere tiyamin
27 Be, wukken hen hen mata tey hinhan goyen kuny muruy belen hen nalu 7 hewer
tikeb Yuda mar kura Esia napare mat Yerusalem wayamir gore Pol go Al Kurugyen ya
balem ban hike kenamiy. Irde Pol go busaharyepkek yen tanaramin. 28 Irdeb, “Israel
mar, faray durnayp! Al gare ney Israel marya nende tikulaya Al Kurupyen ya balemya
gayen gake al tumpay buluy mat saba yirde hiyen. Irde al miy hoyay Grik mar goyen

ya balem binde yawayun. Irdeb al mali ma hurkutek ya balem goyen buluy irup,” yinen
gor hinhan mar goyen biy yakamke bin ar yamin. 29 (Be, mel gore Grik mar nin yamin
gobe Efesus taunde nin al Trofimusya Polya beler) Yerusalem gor hike yenamiy. Ningeb
dufaymindebe Al Kurupyen ya balem bana al min hoyay goy hurkutek morn yey bisam
irtin hiyen goyen Pol belen al goyen ten bana gon hurkuy daw yey nuramin.)

30 Be, mere go nurdeb goyare po Yerusalem niy mar tumpan biy ar yamiy. Irkeb
kurhan mat mat Al Kurunyen ya balemde gor kup yey wayamin. Irdeb ya bana mat Pol
go tuluy tey sinare tukukeb goyare po ya gote yamem kuruy go tayamin. 31 Be, al buda
gore maynin ten hikeb Roma gabmande fulepa marte doyarn al kuruy go, “Yerusalem
bana kanduk kuruy forok yihi,” mere momorn go nuryin. 32 Nurdeb goyare goyen po
fulena marmin kuraya gote doyay marmipnya yadeb al buda gabu irde hinhande gor kup
yeny kurkamip. Irkeb al gabu irde Pol mayde hinhan kurun goyen mel go yenenbe tubul
po tiyamin. 33 Irkeb fulena marte doyay al kurun beley fulepa marmin hulyan yirke Pol
tey sen irawa belen po fere tiyamin. Gwaha irdeb al buda kurun hitte fulgan kanbe, “Al
gabe ganun? Irde daha tiya?” yinen gusupan yiryin. 34Irkeb gabu iramiy mar kura belen
kwep kwep tenbe, “Polbe mata gwahade gwahade tiya,” yamin. Irkeb kura belepbe mere
hoyan yen kwep kwep tiyamin. Be, gwaha ten mere tuktaway irkeb doyay al go mere
tiyamin goyen bebakken ma nuryiy. Irdeb fulena marmiy yinke Pol ten fulena marte
yare kwamin. 35Kuy ya binde hen hurkuniny ten hikeb al buda Pol mayniy yen gama irde
hinhan mar gore bin ar yeke Pol uguy po kertek hamin. Irkeb fulena mar belen tatum
urde tey hurkamin. 3¢ Irkeb gama irde hinhan mar gore, “Mayke kami! Mayke kami!”
yen kwep kwep ten hinhan.

37 Be, tey ya binde hurkunin tikeyabe Pol belen fulena marte doyan al kurun goyen,
“Igin mere kura giren?” iney gusuyay iryin. Irkeb, “Ey, ge gayen Grik mere nurde ha?”
inyin. 38 Irdeb sopte po, “Hakot kura Isip nin al Roma gabman asogo ire yen al 4,000
yade sawsawa po kuruy nanare yukurin goyenbe ge ma ganuy?” iney gusupay iryin.
39 Irkeb, “Moy, nebe Yuda mar al, Silisia nanare niy taun kurun Tarsus, Roma gabman
belen doyar irde hire gor niy al. Ningeb igiy nubul tike al ga mere yiren?” inyip.

40 Be, fulena marte doyan almiy kurun gore igiy inkeb Pol gobe yare hurkuny hurkunde
gor huwarde, “Balmiy hinayip,” yinepbe haniy tunay yiryiy. Irkeb balmiy hikeyabe
Yuda mar gote mere mat mere yiryip.

22

1“Kadne yago, merem yay nirhan gayen pet ten nigen ge tagalen tihim ga nurnarn ko,”
yinyip. 2 Go yiriy gobe Yuda marte mere mat tike nurdeb liwlaw tiyamin kuruy go bada
hey balmiy palpa iramip. Irkeb Pol belen, 3 “Nebe Yuda mar al, Silisia nanare niy taunde
Tarsus kaway himiriy. Gega way Yerusalem gar hey kuruy himirin. Irkeb Gamaliel belen
nende tikula Mose belen asininin yago asande kan yunyin goyen goke kenkela wor po
saba niryin. Irkeb dey beley gayenter Al Kurun niny po nurde mata tey hay gahade gayen
po ne wor gwaha ter) saba upsinen gama irde hinhem. 4Irdeb Yesu beley alya bereya gaha
tep hinayin yen tikula kiryiy goyen gama irde hinhan mar goke biy arpen nurde yunenbe
yade fere ten koyare yerdeb kurabe gasa yirmeke kamde hinhan. 5 Go tey hinhem gobe
Al Kuruy dolor ird ird mata doyan mar pris buda gote kurunminya Yuda marte doyan
marya wor neney hinhan geb, igin momoy dirnayiy. Nebe mel go hitte kuy Damaskus
taunde niy meten kadom beley faray nurnayin yepbe yinmeke asay kayg nunamin. Irkeb
asay go tegbe Yesu niy dufay sanin irtiy mar goyen fere yirde Yerusalem gar yawar bulun
buluy yirniy yen Damaskus taunde kumiriy.

6 “Be, kuny kuny nana bagkahal hekeb Damaskus taun binde himekeyabe bemel po hulsi
taren kura nana folekken kuruy gore napkinde mat ne hitte po timiyyin. 7 Irde gore
nirkeb megen nakteyy mununyin. Irke al melak kura goreb, ‘Sol, Sol, danin mununey
buluy buluy nirde ha?’ ninyin. 8 “Irkeb Doyay Al Kuruy goyen, ‘Gebe ganuy?’ inmekeb,
‘Nebe Nasaret niy al Yesu, mununey buluy buluy nirde ha al goyen,” ninyip. °Be, al neya

tumnay kuy hinhet mar gobe hulsi go po ga kenamin. Gega mere gobe al gore mere tey
hi yey ma bebak tiyamin. 1°Gwaha ninkeb, ‘Doyan Al Kuruy), daha tiyey tihim?” inmekeb,
‘Huwara. Irde Damaskus taunde kwa. Gor gab gwaha gwaha tiyayiy yep basina girmiriy
goyen nurayin, ninyin. 11 Be, hulsi kuruny gore nirke delne kidoma wor po hiriy geb, al
kuy hinhet mar gore po nanarde nad Damaskus taunde kwamip.

12 “Be, gorbe al kura degem Ananaias hinhin. Yepbe Yuda marte tikula kepkela gama
irde hiyen. Irkeb Yuda mar taun goyenter hinhan goreb palap wor po irde hanyen.
13 Be, Ananaias gore ne hitte way huwardeb, ‘Kadne, sopte delge wuk yeke nankena,’
yiriy. 14 Irkeb goyare po delne wuk yeke det yinmirin. Irkeb yen beley gaha ninyin:
‘Al Kuruy asininin yago belen hakot dolor irde hinhan Al goyen ge belen gab dufaymiy
kenen bebak tepbe Al Huwak Yesu goyen delger forok yen mere girkeb nurayin yen
bikken basipa giryin. 15 Ningeb gebe mata kenen mere nuran goyen goke kunbe al nana
kuruny ga hike kwa goyen momopy irde tukayin. ¢ Ningeb da doyay irde ha? Huwarde
kupbe baptais tekeb Al Kuruy belen mata bulunge halde gunyen. Irkeb yen doloy irayin,’
ninyip.

17 “Be, kamebe mulgan hen Yerusalem wamiriy. Gorbe kuny Al Kurunyen ya balem
bana hen mere irde henyabe yuwarwarte Doyany Al Kuruy kinmirin. 18 Irkeb Doyan
Al Kuruy beley, ‘Taunde gar niy marbe ge beley ne nin tagalde ha gayen fudinde yen
ma nurde asogo girnayin geb, aray po Yerusalem ga tubul ten hoyande kwa,” ninyin.
19-20 Gega ne belen huwardebe, ‘Doyan Al Kuruy, mel gobe epte ma asogo nirnayin. Nebe
meter) alge Stiwen hora po mayay goyarebe gor hinhem. Irde al belen Stiwen maynin ten
hikeb igin nurde go mar gote ulighor yago doyap yirde hinhem. Irde metey alge Stiwen
goyen hora po uguny kerke kamun goyen kinmin. Irdeb Yuda marte gabu yayay kuy
alya bereya ge nin dufaymin tarey irtin marbe yawar yusulak ten koyare yerde hinhem.
Nipgeb Yerusalem nin mar gabe kepkela nurde nuney hay,” inmirin. 2! Gega Doyay Al
Kuruy belen wol henbe, ‘Ne beley po gad germeke nana gisaw al min hoyan Yuda mar
monde nanare kwayin. Ningeb huwarde kwa!’ ninyin),” yinyin.

22 Be, al buda go meremin palpa iramiy kuy al min hoyan Yuda mar moy niy tagalke
nurdeb biy ar yamiy. Irkeb, “Al gabe megen gar hitek mon niy, mayke kami!” yen kwep
kwep tiyamin. 23 Irdeb al buda goreb Pol beleny Al Kuruy sukal ira yen bin ar wor po
yekeb kwep kwep tey ulinhor yago yuguya tey mulowo yade nana kota yemeyde tiyamin.
24 Irkeb fulena marte doyarn al kurun beley fulena marminy go yinke Pol go ten fulepa
marte yare tukamin. Irkeb fulena marte doyay al kuruy gore, “Kuy usulak tike danin
merem yay) irde kwep kwep irde hay goyen momoy diryen,” yiney hulyay yiryin. 25Irkeb
fulena mar beley kuy Pol goyen usulak tiniy yen haninya kahanyya yad giy yirdeb hete
giti iramin. Irkeb Pol beley fulena mar gote doyar al kura gor hinhin goyen, “Roma mar
al ne gahade gayen mere min ma nurdeya mali yusulak tinayiy yen) Roma gabman beler
igip yitin we?” inyin. 26 Irkeb fulena marte doyay al gob kurugmin hitte kupbe “Al gabe
Roma al geb, daha irey taha?” inyin. 27 Irkeb fulepa marte doyarn al kuruy gore Pol hitte
kupbe, “Momon nira. Ge gayen fudinde Roma al?” inyip. Irkeb, “Fudinde,” yirin. 28 Irkeb
al gore, “Nebe Roma al hewe yenbe hora kuruy tubul tey gab Roma al himirin,” inyiy.
Irkeb Pol belen, “Gebe gwaha tiyariny gega, Adonebe Roma al geb, ne wor Roma al,” inyiy.

29 Be, Pol go gwaha yeke nurdeb fulena mar usulak tey gusunay irniy yey doyay hamip
gobe warga her okohom po bada hamiy. Irkeb Pol go Roma al gega, malikan miy minmon
fulena marmin yinke sende fere tiyamin goke kafura hiri.

Polbe merere huwaryin
30 [rdeb nalu go wawuy her sopte fay urkeb fulena marmiy yinke Pol go sen yugu tey
unamip. Irde, “Da misinde wor po Yuda mar beley Pol mere ulinde iray goyen upsigen
bebak tiye,” yenbe pris buda gote karkuwaygminya Yuda marte doyan mar tumnar wake
gabu irke gab gusunan yire yen mere kiryip. Irkeb tumnan gabu irke fulena marte doyan
al kurup beley Pol tawake al buda kuruy gote dilinde huwaryip.

Pol belen Yuda marte doyan mar buda hitte Yesu nin tagalyin

1 Be, Pol go huwarde Yuda marte doyay mar gabu iramin go yenenbe, “Kadne yago,
nebe Al Kurun nin meten po tey henyabe bener wukken wor po nurdeya meter timeke
wap way gago hihi. Al Kuruy dilipde mata buluy kura ma tey himyen,” yinyiy. 2Gwaha
yekeb pris buda gote kurupmin Ananaias belen kadom yago Pol bindere hinhan go
hulyay yirde, “Mohonde go maynay,” yinyiy. 3 Irkeb Pol beley meremin go nurdeb,
“Gebe nende tikula ufurd unepbe gor keperde, ‘Gebe buluy gwaha gwaha tiyay,’ ninha.
Goyenbe gigenbe tikula goyen pel irdeb merene kepkela ma nurde mali ga maynar
yinha? Gebe sinare mat geneypminbe igin wor po gega, bege banabe tikiy baray wor
po ha. Ningeb goke tegbe Al Kuruy belenbe mugunyey geb,” inyin. 4Irkeb al Pol bindere
hinhan goreb, “Yepbe Al Kurupyen metey al wor po. Pris buda gote kuruymiy goyen go
ma nurde nanyay irha?” iney kwep kwep iramin. > Irkeb Pol beley wol hepbe, “Kadne
yago, nende tikularebe, ‘Doyar altiy kura mere buluny ma irde hinayin,’ yitin gobe nurde
hime. Ningeb yepbe al gwahade yeyy ma nurde nanyay irhem,” yinyip.

68 Goyare goyenbe Yuda marte doyan mar gabu iramiy gobe Farisi marya Sadusi
marya goyen Pol beley yenen bebak tiyyin. Be, Farisi marbe al kamdebe sopte
huwarnayin, irde Al Kurunyen miyonbe harn, al toner manay han yen nurde hapyen.
Munar Sadusi mar gobe gwahade ma nurde hagyen. Ningeb Pol go mel goyen yenenbe,
“Kadne yago, adonebe Farisi al geb, ne manar gwahade po. Ningeb nebe Al Kuruy belen
al kamkeb kame sopte yisany hiyyen gobe fudinde yen nurdeb goke po doyarn hen hime
goyen goke tagalde himyen. Gega goke igin ma nurde gago merere nerhan,” yey mere
saniy po yiryiy. Sadusi marya Farisi marya gobe kadom igin ma nurd guner ten hagyen
geb, Pol mere tiyyin go nurdeb yingen ulin kadom mohonde tiyamin. Irde dufaymin
upkuren kertek ma hamiy. °Irdeb hekhok ten kwipkwep ten epte ma tiyamiy. Gwaha
tepbe Farisi mar kura Yuda marte tikula saba yird yird mar gore huwardeb, “Al gabe mata
buluymin kura ma kenhet. Moygo Al Kurugyen miyon beley yar kura ma det toney belen
yar kura inyiy kenem daha tinayin?” yamip.

10 Trde al buda kwipkwep ten hinhan go kuy buluy wor po hey artek heke nurdeb,
“Mongo gwaha ten Pol mayke kamyen,” yey fulena marte doyan al kuruy gore fulena
marmiy hulyay yirde, “Kurkuy Pol tawanan. Munarn epte moy kenem kwep kwep yirde
gasa yirhet yirhet yirde gab ten wanayin),” yinyin. Irkeb kuy gwahade po tegbe Pol gob
fulena marte yare tey kwamir.

11Be, gwaha tiyamin go wawuy goyenbe Doyar Al Kuruy belen Pol dilinde forok yenbe,
“Kafura ma yo. Tarey po hey hayin. Yerusalem gar al ne nin momoy yirde saba yirde
hayen gwahade goyen po Rom taunde manay kury gwahade po tey hayin geb,” inyin.

Yuda mar belen Pol maynin yen sege iramin

12-13 Be, fay urkeb go wampot goyenbe Yuda mar kura 40 gwahade goyen gabu irdeb
daha mat kura Pol mayteke kamyer yer) mere sege iramin. Irdeb, “Fudinde wor po, Polbe
mayteke kamkeya gab bingeya feya netek,” yenbe bina tiyamin. 14 Gwaha tepbe Yuda
marte doyay mar parguwakya pris buda gote karkuwayminya hitte kugbe, “Nepbe, ‘Feya
bingeya kutnare hepbe Pol mayteke kamke wor wor gab ig uliy titek,” yihit. 1> Ningeb
denya Yuda marte doyany maryabe fulena marte doyar al kurun hitte kunbe usiirdeb, ‘Pol
go sopte tubul tey dunke matamiy ge kepkela gusunay irniy,” innayin. Irkeb tubul ten
dunkeb ten wanayin. Irkeb nenbe belen doyan hen hitek geb, gon po mayteke kamyen,”
yinamiy.

16 Gega Pol yayin belen mere momon go nurdeb fulena marte yare kuy Pol momon
iryin. 17 Irkeb Pol gobe fulena mar 100 gote doyay al kura hoy irdeb, “Al gabe doyay altin
hitte kun mere kura momop irey tey hi geb, yen hitte ten kwa,” inyin.

18 Trkeb al goreb Pol yayin goyen fulena marte doyay al kuruy hitte tukugbe, “Pol
koyare hi al gore hoy nirke kun kenmekeb, ‘Al gare doyay altin kuruy mere kura momon

irey tiya. Nipgeb doyap altiy hitte tey kwa,” ninkeb gago ge hitte tawayhem,” inyiy.
19 Gwaha inkeb al gore Pol yayin go haninde tanarde hoyay beley tukugbe, “Da mere
momoy nirey tey ha?” inyiy. 20Irkeb al goreb, “Yuda marbe mere sege irde dufay
upkurey po irhay. Ningeb gise go goyenbe way, ‘Pol tubul tey dunke tukun da mata
wor po tiyun goyen Yuda marte doyan mar dilinde huwarke gusunar irtek,” usi girnayin
geb. 21 Albe 40 gwahade gore dufay ugkuren po irdeb, ‘Bingeya feya kutna irtek geb. Pol
maydeya gab mali titek,’ yey bina tiyan mar gobe bana kur gere mere niy po doyay hinir
yahan. Ningeb Yuda marte doyan mar belen gise way mere girke goya yende mere ma
nurayin. Irde Pol wor tubul ma tey yunayiy,” inyin. 22Irkeb fulena marte doyan al kuruy
gore huwardeb, “Iginge kwa. Goyenpoga mere momon nirha gabe al hoyan kura momon
ma irayin,” iney hayhay iryip.

Fulena marte doyan al belen Pol Feliks hitte ten kerke kurin

23 Irdeb fulena mar 100 gote doyan al irawa hoy yiryin. Irke wakeb, “Derbe kuy fulena
mar kahande kuy fulepa ten hanyen mar 200 ya hos hende mat fulena tey hayyen mar 70
goyen yinke gitik tinayin. Irde hakde fulena tey hayyen mar 200 goyen manay momor
yiriryey. Irdeb dey tumpay 9 kilok wawunbe Pol tey Sisaria taunde kurkunayin. 24 Irde
Roma gabman al depem Feliks Yudia nana doyay irde hi al hitte kunayin. Monygo al belen
maynak geb, Polbe hos hende tey kunayip,” yinyiy. 25 Irde asay kura kapbe yunyiy.
Merebe gahade:

26 “Doyan al Feliks, nebe Klodius Lisias belen asan gago kayhem. Gebe doyay alne
wor po yep nurd gunen hime.

27 Al gayenbe Yuda mar beley ten mayniy tiyan. Gega Roma al yeke nurdeb fulepa
marne yade kunbe maynin ten hinhan mar haninde mat ten wamin. 28 Irdeb da
misinde wor po Yuda mar belen mere ulinde irde asogo irde hay goyen gusupar yirde
bebak tiye yenbe Yuda marte doyan mar gote gabure tukumin. 2° Goyenbe tey fere
tey mayteke kami yay gega, min minmorn gwaha irniy tiyan. Min yara kinminbe Yuda
marte tikula niy tey mere ulinde iray. 3°Irdeb Pol goyen maynin yen mere sege iray
goyen nurdeb balmin po tey kermeke ge hitte kwa gago. Irdeb Yuda mar go da misinde
wor po al go maynin tiyan goyen ge hitte kun gab delge mat tagalnayiy yinmin),”
gwahade kayyip.

31 Be, fulepa mar go doyan almin kuruy belen yinyin goyen po gama irdeb wawuy
go po Pol ten Sisaria taunde kuniny yen kunbe belen Antipatris taunde feramin). 32 Irde
fay urkeb fulena mar hos manay gore po Pol ten Sisaria taunde kwamin. Irkeb fulena
mar hoyan kurun gobe gor mat mulgay hen Yerusalem kwamin. 33 Be, fulepa mar Pol
tey kwamin go Sisaria taunde forok yenbe doyay almin belen asan kayyin goyen Feliks
Yudia nana doyar irde hiyen al go unenbe Pol manar yen hitte mekeramir. 34Irkeb Feliks
belen asay go kapyan hepbe Pol go, “Gebe dare niy al?” inen gusunay iryiy. Irkeb Pol
belen wol hepbe, “Nebe Silisia nanare niy al,” inyin. 35 Irkeb, “Iginge gar hayiy. Irkeb
mere ulger irde hay mar goyen wake gab tumnay merere huwarnayin. Irkeb meretin
nuren,” inyin. Irdeb metey marmin hulyan yirdeb, “Tukun Herotyen ya kurunde gor
kerde doyay irde hinayin,” yinyin.

24

Polbe Feliks dilinde huwarde mere tiyyin

1 Be, wawup siptesonon kamereb pris buda gote kurupmin Ananaiasya Yuda marte
doyan mar parguwak kuraya Sisaria kuy Roma gabman al Feliks hitte Pol go tagal unnir
yen kurkamin. Goyenterbe al kura denembe Tetulus goyen mel gore, “Ney faray durde
merere harde mere tiyayin,” inkeb mel goya tumnan kwamin. Al gobe Roma gabmanyen
mere sope ird ird mata goyen kenkela nurde hinhin al.

2 Be, Pol niy mere kerkeb wayyin. Irkeb Tetulus beley huwarde gaha yirin: “Feliks,
gebe doyay alniniy wor po. Ge beley upsiyey doyay dirde hike neybe dahadem mopy,

igin po hen way wanbe gago hite. Dufayge tiney wukken wor po goyen kerde doyarn
dirkeb napa kuruy gayen bana niy alya bereya tumnapy igin po hite. 3 Ge belen metey
kurun gwahade ten hayen goyen goke ney tumnay amanen wor po nurd guney hityen.
4Be, ne beley mere ugun po timeke pinen nurd nunak geb, bada hewery. Gega ok ninkeb
mere muy kura tiyen. 5 Be, al garebe megen kuruy gayen kun way tey Yuda mar bin
yakamde dufaymiy buluy yirde hinhin. Irkeb kanduk karkuway karkuway forok yen
hinhan. Yenbe al buda kura ‘Nasaret niy mar’ yiney hagyen gote doyan al. 67 Irde al
gare po Al Kurunyen ya balem bana gon Yuda mar moy al miy hoyan mali ten hurkun.
Al gare gwaha mat ya balem goyen buluy irey ten hikeb tey fere titin.* & Ningeb gigen
gab gusupay irkeb yingen mohonde kenkela tagalke gab gwahade ningeb gago tagal unen
merere kerhay yen bebak tiyayin,” inyin. ° Be, Tetulus beley mere tey pasi irkeb Yuda
mar bana goy hinhan gore, “Mere tiya gobe fudinde wor po!” yamiy.

10 Irkeb Feliks belen, “Pol, ge wor huwarde mere tiya,” iney haniy tunay iryin. Irkeb
Pol go huwardeb Feliks goyen, “Gebe dama budamde wor po nana kuruy gayen doyan
irde hayen. Irde al ge hitte way merere huwarke ge beley dufay kepkela wor po hepya
meremin nurde sope irde hayen. Ningeb nebe delger gago nigen ge pet tey mere tiyen
tihim. 11 Be, nebe Al Kuruy doloy ire yey Yerusalem taunde hurkuminde mat way hapka
gabe napa fay 12 hihi. Ningeb usi yey kenepbe gigen ga al gusunay yirke bebak girnayip.
12 Be, mere ulner irde hay mar gayen Al Kurunyen ya balem bana al kuraya kadom
mohonde ma tey himeke nenay. Irde Yerusalem taun banaya Yuda marte gabu yayap
wor al kura ma bin yakamde hinhem. Hubu wor po. 13 Ningeb tagalde nuney hay mar
gayen daha matbe miny goke kura merere kirtiy yen momoy girke nurayin? Hubu wor
po! 14 Gega Nasaret niy al Yesu beley tikula kiryin goyen gama irde hay mar al goyen
kurabe gago ninen han gobe fudinde. Mel gabe Yesuyen tikula goyen fudinde moy yen
hay. Gega nebe gwaha mat Al Kuruy asininiy yago belen doloy irde hinhan Al goyen
doloy irde himyen. Irde Al Kurunyyen mere Moseya Al Kurugyen mere basay marya
belen asande katin kurun goyen fudinde yen nurde gama irde himyen. 15 Irde mel gare
Al Kuruy dilinde al huwakyabe huwak monya goyen tumparn Al Kurun beley kamtinde
mat al yisan heke huwarnayiy yitiy goyen fudinde yen mata goke doyan hen hagyen
gwahade goyen po ne manar goke doyan hen himyen. 16 Goke tegbe bener wukkery wor
po nurdeya mata tey himeke alya Al Kurunya dilindebe igiy po neney hinayin yen kurut
yen himyen.

17 “Nebe dama budam po Yerusalem tubul ten nana sinare po kuy hinhem. Irdeb nere
alya bereya Yuda mar kura det minmon al buninen goyen faray yure yen hora ten gab
Yerusalem mulgay hen kumiy. Be, goya goyenbe Al Kuruy wor doloy irde galak ire yen
kumirn. 18 Be, Al Kurupyen ya balemde herj Yuda marte matare wukker hey heyy mata tey
himekeyab mel gare wan nenan. Goyenterbe al budamya ma hinhet. Balmin po her al
kura ma buluy irde hinhem. 19Ya bana gonbe Esia nanare niy Yuda mar kura hinhan gore
nenay. Ningeb mata buluy kura timeke nenarn kenem mel gore po ga delger huwarde
ne nin tagalke nurayin. 20 Gega go mar gobe gar ma hay geb, hankapya Yerusalem gor
Yuda marte doyan mar dilinde huwarmeke nere kanduk kura ulner hi kenen gab mel
gare igin momon girnayin. 2 Nebe Yerusalem gor merere huwardeb, ‘Al kamtinbe sopte
huwarnayiy yitin mere gobe fudinde wor po yey nurde hime. Mere gwahade timin gokeb
gago merere nerhay,’ yinen kwep kwep yirmiy. Ningeb kanduknebe gogo po yen nurde
hime,” inyin.

22 Be, Feliks gobe Yesu beley tikula kiryin goyen kenkela nurde hinhin. Ninpgeb
mere tiniy tiyamiy goyen utay yirdeb, “Fulepa marte doyay al kuruy Lisias beley wake

24:6-7: Asay hoyandebe gahade katin hi: 6 Irde al gare po Al Kurupyen ya balem bana gon Yuda mar mor al min
hoyar tey hurkey tiyuy. Al gare gwaha mat ya go buluy irey ten hike fere titiy. Irde nende matare al gate mata buluy
goke tagalde murungem untek nurtin. 7 Gega Fulena marte doyap al Lisias beley way mudunhem mudunhem dirde
Pol gayen ten kun. 8 Irdeb, ‘Al gayen ulinde merem yar irtek marbe Feliks hitte kuy momoy irnayip,” dinuy,” inyiy.

meremiy nurde gab kanduk gake dufay kura kerey,” yiney yakira tiyyin. 23 Irdeb fulena
mar 100 gote doyay al gor hinhin goyen, “Pol go tukuy koyare kerde doyay irde hayiy.
Goyenpoga kurarebe igiy tubul tike dufayminde wilwul tey hiyen. Irkeb diguy yago kura
war keney det kuray nurkeb faray urde hinayin,” inyip.

24 Be, hitnen yara tepbe kun nalu kurarebe Feliksya berem Drusilaya wayaryum. Feliks
berem Drusilabe Yuda mar bere. Be, way gor henbe Feliks go Pol niy keya hirin. Irkeb
wan Yesu Kristu niy dufaymin tarer irde yende mere gama ird ird mata nin tagalke nurde
hinhin. 25Be, Pol beley alya bereya Al Kuruy dilinde daha mat huwak po hinayin, irde
daha matbe ulinde po aman hetek mata fole irde hinayin, irde kame Al Kuruy beley
alya bereya igigya bulunya goyen pota yirde murungem yunyen goke tagalyin. Irkeb
Feliks beley mere go nurdeb kafura hirin. Irdeb, “Ep niy, mulgan hawa. Irde nalu kurare
kura ge niy yemeke gab wake sopte mere tey hirey,” inyin. 26 Be, Feliks go hankayen
hapkayen Pol hoy irde mere tey hinaryum gobe, “Gwaha timeke hora kura nunke gab
koyare hi goyen tubul timeke kuyen,” yen dufay henbe gogo ten hinhin. Gega Pol gobe
hora kura muny ma unyin.

27 Be, Pol go gwahade po hike kuy kuy dama irawa hubu hiriy. Irkeb Feliks go
metenmin tubul tey kutek nalu hekeb al kura denem Porsius Festus belen gasuymin tiriy.
Gega Feliks gore Yuda mar beley amayen nurd nunnayin yenbe Pol koyare po tubul tenbe
kuriy.

25

Pol belen Sisar hitte kun kun nin Festus gusunan iryin

1 Be, Festus belen Feliksyen gasun ten doyay al kurun henbe wawun karwo hubu
hekeb Sisaria taunde mat Yerusalem taunde hurkuriy. 2 Goya goyenbe pris buda gote
karkuwangminya Yuda marte doyay marya beley Festus hitte kuy Pol mere ulinde iramiy.
3 Irdeb, “Pol gobe belen doyan hen mayteke kamyen,” yen bikken mere sege irde ep
iraminy geb, Festus goyen, “Pol go dunke ney belen Yerusalem gar ten way merere
kertek geb, igiy araney faran durayin we?” inamiy. 4 Gega Festus beler wol henbe,
“Polbe Sisaria taunde koyare hi. Nebe hen ga mon mulgay hey taunde gor kurken
tihim. 5 Niggeb mata buluy kura tiyuy nurde hay kenem doyay martiy kura gama
nirde kunayin. Kupy gor gab tumnay merere huwardebe da mata buluy tiyun goyen
tagalnayip,” yinyin.

6 Be, Festus go wawuy 8 wet kura ma 10 gwahade wet goyen mel goya Yerusalem gor
hepbe Sisaria taunde mulgan hey kurkuriy. Kun firyin geb, fay urkeb Pol ter) merere kere
yenbe mere sope ird ird gasunyde keperdebe metery marmin hulyarn yirde, “Kun Pol tey
wanay,” yinyin. 7 Irkeb Pol go merere huwarke Yuda mar Yerusalem mat katamin gore
kunbe kalyan keramin. Irdeb mere kanduk kurayen kurayen yen ulinde iramin. Gega
meremin goyen bebakken kura ma tikeb Festus belen fudinde yen ma nuryin. 8 Irkeb
Pol wor yingen ge tepbe, “Nebe Yuda marte tikula muy kura ma buluy irde himyen. Al
Kurupyen ya balem wor goke buluy ma nurde himyen. Irde Roma niy doyay al kurun
Sisaryen mere wor kepkela po gama irde himyen,” inyin.

9 Gega Festus go gwaha timekeb Yuda mar belen binde igin nurnayin yepbe, “Igip
sopte mulgan hey Yerusalem hurkuke gab merege gor wor nuren?” inen gusupar iryin.
10 Trkeb wol henbe, “Nebe Yuda mar buluy kura ma yirmin gobe kepkela wor po nurde
ha gogo. Nipgeb gago Roma gabmanyen metey al dilinde kandukne sope ire yey delger
huwarhem. 11 Goyenbe fudinde mata buluy kura timin kenem iginy goke tey kamey. Gote
merem mor). Gega mel Yuda mar gore mere ulner irde hay gayen fudinde mon kenem
al kura belen epte ma wor po mel gote haninde niryen. Ningeb gar epte morn yen nurde
hime geb, Rom kuy Sisar dilinde gab huwarde mere tiyey yeyn momopy girde hime” inyiy.
121rkeb Festusya metern faray marmin yago yingen uliy Pol mere tiyyin goke sege irdeya
gab huwardebe, “Rom kuy Sisar dilinde huwarey yaha geb, gwahade po tiyayip,” inyin.

Festus belen Pol nin Agripa inyin

13 Be, nana fay karwo gwahade kamereb Yuda marte doyay al kuruny Agripaya haymin
Bernaisiya belen, “Roma gabman al Festus goyen kun kenye. Irkeb palap nirhar yen
nuryen,” yen Sisaria taunde kwaryum. !4 Be, Agripa go sobamde yara po gor hikeb
Festus belen Pol nin momon ire yenbe gaha inyin: “Al kura Feliks belen ten koyare
kerde tubul tey kuy gobe gar hi. 15 Yerusalem taunde hurkumin. Irkeb pris buda gote
karkuwanyminya Yuda marte doyan mar parguwakya belen ne hitte wapbe al go merem
yay irde, ‘Ge belen gab al go ter merere kerde mata buluy tiyan inayiy,” yen gusunay
niray. 16 Irkeb ne belenbe, ‘Roma gabmanyen matarebe al kura merere huwarkeb tagal
unnayin mar go manay tumnay merere huwarnayip. Irdeb al goreb mel gote dilinde
yingen ge ten mere tiyyen. Gwaha ma tiyyen gobe min minmor epte ma tagal unnayiy
mar goyen haninde mekertek,” yinmin. 17 Gwaha yinegbe tumpan way gar firtiy geb,
fay urkeb mere nurd nurd gayen aranen po nure yer Pol go tawanay yinmeke tawayay.
18 Trkeb al buda merem yay iray mar gore Pol ulinde mata buluy wor po kura wet
tiyun geb, tagalnin tahan yiminy gega, hubu. 1° Meremiy kura gobe asem yagot mataya
sabaya nin al goya kadom mohonde tiyarn. Irde meremir kurabe Pol gore al kamtiy kura
denembe Yesu goyen huwaryiny hi yekeb goke manan kadom mohonde tiyay. 20 Irkeb
gwaha mat kura meremin goyen fudinde ma usi goyen bebak titek ma himiy. Ningeb
bada hen Pol go, ‘Igin Yerusalem taunde hurkun gor sopte merere huwarayin?’ inen
gusunay irmin. 21 Gega Pol belen huwardebe, ‘Nebe Roma gabmanyen doyay al kuruy
hitte kuy yen dilin mat huwarde gab mere gayen tagalen,” ninun. Gwaha ninkeb bada
hen meten marne hulyay yirdeb, ‘Belyen tukuy koyare kerde doyay irde hinayin. Irkeb
kame ga ten kermeke Sisar hitte kuyen,” yinmin,” inyin.

22 Be, Agripa beley mere momoy go nurdeb, “Mere gayen nigen wor po nurey yey
nurde hime,” inyin. Irkeb Festus belenbe, “Gise ga meremiy nurayin,” inyin.

23 Be, fay urkeb Polyen mere nurye yenbe Agripaya haymin Bernaisiya goyen al beley
deney turuy dirnayiy yenbe doyan mar karkuwande umna bidak tey mere sope ird ird
gasupde kwaryum. Sisaria taunde niy fulena mar karkuwanya taun gote doyar mar
manay yad kwaryum. Be, forok yen gasunminyan keperde tukukeb Festus belery metern
marmiy yinke kuy Pol tawayamin). 24 Irkeb Festus belery huwardeb, “Yuda marte doyarn
al kuruy Agripaya dey gar gabu irhay mar ga nurnan ko. Al ga keney hay gabe Yuda mar
kuruy Sisaria taunde garya Yerusalem taunde hay mar tumnarn gore, ‘Al gabe danin ma
tubul ten dunke mayhet,” yen gusunan nirde kwep kwep ten epte ma tiyay. 2> Gega mata
buluy bebakkey kura tiyuy irke goke mayteke kamyen yen ma kinmiy. Irde Pol goreb,
‘Roma gabman doyay al kuruy hitte kun yen dilinde merere huwaren,” yen gusunay
nirup. Nipgeb goke tenbe al ga ten kermeke Rom kuyey yey nurmiy. 26-27 Goyenpoga
min goke asap kar al ga tey kermeke Roma gabman doyar al kuruy Sisar hitte kuyern yen
ma nurde hime. Dufaynerbe al merere yirtiy goyen min kepkela ma nurde mali po Sisar
hitte yad yermeke kunayin gobe igin moy yen nurde hime. Ningeb goke tepbe diltiy mat
gago tey wayhem. Irde Yuda marte doyan al kuruy Agripa, ge manar gar ha. Ningeb ge
beley gusunay irde mere miy keney bebak tey gab momoy nirke asayde kayen,” inyin.

26

Pol belen Agripa dilinde mere tiyyin

1Be, Festus belen gwaha yekeb Agripa gore, “Be, gigen ge kura tagalke nurnin,” inyin.
Irkeb Pol go mere miy ure yepgbe haniy tungay urde gaha inyin: 2 “Yuda marte doyay
al kuruy Agripa, Yuda mar belen mere ulner irde han kuruy gayenbe fudinde mor
yen nigen ge tey al hoyar dilinde morn delger po huwarde tagalen tihim gake amaney
nurhem. 3 Delger huwarhem gake amanen nurde hime ginhem gobe dahade morn. Gebe
Yuda marte mata kepkela wor po nurde hayen. Irde da misinde wor po nindikey Yuda
mar ulin kadom mohonde tey hityen goyen wor kepkela nurde hayen. Ningeb mere tiyey
tihim gayen piney ma nurayin.

4 “Yuda mar kurun gobe ne damde kawan himirin, irde bikken nananer mat warn
Yerusalem gor keperde kuruy hepyabe dahade hinhem goyen kepkela wor po nurde
nuney hay. 5Nipgeb mel gobe ne hakot al fonen hinhemya Farisi mar al hegbe daha
ten hinhem goyen nurde pasi geb, momoy girniy yenbe igin momoy girnayiy. Farisi
marbe Yuda marte tikula tarey wor po tanarde gama irde hanyen. ¢ Be, hapka merere
nerhar gabe Al Kurun belen bikkey asininin yago hitte mata kura forok yiyyen yen bina
tiyyin goyen ne manar goke doyar irde hime ningeb, gago merere huwarhem. 7 Al Kuruy
belen bina tiyyin gote iginenbe Yuda mar kuruny gayen wawunya nankahalya huginen Al
Kuruy doloy irde henya kentek yey doyan heny hapgyen. Gega, doyan al kuruny Agripa,
Al Kuruy belen bina tiyyin goyen nen tumnay doyay irde hityen gote iginer forok yirin
goyen goke tagalde himekeb gago Yuda mar belen merem yarn nirde harn. Iginenbe Yesu
kamyinde mat huwaryiny gogo. 8 Ningeb nebe fudinde wor po Al Kuruy belen al kamtinbe
sopte yisan hiyyen yen nurde hime. Munar den kuruy gar gabu irhay mar gabe daniy
usi yey nurde han?

9 “Bikkenbe ne wor kamyinde mat sopte huwaryin yern hinhan al Nasaret niy Yesu
goke igin ma nurdeb fudinde wor po asogo iren yen nurde hinhem. 101Irdeb goyen po
gama irdeb kun pris buda gote karkuwanmin momor yirmeke ok ninkeb kuy Yesu niy
dufaymin sapin irtin mar goyen budam yade koyare yerde hinhem. Irde gasa yirteke
kamnan yeke ne manay, ‘Igin gwaha yirnayiy,” yemeke gasa yirde hinhan. 1! Irde
huginen Yuda marte gabu yayay kun Yesu niy dufaymiy tarey irtin mar go yenenbe
buluy buluy yirde gasa yirde hinhem. Irde, ‘Yesu nanyay irde harhoktiy unnayin,’ yiney
kanduk karkuwan karkuwan yunern hinhem. Nebe go mar goke bene ar wor po yen
hinhin geb, yen ge napkene yen taun hoyande naya gisaw wor kuny hinhem.

12 “Mata gwahade kurun goyen tey kuy hepya nalu kurarebe pris buda gote
karkuwangmiy beley igiy ninkeb Yesu niy dufaymiy tarey irtiy mar fere yire yen
Yerusalem taunde mat Damaskus taunde kumiriy. 13 O, Agripa, kuy hepyabe nana
bankahal heke hulsi sayin kura nana folek kurun gore nankinde mat neyabe al neya kuny
hinhet mar hitte temeyke kinmiriy. 14 Be, hulsi kuruny gore gwaha dirke ney tumpar
megen dakte mudunyiy. Irke al melak kura Yuda marte mere mat, ‘Sol, Sol, danin
buluy buluy nirde ha? Asogo nirde fulena nirde ha gobe gigen manay buluy irde ha
geb, ninyin. 15Irkeb ne belen wol hepbe Doyay Al Kuruy goyen, ‘Gebe ganuy?” inmekeb
Doyan Al Kuruy beley gaha ninyin: ‘Nebe Yesu. Ge beley mununer bulun buluy nirde ha
al goyen. 16 Ningeb huwara. Hankabe meter alne gire yepbe gago delger hihim. Ningeb
delger nenha gaya det budam kame gikala girde her goyen tumparn kur alya bereya hitte
tagalde kuny hayip. 17-18 Nigey po gad germeke Yuda marya al min hoyanya hay bana
kwayin. Kuy ne nin tagalkeb bin bak yenayiy. Irkeb Satanyen tarern bana hay go tubul
tey Al Kuruy hitte waniy yepbe ne niy dufaymiy tarey irnayiy. Irkeb Al Kuruy belen
mata bulupmin halde yunkeb Al Kuruy dirgen wen henayiy. Meten go ten hikeyabe
Yuda marya al min hoyanya belen mugunen hinayin gega, ne belen doyan girde hen,’
ninyin.

19 “Ningeb Yuda marte doyarn al kuruny Agripa, nebe yuwarwarte napkinde mat Yesu
delner forok yen mere niryin goyen pel ma irde gama irmirin. 20 Nebe meremin po gama
irdeb Damaskus taunde niy Yuda mar hitte wa Al Kurungyen mere tagalmiriy. Irdeb
Yerusalem taunde ningya Yudia napare ninya al hitte kuy Al Kurunpyen mere tagalde
hinhem. Irde al miny hoyay Yuda mar mon hitte wor Al Kurunyen mere tagalde kun
hinhem. Gwahade tagalde kun henyabe, ‘Mata bulugtiy yubul ten Al Kuruy nin bitin
mulgan henayin. Gwaha tepbe Al Kuruy dilinde mata igiy po tey hinayiy. Irkeb al
hoyay belen denepbe fudinde Al Kuruy niy bin mulgay han yen dennayin,” yen saba
yirde hinhem. 2! Ne gwaha tey kuy himekeb Yuda mar beley goke igin ma nurde Al
Kurupyen ya balem bana goy nade mununniy tiyamiy. 22 Gega Al Kuruy beley faray
nurkeb wan wan hanka gago delger huwarde al denem yanya al maliya hitte Yesu nin
tagalde hime. Nebe Moseya Al Kuruyyen mere basay marya beley kame mata kura forok

yiyyen yitiy goyen go po tagalde hime. Hoyay nip ma tagalde hime. 2> Mata kame forok
yiyyen yen tagalamiy gobe Mesaia niy tagalamin. ‘Mesaiabe uliy misiyp kuruy katen gab
kamyen. Irde gor mat huwaryen. Mata gobe tiney wor po. Al kura gwaha ma titiy. Yenbe
Yuda marya Yuda mar moy kidoma bana hen mata buluy ten hay marya goyen biy bak
yenayip yen gogo kamtinde mat huwaryern,” yamin,” inyin.

Pol belen Agripa goyen Yesu gama irayin inyin

24 Be, Pol go yingen ge ten hako tagalde hikeyabe Festus belery merem waldebe, “Pol,
gebe kukuwa haha! Dufay karkuwan karkuwarn yawararin gore girke kukuwa her ha
gogo,” iney kwep iryin. 25> Gega Pol belery wol henbe, “Doyay al Festus, mere gabe fudinde
yen hime. Kukuwa henya ma yen hime. 2¢ Yesu ulinde mata forok yirin gobe balmiy
ma forok yiriy geb, Agripabe mata goyen kenkela nurde hi. Ningeb mere ten hime gab
yenbe goke yen hi yen nurde hi. Goke tenbe nebe kafura ma hen yen dilin mat igin mere
iren,” inyip. 27 Irdeb Agripa kenenbe, “Ge gayen Al Kurupyen mere basay mar belen
mere tagalde hinhan goyenbe fudinde yen nurde ha? Ne benerbe fudinde yen nurde
ha yen genen hime,” inyiy. 28 Gwaha inke Agripa belen wol henbe, “Gayamuy gayen
po parsay irmekeb Kristen al hiwi yey nurde gago kurut nirde ha?” inyin. 29 Irkeb wol
henbe, “Nalu ulyande ma dolfonde goke ma nurde hime. Gega hanka geya al buda kurun
gar hen merene nurhan gayen tumnan ne himin gwahade po dey wor Yesu nin dufaytiy
sapin yirnayiy yen Al Kuruy gusunay irde hime. Gega gama nirde koyare hinar yen ma
diney hime,” inyiy.

30 Irkeb Yuda marte doyan al kuruny Agripaya haymin Bernaisiya Roma gabman doyay
al Festusyabe al buda kuruy gor hinhan goya tumyay bur yiniy yey huwaramiy. 31 Irdeb
mere sope ird ird gasun go tubul tey kun heyya yingen ulin mere tegbe, “Al gabe mata
buluny kura ma tiyuy gega, da misinde wor po ten koyare kerde mayteke kami yen kurut
yey hay?” yamin. 32 Be, Agripa beley Festus go, “Al gabe kuy Sisar dilinde huwarde ga
mere tiyen ma yiyuy manhan hagka gayenbe okohom po tubul titeke kuwon,” inyip.

27

Rom kun kun nin Festus belen Pol go hakwa hende kiryin

1 Be, Festus gore Pol go Rom taunde tery kermeke kuyern yen nurde al kura depembe
Yulius haninde kiryin. Al gobe “Sisaryen Fulena Mar” yiney hapyen gote fulena mar
100 doyay yirde hinhin. Goyenterbe al hoyan kura koyare hinhan mar go manar al gote
hanipde yiryiy. Irke Yulius beley mel go yade hakwa tey Itali nanare kuniy tikeb nepy
manay Pol go gama irde tumnay kuniy titiriy. 2 Be, Sisaria taun ney hinhetde gorbe
hakwa kura Esia nanare niy taun Adramitium mat wayyiy goyen kintiriy. Irdeb hakwa
go sopte mulgay hen Esia nanare niy taun makay sinayan kwey tey hike nurtiriy. Irde
go hende kutiriy. Hakwa hende gorbe Masedonia nayare niy taun Tesalonaika niy al
Aristakusya tumpay kutirin. 3 Be, kun fay urkeb Saidon taunde forok yitiriy. Gorbe
Yulius beley Pol igiy igiy ire yenbe, “Kuy dige yago kura yena. Irkeb det kuray nurde
ha goyen faray gurnayin,” inyip.

4 Be, taun go tubul ten kutekeb mene kurun wor po huwarke kuny kunniniy metenern
diryin. Irkeb Saiprus motmotbe hanniniy tapa belen pel irde ketal urde kutiriy. >Irde
Saiprus motmot muruy fafor tenbe Silisiaya Pamfilia nanare niy makay ala goyen kahal
po patey kuy Lisia nayare niy taun Maira forok yitiriy. ¢ Gorbe Yulius beley Isip nayare
niy taun Aleksandria niy hakwa kura goyen Itali nanare kwen ten hike kinyiny. Irdeb
hakwa go hende kunan dinkeb go hende hurkutirin.

7 Be, kutirip gega mepe kuruy huwarkeb wawuy budam makande hinhet. Irde
bekkende kun kunbe Nidus taunde forok yitiriy. Irde gor mat Rom po kunin yitiriy gega,
mene muy kura falmuk ma hirin. Irkeb bada hey hakwa go bul irde Krit motmot murur
denembe Salmone goyen hanniniy yase beley pel irde motmot go ketal urde kutiriy. 8Be,
kutiriy goyenbe mepe kuruy po geb, hakwa bemel kuy kuy goyen metepen diryin. Irkeb



Aposel 27:9 235 Aposel 27:27

makar feren gama irtiney ten kuy tiyun kura denembe “Makan Kamtinde” gor forok
yitiriy. Tiyun gobe Lasea taun bindere hinhin.

% Be, beley kuy hinhetya goyenbe nana fay budam wor po yubul titiriy. Irde gogbe
Yuda marte Binge Kutya Nalu hubu hen mene buluy kuruy forok yeke makande epte
ma kutek nalu hewey tike 19 Pol beley Yuliusya hakware nin meten marya goyen, “Mel,
kunin yeke kunin tihit go belenbe kanduk kuruy kentek geb. Hakwaya samunya yemeyde
nindiken) manay bulun hetek geb,” yinen hayhay yiryin. 11-12 Gega al budam belen,
“Garbe mepe nalure hakwa hitek moy geb, Finiks taunde kunin. Gorbe nana buluy heke
hakwa hitek gasuy igin geb, taunde gor heyy mene goyen doyar irde hiteke war fole tike
gab kutek,” yamin. Finiks taun gobe Krit motmot goyen muruy, nana kurkur beley mat
hinhin. Be, al budam gwaha yekeb Yulius belen Polyen mere gama irtinenbe hakware
niy meten marte doyay alya hakwa gote min al gote mere po fudinde yen nuryin.

Karam mene kafuram wor po huwaryin

13 Be, kunip titekeyabe mene igin mat wake kenepbe mel gore, “Mene ney yitiy go
gago forok yihi,” yamiy. Irde anga tulun tike hurkukeb hakwa go tey Krit motmot goyen
makar feren gama irtinen ten kwamin. 14 Gega hen ga mon yuwara mene kuruy Krit
motmot dugure mat katyin. 15 Irke Finiks taunde kuniy yen tunay urtiriy gega, mene go
kurun wor po geb kutek mon hekeb tubul tike yen belen po hakwa go ten makay alare
tukurin. 16 Irde mene belen dukukeb motmot dirnen kura denembe Kauda goyen ketal
urde kutirin. Goyenterbe hakwa dirpen kura hakwa kurun neyn kuny hinhetde gor fen
titin tuluy tey hinhin goyen buluy hiyyenkek yenbe ten hakwa kurun hende kirniy yen
hakware nin meten mar belen kurut yamin. Metepen yiryin gega, kamebe ten keramiy.
17 Trdeb hakwa kuruy go hende kuy hinhet goyen galay yiyyepkek yenbe kay tarey
belen po yade hakwa yufuk bana yerke kurkukeb hakwa goyen he fere titiy yara irde
tarey iramip. Irde Libia napare nin makay sinare Sairtis iney hagyende gor ka kipkinin
karkuway gor hanyen geb, hakwa go kuy gor nek yiyyen yen kafura hamin. Irdeb gwaha
irteke hakwa ga bekkende kwi yen anga tubul tike kurkuriy. Goyenbe mene belen ten
kuy hinhin po.

18 Be, karam mene kafuram kuruy goyen muy kura ma falmuk hiriy. Irkeb makan
duba karkuwar karkuwan gore wan hakwa go karim ma irde hinhan. Irkeb kuy fay urkeb
hakwa goyen muy kura hipirken hiwi yepbe hakware niy meten mar beley tiyuny kurar
niy det goyen kura yade makande yemeyamin. 19Be, sopte po fay urkeb meten mar beler
hakware nin meten tey tey det kura yade yemeyamin. 20 Be, nalu sobamde po makande
hinhet goya goyenbe meneya makanya goyen kura muy falmuk ma po haryum. Buluy
wor po hekeb napaya dinambeya muy kura ma yintiriy. Irdeb, “Go ma hitek. Makande
po kamniy tihit,” yey nurtirin.

21 Be, al buda kuruny go dula ma tike kuy kuy nalu ulyande hiriy. Irkeb Pol beley
huwarde gaha yinyin: “Mel, mere dirmiy goyen nurdeb Krit motmot ma tubul titin
manhan kanduk kurun gahade ma kentewor. Irde hakware niy detya samunya kuruy
gayen ma yemeyworn. 22 Goyenpoga ney al buda kuruny gayenbe kura ma po kamtek.
Hakwa po ga buluy hiyyen. Ningeb kafura ma yo. Taren hey hinayin. 23 Nebe Al
Kurupyen metey al. Yey ge po metey tey hime. Ningeb hapka wawunbe yende miyoy
belen wanbe, 24 ‘Pol kafura ma yo. Gebe Sisar dilinde huwarde mere tiyayin geb. Irde Al
Kurun belen geya hakwa hende kury hay mar buniney nurd yuner faray yuryen geb go
ma kamnayin,’ nina. 25 Niggeb nebe Al Kuruy beley nina gwahade po forok yiyyey yen
hekken nurde hime. Ningeb goke tenybe gago kafura ma hey sayiy po hinayiy dinhem.
26 Goyenbe hakwa gabe kuny motmotde kura gor hey gab buluy hiyyen geb, goyen nurde
ga hinayip,” yinyip.

27 Be, hakwa ten Krit motmotde nin taun kura denembe “Makan Kamtinde,” go tubul
ten way way wawuy 14 hirip. Goyenterbe mene beley po dade makay kura deyem
Mediterenian Makarn belen gon dukurin. Irkeb wawuy binde gwahadebe hakware nirn

meter) mar goreb megen kura bindere hi yara nuramin. 28 Gwahade nurdeb karn yulyarn
kura teybe det kanduk tey kay muruy kurhan fey tenbe tey kerke makay bana kurkuriy.
Gwahade irde makany go dukuymiy tunay tiyamipbe 40 mita kenamiy. Be, muy kura
kutnern tepbe sopte po tunay tiyamin. Irde goyareb dukuyminbe 30 mita po kenamin.
29 Gwahade kenenbe mongo ugun po kutekeb hakwa ga hora hende hurkuy galan yiyyern
yenbe anga sipte yade hakwa kimyar bele mat yemeyamin. Gwaha irde gor hepbe
arayen fay urwon yey nurde hinhan.

30 Goya goyenbe hakware niy meten mar kurabe busaharniny yen anga hoyan kura
sopte murun belen mat yemeyhet usi tegbe kuy hakwa dirnen bikken isan her hakwa
kurun hende keramiy goyen ten kerke makayde kurkuy hinhin. 31 Irkeb Pol beley go
yenenbe fulena marya doyan almiy Yuliusya hitte kunbe, “Meten mar gayen hakwa ga
tubul tey busaharnayipbe dey kuruy gayen epte ma hinayiy,” yinyiy. 32 Gwaha yinkeb
fulena mar goreb kun hakwa dirnen giti irtin kay go walke makar alare katkeb tubul
tiyamin.

33 Be, napa minge hekeb Pol belen mel go yenenbe, “Nana fay 14 bana gayen kafura wor
po hey binge kura ma nay. 34 Goyenbe kuratin muy kura ma kamyen. Ninggeb dufaytip
taren irde binge nene tarey po hey hinayin,” yey kimpey yiryin. 35 Be, Pol go gwaha
yinepbe kuy beret tegbe al buda kuruy go dilinde beret goke Al Kuruy turuy irde ubala
tey niriy. 3¢Irkeb al buda go Pol belen gwaha yinkeb binde igin nurde sanin henbe binge
namiy. 37 Be, hakwa hende gorbe al 276 hinhet. 38 Be, binge kenkela wor po hen namin.
Irde ep irhet yen nurdeb binge kura hinhan gobe hakwa mun kura hipirken hiwi yenbe
yade makande yemeyamin.

39 Be, napa fay urkeb hakware niy meten mar belen megen kura kenamin. Goyenpoga
nana gor hihit yen bebak ma tiyamin. Irde hakwa kuy gor hey hey gasun kura sawsawa
minyay goyen kenenbe igin wet gor kunin yen nuramin). 40Irdeb al kurabe kuy anga gote
kan walde pasi yirkeb al kurabe kur hakwa tigiri ten ten det kimyan belen hiyen gote kan
goyen yugu tiyamiy. Munan kura marbe hakwa hende niy sel goyen isay hamin. Irkeb
hakwa gobe makay sinare sawsawa minyande kuriy. 41 Gega kuy hepyabe katul kuruy
hende hurkuy pek yey dapsay hirig. Irkeb makay duba karkuway way kimyan beley
mayke maykeb gilgalay iryip.

42 Gwaha tike kenenbe fulena mar beley al koyare nin yade kun hinhan goyen galun tey
kun huginen busaharnak yer bidilare gasa yirnin tiyamiy. 43 Gega doyan almin Yulius
beley Pol niy nurdeb fulena marmiy utay yiryiy. Irdeb, “Fe galuy tey tey nurde hay
mar go wa solok yen galuy tey sipare kunayiy. 44 Irde fe galuy ten ten ma nurde hary
marbe hakwa galay yitinde niny he parwek kura ma det potpot titek kura yanarde galuy
tep kunayin,” yinyin. Be, gwaha mat ney tumnay ala igiy po sipare forok yitiriy. Al kura
ma kamamin.

28

Malta motmot

1Be, ney tumpay sinare hetekeb motmotde gor niy mar beley, “Motmot gabe Malta,”
dinamiy. 2 Gorbe kigarin kuruy katke nana menek wor po hirin geb, mel gore gargar
wor po dirde dukuy kak kawalde dunamin. 3 Irkeb Pol belen) kun he fere kura tawan kak
hende kiryin. Goya goyenbe kunere duwi kura he fere bana goy hinhin geb, kak beley
uka irke busaharde katepbe Pol haninde isey bigguy tiyyip. 4 Irkeb motmotde gor niy
al beley kenepbe yingen ulin mere tenbe, “Fudinde wor po, al gabe al gasa yirke kamde
kamde al. Ningeb yepbe makande po kamwon gega, go ma kamkeb al banare hi goreb
mata bulupminde murungembe kunere belen isa gago,” yamin. 5 Gega Pol go ulinde
misiy kura ma nuryiy. Irde kunere go taray tey kak alare timiyyin. ¢ Goyenbe mel gore
Polbe haninya ulipya pompom wet yinin tahan ma, huwarde hire mat diliy girgir irke
takten mayke bemel po kamep tiya yey nuramin. Irde Pol go daha kura tiyey tiya yen

kepkela po kenen hinhan. Gega daha kura ma tike kenepbe, “Neybe usi tihit. Al gabe
upgura geb, gago ma kama,” yamirn.

7 Be, Malta motmotde niy doyarn al kura denembe Publius goyen gor hinhin. Yepbe
ney hinhet bindere hinhin, irde megenminbe kuruy wor po. Be, yey beley ney hoy dirke
kuy yenya wawuy karwo gor firtirin. Gor hitekeb yen beley gargar dirde igiy igin wor
po dirke amanen nurde hinhet. 8 Be, gor hinhetya goyenbe Publius naninbe aygapya
kasorsorya bulung wor po irkeb gasunde po firtinde hinhin. Irkeb Pol go mere momonmin
nurdeb kuy kenen haniy yerde unen Al Kuruy gusupar irkeb igin hirin. ° Be, goyen
kenenbe garbam mar kuruny motmot goyenter niy goyen pasi po Pol hitte wayamir.
Irkeb yen beley garbam mar goke Al Kuruy gusuparn irkeb igin hamin. 10-11Irkeb go
kenenbe palap wor po dirde mata igin igiy po diramir.

Pol go Rom taunde forok yirin

Be, Malta motmotde gorbe gagasi karwo hinhet. Go kamereb hakwa kura mene kuruy
nalu heke gor hen hepbe nalu go hubu heke kwen tey hinhin goyen kenepbe hakwa go
hende kutek yitirin. Irkeb al buda Malta motmotde nin gore hakwa hende kun henyabe
det goke nurnayin yenbe det galak dirde yingen po yukun hakwa binde yerde dunamin.
Hakwa gobe Isip nanare nin taun Aleksandria niy. Hakwa go murundebe Grik marte
tikula al irawa denembe Kestaya Poluksyat toney yirtiy.

12 Be, Malta motmotde matbe kuny kuy Sisili motmot kurunde gor nin taun kura
denembe Sairakus forok yitirin. Irde nana fay karwo gor hinhet. 13 Irde gor matbe
kuy Itali napare nin taun kura Regium forok yitiriy. Be, firtiriy fay urkeb taun go tubul
tey kutirip. Kuy henyyabe mene igin mat huwarke igin po kutirin. Be, wawuy hey kun
sopte fay urkeb Itali napare niny taun hoyan kura Puteoli forok yitiriy. 14 Gorbe Yesu
niy dufaymiy tarey irtin mar yupi titirin. Irkeb yen belen pere dirde gargar diramiy.
Be, mel goyabe meten nana upkurey gor hinhet. Go kamereb Rom kuniy yen taun go
tubul tey kahannininde kutiriy. 15 Irkeb al buda kura Yesu niy dufaymin tarey irtin mar
Rom taunde gor niy beley nende mere momor nuramin. Irdeb warn ney ge doyay hiniy
yen gasuy kura “Apius Maket” inen hanyende gor doyan dirde hinhan. Munar al buda
kurabe taun kura denembe “Ferd ferd Gasuy Karwo” iney hanyende gor wan doyan dirde
hinhan. Be, kun gor forok yen Pol belen al buda go yenen binde igin nurde saniny hen Al
Kuruy turuy iryiy.

16 Be, kuy Rom taunde forok yitiriy. Irkeb Roma gabman belen Pol go koyare ma
kerdebe ya kura unamiy. Irke gor hepbe gagasim gagasim ya go damu tey hinhin.
Goyenpoga yey upkuren po ma hinhin. Fulena al upkuren kura beley doyay irde hinhin.

17 Be, Pol go kun nana fay karwo kamereb Yuda marte doyan mar gor hinhan goke
keya hiriy. Be, way gabu irkeb gaha yinyin: “Kadne yago, nebe nende alya bereya buluy
ma yirmip. Irde asininiy yagot mata kura ma pel irmin. Gega Yuda mar Yerusalem hap
gore merem yay nirde Roma mar haniyde neray. 18Irkeb Roma mar beley gusupan niray
gega, min goke kura mununke kamtek morn geb, nade sinare nirniy tiyay. 1°Irkeb Yuda
mar goreb goke igin ma nuray. Irkeb nebe gwaha kura titek moy nurdeb, ‘Sisar dilinde ga
mere tiyen,” yey Roma al go inmiy. Gega nere al goyen tagal yune yey ma gwaha inmiy.
20 Ningeb nigen goyen momoy dire yepbe gago dey ge keya hihim. Yuda mar kuruy gare
al kame warn doyan diryen yen doyarn irde hapyen al goke tagalde himekeb gago koyare
neray,” yinyip.

21 Irkeb mel gore wol hepbe, “Yuda mar Yudia napare hay gore kura asan kan ge niy
momon dirdem mon. Irde nende al kura Yudia nanare mat wayar gore kura ulger mere
bulunen kura ma tagalke nurtin. 22 Gega al budam hike kwa kurur gabe den Yesu gama
irde hay mar goke tagalde dunen hay. Ningeb goke momon dirke nurniy yen nurde
hite,” inamin.

23 Be, gwaha ineybe sopte gabu irniy yen nalu tiyamiy. Be, nalu tiyaminde gor hekeb
Pol hinhinde gor al karim ma gabu iramiy. Hapkapya gabu iramiy gwahade moy. Irkeb

wampot mat Al Kuruy belen dirpen wen doyay yird yird mata goke saba yirke kuy kun
wawupy hiriy. Irde Yesu nin momor yirmeke bebak tinay yenbe Mose belen tikula asande
kayyin goya Al Kurunyen mere basay mar belen asande katinde gor mat mere gote min
tagalyin. 24 Irkeb kura marbe Pol beler) mere tiyyin gobe fudinde yekeb kurabe usi yen
nuramin. 25> Mel gore gwaha yeke Pol beley yenenbe mere funany gaha yinyin: “Holi
Spirit belen mere fudinde kura asetin yago nurnay yen Al Kurugyen mere basay al Aisaia
momor) irkeb gahade kayyin:
26 ‘Al Kuruy belen Israel mar hitte kuy gaha yinayin nina:

Denbe merene nurde hinayin, irde kenen hinayin gega, bebak ma po ten hinayin.
27 Fudinde wor po, mel gate binbe saniy wor po.

Kirmipgbe migisuy yurtiy. Irde dilinbe mala titiy.
Moy manhan kirminde nurde, dilinde kenenbe binde bebak wor po tey ne hitte mulgarn

hen wake sope yirmewon,’ yitip hi. Aisaia 6:9-10

28-29 Ningeb yirin gwahade po den Yuda marbe Al Kurugyen mere pel irde hagyen geb,
Al Kurun beley alya bereya yumulgan tey ten gote mere igin goyen al miy hoyan Yuda
mar moy hitte ten kerke kukeb yen belen gab nurde gama irde hinayin goyen momor
dirde hime gago,” yinyin.*

30 Be, Pol gobe ya kura Roma gabman beler) unke gor hepbe gagasim gagasim damu
tep hinhin. Gorbe dama iraw hikeyabe al beley kinnin yen way hinhan. Irkeb yen beley,
“Iginge, wan nenen hinayin,” yinen hinhin. 31 Irkeb kafuram mon Al Kuruy beley dirnen
wey doyay yird yird mataya Doyay Al Kuruy Yesu Kristu niy tagalde saba yirde hinhin.
Irkeb metey tey hinhin goyen al kura beley utay irtek ma hiriy.

* 28:28-29: Asay hoyandeb gahade hi: 29 Irkeb al buda kurun gob bur yen kuny hepyabe Pol mere tiyyiy goke yingen
ulin kadom mohonde tiyamip.

Rom
Rom niy Yesuyen alya bereya hitte Pol belen asan kayyin

1 Nebe Pol, Yesu Kristuyen metey al. Al Kuruy beley meremiy igiy Yesu niy yitip
goyen tagal tagal niy tey ne gayen basina nirde Yesuyen mere basay al aposel niryiy.
2 Be, mere igiy Yesu niy yitin gobe Yesu megen gar ma wakeya bikkeyy wor po Al Kurury
belen Urmiy goke bina tey) mere basan marmiy porofet yinke Al Kurunyen asay wukken
wor po bana goy kayamin go goyen. 3 Al Kuruy Urmiy al hirin gobe Israel marte doyar al
kurun Dewityen minde mat forok yirin. 4 Goyenbe Al Kuruy belen Holi Spirityen tarende
al goyen kamtinde mat isay hekeb yepbe Al Kuruy Urmiy goyen kawan wor po hiriy.
Yepbe Yesu Kristu nende Doyay Al Kuruy. 5 Urmiy meten tiyyiy goke tenybe neya meten
kadne yagoya gayen Al Kuruy beley buniney dirde igiy igiy dirde aposelmiy diryin. Go
diryin gobe Urmin goke tey Yuda mar moy al miy hoyay kuruy goyen hitte tagalde tukuy
hitekeb yen ge dufaymin tarey irde meremin gama irde hinayiy yenbe gogo aposelmiy
diryip. ¢ Dey wor al min hoyan Yuda mar moy bana mat hoy dirtin geb, Yesu Kristuyen
yufukde hay mar hitiy hay.

7 Ningeb asay gabe den Rom nin alya bereya tumpan Al Kurun belen bubulkugne wor
po yen nurd dunenbe, “Nere kudinen henayin,” yey hoy diryin goke asan gago kan hime.

Adoniniy Al Kurunya Doyany Al Kuruy Yesu Kristuya belen buniney dirde igiy igin
dirdeb bitiy yisikamke igiy po hiwoy yen nurde hime.

Polbe Rom niyy mar yenmewor wor po yen nuryin

8 Be, asay kay hime gayen bana mere mehende wor po momoy diren tihim gobe
gahade: den belen Yesu Kristu nin dufaytiy sapin irtiy hay gote mere momontinbe
megen kuruy gayen ep hen tukuy hi. Ningeb nebe matatin goke Al Kuruy igiy wor po
nurd unen himyen. Go tey himyen gobe Yesu Kristu beley faran nurkeb gogo ten himyen.
9-10Fudinde, Al Kuruy gusunay irde henya huginen den ge bene sir ma yen hiyen gobe Al
Kuruy wor fudinde yey nurde hi. Al Kuruy niy metey ten hime gabe bener mat fudinde
wor po mere igin Urmiy goke yitiy goyen tagalde tukuy himyen. Irde dey hitte kuy kuy
niy kurut yey himyen gega, go ma kuy dinmiriy geb, gayenterbe Al Kurunyen dufayde
kenem den hitte kuy kuy nip beley kerd nunwor yen nurde gusupar irde hime.

11 Fudinde, nebe den goyen Holi Spirityen tarende mata forok yird yird gote taren
nuntiy goyen kura dunmeke sanin hewor yey nurdeb den hitte kury dentek wor po nurde
hime. 12 Gogab denya neya tumnarn henbe ne belen Yesu niy dufayne tarey irde himyen
goyen dey belen nenenbe taren henayin, irde ne wor dey dufaytiy Yesu niy sapin irtiy
goyen denenbe taren hewey. 13 Goyenbe, kadne yago, nebe den hitte kuy dene yen
wawur budamde kurut yey himyen gega, beleny minmon wor po nirde hike way way gago
hihi goyen nurwoy yen nurde hime. Nebe al miy hoyay Yuda mar moy nana hoyande
hay mar hitte kuy meter ten gote iginen yawarde hinhem gwahade goyen po, den hitte
wor kun meten ten gote iginey yawarmewor yenbe gogo den hitte kun kun nin kurut
yey himyen.

14 Be, nebe Grik marya® al min hoyan Grik mar monya hitte kuy metey ten tey gobe
bada hetek epte morn, meten go titek po hime. Irde al dufaymin wukkek ma dufaymin
wukkek mor goke metery tey hayiy ninyin geb, goyen goke manan meten ten hitek po
himyen. 1> Gwahade ningeb den Rom niy mar hitte wor kuy Yesu niy yitiy mere igin
goyen tagaltek wor po nirde hi.

16 Fudinde, Yesu nip yitin mere gobe Al Kurupyen tarer geb, al kura mere go fudinde
yey nurde gama irde hay mar goyen igin Al Kuruy hitte yumulgar titek hi. Yumulgay

1:14: Grik marbe megen nip alyen saba karkuwar yawartin mar yen nurde yunen hagyen. Munay al miny hoyanbe
gwahade yawartin mar moy yen nurd yunen hayyen.

tiyyen mar goyen mehendebe Yuda mar wa yawaryey, irde gab Yuda mar moy al min
hoyanbe kame yawaryey. Ningeb goke tepbe Yesu niy yitin mere igiy tagal tagal nip
memya ma hey hime. 17 Al Kuruy beley Yesu niy yitin mere goyen hende huwardeb
yingey dilinde al huwak hey hey belyen goyen kawan forok irde hi geb, mere iginy gobe
Al Kurupyen saniy dinen hime gago. Al Kurupbe al kura Yesu niy dufaymiy tarey irde
hinayin mar go po gab al huwak yen yinyen. Al huwak hen hey belen hoyaybe hubu wor
po. Ningeb goke Al Kurunyen asayde gahade katin hi:
“Al kura Al Kuruy nin dufaymir taren irke Al Kuruy belen al huwak yen kinyer al gobe
Al Kurunya huginen hiriryen,” yitin hi. Habakuk 2:4

Al Kurunbe alyen mata bulun goke bin ar yen hiyen

18 Goyenpoga megen nin alya bereyabe Al Kurun palap irtek mata ma tey mata buluy
po ten hay. Go mar gobe mata buluy tepbe Al Kurupyen mere fudinde goyen pel irde
hapyen. Goke tepbe Al Kuruy saninminy kuruy wor po gore beararmin yikala yirde
hiyen. 19 Al Kurupbe al gwahade yey al beley kenen bebak tinayin yenbe kawan po
yikala yirtiy geb, al belen Al Kurunbe gwahade yen kepkela nurd untek po hanyen. 20 Al
Kurunyen mataya tarepymin hubu ma hetek goya gobe al dilinde epte ma yenen bebak
titek. Goyenpoga det Al Kuruy beley yirtin goyen yenenbe mataminya tarepyminya gobe
gwahade yen bebak titek. Ningeb al kura beler epte ma, “Nebe Al Kuruy ma nurde uney
hime,” yiyyen.

21 Al beley Al Kurunbe al gwahade yen nurde hinhan gega, yenbe Al Kuruy yen degem
turyuy yan ma irde, igin nurd uney uney mata ma tey hinhan. Dufaymiy gote iginenbe
hubu wor po. Dufaymingbe kukuwamner wor po geb, kidoma bana har yara Al Kurugyen
mere fudinde goyen epte ma bebak titek hinhan. 22 Mel gobe dufay wukkekninir yar yern
hinhan gega, kukuwa po hen hinhan. 23 Irdeb Al Kuruy gwahader hitiy goyen denem
turyuy yan irtinenbe harhok uney al yingen haninde det tonen yirtin kame hubu hetek
goyen Al Kurunniniy yen turuy yirde hinhan. Det toney yirde hinhan gobe al, nu, dapna,
irde det megen gargar kuy hitin gote tonen yirde doloy yirde hinhan.

24 Ningeb Al Kuruy belen matamin goke yenen unarn tikeb dufaymin buluy go po
gama irde mata buluy kuruy po ten hinhan. Gwaha yirkeb megen niy mata buluy titek
dufaymin go po gama irde leplep mata tey yingen goyen buluny wor po yirde hinhan.
25 Mel gobe Al Kurunyen mere fudinde goyen gama irtinenbe usi mere gama irde hinhan.
Irde Al Kurun, det kuruy gayen yiryiny al goyen doloy irde yen ge metern titpepbe yern
belen yiryin det goyen yade doloy yirde goke meten ten hinhan. Goyenbe huginen turuy
irtek albe Al Kuruy, yey ugkurey po. Fudinde wor po.

26 Be, mel gobe mata gwahade ten hinhan geb, gogo Al Kuruy beley yubul tike mata
memyak tey ten dufay beley po haga yuryin. Gwaha yirkeb berebe uy yagoya ulin gabu
ird ird belnen wor po goyen tubul tegbe bere yingen uliy sikkey gabu yirde hinhan.
27 Gwahade goyen po, al diriy wor berem yagoya ulin gabu ird ird belnen fudinde goyen
tubul tenbe al yingen uliy sikken gabu ird ird nin po pultik yen hinhan. Al yingen ulin
mata buluy mormok memyak wor po goyen ten henbe gote murungem bulun wor po
gobe bikken taminyen hinhan.

28 Goyenbe go po moy). Albe Al Kurun nurd unen uney niy igin ma nurde hinhan geb,
yen belen yubul tike yingende dufay buluny go po gama irde mata buluy Al Kuruy beley
bisam irtiy goyen tey hinhan. 2° Be, gwaha tey hike bindebe mata huwak moyya mata
bulunya det uguy po yad yad nin po dufay hey hey matayabe dufay buluyya kurayen
kurayen gore po makiy hitin hinhan. Irde kadom igiy mat hike yenepbe daniy ney
gwahade moy yen nurd nurd mata, al gasa yirke kamde kamde mata, fulena mata, al
usi yird yird mata, al buluy yird yird mataya al yiya yird yird matayabe kuruy wor po.
30 Go mar gobe mere buluy mat tey ten mata, Al Kuruy niy igiy ma nurd unen uner
mata, parpar mata, ney) nurhet nurhet matayabe, yingen ge turuy turun ten ten mataya
tey hinhan. Irde mata buluy tigen yingen forok yirde hinhan. Irdeb milinya naninyat

mere ma nurde hinhan. 3! Go mar gobe dufay igin minmon, irde mere kura tey go ma
gama ird ird mata, al hoyay nin amagen ma nurd nurd matayabe, al hoyay bunigen nurd
yuney yuney) matabe hubu wor po. 32 Mata go tey hay marbe Al Kuruy beley gasa yirke
kamnayin yen Al Kuruyyen saba sanin huwak wor po goyenter yitiy gobe nurde hanyen
gega, mata buluy go ten ten niy bada ma hen hanyen. Goyenbe go po moy. Mel gobe al
kura dilinde mata goyen ten hike yenenbe, “Mata igin tahan,” yiner turun yirde hagyen.

2

Mata buluny marbe Al Kurun belen merem yan yiryen

1 Ningeb den megen niy marbe mata buluyninin ga mon yen kadtinde mata kura
yenern) goke tagal yunen hay gobe igin ma ten han. Kadtinde mata goke yen hay gobe
dindikery wor mata buluy gwahade po ten hay geb, meretin goreb dindikey goyen po
merem yar dirde hi. 2 Al Kuruy belen mata gwahade ten hay mar goyen merem yar
yiryen gobe mali mali ma yiryen, mata bulupmin goyen kepkela bebak yirdeb merem
yay yiryen yey nurde hite. 3 Ningeb den megen nin mar beler al kura mata buluy tikeb
goke tagalde hanyen gega, den wor mata buluy goyen ten hanpyen kenem Al Kurun belen
matatin goke merem yan ma diryen yen nurde hay? 4Irde Al Kuruy beley igiy igiy dirke
mata buluptiy yubul tey Al Kuruy niy bitin mulgan hamin goyen bebak ma ten hay?
Ningeb yen beley igin igin dirde mata buluntin goke aranen ma merem yan dirdeb bitir
mulgan hewon yen doyay hen hey ge pinen ma her hiyen goyen det dirnen yen nurde
hay?

5 Goyenpoga denbe tonantin taren wor po, irde mata buluntin yubul tey Al Kuruy
niy bitin mulgan hetek dufay ma hen hay geb, mata buluy ten teban ten hikeb mata
bulugtiy kuruy wor po hey hi. Gwaha tey hike kuy kun nalu funay forok yekeb Al Kuruy
belen mata bulugtiy kuruy goke bearar ten goke merem yay wor po diryen. Yey belen
merem yarn diryey gobe huwak mat diryen geb, al kura beley goke danin gwaha taha
intek mox. ¢ Al Kurupbe megen nin alya bereya kuruy gayen matamin dahade tey hitip
gobe murungem wor gwahade po yunyen. 7 Al kura huginen mata iginy po tey henya Al
Kuruy denem turnuy yay irde palap irde yenya huginen hiwoy yenbe gwahade hen hern
belen niy nankenen hay marbe Al Kuruy beley yingenya huginen hen hey mata goyen
yunyen. 8 Gega al kura yingen ge po nurde hay marya Al Kurupgyen mere fudinde pel irde
mata buluny po gama irde hany maryabe Al Kurunyen bearar bana po hey gote murungem
buluy wor po tenayiy. 2 Ningeb al kura Al Kuruy dilinde mata buluy tey hang marbe
tumparn kanduk kuruny bana hen biy misiy wor po nurde hinayin. Mata gwahade gobe
Yuda mar hitte forok yiyyern), irde Grik mar hitte wor forok yiyyen. 10 Munay al kura
Al Kuruy dilinde mata igin ten han marbe tumnan Al Kuruy beley denem turnuy yan
yirde, turuy yirde, biy yisikamke igiy po hinayin. Mata gwahade gobe Yuda mar hitte
forok yiyyen, irde Grik mar hitte wor forok yiyyen. 11 Al Kurupbe al miy kura po igip
yirde al miy hoyanbe buluy yirde ma tey hiyen geb, gogo al tumnan hitte gwahade po
forok iryen.

12 Be, Yuda mar moy al min hoyan Moseyen saba ma nurdeya ga mata buluy tey
hay marbe Al Kurun beley gwamuy yuryen gega, Moseyen saba go hende ma huwarde
gwamur yuryer). Munay Yuda mar, Moseyen saba nurdeya ga mata bulun tey hay marbe
Moseyen saba go hende huwarde merem yay yiryer. 13 Gobe Moseyen saba duliy nurde
hay marbe Al Kurury dilinde huwak mon, munar saba goyen nurde gama irde har) marbe
al huwak yep yinyen geb, gago diney hime. 14 Be, al miy hoyay Yuda mar moy Moseyen
saba go ma nurde hay mar kurabe ma nurde heyya saba goyen gama irde hagyen. Al
gwahade gobe yingen Moseyen saba goyen nurtin yara geb, Moseyen sabare mata gwaha
gwaha tey hinayip yitiy goyen binde po pul yeke gama irde hanyen. 15 Go tey hay gobe
mel gore ma nurde hikeya biy bana Moseyen saba goyen kirtin yara hay goyen dikala
dirde hay. Irde mata buluy nigbe binde mat buluy yey nurde hay, munay mata igiy
nipbe igiy yey nurde hay. 16Be, Al Kuruy beley al merem yan yird yird gobe nalu funande

forok yiyyen. Go nalurebe Al Kuruy beley Yesu Kristu inke alyen dufay buluy banare
hitiy goyen kawan yirde goke merem yay yiryen. Yesu nin yitin mere igin ne beley
tagalde himyen gore mere gayen kawan po dikala dirde hi.

Yuda marya Moseyen sabaya

17 Be, deny han bana goyen al kura belen, “Nepgbe Yuda mar. Irde Al Kuruy beley
saba Mose unyin goyen kepkela gama irde hityen geb, ney po gab Al Kurupya awalikde
hite,” yen yingen ge turuy turuy tey hagyen. 8 Go mar goreb, “Nepbe Al Kurupyen
dufay kener bebak ten hityen. Irde Moseyen saba gama irde igiy mat po mata ten
hityen geb, daminbe igin munay daminbe buluy goyen kenkela bebak ten hityen,” yern
hapyen. 191rdeb, “Nenbe al kura diliy titmiy yara Al Kurun nurde uner unern beley ma
kenen hay mar goyen beley yikala yirde hityen. Irde mata bulun gote kidoma bana hay
mar gote hulsi yara hepgbe Al Kurunyen mere kenkela bebak yirde hityen,” yer hanyen.
20 rde Moseyen saba bana mere fudinde gobe nurd pasi hitiy yen nurdeb, “Al dufaymir
kukuwamnern marte mata sope irde, al kura diriy kalak yara Al Kurupyen mata kenkela
ma bebak tey hay mar goyen saba fudinde yirde hityen,” yen hangyen.

21 Goyenpoga den gwahade nurde al hoyay saba yirde han marbe dahade ningeb
dindikepbe sabatin goyen gama ma yirde han? Al hoyanbe kawe ma ten hinayiy yinern
hay gega, dindikenbe danin kawe ten han? 22 Den belen al hoyanbe, “Al berem yanbe
bere hoyanya duwan ten ten mata ma ten hinayin,” yinen han gega, degbe go mata
goyen tey harn. Irde det toney yirtin goyen doloy yird yird matamiy goke buluy wor po
nurd yunen hay gega, danin geb det toney doloy yird yird gasunde kuy detmin kawe ter
hay? 23 Denbe Moseyen saba nurde hay go mun goke turuy turun tey hay gega, sabamir
goyen pel irde mata buluny ten hay goreb Al Kurunyen depem buluy irde han. 24Der Yuda
marte mata gokeb Al Kurunyen asande gahade katiy hi: “Den gore mata buluy tikeb al
min hoyay Yuda mar mon beleny denenbe Al Kuruy nanyar irde hay,” yitiy.

25 Be, den belen Moseyen saba kepkela gama irde han kenem guba yen yen mata gobe
min minyay hiyyen. Goyenpoga sabamin go walde han kenem guba yitin han gobe mirn
mingmon hey al miy hoyay Yuda mar moy yara henayiy. 26 Gega al miy hoyan Yuda mar
mor gore Moseyen saba kenkela gama irde hinayin kenem mel gobe guba ma yitin gega,
Al Kurun dilindebe guba yitin yara henayin. 27 Ningeb al miy hoyan Yuda mar mor guba
ma yitiy goreb Moseyen saba kepkela gama irde hinayin gobe go mar goreb dery Yuda mar
Moseyen saba kenkela nurtiy irde guba yitiy gega saba pel irde hay mar goyen kame Al
Kuruy dilinde huwarde merem yay dirnayin.

28 Fudinde, al kura Yuda marte mata gama irdeb ulinde po Yuda mar al hiyyen,
goyenpoga Al Kuruy dilindebe Yuda mar al fudinde ma hiyyen. Ulinde po guba yiyyenbe
epte ma Yuda mar al fudinde hiyyer. 29 Ningeb al kura binde mat wor po Al Kuruy nurd
unen hay mar go po gab Yuda mar fudinde wor po. Irde Al Kuruy dilinde guba yey yen
mata fudindebe dulin Moseyen saba hende hendem po gama irde sisihik walde hinayiy
gogo moy. Guba yen yen mata fudindebe Holi Spirit beley al binde dufayya mataya
gergen yiryen gogo. Al gwahade gobe al megen niy belen ma turuy yirnayiy. Al Kuruy
belen po gab turuy yirde hiyen.

3

Al Kurunyen mata huwak

1Be, Yuda marbe gwahade geb Yuda mar al her hey gote iginepbe dahade? Irde guba
yey Yuda mar henayiy gote iginen iginbe dahade go goyen tenayin? 2 Fudinde, Yuda
mar hittebe det igin budam han. Goyenbe det igin budam hay bana goyen det kuruy
wor pobe Al Kuruy beley Yuda mar goyen basina yirdeb meremin yunyin gogo.

3 Goyenpoga Yuda mar kurabe Al Kuruy belen meremin yunyiy goyen binde mat
fudinde yen ma nurdeb gama ma iramiy. Gwahade ningeb mel gote matamin goke Al
Kuruy beley igin ma nurdeb bikken mel goke bina tiyyin goyen walyen? 4Epte moy wor

po. Megen nin marbe gwaha gwaha titek yen bina tey hanyen goyen ma gama irde usi po
ten hapyen gega, Al Kurugbe mere tegbe goyen po gama irde hiyen. Ningeb goke teybe
Al Kurunyen asande gahade katip hi:
“Doyarn Al Kurun, ge beley merere huwarde mere tikeb mata huwakge kawan hiyyer,
irde al kura belen usi tiya gintek ma hayin,” yitin. Tikin 51:4
5 Goyenbe megen nin marte matare gaha yewern geb, mere gabe igiy ma bulun goyen
dufay henay ko. Mere gobe gahade: Al Kurunbe al huwak wor po goyen nende mata
buluy belen kawan wor po irde hi kenem goke daha yetek? “Daniy mata bulugninin
goke Al Kuruy beley bearar tenbe gote murungem buluy duney hi? Gobe igin ma tiya!”
yetek? ¢ Moy, epte ma gwaha yetek! Munay mere goyen fudinde manhan megen nip
marte mata buluy gote murungembe epte ma yunworn. 7 Gega al kura beley dufaymipy
son hekeb, “Ne belen usi mata timekeb gore Al Kurunybe mata fudinde po ten hi goyen
kawan iryen. Irkeb denem turnyuy yay hiyyen. Goyenbe dahade geb Al Kuruy beley mata
buluy al nineyy merem yany niryen? Epte moy!” yiyyen. & Mere gobe kukuwamner wor
po. Mere gobe, “Kame mata igin forok yen yen ge tey mata buluy ten hitek,” yey hagyen
go goya tunande. Goyenbe al kura belen nen gayen mere buluny mat dird dird nin tenbe
ney ge yen, “Mel gore al saba gwahade yirde han,” diney hay. Ningeb go mar gobe Al
Kurun belen mere ten hay gote murungem buluy wor po yuntek mata goyen gogo tern

hay.

Megen niy marbe tumnay mata buluy minyan
9 Be, gwahade ningeb neny Yuda marbe al miy hoyan Yuda mar moy gote folek? Mon.

Ne belen mehende Yuda mar ma al min hoyan wet kura goyen tumnarn mata buluy bana
hay dinhem gogo. 10 Be, mere gokeb Al Kurupyen asande gahade katin hi:
“Al Kuruy dilinde al huwakbe hubu wor po.

Al kura huwak ma po hi.
11 Al kura Al Kurupyen mere bebak ma po ten hi. Hubu wor po.
Al unkuren muy kura Al Kurun niy ma nagkeney hi.
12 A] tumpay son hey mata bulupde kattiy geb,

Al Kurupyen meten epte ma titek hay.
Al ugkur;g muy kura mata igiy titek ma hi. Hubu wor po.”  Tikiy 14:1-3; 53:1-3; Eklisiastis
7:

13 “Al hapekbe al mete titek gasun yara geb, meremin gore al hoyar buluy yirde hi.

Irde melak belenbe usi mere po tey hi.” Tikin 5:9

“Irde dinoydebe kunere duwi beley al yisike kamde hapyen det goyen hay.” Tikiy
140:3
14 *“Mohorndebe al karan yurde al biy misin kattek mere beley po makin hi.”  Tikin 10:7

15 “Kahanbe huginen al gasa yirke kamde kamde niy po aranen kuy han.
16 Yer) belen nana damde kunayin kurun gobe huginer al buluy yirde, kanduk kuruy wor

po yuney hay.
17 Yenbe al biy kamke igin hen hen belenbe go ma nurde han.” Aisaia 59:7-8
18 “Go mar gobe Al Kurun niy kafura ma hey han,” yitin hi. Tikin 36:1

19 Be, nenbe Moseyen saba bana mere yitin kuruy gobe saba gote yufuk bana hay mar
goke yitiy yen nurde hite. Gogab megen niy al kura beleyy mata bulupmin goke epte ma,
“Nebe al huwak,” yiyyen, irde megen niy mar tumnan Al Kuruy dilinde ulinde merem
yan henayin. 20Ningeb al kura Moseyen saba tumnar gama irtek minmon geb, al tumnay
epte ma Al Kuruy dilinde al huwak henayin. Gwahade yarabe Moseyen saba goreb mata
bulugniniy kawan dikala dirke yenen bebak tey hityen.

Al Kurun dilinde huwak hen hen belen
21 Nipgeb Al Kuruy dilipde al huwak hey hey beley hoyan dikala dirtin hi. Gobe
Moseyen saba mor. Beley goke bikken Mose beley sabaminde tagalyip, irde Al Kurupgyen
mere basay) mar porofet wor goke tagalamiy. 22Ningeb al kura Yesu Kristu niy dufaymipy

tareny irnayin marbe tumnay Al Kuruy beley al huwak yinyen. Yesu niy dufaymin
sapip irtiy mar bana kurabe huwak, munay kurabe huwak mon ma yinyey. Tumpay
tunande ala al huwak yinyen. 23 Fudinde, al tumnay Al Kuruy dilinde mata buluy titin
ala geb, Al Kurunyen taren turyuy yay bana epte ma hitek han. 24 Gega Al Kuruy belen
buniyey yirde igiy igiy yirde hiyen geb, Yesu Kristu beley yumulgay tey ten beley kirtin
goyen gama irde hinayin marbe al huwak yen yinyen. Goyenbe gwahade her her gobe
muruygem mory), dulin gwahade hinayin. 25 Al Kurunbe al kura Yesu Kristu beley yen ge
tey darim wok irde kamyin goke dufaymin tarer irkeb mata bulupmin halde yuner yen
Yesu goyen ten kerke katyin. Irde alyen mata buluy niy tey dappa gasa yirde Al Kuruy
galakirtip yara hiriy. Al Kuruy beley go tiyyin gobe matamiy huwak goyen Urmin ulinde
kawan forok iryin. Kawan forok iryiy gobe Al Kuruy belen bikken al mata buluy ten
hinhan goyen goke ma nurde aranern bearar ma tey gote murungem ma yuney hinhinde
mat gogo matamiry huwak goyen kawan forok iryin. 26 Al Kuruy beley Yesu ulinde mata
bulunninin gote muruggem unyin gobe Al Kurunbe al huwak goyen kawan dikala dird
dird ninbe gogo tiyyiy. Gwaha tiyyin al gobe al huwak wor po. Irde al kura Yesu nirn
dufaymiy sanip irnayin marbe tumpan al huwak yen yinyen goyen kawan dikala direy
yenbe gogo tiyyin.

27 Ningeb nen albe da mataninin goke turuy turuy ten hitek? Irde belyen damiy go
goyen gama irde al huwak hetek? Moseyen saba gama irde Al Kuruy dilinde al huwak
hetek? Epte moy! Yesu niy dufayniniy taren irteke gab Al Kurun belen al huwak yer
dinyen. 28 Fudinde, albe epte ma Moseyen saba gama irde Al Kuruy dilinde al huwak
henayin yen nurde hite. Yesu niy dufaymin tarey irde gab al huwak henayin yen nurde
hite. 29Be, Al Kuruy gayen Yuda marte Al Kurun po? Yenbe al min hoyan Yuda mar mor
gote Al Kurun mon? Moy geb! Yenbe al miy hoyay gote Al Kurun manar geb. 30Ga yihim
gabe Al Kurupbe unkuren po geb, gago yihim. Ningeb Yuda mar guba yen hanyen goya al
min hoyan guba ma yen hapyen goya goyen Yesu niy dufaymirn sanin irnayigbe tumpar
Al Kuruy dilinde huwak yen yinyen. 31 Be, gwahade ningeb nepbe Yesu niy dufayninin
taren irde hityen geb, Moseyen sababe pel irde mali mali mata titek? Moy, epte ma
gwaha titek. Nen belen Yesu nin dufayninin tarer irde hitekbe Moseyen saba gote min
kuruy goyen tumnan gama irde pasi hetek.

4

Abrahambe al huwak
1 Be, Abrahambe nern Yuda marte asininiy. Nipgeb Abrahambe daha tiyyin goyen
goke nurtek. Gogab Yesu Kristu niy dufay sapiy ird ird mata goyen bebak titek. 2 Be,
Abrahambe mata igiy tey hinhin gore Al Kuruy dilinde al huwak iryin manhan matamip
goke yingen ge turuy turuy tiwoy. Gega matamin goke kura Al Kuruy dilinde turuy
turuy titek moy hinhin. 3 Ningeb goke Al Kurupyen asande dahade katiy hi? Merebe
gahade: “Abraham go Al Kuruy belen mere iryin goyen fudinde yey nurdeb dufaymin
tarey iryin. Irkeb Al Kuruy belen go kenenbe al huwak yen nurd unyip,” yitiy hi.
4Be, al kura meten tikeb meter gote mirn al gore murungem unyen. Ningeb murungem
gobe metex tiyyey gote damum geb, duliy una ma yetek. >Goyenpoga Al Kurunbe al kura
mata igiy tiyyen goke al huwak ma inyen. Gwahade yarabe al kura Al Kuruy beley mata
buluy mar goyen igiy al huwak yiryen yen nurde yen ge dufaymin tarey irkeb goke Al
Kuruy beley al go al huwak yen nurd unyer). ¢ Ningeb Israel marte doyan al kuruy Dewit
manay) al kura Al Kurun belen al gote meten) dahade tiya goke ma nurdeb al huwak inyer
al gobe Al Kuruy belen guram irde sapin irtin al wor po yen nurdeb gaha yirin:
7 “Al kura Al Kuruy belen mata buluymin halde unenbe mata buluny migmoy inyen al
gobe amapen wor po nurde hiyen.
8Irde al kura Doyarn Al Kurun belen mata bulunmiy goke ma nuryer al gobe amaner wor
po nurde hiyen,” yitiy hi. Tikin 32:1-2

9 Be, Al Kurun belen gwaha mat guram yirde taren yirtek marbe Yuda mar guba yen
hayyen goyen po guram yiryen? Ma, al miy hoyan Yuda mar mon guba ma yey hagyen
goyen manay guram yiryey? Tumpay guram yiryey geb. Be, Abraham niy nurnap.
Nenbe, “Abraham beley Al Kuruy niy dufaymiy tarey irke Al Kuruy beley al huwak
inyin,” yihit. 10 Gega Abrahambe daha nana Al Kuruy dilinde al huwak hirin? Guba yirip
kamere ma guba ma yirinya? Yey al huwak hiriy gobe guba ma yirigya al huwak hiriy.
1 Irdeb kame gab guba yirin. Guba yirin gobe yen belen guba ma yepya Al Kuruy niy
dufaymin saniy iryin goke ten Al Kuruy beley al huwak inyiy gobe fudinde yen bebak
tey tey nin gogo guba yirin. Ningeb yepbe al kura guba ma yitiy gega, Al Kurun nip
dufaymirn taren irde han mar kuruny gote nanin hitin hi. Gobe go mar goyen Al Kurury
dilinde al huwak yen nurd yunen yenbe gogo Al Kuruy beleyy Abraham goyen gwaha
iryin. 12Irde Abrahambe al guba yen hanyen marte naniy manar. Goyenbe tumnan mor.
Guba yitin mar bana goy al kura Abraham beler) guba ma yeynya Al Kuruy niy dufaymipy
taren iryin mata goyen gama irde hay mar gote nanin hitiy hi.

Al Kurunbe bina tiyyin goyen gama iryin

13 Be, Abrahamya fonenminy yagoyabe kame megen kurun gayen ten gote min mar
henayin yen Al Kuruy belen Abraham dilinde bina tiyyin gobe Abraham gore Moseyen
saba gama irde hike gogo bina tiyyin? Moy. Gwaha titpepbe Al Kuruy niy dufaymiy
sapin irke gab al huwak inepgbe gogo bina tiyyiy. 4 Ningeb Al Kuruy belen bina tiyyiy
goyen Moseyen saba gama irde ga tetek manhan Al Kurun niy dufay tarey ird ird gobe
miy migmoy hewoy. Irde Al Kuruy beley Abraham hitte bipa tiyyiy goyen wor mip
minmoy hewon. Goyenpoga gwahade moy. 15 Moseyen sababe hi gega, al beley goyen
ma gama irde hikeb goreb Al Kurupyen bearar bana yukuy hiyen. Goyenbe Moseyen
saba goyen migmor) manhan al beley mata kura tike mata bulunbe gogo taha ma iney
hiwon.

16 Ningeb albe Yesu Kristu niy dufaymin tarer irke gab Al Kurun belen bikkelj detmilj
yunen yen binga tiyyin goyen yunyen. Gogab Al Kuruy belen buniyen yirde igin igin
ylrdeb detmuj duliy yunen yen bina tiyyin goyen Abrahamyen asem wer dufaymin yern
ge saniy irnayin mar goyen tumpyar fudinde wor po tenayin. Al kura Yuda mar Moseyen
saba bana hay gore Yesu Kristu niy dufaymiy tarey irtin kenem yenbe Abrahamyen
dirnen wen geb, Al Kuruy belen yen ge bina tiyyin goyen tenayin. Irde al kura al min
hoyan Moseyen saba bana ma hay gore Yesu Kristu niy dufaymin tarer irtin kenem yer
wor Abrahamyen diryern wen geb, yen wor tenayin. 17 Ningeb gokeb Al Kurunyen asande
gahade kathj hi: “Ne belen al miy kurayen kurayen kame forok yenayin kuruy gote asem
girhem,” yitin. Ningeb Abraham gobe Al Kuruy dlllljdeb adoninip. Abraham gobe Al
Kurun belen al kamtiy wor igin yisan hlyyeg, irde det minmorn wor pore mat det forok
yiryey yen dufaymin yen ge sapiy iryiy. 8 Abrahambe gwaha mat kura diriy minyay
hewen yen ma nurde hinhinya goyenter Al Kuruy belen bina tenya, “Asige yagobe budam
wor po henayin,” inyiy goyen fudinde yen nurde diriy niy doyan hen hinhin. Ningeb Al
Kuruy beley inyin gwahade po, al miy kurayen kurayen kuruy gote asem hiriy. 19 Be,
yen hitte diriy forok ma yekeyabe damam 100 hey alik buluy po hey gwaha mat kura
diriy forok irtek ma hirin. Irde berem Sara wor gwahade po diriy yad yad nalumbe fole
wor po tiyyip. Gega Abrahambe Al Kuruy beley dirin ma nuney hi yey dufaymin tarey
ird ird goyen yul ma yirip. 20-21 Yeybe Al Kuruy beley yen ge bina tiyyiy goke hekken
nurdeb dufay budam ma iryin. Irdeb Al Kuruy beley bina tiyyin kuruy goyen igiy forok
irde nunyern yen nurde hinhin geb, yen ge dufaymir tarer irde hinhin gore sanin irkeb
Al Kuruy degem turyuy yay irde hinhin. 22Ninggeb Al Kuruy beley dufaymin taren goyen
kenenbe, “Yenbe al huwak,” yiriy. 23 Goyenbe Al Kuruy beley asapyminde mere bilmin
“Yepbe al huwak,” yirin gobe Abraham yen ge po ma yirin. 24 Mere gobe ner gayen gake
manay yiriy. Nepbe Doyay Al Kuruygniniy Yesu kamyinde mat isay hiriy al Al Kuruy
goke dufayniniy tarey irde hite geb, al huwak yey nurd dunyen. 2> Yesube nende mata

buluy niy tey kamyiy. Irkeb Al Kuruy beley ney gayen dilinde al huwak dire yen Yesu
go kamyinde mat isay heke huwaryip.

5

Al huwak hen hen nin hoy diryin

1 Be, gwahade ningeb Yesu niy dufayniniy sapin irtekeb Al Kuruy belen al huwak
dinyin. Ningeb nepbe Doyay Al Kurugniniy Yesu Kristu hitte mat Al Kurupya awalikde
hite. 2 Nep belen Yesu niy dufayniniy taren irtekeb Yesu Kristu gore Al Kuruy belen
buniney dirde igiy igin dird dird bana hurkuy hurkuy beley kerd dunyiy. Irkeb nenbe
go bana hite gago. Irde kame Al Kurunyen taren turyuy yan bana hitek yey nurde goke
doyan hern hite geb, amarn hey hityen. 3 Irde kanduk kurayen kurayen yenen hite gega,
amay hey hityen. Gobe kanduk gore sapiy dirkeb kanduk hoyan kura wayyen gega, yul
ma yey hitek, 4 irde kanduk yenen yul ma yetekbe mata buluy titek dufay goyen igip
fole irde hitek, irde mata buluy titek dufay goyen igiy fole irde hitekbe kame Al Kurury
belen goke igiy igin diryen yen goke doyarn hern hitek geb, gogo kanduk kurayen kurayen
yenen hityen gega, amar hen hityen. 5 Be, Holi Spirit Al Kuruny beley dunyin gore Al
Kurun belen ney gayen bubulkunne wor po yen nurde duney hiyen goyen fe wogortirn
yara irde dunyin. Ningeb Al Kuruy belen igiy igin diryen yen goke doyan hen hen gobe
min migmoy yey ma nurde hite.

¢ Fudinde, nepbe mata buluy bana po hey gwaha mat kura nindikey sope irtek
minmor wor po hitekeyabe Al Kurun belen nalu goyenter gwaha tiyey yirinyab Yesu
Kristu belen Al Kuruny ma nurd uney mata buluy tey hay mar niy tey kamyin. 7 Fudinde,
al kura al huwak kura goke ter igin kamen yen yenbe metenen wor po. Al igin kura goke
tey igin kamtek yen hay mar wor budam mor, yunkurenen po hay. 8 Goyenpoga Yesu
Kristube nen gayen mata buluy bana po hitekeya ner ge ten kamyiy. Al Kurunbe ner
gayen bubulkunne wor po yen nurde dunen hiyen goyen gwaha matbe dikala dirtinyen
hi.

9 Ningeb nepbe Yesu Kristu beley darim wok irde kamyiy go hende al huwak hitiy

geb, kame Al Kurupyen bearar bana mat ner gayen fudinde wor po dade sina diryer.
10 Bikken nen gayenbe Al Kurunyen asogo hinhet gega, Urmir ten kerke kater) kamyinde
matbe Al Kurupya awalik hitirin. Gega Urminbe bida ma hen huwaryiy geb, Al Kuruy
belen kame daha diryen? Dumulgarn po tiyyen geb! 11 Goyenbe go po mor). Nenybe Doyay
Al Kurupniniy Yesu Kristu belen Al Kurupya awalik dirtiy hite geb, goke gayenterbe Al
Kurupya hen amaner nurde hite.

Adamya Yesu Kristuya

12 Be, gwahade goyen po al upkuren Adam belen mata buluy tikeb mata buluy megen
gar forok yirin. Irkeb mata buluy gote murungembe kamde kamde mata forok yirin.
Irkeb gor mat al tumpan mata buluy tey hinhan geb, tumnay kamde kamde bana
po hinhan. 13 Be, Moseyen saba ma forok yiripya wor mata bulunbe hinhin. Gega
goyenterbe mata buluy tey hinhan gobe mata buluy yen ma nurde hinhan. 14 Goyenpoga
Adamyen nalure mat wan Moseyen nalure hinhan mar wor tumnary kamamin. Al kura
Adam belen Al Kurunyen mere pel irde mata buluy tiyyin gwahade ma tiyamin mar wor
tumnay kamde kamde mata gote 